
 ⴰⴷⵍⵉⵙ-ⴰ ⵢⴻⵔⵣⴰ ⴰⵙⵡⵉⵔ ⵡⵉⵙ ⴽⵔⴰⴹ ⵏ ⵓⵙⴻⵍⵎⴻⴷ ⵏ ⵜⵎⴰⵣⵉⵖⵜ, ⴷ ⵜⴰⵙⴻⴹⴼⴰⵔⵜ ⵉ 

ⵓⵙⵡⵉⵔ ⴰⵎⴻⵣⵡⴰⵔⵓ ⴰⴽ ⴷ ⵓⵙⵡⵉⵔ ⵡⵉⵙ ⵙⵉⵏ. ⴰⵀⵉⵍ-ⴰ ⵢⴻⵍⵍⴰ-ⴷ ⵙ ⵍⵎⴻⵏⴷⴰⴷ ⵏ ⵓⵙⵇⴰⵎⵓ 

ⵓⵏⵏⵉⴳ ⵏ ⵜⵉⵎⵓⵣⵖⴰ ⴰⴽ ⴷ ⵜⴷⵓⴽⵍⴰ ⵜⴰⵣⵣⴰⵢⵔⵉⵜ ⵏ ⵓⵙⴻⴳⵎⴻⴽ “ⵉⵇⵔⴰⴻ”. 

 

  ⴷⴻⴳ ⵓⵙⵡⵉⵔ ⴰⵎⴻⵣⵡⴰⵔⵓ ⵍⵍⴰⵏⵜ-ⴷ ⵜⴻⵎⵙⵉⵔⵉⵏ ⵏ ⵜⵔⴰⵡⴰⵍⵜ ⵉ ⴷ-ⵢⴻⵡⵡⵉⵏ ⵖⴻⴼ 

ⵡⴰⵎⴻⴽ ⴰⵔⴰ ⵉⵙⵓⵏⴻⵖ ⵢⵉⵡⴻⵏ ⴰⵊⴻⵔⵔⵉⴹ, ⴰⴽⴻⵔⴷⵉⵙ, ⴰⴽⵓⵥⴷⵉⵙ, ⴰⵜⴳ. ⴰⴽ ⴷ ⵓⵙⵓⵏⴻⵖ ⵏ 

ⵢⵉⵙⴻⴽⴽⵉⵍⴻⵏ ⵏ ⵓⴳⴻⵎⵎⴰⵢ ⵏ ⵜⵎⴰⵣⵉⵖⵜ ⵢⴰ ⵙ ⵜⵍⴰⵜⵉⵏⵉⵜ ⵢⴰ ⵙ ⵜⴼⵉⵏⴻⵖ ⴰⵛⴽⵓ ⴰⴷⵍⵉⵙ-ⴰ ⵢⴻⵍⵍⴰ 

ⵙ ⵓⵙⴻⴽⴽⵉⵍ ⵏ ⵜⵍⴰⵜⵉⵏⵉⵜ ⴷⴰⵖ ⵙ ⵓⵙⴻⴽⴽⵉⵍ ⵏ ⵜⴼⵉⵏⴻⵖ. ⴷⵉ ⵜⴰⵣⵡⴰⵔⴰ ⴰⵏⴻⵍⵎⴰⴷ ⴰⴷ ⵢⵉⵙⵙⵉⵏ 

ⴰⵙⵓⵏⴻⵖ ⵏ ⴽⵔⴰ ⵏ ⵜⴰⵍⵖⴰⵡⵉⵏ, ⴰⵎⵓⵔ-ⴰ ⵢⴻⵔⵣⴰ ⵡⵉⴷ ⵓⵔ ⵏⴻⵙⵙⵉⵏ ⴰⵔⴰ ⴰⴷ ⴰⵔⵓⵏ, ⵡⴻⵔⴵⵉⵏ ⴽⵛⵉⵎⴻⵏ 

ⵖⴻⵔ ⵓⵖⴻⵔⴱⴰⵣ. ⵙⵢⴻⵏ ⴰⴷ ⵢⴻⵍⵎⴻⴷ ⵉⵙⴻⴽⴽⵉⵍⴻⵏ ⵏ ⵓⴳⴻⵎⵎⴰⵢ ⵏ ⵜⴼⵉⵏⴻⵖ ⵏ ⵜⵎⴰⵣⵉⵖⵜ ⴰⵏⴷⴰ 

ⵢⴰⵍ ⴰⵙⴻⴽⴽⵉⵍ ⵙ ⵜⴻⵎⵙⵉⵔⵜ-ⵉⵙ, ⵖⴻⵔ ⵜⴰⴳⴳⴰⵔⴰ ⴰⵏⴻⵍⵎⴰⴷ ⴰⴷ ⵉⵙⴻⵎⵎⴻⴷ ⴰⵍⵎⴰⴷ ⵏ ⵢⵉⵍⵓⴳⴰⵏ 

ⵏ ⵜⵉⵔⴰ.  

 

  ⴷⴰⵖ ⵍⵍⴰⵏⵜ-ⴷ ⵜⴻⴳⵏⴰⵜⵉⵏ ⵙ ⵡⴰⵢⴻⵙ ⴰⵔⴰ ⵢⵉⵙⵙⵉⵏ ⴰⵎⴰⵡⴰⵍ ⵏ ⵜⵎⴰⵣⵉⵖⵜ ⵉⵛⴱⴰⵏ  

ⵉⵙⵎⴰⵡⴻⵏ ⵏ ⵢⵉⵖⴻⵔⵙⵉⵡⴻⵏ, ⵏ ⵢⵉⴳⵓⵎⵎⴰ, ⵏ ⵢⵉⵖⴻⵎⵎⴰⵢⴻⵏ… ⴰⵏⴷⴰ ⵙ ⵓⵎⴰⵜⴰ ⵢⴻⵜⵜⵉⵍⵉ-ⴷ 

ⵓⵙⴻⵍⵎⴻⴷ-ⵏⵙⴻⵏ ⵙ ⵜⵜⴰⵡⵉⵍ ⵏ ⵜⵓⴳⵏⵉⵡⵉⵏ, ⴰⵎ ⵡⴰⴽⴽⴻⵏ ⴰⵔⴰ ⵢⵉⵙⵙⵉⵏ ⴽⵔⴰ ⵏ ⵢⵉⵏⵣⴰⵏ ⴰⴽ ⴷ ⴽⵔⴰ 

ⵏ ⵜⴻⴼⵢⴰⵔ ⵙ ⵜⵉⵔⴰ ⵢⴻⴱⴹⴰⵏ ⴽⴰⵏ ⴰⵛⴽⵓ ⵜⵉⴼⵉⵏⴻⵖ ⵓⵔ ⵜⴻⵙⵄⵉ ⴰⵔⴰ ⵜⵉⵔⴰ ⵢⴻⵣⴹⴰⵏ, ⴷⴰⵖ ⴰⴷ 

ⵢⵉⵙⵙⵉⵏ ⴰⴷ ⴷ-ⵉⵙⵉⵙⵙⴻⵏ, ⴰⴷ ⴷ-ⵉⴳⵍⴻⵎ, ⴽⵔⴰ ⵏ ⵜⴻⴳⵏⵉⵜ.  

 

  ⴷⴻⴳ ⵓⵙⵡⵉⵔ ⵡⵉⵙ ⵙⵉⵏ “ⴰⴷ ⵍⴻⵎⴷⴻⵖ ⵜⴰⵎⴰⵣⵉⵖⵜ : ⵜⵉⵣⵣⴰⵢⵔⵉⵜ”, ⵉⴹⵔⵉⵙⴻⵏ-ⵉⵙ, 

ⴷ ⵉⵡⴻⵣⵣⵍⴰⵏⴻⵏ, ⵡⵡⵉⵏ-ⴷ ⵙ ⵓⵎⴰⵜⴰ ⵖⴻⴼ “ⵜⵉⵣⵣⴰⵢⵔⵉⵜ ⴰⴽ ⴷ ⵜⵖⴻⵔⵎⵉ” ⴰⵏⴷⴰ ⴰⵏⴻⵍⵎⴰⴷ 

ⴰⴷ ⵢⴻⵍⵎⴻⴷ ⴰⵙⴻⵏⴼⴰⵍⵉ ⵙ ⵜⵉⵎⴰⵡⵜ ⴷ ⵓⵙⴻⵏⴼⴰⵍⵉ ⵙ ⵜⵉⵔⴰ ⴰⴽ ⴷ ⵜⵊⴻⵔⵔⵓⵎⵜ ⵏ ⵜⵎⴰⵣⵉⵖⵜ. 

ⵉⵙⵡⵉ-ⵙ ⵎⴰⵞⵞⵉ ⴷ ⴰⵙⵉⵙⵙⴻⵏ ⵏ ⴽⵔⴰ ⵉ ⵢⴻⵍⵍⴰⵏ ⴷ ⵜⴰⵏⴼⴰⵍⵉⵜ ⴰⴽ ⴷ ⵜⵊⴻⵔⵔⵓⵎⵜ, ⴷⴰⵛⵓ ⴷ 

ⴰⵍⵍⴰⵍ ⵉⵛⵛⴰⴹⴻⵏ ⵙ ⵡⴰⵛⵓ ⵉ ⵢⴻⵣⵎⴻⵔ ⵢⵉⵡⴻⵏ ⴰⴷ ⵉⵙⵉⵡⴻⴹ ⴰⴷ ⵉⵏⴻⴳⵎⴻⴽ, ⴰⴷ ⵉⵖⴻⵔ, ⴰⴷ 

ⵢⴰⵔⵓ ⵜⴰⵎⴰⵣⵉⵖⵜ. ⴷⴻⴳ ⵜⴻⵏⴼⴰⵍⵉⵜ, ⴷⴻⴳ ⵙⴰ ⵏ ⵜⴻⵎⵙⵉⵔⵉⵏ ⵜⵉⵎⴻⵣⵡⵓⵔⴰ, ⴰⵏⴻⵍⵎⴰⴷ ⴰⴷ 

ⵢⵉⵙⵙⵉⵏ ⴽⵔⴰ ⵏ ⵡⴰⵡⴰⵍⴻⵏ, ⵏ ⵜⵉⵏⴰⵡⵉⵏ, ⵏ ⵢⵉⵣⵡⵉⵍⴻⵏ, ⴰⵔⴰ ⵜ-ⵢⴻⵔⵔⴻⵏ ⴰⴷ ⵉⵍⵓⵎⵎⴻⵥ ⴰⵎⴻⴽ ⵉ 

ⵜⴻⵜⵜⴻⴷⴷⵓ ⵜⵎⴰⵣⵉⵖⵜ, ⴷ ⵓⵙⵙⵓ ⵉ ⵡⴰⵢⴻⵏ ⵉ ⴷ-ⵢⴻⵜⵜⴻⴷⴷⵓⵏ, ⵙⴻⵏⴷ ⴰⴷ ⵢⴻⴽⵛⴻⵎ ⴷⴻⴳ 

ⵜⴻⵣⵔⴰⵡⵜ ⵙ ⵡⴰⵍⵍⴰⵍ ⵏ ⵓⴹⵔⵉⵙ. ⵉⴹⵔⵉⵙⴻⵏ ⴷ ⵡⵉⴷ ⵢⴻⴱⴹⴰⵏ ⵖⴻⴼ ⵙⵉⵏ ⵏ ⵢⵉⵃⵔⵉⵛⴻⵏ. ⴰⵃⵔⵉⵛ 

ⴰⵎⴻⵣⵡⴰⵔⵓ ⵢⴻⵡⵡⵉ-ⴷ ⵖⴻⴼ ⵜⵡⴰⵛⵓⵍⵜ ⴷ ⵜⵎⴻⵜⵜⵉ, ⵍⵍⴰⵏ 28 ⵏ ⵢⵉⴹⵔⵉⵙⴻⵏ. ⴰⵃⵔⵉⵛ ⵡⵉⵙ 

ⵙⵉⵏ ⵢⴻⵡⵡⵉ-ⴷ ⵖⴻⴼ  ⵓⵡⴰⵏⴻⴽ ⴰⵣⵣⴰⵢⵔⵉ ⴷ ⵓⵖⵍⴰⵏ ⴰⵣⵣⴰⵢⵔⵉ, ⵍⵍⴰⵏ 17 ⵏ ⵢⵉⴹⵔⵉⵙⴻⵏ.  

 

  ⴷⴻⴳ ⵡⴰⵢⴻⵏ ⵉ ⵢⴻⵔⵣⴰⵏ ⴰⴼⴰⵔⴻⵙ ⵢⵓⵔⴰⵏ ⴷⵉ ⵜⴰⵣⵡⴰⵔⴰ ⵉⵏⴻⵍⵎⴰⴷⴻⵏ ⴰⴷ ⴷ-ⴼⴰⵔⵙⴻⵏ 

ⵉⴹⵔⵉⵙⴻⵏ ⵙ ⵜⵜⴰⵡⵉⵍ ⵏ ⵜⵓⴳⵏⵉⵡⵉⵏ ⵉ ⵢⴻⵜⵜⵡⴰⵙⵅⴻⴷⵎⴻⵏ ⵉ ⵜⴻⵏⴼⴰⵍⵉⵜ ⵜⵉⵎⴰⵡⵜ, ⵙⵢⴻⵏ ⴷ 

ⴰⵙⴰⵡⴻⵏ, ⵔⵏⵓ ⵖⴻⴼ ⵡⴰⵢⴰ  ⴰⴷ ⴷ-ⵢⵉⵍⵉ  ⴷⴰⵖ  ⵓⵙⴻⵏⴼⴰⵍⵉ  ⵢⵓⵔⴰⵏ ⵙⵖⵓⵔ ⵢⵉⵏⴻⵍⵎⴰⴷⴻⵏ ⴰⵔⴰ 

ⴷ-ⵢⴰⵡⵉⵏ ⵖⴻⴼ ⵓⵙⴻⵏⵜⴻⵍ ⵉ ⵖⴻⴼ ⵉ ⴷ-ⵢⴻⵡⵡⵉ ⵓⴹⵔⵉⵙ ⵉ ⵅⴻⴷⵎⴻⵏ ⴰⵏⴷⴰ ⵉⵙⴻⴼⴽ ⴰⴷ 

ⵙⵎⴻⵔⵙⴻⵏ ⵜⵉⴽⵜⵉⵡⵉⵏ-ⵏⵙⴻⵏ.  

 

  ⴷⴻⴳ ⵜⵊⴻⵔⵔⵓⵎⵜ, ⴷⴻⴳ ⵜⴰⵣⵡⴰⵔⴰ, ⴰⴷ ⵢⴻⵍⵎⴻⴷ ⴷ ⴰⵛⵓ ⵉ ⴷ ⴰⵡⴰⵍ ⴷ ⵢⵉⵎⴻⵙⵍⴰ ⵉ 

ⵢⴻⵙⵄⴰ, ⴰⴷ ⴰⴷ ⵢⴻⵍⵎⴻⴷ ⴰⴳⴻⵎⵎⴰⵢ ⴷ ⵡⴰⵎⴻⴽ ⵉ ⵢⴻⵎⵢⴻⵣⵡⴰⵔ, ⵜⵉⵖⵔⴰ ⴷ ⵜⴻⵔⴳⴰⵍⵉⵏ, 

ⵜⵉⵙⴰⵡⴰⵍⵉⵏ ⵉ ⵢⴻⵍⵍⴰⵏ ⴷⴻⴳ ⵡⴰⵡⴰⵍⴻⵏ.  

 

  ⵜⵉⵙ ⵙⵏⴰⵜ, ⴰⴷ ⵢⵉⵙⵙⵉⵏ ⵉⵙⴻⵎ : ⵜⴰⴳⴳⴰⵢⵉⵏ-ⵉⵙ, ⵜⴰⵍⵖⵉⵡⵉⵏ ⴷ ⵡⴰⵣⴰⵍⴻⵏ ⵏ ⵜⴻⵡⵙⵉⵜ, 

ⵏ ⵓⵎⴹⴰⵏ, ⵏ ⵡⴰⴷⴷⴰⴷ. ⴰⴷ ⵢⵉⵙⵙⵉⵏ : ⵜⴰⴳⴳⴰⵢⵉⵏ, ⵜⴰⵍⵖⵉⵡⵉⵏ ⴷ ⵜⵡⵓⵔⵉⵡⵉⵏ ⵏ ⵢⵉⵔⴱⵉⴱⴻⵏ. ⴰⴷ 

ⵢⴻⵍⵎⴻⴷ ⵉⵎⵇⵉⵎⴻⵏ ⵎⴻⵕⵕⴰ ⵉ ⵢⴻⵍⵍⴰⵏ ⴷⵉ ⵜⵎⴰⵣⵉⵖⵜ, ⴷⴰⵖ ⵓⴷⵎⴰⵡⴻⵏ ⴷ ⵢⵉⵎⴰⵜⴰⵔⴻⵏ 

ⵓⴷⵎⴰⵡⴰⵏⴻⵏ.  

 

  ⵜⵉⵙ ⴽⵔⴰⴹ, ⴰⴷ ⵢⵉⵙⵙⵉⵏ ⵜⴰⵙⴻⴼⵜⵉⵜ ⵜⴰⵎⴰⴳⵏⵓⵜ ⴷ ⵜⴻⵔⵎⴰⴳⵏⵓⵜ, ⵜⴰⵙⴻⴼⵜⵉⵜ ⵏ ⵓⵏⴰⴹ, 

ⴰⵎⵢⴰⴳ ⴰⵃⴻⵔⴼⵉ ⴷ ⵓⵎⵢⴰⴳ ⴰⵙⵓⴷⴷⵉⵎ,  ⴰⴼⴻⴳⴳⴰⴳ;  ⵜⴰⵍⵖⴰ ⴷ ⵡⴰⵣⴰⵍ ⵏ ⵢⴰⵍ ⵜⵉⵎⴻⵥⵔⵉ, 

ⴰⵏⴰⴹ ⴷ ⵓⵎⴰⵖⵓⵏ. ⴰⴷ ⵢⵉⵙⵙⵉⵏ “ⴷ” ⴷ “ⵏ” ⵏ ⵜⵏⵉⵍⴰ.  

 

  ⵖⴻⵔ ⵜⴰⴳⴳⴰⵔⴰ, ⴰⴷ ⵢⵉⵙⵙⵉⵏ ⵜⴰⴳⴳⴰⵢⵉⵏ ⵏ ⵜⴻⴼⵢⴰⵔ, ⵜⵉⵏⵣⴰⵖ ⴷ ⵢⵉⵎⴻⵔⵏⴰ, ⵜⵉⵙⵖⵓⵏⵉⵏ, 

ⵜⵉⴱⴰⵡⵜ.  

 

  ⴷⴰⵖ ⵜⵜⵡⴰⴼⴽⴰⵏ-ⴷ ⵉⴳⴷⴰⵣⴰⵍⴻⵏ ⵏ ⵡⴰⵡⴰⵍⴻⵏ, ⵉ ⴷ-ⵢⴻⵜⵜⴱⵉⵏⴻⵏ ⵓⵔ ⵜⵜⵡⴰⵙⵙⵏⴻⵏ ⴰⵔⴰ 

ⵓⴳⴰⵔ, ⵙ ⵜⴻⴼⵕⴰⵏⵙⵉⵙⵜ.  

 

  ⴰⴷⵍⵉⵙ-ⴰ ⵏ ⵓⵙⵡⵉⵔ ⵡⵉⵙ ⵙⵉⵏ ⵢⴻⵍⵍⴰ ⵙ ⵓⵙⴻⴽⴽⵉⵍ ⴰⵍⴰⵜⵉⵏⵉ ⴷⴰⵖ ⵙ ⵓⵙⴻⴽⴽⵉⵍ ⵏ 

ⵜⴼⵉⵏⴻⵖ. 

 

 ⴷⴻⴳ ⵓⵙⵡⵉⵔ ⵡⵉⵙ ⴽⵔⴰⴹ ⵏ ⵓⵙⴻⵍⵎⴻⴷ ⵏ ⵜⵎⴰⵣⵉⵖⵜ ⵉ ⵢⴻⵔⵣⴰⵏ ⴰⵙⴻⴳⵎⴻⴽ, ⵢⴻⵍⵍⴰ-ⴷ 

ⵓⴷⵍⵉⵙ-ⴰ ⵢⴻⵙⵄⴰⵏ ⴰⵣⵡⴻⵍ “ⴰⵙⴻⵍⵎⴻⴷ ⵏ ⵜⵎⴰⵣⵉⵖⵜ : ⴰⴷ ⴽⴽⵙⴻⵖ ⵜⵉⵇⵓⵥⴻⵍⵜ-ⵉⵡ ⵙ 

ⵢⵉⴷⵍⴻⵙ ⵏ ⵡⴰⵔ-ⵜⴰⴽⵔⵉⴹⵜ”. ⴰⴷⵍⵉⵙ-ⴰ ⴷ ⵡⵉⵏ ⵢⴻⵔⵙⴻⵏ ⵖⴻⴼ ⵓⴷⵍⵉⵙ ⵉ ⵜⴻⵅⴷⴻⵎ ⵜⴷⵓⴽⵍⴰ 

ⵜⴰⵣⵣⴰⵢⵔⵉⵜ ⵏ ⵓⵙⴻⴳⵎⴻⴽ “ⵉⵇⵔⴰⴻ”, ⵉ ⵢⴻⵙⵄⴰⵏ ⴰⵣⵡⴻⵍ “ⴰⵎⵃⵓ ⵓⵎⵉⵢⴰⵜⵉ ⴱⵉⵝⴰⵇⴰⴼⴰⵜⵉ 

ⴻⵍⵍⴰⵄⵓⵏⴼ. أمحو أميتي بثقافة اللاعنف ”, ⴰⵏⴷⴰ ⵙ ⵓⵎⴰⵜⴰ ⴹⴻⴼⵔⴻⵖ ⵜⴰⵔⵔⴰⵢⵜ ⵉ ⵢⴻⵜⵜⵡⴰⵙⵅⴻⴷⵎⴻⵏ 

ⴷⴻⴳ-ⵙ ⵍⴰⴷⵖⴰ ⴷⴻⴳ ⵡⴰⵢⴻⵏ ⵢⴻⵔⵣⴰⵏ ⵉⵙⴻⵏⵜⴰⵍ-ⵉⵙ ⵉⴳⴻⵊⴷⴰⵏⴻⵏ ⵉ ⵢⴻⵜⵜⵡⴻⵍⵍⵉⵀⴻⵏ ⵖⴻⵔ 

ⵓⵙⵔⴰⴷ ⴷ ⵓⵡⴻⵅⵅⴻⵔ ⵖⴻⴼ ⵜⴻⴽⵔⵉⴹⵜ ⴷⵉ ⵜⵎⴻⵜⵜⵉ ⵜⴰⵣⵣⴰⵢⵔⵉⵜ.  

 ⵜⴰⵎⵙⴰⵍⵜ ⵏ ⵓⵙⵔⴰⴷ ⴰⴽ ⴷ ⵜⴻⴽⵔⵉⴹⵜ ⵜⴻⵙⵄⴰ ⴰⵣⴰⵍ ⵎⴻⵇⵇⵔⴻⵏ ⴷⵉ ⵜⴰⵍⵍⵉⵜ-ⴰ ⴷⴻⴳ ⵉ 

ⵏⴻⵍⵍⴰ ⴷⴻⴳ ⵓⵎⴰⴹⴰⵍ ⴷⴰⵖ ⴷⵉ ⵜⵎⴻⵜⵜⵉ ⵜⴰⵣⵣⴰⵢⵔⵉⵜ.  

  

 ⴷⴻⴳ ⵓⵎⴰⴹⴰⵍ, ⵟⵟⵔⴰⴷⴰⵜ ⵉ ⵢⴻⵍⵍⴰⵏ ⴷⵉ ⵎⴻⵕⵕⴰ ⵜⴻⵎⵏⴰⴹⵉⵏ-ⵉⵙ ⵍⴰⴷⵖⴰ ⴷⵉ ⵜⵎⵓⵔⴰ 

ⵜⵉⴼⵔⵉⵇⵉⵏ, ⵜⵉⵏⵙⴻⵍⵎⵉⵏ ⴰⴽ ⴷ ⵜⵎⵓⵔⴰ ⵜⵉⵄⵕⴰⴱⵉⵏ ⵙⴻⴳⴳⵔⴰⵏ-ⴷ ⴰⵍⴰ ⵍⵃⵉⴼ ⴷ ⵍⴰⵥ ⴷ ⵍⴻⵄⵔⴰ 

ⴷ ⵜⴻⴽⵔⵉⴹⵜ ⴷ ⵓⵙⴻⵖⵍⵉ ⵏ ⵜⴷⴰⵎⵙⴰ ⴷ ⵍⴻⴱⵏⵉ ⵏ ⵡⴰⵛⵃⴰⵍ ⵏ ⵜⵎⵓⵔⴰ ⴰⴽ ⴷ ⵢⵉⵏⵉⴳ ⵏ ⵢⵉⵎⴻⵍⵢⴰⵏ 

ⵏ ⵢⵉⵎⴷⴰⵏⴻⵏ ⴰⵏⴷⴰ ⵍⴻⵣⵣⴰⵢⴻⵔ ⵉ ⵢⴻⵍⵍⴰⵏ ⴷ ⵜⴰⵎⴻⵄⵍⴰⵍⵜ ⵢⴰⴽⴰⵏ ⵍⴰⴷⵖⴰ ⴷⴻⴳ ⵡⴰⵢⴻⵏ ⵢⴻⵔⵣⴰⵏ 

ⵜⴰⴷⴰⵎⵙⴰ-ⵙ ⴰⵛⴽⵓ ⵙⵙⵓⵎⴰ ⵏ ⵍⴲⵉⵜⵕⵓⵍ ⵉ ⵖⴻⴼ ⵜⴻⴱⵏⴰ ⵜⴷⴰⵎⵙⴰ ⵜⴰⵣⵣⴰⵢⵔⵉⵜ ⵜⵓⴷⴻⵔ-ⴷ ⵙ 

ⵡⴰⵟⴰⵙ, ⵢⴻⵡⵡⵉ-ⴷ ⴼⴻⵍⵍ-ⴰⵙ ⴰⴷ ⵜⵇⴰⴱⴻⵍ ⵜⵉⴷⵔⴰⵙ ⵏ ⵜⴻⴷⵔⵉⵎⵜ ⴷⴰⵖ ⵉⴳⵉⵎⴰⵏ ⵏ 

ⵢⵉⵎⵉⵏⵉⴳⴻⵏ ⵉⴼⵔⵉⵇⴻⵏ ⴷ ⵡⴰⵄⵕⴰⴱⴻⵏ ⵉ ⴷ-ⵉⴽⴻⵞⵞⵎⴻⵏ ⵖⴻⵔ ⵜⵎⵓⵔⵜ-ⵏⵏⴻⵖ, ⵡⴰⵔ ⵎⴰ ⵏⴻⵔⵔⴰ 

ⴷⵉ ⵜⴰⵎⴰ ⵜⴰⵎⵙⴰⵍⵜ ⵏ ⵜⵍⵉⵙⴰ ⵏ ⵍⴻⵣⵣⴰⵢⴻⵔ ⴰⵏⴷⴰ ⵜⵉⵎⵓⵔⴰ ⵉ ⵢⴰⵙ-ⴷ-ⵢⴻⵣⵣⵉⵏ ⵓⵔ ⵔⴽⵉⴷⴻⵏⵜ 

ⴰⵔⴰ ⴰⴽⵢⴰ ⵉ ⴷ-ⵉⵙⵓⵜⵓⵔⴻⵏ ⵜⴰⵣⵎⴻⵔⵜ ⵎⴻⵇⵇⵔⴻⵏ ⵙⴻⴳ ⵓⴷⴰⴱⵓ, ⵙⴻⴳ ⵓⴳⴷⵓⴷ, ⵍⴰⴷⵖⴰ ⵙⴻⴳ 

ⵢⵉⴳⴻⵏ ⴰⵣⵣⴰⵢⵔⵉ ⵉ ⵓⵙⴻⵃⴱⵉⴱⴻⵔ ⵖⴻⴼ ⵜⴰⵍⵡⵉⵜ ⴷⴻⴳ ⵡⴰⴽⴰⵍ ⴰⵣⵣⴰⵢⵔⵉ ⵖⴻⴼ ⵜⵍⵉⵙⴰ-ⵙ 

ⴰⴽ ⴷ ⵓⵢⴻⵜⵍⵉ-ⵙ, ⴷⴰⵖ ⵉⵙⴻⴼⴽ ⴼⴻⵍⵍ-ⴰⵙ, ⴷ ⴰⵖⴰⵏ-ⵉⵙ, ⴷⴰⵖ ⴷ ⵜⴰⵎⴰⵔⴰ, ⴰⴷ ⴷ-ⵜⴳⴻⵔ 

ⵉⵎⴰⵏ-ⵉⵙ ⴰⴽⴽⴻⵏ ⴰⴷ ⵜⴻⴼⵔⵓ ⵜⵉⵎⵙⴰⵍⵉⵏ ⴰⴽ ⴷ ⵟⵟⵔⴰⴷⴰⵜ ⵢⴻⵔⵣⴰⵏ ⵍⴰⴷⵖⴰ ⵜⴰⴼⵔⵉⵇⵜ ⴰⴽ ⴷ 

ⵜⵎⵓⵔⴰ ⵜⵉⵄⵕⴰⴱⵉⵏ.  

 

 ⴷⵉ ⵍⴻⵣⵣⴰⵢⴻⵔ ⴰⴷ ⵏⴰⴼ ⴰⵙⴻⵅⴷⴻⵎ ⵏ ⴷⴷⵉⵏ ⴷⵉ ⵜⵙⴻⵔⵜⵉⵜ, ⵉⵎⴻⵏⵏⵓⵖⴻⵏ ⵎⴳⴰⵍ ⴰⴷⴰⴱⵓ, 

ⵎⴳⴰⵍ ⴰⴳⴷⵓⴷ, ⵎⴳⴰⵍ ⴰⵏⵙⴰⵢⴻⵏ, ⵎⴳⴰⵍ ⵜⵉⵣⵣⴰⵢⵔⵉⵜ, ⴳⵍⴰⵏ-ⴷ ⵙ ⵢⵉⵎⴻⵏⵖⴰⵏ ⴰⴽ ⴷ ⵓⵙⴻⵅⵔⴻⴱ 

ⵏ ⵜⴷⴰⵎⵙⴰ ⴰⴽ ⴷ ⵜⵎⴻⵜⵜⵉ, ⴷⴰⵛⵓ ⴰⵙⵙ-ⴰ ⵜⴰⵍⵡⵉⵜ ⵜⴻⵜⵜⵓⵖⴰⵍ-ⴰⵙ-ⴷ ⵉ ⵍⴻⵣⵣⴰⵢⴻⵔ, ⵉⵍⴰⵇ 

ⴰⴷ ⵏⵙⴻⵃⴱⵉⴱⴻⵔ ⴼⴻⵍⵍ-ⴰⵙ; ⴷⴰⵖ ⴱⴻⴷⴷⵓⵏ ⵜⵜⵓⵖⴰⵍⴻⵏ-ⴰⵙⴻⵏ-ⴷ ⵢⵉⵣⴻⵔⴼⴰⵏ-ⵏⵙⴻⵏ ⵉ 

ⵢⵉⵣⵣⴰⵢⵔⵉⵢⴻⵏ, ⴳⴰⵔ-ⴰⵙⴻⵏ ⴰⵙⴻⴽⵛⴻⵎ ⵏ ⵜⵎⴰⵣⵉⵖⵜ ⴷⵉ ⵜⵎⴻⵏⴷⴰⵡⵜ ⴰⵏⴷⴰ ⵜⵓⵖⴰⵍ ⴷ ⵜⵓⵜⵍⴰⵢⵜ 

ⵜⴰⵖⴻⵍⵏⴰⵡⵜ ⵜⵓⵏⵚⵉⴱⵜ, ⴰⵎ ⵡⴰⴽⴽⴻⵏ ⵉ ⵢⵓⵖⴰⵍ ⴷⴰⵖ ⵓⵎⴻⵏⵣⵓ ⵏ ⵢⴻⵏⵏⴰⵢⴻⵔ ⴷ ⵜⴰⵎⴻⵖⵔⴰ 

ⵜⴰⵖⴻⵍⵏⴰⵡⵜ ⵜⵓⵏⵚⵉⴱⵜ ⴰⴽ ⴷ ⵜⵓⵍⵍⵢⴰ ⵏ ⵓⵏⴰⵎⵎⴰⵙ ⴰⵖⴻⵍⵏⴰⵡ ⵏ ⵓⵏⴰⴷⵉ ⵏ ⵜⵎⴰⵣⵉⵖⵜ ⴷⵉ ⴱⴳⴰⵢⴻⵜ 

ⴰⵎ ⵡⴰⴽⴽⴻⵏ ⴰⵔⴰ ⴷ-ⵜⴻⴹⴼⴻⵔ ⵜⴽⴰⴷⵉⵎⵉⵜ ⵏ ⵜⵎⴰⵣⵉⵖⵜ ⵙⵢⴰ ⴷ ⴰⵙⴰⵡⴻⵏ; ⴰⵢⴰ ⴰⴽⴽ ⵢⴻⴽⴽⵉ 

ⴷⴻⴳ ⵓⵙⴻⴵⵀⴻⴷ ⵏ ⵜⵎⴰⵣⵉⵖⵜ ⵏ ⵜⵉⵣⵣⴰⵢⵔⵉⵜ ⴷⴰⵖ ⵏ ⵜⴰⵍⵡⵉⵜ ⴷ ⴳⴻⵎⵎⵓ. ⵓⵍⴰ ⴷ ⵜⴰⴷⴰⵎⵙⴰ ⵏ 

ⵍⴻⵣⵣⴰⵢⴻⵔ ⵉ ⵢⴻⴱⵏⴰⵏ ⵖⴻⴼ ⵍⴲⵉⵜⵕⵓⵍ ⴷ ⵜⵉⵖⵉⵏ ⵙⵉ ⴱⴻⵕⵕⴰ ⴰⵏⴷⴰ ⴰⴼⴰⵔⴻⵙ ⴰⵣⵣⴰⵢⵔⵉ 

ⵢⵓⵖⴰⵍ ⴷⵉ ⵟⵟⴻⵔⴼ, ⴰⵙⵙ-ⴰ, ⴰⴽⴽⴰ ⵜⵓⵔⴰ, ⵉⴱⴻⴷⴷⵓ ⵉⵜⵜⵓⵖⴰⵍ-ⴰⵙ-ⴷ ⵡⴰⵣⴰⵍ-ⵉⵙ ⵙ 

ⵓⵡⴻⵍⵍⴻⵀ ⵏ ⵢⵉⵣⵣⴰⵢⵔⵉⵢⴻⵏ ⵖⴻⵔ ⵓⵙⴻⵅⴷⴻⵎ ⵏ ⵢⵉⵙⵓⴼⴰⵔ ⵉⵣⵣⴰⵢⵔⵉⵢⴻⵏ ⴰⴽ ⴷ ⵓⵄⵉⵡⴻⵏ ⵏ 

ⵓⴼⴰⵔⴻⵙ ⴰⵖⴻⵍⵏⴰⵡ ⴰⵣⵣⴰⵢⵔⵉ ⴰⴽ ⴷ ⵜⵉⴼⴽⵉⵏ ⵏ ⵡⴰⵣⴰⵍ ⵉ ⵜⵉⵣⵣⴰⵢⵔⵉⵜ. 

 ⴰⴷⵍⵉⵙ-ⴰ ⴷ ⵡⵉⵏ ⵢⴻⴱⴹⴰⵏ ⵖⴻⴼ ⵙⴹⵉⵙ ⵏ ⵢⵉⴳⴻⵍⵍⵓⵙⴻⵏ : 

 ⴷⴻⴳ ⵙⴻⵎⵎⵓⵙ ⵉⴳⴻⵍⵍⵓⵙⴻⵏ ⵉⵎⴻⵣⵡⵓⵔⴰ,  ⵢⴰⵍ ⴰⴳⴻⵍⵍⵓⵙ ⵢⴻⵔⵣⴰ ⴽⵔⴰ ⵏ ⵜⴰⵖⵓⵍⵜ ⵏⴻⵖ ⵏ 

ⵜⴻⴳⵏⵉⵜ ⴰⵏⴷⴰ ⵜⴻⵣⵎⴻⵔ ⴰⴷ ⵜⵉⵍⵉ ⵜⴻⴽⵔⵉⴹⵜ, ⵙⵢⴻⵏ ⵢⴻⴱⴹⴰ ⴷ ⵜⵉⴳⴻⵣⵣⵓⵎⵉⵏ ⴰⵏⴷⴰ ⵢⴰⵍ 

ⵢⵉⵡⴻⵜ ⵜⴻⵔⵣⴰ ⴽⵔⴰ ⵏ ⵓⵙⴻⵏⵜⴻⵍ.  ⴷⴻⴳ ⵢⴰⵍ ⵜⴰⴳⴻⵣⵣⵓⵎⵜ, ⵢⴻⵜⵜⵉⵍⵉ-ⴷ ⵓⴹⵔⵉⵙ ⴰⴳⴻⵊⴷⴰⵏ ⵉ 

ⵖⴻⴼ ⵉ ⴷ-ⵜⴻⵜⵜⵉⵍⵉ ⵜⴻⵙⵍⴻⴹⵜ “ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ”, ⴰⵏⴻⵍⵎⴰⴷ ⴰⴷ ⵉⵖⴻⵔ ⴰⴹⵔⵉⵙ, 

ⴰⴷ ⵢⴻⵄⵔⴻⴹ ⴰⴷ ⵢⴻⴼⵀⴻⵎ ⵉⵎⴰⵏ-ⵉⵙ ⴷⵉ ⵜⴰⵣⵡⴰⵔⴰ, ⵙⵢⴻⵏ ⴰⴷ ⵉⵡⴰⵍⵉ ⴰⵡⴰⵍⴻⵏ ⵉ ⴷ-

ⵢⴻⵜⵜⵡⴰⵙⴻⴳⵣⴰⵏ “ⴰⴷ ⵉⵙⵙⵉⵏⴻⵖ ⵉⵏⵓⵎⴰⴽ ⵏ ⵡⴰⵡⴰⵍⴻⵏ-ⴰ” ⴰⵔⴰ ⵜ-ⵉⵄⴰⵡⵏⴻⵏ ⴷⴻⴳ ⵡⴰⵢⴻⵏ ⵓⵔ 

ⵢⴻⴼⵀⵉⵎ ⴰⵔⴰ, ⴷⴰⵖ ⴰⴷ ⵉⵍⵓⵎⵎⴻⵥ ⵉⵏⵓⵎⴰⴽ ⵉⵎⵓⵜⴰ ⵏ ⵡⴰⵡⴰⵍⴻⵏ ⵉⵎⴰⵢⵏⵓⵜⴻⵏ ⵙ ⵓⵎⴰⵜⴰ; ⵖⴻⵔ 

ⵜⴰⴳⴳⴰⵔⴰ,  ⴰⴷ ⴷ-ⵢⴻⵔⵔ ⵖⴻⴼ ⵢⵉⵙⴻⵇⵙⵉⵢⴻⵏ “ⴰⴷ ⴳⵣⵓⵖ ⴰⵏⴰⵎⴻⴽ ⴰⵎⴰⵜⵓ ⵏ ⵓⴹⵔⵉⵙ” ⴰⵔⴰ ⵜ-

ⵢⴰⵡⵉⵏ ⵖⴻⵔ ⴳⴻⵣⵣⵓ ⴰⵎⴰⵜⵓ ⵏ ⵓⴹⵔⵉⵙ, ⴷⴰⵖ ⴰⴷ ⴷ-ⵢⴻⵔⵔ ⵖⴻⵔ ⵢⵉⵙⴻⵇⵙⵉⵢⴻⵏ “ⴰⴷ ⴳⵣⵓⵖ 

ⴰⴷ ⴷ-ⵔⵔⴻⵖ”ⴰⵔⴰ ⵜ-ⵢⴰⵡⵉⵏ ⵖⴻⵔ ⴳⴻⵣⵣⵓ ⵙ ⵜⴻⵍⵇⴻⵢ ⵏ ⵓⴹⵔⵉⵙ.  

 

 ⵙⴻⵍⴷ ⴰⵢⴰ, ⴷⴻⴳ “ⴰⴷ ⴷ-ⵙⴻⵏⴼⴰⵍⵉⵖ”, ⴰⵏⴻⵍⵎⴰⴷ ⴰⴷ ⴷ-ⵉⵙⴻⵏⴼⴰⵍⵉ ⵙ ⵜⵉⵔⴰ ⴷⴻⴳ ⴽⵔⴰ 

ⵏ ⵢⵉⵊⴻⵔⵔⵉⴹⴻⵏ ⵖⴻⴼ ⵓⵙⴻⵏⵜⴻⵍ ⵢⴰⴽⴰⵏ ⵉ ⵢⴻⵣⵔⴻⵡ. 

 

 ⴰⴽⴽⴻⵏ ⴰⴷ ⵉⵙⵏⴻⵔⵏⵉ ⴷⴰⵖ ⴰⴷ ⵉⵙⴻⵎⵎⴻⴷ ⵓⵏⴻⵍⵎⴰⴷ ⵜⵉⵎⵓⵙⵙⵏⵉⵡⵉⵏ-ⵉⵙ, ⵍⵍⴰⵏ-ⴷ 

ⵢⵉⴹⵔⵉⵙⴻⵏ-ⵏⵏⵉⴹⴻⵏ ⴷⴻⴳ “ⴰⴷ ⵔⵏⵓⵖ ⵖⴻⵔ ⵜⵎⵓⵙⵙⵏⵉⵡⵉⵏ-ⵉⵡ”, ⴷ ⵉⵏⴰⵡⴻⵏ ⵢⴻⵜⵜⴰⵡⵉⵏ ⵖⴻⵔ 

ⵜⴰⵍⵡⵉⵜ ⵉ ⵢⴻⵜⵜⵕⴻⴱⴱⵉⵏ ⵏⴻⵖ ⵉ ⴷ-ⵢⴻⵙⴽⴰⵏⴰⵢⴻⵏ ⴰⵖⴰⵏⴻⵏ ⴷ ⵢⵉⵣⴻⵔⴼⴰⵏ ⵏ ⵢⴰⵍ ⵢⵉⵡⴻⵏ, ⵣⴻⵎⵔⴻⵏ 

ⴰⴷ ⵉⵍⵉⵏ ⴷ ⵜⴰⴼⵢⵉⵔⵜ, ⴷ ⴰⴼⵢⵉⵔ, ⴷ ⴰⴹⵔⵉⵙ ⴰⵡⴻⵣⵣⵍⴰⵏ ⵏⴻⵖ ⴰⵖⴻⵣⵣⴼⴰⵏ ⴰⵏⴷⴰ ⵉ ⴷ-

ⵜⵜⵡⴰⴼⴽⴰⵏ ⵢⵉⵏⵓⵎⴰⴽ ⵏ ⵡⴰⵡⴰⵍⴻⵏ ⵢⵓⵄⵕⴻⵏ ⵉ ⵓⵙⵉⵙⵀⴻⵍ ⵏ ⴳⴻⵣⵣⵓ-ⵏⵙⴻⵏ ⴰⴽ ⴷ ⴳⴻⵣⵣⵓ ⵏ 

ⵓⴹⵔⵉⵙ.  

 

 ⵖⴻⵔ ⵜⴰⴳⴳⴰⵔⴰ ⵏ ⵢⴰⵍ ⵜⴰⴳⴻⵣⵣⵓⵎⵜ, ⵜⴻⵜⵜⵉⵍⵉ-ⴷ ⵜⴻⵎⵙⵉⵔⵜ ⵖⴻⴼ ⵜⵊⴻⵔⵔⵓⵎⵜ, ⵜⴻⵔⵣⴰ 

ⵢⴰ :  - ⴰⵙⴻⵣⵡⴻⵔ ⴰⵏⴷⴰ ⴰⵏⴻⵍⵎⴰⴷ ⴰⴷ ⵢⵉⵙⵙⵉⵏ ⴰⵎⴻⴽ ⴰⵔⴰ ⵢⴻⴼⴽ ⴰⵣⴰⵍ ⵉ ⵡⴰⵡⴰⵍ ⵏⴻⵖ ⵉ 

ⵓⵙⵓⵎⴻⵔ ⴷⴰⵖ ⴰⵎⴻⴽ ⴰⵔⴰ ⵉⴱⴻⴷⴷⴻⵍ ⵉⴷⴳⴰⵏ ⵏ ⵡⴰⵡⴰⵍⴻⵏ ⴰⵏⴷⴰ ⵜⴰⴼⵢⵉⵔⵜ ⴰⴷ ⵜⴻⵇⵇⵉⵎ 

ⵜⴰⵏⵊⴻⵔⵔⵓⵎⵜ; 

 -  ⵜⵓⵜⵜⵔⴰ-ⵜⵉⵔⵉⵔⵉⵜ ⵙ ⵜⴰⴳⴳⴰⵢⵉⵏ ⵢⴻⵎⴳⴰⵔⴰⴷⴻⵏ, ⵉⵙⵡⵉ-ⵙ ⴷⴰⴽⴽⴻⵏ ⴰⵏⴻⵍⵎⴰⴷ ⴰⴷ 

ⵉⵙⵉⵡⴻⴹ ⴰⴷ ⵢⴻⵔⵔ ⴰⴹⵔⵉⵙ ⵙ ⵜⴰⵍⵖⴰ ⵏ ⵓⴷⵉⵡⴻⵏⵏⵉ, ⵏⴻⵖ ⴰⴷⵉⵡⴻⵏⵏⵉ ⵙ ⵜⴰⵍⵖⴰ ⵏ ⵓⴹⵔⵉⵙ; ⴰⴷ 

ⵉⵙⴻⵇⵙⵉ, ⴰⴷ ⴷ-ⵢⴻⵔⵔ ⵖⴻⴼ ⴽⵔⴰ ⵉ ⵉⵔⴰ.  

 ⴰⵏⴻⵍⵎⴰⴷ ⵙⴻⵍⴷ ⵎⵉ ⴰⵔⴰ ⵢⴻⴳ ⵜⴰⵎⵙⵉⵔⵜ ⵏ ⵜⵊⴻⵔⵔⵓⵎⵜ, ⴰⴷ ⵢⴻⵄⵔⴻⴹ ⴰⴷ ⵉⵙⴻⵎⵔⴻⵙ 

ⴰⵢⴻⵏ ⴷ-ⵉⵍⵓⵎⵎⴻⵥ ⵖⴻⴼ ⵓⴹⵔⵉⵙ ⵉ ⵢⴻⵖⵔⴰ.  

 

 ⵜⵉⵎⵙⵉⵔⵉⵏ-ⴰ ⵏ ⵜⵊⴻⵔⵔⵓⵎⵜ ⴷ ⴰⴽⴻⵎⵎⴻⵍ ⵉ ⵜⴻⵎⵙⵉⵔⵉⵏ ⵉ ⴷ-ⵢⴻⵍⵍⴰⵏ ⵢⴰⴽⴰⵏ ⴷⴻⴳ 

ⵓⵙⵡⵉⵔ ⵡⵉⵙ 2 “ⴰⴷ ⵍⴻⵎⴷⴻⵖ ⵜⴰⵎⴰⵣⵉⵖⵜ : ⵜⵉⵣⵣⴰⵢⵔⵉⵜ”.  

 

 ⴰⴳⴻⵍⵍⵓⵙ ⴰⵎⴻⵣⵡⴰⵔⵓ, ⵢⴻⵡⵡⵉ-ⴷ ⵖⴻⴼ ⵜⴻⴽⵔⵉⴹⵜ ⴷⴻⴳ ⵜⵎⵓⵖⵍⵉ ⵏ ⴽⵔⴰ ⵢⵉⵖⴱⵓⵍⴰ, 

ⵢⴻⴱⴹⴰ ⵖⴻⴼ ⴽⵔⴰⴹ ⵏ ⵜⴳⴻⵣⵣⵓⵎⵉⵏ : ⵜⴰⵎⴻⵣⵡⴰⵔⵓⵜ ⵜⴻⵡⵡⵉ-ⴷ ⵖⴻⴼ ⵜⵎⵓⵍⵍⵉ ⵏ ⵜⵏⴻⵙⵍⴻⵎⵜ, 

ⵜⵉⵙ ⵙⵏⴰⵜ ⵖⴻⴼ ⵜⴷⵓⴽⵍⵉⵡⵉⵏ ⵜⵉⴳⵔⴰⵖⵍⴰⵏⵉⵏ ⴰⴽ ⴷ ⵜⴻⵎⵍⵉⵍⵉⵏ-ⵏⵙⴻⵏⵜ ⴷⴻⴳ ⵓⵎⴻⵏⵏⵓⵖ ⵎⴳⴰⵍ 

ⵜⴰⴽⵔⵉⴹⵜ, ⵜⵉⵙ ⴽⵔⴰⴹ ⵖⴻⴼ ⵜⴻⴽⵔⵉⴹⵜ ⴷⵉ ⵜⵎⵓⵖⵍⵉ ⵏ ⵓⵙⵉⴹⴻⴼ ⴰⵣⵣⴰⵢⵔⵉ.  

      

 ⴰⴳⴻⵍⵍⵓⵙ ⵡⵉⵙ ⵙⵉⵏ, ⵢⴻⵡⵡⵉ-ⴷ ⵖⴻⴼ ⵜⴻⴽⵔⵉⴹⵜ ⴷⴻⴳ ⵜⵡⴰⵛⵓⵍⵉⵏ, ⵢⴻⴱⴹⴰ ⵖⴻⴼ 

ⵙⴻⵎⵎⵓⵙ ⵏ ⵜⴳⴻⵣⵣⵓⵎⵉⵏ : ⵜⴰⵎⴻⵣⵡⴰⵔⵓⵜ ⵜⴻⵡⵡⵉ-ⴷ ⵖⴻⴼ ⵓⵖⵓⵔⴻⴽ ⵖⴻⴼ ⵢⵉⵎⴰⵡⵍⴰⵏ, ⵜⵉⵙ 

ⵙⵏⴰⵜ ⵖⴻⴼ ⵓⵇⵛⵉⵛ ⴷ ⴰⵙⴼⴻⵍ ⵏ ⵜⴻⴽⵔⵉⴹⵜ ⴷⴻⴳ ⵜⵡⴰⵛⵓⵍⵜ, ⵜⵉⵙ ⴽⵔⴰⴹ ⵖⴻⴼ ⵢⵉⵣⴻⵔⴼⴰⵏ ⵏ 

ⵓⵇⵛⵉⵛ, ⵜⵉⵙ ⴽⵓⵥ ⵖⴻⴼ ⵜⵡⴰⵛⵓⵍⵜ ⴰⴽ ⴷ ⵓⴳⵓⵔⴻⵏ ⵏ ⵜⵎⴻⵜⵜⵉ, ⵜⵉⵙ ⵙⴻⵎⵎⵓⵙ ⵖⴻⴼ ⵓⵎⴻⵏⵏⵓⵖ ⵏ 

ⵜⵎⴻⵟⵟⵓⵜ. 

 

 ⴰⴳⴻⵍⵍⵓⵙ ⵡⵉⵙ ⴽⵔⴰⴹ, ⵢⴻⵡⵡⵉ-ⴷ ⵖⴻⴼ ⵜⴻⴽⵔⵉⴹⵜ ⴷⴻⴳ ⵜⵙⵓⴷⴰ ⵜⵉⵣⵓⵢⴰⵣ, ⵢⴻⴱⴹⴰ 

ⵖⴻⴼ ⵙⴻⵎⵎⵓⵙ ⵏ ⵜⵣⴻⴳⴳⵓⵎⵉⵏ : ⵜⴰⵎⴻⵣⵡⴰⵔⵓⵜ ⵜⴻⵡⵡⵉ-ⴷ ⵖⴻⴼ ⵎⴰⵣⴰⵍ ⵍⴻⵣⵣⴰⵢⴻⵔ 

ⵜⴱⴻⴷⴷ, ⵜⵉⵙ ⵙⵏⴰⵜ ⵖⴻⴼ ⵓⵥⵎⴰⴽ ⵖⴻⴼ ⵓⵅⴻⴷⴷⴰⵎ, ⵜⵉⵙ ⴽⵔⴰⴹ ⵖⴻⴼ ⵓⵙⵓⴳⴻⵜ ⵏ ⵜⵎⴻⵥⵔⵉⵡⵜ 

ⵏ ⵜⵉⵍⵉⵥⵔⵉ, ⵜⵉⵙ ⴽⵓⵥ ⵖⴻⴼ ⵉⵏⵜⴻⵔⵏⴻⵜ ⴷ ⴰⵎⵔⵉⴳ ⴱⵓ ⵙⵉⵏ ⵏ ⵢⵉⵎⴻⵙⴷⴰⵏ, ⵜⵉⵙ ⵙⴻⵎⵎⵓⵙ 

ⵖⴻⴼ ⴳⴰⵔ ⵜⵓⵙⵙⵏⴰ ⴷ ⵓⴷⵔⵉⵎ, ⵜⵉⵙ ⵙⴹⵉⵙ ⵖⴻⴼ ⵜⴳⵓⵔⵉ ⵏ ⵜⴽⴻⵔⴽⴰⵙ. 

 

 ⴰⴳⴻⵍⵍⵓⵙ ⵡⵉⵙ ⴽⵓⵥ, ⵢⴻⵡⵡⵉ-ⴷ ⵖⴻⴼ ⵜⴻⴽⵔⵉⴹⵜ ⴷⴻⴳ ⵓⵣⵏⵉⵇ, ⵢⴻⴱⴹⴰ ⵖⴻⴼ ⴽⵓⵥ ⵏ 

ⵜⴳⴻⵣⵣⵓⵎⵉⵏ : ⵜⴰⵎⴻⵣⵡⴰⵔⵓⵜ ⵜⴻⵡⵡⵉ-ⴷ ⵖⴻⴼ ⵜⴻⴽⵔⵉⴹⵜ ⴷⴻⴳ ⵢⵉⵏⵓⵔⴰⵔ, ⵜⵉⵙ ⵙⵏⴰⵜ ⵖⴻⴼ 

ⵜⵓⴷⴷⵉ ⴷⴻⴳ ⵢⵉⵣⴻⵏⵇⴰⵏ, ⵜⵉⵙ ⴽⵔⴰⴹ ⴰⴽ ⴷ ⵜⵉⵙ ⴽⵓⵥ ⵖⴻⴼ ⵜⵡⵓⵖⴰ ⴷⴻⴳ ⵢⵉⴱⴻⵔⴷⴰⵏ. 

       

 ⴰⴳⴻⵍⵍⵓⵙ ⵡⵉⵙ ⵙⴻⵎⵎⵓⵙ ⵢⴻⵡⵡⵉ-ⴷ ⵖⴻⴼ ⵜⴻⴽⵔⵉⴹⵜ ⵎⴳⴰⵍ ⵜⴰⴳⴳⴰⵢⵉⵏ ⵉⵅⵓⵚⵚⴻⵏ, 

ⵢⴻⴱⴹⴰ ⵖⴻⴼ ⴽⵓⵥ ⵏ ⵜⴳⴻⵣⵣⵓⵎⵉⵏ : ⵜⴰⵎⴻⵣⵡⴰⵔⵓⵜ ⵜⴻⵡⵡⵉ-ⴷ ⵖⴻⴼ ⵜⵓⴽⵙⴰⵏⵜ ⴷ ⵜⴰⵙⴰⵔⵓⵜ ⵏ 

ⵓⵎⵓⵔⴻⵙ, ⵜⵉⵙ ⵙⵏⴰⵜ ⵖⴻⴼ ⵜⴽⴻⵙⵏⴰ ⵏ ⵜⴻⵇⵛⵉⵛⵜ, ⵜⵉⵙ ⴽⵔⴰⴹ ⵖⴻⴼ ⵜⴳⵓⵊⴻⵍⵜ ⴰⴽ ⴷ ⵜⴻⵎⵥⵉ, 

ⵜⵉⵙ ⴽⵓⵥ ⵖⴻⴼ ⵢⵉⵣⴻⵔⴼⴰⵏ ⵏ ⵡⵉⴷ ⵢⴻⴷⴷⴰⵏ ⴷⵉ ⵜⵓⴷⴻⵔⵜ. 

 ⵖⴻⵔ ⵜⴰⴳⴳⴰⵔⴰ ⵏ ⵢⴰⵍ ⴰⴳⴻⵍⵍⵓⵙ,  ⵜⵜⵉⵍⵉⵏ-ⴷ ⴽⵔⴰⴹ ⵏ ⵢⵉⴹⵔⵉⵙⴻⵏ ⵏ ⵜⵖⵓⵔⵉ ⴷⴻⴳ 

“ⵜⴰⵖⵓⵔⵉ : ⴰⴷ ⴷ-ⵖⵔⴻⵖ, ⴰⴷ ⵏⴰⴷⵉⵖ, ⴰⴷ ⴳⵣⵓⵖ” ⴷ ⵜⵜⴰⵡⵉⵍ ⵙ ⵡⴰⵛⵓ ⴰⵔⴰ ⴷ-ⵉⵍⵓⵎⵎⴻⵥ 

ⵓⵏⴻⵍⵎⴰⴷ ⵜⵉⴽⵜⵉⵡⵉⵏ ⴷⴰⵖ ⴰⵎⴰⵡⴰⵍ ⵏ ⵜⵎⴰⵣⵉⵖⵜ, ⴰⵡⴰⵍ ⵢⵓⵄⵕⴻⵏ ⵢⴻⵜⵜⵡⴰⴼⴽⴰ-ⴷ ⵓⵏⴰⵎⴻⴽ-

ⵉⵙ, ⵡⵉⵏ ⵓⵔ ⵢⴻⵙⵙⵉⵏ ⴰⵔⴰ ⴰⴷ ⵉⵏⴰⴷⵉ ⴼⴻⵍⵍ-ⴰⵙ ⴷⴻⴳ ⵓⵙⴻⴳⵣⴰⵡⴰⵍ, ⵍⴰⴷⵖⴰ ⴷⴻⴳ 

ⵓⵙⴻⴳⵣⴰⵡⴰⵍ ⵏ “ⵜⴻⵇⴱⴰⵢⵍⵉⵜ-ⵜⴰⴼⵕⴰⵙⵏⵙⵉⵜ, ⵜⴰⵎⴻⵙⵍⴰⵢⵜ ⵏ ⴰⵜ ⵎⴰⵏⴳⴻⵍⵍⴰⵜ” ⵏ ⴷⴰⵍⵍⵉ ⵏⴻⵖ ⴷⴻⴳ 

ⵓⵙⴻⴳⵣⴰⵡⴰⵍ “ⵉⵙⵙⵉⵏ” ⵏ ⴽⴰⵎⴰⵍ ⴱⵓⵄⵎⴰⵕⴰ. 

 

 ⵎⴰ ⴷ ⴰⴳⴻⵍⵍⵓⵙ ⵡⵉⵙ ⵙⴹⵉⵙ, ⵢⴻⵡⵡⵉ-ⴷ ⴰⵡⴰⵍ ⵖⴻⴼ ⵜⴻⴽⵔⵉⴹⵜ, ⵢⴻⵍⵍⴰ-ⴷ ⵓⵎⴰⵜⴰ 

ⵖⴻⴼ ⵜⴻⴽⵔⵉⴹⵜ, ⵜⵉⵎⴻⵏⵜⴰⵍ ⵏ ⵜⴻⴽⵔⵉⴹⵜ, ⴽⵔⴰ ⵏ ⵜⴰⴳⴳⴰⵢⵉⵏ ⵏ ⵜⴻⴽⵔⵉⴹⵜ, ⴽⵔⴰ ⵏ ⵢⵉⵎⴻⴷⵢⴰⵜⴻⵏ 

ⵏ ⵜⴻⴽⵔⵉⴹⵜ ⴰⴽ ⴷ ⵡⴰⵎⴻⴽ ⴰⵔⴰ ⵏⴻⴽⴽⴻⵙ ⵜⴰⵎⵙⴰⵍⵜ ⵏ ⵜⴻⴽⵔⵉⴹⵜ. 

 

 ⵖⴻⵔ ⵜⴰⴳⴳⴰⵔⴰ ⵏ ⵓⴷⵍⵉⵙ-ⴰ, ⵍⵍⴰⵏ-ⴷ ⵉⴳⴷⴰⵣⴰⵍⴻⵏ ⵏ ⵡⴰⵡⴰⵍⴻⵏ ⵓⵔ ⵏⴻⵜⵜⵡⴰⵙⵙⴻⵏ ⴰⵔⴰ ⵓⴳⴰⵔ 

ⵙ ⵜⴻⴼⵕⴰⵏⵙⵉⵙⵜ. 

 

 ⴰⴷⵍⵉⵙ-ⴰ ⵏ ⵓⵙⵡⵉⵔ ⵡⵉⵙ ⴽⵔⴰⴹ ⵢⴻⵍⵍⴰ ⵙ ⵓⵙⴻⴽⴽⵉⵍ ⵏ ⵜⴼⵉⵏⴻⵖ ⴷⴰⵖ ⵙ ⵓⵙⴻⴽⴽⵉⵍ 

ⴰⵍⴰⵜⵉⵏⵉ. 

 ⵢⴰⵍⵍⴻⵣ ⴷ ⵢⴰⵎⴻⵔ ⴷ ⵉⵏⴻⵍⵎⴰⴷⴻⵏ ⴷⵉ ⵜⴻⵙⵏⴰⵡⵉⵜ, ⵢⵉⵡⴻⵏ ⵏ ⵡⴰⵙⵙ ⵇⵇⵉⵎⴻⵏ ⴷ ⴱⴰⴱⴰ-ⵜⵙⴻⵏ 

ⵟⵟⴰⴼⴰⵔⴻⵏ ⵉⵙⴰⵍⴻⵏ, ⴷⵖⴰ ⵜⵕⵓⵃ ⵜⵎⵓⵖⵍⵉ ⵏ ⵢⴰⵍⵍⴻⵣ ⵖⴻⵔ ⵜⵓⴳⵏⵉⵡⵉⵏ ⵏ ⵜⵎⴻⵏⵖⵉⵡⵜ ⴰⴽ ⴷ ⵡⴰⵢⴻⵏ ⴰⴽⴽ ⵉ 

ⵢⴻⴼⴼⵖⴻⵏ ⵉ ⵓⴱⵔⵉⴷ ⵉ ⴷ-ⵉⵙⴽⴻⵏ ⵓⵎⴰⵟⵟⴰⴼ ⵏ ⵢⵉⵙⴰⵍⴻⵏ. ⵢⴻⵟⵟⴰⵍ ⵖⴻⵔ ⴱⴰⴱⴰ-ⵙ ⵙⵢⴻⵏ ⵢⴻⵏⵏⴰ : “ⵜⴻⵡⵡⴻⴹ 

ⵜⴻⴽⵔⵉⴹⵜ ⴰⴽ ⴷ ⵜⵎⴻⵏⵖⵉⵡⵜ ⵖⴻⵔ ⵜⵇⴰⵛⵓⵛⵜ ⴷⴻⴳ ⵡⴰⵟⴰⵙ ⵏ ⵜⵎⵓⵔⴰ, ⴰⵏⴰⵖ ⵜⴻⵏⵏⵓⵖ ⵜⵏⴻⵙⵍⴻⵎⵜ ⵎⴳⴰⵍ 

ⵜⵉⵎⵙⴰⵍⵉⵏ-ⴰ ?” 

 

 

ⵜⵉⵏⴻⵙⵍⴻⵎⵜ ⴷ ⵜⴰⵍⵡⵉⵜ ⵉ ⵓⵎⴰⴹⴰⵍ, ⵡⴻⵅⵅⴻⵔ ⵖⴻⴼ ⵜⴻⴽⵔⵉⴹⵜ. 

 

1.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  
ⵜⵓⴳⵏⵉⵡⵉⵏ ⵏ ⵜⵎⴻⵏⵖⵉⵡⵜ 

1. ⵜⴰⵎⵓⵍⵍⵉ ⵏ ⵜⵏⴻⵙⵍⴻⵎⵜ 

 ⵉⵙⴻⵎⴱⴰⵡⵉ ⵓⴱⴰⴱⴰⵜ ⴰⵇⴻⵔⵔⵓⵢ-ⵉⵙ ⵙⵢⴻⵏ ⵢⴻⵏⵏⴰ : “ⵜⴰⵍⵙⴰ ⴷ ⵜⵉⵏ ⵉ ⴷ-ⵉⵄⴻⴷⴷⴰⵏ ⵖⴻⴼ ⵡⴰⵟⴰⵙ ⵏ 

ⵜⴻⴽⵔⵉⴹⵉⵏ ⵉⵙⵓⴳⴰⴷⴻⵏ ⵙⴻⵏⴷ ⵜⵉⵏⴻⵙⵍⴻⵎⵜ ⵉⵛⴱⴰⵏ ⴰⵙⴻⴽⵍⵉ, ⵜⴰⵙⴻⴽⵍⵉⵜ ⴰⴽ ⴷ ⵜⵜⴻⵕ ⵉ ⴷ-ⵉⴳⴻⵍⵍⵓⵏ ⵙ 

ⵟⵟⵔⴰⴷⴰⵜ, ⴷⴰⵖ ⴰⵎⴹⴰⵍ ⵏ ⵜⴻⵇⵛⵉⵛⵉⵏ ⴷ ⵜⵉⵎⵉⴷⴷⵓⵔⵉⵏ ⴰⵛⴽⵓ ⴷ ⵍⵄⴰⵔ ⵉⵙⴻⴼⴽ ⴰⴷ ⵜⵜⵡⴰⵎⴻⴹⵍⴻⵏⵜ ⴷⴻⴳ 

ⵡⴰⴽⴰⵍ, ⴰⵔⵎⵉ ⴷ ⴰⵙⵎⵉ ⵉ ⴷ-ⵜⵓⵙⴰ ⵜⵏⴻⵙⵍⴻⵎⵜ ⵜⴻⴽⴽⴻⵔ-ⴷ ⵎⴳⴰⵍ ⵜⵉⵡⵓⵖⴰ-ⵢⴰ ⵙⵢⴻⵏ ⵜⴻⴽⴽⴻⵙ 

ⵙⵙⴻⴱⴱⴰⵜ-ⵏⵙⴻⵏⵜ ⵙⴻⴳ ⵢⵉⵥⵓⵔⴰⵏ, ⵜⴻⴳⴷⴻⵍ ⵜⵉⵎⴻⵏⵖⵉⵡⵜ ⵏ ⵢⵉⵎⴰⵏ ⴷⴻⴳ ⵡⴰⵡⴰⵍ-ⵉⵙ : “ⵓⵔ ⵏⴻⵇⵇⴻⵜ ⴰⵔⴰ 

ⵉⵎⴰⵏ, ⴷ ⴰⵢⴻⵏ ⵉ ⵉⵃⴻⵕⵕⴻⵎ ⵕⴻⴱⴱⵉ, ⴰⵏⴰⴳⴰⵔ ⵙ ⵍⵃⴻⵇⵇ.” ⵜⵃⵓⴷⴻⵔ ⴰⴽⴽⴻⵏ ⴰⴷ ⵢⵉⵍⵉ ⵡⴰⵙⵙⴰⵖ ⴳⴰⵔ 

ⵢⵉⵏⵙⴻⵍⵎⴻⵏ ⵢⴻⴱⵏⴰ ⵖⴻⴼ ⵓⵙⵓⵔⴻⴼ ⴷ ⵓⵙⴻⵃⴱⵉⴱⴻⵔ ⵖⴻⴼ ⵢⵉⵣⴻⵔⴼⴰⵏ ⴰⵏⴷⴰ ⴰⵎⴰⵣⴰⵏ ⵏ ⵕⴻⴱⴱⵉ ⵢⴻⵏⵏⴰ-

ⴷ : “ⵉⵏⴻⵙⵍⴻⵎ ⴷ ⴳⵎⴰ-ⵙ ⵏ ⵢⵉⵏⴻⵙⵍⴻⵎ ⵓⵔ ⵜ-ⵉⴹⴻⵍⵍⴻⵎ ⴰⵔⴰ, ⵓⵔ ⵜ-ⵉⵃⴻⵞⵞⴻⵎ ⴰⵔⴰ, ⵓⵔ ⵜ-ⵉⵃⴻⵇⵇⴻⵔ 

ⴰⵔⴰ; ⵜⵓⵏⵣⴰ ⴰⵜⵜⴰ ⴷⴰ (ⵉⵎⵉⵔ ⵉⵡⴻⵀⵀⴰ ⵖⴻⵔ ⵢⵉⴷⵎⴰⵔⴻⵏ-ⵉⵙ), ⵉ ⵍⵎⴻⵏⴷⴰⴷ ⵏ ⵓⵎⴷⴰⵏ ⴷ ⵛⵛⴻⵕ ⴷⴰⴽⴽⴻⵏ 

ⴰⴷ ⵢⴻⵃⵇⴻⵔ ⴳⵎⴰ-ⵙ ⵉⵏⴻⵙⵍⴻⵎ, ⵢⴰⵍ ⵉⵏⴻⵙⵍⴻⵎ ⵖⴻⴼ ⵢⵉⵏⴻⵙⵍⴻⵎ ⴷ ⵍⴻⵃⵕⴰⵎ ⴰⴷ ⵜⴰⵡⴹⴻⴹ : ⵉⴷⴰⵎⵎⴻⵏ-

ⵉⵙ, ⵉⴷⵔⵉⵎⴻⵏ-ⵉⵙ ⴰⴽ ⴷ ⵍⵃⴻⵕⵎⴰ-ⵙ.” ⵍⴻⵎⵄⴰⵏⵉ-ⵢⴰ ⵢⴻⵍⵀⴰⵏ ⴽⴻⵛⵎⴻⵏⵜ ⴷⵉ ⵜⵎⴻⵜⵜⵉ ⵜⴰⵣⵣⴰⵢⵔⵉⵜ ⴷⵉ 

ⵜⴰⵍⵍⵉⵢⵉⵏ ⵢⴻⵣⵔⵉⵏ, ⴷⴰⵖ ⵓⵍⴰ ⴷⵉ ⵍⴰⵡⴰⵏ ⵏ ⵜⴻⵎⵀⴻⵔⵙⴰ ⵜⴰⵖⴻⴷⴷⴰⵔⵜ. 

 

 ⵢⵓⵥⴰ ⵢⴰⵍⵍⴻⵣ ⵖⴻⵔ ⴱⴰⴱⴰ-ⵙ ⵢⴻⵏⵏⴰ-ⵢⴰⵙ : ⵢⴻⵥⵔⴰ ⵓⵎⴰⴹⴰⵍ ⵜⴰⵖⴷⴻⵎⵜ ⵜⵉⵏⴻⵙⵍⴻⵎⵜ ⴰⴽ ⴷ 

ⵕⵕⴻⵃⵎⴰ-ⵙ ⵓⵍⴰ ⵖⴻⴼ ⵢⵉⵖⴻⵔⵙⵉⵡⴻⵏ, ⵢⴻⵏⵏⴰ-ⴷ ⵓⵎⴰⵣⴰⵏ ⵏ ⵕⴻⴱⴱⵉ : “ⵜⵄⵓⵇⴻⴱ ⵢⵉⵡⴻⵜ ⵏ ⵜⵎⴻⵟⵟⵓⵜ 

ⵜⴰⵎⵛⵉⵛⵜ, ⵜⴻⵃⴱⴻⵙ-ⵉⵜⵜ ⴰⵔⵎⵉ ⵜⴻⵎⵎⵓⵜ, ⵜⴻⴽⵛⴻⵎ ⴼⴻⵍⵍ-ⴰⵙ ⵖⴻⵔ ⵜⵎⴻⵙ, ⵓⵔ ⵜⵜ-ⵜⵙⴻⵞⵞ, ⵓⵔ ⴰⵙ-

ⵜⴻⴼⴽⵉ ⴰⴷ ⵜⵙⴻⵡ ⴷⴰⵛⵓ ⵜⴻⵃⴱⴻⵙ-ⵉⵜⵜ, ⵓⵔ ⵜⵜ-ⵜⴻⴵⴵⵉ ⴰⴷ ⵜⴻⵞⵞ ⵓⵍⴰ ⴷⴻⴳ ⵜⴱⴻⵄⵄⴰⵛ ⵏ ⵍⵇⴰⵄⴰ.” 

 

 ⵢⴻⵔⵏⴰ ⵢⴻⵏⵏⴰ-ⴷ ⵢⴰⵍⵍⴻⵣ : “ⴷⴰⴽⴽⴻⵏ ⵢⴻⵏⵀⴰ ⴰⴷ ⴼⴻⵍⵍ-ⴰⵙ ⵜⴰⵥⴰⵍⵍⵉⵜ ⴷ ⵙⵙⵍⴰⵎ ⵖⴻⴼ ⵔⴻⴼⴼⵓ, 

ⴰⵛⴽⵓ ⵢⴻⵜⵜⴰⴵⴵⴰ-ⴷ ⵜⴰⵄⴷⴰⵡⵉⵜ ⵢⴻⵜⵜⴰⵡⵉ ⵖⴻⵔ ⵍⴻⵇⵃⴻⴹ ⴷⴻⴳ ⵢⵉⵡⴻⵏⵏⴰⵏ ⴰⴽ ⴷ ⵜⵉⴷⴷⵉⵡⵜ.” 

  

 ⵉⴼⵓⴽⴽ ⵓⴱⴰⴱⴰⵜ ⴰⵎⴻⵙⵍⴰⵢ-ⵉⵙ ⵢⴻⵏⵏⴰ : “ⵜⵉⵏⴻⵙⵍⴻⵎⵜ ⴷ ⴷⴷⵉⵏ ⵏ ⵜⴰⵢⵔⵉ ⴰⴽ ⴷ ⵜⴻⵖⴷⴻⵎⵜ ⵓⵍⴰ ⴰⴽ ⴷ 

ⵡⵉⴷ ⵓⵔ ⵏⴻⵍⵍⵉ ⴷ ⵉⵏⵙⴻⵍⵎⴻⵏ.”  ⵢⴻⵏⵏⴰ-ⴷ ⵕⴻⴱⴱⵉ ⵢⵓⵍⵉⵏ : “ⵓⵔ ⴽⴻⵏ-ⵢⴻⵎⵏⵉⵄ ⴰⵔⴰ ⵕⴻⴱⴱⵉ ⵖⴻⴼ ⵡⵉⴷ 

ⵓⵔ ⴽⴻⵏ-ⵉⵜⵜⵏⴰⵖⴻⵏ ⴰⵔⴰ ⵖⴻⴼ ⴷⴷⵉⵏ, ⵓⵔ ⴽⴻⵏ-ⵉⴷ-ⵉⵙⵓⴼⴼⵖⴻⵏ ⴰⵔⴰ ⵙⴻⴳ ⵢⵉⵅⵅⴰⵎⴻⵏ-ⵏⵡⴻⵏ, ⴷⴰⴽⴽⴻⵏ ⴰⴷ 

ⵜⴻⵏ-ⵜⵇⴰⴷⵔⴻⵎ ⴷⴰⵖ ⴰⴷ ⵜⵙⵓⵍⵓⵎ ⵢⵉⴷ-ⵙⴻⵏ ⴰⵛⴽⵓ ⵕⴻⴱⴱⵉ ⵉⵃⴻⵎⵎⴻⵍ ⵉⵎⵙⵓⵍⴰ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.12. 

ⵜⴰⵎⵓⵍⵍⵉ (ⵙⴳ : ⵜⵉⵎⵓⵍⵍⴰ) : ⴷ ⴰⵇⴰⴱⴻⵍ ⵏ ⵢⵉⵡⴻⵏ ⵙ ⵡⴰⵡⴰⵍ ⵢⴻⵍⵀⴰⵏ ⴰⴽ ⴷ ⵍⴻⵃⵏⴰⵏⴰ.  

ⴰⵎⴰⴹⴰⵍ : ⴷⴷⵓⵏⵉⵜ. 

ⵜⴰⴽⵔⵉⴹⵜ (ⵙⴳ : ⵜⵉⴽⵔⵉⴹⵉⵏ) : ⴷ ⴰⵙⴻⵅⴷⴻⵎ ⵏ ⵓⴱⴻⴷⴷⵓⵣ ⴰⴽ ⴷ ⵢⵉⵖⵉⵍ ⴰⴽ ⴷ ⵓⵇⵃⴰⴹ. 

ⴰⵎⴻⴽⵔⵉⴹ : ⴰⵎⴷⴰⵏ ⵉⵙⴻⵅⴷⴰⵎⴻⵏ ⵜⴰⴽⵔⵉⴹⵜ; ⵢⴻⵔⵣⴰⵏ ⵜⴰⴽⵔⵉⴹⵜ. 

ⴽⵔⵉⴹ : ⵙ ⵜⵜⴰⵡⵉⵍ ⵏ ⵜⴻⴽⵔⵉⴹⵜ.  ⵙⵉⴽⵔⴻⴹ : ⴻⵔⵔ ⵢⵉⵡⴻⵏ ⴷ ⴰⵎⴻⴽⵔⵉⴹ. 

ⵉⴽⵔⵉⴹ (ⵓⴽⵔⴰⴹ, ⵓⵔ ⵓⴽⵔⴰⴹ, ⵉⴽⵔⵉⴹ, ⵜⵜⵉⴽⵔⵉⴹ) : ⵉⵍⵉ ⴷ ⴰⵎⴻⴽⵔⵉⴹ. 

ⵜⴰⵙⵏⴰⵡⵉⵜ : ⴰⵣⵡⴻⵔⵖⴻⵔⴱⴰⵣ, ⴰⵖⴻⵔⴱⴰⵣ ⴰⵎⴻⵏⵣⵓ, ⴰⵖⴻⵔⴱⴰⵣ ⴰⵍⴻⵎⵎⴰⵙ, ⵜⴰⵙⵏⴰⵡⵉⵜ, ⵜⴰⵙⴷⴰⵡⵉⵜ. 

ⵜⴰⵍⵙⴰ : ⵜⴰⵙⴽⴰⵏⵜ ⵢⴻⵔⵣⴰⵏ ⴰⵍⴻⵙ, ⵜⴰⵎⵓⵍⵍⵉ ⵏ ⵡⴰⵍⴻⵙ. 

ⴰⴽⵍⵉ : ⴷ ⴰⵎⴷⴰⵏ ⵓⵔ ⵏⴻⵙⵄⵉ ⴰⵔⴰ ⵜⵉⵍⴻⵍⵍⵉ, ⴰⵏⴷⴰ ⴱⴰⴱ-ⵉⵙ ⵢⴻⵣⵎⴻⵔ ⵓⵍⴰ ⴰⴷ ⵜ-ⵉⵙⴻⵏⵣ.  

ⴽⵍⵉ : ⵓⵖⴰⵍ ⴷ ⴰⴽⵍⵉ.    ⵙⴻⴽⵍⵉ : ⴻⵔⵔ ⵢⵉⵡⴻⵏ ⴷ ⴰⴽⵍⵉ.     

ⴰⵙⴻⴽⵍⵉ : ⴰⴷⴷⴰⴷ ⴰⴽ ⴷ ⵜⴻⵡⵜⵉⵍⵉⵏ (ⵛⵛⵓⵔⵓⵟ) ⵏ ⵡⴰⴽⵍⵉ.    

ⴰⵙⴻⴽⵍⴰⵢ : ⵡⵉⵏ ⵉ ⵉⵙⴻⵅⴷⴰⵎⴻⵏ ⴰⵙⴻⴽⵍⵉ.  

ⵜⴰⵙⴻⴽⵍⵉⵜ : ⵜⴰⵔⵔⴰⵢⵜ ⴰⴽ ⴷ ⵓⵏⴰⴳⵔⴰⵡ ⵏ ⵢⵉⵙⴻⴽⵍⴰⵢⴻⵏ.   

ⵜⴰⵎⴳⴰⵍⵙⴻⴽⵍⵉⵜ : ⴰⵎⴻⵏⵏⵓⵖ ⵎⴳⴰⵍ ⵜⴰⵙⴻⴽⵍⵉⵜ. 

ⴰⵎⴳⴰⵍⵙⴻⴽⵍⴰⵢ : ⴰⵎⴷⴰⵏ ⵢⴻⵜⵜⵏⴰⵖⴻⵏ ⵎⴳⴰⵍ ⵜⴰⵙⴻⴽⵍⵉⵜ, ⵎⴳⴰⵍ ⵉⵙⴻⴽⵍⴰⵢⴻⵏ. 

ⴳⴷⴻⵍ : ⵃⴻⵕⵕⴻⵎ, ⴷ ⴰⵎⴻⵏⴳⴰⵍ ⵏ ⵙⵓⵔⴻⴳ. ⵉⵎⴰⵏ : ⵕⵕⵓⵃ. 

ⴰⵏⴰⴳⴰⵔ : ⵙⵉⵡⴰ.    ⴰⵙⵓⵔⴻⴼ : ⴰⵙⴻⵎⵎⴻⵃ. 

ⴰⵣⵔⴻⴼ : ⵍⵃⴻⵇⵇ.    ⴰⵎⴰⵣⴰⵏ : ⵉⵎⵛⴻⵢⵢⴻⵄ. 

ⵜⵓⵏⵣⴰ : ⴰⵏⵓⵣ ⴷ ⵓⵇⴰⴷⴻⵔ ⴰⴽ ⴷ ⵜⵓⴳⴷⵉ ⵎⴻⵇⵇⵔⴻⵏ ⵏ ⵕⴻⴱⴱⵉ, ⵜⵓⵟⵟⴼⴰ ⴷⵉ ⴷⴷⵉⵏ ⵡⴰⵔ ⵜⵉⵍⵉⵙⴰ. 

ⵜⴰⵎⵀⴻⵔⵙⴰ : ⴰⵙⵜⴻⵄⵎⴻⵕ.    ⵜⴰⵖⴷⴻⵎⵜ : ⴰⵢⴻⵏ ⵢⴻⵔⵣⴰⵏ ⵉⵣⴻⵔⴼⴰⵏ ⴷ ⵍⴻⵇⵡⴰⵏⴻⵏ  

ⴰⴷ ⴽ-ⵢⴻⵏⵀⵓ ⵖⴻⴼ : ⴰⴷ ⴽ-ⵢⴻⵎⵏⴻⵄ ⵖⴻⴼ. ⴰⴷ ⴽ-ⵏⵀⵓⵖ ⵖⴻⵔ : ⴰⴷ ⴽ-ⵡⴻⵍⵍⵀⴻⵖ ⵖⴻⵔ.   

ⵉⵡⴻⵏⵏⵉ (ⵙⴳ. ⵉⵡⴻⵏⵏⴰⵏ) : ⴰⵢⴻⵏ ⵉ ⴷ-ⵢⴻⵏⵏⴰ ⵢⵉⵡⴻⵏ.  

ⵜⵉⴷⴷⵉⵡⵜ : ⵜⵉⴽⵍⵉ ⴰⴽ ⴷ ⵜⵎⵓⵖⵍⵉ ⵏ ⵢⵉⵡⴻⵏ. 

ⵙⵓⵍⵓ : ⴻⵔⵔ ⴽⵉⴼⴽⵉⴼ, ⵙⴻⵄⴷⴻⵍ.  ⴰⵙⵓⵍⵓ : ⴰⵙⴻⵄⴷⴻⵍ. 

ⴰⵎⵙⵓⵍⵓ : ⵡⵉⵏ ⵉⵙⴻⵄⴷⴰⵍⴻⵏ   ⵓⵍⵓ : ⵄⴷⴻⵍ.  

ⵜⵓⵍⵓⵜ : ⴰⵄⴷⴰⵍ. 

1. ⵖⴻⵔ ⵡⴰⵏⴷⴰ ⵉ ⵜⵕⵓⵃ ⵜⵎⵓⵖⵍⵉ ⵏ ⵢⴰⵍⵍⴻⵣ ? 

2. ⵖⴻⴼ ⵡⴰⵛⵓ ⵉ ⴷ-ⵜⵄⴻⴷⴷⴰ ⵜⴰⵍⵙⴰ ⵙⴻⵏⴷ ⵜⵉⵏⴻⵙⵍⴻⵎⵜ ? 

3. ⴰⵎⴻⴽ ⵉ ⵜⵃⵓⵕⴻⴱ ⵜⵏⴻⵙⵍⴻⵎⵜ ⵜⴰⴽⵔⵉⴹⵜ ? 

 

1. ⴷ ⴰⵛⵓ ⵉ ⴷ ⴰⵃⵓⵍⴼⵓ ⵏ ⵢⴰⵎⴻⵔ ⵎⵉ ⵉ ⴷ-ⵢⴻⵜⵜⵎⴻⵙⵍⴰⵢ ⵖⴻⴼ ⵜⴻⴽⵔⵉⴹⵜ ? 

2. ⵉⵏⵉ-ⴷ ⵜⴰⴳⴳⴰⵢⵉⵏ ⵏ ⵜⴻⴽⵔⵉⴹⵉⵏ ⵉ ⴷ-ⵢⴻⴼⵍⴰⵍⵉⵏ ⵙⴻⴳ ⵓⴹⵔⵉⵙ ? 

3. ⵢⴻⵥⵔⴰ ⵓⵎⴰⴹⴰⵍ ⵜⵓⵍⵓⵜ ⵜⵉⵏⴻⵙⵍⴻⵎⵜ ⵓⵍⴰ ⴰⴽ ⴷ ⵢⵉⵖⴻⵔⵙⵉⵡⴻⵏ, ⵙⴻⴳⵣⵓ-ⴷ ? 

4. ⵢⴻⴼⴽⴰ-ⴷ ⵢⴰⵍⵍⴻⵣ ⴷⴻⴳ ⵜⵙⴻⴷⴷⴰⵕⵜ ⵜⴰⵏⴻⴳⴳⴰⵔⵓⵜ ⵢⵉⵡⴻⵜ ⵏ ⵜⵏⴰⵎⵉⵜ ⴷⵉⵔ-ⵉⵜⵜ ⵏⴻⵣⵣⴻⵀ ⵜⴳⴻⵍⵍⵓ-ⴷ 

ⵙ ⵜⴻⴽⵔⵉⴹⵜ, ⴰⵏⵜⴰ ? 

  

 ⵜⵉⵏⴻⵙⵍⴻⵎⵜ ⴷ ⵜⴰⵍⵡⵉⵜ ⵉ ⵓⵎⴰⴹⴰⵍ  

 ⵢⴻⵏⵏⴰ-ⴷ ⵕⴻⴱⴱⵉ ⵢⵓⵍⵉⵏ : “ⵜⵜⴻⵎⵄⴰⵡⴰⵏⴻⵜ ⵖⴻⴼ ⵡⴰⵢⴻⵏ ⵢⴻⵍⵀⴰⵏ ⴰⴽ ⴷ ⵜⵓⵏⵣⴰ, ⵓⵔ ⵜⵜⴻⵎⵄⴰⵡⴰⵏⴻⵜ ⴰⵔⴰ 

ⵖⴻⴼ ⵡⴰⵢⴻⵏ ⵏ ⴷⵉⵔⵉ ⴰⴽ ⴷ ⵜⴻⵄⴷⴰⵡⵉⵜ.” 

 

ⵜⴰⵙⵓⵕⴻⵜ ⴻⵍⵎⴰⵉⴷⴰⵜⵓ- ⵍⴰⵢⴰ 02, ⵜⴰⵙⵓⵖⴻⵍⵜ. 

 

 ⵢⴻⵏⵏⴰ-ⴷ ⵢⵓⵍⵉ ⵛⵛⴰⵏ-ⵉⵙ : “ⵉⵍⵎⴻⵏⴷ ⵏ ⵡⴰⵏⴻⵛⵜ-ⵏⵏⵉ ⵏⵓⵔⴰ ⵖⴻⴼ ⵡⴰⵜ ⵉⵙⵕⴰⵉⵍ ⴷⴰⴽⴽⴻⵏ ⵡⵉⵏ ⵉ ⵢⴻⵏⵖⴰⵏ 

ⵜⴰⵕⵡⵉⵃⵜ ⵎⴻⴱⵍⴰ ⵙⵙⴻⴱⴱⴰ ⵏⴻⵖ ⴰⵙⴻⴼⵙⴻⴷ ⴷⵉ ⵍⵇⴰⵄⴰ ⴰⵎ ⵡⴰⴽⴽⴻⵏ ⵢⴻⵏⵖⴰ ⵉⵎⴷⴰⵏⴻⵏ ⵎⴻⵕⵕⴰ, ⵡⵉⵏ ⵉ 

ⵜⵜ-ⵉⴷ-ⵉⵃⵢⴰⵏ ⴰⵎ ⵡⴰⴽⴽⴻⵏ ⵢⴻⵃⵢⴰ-ⴷ ⵉⵎⴷⴰⵏⴻⵏ ⵎⴻⵕⵕⴰ, ⴷⴰⴽⴽⴻⵏ ⵡⵡⵉⵏ-ⴰⵙⴻⵏ-ⴷ ⵢⵉⵎⴰⵣⴰⵏⴻⵏ-ⵏⵏⴻⵖ 

ⴰⵏⵣⴰⵜⴻⵏ, ⴷⴰⵖ ⵜⵓⴳⴻⵜ ⵙⴻⴳ-ⵙⴻⵏ ⵙⵢⴻⵏ ⴷ ⴰⵙⴰⵡⴻⵏ ⴷⵉ ⵍⵇⴰⵄⴰ ⴼⴼⵖⴻⵏ ⵉ ⵓⴱⵔⵉⴷ.” 

 

ⵜⴰⵙⵓⵕⴻⵜ ⴻⵍⵎⴰⵉⴷⴰⵜⵓ- ⵍⴰⵢⴰ 32, ⵜⴰⵙⵓⵖⴻⵍⵜ. 

 ⵢⴻⵏⵏⴰ-ⴷ ⵓⵎⴰⵣⴰⵏ : “ⴰ ⵄⴰⵉⵛⴰ, ⴷⴰⴽⴽⴻⵏ ⵕⴻⴱⴱⵉ ⴷ ⵉⵎⴱⴻⴷⴷ ⵉⵃⴻⵎⵎⴻⵍ ⵜⵉⴱⴻⴷⴷⵉ, ⵢⴻⵜⵜⴰⴽⴽ-ⴷ 

ⵖⴻⴼ ⵜⴱⴻⴷⴷⵉ ⴰⵢⴻⵏ ⵓⵔ ⴷ-ⵢⴻⵜⵜⴰⴽⴽ ⴰⵔⴰ ⵖⴻⴼ ⵜⴻⴽⵔⵉⴹⵜ, ⵓⵔ ⴷ-ⵢⴻⵜⵜⴰⴽⴽ ⵖⴻⴼ ⴽⵔⴰ ⴰⵏⴰⴳⴰⵔ ⴼⴻⵍⵍ-

ⴰⵙ.” 

ⵎⵓⵙⵍⵉⵎ 2593, ⵜⴰⵙⵓⵖⴻⵍⵜ. 

 

ⴰⵏⵣⴰ (ⵙⴳ. : ⴰⵏⵣⴰⵜⴻⵏ) : ⵜⵜⴱⵓⵜ.     

ⵜⵓⴳⴻⵜ : ⴰⵎⵓⵔ ⴰⵎⴻⵇⵇⵔⴰⵏ.  

ⵜⵉⴱⴻⴷⴷⵉ : ⵍⴻⵃⵏⴰⵏⴰ, ⵉⴱⴻⴷⴷⵉ ⴷ ⵓⵄⵉⵡⴻⵏ ⵏ ⵡⵉⵢⴰⴹ. 

ⵉⵎⴱⴻⴷⴷ : ⴰⵃⵏⵉⵏ ⵉ ⵢⴻⵜⵜⴱⴻⴷⴷⴰⵢⴻⵏ ⵉ ⵢⴻⵜⵜⵄⴰⵡⴰⵏⴻⵏ ⵡⵉⵢⴰⴹ. 

 

 ⴰⵃⵏⵉⵏⵉ ⵖⴻⴼ ⵢⵉⵖⴻⵔⵙⵉⵡⴻⵏ 

 ⵙⵖⵓⵔ ⴰⴱⵉ ⵀⵓⵕⴰⵢⵕⴰ, ⴷⴰⴽⴽⴻⵏ ⴰⵎⴰⵣⴰⵏ ⵏ ⵕⴻⴱⴱⵉ ⴰⴷ ⴼⴻⵍⵍ-ⴰⵙ ⵜⴰⵥⴰⵍⵉⵜ ⴷ ⵙⵙⵍⴰⵎ ⵢⴻⵏⵏⴰ-

ⴷ : “ⴷⴰⴽⴽⴻⵏ ⵢⴻⵍⵍⴰ ⵢⵉⵡⴻⵏ ⵏ ⵓⵔⴳⴰⵣ ⵉⵜⵜⴻⴷⴷⵓ ⴷⴻⴳ ⵓⴱⵔⵉⴷ ⵉⴼⵓⴷ ⵏⴻⵣⵣⴻⵀ ⵢⵓⴼⴰ ⴰⵏⵓ ⵢⵓⴷⴻⵔ ⵖⴻⵔ-

ⵙ ⵢⴻⵙⵡⴰ-ⴷ ⵙⵢⴻⵏ ⵢⴻⴼⴼⴻⵖ-ⴷ, ⴷⵉⵏ ⵢⴻⵍⵍⴰ ⵢⵉⵡⴻⵏ ⵏ ⵓⵇⵊⵓⵏ ⵉⵏⴻⴳⴳⴻⴼ ⵉⵜⵜⴻⵜⵜ ⴰⴽⴰⵍ ⵢⴻⵏⴷⴰⵡⴰⵏ ⵙⴻⴳ 

ⴼⴰⴷ, ⵢⴻⵏⵏⴰ ⵓⵔⴳⴰⵣ-ⵏⵏⵉ : “ⴰⵇⵊⵓⵏ-ⴰ ⵉⴼⵓⴷ ⴰⵎ ⵡⴰⴽⴽⴻⵏ ⴼⵓⴷⴻⵖ ⵏⴻⴽ.” ⵢⵓⴷⴻⵔ ⵖⴻⵔ ⵡⴰⵏⵓ ⵢⴻⵞⵞⵓⵕ-ⴷ 

ⴰⵎⴻⴷⴷⴰⵙ-ⵉⵙ ⴷ ⴰⵎⴰⵏ ⵙⵢⴻⵏ ⵢⴻⵟⵟⴻⴼ-ⵉⵜ ⵙ ⵓⵇⴻⵎⵎⵓⵛ-ⵉⵙ, ⵢⴻⴼⴽⴰ ⵉ ⵓⵇⵊⵓⵏ ⴰⴷ ⵉⵙⴻⵡ, ⵢⴻⵙⵏⴻⵎⵎⴻⵔ-

ⵉⵜ ⵕⴻⴱⴱⵉ ⴷⴰⵖ ⵉⵙⵓⵔⴻⴼ-ⴰⵙ.” ⵏⵏⴰⵏ ⴰⵢ ⴰⵎⴰⵣⴰⵏ ⵏ ⵕⴻⴱⴱⵉ ⵏⴻⵙⵄⴰ ⵙⴻⴳ ⵣⵡⴰⵢⴻⵍ ⵍⵃⴰⵙⴰⵏⴰⵜ ? ⵢⴻⵏⵏⴰ : 

“ⵉⵀ ⴷⴻⴳ ⵡⴰⵜ ⴷⴷⵓⵏⵉⵜ ⵎⴻⵕⵕⴰ ⵢⴻⵍⵍⴰ ⵍⴰⵊⴻⵕ.”  

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.14. 

 

ⴰⵖⴻⵔⵙⵉⵡ : ⵍⵎⴰⵍ. 

ⴰⵏⵓ : ⵍⴱⵉⵔ. 

ⵏⴳⴻⴼ : ⵏⵀⴻⵜ. 

ⴰⴷⴻⵔ : ⵚⵓⴱⴱ. 

ⴰⵎⴻⴷⴷⴰⵙ : ⴰⵙⴻⴱⴱⴰⴹ. 

ⵙⵏⴻⵎⵎⴻⵔ : ⵙⴽⴻⵔ ⵜⴰⵏⴻⵎⵎⵉⵔⵜ. 

 

 ⵎⴻⵙⵍⴰⵢ-ⴷ ⴷⵉ ⴽⵔⴰ ⵏ ⵢⵉⵊⴻⵔⵔⵉⴹⴻⵏ ⵖⴻⴼ ⵓⵙⵓⵔⴻⴼ ⴷⵉ ⵜⵏⴻⵙⵍⴻⵎⵜ. 

ⴰⵙⴻⵣⵡⴻⵔ 

 ⴰⵙⴻⵣⵡⴻⵔ ⴷ ⵉⵎⵉ ⴰⵔⴰ ⴷ-ⵏⴰⵡⵉ ⴰⵡⴰⵍ, ⴰⵙⴻⵎⵎⴰⴷ ⵏⴻⵖ ⴰⵙⵓⵎⴻⵔ ⵖⴻⵔ ⵜⴰⵣⵡⴰⵔⴰ ⵏ 

ⵜⴻⴼⵢⵉⵔⵜ ⴰⴽⴽⴻⵏ ⴰⴷ ⴰⵙ-ⵏⴻⴼⴽ ⴰⵣⴰⵍ ⵓⴳⴰⵔ.  

 ⵢⴻⵍⵍⴰ ⵓⵙⴻⵣⵡⴻⵔ ⴰⵃⴻⵔⴼⵉ : ⵢⴻⵔⵣⴰ ⴰⵎⵢⴻⵣⵡⴰⵔ ⵏ ⵡⴰⵡⴰⵍⴻⵏ ⴽⴰⵏ.  

 ⵢⴻⵍⵍⴰ ⵓⵙⴻⵣⵡⴻⵔ ⵓⵙⵙⵉⴷ ⵉ ⴷ-ⵜⴻⴳⴳⴰⵔ ⵜⵣⴻⵍⵖⴰ “ⵉ” ⵏⴻⵖ “ⴰⵔⴰ” ⴷⵉ ⵜⴰⵍⵖⴰ ⵜⵉⵍⴰⵡⵜ, 

ⵎⴰ ⴷⵉ ⵜⴰⵍⵖⴰ ⵜⵉⴱⴰⵡⵜ ⵖⴻⵍⵍⵉⵏ.  ⴰⵎⴰⵙⵙⴰⵖ “ⵉ” ⵢⴻⵜⵜⵇⴰⴱⴰⵍ ⵉⵎⵉⵣⵔⵉ (ⵉ + ⵉⵎⵉⵣⵔⵉ), ⴷⴰⵖ 

ⵓⵔⵎⵉⵔ ⵓⵙⵙⵉⴷ (ⵉ + ⵓⵔⵎⵉⵔ ⵓⵙⵙⵉⴷ), ⵎⴰ ⴷ ⴰⵎⴰⵙⵙⴰⵖ “ⴰⵔⴰ” ⵢⴻⵜⵜⵇⴰⴱⴰⵍ “ⴰⴷ + 

ⵡⵓⵔⵎⵉⵔ ⴰⵃⴻⵔⴼⵉ” (ⴰⵔⴰ + ⵓⵔⵎⵉⵔ ⴰⵃⴻⵔⴼⵉ), ⴷⴰⵖ “ⴰⴷ + ⵓⵔⵎⵉⵔ ⵓⵙⵙⵉⴷ” (ⴰⵔⴰ + 

ⵓⵔⵎⵉⵔ ⵓⵙⵙⵉⴷ).  

 ⵜⵉⴽⵡⴰⵍ ⵜⴰⵡⵓⵔⵉ ⵜⴰⵙⴻⴷⴷⴰⵙⴰⵏⵜ ⵜⴻⵜⵜⴱⴻⴷⴷⵉⵍ, ⴷ ⵜⴰⴼⵢⵉⵔⵜ ⵜⴰⵎⴰⵙⵙⴰⵖⵜ ⵉ ⴷ-

ⵉⵜⵜⴻⴼⴼⵖⴻⵏ, ⴰⵙⵓⵎⴻⵔ ⴰⴳⴻⵊⴷⴰⵏ ⵢⴻⵜⵜⵉⵍⵉ ⵙ “ⴷ” ⵏ ⵜⵉⵍⴰⵡⵜ.  

 

1. ⴰⵙⴻⵣⵡⴻⵔ ⴷⴻⴳ ⵜⴻⴼⵢⵉⵔⵜ ⵜⴰⴷⴷⴰⵢⵜ 

 ⵉⵕⵓⵃ. 

  ⴰⵙⴻⵣⵡⴻⵔ ⴰⵃⴻⵔⴼⵉ : ⵕⵡⴰⵃ, ⵉⵕⵓⵃ. // ⴰⵕⵓⵃ, ⵉⵕⵓⵃ. 

  ⴰⵙⴻⵣⵡⴻⵔ ⵓⵙⵙⵉⴷ : ⴷ ⵕⵡⴰⵃ ⵉ ⵉⵕⵓⵃ. // ⴷ ⴰⵕⵓⵃ ⵉ ⵉⵕⵓⵃ. 

 

ⵢⴻⴼⵍⴰⵍⵉ-ⴷ.  

 ⴰⵙⴻⵣⵡⴻⵔ ⴰⵃⴻⵔⴼⵉ : ⴰⴼⵍⴰⵍⵉ, ⵢⴻⴼⵍⴰⵍⵉ-ⴷ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⴰⴼⵍⴰⵍⵉ ⵉ ⴷ-ⵢⴻⴼⵍⴰⵍⵉ.  

 

 ⴰⴷ ⵢⴰⵔⵓ.  

  ⴰⵙⴻⵣⵡⴻⵔ ⴰⵃⴻⵔⴼⵉ : ⵜⵉⵔⴰ, ⴰⴷ ⵢⴰⵔⵓ. 

  ⴰⵙⴻⵣⵡⴻⵔ ⵓⵙⵙⵉⴷ : ⴷ ⵜⵉⵔⴰ ⴰⵔⴰ ⵢⴰⵔⵓ. // ⴷ ⴰⵔⵓ ⴰⵔⴰ ⵢⴰⵔⵓ. 

ⵉⵙⵓⵍⵉ.    

 ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵙⴰⵍⵉ, ⵉⵙⵓⵍⵉ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⴰⵙⴰⵍⵉ ⵉ ⵉⵙⵓⵍⵉ. 

 

ⵢⴻⵜⵜⴰⵔⴳⵓ.   

 ⴰⵙⴻⵣⵡⴻⵔ ⴰⵃⴻⵔⴼⵉ : ⵜⵉⵔⴳⴰ, ⵢⴻⵜⵜⴰⵔⴳⵓ. // ⴰⵔⴳⵓ, ⵢⴻⵜⵜⴰⵔⴳⵓ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⵜⵉⵔⴳⴰ ⵉ ⵢⴻⵜⵜⴰⵔⴳⵓ. // ⴷ ⴰⵔⴳⵓ ⵉ ⵢⴻⵜⵜⴰⵔⴳⵓ. 

 

 

 

ⴰⵙⴻⵣⵡⴻⵔ ⴷⴻⴳ ⵜⴻⴼⵢⵉⵔⵜ ⵜⴰⴷⴷⴰⵢⵜ

ⴰⴷ ⵉⵜⵜⵏⴰⵎⴰⵔ   

 ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵏⴰⵎⴻⵔ, ⴰⴷ ⵉⵜⵜⵏⴰⵎⴰⵔ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⴰⵏⴰⵎⴻⵔ ⴰⵔⴰ ⵢⴻⵜⵜⵏⴰⵎⴰⵔ. 

 

ⵓⵔ ⵢⴻⵜⵜⴰⵃⵡⴰⴵ ⴰⵔⴰ.    

 ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵃⵡⴰⴵ, ⵓⵔ ⵢⴻⵜⵜⴰⵃⵡⴰⴵ ⴰⵔⴰ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⴰⵃⵡⴰⴵ ⵓⵔ ⵢⴻⵜⵜⴰⵃⵡⴰⴵ ⴰⵔⴰ. 

 

ⵓⵔ ⵏⴻⵎⵢⴻⵣⵡⴰⵔ ⴰⵔⴰ.  

 ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵎⵢⴻⵣⵡⴰⵔ, ⵓⵔ ⵏⴻⵎⵢⴻⵣⵡⴰⵔ ⴰⵔⴰ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⴰⵎⵢⴻⵣⵡⴰⵔ ⵓⵔ ⵏⴻⵎⵢⴻⵣⵡⴰⵔ ⴰⵔⴰ. 

 

ⴷ ⴰⵔⴳⴰⵣ.   

 ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵔⴳⴰⵣ, ⴷ ⴰⵔⴳⴰⵣ. 

 

ⴷ ⵜⴰⵙⴰⵔⵓⵜ ⵏ ⵜⴻⵅⵅⴰⵎⵜ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵜⴰⵙⴰⵔⵓⵜ ⵏ ⵜⴻⵅⵅⴰⵎⵜ, ⴷ ⵜⴰⵙⴰⵔⵓⵜ ⵏ ⵜⴻⵅⵅⴰⵎⵜ. 

 

ⴷ ⴰⵎⴰⵔⵓ.  ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵎⴰⵔⵓ, ⴷ ⴰⵎⴰⵔⵓ. 

 

ⴷ ⵡⴰ.   ⴰⵙⴻⵣⵡⴻⵔ ⴰⵃⴻⵔⴼⵉ : ⵡⴰ, ⴷ ⵡⴰ. 

 

ⴷ ⴰⵎⴻⵇⵇⵔⴰⵏ. ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵎⴻⵇⵇⵔⴰⵏ, ⴷ ⴰⵎⴻⵇⵇⵔⴰⵏ. 
 

ⴷ ⴰⵡⴻⵣⵖⵉ !  ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵡⴻⵣⵖⵉ, ⴷ ⴰⵡⴻⵣⵖⵉ ! 

 

ⵏ ⵓⵣⵣⴰⵍ.  ⴰⵙⴻⵣⵡⴻⵔ ⴰⵃⴻⵔⴼⵉ : ⵓⵣⵣⴰⵍ, ⵏ ⵓⵣⵣⴰⵍ. 

 

ⴰⵜⴰⵏ.   ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵜⴰⵏ, ⴰⵜⴰⵏ. 
 

ⴱⴻⵕⴽⴰ.  ⴰⵙⴻⵣⵡⴻⵔ ⴰⵃⴻⵔⴼⵉ : ⴱⴻⵕⴽⴰ, ⴱⴻⵕⴽⴰ. 

 

ⵓⵍⴰⵛ.   ⴰⵙⴻⵣⵡⴻⵔ ⴰⵃⴻⵔⴼⵉ : ⵓⵍⴰⵛ, ⵓⵍⴰⵛ. 

 

ⴷⵉⵔⵉ.   ⴰⵙⴻⵣⵡⴻⵔ ⴰⵃⴻⵔⴼⵉ : ⴷⵉⵔⵉ, ⴷⵉⵔⵉ. 

 

ⴰⵍⴰⵖⵎⵓ : ⵙⴻⴳ ⵓⴹⵔⵉⵙ ⴽⴽⴻⵙ-ⴷ ⵏⴻⵖ ⵅⴷⴻⵎ-ⴷ ⵜⵉⴼⵢⴰⵔ ⵜⴰⴷⴷⴰⵢⵉⵏ, ⵙⵢⴻⵏ ⴻⴳ-ⴰⵙⴻⵏⵜ 

ⴰⵙⴻⵣⵡⴻⵔ. 

ⵜⴰⵍⵡⵉⵜ : ⵉⵀ, ⵢⵉⵀ, ⵡⴰⵅⵅⴰ, ⵢⴰⵔⴱⴰⵃ        ⵜⴰⴽⵔⵉⴹⵜ : ⴰⵍⴰ, ⵓⵀⵓ, ⵓⵀⵓⵢ, ⵅⴰⵟⵉ 
 

    
 

 

 

 

 ⵢⴻⵣⵡⴰⵔ-ⴷ ⵓⴱⴰⴱⴰⵜ ⴰⵎⴻⵙⵍⴰⵢ-ⵉⵙ ⵖⴻⴼ ⵜⴻⵎⵙⴰⵍⵜ ⵏ ⵜⴻⴽⵔⵉⴹⵜ ⵢⴻⵏⵏⴰ-ⴷ : “ⴷⴰⴽⴽⴻⵏ ⵜⵜⵡⴰⴳⴰⵏⵜ-

ⴷ ⵜⴷⵓⴽⵍⵉⵡⵉⵏ ⴰⴽ ⴷ ⵜⵓⴷⴷⵙⵉⵡⵉⵏ ⵜⵉⴳⵔⴰⵖⵍⴰⵏⵉⵏ ⵏ ⵓⴷⴰⴱⵓ ⵏⴻⵖ ⵢⴻⴼⴼⵖⴻⵏ ⴰⴷⴰⴱⵓ ⴰⵏⴷⴰ ⵙⴰⵡⴰⵍⴻⵏⵜ ⵖⴻⴼ 

ⵓⵙⴻⵃⴱⵉⴱⴻⵔ ⵖⴻⴼ ⵓⵎⴷⴰⵏ ⵎⴳⴰⵍ ⵜⵉⴽⵔⵉⴹⵉⵏ ⵢⴻⵎⴳⴰⵔⴰⴷⴻⵏ ⴰⵏⴷⴰ ⵉ ⴳⴰⵏⵜ ⵉⵎⵜⴰⵡⴰⵢⴻⵏ ⴰⴽ ⴷ 

ⵢⵉⵎⵙⵉⵙⵉⵢⴻⵏ ⴰⴽ ⴷ ⵢⵉⴽⵔⴰⵡⴰⵍⴻⵏ ⵉⴳⵔⴰⵖⵍⴰⵏⴻⵏ ⴳⴰⵔ-ⴰⵙⴻⵏ ⴰⵍⵖⵓ ⴰⴳⵔⴰⵖⵍⴰⵏ ⵏ ⵢⵉⵣⴻⵔⴼⴰⵏ ⵏ ⵓⵎⴷⴰⵏ ⵉ 

ⵢⴻⵍⵍⴰⵏ ⴷ ⴰⴳⴻⵊⴷⴰⵏ.  

 

 

2.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  
ⵜⴰⴽⵔⵉⴹⵜ, ⵜⵉⴷⵓⴽⵍⵉⵡⵉⵏ ⴰⴽ ⴷ ⵜⵓⴷⴷⵙⵉⵡⵉⵏ ⵜⵉⴳⵔⴰⵖⵍⴰⵏⵉⵏ 

2. ⵜⵉⴷⵓⴽⵍⵉⵡⵉⵏ ⵜⵉⴳⵔⴰⵖⵍⴰⵏⵉⵏ ⴰⴽ ⴷ ⵜⴻⵎⵍⵉⵍⵉⵏ-

ⵏⵙⴻⵏⵜ ⴷⴻⴳ ⵓⵎⴻⵏⵏⵓⵖ ⵎⴳⴰⵍ ⵜⴰⴽⵔⵉⴹⵜ 

 ⵉⴳⴻⵔ-ⴷ ⵉⵎⴰⵏ-ⵉⵙ ⵢⴰⵎⴻⵔ ⵢⴻⵏⵏⴰ-ⴷ : “ⵉⵀ, ⵙⵙⵏⴻⵖ-ⵜ, ⵢⴻⵍⵍⴰ ⵓⵍⵖⵓ ⴰⴳⵔⴰⵖⵍⴰⵏ ⵏ ⵢⵉⵣⴻⵔⴼⴰⵏ ⵏ 

ⵓⵎⴷⴰⵏ ⴷ ⴰⵙⴻⵏⵜⴻⵍ ⵏ ⵜⴻⵎⵙⵉⵔⵜ-ⵏⵏⴻⵖ ⵉⵎⴰⵍⴰⵙ ⵉ ⵢⴻⵣⵔⵉⵏ ⴰⵏⴷⴰ ⵉ ⴷ-ⵏⴻⵙⵙⴻⵏ ⴷⴰⴽⴽⴻⵏ ⵉⵡⴻⵚⵚⴰ ⵙ ⵓⴹⵎⴰⵏ 

ⵏ ⵢⵉⵣⴻⵔⴼⴰⵏ ⴰⴽ ⴷ ⵜⵍⴻⵍⵍⵉⵢⵉⵏ ⵏ ⵢⵉⵎⴷⴰⵏⴻⵏ ⴷⴰⵖ ⵢⴻⴳⴷⴻⵍ ⴰⵄⴻⴷⴷⴻⴱ ⴷ ⵜⴷⴰⵏⴽⵉⵜ ⴰⴽ ⴷ ⵓⵙⴻⴽⵍⵉ.” 

 

 ⵢⴻⵔⵏⴰ-ⴷ ⵢⴰⵍⵍⴻⵣ : “ⴷⴰⵖ ⵉⴽⵔⴰⵡⴰⵍⴻⵏ ⵉⴳⵔⴰⵖⵍⴰⵏⴻⵏ ⵜⵜⵡⴻⵍⵍⵉⵀⴻⵏ ⵖⴻⵔ ⵓⵙⴻⵃⴱⵉⴱⴻⵔ ⵖⴻⴼ 

ⵢⵉⵖⴱⵓⵍⴰ ⵏ ⵜⴻⵣⵎⵉⵔⵜ, ⴷⴰⵖ ⵍⵓⵄⴰⵏ-ⴷ ⵉ ⵓⵃⴰⴷⴻⵔ ⵖⴻⴼ ⵜⵡⴻⵏⵏⴰⴹⵜ ⵏ ⵢⵉⵎⵖⴰⵏ ⴷ ⵢⵉⵖⴻⵔⵙⵉⵡⴻⵏ ⴷⴰⵖ ⵖⴻⴼ 

ⵡⴰⵎⴰⵏ ⴷ ⵢⵉⴳⵏⴰⵡ.” 

 

 ⵢⴻⵏⵏⴰ ⵓⴱⴰⴱⴰⵜ : “ⴷⴰⴽⴽⴻⵏ ⴳⴰⵔ ⵜⵙⵓⴷⴰ ⵜⵉⴳⵔⴰⵖⵍⴰⵏⵉⵏ, ⵜⵓⴷⴷⵙⴰ ⵏ ⵢⵉⵡⵓⵏⴰⴽ ⵉⴷⵓⴽⵍⴻⵏ ⴷ 

ⵜⴰⴳⴻⵊⴷⴰⵏⵜ ⴰⵛⴽⵓ ⵛⴻⵖⴱⴻⵏⵜ-ⵜⵜ ⵜⴻⵎⵙⴰⵍ ⵏ ⵟⵟⵔⴰⴷ, ⵏ ⵓⵙⵔⴰⴷ ⴰⴽ ⴷ ⵓⵣⵎⴰⵍ ⵏ ⵢⵉⵎⵙⵉⵙⵉⵢⴻⵏ ⴳⴰⵔ 

ⵜⵎⵓⵔⴰ ⴰⴽ ⴷ ⵜⴷⵓⴽⵍⵉⵡⵉⵏ ⵉ ⵢⴻⵍⵍⴰⵏ ⴷⴷⴰⵡ ⵓⴼⵓⵙ-ⵉⵙ ⴰⵎ ⵜⵓⴷⴷⵙⴰ ⵏ ⵜⴷⴰⵡⵙⴰ ⵜⴰⴳⵔⴰⵖⵍⴰⵏⵜ, ⵜⵓⴷⴷⵙⴰ 

ⵏ ⵢⵓⵏⴻⵙⴽⵓⵯ ⵉ ⵓⵙⴻⴳⵎⵉ ⴷ ⵜⵓⵙⵙⵏⴰ ⴰⴽ ⴷ ⵜⵓⴷⴷⵙⴰ ⵏ ⵢⵓⵏⵉⵙⴻⴼ ⵉ ⴷ-ⵉⵛⴻⵖⵍⴻⵏ ⵙ ⵜⵍⵓⴼⴰ ⵏ ⵜⴻⵎⵥⵉ.”  

 

 ⵉⵙⵓⵙⴻⵎ ⴽⵔⴰ ⵙⵢⴻⵏ ⵢⴻⵏⵏⴰ : “ⵖⴰⵙ ⵢⴻⵍⵍⴰ ⵡⴰⵏⴻⵛⵜ-ⴰ ⵎⴻⵕⵕⴰ ⴷⴰⵛⵓ ⴰⵃⴰⵕⴻⴱ ⵏ ⵜⴰⵍⵓⴼⵜ ⵏ 

ⵜⴻⴽⵔⵉⴹⵜ ⵓⵔ ⴷ-ⵢⴻⵜⵜⵉⵍⵉ ⴰⵔⴰ ⴷⵉ ⵜⵉⴷⴻⵜ ⴰⵏⴰⴳⴰⵔ ⵎⴰ ⵢⴻⵍⵍⴰ ⵉⵎⴷⴰⵏⴻⵏ ⴰⴽ ⴷ ⵜⵎⴻⵜⵜⵉⵢⵉⵏ ⴼⴰⵇⴻⵏ ⵙ 

ⵓⵎⵉⵀⵉ-ⵙ, ⴱⴻⴳⴳⵙⴻⵏ-ⴷ ⴰⴷ ⵜⵜ-ⵙⵏⴻⴳⵔⴻⵏ. ⵥⵔⴻⵜ ⴰ ⵜⴰⵔⵡⴰ ⴷⴰⴽⴽⴻⵏ ⵉⵡⵓⵏⴰⴽ ⵔⵙⴻⵏⵜ ⵙ ⵓⵎⴰⵜⴰ 

ⵜⵙⵉⴹⴰⴼ-ⵏⵙⴻⵏ ⵖⴻⴼ ⵡⴰⴽⴽⴻⵏ ⵍⵍⴰⵏ ⵉⵙⵓⴹⴰⴼ ⵉⴳⵔⴰⵖⵍⴰⵏⴻⵏ.” ⵢⴻⵏⵏⴰ-ⴷ ⵢⴰⵎⴻⵔ ⴷⴻⴳ ⵓⵙⴻⵇⵙⵉ-ⵙ : “ⴷ 

ⴰⵛⵓ ⴰⵔⴰ ⴷ-ⵏⵉⵏⵉ ⵖⴻⴼ ⵜⵙⵉⴹⴻⴼⵜ ⵜⴰⵣⵣⴰⵢⵔⵉⵜ ?”. 

 

 ⵉⵣⵎⵓⵎⴻⴳ-ⴷ ⵓⴱⴰⴱⴰⵜ ⵢⴻⵏⵏⴰ : “ⴰⴷ ⵏⴽⴻⵎⵎⴻⵍ ⴰⵎⴻⵙⵍⴰⵢ-ⵏⵏⴻⵖ ⵜⵉⴽⴽⴻⵍⵜ-ⵏⵏⵉⴹⴻⵏ ⵎⴰ ⵉⵔⴰⴷ 

ⵕⴻⴱⴱⵉ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.16. 

ⵜⴰⴷⵓⴽⵍⵉ : ⴰⴳⵔⴰⵡ ⵏ ⵢⵉⵎⴷⴰⵏⴻⵏ ⵉⴷⵓⴽⵍⴻⵏ ⵉ ⵜⵉⴳⵉⵏ ⵏ ⴽⵔⴰ.  

ⴰⴳⵔⴰⵖⵍⴰⵏ : ⴳⴰⵔ ⵢⵉⵖⵍⴰⵏⴻⵏ, ⴳⴰⵔ ⵜⵎⵓⵔⴰ. 

ⵜⵓⴷⴷⵙⴰ : ⵉⴳⵔⴰⵡⴻⵏ ⵏⴻⵖ ⵜⵉⴷⵓⴽⵍⵉⵡⵉⵏ ⵜⵉⵎⴻⵇⵇⵔⴰⵏⵉⵏ ⵉⵙⵄⴰⵏ ⵉⵙⵡⴰⵏ ⵉⴱⴰⵏⴻⵏ. 

ⴰⴷⴰⴱⵓ : ⵍⴻⵃⴽⴻⵎ.    ⴰⵎⵜⴰⵡⴰ : ⴰⵎⵙⴻⴳⵣⵓ ⵖⴻⴼ ⴽⵔⴰ. 

ⴰⵎⵙⵉⵙⵉ : ⴰⵎⵜⴰⵡⴰ ⵓⵏⵚⵉⴱ ⵢⵓⵔⴰⵏ ⴳⴰⵔ ⵢⵉⵎⴷⴰⵏⴻⵏ, ⵢⵉⵡⵓⵏⴰⴽ...   

ⴰⴽⵔⴰⵡⴰⵍ : ⵉⵙⵓⴹⴰⴼ, ⵉⵍⵓⴳⴰⵏ ⵉⴳⴻⵊⴷⴰⵏⴻⵏ. ⴰⵍⵖⵓ : ⵍⴻⵅⴱⴰⵔ, ⴰⴱⴻⵔⵔⴻⵃ. 

ⵜⴰⴷⴰⵏⴽⵉⵜ : ⴰⴷⴰⴱⵓ ⵓⵔ ⵏⴻⵜⵜⵇⴰⴷⴰⵔ ⴰⵔⴰ ⵜⵉⵍⴻⵍⵍⵉ ⵏ ⵓⵎⴷⴰⵏ ⴰⵏⴷⴰ ⴰⵖⵔⴻⴼ ⵓⵔ ⵢⴻⵣⵎⵉⵔ ⴰⴷ ⴷ-ⵢⵉⵏⵉ ⴽⵔⴰ. 

ⵜⵉⵣⵎⵉⵔⵜ : ⵚⵚⴻⵀⴷ.    ⴰⵣⵎⵉⵔⴰⵏ : ⴰⵢⴻⵏ ⵢⴻⵔⵣⴰⵏ ⵜⵉⵣⵎⵉⵔⵜ.  

ⵜⴰⵡⴻⵏⵏⴰⴹⵜ : ⴰⵢⴻⵏ ⵉ ⴷ-ⵢⴻⵣⵣⵉⵏ ⵉ ⵡⴰⴷⴻⴳ ⴰⵏⴷⴰ ⵢⴻⵜⵜⵉⴷⵉⵔ ⵢⵉⵡⴻⵏ.    

ⵉⴳⵏⴰⵡ : ⴰⴳⴻⴼⴼⵓⵔ, ⴰⴹⵓ, ⵉⵟⵉⵊ, ⴰⵥⵖⴰⵍ, ⵏⴷⴰ... ⴰⵔⴰ ⴷ-ⵢⵉⵍⵉⵏ. 

ⵜⴰⵙⵓⴷⵓⵜ : ⵜⵓⴷⴷⵙⵉⵡⵉⵏ ⵉⵅⴻⴷⴷⵎⴻⵏ ⵉ ⵍⴼⴰⵢⴷⴰ ⵜⴰⵣⴰⵢⴻⵣⵜ. 

ⴰⵙⵔⴰⴷ : ⵍⴻⵀⵏⴰ, ⵜⴰⵍⵡⵉⵜ.   ⴰⵙⴻⴳⵎⵉ : ⴰⵕⴻⴱⴱⵉ.         ⵙⴻⴳⵎⵉ-ⴷ : ⵕⴻⴱⴱⵉ-ⴷ.  

ⴰⵣⵎⴰⵍ : ⵜⵉⴳⴰⵡⵜ ⵏ ⵓⵣⵎⴰⵍ, ⵏ ⵓⵙⵔⵓⵙ ⵏ ⵢⵉⵙⴻⵎ ⵏⴻⵖ ⵜⵉⵛⵔⴻⴹⵜ (ⵜⴰⵣⵎⴻⵍⵜ) ⵏ ⴽⵔⴰ ⵏ ⵓⵎⴷⴰⵏ ⴷ-ⵢⴻⵜⵜⵉⵍⵉⵏ 

ⵙ ⵓⵎⴰⵜⴰ ⵖⴻⵔ ⵜⴰⴳⴳⴰⵔⴰ ⵏ ⴽⵔⴰ ⵏ ⵍⴽⴰⵖⴻⴹ ⵉ ⴷ-ⵢⴻⵙⴽⴰⵏⴰⵢⴻⵏ ⵜⴰⵏⴻⴱⴷⴰⴷⵜ.  

ⵜⴰⴷⴰⵡⵙⴰ : ⴰⴷⴷⴰⴷ ⵏ ⵓⵎⴷⴰⵏ ⵉⵚⴻⵃⵃⴰ ⵏⴻⵖ ⵢⴻⵀⵍⴻⴽ, ⵚⵚⴻⵃⵃⴰ. 

ⵜⴻⵎⵥⵉ : ⵉⵙⴻⴳⴳⴰⵙⴻⵏ ⵉⵎⴻⵣⵡⵓⵔⴰ ⵏ ⵜⵓⴷⴻⵔⵜ. 

ⴰⵎⵉⵀⵉ : ⵎⵉ ⴰⵔⴰ ⵢⵉⵍⵉ ⵢⵉⵡⴻⵏ ⴷⴻⴳ ⵡⴰⴷⴷⴰⴷ ⵏ ⴷⵉⵔⵉ, ⴰⵢⴻⵏ ⴷ-ⵉⴳⴻⵍⵍⵓⵏ ⵙ ⵍⵀⴻⵎ.  

ⴰⵎⵉⵀⴰⵡ/ⴰⵏⵎⵉⵀⵉ : ⵢⴻⵔⵣⴰⵏ ⴰⵎⵉⵀⵉ. 

ⴰⵙⴰⴹⵓⴼ : ⵍⵇⴰⵏⵓⵏ.    ⵙⵉⴹⴻⴼ : ⵙⴽⴻⵔ ⵉⵙⵓⴹⴰⴼ.  

ⴰⵙⵉⴹⴻⴼ : ⵉⵙⴻⵎ ⵏ ⵜⵉⴳⴰⵡⵜ ⵏ “ⵙⵉⴹⴻⴼ”, ⴰⵙⴽⴰⵔⴰⵢ ⵏ ⵢⵉⵙⵓⴹⴰⴼ.  

ⴰⵙⵉⴹⴼⴰⵏ : ⵢⴻⵙⵄⴰⵏ ⴰⵣⵔⴻⴼ ⴰⴷ ⴷ-ⵉⵙⵉⴹⴻⴼ, ⵉ ⴷ-ⵢⴻⵙⴽⴰⵔⴰⵢⴻⵏ ⵉⵙⵓⴹⴰⴼ.  

ⵜⴰⵙⵉⴹⴻⴼⵜ : ⴰⴳⵔⴰⵡ ⵉ ⵢⴻⵙⵄⴰⵏ ⴰⵣⵔⴻⴼ ⴰⴷ ⴷ-ⵉⵙⵉⴹⴻⴼ, ⵉ ⴷ-ⵢⴻⵙⴽⴰⵔⴰⵢⴻⵏ ⵉⵙⵓⴹⴰⴼ 

ⵙ ⵓⵙⵉⴹⴻⴼ : ⵙ ⵜⵜⴰⵡⵉⵍ ⵏ ⵜⵙⵉⴹⴻⴼⵜ. 

ⴰⵎⵙⵉⴹⴻⴼ : ⵡⵉⵏ ⵉ ⴷ-ⵢⴻⵙⴽⴰⵔⴰⵢⴻⵏ ⵉⵙⵓⴹⴰⴼ, ⵉ ⴷ-ⵉⵙⵉⴹⵉⴼⴻⵏ. (ⵉⵙⴻⵎ, ⴰⵔⴱⵉⴱ) 

ⴰⵎⵙⴰⴹⵓⴼ : ⴰⵎⴰⵙⵙⴰⵏ ⵏ ⵢⵉⵙⵓⴹⴰⴼ. (ⵉⵙⴻⵎ, ⴰⵔⴱⵉⴱ) 

ⵜⴰⵏⵙⴰⴹⵓⴼⵜ : ⴰⴳⵔⴰⵡ ⵏ ⵢⵉⵙⵓⴹⴰⴼ ⴷⵉ ⴽⵔⴰ ⵏ ⵜⵎⵓⵔⵜ ⵏⴻⵖ ⵏ ⵜⴰⵖⵓⵍⵜ. 

ⵜⵉⵙⵓⴹⴼⴰ : ⵜⴰⵍⵍⵉⵜ ⵉ ⴷⴻⴳ ⵉ ⴷ-ⵢⴻⵜⵜⵉⵍⵉ ⵓⴳⵔⴰⵡ ⴰⵏⵙⵉⴹⴻⴼ. 

ⴰⵡⴰⵏⴻⴽ : ⴰⴳⵔⴰⵡ ⴰⵙⴻⵔⵜⵉ ⵢⴻⵙⵄⴰⵏ ⵜⴰⵎⵓⵔⵜ ⵙ ⵜⵍⵉⵙⴰ-ⵙ, ⴰⵖⵔⴻⴼ ⴷ ⵓⴷⴰⴱⵓ.    

1. ⴰⵏⵡⴰ ⵉ ⴷ ⴰⵎⵙⵉⵙⵉ ⴰⴳⴻⵊⴷⴰⵏ ⴳⴰⵔ ⵢⵉⵎⵙⵉⵙⵉⵢⴻⵏ ⵉⴳⵔⴰⵖⵍⴰⵏⴻⵏ ? 

2. ⴰⵏⵜⴰ ⵉ ⴷ ⵜⴰⵙⵓⴷⵓⵜ ⵜⴰⴳⵔⴰⵖⵍⴰⵏⵜ ⵉ ⵜⴻⵔⵣⴰ ⵜⴰⵍⵓⴼⵜ ⵏ ⵓⵙⵔⴰⴷ ⵏ ⵟⵟⵔⴰⴷ ⴰⴽ ⴷ ⵢⵉⵎⵜⴰⵡⴰⵢⴻⵏ ⴳⴰⵔ 

ⵜⵎⵓⵔⴰ ? 

3. ⴰⵎⴻⴽ ⴰⵔⴰ ⵜⵄⵉⵡⴻⵏ ⵜⵎⴻⵜⵜⵉ ⴷⴻⴳ ⵜⵓⴽⴽⵙⴰ ⵏ ⵜⴰⵍⵓⴼⵜ ⵏ ⵜⴻⴽⵔⵉⴹⵜ ? 

 

1. ⴷ ⴰⵛⵓ ⵉ ⵖⴻⴼ ⵉⵡⴻⵚⵚⴰ ⵓⵍⵖⵓ ⴰⴳⵔⴰⵖⵍⴰⵏ ⵏ ⵢⵉⵣⴻⵔⴼⴰⵏ ⵏ ⵓⵎⴷⴰⵏ ? 

2. ⵖⴻⵔ ⵡⴰⵛⵓ ⵉ ⵜⵜⵡⴻⵍⵍⵉⵀⴻⵏ ⵢⵉⴽⵔⴰⵡⴰⵍⴻⵏ ⵉⴳⵔⴰⵖⵍⴰⵏⴻⵏ ? 

3. ⴷ ⴰⵛⵓ ⵉ ⴷ ⵉⵙⵡⵉ ⵏ ⵜⵓⴷⴷⵙⴰ ⵏ ⵢⵉⵡⵓⵏⴰⴽ ⵉⴷⵓⴽⵍⴻⵏ ? 

4. ⵉⵏⵉ-ⴷ ⵜⵉⴷⵓⴽⵍⵉⵡⵉⵏ ⵉ ⵢⴻⵍⵍⴰⵏ ⵙ ⴷⴷⴰⵡ ⵍⴻⵄⵏⴰⵢⴰ ⵏ ⵜⵓⴷⴷⵙⴰ ⵏ ⵢⵉⵡⵓⵏⴰⴽ ⵉⴷⵓⴽⵍⴻⵏ ? 

  

 ⵉⵣⴻⵔⴼⴰⵏ ⵏ ⵓⵎⴷⴰⵏ 

 ⵢⴰⵍ ⴰⵎⴷⴰⵏ ⵢⴻⵙⵄⴰ ⵎⴻⵕⵕⴰ ⵉⵣⴻⵔⴼⴰⵏ-ⴰ ⴰⴽ ⴷ ⵜⵍⴻⵍⵍⵉⵢⵉⵏ-ⴰ ⵉ ⴷ-ⵢⴻⴷⴷⴰⵏ ⴷⴻⴳ ⵓⵍⵖⵓ-ⵢⴰ ⵡⴰⵔ 

ⴰⵙⴻⵎⵢⵉⴼ ⵢⴻⵔⵣⴰⵏ ⵜⴰⴷⵔⴰ, ⵏⴻⵖ ⵉⵏⵉ, ⵏⴻⵖ ⵓⵣⵓⴼ, ⵏⴻⵖ ⵜⵓⵜⵍⴰⵢⵜ, ⵏⴻⵖ ⴷⴷⵉⵏ, ⵏⴻⵖ ⵜⴰⵎⵓⵖⵍⵉ ⵜⴰⵙⴻⵔⵜⵉⵜ 

ⵏⴻⵖ ⴽⵔⴰ ⵏ ⵜⵎⵓⵖⵍⵉ-ⵏⵏⵉⴹⴻⵏ ⵉ ⵜⴻⴱⵖⵓ ⵜⵉⵍⵉ, ⵏⴻⵖ ⵜⴰⴷⵔⴰ ⵜⴰⵖⴻⵍⵏⴰⵡⵜ ⵏⴻⵖ ⵜⵉⵏⵎⴻⵜⵜⵉⵜ, ⵏⴻⵖ ⵜⵉⴱⵓⵖⴻⵔⵜ, 

ⵏⴻⵖ ⵜⴰⵍⴰⵍⵉⵜ, ⵏⴻⵖ ⴰⴷⴷⴰⴷ-ⵏⵏⵉⴹⴻⵏ ⵉ ⵢⴻⴱⵖⵓ ⵢⵉⵍⵉ, ⵡⴰⵔ ⴽⵔⴰ ⵏ ⵓⵙⴻⵎⴳⴰⵔⴻⴷ ⴳⴰⵔ ⵢⵉⵔⴳⴰⵣⴻⵏ ⴷ 

ⵜⵍⴰⵡⵉⵏ. ⴷⴰⵖ ⵉⵍⵎⴻⵏⴷ ⵏ ⵡⴰⵢⴻⵏ ⵉ ⴷ-ⵜⴻⵜⵜⴰⴽⴽⴻⴹ ⵓⵔ ⵢⴻⵜⵜⵉⵍⵉ ⵓⵍⴰ ⴷ ⴽⵔⴰ ⵏ ⵓⵙⴻⵎⵢⵉⴼ ⵉ ⵢⴻⵔⵙⴻⵏ ⵖⴻⴼ 

ⵡⴰⴷⴷⴰⴷ ⴰⵙⴻⵔⵜⵉ  ⵏⴻⵖ ⴰⵏⵙⴰⴹⵓⴼ ⵏⴻⵖ ⴰⴳⵔⴰⵖⵍⴰⵏ ⵏ ⴽⵔⴰ ⵏ ⵜⵎⵓⵔⵜ ⵏⴻⵖ ⴽⵔⴰ ⵏ ⵡⴰⴷⴻⴳ ⴰⵏⴷⴰ ⵢⴻⴽⴽⵉ 

ⴷⴻⴳ-ⵙ ⴽⵔⴰ ⵏ ⵓⵎⴷⴰⵏ ⵢⴰ ⴷⴻⴳ ⵜⵎⵓⵔⵜ-ⴰ ⵏⴻⵖ ⴷⴻⴳ ⵜⴰⵢⴻⴹ, ⵜⴻⵡⵡⵉ ⵜⵉⵎⵓⵏⴻⵏⵜ ⵏⴻⵖ ⵜⴻⵍⵍⴰ ⵙ ⴷⴷⴰⵡ ⵍⴻⵄⵏⴰⵢⴰ 

ⵏ ⵜⴰⵢⴻⴹ ⵏⴻⵖ ⵓⵔ ⵜⴻⵙⵄⵉ ⴰⵔⴰ ⵜⵉⵎⴰⵏⵉⵜ ⵏⴻⵖ ⵜⴰⵏⴰⵢⴰ-ⵉⵏⴻⵙ ⵜⵓⵔⴻⵣ ⵖⴻⵔ ⴽⵔⴰ ⵏ ⵢⵉⵙⵓⵔⴰⵣ. 

 

ⴰⵎⴰⴳⵔⴰⴷ 02 ⴷⴻⴳ ⵓⵍⵖⵓ ⴰⴳⵔⴰⵍⵖⴰⵏ ⵏ ⵢⵉⵣⴻⵔⴼⴰⵏ ⵏ ⵓⵎⴷⴰⵏ, ⵜⴰⵙⵓⵖⴻⵍⵜ. 

 

ⴰⵙⴻⵎⵢⵉⴼ : ⴰⵎⵉⵍⵉ/ ⴰⴳⴰⵏⵣⵉ ⵖⴻⵔ ⴽⵔⴰ ⵏ ⵢⵉⵡⴻⵏ. 

ⴰⵙⴻⵔⵜⵉ : ⵢⴻⵔⵣⴰⵏ ⵜⴰⵙⴻⵔⵜⵉⵜ, ⵙⴻⵢⵢⴰⵙⴰ. 

ⵜⴰⴷⵔⴰ : ⴰⵥⴰⵔ, ⵍⴰⵚⴻⵍ.   

ⵓⵣⵓⴼ : ⵉⴳⵎⴰⵏⴻⵏ ⵙ ⵡⴰⵛⵓ ⵢⴻⵎⴳⴰⵔⴰⴷ ⵓⵡⵜⴻⵎ ⴷ ⵜⴻⵡⵜⴻⵎⵜ ⵢⴻⵍⵍⴰⵏ ⵙ ⴷⴷⴰⵡ ⵓⵄⴻⴱⴱⵓⴹ. 

ⵜⵉⴱⵓⵖⴻⵔⵜ : ⵛⵛⵉ ⵙ ⵡⴰⵟⴰⵙ, ⴰⵏⴻⵎⴳⴰⵍ ⵏ “ⵜⵉⵥⵉⵡⴻⵍⵜ”.  

ⵜⵉⵎⴰⵏⵉⵜ : ⵜⵉⵍⴻⵍⵍⵉ ⴷⵉ ⵜⵓⵟⵟⴼⴰ ⵏ ⵕⵕⴰⵢ ⵡⴰⵔ ⴰⵎⵓⵇⵇⴻⵍ ⵖⴻⵔ ⵓⴷⴰⴱⵓ ⴰⵏⴰⵎⵎⴰⵙ. 

ⴰⵙⴰⵔⴻⵣ : ⵜⴰⵡⵜⵉⵍⵜ, ⵛⵛⴻⵔⵟ ⵙ ⵡⴰⵢⴻⵏ ⵢⴻⵜⵜⵡⴰⵇⵇⴻⵏ ⵢⵉⵡⴻⵏ. 

ⵜⴰⵏⴰⵢⴰ : ⴰⵕⴰⵢⵉ, ⵜⵉⵏⴱⴻⴹⵜ ⵏ ⵓⴷⴰⴱⵓ. 

 

 “ⵜⵜⵍⴰⵍⴻⵏ-ⴷ ⵎⴻⵕⵕⴰ ⵢⵉⵎⴷⴰⵏⴻⵏ ⴷ ⵉⵍⴻⵍⵍⵉⵢⴻⵏ ⵎⴳⴰⴷⴰⵏ ⴷⴻⴳ ⵓⴳⴻⵎⵎⵉⵔ ⴷ ⵢⵉⵣⴻⵔⴼⴰⵏ, 

ⵢⴻⵜⵜⵡⴰⴼⴽⴰ-ⵢⴰⵙⴻⵏ-ⴷ ⵡⴰⵍⵍⴰⵖ ⴷ ⵜⴻⴼⵔⵉⵜ, ⵉⵙⴻⴼⴽ ⴰⴷ ⵎⵄⴰⵎⴰⵍⴻⵏ ⴳⴰⵔ-ⴰⵙⴻⵏ ⵙ ⵜⴻⴳⵎⴰⵜ.”  

 

ⴰⵎⴰⴳⵔⴰⴷ 01 ⵙⴻⴳ ⵓⵍⵖⵓ ⴰⴳⵔⴰⵖⵍⴰⵏ ⵏ ⵢⵉⵣⴻⵔⴼⴰⵏ ⵏ ⵓⵎⴷⴰⵏ, ⵜⴰⵙⵓⵖⴻⵍⵜ. 

 

ⴰⴳⴻⵎⵎⵉⵔ : ⴰⵇⴰⴷⴻⵔ ⵉ ⵢⵓⴽⵍⴰⵍ ⵢⵉⵡⴻⵏ. 

ⵜⴰⴼⵔⵉⵜ : ⵜⴰⵣⴻⵎⵎⴻⵔⵜ ⵉ ⵢⴻⵙⵄⴰ ⵓⵎⴷⴰⵏ ⴰⴽⴽⴻⵏ ⴰⴷ ⵢⵉⵙⵙⵉⵏ, ⴰⴷ ⵉⵙⵍⴻⴹ ⴰⴷ ⵉⴼⵉⵇ ⴷⴻⴳ ⵡⴰⵢⴻⵏ ⴰⴽⴽ 

ⵉⵅⴻⴷⴷⴻⵎ ⵢⴻⵍⵀⴰ ⵏⴻⵖ ⴷⵉⵔ-ⵉⵜ. 

 

 “ⵓⵔ ⵉⵍⴰⵇ ⴰⵔⴰ ⵓⵎⴷⴰⵏ, ⵎⴻⵏⵡⴰⵍⴰ, ⴰⴷ ⵢⴻⵜⵜⵡⴰⵄⴷⴻⴱ ⵏⴻⵖ ⴰⴷ ⵢⴻⵜⵜⵡⴰⵄⴰⵇⴻⴱ ⵏⴻⵖ ⴰⴷ ⵢⴻⵜⵜⵡⴰⵄⴰⵎⴻⵍ 

ⵙ ⵜⴻⵇⵙⴻⵃ ⵏⴻⵖ ⵙ ⵜⵎⵉⵥⵡⴰ ⵏⴻⵖ ⴰⴷ ⵉⵜⵜⵡⴰⵙⴻⵖⵍⵉ ⵓⴳⴻⵎⵎⵉⵔ-ⵉⵙ”  

 

ⴰⵎⴰⴳⵔⴰⴷ 05 ⵙⴻⴳ ⵓⵍⵖⵓ ⴰⴳⵔⴰⵖⵍⴰⵏ ⵏ ⵢⵉⵣⴻⵔⴼⴰⵏ ⵏ ⵓⵎⴷⴰⵏ, ⵜⴰⵙⵓⵖⴻⵍⵜ. 

 

ⵜⵉⵎⵉⵥⵡⴰ : ⵜⵉⵡⴻⵃⵛⵉⵜ.   

ⵙ ⵜⵎⵉⵥⵡⴰ : ⵙ ⵍⵡⴻⵃⵛⵉⵢⴰ.   

ⴰⵎⵥⵉⵡ : ⵍⵡⴻⵃⵛ. 

ⴰⵏⴻⵎⵥⵉⵡ : ⴰⵡⴻⵃⵛⵉ.   

ⵎⴻⵏⵡⴰⵍⴰ : ⴰⴽⴽⴻⵏ ⵢⴻⴱⵖⵓ ⵢⵉⵍⵉ ⵢⵉⵡⴻⵏ. 

 

 

 ⴰⵎⴰⴹⴰⵍ 

ⴰⵎⴻⵔ ⵜⴰⴽⴻⵔⵣⴰ ⵙ ⵡⴰⵍⵍⴻⵏ,  

ⴰ ⵢⴰⴽ ⵡⵉⵏ ⵜⵓⴼⵉⴹ ⴰⴷ ⴷ-ⵢⴻⵎⴳⴻⵔ. 

ⴰⵎⴰⵔⴻⵣⴳ-ⵉⵡ,  

ⴰⵢ ⴰⵛⴽ-ⵉⵜ ⵓⵎⴰⴹⴰⵍ-ⴰ,  

ⴰⵛⵓ ⴰⵛⵃⴰⵍ ⵉ ⵜ-ⵉⵔⴻⴼⴷⴻⵏ. 

ⴰⴷ ⵜⵙⴻⵔⵖⴻⴹ ⴰ ⵡⵉⵏ ⵓⵔ ⵏⵣⴻⴷⴷⴻⵎ!  

ⴰⴷ ⵜⴻⵙⵏⴻⵖⵍⴻⴹ ⴰ ⵡⵉⵏ ⵓⵔ ⴷ-ⵏⴻⵜⵜⴰⴳⴻⵎ! 

ⴰⵏⴳⴻⵔ-ⵉⴽ ⴰ ⵡⵉⵏ ⵓⵔ ⵏⵅⴻⴷⴷⴻⵎ. 

ⴰⵎⴻⵔ ⵜⴰⵍⵙⵉⵡⵜ ⴷ ⴰⵡⴰⵍ ⴽⴰⵏ,  

ⴰ ⵡⵉⵏ ⵜⵓⴼⵉⴹ ⴰⴷ ⵜⵜ-ⵉⵙⴻⴳⵎⵓ. 

 

ⴰⵏⴰⵖ ⴰ ⵕⴻⴱⴱⵉ ⴽⵉⴼⴽⵉⴼ,  

ⴰⵢ ⴰⵇⵛⵉⵛ ⴰ ⵜⴰⵇⵛⵉⵛⵜ,  

ⴰⵡⵉ-ⴷ ⴽⴰⵏ ⵓⵔ ⵏⴻⴳⵔⴻⵖ ⴰⵔⴰ. 

ⴰⵢ ⴰⵎⴰⴹⴰⵍ ⴰⴷ ⵢⴰⴼ ⵉⵅⴻⴼ-ⵉⵙ, 

ⴰⴷ ⴷ-ⵜⵉⴼⵔⵉⵔ ⵜⴰⵍⵙⴰ-ⵙ. 

 

ⴰⵍⴻⵙ : ⴰⵔⴳⴰⵣ.    

ⴰⵎⴷⴰⵏ : ⴰⵔⴳⴰⵣ, ⵜⴰⵎⴻⵟⵟⵓⵜ, ⴰⵇⵛⵉⵛ, ⵜⴰⵇⵛⵉⵛⵜ. 

ⴰⵎⴰⵍⴻⵙ (ⵉⵙⴻⵎ/ ⴰⵔⴱⵉⴱ, ⵓⵏⵜⵉ : ⵜⴰⵎⴰⵍⴻⵙⵜ) : ⵢⴻⵔⵣⴰⵏ ⴰⵍⴻⵙ, ⴰⵎⴷⴰⵏ. 

ⵜⴰⵍⵙⴰ : ⵜⴰⵙⴽⴰⵏⵜ ⵏ ⵡⴰⵢⴻⵏ ⵢⴻⵍⵍⴰⵏ ⴷ ⴰⵎⴷⴰⵏ, ⴷ ⴰⴳⴰⵎⴰ ⵏ ⵓⵎⴷⴰⵏ. 

ⴰⵍⵙⴰⵏ : ⵢⴻⵜⵜⵎⵓⵇⵓⵍⴻⵏ ⵜⵉⴳⴻⵔⵔⵣⵉ ⵏ ⵜⴰⵍⵙⴰ. 

ⴰⵔⵎⴰⵍⴻⵙ : ⵢⴻⴼⴼⵖⴻⵏ ⵉ ⵓⴱⵔⵉⴷ, ⵉ ⵓⴳⴰⵎⴰ ⵏ ⵓⵎⴷⴰⵏ; ⵓⵔ ⵏⴻⵍⵍⵉ ⴷ ⴰⵎⴰⵍⴻⵙ. 

ⴰⵍⵙⴰⵡ (ⵉⵙⴻⵎ, ⵓⵏⵜⵉ : ⵜⴰⵍⵙⴰⵡⵜ) : ⴰⵎⴷⴰⵏ ⵢⴻⵙⵄⴰⵏ ⵜⴰⵍⵙⵉⵡⵜ. 

ⵜⴰⵍⵙⵉⵡⵜ : ⵜⵉⴼⴽⵉ ⵏ ⵡⴰⵣⴰⵍ ⵉ ⵓⵎⴷⴰⵏ. 

ⵎⴰⵍⴻⵙ : ⵙ ⵓⴱⵔⵉⴷ ⴰⵎⴰⵍⴻⵙ.   

ⵙⵎⵓⵍⴻⵙ : ⴻⵔⵔ ⴽⵔⴰ ⵢⴻⵎⵄⴰⴷⴰ, ⵉⵜⵜⴻⴷⴷⵓ ⴷ ⵓⵎⴷⴰⵏ, ⵉⵣⵎⴻⵔ-ⴰⵙ. 

ⴰⵙⵎⵓⵍⴻⵙ : ⵜⵉⴳⴰⵡⵜ ⵏ ⵓⵙⵎⵓⵍⴻⵙ. 

ⴰⵙⵎⵓⵍⴰⵙ : ⵢⴻⵜⵜⵡⴰⵙⵎⵓⵍⵓⵙⴻⵏ.  

ⴰⵎⵓⵍⴰⵙ : ⵢⴻⵜⵜⵡⴰⵙⵎⵓⵍⵙⴻⵏ.  

 

 

 ⵙⵄⴰⵏⵜ ⵜⵓⴷⴷⵙⵉⵡⵉⵏ ⵜⵉⴳⵔⴰⵖⵍⴰⵏⵉⵏ ⵜⴰⵎⵍⵉⵍⵜ (ⵜⴰⵡⵓⵔⵉ, ⴰⵅⴻⴷⴷⵉⵎ) ⵜⴰⵎⴻⵇⵇⵔⴰⵏⵜ ⴷⴻⴳ 

ⵓⵃⴰⵕⴻⴱ ⵏ ⵜⴻⴽⵔⵉⴹⵜ, ⵙⴻⴳⵣⵓ-ⴷ ⴷⴻⴳ ⴽⵔⴰ ⵏ ⵢⵉⵊⴻⵔⵔⵉⴹⴻⵏ ⵜⴰⵎⵍⵉⵍⵜ ⵏ ⴽⵔⴰ ⵏ ⵢⵉⵡⴻⵜ ⵏ ⵜⵓⴷⴷⵙⴰ. 

 2. ⴰⵙⴻⵣⵡⴻⵔ ⴷⴻⴳ ⵜⴻⴼⵢⵉⵔⵜ ⵜⴰⵃⴻⵔⴼⵉⵜ 

2.1.  ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⴰⵔⵓⵙⵔⵉⴷ 

ⴷ ⵜⴰⵙⴻⴽⴽⵓⵔⵜ ⵉ ⵓⵔⴳⴰⵣ-ⵉⵙ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵉ ⵓⵔⴳⴰⵣ-ⵉⵙ, ⴷ ⵜⴰⵙⴻⴽⴽⵓⵔⵜ. 

 ⴰⵙⴻⵣⵡⴻⵔ ⵓⵙⵙⵉⴷ : ⵉ ⵓⵔⴳⴰⵣ-ⵉⵙ (ⵉ ⵡⵓⵎⵉ) ⵉ ⴷ ⵜⴰⵙⴻⴽⴽⵓⵔⵜ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⴰⵔⴳⴰⵣ-ⵉⵙ ⵉ ⵡⵓⵎⵉ ⵉ ⴷ ⵜⴰⵙⴻⴽⴽⵓⵔⵜ. 

 

ⵎⴰⵞⵞⵉ ⴷ ⵜⴰⵙⴻⴽⴽⵓⵔⵜ ⵉ ⵓⵔⴳⴰⵣ-ⵉⵙ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵉ ⵓⵔⴳⴰⵣ-ⵉⵙ, ⵎⴰⵞⵞⵉ ⴷ ⵜⴰⵙⴻⴽⴽⵓⵔⵜ. 

 ⴰⵙⴻⵣⵡⴻⵔ ⵓⵙⵙⵉⴷ : ⵉ ⵓⵔⴳⴰⵣ-ⵉⵙ (ⵉ ⵡⵓⵎⵉ) ⵎⴰⵞⵞⵉ ⴷ ⵜⴰⵙⴻⴽⴽⵓⵔⵜ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⴰⵔⴳⴰⵣ-ⵉⵙ ⵉ ⵡⵓⵎⵉ ⵎⴰⵞⵞⵉ ⴷ ⵜⴰⵙⴻⴽⴽⵓⵔⵜ. 

 

ⵓⵔ ⵜⴻⵏⵏⵉ ⴰⵔⴰ ⵉ ⴱⴰⴱⴰ-ⵙ. 

  ⴰⵙⴻⵣⵡⴻⵔ ⴰⵃⴻⵔⴼⵉ : ⵉ ⴱⴰⴱⴰ-ⵙ, ⵓⵔ ⵜⴻⵏⵏⵉ ⴰⵔⴰ. 

  ⴰⵙⴻⵣⵡⴻⵔ ⵓⵙⵙⵉⴷ : ⵉ ⴱⴰⴱⴰ-ⵙ (ⵉ ⵡⵓⵎⵉ) ⵓⵔ ⵜⴻⵏⵏⵉ ⴰⵔⴰ. 

  ⴰⵙⴻⵣⵡⴻⵔ ⵓⵙⵙⵉⴷ : ⴷ ⴱⴰⴱⴰ-ⵙ ⵉ ⵡⵓⵎⵉ ⵓⵔ ⵜⴻⵏⵏⵉ ⴰⵔⴰ. 

 

ⵜⴻⵜⵜⵚⴻⴷⴷⵉⵇ ⵉ ⵢⵉⵥⴰⵡⴰⵍⵉⵢⴻⵏ. 

  ⴰⵙⴻⵣⵡⴻⵔ ⴰⵃⴻⵔⴼⵉ : ⵉ ⵢⵉⵥⴰⵡⴰⵍⵉⵢⴻⵏ, ⵜⴻⵜⵜⵚⴻⴷⴷⵉⵇ. 

  ⴰⵙⴻⵣⵡⴻⵔ ⵓⵙⵙⵉⴷ : ⵉ ⵢⵉⵥⴰⵡⴰⵍⵉⵢⴻⵏ (ⵉ ⵡⵓⵎⵉ)  ⵉ ⵜⴻⵜⵜⵚⴻⴷⴷⵉⵇ. 

  ⴰⵙⴻⵣⵡⴻⵔ ⵓⵙⵙⵉⴷ : ⴷ ⵉⵥⴰⵡⴰⵍⵉⵢⴻⵏ ⵉ ⵡⵓⵎⵉ ⵉ ⵜⴻⵜⵜⵚⴻⴷⴷⵉⵇ. 

 

ⴰⴷ ⴷ-ⵜⴻⵜⵜⴰⵡⵉ ⵉ ⵎⵎⵉ-ⵙ 

  ⴰⵙⴻⵣⵡⴻⵔ ⴰⵃⴻⵔⴼⵉ : ⵉ ⵎⵎⵉ-ⵙ, ⴰⴷ ⴷ-ⵜⴻⵜⵜⴰⵡⵉ. 

  ⴰⵙⴻⵣⵡⴻⵔ ⵓⵙⵙⵉⴷ : ⵉ ⵎⵎⵉ-ⵙ (ⵉ ⵡⵓⵎⵉ) ⴰⵔⴰ ⴷ-ⵜⴻⵜⵜⴰⵡⵉ. 

  ⴰⵙⴻⵣⵡⴻⵔ ⵓⵙⵙⵉⴷ : ⴷ ⵎⵎⵉ-ⵙ ⵉ ⵡⵓⵎⵉ ⴰⵔⴰ ⴷ-ⵜⴻⵜⵜⴰⵡⵉ.  

 

 

 

 

 

 

 
2. ⴰⵙⴻⵣⵡⴻⵔ ⴷⴻⴳ ⵜⴻⴼⵢⵉⵔⵜ ⵜⴰⵃⴻⵔⴼⵉⵜ 

2.1. ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⴰⵔⵓⵙⵔⵉⴷ 

2.2. ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⵓⵙⵔⵉⴷ 

2.2. ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⵓⵙⵔⵉⴷ 

ⵢⵓⵖ-ⴷ ⵉⵎⵔⵓ. 

  ⴰⵙⴻⵣⵡⴻⵔ ⴰⵃⴻⵔⴼⵉ : ⵉⵎⵔⵓ, ⵢⵓⵖ-ⴷ. 

  ⴰⵙⴻⵣⵡⴻⵔ ⵓⵙⵙⵉⴷ : ⴷ ⵉⵎⵔⵓ ⵉ ⴷ-ⵢⵓⵖ. 

 

 ⴰⴷ ⵢⴰⵔⵓ ⵉⵣⴻⵏ. 

  ⴰⵙⴻⵣⵡⴻⵔ ⴰⵃⴻⵔⴼⵉ : ⵉⵣⴻⵏ, ⴰⴷ ⵢⴰⵔⵓ. 

  ⴰⵙⴻⵣⵡⴻⵔ ⵓⵙⵙⵉⴷ : ⴷ ⵉⵣⴻⵏ ⴰⵔⴰ ⵢⴰⵔⵓ. 

 

 ⵢⴻⵞⵞⴰ ⵙⴻⴽⵙⵓ. 

  ⴰⵙⴻⵣⵡⴻⵔ ⴰⵃⴻⵔⴼⵉ : ⵙⴻⴽⵙⵓ, ⵢⴻⵞⵞⴰ. 

  ⴰⵙⴻⵣⵡⴻⵔ ⵓⵙⵙⵉⴷ : ⴷ ⵙⴻⴽⵙⵓ ⵉ ⵢⴻⵞⵞⴰ. 

 

ⴰⵍⴰⵖⵎⵓ : ⵙⴻⴳ ⵓⴹⵔⵉⵙ ⴽⴽⴻⵙ-ⴷ ⵏⴻⵖ ⵅⴷⴻⵎ-ⴷ ⵜⵉⴼⵢⴰⵔ ⵜⵉⵃⴻⵔⴼⵉⵢⵉⵏ ⵢⴻⵙⵄⴰⵏ ⴰⵙⴻⵎⵎⴰⴷ 

ⴰⵔⵓⵙⵔⵉⴷ ⵏⴻⵖ ⴰⵙⴻⵎⵎⴰⴷ ⵓⵙⵔⵉⴷ, ⵙⵢⴻⵏ ⴻⴳ-ⴰⵙⴻⵏⵜ ⴰⵙⴻⵣⵡⴻⵔ. 

 ⵢⵓⵥⴰ ⵓⴱⴰⴱⴰⵜ ⵖⴻⵔ ⵜⵏⴻⴷⵍⵉⵙⵜ ⵏ ⵓⵅⵅⴰⵎ, ⵢⴻⵡⵡⵉ-ⴷ ⵜⴰⴷⵍⵉⵙⵜ ⵜⴰⵎⴻⵛⵟⵓⵃⵜ, ⵢⴻⵏⵏⴰ : “ⵜⴰ ⴷ 

ⵜⴰⵏⵔⵓⵜ ⵏ ⵜⵎⴻⵏⴷⴰⵡⵜ ⵜⴰⵣⵣⴰⵢⵔⵉⵜ ⵉ ⵉⵙⴻⵃⴱⵉⴱⵉⵔⴻⵏ ⵖⴻⴼ ⵢⵉⵣⴻⵔⴼⴰⵏ ⴰⴽ ⴷ ⵜⵍⴻⵍⵍⵉⵢⵉⵏ, ⴷⴰⵖ 

ⵜⴹⴻⵎⵎⴻⵏ ⵜⴰⵍⵡⵉⵜ ⵏ ⵓⵎⴷⴰⵏ ⴷⴻⴳ ⵡⴰⵢⴻⵏ ⵉ ⵢⴻⵔⵣⴰⵏ ⵜⴰⴼⴻⴽⴽⴰ-ⵙ ⴷ ⵡⴰⵍⵍⴰⵖ-ⵉⵙ, ⵜⴻⵜⵜⵡⴻⴽⴽⵉⴷ-ⴷ ⵖⴻⴼ 

ⵜⵓⴷⴻⵔⵜ ⴷⴻⴳ ⵍⵃⴻⵕⵎⴰ ⵏ ⵓⵖⵔⵉⵎ ⴰⴽ ⴷ ⵓⵣⵔⴻⴼ-ⵉⵙ ⵏ ⵓⵍⵎⴰⴷ, ⵏ ⵓⵃⴰⴷⴻⵔ ⵖⴻⴼ  ⵜⴷⴰⵡⵙⴰ, ⴷⴰⵖ ⵏ 

ⵓⵅⴻⴷⴷⵉⵎ.”  

 

 ⵢⴻⵏⵏⴰ-ⴷ ⵢⴰⵍⵍⴻⵣ ⵍⴰ ⵉⵙⴻⵇⵙⴰⵢ : “ⵓⵔ ⴷ-ⵜⴳⵉ ⴰⵔⴰ ⵜⵉⴼⴳⵓⵔⵉⵏ ⵉ ⵡⵉⴷ ⵉⵙⴻⴽⵔⴻⵏ ⵜⴰⴽⵔⵉⴹⵜ ?” 

ⵢⴻⵔⵔⴰ-ⴷ ⵓⴱⴰⴱⴰⵜ ⵢⴻⵏⵏⴰ : “ⴷⴰⴽⴽⴻⵏ ⵜⴻⵡⵡⵉ-ⴷ ⵖⴻⴼ ⵡⴰⵏⴻⵛⵜ-ⴰ ⵙ ⵜⴻⵍⵇⴻⵢ ⴷⴻⴳ ⵓⵏⴳⴰⵍ ⵉ ⴷ-ⵉⴳⴰⵏ 

ⵜⵉⴼⴳⵓⵔⵉⵏ ⵉ ⵡⵉⴷ ⵉⵙⴻⴽⵔⴻⵏ ⵉⵏⵖⴰⵢⴻⵏ ⵏ ⵜⵎⴻⵏⵖⵉⵡⵜ ⴷ ⵓⵄⴻⴷⴷⴻⴱ ⴷ ⵓⵙⴻⵔⴽⴻⴹ ⵖⴻⴼ ⵜⵍⴻⵍⵍⵉⵢⵉⵏ ⴰⴽ ⴷ 

ⵍⵃⴻⵕⵎⴰ ⵏ ⵢⵉⵅⵅⴰⵎⴻⵏ, ⴷⴰⵖ ⵖⴻⴼ ⵡⴰⵍⵓⵢⴻⵏ ⵖⴻⴼ ⵢⵉⵙⴻⵖ ⵏ ⵢⵉⵎⴷⴰⵏⴻⵏ ⴷⴰⵖ ⵖⴻⴼ ⵜⵓⴷⴻⵔⵜ-ⵏⵙⴻⵏ ⵙ 

ⵜⵉⵎⵎⴰⴷ-ⵉⵙ.” 

3.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  
ⵜⴰⵏⵔⵓⵜ ⵏ ⵜⵎⴻⵏⴷⴰⵡⵜ ⵜⴰⵣⵣⴰⵢⵔⵉⵜ 

ⵜⴰⴽⵔⵉⴹⵜ ⴷⵉ ⵜⵎⵓⵖⵍⵉ  ⵏ ⵓⵙⵉⴹⴻⴼ ⴰⵣⵣⴰⵢⵔⵉ 

 ⵢⴻⵡⵀⴻⵎ ⵢⴰⵎⴻⵔ ⵖⴻⴼ ⵡⴰⴽⴽⴻⵏ ⴳⵜⴻⵏ ⵍⴻⵚⵏⴰⴼ ⵏ ⵜⴻⴽⵔⵉⴹⵜ ⵉ ⴷ-ⵢⴻⴱⴷⴻⵔ ⴱⴰⴱⴰ-ⵙ, ⴷⵖⴰ 

ⵉⵙⴻⵇⵙⴰⵢ ⵖⴻⴼ ⵢⵉⵏⵖⴰⵢⴻⵏ ⵢⴻⵔⵣⴰⵏ ⵉⴳⴻⵔⴷⴰⵏ, ⵢⴻⵔⵔⴰ-ⵢⴰⵙ-ⴷ ⴱⴰⴱⴰ-ⵙ : “ⴷⴰⴽⴽⴻⵏ ⵢⴻⵡⵡⵉ-ⴷ ⴷⴰⵖ 

ⵓⵙⴰⴹⵓⴼ ⵖⴻⴼ ⵜⵓⴽⴻⵔⴹⴰ ⵏ ⵢⵉⵎⴻⵛⵟⴰⵃ, ⵖⴻⴼ ⵜⵉⴵⴵⵉⵏ ⵏ ⵢⵉⴳⴻⵔⴷⴰⵏ ⴰⴽ ⴷ ⵢⵉⵡⴻⵙⵙⴰⵔⴻⵏ ⴰⴽ ⴷ 

ⵓⵙⵔⵓⵙⵓ-ⵏⵙⴻⵏ ⴷⴻⴳ ⵜⴻⴳⵏⵉⵜ ⵜⴰⵎⵉⵀⴰⵡⵜ, ⴰⵎ ⵡⴰⴽⴽⴻⵏ ⵉ ⴷ-ⵢⴻⵙⴽⴻⵔ ⴷⴰⵖ ⵜⵉⴼⴳⵓⵔⵉⵏ ⵖⴻⴼ ⵓⵇⴰⵎⴻⵔ 

ⴷ ⵓⵙⵓⴳⴳⴻⴷ.” 

 

 ⵜⴻⴽⵛⴻⵎ-ⴷ ⵜⵢⴻⵎⵎⴰⵜ, ⵢⴻⵟⵟⴰⵍ ⵖⴻⵔ-ⵙ ⵓⴱⴰⴱⴰⵜ ⵙⵢⴻⵏ ⵢⴻⵏⵏⴰ : “ⴷⴰⴽⴽⴻⵏ ⵢⴻⵍⵍⴰ-ⴷ ⵓⵏⴳⴰⵍ ⵏ ⵜⵡⴰⵛⵓⵍⵜ 

ⴰⴽⴽⴻⵏ ⴰⴷ ⴷ-ⵢⴻⵙⴽⴻⵏ ⵉⵣⴻⵔⴼⴰⵏ ⵏ ⵓⵔⴳⴰⵣ ⴷ ⵜⵎⴻⵟⵟⵓⵜ ⴷ ⵢⵉⴳⴻⵔⴷⴰⵏ, ⵢⴻⵡⵡⵉ-ⴷ ⵖⴻⴼ ⵡⴰⵖⴰⵏⴻⵏ ⵏ ⵢⴰⵍ 

ⵢⵉⵡⴻⵏ ⵖⴻⵔ ⵡⴰⵢⴻⴹ ⴰⴽⴽⴻⵏ ⴰⴷ ⵢⵉⵍⵉ ⵓⵎⵙⴻⴳⵣⵓ ⴷ ⵡⴰⵙⵙⴰⵖⴻⵏ ⴷⴻⴳ ⵢⵉⵡⴻⵜ ⵏ ⵜⵡⴰⵛⵓⵍⵜ, ⴰⵎ ⵡⴰⴽⴽⴻⵏ ⵉ 

ⴷ-ⵉⴳⴰ ⵓⵡⴰⵏⴻⴽ ⴰⵖⵍⵉⴼ ⵢⴻⵔⵣⴰⵏ ⵜⴰⵡⴰⵛⵓⵍⵜ ⴰⴽ ⴷ ⵜⴻⵎⵙⴰⵍⵉⵏ ⵏ ⵜⵎⴻⵟⵟⵓⵜ, ⵉⴳⴰ-ⴷ ⵜⴰⵙⴻⴷⴷⴻⵙⵜ 

ⵜⴰⵖⴻⵍⵏⴰⵡⵜ ⵉ ⵓⵃⴰⵕⴻⴱ ⵏ ⵜⴻⴽⵔⵉⴹⵜ ⵎⴳⴰⵍ ⵜⵉⵍⴰⵡⵉⵏ ⴷ ⵢⵉⴳⴻⵔⴷⴰⵏ ⵉ ⵓⴹⵎⴰⵏ ⴰⴽⴽⴻⵏ ⵉⵡⵓⵍⴻⵎ ⵉⵎⴻⵥⵍⴰ ⴰⴽ 

ⴷ ⵢⵉⴱⴻⴷⴷⵉ ⵖⴻⵔ-ⵙⴻⵏ ⴰⴽⴽⴻⵏ ⵉⵍⴰⵇ, ⵉ ⵢⴻⵔⵙⴻⵏ ⵖⴻⴼ ⵢⵉⵙⵓⴹⴰⴼ ⵏ ⵓⵙⵉⴹⴻⴼ ⵉⵏⴻⵙⵍⴻⵎ ⴰⴽ ⴷ 

ⵢⵉⵎⵙⵉⵙⵉⵢⴻⵏ ⵉⵖⴻⵍⵏⴰⵡⴻⵏ ⴰⴽ ⴷ ⵢⵉⴳⵔⴰⵖⵍⴰⵏⴻⵏ. 

 

 ⵜⴻⵛⵎⵓⵎⴻⵅ-ⴷ ⵜⵢⴻⵎⵎⴰⵜ ⵙⵢⴻⵏ ⵜⴻⵏⵏⴰ-ⴷ : “ⵜⵓⵔⴰ ⵣⴻⵎⵔⴻⵖ ⴰⴷ ⴽⴽⵉⵖ ⵢⵉⴷ-ⵡⴻⵏ ⴰⵎⴻⵙⵍⴰⵢ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.20. 

ⴰⵏⴳⴰⵍ : ⴰⴳⵔⴰⵡ ⵏ ⵢⵉⵙⵓⴹⴰⴼ ⵢⴻⵔⵣⴰⵏ ⴽⵔⴰ ⵏ ⵜⴰⵖⵓⵍⵜ.   

ⴰⴼⴳⴻⵔ : ⴰⵄⴰⵇⴻⴱ.   

ⴼⴳⴻⵔ : ⵄⴰⵇⴻⴱ.  

ⵜⴰⴼⴳⵓⵔⵜ : ⵜⴰⵄⴰⵇⴻⴱⵜ.  

ⵙ ⵓⴼⴳⵓⵔ / ⴼⴳⵓⵔ : ⵙ ⵓⴱⵔⵉⴷ ⵏ ⵓⴼⴳⵓⵔ. 

ⴰⴼⴳⵓⵔ : ⴰⵢⴻⵏ ⵢⴻⵔⵣⴰⵏ ⴰⵅⴻⵟⵟⵉ.   

ⴰⴼⴳⵓⵔⴰⵏ : ⵢⴻⵔⵣⴰ ⴰⴼⴳⵓⵔ. 

ⴰⵎⴻⴼⴳⵓⵔ : ⴰⵎⵓⵙⵙⵏⴰⵡ ⵏ ⵓⴼⴳⵓⵔ.   

ⵏⴻⴼⴳⴻⵔ : ⵜⵜⵡⴰⵅⴻⵟⵟⵉ.   

ⵙⵏⴻⴼⴳⴻⵔ : ⵅⴻⵟⵟⵉ. 

ⴰⵏⴻⴼⴳⴰⵔ : ⵜⵉⴳⴰⵡⵜ ⵏ ⵓⵜⵜⵡⴰⵅⴻⵟⵟⵉ, ⴰⵅⴻⵟⵟⵉ.   

ⴰⵙⵏⴻⴼⴳⴻⵔ : ⵜⵉⴳⴰⵡⵜ ⵏ ⵓⵅⴻⵟⵟⵉ, ⴰⵅⴻⵟⵟⴰⵢ.   

ⵜⴰⵏⴻⴼⴳⴰⵔⵜ : ⵜⴰⵅⴻⵟⵟⴰⵢⵜ. 

ⴰⵎⵙⴻⴷⴷⴻⵙ : ⴰⵎⴰⵙⵙⴰⵏ ⵏ ⵜⵙⴻⴷⴷⴰⵙ. 

ⴰⵙⴻⴷⴷⵙⴰⵏ : ⵢⴻⵔⵣⴰⵏ ⵜⴰⵙⴻⴷⴷⴻⵙⵜ.   

ⵙ ⵜⵙⴻⴷⴷⴻⵙⵜ/ ⵙⴻⴷⴷⴻⵙ : ⵙ ⵓⴱⵔⵉⴷ ⵏ ⵜⵙⴻⴷⴷⴻⵙⵜ.  

ⵙⴻⴷⴷⴻⵙ : ⵙⴽⴻⵔ ⵜⴰⵙⴻⴷⴷⴻⵙⵜ.     

ⵜⴰⵙⴻⴷⴷⴻⵙⵜ : ⵜⵓⴷⴷⵙⴰ ⵏ ⵜⵉⴳⴰⵡⵉⵏ ⵉ ⵡⴰⴳⴳⴰⴹ ⵖⴻⵔ ⵢⵉⵙⵡⵉ. 

ⵜⴰⵎⴻⵏⴷⴰⵡⵜ : ⵉⵍⵓⴳⴰⵏ ⵉ ⴷ-ⵢⴻⵙⴽⴰⵏⴰⵢⴻⵏ ⴰⵙⵙⴰⵖⴻⵏ ⴳⴰⵔ ⵡⵉⴷ ⵉⵃⴻⴽⵎⴻⵏ ⴷ ⵡⵉⴷ ⵢⴻⵜⵜⵡⴰⵃⴻⴽⵎⴻⵏ, 

 ⴷⴰⵖ ⴰⵙⵓⴷⴷⴻⵙ ⵏ ⵓⴷⴰⴱⵓ ⴰⵣⴰⵢⴻⵣ. 

ⵜⴰⵏⴻⴷⵍⵉⵙⵜ : ⴷ ⴰⴷⴻⴳ ⴰⵏⴷⴰ ⵜⵜⵡⴰⵙⴻⵜⵜⴼⴻⵏ ⵢⵉⴷⵍⵉⵙⴻⵏ. 

ⵜⴰⵏⵔⵓⵜ : ⴰⵍⵍⵓⵙ ⵙⵡⴰⵙⵡⴰ ⵉ ⴽⵔⴰ ⵢⵓⵔⴰⵏ ⵏⴻⵖ ⵢⴻⵜⵜⵡⴰⵅⴻⴷⵎⴻⵏ.  

ⴰⵖⵔⵉⵎ : ⴰⵄⴻⴳⴳⴰⵍ ⵏ ⴽⵔⴰ ⵏ ⵓⵡⴰⵏⴻⴽ ⵢⴻⵙⵄⴰⵏ ⵉⵣⴻⵔⴼⴰⵏ ⴷ ⵡⴰⵖⴰⵏⴻⵏ. 

ⴰⵏⵖⴰ : ⴰⵢⴻⵏ ⵢⴻⵜⵜⵡⴰⵏⵖⴰⵏ.   ⴰⵏⵖⴰⵏ : ⵢⴻⵔⵣⴰⵏ ⴰⵏⵖⴰ. 

ⵉⵙⴻⵖ : ⵏⵏⵉⴼ. 

ⴰⵖⴰⵏ : ⴰⵢⴻⵏ ⴽ-ⵉⵜⵜⵕⴰⵊⵓⵏ, ⵉⵙⴻⴽⴼ ⴰⴷ ⵜ-ⵜⵅⴻⴷⵎⴻⴹ. 

ⴰⵖⵍⵉⴼ : ⴰⴷⴻⴳ ⴰⴽ ⴷ ⵜⴻⴷⴱⴻⵍⵜ ⵢⴻⵍⵍⴰⵏ ⴷⴻⴳ ⵓⴼⵓⵙ ⵏ ⵓⵏⴻⵖⵍⴰⴼ, ⵎⴷ. : ⴰⵖⵍⵉⴼ ⵏ ⵓⵙⴻⴳⵎⵉ. 

ⴰⵎⴻⵥⵍⵓ : ⴰⵇⴻⴷⴷⵉⵛ, ⴰⵙⵏⴰⵙ ⵏ ⵓⵅⴻⴷⴷⵉⵎ. 

1. ⴰⵏⵜⴰ ⵜⴰⴷⵍⵉⵙⵜ ⵉ ⴷ-ⵢⴻⴷⴷⴻⵎ ⵓⴱⴰⴱⴰⵜ ? 

2. ⴰⵎⴻⴽ ⵉ ⵙ-ⵇⵇⴰⵔⴻⵏ ⵉ ⵓⵏⴳⴰⵍ ⵉ ⴷ-ⵢⴻⵡⵡⵉⵏ ⵖⴻⴼ ⵡⵉⴷ ⵉ ⵉⴳⴰⵏ ⵉⵏⵖⴰⵢⴻⵏ ? 

3. ⴰⵏⵡⴰ ⵓⵏⴳⴰⵍ ⵉ ⴷ-ⵢⴻⵡⵡⵉⵏ ⵖⴻⴼ ⵢⵉⵣⴻⵔⴼⴰⵏ ⴰⴽ ⴷ ⵡⴰⵖⴰⵏⴻⵏ ⵏ ⵢⵉⵄⴻⴳⴳⴰⵍⴻⵏ ⵏ ⵜⵡⴰⵛⵓⵍⵜ ? 

4. ⴷ ⴰⵛⵓ ⵉ ⴷ-ⵢⴻⵙⴽⴻⵔ ⵓⵖⵍⵉⴼ ⵢⴻⵔⵣⴰⵏ ⵜⴰⵡⴰⵛⵓⵍⵜ ⴰⴽ ⵜⴻⵎⵙⴰⵍⵉⵏ ⵏ ⵜⵎⴻⵟⵟⵓⵜ ⵉ ⵓⵃⴰⵕⴻⴱ ⵏ ⵜⴻⴽⵔⵉⴹⵜ ? 

 

1. ⵜⵙⴻⵃⴱⵉⴱⵉⵔ ⵜⵎⴻⵏⴷⴰⵡⵜ ⵖⴻⴼ ⵢⵉⵣⴻⵔⴼⴰⵏ ⵏ ⵓⵖⵔⵉⵎ ⴷⴰⵖ ⵜⴹⴻⵎⵎⴻⵏ ⵜⴰⵍⵡⵉⵜ-ⵉⵙ, ⵉⵏⵉ-ⴷ ⴰⵎⴻⴽ ? 

2. ⴽⴽⴻⵙ-ⴷ ⵙⴻⴳ ⵓⴹⵔⵉⵙ ⵉⵏⵖⴰⵢⴻⵏ ⴰⴽ ⴷ ⵡⴰⵢⴻⵏ ⵉ ⵖⴻⴼ ⵢⴻⵜⵜⵄⴰⵇⴰⴱ ⵓⵙⴰⴹⵓⴼ ? 

3. ⴷ ⴰⵛⵓ ⵉ ⴷ ⵉⵙⵡⵉ ⵏ ⵓⵏⴳⴰⵍ ⵏ ⵜⵡⴰⵛⵓⵍⵜ ? 

4. ⵉⵙⵓⴼⴼⴻⵖ-ⴷ ⵓⵖⵍⵉⴼ ⵉ ⴷ-ⵉⴱⴻⴷⴷⴻⵏ ⵉ ⵍⵎⴻⵏⴷⴰⴷ ⵏ ⵜⵡⴰⵛⵓⵍⵜ ⴰⴽ ⴷ ⵜⴻⵎⵙⴰⵍⵉⵏ ⵏ ⵜⵎⴻⵟⵟⵓⵜ ⴷⴻⴳ 

ⵓⵃⴰⵕⴻⴱ ⵏ ⵜⴻⴽⵔⵉⴹⵜ ⵜⴰⵙⴻⴷⴷⴻⵙⵜ ⵜⴰⵖⴻⵍⵏⴰⵡⵜ, ⵖⴻⴼ ⵡⴰⵛⵓ ⵉⵎⴻⵏⵣⴰⵢⴻⵏ ⵉ ⵖⴻⴼ ⵉ ⵜⴻⵜⵜⴻⴽⴽⴰ, ⴷ ⴰⵛⵓ ⵉ 

ⴷ ⵉⵙⵡⵉ-ⵙ ? 

 

 

 ⵜⴰⵙⴻⴷⴷⴻⵙⵜ ⵏ ⵜⵎⵓⵔⵜ ⵏ ⵍⴻⵣⵣⴰⵢⴻⵔ 

 ⵜⴰⵙⴻⴷⴷⴻⵙⵜ ⵏ ⵜⵎⵓⵔⵜ-ⵏⵏⴻⵖ ⵜⵔⴻⵙ :  

 - ⵖⴻⴼ ⵜⵏⴻⵙⵍⴻⵎⵜ ⵉ ⵢⴻⵜⵜⵡⴻⵍⵍⵉⵀⴻⵏ ⵖⴻⵔ ⵜⴻⵖⴷⴻⵎⵜ, ⵖⴻⵔ ⵜⴳⴰⴷⴰ, ⵖⴻⵔ ⵜⵓⵍⵓⵜ ⴳⴰⵔ ⵡⵉⴷ ⵢⵓⵎⵏⴻⵏ 

ⴷ ⵜⵉⴷ ⵢⵓⵎⵏⴻⵏ; 

 - ⵖⴻⴼ ⵜⵎⴻⵏⴷⴰⵡⵜ ⵉ ⵢⴻⵜⵜⴳⴻⵏ ⵜⵓⵍⵓⵜ ⴳⴰⵔ ⵢⵉⵖⵔⵉⵎⴻⵏ ⴷ ⵜⴻⵖⵔⵉⵎⵉⵏ ⵣⴷⴰⵜ ⵓⵙⴰⴹⵓⴼ ⴷⴻⴳ 

ⵎⴻⵕⵕⴰ ⵜⴰⵖⵓⵍⵉⵏ; 

 - ⵖⴻⴼ ⵓⵡⴻⵍⵍⴻⵀ ⵏ ⵎⴰⵙⵙ ⴰⵙⴻⵍⵡⴰⵢ ⵏ ⵜⴻⴳⴷⵓⴷⴰ ⵎⴰⵙⵙ ⵄⴻⴱⴷ-ⴻⵍⵄⴰⵣⵉⵣ ⴱⵓⵜⴻⴼⵍⵉⵇⴰ 

ⵢⴻⵔⵣⴰⵏ ⴰⵙⴰⵍⵉ ⵏ ⵡⴰⴷⴻⴳ ⵏ ⵜⵎⴻⵟⵟⵓⵜ ⴷ ⵓⵇⴰⴷⴻⵔ ⵏ ⵍⵃⴻⵕⵎⴰ-ⵙ; 

 - ⵖⴻⴼ ⵜⵎⵓⵇⵇⵉⵏⵉⵏ ⵏ ⵍⴻⵣⵣⴰⵢⴻⵔ ⵜⵉⴳⵔⴰⵖⵍⴰⵏⵉⵏ. 

 

ⵜⴰⵙⴻⴷⴷⴻⵙⵜ ⵏ ⵜⵎⵓⵔⵜ ⵉ ⵓⵃⴰⵕⴻⴱ ⵏ ⵜⴻⴽⵔⵉⴹⵜ ⵎⴳⴰⵍ ⵜⵉⵍⴰⵡⵉⵏ, ⵙⴱ.5, ⵜⴰⵙⵓⵖⴻⵍⵜ. 

ⵜⴰⴳⴰⴷⴰ : ⴰⵄⴷⴰⵍ ⴷⴻⴳ ⵡⴰⵢⴻⵏ ⴰⵔⴰ ⵢⴻⴳ ⵢⵉⵡⴻⵏ.  

ⵙ ⵜⴳⴰⴷⴰ : ⵙ ⵓⴱⵔⵉⴷ ⵏ ⵜⴳⴰⴷⴰ.  

ⴰⴳⴰⴷⴰⵏ : ⵢⴻⵔⵣⴰⵏ ⵜⴰⴳⴰⴷⴰ.   

ⵎⵓⵇⵇⴻⵏ : ⵢⴻⵜⵜⵡⴰⵇⵇⴻⵏ ⵙ ⴽⵔⴰ ⵏ ⵜⵎⴰⵔⴰ.  

ⵙⵎⵓⵇⵇⴻⵏ : ⵇⵇⴻⵏ ⵢⵉⵡⴻⵏ ⵙ ⴽⵔⴰ ⵏ ⵜⵎⴰⵔⴰ.   

ⴰⵎⵓⵇⵇⴻⵏ : ⵉⵙⴻⵎ ⵏ ⵓⵎⵢⴰⴳ “ⵎⵓⵇⵇⴻⵏ”. 

ⴰⵎⵓⵇⵇⴰⵏ : ⵡⵉⵏ ⵢⴻⵜⵜⵡⴰⵎⵓⵇⵇⵏⴻⵏ.  

ⵜⴰⵎⵓⵇⵇⵉⵏⵜ : ⴰⵎⵡⴰⵜⵉ ⵢⵓⵔⴰⵏ ⵏⴻⵖ ⵉⵎⴰⵡ ⵉ ⴷ-ⵉⵙⴽⴰⵏⴰⵢⴻⵏ ⴰⵎⵓⵇⵇⴻⵏ.  

 

 ⴰⴱⴻⵔⴳⴰⵣ ⴰⴽ ⴷ ⵢⵉⵔ ⴰⵔⴳⴰⵣ 

 ⵎⴻⴱⵕⵓⴽ ⴰ ⵡⵉⵏ ⵢⴻⵇⵇⵉⵎⴻⵏ, ⵉⵎⴷⴰⵏⴻⵏ ⴷⴻⵄⵄⵓⵏ-ⴰⵙ ⵙ ⵍⵅⵉⵔ; ⵖⵓⵔⴻⴽ ⴰ ⵡⵉⵏ ⵢⴻⴳⵏⴻⵏ, ⵉⵎⴷⴰⵏⴻⵏ 

ⴽⴽⴰⵜⴻⵏ-ⴷ ⴼⴻⵍⵍ-ⴰⵙ; ⵜⵓⵎⴻⵔⵜ ⴰ ⵡⵉⵏ ⵃⴻⵎⵎⵍⴻⵏ ⵡⵓⵍⴰⵡⴻⵏ, ⵜⴰⵅⴻⵚⵚⴰⵔⵜ ⴰ ⵡⵉⵏ ⵖⵓⵍⵍⴻⵏ ⵢⵉⵍⵙⴰⵡⴻⵏ. ⵏⵏⴰⵏ-

ⴷ : “ⵎⴰ ⵢⴻⵍⵍⴰ ⵓⵔ ⵜⵄⵓⵙⴰⴹ ⴰⵔⴰ ⵕⴻⴱⴱⵉ-ⴽ, ⴷⴰⵖ ⵓⵔ ⵜⴻⴹⵍⵉⵎⴻⴹ ⵢⵉⵡⴻⵏ ⵟⵟⴻⵙ ⵉⴹⴻⵙ ⵍⵇⴰⵢⴻⵏ.” 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.22. 

 

ⴰⴱⴻⵔⴳⴰⵣ : ⴰⵔⴳⴰⵣ ⵍⵄⴰⵍⵉ.   

ⵜⵓⵎⴻⵔⵜ : ⵍⴼⴻⵕⵃ.   

 

 

 ⵎⴻⵙⵍⴰⵢ-ⴷ ⴷⴻⴳ ⴽⵔⴰ ⵏ ⵢⵉⵊⴻⵔⵔⵉⴹⴻⵏ ⵖⴻⴼ ⵍⴻⵎⵄⴰⵏⵉ ⵏ ⵓⵙⵓⵔⴻⴼ ⴷ ⵜⴻⴳⵎⴰⵜ ⵉ ⵢⴻⵍⵍⴰⵏ ⴷⴻⴳ 

ⵜⵎⴻⵜⵜⵉ ⵜⴰⵣⵣⴰⵢⵔⵉⵜ ⴷⴻⴳ ⵢⵉⵙⴻⴳⴳⴰⵙⴻⵏ ⵉⵄⴻⴷⴷⴰⵏ ⴷⴰⵖ ⴷⴻⴳ ⵡⵓⵙⵙⴰⵏ ⵏ ⵜⴻⵎⵀⴻⵔⵙⴰ ⵜⴰⵖⴻⴷⴷⴰⵔⵜ. 

2.3. ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⵉⵎⵙⴻⴳⵣⵉ 

ⵢⵓⴼⵔⴰⵔ-ⴷ ⵓⵇⵛⵉⵛ-ⴰ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵇⵛⵉⵛ-ⴰ, ⵢⵓⴼⵔⴰⵔ-ⴷ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⴰⵇⵛⵉⵛ-ⴰ ⵉ ⴷ-ⵢⵓⴼⵔⴰⵔⴻⵏ. 
 

ⴰⴷ ⵜⵓⵏⴰⴳ ⵜⴻⵇⵛⵉⵛⵜ-ⴰ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵜⴰⵇⵛⵉⵛⵜ-ⴰ, ⴰⴷ ⵜⵓⵏⴰⴳ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⵜⴰⵇⵛⵉⵛⵜ-ⴰ ⴰⵔⴰ ⵢⵓⵏⴰⴳⴻⵏ. 
 

ⴷ ⴰⵃⵎⴰⵢⴰⵏ ⵡⴰⵙⵙ-ⴰ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵙⵙ-ⴰ, ⴷ ⴰⵃⵎⴰⵢⴰⵏ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⴰⵙⵙ-ⴰ ⵉ ⴷ ⴰⵃⵎⴰⵢⴰⵏ. 
 

ⵎⴰⵞⵞⵉ ⴷ ⴰⵃⵎⴰⵢⴰⵏ ⵡⴰⵙⵙ-ⴰ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵙⵙ-ⴰ, ⵎⴰⵞⵞⵉ ⴷ ⴰⵃⵎⴰⵢⴰⵏ. 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⴰⵙⵙ-ⴰ ⵉ ⵎⴰⵞⵞⵉ ⴷ ⴰⵃⵎⴰⵢⴰⵏ. 
 

2.4. ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⵏ ⵜⴻⵏⵣⴻⵖⵜ  

ⵄⴻⴷⴷⴰⵏ ⵖⴻⵔ ⵜⴻⵙⵍⵉⵜ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵖⴻⵔ ⵜⴻⵙⵍⵉⵜ, ⵄⴻⴷⴷⴰⵏ. 

 ⴰⵙⴻⵣⵡⴻⵔ ⵓⵙⵙⵉⴷ : ⵖⴻⵔ ⵜⴻⵙⵍⵉⵜ ⵉ ⵄⴻⴷⴷⴰⵏ. 

 

ⵢⵓⵙⴰ-ⴷ ⵓⵇⴱⴻⵍ ⵎⴰⵣⵉⵖ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵓⵇⴱⴻⵍ ⵎⴰⵣⵉⵖ, ⵢⵓⵙⴰ-ⴷ. 

 ⴰⵙⴻⵣⵡⴻⵔ ⵓⵙⵙⵉⴷ : ⵓⵇⴱⴻⵍ ⵎⴰⵣⵉⵖ ⵉ ⴷ-ⵢⵓⵙⴰ. 

 

ⴰⴷ ⴷ-ⵢⴰⵙ ⵎⴰⵞⵞⵉ ⵓⵇⴱⴻⵍ ⵎⴰⵣⵉⵖ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵎⴰⵞⵞⵉ ⵓⵇⴱⴻⵍ ⵎⴰⵣⵉⵖ, ⴰⴷ ⴷ-ⵢⴰⵙ. 

 ⴰⵙⴻⵣⵡⴻⵔ ⵓⵙⵙⵉⴷ : ⵎⴰⵞⵞⵉ ⵓⵇⴱⴻⵍ ⵎⴰⵣⵉⵖ ⴰⵔⴰ ⴷ-ⵢⴰⵙ. 

 

 

 

 

 

2.3. ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⵉⵎⵙⴻⴳⵣⵉ

2.4. ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⵏ ⵜⴻⵏⵣⴻⵖⵜ 

ⵢⴻⴳⴳⴰⵏ ⵙ ⵓⴼⴻⵍⵍⴰ ⵏ ⵜⵓⴳⴰ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵙ ⵓⴼⴻⵍⵍⴰ ⵏ ⵜⵓⴳⴰ, ⵢⴻⴳⴳⴰⵏ. 

 ⴰⵙⴻⵣⵡⴻⵔ ⵓⵙⵙⵉⴷ : ⵙ ⵓⴼⴻⵍⵍⴰ ⵏ ⵜⵓⴳⴰ ⵉ ⵢⴻⴳⴳⴰⵏ. 
 

ⴰⴷ ⵢⴻⴳⴳⴰⵏ ⵙ ⵓⴼⴻⵍⵍⴰ ⵏ ⵜⵓⴳⴰ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵙ ⵓⴼⴻⵍⵍⴰ ⵏ ⵜⵓⴳⴰ, ⴰⴷ ⵢⴻⴳⴳⴰⵏ. 

 ⴰⵙⴻⵣⵡⴻⵔ ⵓⵙⵙⵉⴷ : ⵙ ⵓⴼⴻⵍⵍⴰ ⵏ ⵜⵓⴳⴰ ⴰⵔⴰ ⵢⴻⴳⴳⴰⵏ. 
 

ⴷ ⴰⵇⵛⵉⵛ ⵖⴻⵔ ⵢⴻⵎⵎⴰ-ⵙ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵖⴻⵔ ⵢⴻⵎⵎⴰ-ⵙ, ⴷ ⴰⵇⵛⵉⵛ. 

 ⴰⵙⴻⵣⵡⴻⵔ ⵓⵙⵙⵉⴷ : ⵖⴻⵔ ⵢⴻⵎⵎⴰ-ⵙ ⵉ ⴷ ⴰⵇⵛⵉⵛ. 

 

ⴰⵍⴰⵖⵎⵓ : ⵙⴻⴳ ⵓⴹⵔⵉⵙ ⴽⴽⴻⵙ-ⴷ ⵏⴻⵖ ⵅⴷⴻⵎ-ⴷ ⵜⵉⴼⵢⴰⵔ ⵜⵉⵃⴻⵔⴼⵉⵢⵉⵏ ⵢⴻⵙⵄⴰⵏ ⴰⵙⴻⵎⵎⴰⴷ 

ⵉⵎⵙⴻⴳⵣⵉ ⴷ ⵓⵙⴻⵎⵎⴰⴷ ⵏ ⵜⴻⵏⵣⴻⵖⵜ, ⵙⵢⴻⵏ ⴻⴳ-ⴰⵙⴻⵏⵜ ⴰⵙⴻⵣⵡⴻⵔ. 

ⵙ ⵢⵉⵙⴻⵎ ⵏ ⵕⴻⴱⴱⵉ ⴷ ⴰⵃⵏⵉⵏ ⴷ ⴰⵎⵃⵓⵏⵏⵓ 

 

 ⴰⵣⵡⴰⵔ  

 ⴰⵎⴻⵣⵔⵓⵢ ⵏ ⵍⴻⵣⵣⴰⵢⴻⵔ ⴷ ⵜⴰⵙⴻⴹⴼⴻⵔⵜ ⵏ ⵢⵉⵎⴻⵏⵏⵓⵖⴻⵏ ⵡⴰ ⴷⴻⴼⴼⵉⵔ ⵡⴰ ⵉ ⵉⴳⴰ ⵓⵖⵔⴻⴼ-ⵉⵙ 

ⵖⴻⴼ ⵜⵍⴻⵍⵍⵉ-ⵙ ⴷ ⵍⵃⴻⵕⵎⴰ-ⵙ. ⴰⵎⵉⴹⴰⵏ-ⴰ ⵉ ⴷ-ⵢⴻⵍⵍⴰⵏ ⴷⴻⴳ ⵜⴰⵍⵍⵉⵢⵉⵏ ⴷ ⵡⴰⴽⵓⴷⴻⵏ ⵉ ⵉⵄⴻⴷⴷⴰⵏ ⵢⴻⵔⵔⴰ 

ⵍⴻⵣⵣⴰⵢⴻⵔ ⴷ ⵜⴰⵎⵓⵔⵜ ⵢⴻⵙⵄⴰⵏ ⴰⵣⴰⵍⴻⵏ ⵏ ⵓⵎⵙⵓⵔⴻⴼ ⵏ ⵓⵙⵔⴰⴷ ⴷ ⵓⴷⵉⵡⴻⵏⵏⵉ ⴰⴽ ⴷ ⵜⵖⴻⵔⵎⴰ. 

 

 ⵎⴰ ⵢⴻⵡⵡⵉ-ⴷ ⵓⵖⵔⴻⴼ ⴰⵣⵣⴰⵢⵔⵉ ⵜⴰⵣⵎⴻⵔⵜ-ⵉⵙ ⵙⴻⴳ ⵜⴷⵓⴽⵍⵉ-ⵙ, ⵢⴻⵔⴼⴻⴷ ⴰⵢⴻⵏ ⵙ ⵡⴰⵛⵓ 

ⵢⵓⵎⴻⵏ ⵙⴻⴳ ⵡⴰⵣⴰⵍⴻⵏ ⵏ ⵜⴻⴼⵍⴻⵙⵜ ⴷ ⵜⵜⴻⵕⴱⴻⵢⵢⴰ ⵍⵇⴰⵢⴻⵏ, ⵢⴻⵣⵎⴻⵔ ⴰⴷ ⵢⴻⵖⵍⴻⴱ ⵍⵎⴻⵃⵏⴰⵜ ⵇⴻⵙⵙⵉⵃⴻⵏ 

ⵏⴻⵣⵣⴻⵀ, ⴰⵏⴷⴰ ⴰⵔⴰ ⴷ-ⵢⴻⵔⵏⵓ ⴰⵎⴰⵢⵏⵓⵜ ⵙⴻⴳ ⵚⵚⵉⴼⴰⵜ ⵢⴻⵜⵜⴼⴻⴵⴵⵉⴵⴻⵏ ⵉ ⵓⵎⴻⵣⵔⵓⵢ-ⵉⵙ ⵢⴻⵞⵞⵓⵕⴻⵏ 

ⴷ ⵜⵉⵎⵓⵏⴰⴳ. 

 

 ⵎⵉ ⵉ ⵢⴻⵍⵍⴰ ⵓⵖⵔⴻⴼ ⴰⵣⵣⴰⵢⵔⵉ ⵢⵓⴳⵉ ⵜⴰⴷⴰⵏⴽⵉⵜ ⴷ ⵓⵙⴻⴽⵍⵉ, ⵢⴻⵥⵔⴰ ⵙ ⵜⵉⵎⵎⴰⴷ-ⵉⵙ ⴰⵎⴻⴽ 

ⴰⵔⴰ ⵢⴻⵟⵟⴻⴼ ⴷⴻⴳ ⵓⵛⴹⴰⴹ ⵏ ⵚⵚⴱⴻⵔ ⴷ ⵓⵄⵣⴰⵎ ⴷ ⵓⴽⴻⵎⵎⴻⵍ ⴷⴻⴳ ⵓⵇⴰⴱⴻⵍ ⴷ ⵓⵎⴻⵏⵏⵓⵖ ⵖⴰⵙ ⴰⴽⴽⴻⵏ 

ⴰⵟⴰⵙ ⵏ ⵜⵉⴽⴽⴰⵍ ⵉ ⵄⴻⵔⴹⴻⵏ ⴰⴷ ⴰⵙ-ⴽⴽⵙⴻⵏ ⵉⴷⵍⴻⵙ-ⵉⵙ ⴷ ⵓⵙⴻⵏⴳⴻⵔ-ⵉⵙ ⴷⴻⴳ ⵜⴻⵖⵣⵉ ⵏ ⵜⴰⵙⵓⵜ ⴷ 

ⵓⵣⴳⴻⵏ ⵏ ⵜⴻⵎⵀⴻⵔⵙⴰ. 

 

 ⵙⵢⴻⵏ ⵜⵓⵙⴰ-ⴷ ⵜⴻⴳⵔⴰⵡⵍⴰ ⵜⴰⵏⵎⴰⵏⴻⴳⵜ ⵏ ⵓⵎⴻⵣⵡⴰⵔⵓ ⵏ ⵡⵓⵏⴱⵉⵔ 1954 ⴰⵎ ⵜⵎⴻⴽⵔⴰⵙⵜ ⵉ ⴷ-

ⵉⴱⵄⴻⵣⵇⴻⵏ ⴷⴻⴳ ⵢⵉⴹ ⴰⵎⵙⵓⵍⵍⴻⵙ ⵜⵙⴻⴼⵍⴰⵍⵉ-ⴷ ⴰⵙⵉⵔⴻⵎ ⵏ ⵓⵖⵔⴻⴼ ⴰⵣⵣⴰⵢⵔⵉ ⵜⴻⵙⴼⴰⵡ-ⴷ 

ⴰⴱⵔⵉⴷ ⵏ ⵓⵎⴻⵏⵏⵓⵖ-ⵉⵙ ⵉ ⵓⵙⵓⴽⴽⴻⵙ ⵏ ⵜⵍⴻⵍⵍⵉ-ⵙ ⴰⴽ ⴷ ⵜⵎⵓⵏⴻⵏⵜ-ⵉⵙ. 

 

 ⴹⴻⴼⴼⵔⴻⵏ-ⴷ ⵜⴰⴳⵔⴰⵡⵍⴰ-ⵢⴰ ⵜⴰⵏⵎⴻⵣⵔⵓⵢⵜ ⵢⵉⵎⴻⵏⵏⵓⵖⴻⵏ-ⵏⵏⵉⴹⴻⵏ, ⵉ ⵢⴻⵙⵄⴰⵏ ⴰⵣⴰⵍ ⵎⴻⵇⵇⵔⴻⵏ ⵓⵍⴰ 

ⴷ ⵏⵓⵜⵏⵉ, ⴷⴻⴳ ⵓⴱⵔⵉⴷ ⵏ ⵍⴻⴱⵏⵉ ⵏ ⵜⵎⵓⵔⵜ ⴷ ⵓⵙⴻⴼⵍⴰⵍⵉ ⵏ ⵓⵡⴰⵏⴻⴽ. 

 

ⴰⵣⵔⴰⵡ 01:  
ⵜⵓⴽⴽⵉⵙⵜ ⵙⴻⴳ ⵓⴹⵔⵉⵙ ⵏ ⵓⵙⴻⵏⴼⴰⵔ ⵏ ⵓⴽⵔⴰⵡⴰⵍ  

ⵉⵍⵎⴻⵏⴷ ⵏ ⵓⵙⵔⴰⴷ ⴷ ⵓⵎⵢⵓⵖⴰⵍ ⴰⵖⴻⵍⵏⴰⵡ.  

ⵜⴰⵖⵓⵔⵉ: ⴰⴷ ⴷ-ⵖⵔⴻⵖ, ⴰⴷ ⵏⴰⴷⵉⵖ, ⴰⴷ ⴳⵣⵓⵖ 

 ⴷⴻⴳ ⵜⴻⵖⵣⵉ ⵏ ⵓⴳⴰⵔ ⵏ ⵜⴻⵎⵔⴰⵡⵜ ⵜⴻⵍⵍⴰ-ⴷ ⵜⵓⴼⴼⵖⴰ ⵉ ⵓⴱⵔⵉⴷ ⵖⴻⴼ ⵡⴰⴽⴽⴻⵏ ⵜⴻⵍⵍⴰ ⵜⵉⴽⵍⵉ ⵏ 

ⵍⴻⵣⵣⴰⵢⴻⵔ ⵏ ⵜⵉⴷⴻⵜ ⴰⵛⴽⵓ ⵜⴻⵍⵍⴰ-ⴷ ⵜⵓⵎⵖⴰ ⵜⴰⵏⵖⴰⵏⵜ, ⵓⵍⴰⵛ ⴽⵔⴰ ⵜⵜ-ⵢⵓⵏⵣⵉⵏ ⵓⵇⴱⴻⵍ, ⵜⴳⵓⴱⴻⵕ-ⴷ 

ⵎⴻⵕⵕⴰ ⵜⵉⵖⴰⵡⵙⵉⵡⵉⵏ ⵉⵔⴻⵚⵚⴰⵏ, ⵢⴻⵙⵄⴰⵏ ⴰⵣⴰⵍ, ⵙ ⵓⵙⴼⴰⴹ ⵏ ⵡⴰⵢⴻⵏ ⴰⴽⴽ ⵉ ⴷ-ⵉⵍⵓⵎⵎⴻⵥ ⵓⵖⵔⴻⴼ ⵙ 

ⵢⵉⵙⴻⴼⵍⴰⵏ ⵏ ⵜⴻⵕⵡⵉⵃⵉⵏ, ⵉ ⵜⵜ-ⵢⴻⵡⵡⵉⵏ ⵖⴻⵔ ⵓⵙⴻⵅⵔⴻⴱ ⵏ ⵢⵉⵔⵙⴰⵏ ⵏ ⵜⵎⵓⵔⵜ, ⵏ ⵓⵖⵍⴰⵏ ⵙ ⵜⵉⵎⵎⴰⴷ-ⵉⵙ. 

 

 ⵜⵓⴳⴻⵜ ⵏ ⵓⵖⵔⴻⴼ ⴰⵣⵣⴰⵢⵔⵉ ⵢⵓⴽⵉ-ⴷ ⵉⵎⵉⵔ ⵉⵎⵉⵔ, ⴷⴰⴽⴽⴻⵏ ⵜⵓⵎⵖⴰ-ⵢⴰ ⵜⴻⴱⵖⴰ ⴰⴷ ⵜⴻⵔⵡⵉ 

ⴰⴳⴰⵎⴰ-ⵙ, ⴰⵎⴻⵣⵔⵓⵢ-ⵉⵙ ⴷ ⵢⵉⴷⵍⴻⵙ-ⵉⵙ, ⵖⴻⴼ ⵡⴰⵢⴰ ⵢⴻⴽⴽⴻⵔ-ⴷ ⴽⴰⵏ ⴰⴽⴽⴰ ⵎⴳⴰⵍ-ⵉⵙ, ⵙⵢⴻⵏ 

ⵉⵃⵓⵕⴻⴱ-ⵉⵜⵜ ⴰⴽⴽⴻⵏ ⴰⴷ ⵜⵜ-ⵉⵙⴻⵔⵡⴻⵍ ⵢⵉⵔ ⴰⵔⵡⴰⵍ.   

 

 ⴷⴰⴽⴽⴻⵏ ⴰⵖⵔⴻⴼ ⴰⵣⵣⴰⵢⵔⵉ ⵢⴻⵎⵔⴰⵔⵉ,  ⵉⵃⵓⵍⴼⴰ  ⴷⴰⵖ ⵢⴻⴳⵣⴰ ⵜⴰⴳⴳⴰⵔⴰ ⵏ ⵜⵡⴰⵖⵉⵜ-ⴰ 

ⵜⴰⵎⴻⵇⵇⵔⴰⵏⵜ ⵉ ⴷ-ⵢⴻⵖⵍⵉⵏ ⴼⴻⵍⵍ-ⴰⵙ. 

 

 ⵖⴻⴼ ⵡⴰⵢⴰ ⵉⴱⴰⵏ-ⴰⵙⴻⵏ-ⴷ, ⵙ ⵜⵉⴷⴻⵜ, ⵉ ⵢⵉⵣⵣⴰⵢⵔⵉⵢⴻⵏ ⴰⴽ ⴷ ⵜⴻⵣⵣⴰⵢⵔⵉⵢⵉⵏ ⴰⴽ ⴷ ⵜⵡⴰⵛⵓⵍⵉⵏ 

ⵜⵉⵣⵣⴰⵢⵔⵉⵢⵉⵏ ⴰⴽⴽⴻⵏ ⴰⴷ ⵉⵍⵉⵏ, ⵡⴰⵔ ⵜⵓⵖⴰⵍⵉⵏ, ⵏⵏⵉⴳ ⵜⵡⵓⵖⴰ-ⵢⴰ ⵓⵔ ⵏⴻⵍⵍⵉ ⵢⴰ ⴷⴻⴳ ⵢⵉⵙⵇⴻⵔⴷⵉⵛⴻⵏ 

ⵉⵥⵔⴰⵢⴻⵏ ⴰⴽⵢⴰ, ⵢⴰ ⴷⵉ ⵜⴻⵙⵏⴰⴽⵜⴰ ⵉ ⵢⴻⵙⵄⴰ ⴽⵔⴰ ⵏ ⵢⵉⵡⴻⵏ ⵢⴻⵍⵍⴰⵏ ⴷⵉ ⵜⵎⵓⵔⵜ ⵏⴻⵖ ⴱⴻⵕⵕⴰ ⵉ ⵜⵎⵓⵔⵜ, 

ⵙⴻⴳ ⵡⵉⴷ ⵉ ⴷ-ⵢⴻⴼⵍⴰⵍⵉⵏ ⵏⴻⵖ ⵙⵉ ⵜⴷⵓⴽⵍⵉⵡⵉⵏ. 

 

 ⵜⴰⵎⵙⴰⵍⵜ-ⴰ ⵜⴻⵙⵄⴰ ⴰⵣⴰⵍ ⵎⴻⵇⵇⵔⴻⵏ, ⵉⵙⵡⵉ-ⵙ ⴷ ⴰⵙⴻⵃⴱⵉⴱⴻⵔ ⵖⴻⴼ ⵡⴰⵢⵍⴰ ⵏ ⵢⵉⵎⴷⴰⵏⴻⵏ ⵖⴻⴼ  

ⵜⴻⵕⵡⵉⵃⵉⵏ-ⵏⵙⴻⵏ ⴷⴰⵖ ⵓⵍⴰ ⵖⴻⴼ ⵢⵉⵃⵓⵍⴼⴰ-ⵏⵙⴻⵏ, ⵢⴻⵄⵏⵉ ⴰⴹⵎⴰⵏ ⵏ ⵡⴰⵢⴻⵏ ⴰⴽⴽ ⵉ ⵢⴻⵙⵄⴰⵏ ⵍⵃⴻⵕⵎⴰ ⴷⵉ 

ⵜⵎⵓⵖⵍⵉ ⵏ ⵜⵏⴻⵙⵍⴻⵎⵜ ⴰⴽ ⴷ ⵡⴰⵢⴻⵏ ⵉ ⵢⴻⵍⵍⴰⵏ ⵙ ⴷⴷⴰⵡ ⵍⴻⵄⵏⴰⵢⴰ ⵏ ⵓⵙⴰⴹⵓⴼ. 

 

 ⵍⴻⵣⵣⴰⵢⴻⵔ ⵜⴻⵔⵏⴰ ⴰⵎⴻⵃⵏⵉⵡ-ⴰ ⴰⵖⴻⴷⴷⴰⵔ ⴰⵛⴽⵓ ⴰⵖⵔⴻⴼ-ⵉⵙ ⵉⴱⴻⴷⴷ ⵖⴻⵔ ⵓⵎⴻⵏⵏⵓⵖ; ⴰⵢⴰ 

ⵢⴻⵡⵡⵉ-ⵢⴰⵙ-ⴷ ⵜⴰⵅⴻⵚⵚⴰⵔⵜ ⵎⴻⵇⵇⵔⴻⵏ ⵙⵉ ⵜⴻⵕⵡⵉⵃⵉⵏ ⴷ ⵉⴷⴰⵎⵎⴻⵏ ⴰⴽⴽⴻⵏ ⴰⴷ ⴷ-ⵢⴻⵇⵇⵉⵎ ⵓⵖⵍⴰⵏ. 

 

 ⴰⵙⵍⴰⴽ ⵏ ⵍⴻⵣⵣⴰⵢⴻⵔ ⵢⴻⵍⵍⴰ-ⴷ ⵙ ⵜⵖⵓⵍⵏⴰ ⴷ ⵢⵉⵙⴻⴼⵍⴰⵏ ⵏ ⵢⵉⴳⴻⵏ ⴰⵖⴻⵍⵏⴰⵡ ⴰⵖⴻⵔⴼⴰⵏ ⴰⴽ ⴷ ⵢⵉⵖⴰⵍⴻⵏ 

ⵏ ⵍⴰⵎⴰⵏ ⴷ ⵎⴻⵕⵕⴰ ⵢⵉⵖⵓⵍⵏⴰⵢⴻⵏ ⵉ ⴷ-ⵢⴻⴽⴽⵔⴻⵏ ⵙ ⵚⵚⴱⴻⵔ, ⴱⴻⴳⴳⵙⴻⵏ-ⴷ, ⴳⴰⵏ-ⴷ ⴰⵣⴱⵓ ⵏ ⵓⵡⴰⵏⴻⴽ ⵉ 

ⵓⵙⴻⴷⵎⴻⵔ ⵏ ⵓⵛⴻⵏⴳⵓ-ⵢⴰ ⴰⵏⵖⴰⵏ ⴰⵔⵎⴰⵍⴻⵙ. 

 

 ⴰⵖⵔⴻⴼ ⴰⵣⵣⴰⵢⵔⵉ ⴰⴷ ⵢⴰⵏⴻⵣ ⵢⴰⵍ ⵜⵉⴽⴽⴻⵍⵜ ⵉ ⵜⴻⵕⵡⵉⵃⵉⵏ ⵏ ⵡⵉⴷ ⵎⴻⵕⵕⴰ ⵉ ⵢⴻⵎⵎⵓⵜⴻⵏ ⴰⴽⴽⴻⵏ 

ⴰⴷ ⴷ-ⵜⴻⵇⵇⵉⵎ ⵜⴻⴳⴷⵓⴷⴰ ⵜⴰⵣⵣⴰⵢⵔⵉⵜ ⵜⴰⵖⴻⵔⴼⴰⵏⵜ. ⴰⴷ ⵢⵉⵍⵉ ⵖⴻⵔ ⵜⴰⵎⴰ ⵏ ⵜⵡⴰⵛⵓⵍⵉⵏ ⵏ ⵢⵉⵎⴻⵖⵔⴰⵙⴻⵏ 

ⵏ ⵡⴰⵖⴰⵏ ⴰⵖⴻⵍⵏⴰⵡ ⴰⴽ ⴷ ⵜⵡⴰⵛⵓⵍⵉⵏ ⵉⵕⵓⵃⴻⵏ ⴷ ⴰⵙⴼⴻⵍ ⵏ ⵔⵔⴻⴱⵔⴰⴱ, ⴰⵛⴽⵓ ⴰⵢⴻⵏ ⴼⴽⴰⵏⵜ ⴷ ⴰⵙⴼⴻⵍ 

ⵢⴻⴽⴽⴰ-ⴷ ⵙⴻⴳ ⵡⴰⵣⴰⵍⴻⵏ ⵏ ⵜⵎⴻⵜⵜⵉ ⵜⴰⵣⵣⴰⵢⵔⵉⵜ. 

 

 ⴰⵡⴰⵏⴻⴽ ⴷⴷⵉⵎⴰ ⵉⵜⵜⵡⴰⵀⴻⴳⴳⴰ ⵙ ⵡⴰⵡⴰⵍ ⵏⴻⵖ ⵙ ⵓⴷⵔⵉⵎ ⴰⴽⴽⴻⵏ ⴰⴷ ⵉⴽⴻⵎⵎⴻⵍ ⴷⴻⴳ ⵓⵙⴰⵍⵉ ⵏ 

ⵡⴰⵣⴰⵍ ⴰⴽ ⴷ ⵛⵛⴰⵏ ⴰⴽ ⴷ ⵓⵄⵉⵡⴻⵏ ⵉ ⵜⵡⴰⵛⵓⵍⵉⵏ ⴰⴽ ⴷ ⵡⵉⴷ ⵉ ⵢⴻⵙⵄⴰⵏ ⵉⵣⴻⵔⴼⴰⵏ ⵖⴻⴼ ⵢⵉⵙⴻⴼⵍⴰⵏ ⵉ ⴳⴰⵏ. 

 ⴰⵖⵔⴻⴼ ⴰⵣⵣⴰⵢⵔⵉ ⴷ ⵢⵉⵡⴻⵏ ⵏ ⵓⵖⵔⴻⴼ ⴰⴷ ⵢⴻⵇⵇⵉⵎ ⴷ ⵢⵉⵡⴻⵏ ⵉⴷⵓⴽⴻⵍ. ⴷ ⵔⵔⴻⴱⵔⴰⴱ ⵉ 

ⵉⴳⵓⴱⵕⴻⵏ ⴰⵢⴻⵏ ⵢⴻⵍⵍⴰⵏ ⴷ ⵛⵛⵉ ⴷⴰⵖ ⵉⵎⴷⴰⵏⴻⵏ, ⵉⵙⴻⵏⴳⴻⵔ ⴰⵎⵓⵔ ⵎⴻⵇⵇⵔⴻⵏ ⵙⴻⴳ ⵓⵢⴻⵜⵍⵉ ⵏ ⵜⵎⵓⵔⵜ ⵙⴻⴳ 

ⵢⵉⵎⴷⴰⵏⴻⵏ ⴷ ⵜⵖⴰⵡⵙⵉⵡⵉⵏ, ⵉⵛⴻⵎⵎⴻⵜ ⵉⵙⴻⵎ-ⵉⵙ ⴷⵉ ⵜⴻⴳⵏⵉⵜ ⵜⴰⴳⵔⴰⵖⵍⴰⵏⵜ. 

 

 ⴷⴻⴳ ⵜⵡⴰⵖⵉⵜ-ⴰ, ⵢⴻⵜⵜⵡⴰⵙⴻⵅⴷⴻⵎ ⴷⴷⵉⵏ ⵓⵛⴱⵉⵃ, ⵉⵙⴻⵎⴳⴰⵔⴻⴷ ⴳⴰⵔ ⵢⵉⵣⵣⴰⵢⵔⵉⵢⴻⵏ ⵉ 

ⵢⵉⵙⵡⴰⵏ ⵢⴻⵍⵍⴰⵏ ⵎⴳⴰⵍ ⵜⵉⵖⵓⵍⵏⴰ.  

 

 ⵜⵉⵏⴻⵙⵍⴻⵎⵜ ⵖⴻⴼ ⵡⴰⴽⴽⴻⵏ ⵜⴻⵍⵍⴰ ⴷ ⵉⵙⴳⴻⵔ ⴳⴰⵔ ⵢⵉⵙⴻⴳⵔⴰⵏ ⵉⴳⴻⵊⴷⴰⵏⴻⵏ ⵏ ⵜⵓⵎⴰⵙⵜ ⵜⴰⵖⴻⵍⵏⴰⵡⵜ, 

ⵜⴻⵍⵍⴰ ⴷⴻⴳ ⵜⴻⵖⵣⵉ ⵏ ⵓⵎⴻⵣⵔⵓⵢ, ⴷ ⴰⵏⴻⵎⴳⴰⵍ ⵏ ⵡⴰⵢⴻⵏ ⵉ ⴷ-ⵇⵇⴰⵔⴻⵏ ⵉⵎⴽⴻⵔⴽⴰⵙ-ⴰ, ⴷ ⵜⴰⵎⴻⵇⵇⵓⵏⵜ ⵏ ⵍⴰⵎⴰⵏ 

ⵉ ⵢⴻⵙⴷⵓⴽⵓⵍⴻⵏ, ⴷ ⴰⵖⴱⴰⵍⵓ ⴰⵏⵙⵉ ⵉ ⴷ-ⵜⴻⴼⵍⴰⵍⵉ ⵜⴰⴼⴰⵜ ⴷ ⵓⵙⵔⴰⴷ ⴷ ⵜⵍⴻⵍⵍⵉ ⴷ ⵓⵙⵓⵔⴻⴼ. 

 

 ⵔⵔⴻⴱⵔⴰⴱ-ⴰ ⵉⵎⵙⴻⵔⵡⵉ ⵉ ⵢⴻⵙⵇⴻⵔⵃⴻⵏ ⴰⵖⵔⴻⴼ ⴰⵣⵣⴰⵢⵔⵉ, ⴷⴰⵖ ⵢⴻⵙⵏⵓⵖⵏⴰ-ⵜ ⵙ 

ⵜⵎⴻⵏⵖⵉⵡⵉⵏ-ⵉⵙ ⴷⵉ ⵜⴻⵖⵣⵉ ⵏ ⵎⵔⴰⵡ ⵏ ⵢⵉⵙⴻⴳⴳⴰⵙⴻⵏ, ⵓⵔ ⵢⴻⴷⴷⵉ ⴰⵔⴰ ⴷ ⵡⴰⵣⴰⵍⴻⵏ ⵏ ⵜⵏⴻⵙⵍⴻⵎⵜ 

ⵉⵣⴻⵎⵏⵉⵢⴻⵏ ⴷ ⵢⵉⵎⴻⴷⵢⴰⵜⴻⵏ ⵏ ⵓⵙⵔⴰⴷ ⴷ ⵓⵙⵓⵔⴻⴼ ⴰⴽ ⴷ ⵓⵎⵄⵉⵡⴻⵏ ⵏ ⵜⵏⴻⵙⵍⴻⵎⵜ. 

 

 ⵔⵔⴻⴱⵔⴰⴱ-ⴰ ⵢⴻⵇⵍⵓⵍⵉ ⵙ ⵓⴼⵓⵙ ⵏ ⵓⵖⵔⴻⴼ ⴰⵣⵣⴰⵢⵔⵉ ⵉ ⴷ-ⵢⴻⴱⵖⴰⵏ ⴰⵙⵙ-ⴰ ⴰⴷ ⵢⵉⵍⵉ ⵏⵏⵉⴳ 

ⵜⵡⴰⵖⵉⵜ-ⴰ ⴰⴽ ⴷ ⵢⵉⵏⴰⵍⴽⴰⵎⴻⵏ-ⵉⵙ ⵉⵊⴻⴷⵄⵓⵏⴻⵏ, ⵙ ⵜⵓⵖⴰⵍⵉⵏ ⴰⴽⵉⵏ ⵖⴻⵔ ⵡⴰⴽⴽⴻⵏ ⵢⴻⵍⵍⴰ ⵡⴻⵇⴱⴻⵍ ⴷⴻⴳ 

ⵓⵙⵔⴰⴷ ⴷ ⵜⴰⵍⵡⵉⵜ. 

 

 ⵔⵔⴻⴱⵔⴰⴱ ⵢⴻⵜⵜⵡⴰⵙⴻⵏⴳⴻⵔ, ⴰⴷ ⵏⴻⵃⵎⴻⴷ ⵕⴻⴱⴱⵉ, ⵢⴻⵏⴳⴻⴼ ⴷⴻⴳ ⵎⴻⵕⵕⴰ ⵢⵉⴷⴳⴰⵏ ⵏ ⵜⵎⵓⵔⵜ 

ⵉ ⵢⵓⵖⴰⵍⴻⵏ ⵖⴻⵔ ⵡⴰⴽⴽⴻⵏ ⵜⴻⵍⵍⴰ ⵣⵉⴽ ⴷⴻⴳ ⵓⵙⵔⴰⴷ ⴷ ⵜⴰⵍⵡⵉⵜ.  

 

 ⵓⴽⵉⵏ-ⴷ ⵢⵉⵣⵣⴰⵢⵔⵉⵢⴻⵏ ⴷ ⵜⴻⵣⵣⴰⵢⵔⵉⵢⵉⵏ ⴰⴽⴽⴻⵏ ⵉⵡⵓⵍⴻⵎ, ⴷⴰⴽⴽⴻⵏ ⵡⴰⵔ ⵜⵓⵖⴰⵍⵉⵏ ⵖⴻⵔ ⵓⵙⵔⴰⴷ 

ⴷ ⵜⴰⵍⵡⵉⵜ ⵓⵍⴰⵛ ⴽⵔⴰ ⴰⵔⴰ ⴷ-ⵢⴻⵡⵡⴻⵏ ⴷⴻⴳ ⵜⴻⴳⵏⵉⵜ ⵏ ⵓⵏⴻⴳⵎⵓ ⴰⵙⴻⵔⵜⵉ ⵏⴻⵖ ⴰⴷⴰⵎⵙⴰⵏ ⵏⴻⵖ ⵉⵏⵎⴻⵜⵜⵉ ⵙⴻⴳ 

ⵍⵖⴻⵍⵍⴰ ⵉ ⵜⵜⵕⴰⵊⵓⵏ ⵙⴻⴳ-ⵙ. ⵙⴽⵓⴷ ⵙⵕⵓⵃⴻⵏ ⴰⵙⵔⴰⴷ-ⴰ ⴰⴽ ⴷ ⵜⴰⵍⵡⵉⵜ-ⴰ, ⵉⵜⵜⴱⵉⵏ-ⴰⵙⴻⵏ-ⴷ, ⵎⴻⴱⵍⴰ 

ⵛⵛⴻⴽⴽ, ⴷ ⴰⵢⴰ ⴽⴰⵏ ⵉ ⵢⴻⵙⵄⴰⵏ ⴰⵣⴰⵍ, ⵎⴰⵞⵞⵉ ⴽⴰⵏ ⵉ ⵢⴰⵍ ⵢⵉⵡⴻⵏ ⵙⴻⴳ-ⵙⴻⵏ ⴷⴰⵛⵓ ⵓⵍⴰ ⵉ ⵓⵖⵍⴰⵏ ⵎⴻⵕⵕⴰ. 

 

 ⴰⴽⴽⴻⵏ ⴰⴷ ⵢⵉⵍⵉ ⵓⵔⴻⵚⵚⵉ ⵏ ⵓⵙⵔⴰⴷ ⴷ ⵜⴰⵍⵡⵉⵜ, ⵉⵍⴰⵇ ⴼⴻⵍⵍ-ⴰⵏⴻⵖ ⴰⵙⵙ-ⴰ ⴰⴷ ⵏⴰⵡⵉ ⴰⴱⵔⵉⴷ 

ⴰⵎⴰⵢⵏⵓⵜ ⵙ ⵡⴰⵢⴻⵙ ⴰⵔⴰ ⵏⵙⵉⵡⴻⴹ ⵖⴻⵔ ⵓⵎⵢⵓⵖⴰⵍ ⴰⵖⴻⵍⵏⴰⵡ ⴰⵛⴽⵓ ⴰⵙⴼⴰⴹ ⵏ ⵍⴻⵊⵔⵓⵃ-ⵏⵏⴻⵖ ⵉ ⴷ-ⴵⴵⴰⵏⵜ 

ⵜⵡⵓⵖⴰ-ⵢⴰ ⵜⵉⵖⴻⵍⵏⴰⵡⵉⵏ ⵡⴰⵔ ⴰⵎⵢⵓⵖⴰⵍ ⴰⵖⴻⵍⵏⴰⵡ ⵓⵔ ⵉⵙⴰⵡⴰⴹ ⴰⵔⴰ. 

 

 ⴰⵎⵢⵓⵖⴰⵍ ⴰⵖⴻⵍⵏⴰⵡ ⴷ ⵉⵙⵡⵉ ⵉ ⴷⴻⴳ ⵉ ⵢⴻⵟⵟⴻⴼ ⵓⵖⵔⴻⴼ ⴰⵣⵣⴰⵢⵔⵉ, ⴷ ⴰⵣⵔⴻⴼ ⴷⴰⵖ ⴷ ⵜⴰⴳⵎⴰⵜ, 

ⴷ ⴰⵙⵓⵜⴻⵔ ⵓⵔ ⵏⵇⴻⴱⴱⴻⵍ ⴰⵔⴰ ⴰⵙⴻⵡⵅⴻⵔ ⵖⴻⴼ ⵡⴰⴽⴽⴻⵏ ⵜⴻⵜⵜⵇⴰⴱⴰⵍ ⵍⴻⵣⵣⴰⵢⴻⵔ ⵉⵛⵇⵉⵔⵡⴻⵏ ⵏ 

ⵢⵉⵙⴻⴳⵎⴰ ⵢⴻⵎⴳⴰⵔⴰⴷⴻⵏ. 

 



       

 
44 

 ⴰⵖⵔⴻⴼ ⴰⵣⵣⴰⵢⵔⵉ ⵢⴻⵥⵔⴰ ⵙ ⵜⵉⴷⴻⵜ ⴷⴰⴽⴽⴻⵏ ⴰⵎⵢⵓⵖⴰⵍ ⴰⵖⴻⵍⵏⴰⵡ ⴰⴷ ⴰⵙ-ⵉⴷ-ⵢⴰⵡⵉ ⵍⵅⵉⵔ, ⴷⴰⵖ 

ⴷ ⴰⴼⵓⵙ ⵏ ⵜⴰⵍⴻⵍⵜ ⵉ ⵡⴰⵢⴻⵏ ⵉ ⴷ-ⵢⴻⵜⵜⵡⴰⵍⵓⵎⵎⵥⴻⵏ ⵉ ⵢⴻⵍⵍⴰⵏ ⴷⴻⴳ ⵓⴼⵓⵙ ⵏ ⵍⴻⵣⵣⴰⵢⴻⵔ ⵜⴰⴳⴷⵓⴷⴰⵏⵜ 

ⵜⴰⵖⴻⵔⴼⴰⵏⵜ ⴰⵔⴰ ⵉⵄⴰⵡⵏⴻⵏ ⵎⴻⵕⵕⴰ ⵉⵖⵔⵉⵎⴻⵏ-ⵉⵙ. 

 

 ⴷⴰⴽⴽⴻⵏ ⵢⴻⵥⵔⴰ ⴰⵢⴰ ⵙ ⵜⵉⴷⴻⵜ ⵙⴻⴳⵎⵉ ⵉ ⵢⴻⵔⴼⴻⴷ, ⵙⴻⴳ ⵣⵉⴽ, ⴱⴰⴱⴰ-ⵙ ⵜⴰⵙⴻⵔⵜⵉⵜ ⵏ 

ⵓⵔⴽⴰⵡⴻⵍ ⴰⵖⴰⵔⵉⵎ ⴰⵏⴷⴰ ⵉ ⴷ-ⵢⴻⵏⵏⴰ ⴰⵡⴰⵍ-ⵉⵙ ⴼⴻⵍⵍ-ⴰⵙ ⵡⴰⵔ ⴰⴽⵓⴽⵔⵓ. ⴷⴰⴽⴽⴻⵏ ⵜⴰⵙⴻⵔⵜⵉⵜ ⵏ 

ⵓⵔⴽⴰⵡⴻⵍ ⴰⵖⴰⵔⵉⵎ ⴷⴰⵖ ⵜⴰⵙⴻⵔⵜⵉⵜ ⵏ ⵓⵎⵣⴻⴳ ⴰⵖⴰⵔⵉⵎ ⵉ ⵜⵜ-ⵉⴷ-ⵉⵣⵡⴰⵔⴻⵏ ⵙⴰⵡⴹⴻⵏⵜ ⴰⴷ ⵃⴻⴱⵙⴻⵏⵜ 

ⵜⵉⴽⵍⵉ ⵏ ⵜⵛⵉⵟⴻⵏⵜ ⵉ ⵢⴻⴱⵖⴰⵏ ⴰⴷ ⵜⴻⵔⵡⵉ ⵜⵉⴷⵓⴽⵍⴰ ⵏ ⵓⵖⵍⴰⵏ, ⵙⴰⵡⴹⴻⵏⵜ ⴰⴷ ⵙⴻⴼⴹⴻⵏⵜ ⵍⴻⵊⵔⵓⵃ ⴷⴰⵖ ⴰⴷ 

ⴷ-ⵜⴻⵔⵔⴻⵏⵜ ⴰⵔⴽⴰⴷ ⵏ ⵍⴻⵣⵣⴰⵢⴻⵔ ⴰⵙⴻⵔⵜⵉ, ⴰⴷⴰⵎⵙⴰⵏ, ⵉⵏⵎⴻⵜⵜⵉ ⴰⴽ ⴷ ⵜⵙⵓⴷⴰ-ⵙ. 

 

 ⵙ ⵜⵙⴻⵔⵜⵉⵜ ⵏ ⵓⵙⵓⴳⴻⵜ ⵏ ⵜⴰⵍⵡⵉⵜ ⴰⴽ ⴷ ⵓⵎⵢⵓⵖⴰⵍ ⴰⴷ ⵎⵎⴷⴻⵏⵜ ⵜⴻⵣⵎⴰⵔ ⵉ ⵢⴻⵜⵜⵡⴰⵅⴻⴷⵎⴻⵏ ⵙⵖⵓⵔ 

ⵎⴻⵕⵕⴰ ⵢⵉⵙⴻⴳⵔⴰⵏ ⵏ ⵓⵖⵔⴻⴼ ⴰⵣⵣⴰⵢⵔⵉ ⴰⴽⴽⴻⵏ ⴰⴷ ⴷ-ⵜⴻⴳⴳⵔⵉ ⵍⴻⵣⵣⴰⵢⴻⵔ. 

 

 ⴰⵜⴰⵏ ⴰⵙⵙ-ⴰ ⴰⵖⵔⴻⴼ ⵢⴻⵜⵜⵡⴰⵏⵛⴻⴷ-ⴷ ⴰⴽⴽⴻⵏ ⴰⴷ ⴷ-ⵢⴻⴼⴽ ⴰⵡⴰⵍ-ⵉⵙ ⵖⴻⴼ ⵢⵉⵎⴰⴳⵔⴰⴷⴻⵏ ⵏ 

ⵓⴽⵔⴰⵡⴰⵍ-ⴰ ⵉⵍⵎⴻⵏⴷ ⵏ ⵜⴰⵍⵡⵉⵜ ⵏ ⵓⵎⵢⵓⵖⴰⵍ ⴰⵖⴻⵍⵏⴰⵡ. 

 

 ⵙ ⵓⵙⴱⵓⵛⴻⵄ ⵏ ⵓⴽⵔⴰⵡⴰⵍ-ⴰ ⵉⴳⴰ-ⴷ ⵓⵖⵔⴻⴼ ⴰⵣⵣⴰⵢⵔⵉ ⵙ ⵜⵖⴰⵔⴰ ⵜⵓⵏⵚⵉⴱⵜ ⵉⴱⴻⵔⴷⴰⵏ 

ⵉⵡⵓⵍⵎⴻⵏ ⵉ ⵓⵙⴻⴵⵀⴻⴷ ⵏ ⵜⴰⵍⵡⵉⵜ  ⴷ ⵜⵉⴳⵉⵏ ⵏ ⵓⵎⵢⵓⵖⴰⵍ ⴰⵖⴻⵍⵏⴰⵡ. ⵙ ⵓⵙⴱⵓⵛⴻⵄ-ⴰ-ⵉⵏⴻⵙ ⵉⵙⴽⴻⵏ-ⴷ 

ⴱⴻⵇⵇⵓ-ⵙ ⴰⴽⴽⴻⵏ ⴰⴷ ⴷ-ⵢⴻⴽⴽⴻⵙ ⵜⵉⵏⴼⴰⵍⵉⵢⵉⵏ ⵙⴻⴳ ⵜⵡⵓⵖⴰ-ⵢⴰ ⴰⴽⴽⴻⵏ ⴰⴷ ⴷ-ⵢⴻⴳ ⴰⴷⴷⴰⵜⴻⵏ ⵙ ⵡⴰⵢⴻⵙ 

ⴰⵔⴰ ⵜⴻⴱⵏⵓ ⵍⴻⵣⵣⴰⵢⴻⵔ ⵓⵣⴻⴽⴽⴰ.  

 

  ⵎⴰⵙⵙ ⴰⵙⴻⵍⵡⴰⵢ ⵏ ⵜⴻⴳⴷⵓⴷⴰ ⵙⵉ ⵄⴻⴱⴷ-ⴻⵍⵄⴰⵣⵉⵣ ⴱⵓⵜⴻⴼⵍⵉⵇⴰ, ⴰⵙⵙ ⵏ 9 

ⵕⴰⵊⴻⴱ 1426 ⵏ ⵢⵉⵏⵉⴳ ⵉ ⴷ-ⵢⴻⵣⴳⴰⵏ ⴷⴻⴳ 14 ⵖⵓⵛⵜ 2005, ⵜⴰⵙⵓⵖⴻⵍⵜ. 

 

ⴰⵙⴻⵏⴼⴰⵔ : ⴰⵢⴻⵏ ⵉ ⵢⴻⴱⵖⴰ ⵢⵉⵡⴻⵏ ⴰⴷ ⵜ-ⵢⴻⵅⴷⴻⵎ.  

ⴰⵎⵢⵓⵖⴰⵍ : ⴰⵎⵙⵓⵔⴻⴼ ⴷ ⵜⵓⵖⴰⵍⵉⵏ ⵖⴻⵔ ⵡⴰⴽⴽⴻⵏ ⵍⵍⴰⵏ.  

ⵕⴻⴱⴱⵉ : ⵢⴰⴽⵓⵛ, ⵢⵓⵛ, ⵢⴰⵍⴰ.    ⵜⴰⵙⴻⴹⴼⴻⵔⵜ : ⴰⵢⴻⵏ ⵢⴻⵜⵜⴻⵎⵙⴻⴹⴼⴰⵔⴻⵏ.   

ⴰⵎⵉⴹⴰⵏ : ⴰⵢⴻⵏ ⵢⴻⵔⵣⴰⵏ ⵍⴻⵃⵙⴰⴱ.   ⵜⴰⴼⵍⴻⵙⵜ : ⵍⵉⵎⴰⵏ.  

ⵜⴰⵎⴰⵏⴻⴳⵜ : ⵜⵉⵙⵙⴰⵙ ⴷ ⵜⵎⵓⵙⵙⵏⵉ ⴷ ⵓⵅⴻⴷⴷⵉⵎ ⵎⴻⵇⵇⵔⴻⵏ ⵙ ⵡⴰⵢⴻⵙ ⵢⴻⵜⵜⵡⴰⵙⵙⴻⵏ ⵢⵉⵡⴻⵏ. 

ⴰⵏⵎⴰⵏⴻⴳ : ⵢⴻⵔⵣⴰⵏ ⵜⴰⵎⴰⵏⴻⴳⵜ.   ⵜⴰⵎⴻⴽⵔⴰⵙⵜ : ⵙⵙⵉⵄⵇⴰ.  

ⴰⵎⵙⵓⵍⵍⴻⵙ : ⵓⴹⵍⵉⵎ.     ⵙⴼⴰⵡ : ⵍⴷⵉ ⴰⵍⵍⴻⵏ, ⵙⵉⵖ ⵜⴰⴼⴰⵜ.  

ⵜⴰⵎⵔⴰⵡⵜ : 10 ⵏ ⵢⵉⵙⴻⴳⴳⴰⵙⴻⵏ.   ⴰⴽⵉⵏ : ⵉ ⵍⴻⴱⴷⴰ. 

ⴰⵏⵣⵉ (ⵓⵏⵣⵉ, ⵓⵔ ⵓⵏⵣⵉ, ⴰⵏⵣⵉ, ⵜⵜⴰⵏⵣⵉ) : ⵛⴰⴱⵉ.   

ⵉⵔⴻⵙ (ⵙⴳ. ⵉⵔⵙⴰⵏ) : ⵍⵙⴰⵙ. 

ⴰⴳⴰⵎⴰ : ⴰⵢⴻⵏ ⵢⴻⵍⵍⴰⵏ ⴷⵉ ⴷⴷⵓⵏⵉⵜ ⵓⵔ ⵉⴱⴻⴷⴷⵉⵍ ⴰⵔⴰ ⵓⵎⴷⴰⵏ, ⴰⵢⴻⵏ ⵢⴻⵍⵍⴰⵏ ⴷⵉ ⴽⵔⴰ. 

ⵜⴰⵙⵏⴰⴽⵜⴰ : ⴰⵢⴻⵏ ⵙ ⵡⴰⵛⵓ ⵢⵓⵎⴻⵏ ⵢⵉⵡⴻⵏ ⴰⴽ ⴷ ⵜⵉⴽⵜⵉⵡⵉⵏ ⵉ ⴷ-ⵢⴻⵙⴽⴰⵏⴰⵢⴻⵏ ⵜⵉⴽⵍⵉ ⵏ ⵓⵎⴷⴰⵏ ⵏⴻⵖ ⵏ ⵜⵎⴻⵜⵜⵉ.  

ⵎⵔⴰⵔⵉ : ⵙⵄⴻⴷⴷⵉ ⴰⵟⴰⵙ ⵏ ⵍⵃⵉⴼ.  

ⴰⵖⵔⴻⴼ : ⵛⵛⴻⵄⴱ, ⴰⴳⴷⵓⴷ.  

ⵜⵉⵖⵓⵍⵏⴰ : ⴰⵃⵓⵍⴼⵓ ⴰⴽ ⴷ ⵜⵓⵟⵟⴼⴰ ⴷⴻⴳ ⵡⴰⵢⴻⵏ ⵢⴻⵔⵣⴰⵏ ⴰⵖⵍⴰⵏ, ⵜⴰⵖⴻⵍⵏⴰⵥⵔⵉ.     

ⴰⵖⵓⵍⵏⴰⵢ : ⵢⴻⵔⵣⴰⵏ, ⵢⴻⵙⵄⴰⵏ ⵜⵉⵖⵓⵍⵏⴰ.  

ⴰⵖⵍⴰⵏ : ⴷ ⴰⴳⵔⴰⵡ ⵏ ⵢⵉⵎⴷⴰⵏⴻⵏ ⵉⵣⴻⴷⵖⴻⵏ ⴷⴻⴳ ⵢⵉⵡⴻⵏ ⵏ ⵡⴰⴷⴻⴳ, ⵢⴻⵙⵄⴰⵏ ⵢⵉⵡⴻⵏ ⵏ ⵓⵎⴻⵣⵔⵓⵢ, ⵢⵉⵡⴻⵜ ⵏ 

ⵜⵓⵜⵍⴰⵢⵜ, ⵢⵉⵡⴻⵏ ⵏ ⵢⵉⴷⵍⴻⵙ ⴷⴰⵖ ⵙ ⵓⵎⴰⵜⴰ ⵢⵉⵡⴻⵜ ⵜⴷⴰⵎⵙⴰ.  

ⴰⵖⴻⵍⵏⴰⵡ/ ⴰⵎⴻⵖⵍⴰⵏ : ⵢⴻⵔⵣⴰⵏ ⴰⵖⵍⴰⵏ.  

ⴰⵣⴱⵓ : ⵜⵉⵍⵉⵏ ⴷ ⵓⵇⴰⴱⴻⵍ ⵎⴳⴰⵍ ⴽⵔⴰ ⵏ ⵢⵉⵡⴻⵏ ⵏⴻⵖ ⵏ ⵓⴷⴰⴱⵓ.  

ⴰⵙⴻⴷⵎⴻⵔ : ⴰⵇⴰⴱⴻⵍ.  

ⵜⴰⴳⴷⵓⴷⴰ : ⴷⵉ ⵜⵙⴻⵔⵜⵉⵜ ⵜⵉⵛⴽⵉ ⴰⵙⴰⴹⵓⴼ ⵖⴻⴼ ⵎⴻⴷⴷⴻⵏ ⵎⴻⵕⵕⴰ ⴷⴰⵖ ⵓⵍⴰⵛ ⴰⵡⴻⵕⵕⴻⵜ ⵏ ⵜⵙⴻⵍⵡⴻⵢⵜ.  

ⴰⵎⴻⵖⵔⴰⵙ : ⵛⵛⴰⵀⵉⴷ.       

ⴰⵢⴻⵜⵍⵉ : ⵛⵛⵉ, ⵍⵖⴻⵍⵍⴰⵜ.      

ⵉⵙⴳⴻⵔ : ⴰⴼⴻⵔⴷⵉⵙ ⵢⴻⵍⵍⴰⵏ ⴷⵉ ⴽⵔⴰ.       

ⵜⵓⵎⴰⵙⵜ : ⵉⵙⴽⴰⵔⴻⵏ ⵉⴳⴻⵊⴷⴰⵏⴻⵏ ⵏ ⴽⵔⴰ ⵏ ⵓⵎⴷⴰⵏ ⵏⴻⵖ ⵏ ⵜⵎⴻⵜⵜⵉ.      

ⴰⵏⴻⴳⵎⵓ : ⴰⵢⴻⵏ ⵢⴻⴳⵎⴰⵏ, ⵢⵓⵥⴰⵏ ⵖⴻⵔ ⵣⴷⴰⵜ. 

ⴰⵙⴻⴳⵎⵓ : ⴰⴷ ⵜⴻⵔⵔⴻⴹ ⴽⵔⴰ ⴰⴷ ⵢⴻⴳⵎⵓ, ⴰⴷ ⵢⴰⵥ ⵖⴻⵔ ⵣⴷⴰⵜ. 

ⴰⴷⴰⵎⵙⴰⵏ : ⵢⴻⵔⵣⴰⵏ ⵜⴰⴷⴰⵎⵙⴰ.  

ⵉⵏⵎⴻⵜⵜⵉ : ⵢⴻⵔⵣⴰⵏ ⵜⵉⵎⴻⵜⵜⵉ.  

ⵎⴻⵣⴳ : ⵎⴷⴰⴽⴰⵍ.  

ⴰⵎⵣⴻⴳ : ⴰⵎⴷⴰⴽⴰⵍ.  

ⴰⵖⴰⵔⵉⵎ : ⵢⴻⵔⵣⴰⵏ ⴰⵖⵔⵉⵎ.  

ⴰⵔⴽⴰⵡⴻⵍ : ⴰⵎⵜⴰⵡⴰ ⵏⴻⵖ ⴰⵎⵙⵉⵙⵉ ⵓⵏⵚⵉⴱ ⴳⴰⵔ ⵢⵉⵡⵓⵏⴰⴽ ⵏⴻⵖ ⴳⴰⵔ ⵢⵉⵎⴷⴰⵏⴻⵏ.  

ⴰⵍⵍ : ⵄⵉⵡⴻⵏ.  

ⵎⵢⴰⵍⵍ : ⵎⵄⴰⵡⴰⵏ. 

ⴰⵎⴰⵍⵓⵍ : ⵢⵓⵃⵡⴰⴵⴻⵏ ⵜⴰⵎⵄⵉⵡⴻⵏⵜ. 

ⴰⵎⴰⵍⴰⵍ : ⵡⵉⵏ ⵉ ⵢⴻⵜⵜⵄⴰⵡⴰⵏⴻⵏ. 

ⵜⴰⵍⴻⵍⵜ (ⵙⴳ. ⵜⵓⵍⵍⵉⵏ) : ⵜⴰⵎⵄⵉⵡⴻⵏⵜ. 

ⵜⴰⵎⵉⵍⴰⵍⵜ : ⵜⵉⵡⵉⵣⵉ, ⵜⴰⵎⵄⵉⵡⴻⵏⵜ ⴳⴰⵔ ⵙⵉⵏ ⵏⴻⵖ ⵓⴳⴰⵔ.  

ⵜⴰⵏⴼⴰⵍⵉⵜ : ⴰⵎⴻⵙⵍⴰⵢ, ⵍⵎⴻⵄⵏⴰ.  

 ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⴷ ⵜⵓⴷⴷⵙⴰ ⵜⴰⴳⵔⴰⵖⵍⴰⵏⵜ ⴰⵏⴷⴰ ⵙ ⵓⵎⴰⵜⴰ ⵜⵜⵉⴽⴽⵉⵏ ⴷⴻⴳ-ⵙ 

ⵎⴻⵕⵕⴰ ⵢⵉⵡⵓⵏⴰⴽ ⵏ ⵓⵎⴰⴹⴰⵍ. ⵜⴰⵎⵓⵖⵍⵉ ⵏ ⵜⵓⴷⴷⵙⴰ-ⵢⴰ ⴷ ⴰⵙⵔⴰⴷ ⴰⴳⵔⴰⵖⵍⴰⵏ. ⵉⵙⵡⴰⵏ-ⵉⵙ ⴷ ⴰⵙⵉⵙⵀⴻⵍ 

ⵏ ⵓⵎⴱⴰⴷⴷⴰⵍ ⵖⴻⴼ ⵡⴰⴽⴽⴻⵏ ⵍⵍⴰⵏ ⵢⵉⵣⴻⵔⴼⴰⵏ ⵉⴳⵔⴰⵖⵍⴰⵏⴻⵏ, ⵜⴰⵖⴻⵍⵍⵉⵙⵜ ⵜⴰⴳⵔⴰⵖⵍⴰⵏⵜ, ⴰⵏⴻⴳⵎⵓ 

ⴰⴷⴰⵎⵙⴰⵏ, ⴰⴼⴰⵔⴰ ⵉⵏⵎⴻⵜⵜⵉ, ⵉⵣⴻⵔⴼⴰⵏ ⵏ ⵓⵎⴷⴰⵏ, ⴰⴽ ⴷ ⵜⵉⴳⵉⵏ ⵙⵢⴻⵏ ⴷ ⵜⵙⴰⵡⴻⵏⵜ ⵏ ⵓⵙⵔⴰⴷ ⴰⵏⵎⴰⴹⴰⵍ. 

ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵜⴻⵜⵜⵡⴰⵙⵍⴰⵍ-ⴷ ⴷⴻⴳ ⵓⵙⴻⴳⴳⴰⵙ 1945 ⵙⴻⵍⴷ ⵟⵟⵔⴰⴷ ⵡⵉⵙ ⵙⵉⵏ 

ⴰⴳⵔⴰⵖⵍⴰⵏ ⴷⴻⴳ ⵡⴰⴷⴻⴳ ⵏ ⵜⵎⴻⵜⵜⵉ ⵏ ⵢⵉⵖⵍⴰⵏⴻⵏ, ⴰⴽⴽⴻⵏ ⴰⴷ ⵜⵙⴻⵃⴱⴻⵙ ⵟⵟⵔⴰⴷⴰⵜ ⴳⴰⵔ ⵜⵎⵓⵔⴰ ⵙ 

ⵜⵉⴼⴽⵉⵏ ⵏ ⵓⵖⴰⵡⴰⵙ ⵏ ⵓⴷⵉⵡⴻⵏⵏⵉ. ⵜⴻⵙⵄⴰ ⴰⵟⴰⵙ ⵏ ⵜⵓⴷⴷⵙⵉⵡⵉⵏ ⵜⵉⵊⴻⵏⵟⴰⴹ ⵉ ⵜⵉⴳⵉⵏ ⵏ ⵢⵉⵇⴻⴷⴷⵉⵛⴻⵏ-ⵉⵙ. 

 ⵙⴻⵍⴷ-ⵉⵙ, ⵜⵉⵎⴻⵜⵜⵉ ⵏ ⵢⵉⵖⵍⴰⵏⴻⵏ ⴷ ⴰⴷⴻⴳ ⴰⵏⴰⴳⴰⵔ ⵉ ⵓⴷⵉⵡⴻⵏⵏⵉ ⴰⵏⴷⴰ ⵉⴳⴻⵏⵙⴰⵙⴻⵏ ⵏ ⵜⵎⵓⵔⴰ 

ⵣⴻⵎⵔⴻⵏ ⴰⴷ ⵎⵍⵉⵍⴻⵏ ⵉ ⵜⵉⴳⵉⵏ ⴳⴰⵔ-ⴰⵙⴻⵏ ⵏ ⵢⵉⵎⵜⴰⵡⴰⵢⴻⵏ, ⵎⴰ ⴷ ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵜⴻⵣⵎⴻⵔ, 

ⵙ ⵜⴻⵙⵇⴰⵎⵓⵜ-ⵉⵙ ⵏ ⵜⵖⴻⵍⵍⵉⵙⵜ, ⴰⴷ ⵜⵜ-ⵜⴻⴳⵣⴻⵎ ⴷⴻⴳ ⵡⴰⵡⴰⵍ, ⴰⵎⴻⴷⵢⴰ, ⵖⴻⴼ ⵓⵙⵓⵔⴻⴳ ⵏ ⵓⵙⴻⵅⴷⴻⵎ ⵏ 

ⵢⵉⵖⴰⵍⴻⵏ ⵏ ⵢⵉⴳⴻⵏ ⴰⴽⴽⴻⵏ ⴰⴷ ⵖⵓⵔⴽⴻⵏ ⵖⴻⴼ ⵓⵙⵔⴰⴷ ⵏⴻⵖ ⴰⴷ ⵜ-ⵉⴷ-ⵔⵔⴻⵏ.  

 ⴷⴻⴳ ⵢⵉⵇⴻⴷⴷⵉⵛⴻⵏ-ⵉⵙ ⵉⴳⵔⴰⵖⵍⴰⵏⴻⵏ, ⴷ ⴰⵙⴻⵣⵡⴻⵍ “UN” ⵏ ⵡⴰⵡⴰⵍ ⴰⵏⴻⴳⵍⵉⵣⵉ “United 

Nations” ⵉ ⵢⴻⵜⵜⵡⴰⵙⴻⵅⴷⴰⵎⴻⵏ 

 ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵜⵙⴻⵅⴷⴰⵎ ⵜⴰⵣⵎⴻⵔⵜ-ⵉⵙ ⴰⴽⴽⴻⵏ ⴰⴷ ⵜⵉⵍⵉ ⴷ ⴰⴷⴻⴳ ⴰⵏⴷⴰ ⴰⵔⴰ 

ⴷ-ⵉⵜⵜⵡⴰⴱⵏⵓ ⵓⵣⴻⴽⴽⴰ ⴰⵎⵓⴼⵔⵉⵔ ⵉ ⵢⵉⵎⴷⴰⵏⴻⵏ ⵎⴻⵕⵕⴰ, ⴰⵏⴷⴰ ⵜⴻⵙⵄⴰ ⴽⵓⵥ ⵏ ⵢⵉⵙⵡⴰⵏ : 

 

 1. ⵜⵓⵟⵟⴼⴰ ⴷⴻⴳ ⵓⵙⵔⴰⴷ ⴰⴽ ⴷ ⵜⵖⴻⵍⵍⵉⵙⵜ ⴷⴻⴳ ⵓⵎⴰⴹⴰⵍ; 

 2. ⴰⵙⵏⴻⴳⵎⵓ ⵏ ⵡⴰⵙⵙⴰⵖⴻⵏ ⵏ ⵜⴻⴳⵎⴰⵜ ⴳⴰⵔ ⵢⵉⵖⵍⴰⵏⴻⵏ; 

 3. ⵜⵉⴳⵉⵏ ⵏ ⵓⵎⴱⴰⴷⴷⴰⵍ ⴰⴳⵔⴰⵖⵍⴰⵏ ⵖⴻⴼ ⵎⴻⵕⵕⴰ ⵢⵉⵙⴻⵏⵜⴰⵍ ⴰⵏⴷⴰ ⴰⵔⴰ ⴷ-ⵢⴰⵡⵉ ⵍⴼⴰⵢⴷⴰ ⵙ 

ⵓⵙⴻⴱⵖⴻⵙ ⵏ ⵓⵇⴰⴷⴻⵔ ⵏ ⵢⵉⵣⴻⵔⴼⴰⵏ ⵏ ⵓⵎⴷⴰⵏ; 

 4. ⴰⴷ ⵜⵉⵍⵉ ⴷ ⴰⵏⴰⵎⵎⴰⵙ ⴰⵏⴷⴰ ⴰⵔⴰ ⴷ-ⵢⴻⵜⵜⵉⵍⵉ ⵓⵙⴷⵓⴽⴻⵍ ⵏ ⵜⴻⵣⵎⴰⵔ ⵏ ⵢⵉⵖⵍⴰⵏⴻⵏ ⴷⴻⴳ ⵢⵉⵙⵡⴰⵏ 

ⵉⴷⵓⴽⵍⴻⵏ. 

 

 ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵎⴰⵞⵞⵉ ⴷ ⴰⵏⴰⴱⴰⴹ ⵏ ⵓⵎⴰⴹⴰⵍ, ⴷⴰⵛⵓ ⵙ ⵜⵉⴼⵔⴰⵜ-ⵉⵙ, 

ⵢⴻⵜⵜⵉⵄⵣⵉⵣ ⵡⴰⵢⴻⵏ ⴰⴽⴽⴻⵏ ⴰⵔⴰ ⵢⴻⴳ ⴽⵔⴰ ⵏ ⵓⵡⴰⵏⴻⴽ, ⵖⴻⴼ ⵡⴰⵢⴰ ⵙⵉⵎⵎⴰⵍ ⵜⵜⵡⴰⵙⴻⵅⴷⴰⵎⴻⵏⵜ ⴷⴻⴳ 

ⵢⵉⵣⴻⵔⴼⴰⵏ ⵉⵖⴻⵍⵏⴰⵡⴻⵏ ⴰⴽ ⴷ ⵢⵉⴳⵔⴰⵖⵍⴰⵏⴻⵏ. ⵎⴻⵕⵕⴰ ⵜⵉⴳⴰⵡⵉⵏ-ⴰ ⵜⵜⵉⵍⵉⵏⵜ-ⴷ ⵙ ⵡⴰⵇⵇⴰⵏⴻⵏ ⵏⴻⵖ ⵙ 

ⵢⵉⵎⵙⵉⵙⵉⵢⴻⵏ ⵉⴳⵔⴰⵖⵍⴰⵏⴻⵏ ⴳⴰⵔ ⵢⵉⵖⵍⴰⵏⴻⵏ.  

 

 ⵉⵅⴻⴷⴷⵉⵎⴻⵏ ⵉⴳⴻⵊⴷⴰⵏⴻⵏ ⴰⴽ ⴷ ⵢⵉⴷⵉⵡⴻⵏⵏⵉⵢⴻⵏ, ⵜⵜⴳⴻⵏ-ⴰⵙⴻⵏ ⴰⵎⵙⴰⵙⴰ ⵏⴻⵖ ⵜⴰⵙⵓⵇⵇⵉⵍⵜ ⵙ ⵜⵉⵔⴰ 

ⵖⴻⵔ ⵙⴹⵉⵙ ⵏ ⵜⵓⵜⵍⴰⵢⵉⵏ ⵜⵓⵏⵚⵉⴱⵉⵏ ⵏ ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ : ⵜⴰⵏⴻⴳⵍⵉⵣⵉⵜ, ⵜⴰⵄⵕⴰⴱⵜ, 

ⴰⵣⵔⴰⵡ 02:  
ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ (ONU) 

ⵜⴰⵛⵉⵏⵡⴰⵜ, ⵜⴰⵙⴲⴻⵏⵢⵓⵍⵉⵜ, ⵜⴰⴼⵕⴰⵏⵙⵉⵙⵜ, ⵜⴰⵔⵓⵙⵉⵜ, ⴷⴰⵛⵓ ⴽⴰⵏ ⴰⵏⴰⴳⴰⵔ ⵜⴰⵏⴻⴳⵍⵉⵣⵉⵜ ⴰⴽ ⴷ 

ⵜⴻⴼⵕⴰⵏⵙⵉⵙⵜ ⵉ ⴷ ⵜⵓⵜⵍⴰⵢⵉⵏ ⵏ ⵓⵅⴻⴷⴷⵉⵎ ⵏ ⵓⵎⴰⴷⴻⴳ ⵏ ⵏⵢⵓⵢⵓⵕⴽ 

 

 ⵓⴳⵓⵔⴻⵏ ⵢⴻⵔⵣⴰⵏ ⵜⴰⵡⴻⵏⵏⴰⴹⵜ ⵍⵍⴰⵏ-ⴷ ⴰⵏⴰⴳⴰⵔ ⵙⴻⴳ ⵢⵉⵙⴻⴳⴳⴰⵙⴻⵏ 1970, ⴰⵙⴻⵃⴱⵉⴱⴻⵔ ⵖⴻⴼ 

ⵜⵡⴻⵏⵏⴰⴹⵜ ⵎⴰⵞⵞⵉ ⴷ ⵉⵙⵡⵉ ⴷ-ⵉⴱⴰⵏⴻⵏ ⵏ ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ. ⴷⴰⵛⵓ ⴽⴰⵏ ⵉⵙⵡⵉ-ⵢⴰ 

ⵢⴻⵜⵜⵡⴰⴷⴷⴻⵎ ⴷⴻⴳ 1972 ⵙⵖⵓⵔ ⵡⴰⵀⵉⵍ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵉ ⵜⵡⴻⵏⵏⴰⴹⵜ (PNUE) ⵉ ⵢⴻⵙⵄⴰⵏ 

ⴰⵎⴰⴷⴻⴳ-ⵉⵙ ⴷⴻⴳ ⵏⴰⵢⵕⵓⴱⵉ ⴷⵉ ⴽⵉⵏⵢⴰ. ⵜⴰⵍⴰⵍⵉⵜ ⵏ “PNUE” ⵜⴻⵍⵍⴰ-ⴷ ⴷ ⵜⴰⵙⴻⴹⴼⴻⵔⵜ ⵏ ⵓⵙⴰⵔⴰⴳ ⵏ 

ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵖⴻⴼ ⵜⵡⴻⵏⵏⴰⴹⵜ ⴷⵉ ⵙⵟⵓⴽⵀⵓⵯⵍⵎ ⴷⵉ ⵢⵓⵏⵢⵓ 1972. 

  

 ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵜⴻⵙⵄⴰ ⵙⴹⵉⵙ ⵏ ⵢⵉⴼⵓⵔⴽⴰⵏ ⵉⴳⴻⵊⴷⴰⵏⴻⵏ : 

 1. ⴰⴳⵔⴰⵡ ⴰⵎⴰⵜⵓ, ⴰⵏⴷⴰ ⵎⴻⵕⵕⴰ ⵉⵡⵓⵏⴰⴽ ⵢⴻⵜⵜⵉⴽⴽⵉⵏ ⵙⵄⴰⵏ ⴰⴳⴻⵏⵙⴰⵙ ⵉ ⵢⴻⵙⵄⴰⵏ ⵢⵉⵡⴻⵜ ⵏ 

ⵜⴰⵖⴻⵛⵜ ⴷⴻⴳ ⵢⵉⵡⴻⵍⵍⵉⵀⴻⵏ ⵉ ⵖⴻⴼ ⴷ-ⵜⴻⵍⵍⴰ ⵜⴻⴼⵔⴰⵏⵜ; ⴰⴳⵔⴰⵡ ⴰⵎⴰⵜⵓ ⵢⴻⵙⵄⴰ ⵜⵉⵣⴻⵎⵎⴰⵔ ⴷ 

ⵜⵉⵎⴻⵇⵇⵔⴰⵏⵉⵏ ⴷⴰⵛⵓ ⵜⵓⵟⵟⴼⴰ ⴷⴻⴳ ⴽⵔⴰ ⵏ ⵡⴰⵡⴰⵍ ⵎⴰⵞⵞⵉ ⴷ ⵜⴰⵎⴰⵔⴰ ⵉ ⵢⵉⵡⵓⵏⴰⴽ;  

2. ⵜⴰⵙⵇⴰⵎⵜ ⵏ ⵜⵖⴻⵍⵍⵉⵙⵜ ⵜⴻⵙⵄⴰ ⴰⵣⵔⴻⴼ ⴷⴻⴳ ⵓⵙⵎⵓⵇⵇⴻⵍ ⴷⵉ ⵜⴻⵎⵙⴰⵍ ⵉ ⵢⴻⵍⵍⴰⵏ ⵎⴳⴰⵍ 

ⴰⵙⵔⴰⴷ,  ⴰⵙⵍⵓⵖⵓ ⵏ ⵓⵙⵔⴰⴷ ⵏⴻⵖ ⵜⵓⵎⵖⵉⵡⵉⵏ; ⵜⴻⵣⵎⴻⵔ ⴰⴷ ⴷ-ⵜⴻⴼⴽ ⵜⵉⴼⵔⴰⵜ ⴰⵔⴰ ⵢⵉⵍⵉⵏ ⴷ 

ⵜⴰⵎⴰⵔⴰ ⵉ ⵢⵉⵡⵓⵏⴰⴽ; ⵉⴷⵓⴱⴰ-ⵙ ⵍⵍⴰⵏ-ⴷ ⴷⴻⴳ ⵢⵉⵅⴻⴼ ⵡⵉⵙ VII ⵏ ⵓⴽⵔⴰⵡⴰⵍ ⵏ ⵜⵓⴷⴷⵙⴰ ⵏ 

ⵢⵉⵖⵍⴰⵏⴻⵏ ⵉⴷⵓⴽⵍⴻⵏ. ⵜⴰⵍⵉⵍⵜ ⵜⵙⵓⵔⵓⴳ-ⴰⵙ ⴰⴽⴽⴻⵏ ⴰⴷ ⵜⴻⴳ ⵜⵉⵎⴻⵙⴽⴰⵔⵉⵏ ⵏ ⵓⵙⴻⵃⴱⵉⴱⴻⵔ ⵖⴻⴼ 

ⵓⵙⵔⴰⴷ ⵙ ⵜⴰⵍⴻⵍⵜ ⵏ ⵢⵉⵡⵓⵏⴰⴽ ⵢⴻⵜⵜⵉⴽⴽⵉⵏ ⴰⵛⴽⵓ ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵓⵔ ⵜⴻⵙⵄⵉ ⴰⵔⴰ 

ⴰⵍⵍⴰⵍⴻⵏ ⵉⵙⴻⵔⴷⴰⵙⴻⵏ ⵙ ⵜⵉⵎⵎⴰⴷ-ⵉⵙ. ⵜⴰⵙⵇⴰⵎⵜ ⵏ ⵜⵖⴻⵍⵍⵉⵙⵜ ⵜⴻⵣⵎⴻⵔ ⴰⴷ ⵜⴻⴷⴷⴻⵎ ⴰⵡⴰⵍ ⴰⴷ 

ⴷ-ⵜⴻⵙⴽⴻⵔ ⵜⵉⴼⴳⵓⵔⵉⵏ ⵎⴳⴰⵍ ⴽⵔⴰ ⵏ ⵓⵡⴰⵏⴻⴽ; 

3. ⵜⴰⵙⵇⴰⵎⵜ ⵜⴰⴷⴰⵎⵙⴰⵏⵜ ⴰⴽ ⴷ ⵜⴻⵏⵎⴻⵜⵜⵉⵜ ⵉ ⵢⴻⵜⵜⴰⵍⵍⴻⵏ ⴰⵙⵏⴻⵔⵏⵉ ⵏ ⵓⵎⴱⴰⴷⴷⴰⵍ ⴰⴷⴰⵎⵙⴰⵏ ⴰⴽ ⴷ 

ⵓⵏⵎⴻⵜⵜⵉ ⴰⴽ ⴷ ⵓⵏⴻⴳⵎⵓ; 

4. ⵜⴰⵙⵇⴰⵎⵜ ⵏ ⵜⵎⴰⴹⵉⵔⵜ ⴰⵏⴷⴰ ⵜⴰⵡⵓⵔⵉ-ⵙ ⵜⴻⵖⵍⵉ ⵙⴻⴳⵎⵉ ⵜⴻⴽⴼⴰ ⵜⵓⴽⴽⵙⴰ ⵏ ⵜⴻⵎⵀⴻⵔⵙⴰ; 

5. ⵜⴰⵣⵔⴰⴼⵜ ⵜⴰⴳⵔⴰⵖⵍⴰⵏⵜ ⵏ ⵜⴻⵖⴷⴻⵎⵜ ⵜⴼⴻⵔⵔⵓ ⵜⵉⵎⵙⴰⵍ ⴳⴰⵔ ⵢⵉⵡⵓⵏⴰⴽ ⵉ ⵉⵇⴻⴱⵍⴻⵏ 

ⵉⵙⵓⴹⴰⴼ-ⵉⵙ. ⵜⴻⵍⵍⴰ ⴷⴻⴳ ⵍⴰⵀⴰⵢ (ⵀⵓⵍⵓⵯⵏⴷ); 

6. ⵜⴰⵎⴰⵔⵉⵜ ⵉ ⵢⴻⵜⵜⴳⴻⵏ ⴰⵙⴻⴼⵔⴻⴽ, ⵢⴰⵍ ⴰⵙⵙ, ⵏ ⵜⵓⴷⴷⵙⴰ, ⴳⴰⵔ-ⴰⵙⴻⵏ 9 000 ⵏ ⵢⵉⵏⵓⵡⴰⵔ ⴰⴽ ⴷ 

ⵢⵉⴳⴻⵏⵙⴰⵙⴻⵏ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ;  

 ⵔⵏⵓ ⵖⴻⴼ ⵙⴹⵉⵙ ⵏ ⵢⵉⴼⵓⵔⴽⴰⵏ-ⴰ ⵉⴳⴻⵊⴷⴰⵏⴻⵏ, ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ, ⵜⴳⴰ-ⴷ ⵙⵢⴻⵏ ⴷ 

ⴰⵙⴰⵡⴻⵏ ⴰⵟⴰⵙ ⵜⴻⵙⵏⵉⴳⴰ ⴰⵎ OMS ⵉ ⵜⴷⴰⵡⵙⴰ ⵏⴻⵖ UNESCO ⵉ ⵓⵎⴱⴰⴷⴷⴰⵍ  ⴰⴳⵔⴰⵖⵍⴰⵏ ⵉ ⵓⵙⵏⴻⵔⵏⵉ 

ⵏ ⵓⵙⴻⴳⵎⵉ, ⵏ ⵜⵓⵙⵙⵏⵉⵡⵉⵏ ⴷ ⵢⵉⴷⵍⴻⵙ ⴷⴰⵖ UNICEF ⵉ ⵢⵉⴳⴻⵔⴷⴰⵏ. 

 ⵜⴰⵙⵇⴰⵎⵜ ⵜⴰⴷⴰⵎⵙⴰⵏⵜ ⴰⴽ ⴷ ⵜⴻⵏⵎⴻⵜⵜⵉⵜ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ (ECOSOC) ⵜⴻⵍⵍⴰ ⵙ ⴷⴷⴰⵡ ⵏ 

ⵓⴳⵔⴰⵡ ⴰⵎⴰⵜⵓ ⵜⴻⵙⵄⴰ ⵜⴰⵎⵍⵉⵍⵜ ⵏ ⵓⵛⵉⵡⴻⵕ ⴷⴻⴳ ⵡⴰⵢⴻⵏ ⵢⴻⵔⵣⴰⵏ ⵜⵉⵎⵙⴰⵍ ⵏ ⵓⵎⴱⴰⴷⴷⴰⵍ ⴰⴷⴰⵎⵙⴰⵏ, 

ⵉⵏⵎⴻⵜⵜⵉ, ⵉⴳⵔⴰⵖⵍⴰⵏⴻⵏ; ⵍⵍⴰⵏⵜ ⵙⵏⴰⵜ ⵏ ⵜⴰⴳⴳⴰⵢⵉⵏ ⵏ ⵜⴻⵙⵎⵉⵍⵉⵏ : ⵜⵉⵙⵎⵉⵍⵉⵏ ⵜⵉⵎⴻⵊⵍⴰⵏⵉⵏ, ⴰⵎ ⵜⴻⵙⵎⵉⵍⵜ ⵏ 

ⵓⵏⴻⴳⵎⵓ ⵉⵎⴻⵣⴳⵉ; ⵜⵉⵙⵎⵉⵍⵉⵏ ⵏ ⵜⴻⵎⵏⴰⴹⵉⵏ, ⴰⵎ CEE-ONU ⴷ UNECE ⵉ ⵢⴻⵜⵜⵉⴽⴽⵉⵏ ⴷⴻⴳ 

ⵢⵉⵅⴻⴷⴷⵉⵎⴻⵏ ⵏ ⵓⵙⵍⵓⴳⴻⵏ, ⴰⵎ ⵜⵓⵍⵎⵉⵙⵉⵏ ⵜⵉⵎⴻⵊⵍⴰⵏⵉⵏ ⵢⴻⵔⵣⴰⵏ ⵜⴰⵏⴻⵣⵣⵓⵜ  ⵜⴰⵣⴰⴼⴰⵏⵜ. 

 ⵙⴻⴳⵎⵉ ⵉ ⵜⴻⵜⵜⵉⴽⴽⵉ ⵎⵓⵯⵏⵜⵉⵏⵉⴳⵕⵓ ⴷⴻⴳ 2006 ⴰⴽ ⴷ ⵜⴻⴳⴷⵓⴷⴰ ⵏ ⵙⵓⴷⴰⵏ ⵏ ⵓⵏⵥⵓⵍ ⴷⴻⴳ 2011, 

ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵜⴻⵙⵄⴰ 193 ⵏ ⵢⵉⵡⵓⵏⴰⴽ ⵖⴻⴼ 197 ⵉ ⵖⴻⴼ ⵉ ⵜⴻⵙⵜⴻⵄⵕⴻⴼ. ⴽⵓⵥ ⵏ ⵢⵉⵡⵓⵏⴰⴽ 

ⵉ ⵖⴻⴼ ⵉ ⵜⴻⵙⵜⴻⵄⵕⴻⴼ ⵓⵔ ⵏⴻⵜⵜⵉⴽⴽⵉ ⴰⵔⴰ ⴷ ⴲⴰⵍⵉⵙⵜⵉⵏ (ⵙⴻⴳ 29 ⵓⵏⴱⵉⵔ 2012) ⴰⴽ ⴷ ⵠⴰⵜⵉⴽⴰⵏ ⴰⴽ 

ⴷ ⵜⴻⴳⵣⵉⵔⵉⵏ ⵏ ⴽⵓⴽ  ⴰⴽ ⴷ ⵏⵉⵡⵉ. 

 ⵉⵀⵉ, ⵡⵉⴷ ⵢⴻⴱⵖⴰⵏ ⴰⴷ ⵓⵖⴰⵍⴻⵏ ⴷ ⵉⵡⵓⵏⴰⴽ, ⵉⵛⴱⴰⵏ ⵜⴰⴳⴷⵓⴷⴰ ⵏ ⵛⵉⵏ ⴷⴻⴳ ⵟⴰⵢⵡⴰⵏ, ⴰⴽ ⴷ 

ⴽⵓⵯⵙⵓⵯⵠⵓⵯ ⴰⴽ ⴷ ⵜⴻⴳⴷⵓⴷⴰ ⵜⴰⵚⴻⵃⵔⴰⵡⵉⵜ ⵙ ⵡⴰⵢⴻⵙ ⵙⴻⵜⵄⴻⵕⴼⴻⵏⵜ ⴽⵔⴰ ⴽⴰⵏ ⵏ ⵜⵎⵓⵔⴰ, ⴰⴽ ⴷ 

ⵙⵓⵯⵎⴰⵍⵉⵍⴰⵏⴷ ⵏⴻⵖ ⵜⵉⴱⴻⵜ ⵉ ⵖⴻⴼ ⵉ ⵓⵔ ⵢⴻⵙⵜⴻⵄⵕⴻⴼ ⵓⵍⴰ ⴷ ⵢⵉⵡⴻⵏ ⵏ ⵓⵡⴰⵏⴻⴽ, ⵏⴻⵖ ⵡⵉⴷ ⵢⴻⵍⵍⴰⵏ ⴷ ⵉⵖⵍⴰⵏⴻⵏ 

ⵉⵛⴱⴰⵏ ⴰⵏⴻⵙⴷⴰⴱⵓ ⴰⴲⴰⵍⵉⵙⵜⵉⵏ ⵙⴻⵏⴷ 30 ⵓⵏⴱⵉⵔ 2012 ⵓⵔ ⵙⵄⴰⵏ ⴰⵔⴰ ⴰⴳⴻⵏⵙⴰⵙ ⴷⴻⴳ ⵜⵓⴷⴷⵙⴰ ⵏ 

ⵢⵉⵖⵍⴰⵏⴻⵏ ⵉⴷⵓⴽⵔⴻⵏ. ⵖⴻⴼ ⵡⴰⴽⴽⴰ, ⵙ ⵜⴻⵏⵎⴻⴳⵍⴰ ⵖⴻⴼ ⵡⴰⴽⴽⴻⵏ ⵢⴻⵍⵍⴰ ⵢⵉⵙⴻⵎ-ⵉⵙ, ⴷ ⴰⵥⴰⵢⴻⵔ ⵏ ⵓⵡⴰⵏⴻⴽ 

ⵎⴰⵞⵞⵉ ⵏ ⵓⵖⵍⴰⵏ ⵉ ⵉⵙⵓⵔⵓⴳⴻⵏ ⵉ ⵓⴽⴻⵞⵞⵓⵎ ⵖⴻⵔ ⵜⵓⴷⴷⵙⴰ-ⵢⴰ. 

 ⴰⵎⴰⴷⴻⴳ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ, ⵜⴻⵜⵜⵡⴰⴱⵏⴰ ⴷⴻⴳ ⵏⵢⵓⵢⵓⵕⴽ ⴷⵉ ⵜⴻⵖⵣⵉ ⵏ ⴻⵙⵜ ⵔⵉⵠⴻⵔ ⴷ ⴰⴽⴰⵍ 

ⵉ ⴷ-ⵢⴻⵜⵜⵡⴰⴼⴽⴻⵏ ⵙⵖⵓⵔ ⵊⵓⵯⵏ ⴷⴰⵠⵉⵙⵓⵯⵏ ⵕⵓⴽⴼⵉⵍⴻⵔ ⵊⵓⵏⵢⵓⵕ. ⵜⴱⴻⴷⴷ ⴰⵙⵙ ⵏ 9 ⵢⴻⵏⵏⴰⵢⴻⵔ 1951. 

ⴰⴽⴰⵍ-ⴰ ⴷ ⴰⵢⵍⴰ ⵏ ⵜⵓⴷⴷⵙⴰ ⵏ ⵢⵉⵖⴰⵍⴻⵏ ⵉⴷⵓⴽⵍⴻⵏ, ⴷ ⴰⴳⴻⵎⵎⴰⴹ ⴰⴳⵔⴰⵖⵍⴰⵏ ⵖⴻⴼ ⵡⴰⵢⴰ ⵓⵍⴰⵛ ⴽⵔⴰ ⵏ 

ⵓⵄⴻⴳⴳⴰⵍ ⵏ ⵜⵖⴻⵍⵍⵉⵙⵜ ⵜⴰⵎⴰⵔⵉⴽⴰⵏⵜ ⴰⵔⴰ ⵉⴽⴻⵛⵎⴻⵏ ⵡⴰⵔ ⴰⵙⵓⵔⴻⴳ ⵏ ⵓⵎⴰⵔⴰⵢ ⴰⵎⴰⵜⵓ. 

 ⵙⴻⵎⵎⵓⵙ ⵙⴻⴳ ⵙⴹⵉⵙ ⵏ ⵢⵉⴼⵓⵔⴽⴰⵏ ⵉⴳⴻⵊⴷⴰⵏⴻⵏ ⵏ ⵜⵓⴷⴷⵙⴰ ⵏ ⵢⵉⵖⴰⵍⴻⵏ ⵉⴷⵓⴽⵍⴻⵏ ⵍⵍⴰⵏ ⴷⴻⴳ 

ⵏⵢⵓⵢⵓⵕⴽ. ⴰⵏⴰⴳⴰⵔ ⵜⴰⵙⴻⵏⴱⴻⵔⵜ ⵜⴰⴳⵔⴰⵖⵍⴰⵏⵜ ⵏ ⵜⴻⵖⴷⴻⵎⵜ (CIJ), ⵉ ⵢⴻⵙⵄⴰⵏ ⴰⵎⴰⴷⴻⴳ ⴷⴻⴳ ⵍⴰⵀⴰⵢ 

ⴷⴻⴳ ⵀⵓⵍⵓⵯⵏⴷ. 

 ⴰⵟⴰⵙ ⵏ ⵜⴻⵙⵏⵉⴳⴰ ⵜⵉⴳⴻⵊⴷⴰⵏⵉⵏ ⵏ ⵜⵓⴷⴷⵙⴰ ⵏ ⵢⵉⵖⴰⵍⴻⵏ ⵉⴷⵓⴽⵍⴻⵏ ⵙⵄⴰⵏⵜ ⴰⵎⴰⴷⴻⴳ-ⵏⵙⴻⵏⵜ ⴷⴻⴳ 

ⵊⵓⵏⴻⵠ, ⴰⵎⴰⴷⴻⴳ ⵏ ⵍⵓⵕⵓⴲ ⵏ ⵜⵓⴷⴷⵙⴰ ⵏ ⵢⵉⵖⴰⵍⴻⵏ ⵉⴷⵓⴽⵍⴻⵏ, ⴰⵏⴷⴰ ⵉ ⴷ-ⵜⵜⵉⵍⵉⵏ ⵙⵉⵏ ⵏ ⵡⴰⵎⵓⵔⴻⵏ ⵖⴻⴼ ⴽⵔⴰⴹ 

ⵏ ⵢⵉⵔⵎⵓⴷⴻⵏ ⵏ ⵜⵓⴷⴷⵙⴰ ⵏ ⵢⵉⵖⴰⵍⴻⵏ ⵉⴷⵓⴽⵍⴻⵏ : 

 ⵜⵓⴷⴷⵙⴰ ⵜⴰⴳⵔⴰⵖⵍⴰⵏⵜ ⵏ ⵜⴷⴰⵡⵙⴰ (OMS); 

 ⵜⵓⴷⴷⵙⴰ ⵢⴻⵔⵣⴰⵏ ⴰⴷⴷⴰⴷ ⵏ ⵜⴻⴳⵏⴻⵡⵜ ⴰⴳⵔⴰⵖⵍⴰⵏ (OMM); 

 ⵜⵓⴷⴷⵙⴰ ⵜⴰⴳⵔⴰⵖⵍⴰⵏⵜ ⵏ ⵡⴰⵢⵍⴰ ⴰⵎⴰⴳⴳⴰⴳ (OMPI); 

 ⵜⵓⴷⴷⵙⴰ ⵜⴰⴳⵔⴰⵖⵍⴰⵏⵜ ⵏ ⵓⵅⴻⴷⴷⵉⵎ (OIT); 

 ⵜⴰⴷⵓⴽⵍⵉ ⵜⴰⴳⵔⴰⵖⵍⴰⵏⵜ ⵏ ⵜⴳⴰⵢⵡⴰⵍⵜ (UIT); 

 ⴰⵙⵇⴰⵎⵓ ⵓⵏⵏⵉⴳ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵉ ⵢⵉⵎⴻⴳⵍⴰⵜⴻⵏ (HCR); 

 ⵜⵓⴷⴷⵙⴰ ⵜⴰⴳⵔⴰⵖⵍⴰⵏⵜ ⵉ ⵜⵓⵏⴰⴳⵜ (OIM); 

 ⴰⵙⵇⴰⵎⵓ ⵓⵏⵏⵉⴳ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵉ ⵢⵉⵣⴻⵔⴼⴰⵏ ⵏ ⵓⵎⴷⴰⵏ (HCDH); 

 ⴰⵏⴰⵎⵎⴰⵙ ⵏ ⵜⵏⴻⵣⵣⵓⵜ ⵜⴰⴳⵔⴰⵖⵍⴰⵏⵜ (CCI); 

 ⴷⵉ ⴱⴻⵔⵏ, ⴷⵉ ⵙⵡⵉⵙ, ⵜⴻⵍⵍⴰ ⵜⴷⵓⴽⵍⵉ ⵏ ⵍⴲⵓⵙⵟⴰ ⵜⴰⴳⵔⴰⵖⵍⴰⵏⵜ (UPU). 

ⵍⵍⴰⵏⵜ ⵜⴻⵙⵏⵉⴳⴰ-ⵏⵏⵉⴹⴻⵏ ⵙⵢⴰ ⵡⴻⵙⵢⴰ ⴷⴻⴳ ⵓⵎⴰⴹⴰⵍ, ⴳⴰⵔ-ⴰⵙⴻⵏⵜ : 

 ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵉ ⵓⵙⴻⴳⵎⵉ, ⴷ ⵜⵓⵙⵙⵏⴰ ⴰⴽ ⴷ ⵢⵉⴷⵍⴻⵙ (UNESCO) ⴷⵉ ⴲⴰⵔⵉ; 

 ⵜⴰⵙⵏⵉⴳⵉⵜ ⵜⴰⴳⵔⴰⵖⵍⴰⵏⵜ ⵏ ⵜⴻⵣⵎⵉⵔⵜ ⵜⴰⴱⴻⵍⴽⴰⵎⵜ (AIEA) ⴷⵉ ⵠⵢⴰⵏ; 

 ⵜⵓⴷⴷⵙⴰ ⵏ ⵜⵙⴰⴼⴳⴰ ⵜⴰⵖⴰⵔⵉⵎⵜ ⵜⴰⴳⵔⴰⵖⵍⴰⵏⵜ (OACI) ⴷⵉ ⵎⵓⵕⵢⴰⵍ; 

 ⵜⵓⴷⴷⵙⴰ ⵉ ⵜⴼⴻⵍⵍⴰⵃⵜ ⴷ ⵜⵓⵞⵞⵉⵜ  (FAO) ⴷⴰⵖ ⴰⵀⵉⵍ ⵏ ⵜⵓⵞⵞⵉⵜ ⴰⴳⵔⴰⵖⵍⴰⵏ (PAM) ⴷⵉ ⵕⵓⵎ; 

 ⵜⵓⴷⴷⵙⴰ ⵜⴰⴳⵔⴰⵖⵍⴰⵏⵜ ⵏ ⵜⵎⴻⵔⵔⵉⵜ (OMT) ⴷⵉ ⵎⴰⴷⵔⵉⴷ; 

 ⵜⵓⴷⴷⵙⴰ  ⵜⴰⴳⵔⵉⵡⴰⵏⵜ ⵜⴰⴳⵔⴰⵖⵍⴰⵏⵜ (OMI) ⴷⵉ ⵍⵓⵯⵏⴷⵔ. 

 ⵜⴰⴳⴳⵔⴰⵢⵜ  

 ⵖⴰⵙ ⴰⴽⴽⴰ ⴰⵟⴰⵙ ⵉ ⵜⵅⴻⴷⴷⴻⵎ ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ, ⴷⴰⵛⵓ ⵜⵉⴽⵡⴰⵍ ⵜⵜⵡⴰⵍⵉⵏ-ⵜⵜ ⵙ 

ⵢⵉⵔ ⵓⴷⴻⵎ ⵖⴻⴼ ⵡⴰⴽⴽⴻⵏ ⵜⵙⵓⵙⵓⵎ ⵜⵉⴽⵡⴰⵍ ⵖⴻⴼ ⵡⴰⵢⴻⵏ ⵉⴹⴻⵔⵔⵓⵏ ⴷⴻⴳ ⵓⵎⴰⴹⴰⵍ, ⵜⵉⴽⵡⴰⵍ ⵜⵜⵉⵍⵉⵏ-ⴷ 

ⵉⵎⴻⵏⵏⵓⵖⴻⵏ ⵡⴰⵔ ⵎⴰ ⵜⴳⴻⵔ-ⴷ ⵉⵎⴰⵏ-ⵉⵙ, ⴷⴰⵖ ⵜⴰⵣⵎⴻⵔⵜ-ⵉⵙ ⵜⴻⵙⵄⴰ ⵜⵉⵍⵉⵙⴰ.  

ⵜⴰⵙⵓⵖⴻⵍⵜ ⵙ ⵓⵙⴻⴳⵣⴻⵍ ⵙⴻⴳ : 

https ://fr.wikipedia.org/wiki/Organisation_des_Nations_unies 

 

ⵎⴰⵔⵉ : ⵜⴻⵔⵔⴰ ⵜⵎⴰⵔⴰ.     

ⵙⵎⴰⵔⵉ : ⴷⴻⵎⵎⴻⵔ ⵢⵉⵡⴻⵏ ⴰⴷ ⵢⴻⴳ ⴽⵔⴰ ⵙ ⵜⵎⴰⵔⴰ.  

ⵜⴰⵎⴰⵔⴰ (ⵙⴳ. ⵜⵉⵎⴰⵔⵉⵡⵉⵏ) : ⴰⵢⴻⵏ ⴰⵔⴰ ⵢⴻⵅⴷⴻⵎ ⵢⵉⵡⴻⵏ ⵙ ⵜⵎⴰⵔⴰ ⵎⴻⴱⵍⴰ ⵍⴻⴱⵖⵉ-ⵙ.  

ⴰⵀⵉⵍ : ⵓⵎⵓⵖ ⵏⴻⵖ ⴰⴳⵔⴰⵡ ⵏ ⵡⴰⵢⴻⵏ ⴰⵔⴰ ⵢⵉⴽⴽⵉⵏ ⴷⵉ ⴽⵔⴰ ⵏ ⵓⵔⵎⵓⴷ. 

ⵜⴰⵖⴻⵍⵍⵉⵙⵜ : ⴰⴷⴷⴰⴷ ⴰⵏⴷⴰ ⵜⴻⵍⵍⴰ ⵜⴰⵍⵡⵉⵜ, ⵓⵍⴰⵛ ⴰⵎⵉⵀⵉ.  

ⴰⴼⴰⵔⴰ : ⴰⵙⴻⴳⵔⵓⵔⴻⵣ, ⴰⵙⵏⴻⴳⵎⵓ ⵏ ⵜⵎⵓⵙⵙⵏⵉⵡⵉⵏ ⴰⴽ ⴷ ⵜⵣⴻⵎⵎⴰⵔ.  

ⴰⵏⵎⴰⴹⴰⵍ : ⵢⴻⵔⵣⴰⵏ ⴰⵎⴰⴹⴰⵍ.  

ⴰⴳⴻⵏⵙⴰⵙ : ⴰⵎⴷⴰⵏ ⵢⴻⵙⵄⴰⵏ ⴰⵣⵔⴻⴼ ⴰⴽⴽⴻⵏ ⴰⴷ ⵉⵎⴻⵙⵍⴰⵢ ⵙ ⵢⵉⵙⴻⵎ ⵏ ⵡⴰⵢⴻⴹ ⵏⴻⵖ ⵏ ⵡⵉⵢⴰⴹ.  

ⵜⴰⵙⵇⴰⵎⵜ : ⴰⴳⵔⴰⵡ ⵏ ⵢⵉⵎⴷⴰⵏⴻⵏ ⵉ ⴷ-ⵉⵜⵜⴰⴽⴽⴻⵏ ⵕⵕⴰⵢ-ⵏⵙⴻⵏ ⵉ ⵉⵙⴻⴷⴷⵓⵢⴻⵏ ⴽⵔⴰ ⵏ ⵜⴰⵖⵓⵍⵜ; ⵕⵕⴰⵢ 

ⴰⵔⴰ ⵜⴻⴼⴽⴻⴹ ⵉ ⵢⵉⵡⴻⵏ.     

ⵙⵇⴰⵎ : ⴻⴼⴽ-ⴰⵙ ⵜⴰⵙⵇⴰⵎⵜ; ⵕⵕⴰⵢ-ⴷ ⴼⴻⵍⵍ-ⴰⵙ.  ⴰⵏⴻⵙⵇⴰⵎ : ⴰⵎⴷⴰⵏ ⵉ ⵢⴻⵙⵇⴰⵎⴰⵢⴻⵏ.  

ⵉⵖⴰⵍⴻⵏ : ⵍⴵⴻⵀⴷ.      ⵉⴳⴻⵏ : ⵍⵄⴻⵙⴽⴻⵕ.    

ⴰⵙⴻⴱⵖⴻⵙ : ⵜⵉⴳⵉⵏ ⵏ ⵜⴻⴱⵖⴻⵙⵜ.    ⵙⴻⴱⵖⴻⵙ : ⴻⴳ-ⴰⵙ ⵜⴰⴱⵖⴻⵙⵜ.    

ⵜⴰⴱⵖⴻⵙⵜ : ⵜⴰⵣⵎⴻⵔⵜ ⵎⴻⵇⵇⵔⴻⵏ ⴷⴻⴳ ⵓⵇⴰⴱⴻⵍ ⵏ ⵓⵎⵉⵀⵉ ⵏⴻⵖ ⵏ ⴽⵔⴰ.    ⴱⵖⴻⵙ : ⵙⵄⵓ ⵜⴰⴱⵖⴻⵙⵜ.   

ⴰⵏⴰⵎⵎⴰⵙ : ⵜⴰⵍⴻⵎⵎⴰⵙⵜ, ⵓⵍ ⵏ ⴽⵔⴰ; ⴰⴷⴻⴳ ⴰⴳⴻⵊⴷⴰⵏ.  

ⴰⵏⴰⴱⴰⴹ : ⵜⵉⴳⴰⵡⵜ ⵏⴻⵖ ⵉⵙⴻⵔⵜⴰⵢⴻⵏ ⵉ ⵉⵙⴻⴷⴷⵓⵢⴻⵏ ⵜⴰⵎⵓⵔⵜ.  

ⴰⵇⵇⴰⵏ : ⴰⵎⵙⴰⵙⵉ ⵢⵓⵔⴰⵏ ⴷ-ⵢⴻⵍⵍⴰⵏ ⴳⴰⵔ ⵙⵉⵏ ⵏ ⵢⵉⵡⵓⵏⴰⴽ ⵏⴻⵖ ⵓⴳⴰⵔ. 

ⴰⵎⴰⴷⴻⴳ : ⴰⴷⴻⴳ ⴰⵏⴷⴰ ⵢⴻⵍⵍⴰ ⴽⵔⴰ ⵏ ⵓⴷⴰⴱⵓ, ⵏⴻⵖ ⵏ ⵜⴷⵓⴽⵍⴰ ⵏⴻⵖ ⵏ ⵜⵙⵓⴷⵓⵜ. 

ⵜⴰⵣⴻⵎⵎⴻⵔⵜ : ⴰⵢⴻⵏ ⵉ ⵡⵓⵎⵉ ⵢⴻⵣⵎⴻⵔ, ⴰⵢⴻⵏ ⵉ ⵢⴻⵣⵎⴻⵔ ⴰⴷ ⵢⴻⴷⴷⴻⵎ, ⴰⴷ ⵢⴰⵡⵉ.  

ⵜⴰⵎⴻⵙⴽⴰⵔⵜ : ⴰⵙⴻⵎⵔⴻⵙ ⵏ ⴽⵔⴰ ⵏ ⵜⴰⵔⵔⴰⵢⵜ ⵉ ⵜⵉⴳⵉⵏ ⵏ ⴽⵔⴰ, ⴰⵢⴻⵏ ⴰⵔⴰ ⵢⴻⵙⴽⴻⵔ ⵢⵉⵡⴻⵏ.  

ⴰⵙⴻⵔⴷⴰⵙ : ⴰⵄⵙⴻⴽⵕⵉ.    ⵜⴰⵣⵔⴰⴼⵜ : ⴰⴷⴻⴳ ⴰⵏⴷⴰ ⵉ ⴷ-ⵜⴻⵜⵜⵉⵍⵉ ⵜⴻⵖⴷⴻⵎⵜ.  

ⵜⴰⵎⴰⴹⵉⵔⵜ : ⵍⴻⵄⵏⴰⵢⴰ; ⵡⵉⵏ ⵏⴻⵖ ⴰⵢⴻⵏ ⵉ ⴷ-ⵢⴻⵍⵍⴰⵏ ⵉ ⵍⵎⴻⵏⴷⴰⴷ ⵏ ⴽⵔⴰ.  

ⵜⴰⵎⴰⵔⵉⵜ : ⴰⴷⴻⴳ ⴰⵏⴷⴰ ⵉ ⵉⵅⴻⴷⴷⴻⵎ ⵓⵎⴰⵔⴰⵢ.  

ⴰⵎⴰⵔⴰⵢ : ⴰⵅⴻⴷⴷⴰⵎ ⵉ ⴷ-ⵢⴻⵜⵜⵀⴻⴳⴳⵉⵏ, ⵉ ⵢⴻⵜⵜⵔⴻⵇⵇⵉⵄⴻⵏ ⵉ ⵉⵜⵜⴰⵔⵓⵏ ⵉ ⴽⵔⴰ ⵏ ⵢⵉⵎⴷⴻⴱⴱⴻⵕ.  

ⴰⵏⴰⵡⵓⵔ (ⵙⴳ. ⵉⵏⵓⵡⴰⵔ) : ⴰⵅⴻⴷⴷⴰⵎ ⴰⵣⴰⵢⴻⵣ.  ⴰⵙⴻⴼⵔⴻⴽ : ⴰⵙⴻⴷⴷⵓ ⵏ ⵜⴻⵎⵙⴰⵍ, ⵏ ⵜⴻⴷⵔⵉⵎⵜ.  

ⵜⴰⵙⵏⵉⴳⵉⵜ (ⵙⴳ. ⵜⵉⵙⵏⵉⴳⴰ) : ⵜⴰⵙⵓⴷⵓⵜ ⵏ ⵜⵏⴻⵣⵣⵓⵜ ⵏⴻⵖ ⵏ ⵜⴻⴷⴱⴻⵍⵜ; ⴰⴷⴻⴳ ⵏ ⴽⵔⴰ ⵏ ⵜⴽⴻⴱⴱⴰⵏⵉⵜ.  

ⵜⴰⵎⵍⵉⵍⵜ : ⵜⴰⵡⵓⵔⵉ ⵏ ⴽⵔⴰ ⵏ ⵢⵉⵡⴻⵏ, ⴰⵎⴻⴷⵢⴰ ⴷⴻⴳ ⵓⵙⴰⵔⵓ.  

ⵜⴰⵙⵎⵉⵍⵜ : ⵜⴰⴳⴳⴰⵢⵜ, ⴰⵎⴻⴷⵢⴰ ⵜⴰⵙⵎⵉⵍⵜ ⵜⵉⵏⵎⴻⵜⵜⵉⵜ; ⴰⴳⵔⴰⵡ ⵏ ⵢⵉⵎⴷⴰⵏⴻⵏ ⵏ ⵜⵖⴰⵡⵙⵉⵡⵉⵏ ⵜⴻⵄⵏⴰ ⵢⵉⵡⴻⵜ 

ⵏ ⵜⴻⵎⵙⴰⵍⵜ.       ⵜⵓⵍⵎⵉⵙⵜ : ⴰⵢⴻⵏ ⵢⴻⵔⵣⴰⵏ ⴽⵔⴰ.  

ⴰⵎⴻⵊⵍⴰⵏ : ⴰⵢⴻⵏ ⵢⴻⵔⵣⴰⵏ ⵜⴰⵎⵊⴻⵍⵜ.    ⵜⴰⵎⵊⴻⵍⵜ : ⵜⴰⵔⵔⴰⵢⵜ  ⵉ ⵢⴻⴹⴼⴻⵔ ⵢⵉⵡⴻⵏ.  

ⵜⵉⵎⵓⵊⵍⴰ : ⴰⴷⴷⴰⴷ ⵏ ⵡⴰⵢⴻⵏ ⵢⴻⵍⵍⴰⵏ ⵢⴻⵎⵊⴻⵍ.   ⵎⵊⴻⵍ : ⵙⵄⵓ ⵜⴰⵎⵊⴻⵍⵜ.  

ⵙⴻⵎⵊⴻⵍ : ⴻⴳ ⵜⴰⵎⵊⴻⵍⵜ.  

ⴰⵏⴻⵎⵊⴰⵍ : ⴰⵎⴷⴰⵏ ⵉ ⵢⴻⵙⵄⴰⵏ ⵉ ⵉⵙⴻⵅⴷⴰⵎⴻⵏ ⴽⵔⴰ ⵏ ⵜⴻⵎⵊⴻⵍⵜ, ⵉ ⵉⵜⴻⵡⵍⴻⵏ ⴷⴻⴳ-ⵙ.  

ⵜⴰⵏⴻⵣⵣⵓⵜ : ⵜⵜⴵⴰⵔⴰ.      ⴰⵏⴻⵣⵣⵓ : ⵢⴻⵔⵣⴰⵏ ⵜⴰⵏⴻⵣⵣⵓⵜ.  

ⵜⵓⵏⴰⴳⵜ : ⵕⵃⵉⵍ ⵙⴻⴳ ⵡⴰⴷⴻⴳ ⵖⴻⵔ ⵡⴰⵢⴻⴹ, ⵙⴻⴳ ⵜⵎⵓⵔⵜ ⵖⴻⵔ ⵜⴰⵢⴻⴹ.  

ⵜⴰⵣⴰⴼⵜ : ⵜⴰⵍⵉⴽⵕⵓⵏⵉⵜ.     ⴰⵣⴰⴼⴰⵏ : ⴰⵍⵉⴽⵕⵓⵏⴰⵏ.  

ⴰⵥⴰⵢⴻⵔ : ⴰⴳⵔⴰⵡ ⵏ ⵢⵉⵙⵓⴹⴰⴼ ⵉⵙⴻⵍⵃⵓⵢⴻⵏ ⴽⵔⴰ ⵏ ⵜⴻⵎⵙⴰⵍⵜ.  

ⵜⴰⵙⴻⵏⴱⴻⵔⵜ : ⵜⴰⵣⵔⴰⴼⵜ ⵜⵓⵏⵏⵉⴳⵜ.  

ⴰⵎⴰⴳⴳⴰⴳ : ⵡⵉⵏ ⵉ ⴷ-ⵢⵓⴼⵔⴰⵔⴻⵏ ⴷⴻⴳ ⵓⵙⴻⵅⴷⴻⵎ ⵏ ⵡⴰⵍⵍⴰⵖ-ⵉⵙ.  

ⴰⵏⴻⵙⴷⴰⴱⵓ : ⵉⴳⴻⵏⵙⴰⵙⴻⵏ ⵏ ⵓⴷⴰⴱⵓ ⵉ ⵉⵃⴻⴽⵎⴻⵏ, ⴰⵣⵔⴻⴼ ⴷⴻⴳ ⵕⵕⴰⵢ.  

ⵜⴰⴳⴰⵢⵡⴰⵍⵜ : ⵜⵜⴰⵡⵉⵍⴰⵜ ⵏ ⵓⵙⵉⵡⴻⴹ ⵏ ⵢⵉⵙⴰⵍⴻⵏ ⵖⴻⴼ ⵜⵓⴳⴳⴻⴳⵜ.  

ⴰⵎⴻⴳⵍⴰⵜ : ⴰⵎⴷⴰⵏ ⵉⵔⴻⵡⵍⴻⵏ ⵖⴻⴼ ⵡⴰⴷⴻⴳ ⵖⴻⴼ ⵜⵎⵓⵔⵜ ⴰⵏⴷⴰ ⵢⴻⵜⵜⵉⴷⵉⵔ ⴰⵛⴽⵓ ⵢⴻⵍⵍⴰ ⴷⴻⴳ ⵓⵎⵉⵀⵉ.  

ⴰⴱⴻⵍⴽⴰⵎ : ⵢⴻⵔⵣⴰⵏ ⴰⴱⴻⵍⴽⵉⵎ, ⴰⵎⴻⴷⵢⴰ ⵍⴱⵓⵎⴱⴰ ⵜⴰⴱⴻⵍⴽⴰⵎⵜ.  

ⵜⴰⵙⴰⴼⴳⴰ : ⵉⵔⵎⵓⴷⴻⵏ ⵉ ⴷ-ⵢⴻⵜⵜⵉⵍⵉⵏ ⴷⴻⴳ ⵢⵉⴳⴻⵏⵏⵉ ⵙ ⵜⵜⴰⵡⵉⵍ ⵏ ⵜⵙⴰⴼⴰⴳⵜ.  

ⵜⵉⵎⴻⵔⵔⵉⵜ : ⴰⵢⴻⵏ ⵢⴻⵔⵣⴰⵏ ⴰⵎⴻⵔⵔⴻⵃ ⴷ ⵓⵃⴻⵡⵡⴻⵙ. ⵉⵍⴻⵍ : ⵍⴻⴱⵃⴻⵕ.    

ⴰⵎⵉⵍⴻⵍ : ⵢⴻⵔⵣⴰⵏ ⵉⵍⴻⵍ, ⵍⴻⴱⵃⴻⵕ.     ⴰⴳⵔⵉⵡⴰⵏ : ⵢⴻⵔⵣⴰⵏ ⵜⴰⴳⵔⵉⵡⴰ.  

ⵜⴰⴳⵔⵉⵡⴰ : ⵉⵎⴷⴰⵏⴻⵏ ⴰⴽ ⴷ ⵡⴰⵢⴻⵏ ⵙⴻⵅⴷⴰⵎⴻⵏ ⴷⴻⴳ ⵢⵉⵍⴻⵍ ⵉⵛⴱⴰⵏ ⵉⵖⴻⵔⵔⵓⴱⴰ.  

ⵜⵜⴰⴽⴽⴻⵏ-ⴷ ⵜⵓⵞⵞⵉⵜ ⴰⴽ ⴷ ⵜⴰⵍⴻⵍⵜ ⵉ 80 ⵏ ⵢⵉⵎⴻⵍⵢⴰⵏ ⵏ ⵢⵉⵎⴷⴰⵏⴻⵏ ⴷⴻⴳ 80 ⵏ ⵜⵎⵓⵔⴰ.   

 

ⴰⵀⵉⵍ ⵏ ⵜⵓⵞⵞⵉⵜ ⴰⵏⵎⴰⴹⴰⵍ (PAM) 

 

 

 

ⵜⵜⴰⴽⴽⴻⵏ-ⴷ ⴰⵣⴰⵍ 45 % ⵏ ⵜⴳⴻⵣⵣⴰⵢⵉⵏ ⵏ ⵡⴰⵔⵔⴰⵛ ⴷⴻⴳ ⵓⵎⴰⴹⴰⵍ, ⵜⵜⵄⴰⵡⴰⵏⴻⵏ ⴷⴻⴳ 

ⵓⵙⵍⴰⴽ ⵏ 3 ⵏ ⵢⵉⵎⴻⵍⵢⴰⵏ ⵏ ⵜⴻⵕⵡⵉⵃⵉⵏ ⵉ ⵓⵙⴻⴳⴳⴰⵙ. 

 

ⵉⵡⴻⵎⵙⴰⵏ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵉ ⵜⴻⵎⵥⵉ (UNICEF) 

 

 

 

ⵜⵜⵄⴰⵡⴰⵏⴻⵏ ⴷⴰⵖ ⵙⴻⵃⴱⵉⴱⵉⵔⴻⵏ ⵖⴻⴼ 65,3 ⵏ ⵢⵉⵎⴻⵍⵢⴰⵏ ⵏ ⵢⵉⵎⴷⴰⵏⴻⵏ ⵉ ⵉⵔⴻⵡⵍⴻⵏ 

ⵖⴻⴼ ⵟⵟⵔⴰⴷⴰⵜ, ⵍⴰⵥ ⵏⴻⵖ ⴰⵙⵇⴰⵇⵉ. 

 

ⵜⴰⵙⵏⵉⴳⵉⵜ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵉ ⵢⵉⵎⴻⴳⵍⴰⵜⴻⵏ (HCR) 

 

 

 

ⵅⴻⴷⴷⵎⴻⵏ ⴷ 195 ⵏ ⵢⵉⵖⵍⴰⵏⴻⵏ ⴰⴽⴽⴻⵏ ⵜⴰⵍⵓⵢⵜ ⵏ ⵜⴻⵥⵖⴻⵍⵜ ⵓⵔ ⵜⴻⵜⵜⵄⴻⴷⴷⴰⵢ ⴰⵔⴰ ⵏⵏⵉⴳ 

ⵏ 2 ⵏ ⵜⴼⴻⵙⵏⵉⵡⵉⵏ ⵙⴻⵍⵙⵢⵓⵙ. 

 

ⵉⴱⴻⴷⴷⵉ ⵎⴳⴰⵍ ⵉⴱⴻⴷⴷⵉⵍⴻⵏ ⵏ ⵢⵉⴳⵏⴰⵡⴻⵏ. 
 

 

 

ⵙⴻⵃⴱⵉⴱⵉⵔⴻⵏ ⵖⴻⴼ ⵓⵙⵔⴰⴷ, ⵙ 117 000 ⵏ ⵢⵉⵄⴻⴳⴳⴰⵍⴻⵏ ⵉ ⵢⴻⵜⵜⵡⴰⵙⵅⴻⴷⵎⴻⵏ 

ⴷⴻⴳ 15 ⵏ ⵜⵎⴻⵙⴽⴰⵔⵉⵏ ⴷⴻⴳ 4 ⵏ ⵢⵉⵎⴻⵏⵥⴰⵡⴻⵏ. 
 

ⵜⵉⵎⴻⵙⴽⴰⵔⵉⵏ ⵉ ⵓⵙⴻⵃⴱⵉⴱⴻⵔ ⵖⴻⴼ ⵓⵙⵔⴰⴷ. 

 

 

 

ⴰⵎⴻⵏⵏⵓⵖ ⵎⴳⴰⵍ ⵍⴰⵥ ⴰⵎⴻⵇⵇⵔⴰⵏ ⵙ ⵓⵄⵉⵡⴻⵏ ⵏ ⵓⵙⵏⴻⵔⵏⵉ ⵏ ⵜⴻⵡⵜⵉⵍⵉⵏ ⵏ ⵜⵓⴷⴻⵔⵜ ⵏ 1,1 

ⵏ ⵢⵉⵎⴻⵍⵢⴰⵕⴻⵏ ⵏ ⵢⵉⵎⴷⴰⵏⴻⵏ. 
 

ⴰⵀⵉⵍ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵉ ⵓⵏⴻⴳⵎⵓ (PNUD) 

ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵉ ⵜⵓⵞⵞⵉⵜ ⴰⴽ ⴷ ⵜⴼⴻⵍⵍⴰⵃⵜ (FAO) 

 

ⴰⵣⵔⴰⵡ 03:  
ⵉⵇⴻⴷⴷⵉⵛⴻⵏ ⵉⴳⴻⵊⴷⴰⵏⴻⵏ ⵏ ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ (ONU) 



       

 
52 

 

 

ⵙⵖⵓⵔⵓⴽⴻⵏ ⴷⴰⵖ ⵙⵏⴻⵔⵏⴰⵢⴻⵏ ⵉⵣⴻⵔⴼⴰⵏ ⵏ ⵓⵎⴷⴰⵏ ⴷⴻⴳ ⵓⵎⴰⴹⴰⵍ ⵙ ⵜⵜⴰⵡⵉⵍ ⵏ 80 

ⵡⴰⵇⵇⴰⵏⴻⵏ ⵏⴻⵖ ⵏ ⵢⵉⴱⴻⵔⵔⵉⵃⴻⵏ. 
 

ⴰⵙⵇⴰⵎⵓ ⵓⵏⵏⵉⴳ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵉ ⵢⵉⵣⴻⵔⴼⴰⵏ ⵏ ⵓⵎⴷⴰⵏ (HCDH) 

 

 

 

ⵙⴻⴷⴷⵓⵢⴻⵏ ⵜⵉⵖⵔⵉ ⵏ ⵢⵉⵡⴻⵎⵙⴰⵏ ⵏ 22,5 ⵏ ⵢⵉⵎⴻⵍⵢⴰⵕⴻⵏ ⵏ ⵢⵉⴷⵓⵍⴰⵕⴻⵏ ⵉⵎⴰⵔⵉⴽⴰⵏⴻⵏ 

ⵉ ⵜⵓⴷⴷⵎⴰ ⵏ ⵢⵉⵙⵔⴰⵏ ⵉⵍⵙⵉⵡⴻⵏ ⵏ 93,5 ⵏ ⵢⵉⵎⴻⵍⵢⴰⵏ ⵏ ⵢⵉⵎⴷⴰⵏⴻⵏ. 
 

ⴰⵙⵉⵔⴰ ⵏ ⵓⵙⴻⴷⴷⵓ ⵏ ⵜⴻⵎⵙⴰⵍⵉⵏ ⵜⵉⵍⵙⵉⵡⵉⵏ (OCHA) 

 

 

 

ⴱⴻⴷⴷⴻⵏ ⵖⴻⵔ ⵜⴰⵎⴰ ⵏ ⵜⴷⴰⵡⵙⴰ ⵏ ⵜⵢⴻⵎⵎⴰⵜ, ⵜⵜⵄⴰⵡⴰⵏⴻⵏ ⵏⵏⵉⴳ ⵏ ⵓⵎⴻⵍⵢⵓⵏ ⵏ ⵜⵍⴰⵡⵉⵏ ⵉ 

ⵡⴰⵢⵢⵓⵔ ⴰⴽⴽⴻⵏ ⴰⴷ ⵣⴻⴳⵔⴻⵏⵜ ⵉ ⵡⵓⴳⵓⵔⴻⵏ ⵏ ⵜⴰⵔⴻⵡⵜ. 

 

ⵜⵓⴷⴷⵙⴰ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴰⵏ ⵜⵉⵍⴰⵡⵉⵏ 

ⵜⵓⴷⴷⵙⴰ ⵜⴰⵏⵎⴰⴹⴰⵍⵜ ⵏ ⵜⴷⴰⵡⵙⴰ (OMS) 

ⵉⵡⴻⵎⵙⴰⵏ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵉ ⵓⵖⵔⴻⴼ (FNUAP) 

 

 

ⵜⴰⵙⵓⵖⴻⵍⵜ ⵙ ⵓⵙⴻⴳⵣⴻⵍ ⵙⴻⴳ : 

https ://fr.wikipedia.org/wiki/Organisation_des_Nations_unies 

 

ⴰⵡⵎⴻⵙ : ⴰⵢⴻⵏ ⵢⴻⵔⵙⴻⵏ, ⵜⴰⵅⵔⵉⴹⵜ.      ⴰⵙⵇⴰⵇⵉ : ⴰⵇⴻⴷⴷⴻⵎ.  

ⵜⴰⴳⴻⵣⵣⴰⵢⵜ : ⴰⵙⴰⴼⴰⵔ ⵉ ⵏⴻⵜⵜⴻⴳ ⵉ ⴽⵔⴰ ⵏ ⵓⵎⵉⴷⴷⵓⵔ ⴰⴽⴽⴻⵏ ⵓⵔ ⴷ-ⵢⴻⵜⵜⴰⵟⵟⴰⴼ ⴰⵔⴰ ⴽⵔⴰ ⵏ ⵡⴰⵟⵟⴰⵏ.  

ⴳⴻⵣⵣⵉ : ⴻⴳ ⵜⴰⴳⴻⵣⵣⴰⵢⵜ.      ⵜⴰⵥⵖⴻⵍⵜ : ⵍⵃⴰⵎⵓ.  

ⵜⴰⴼⴻⵙⵏⴰ : ⵜⵉⵙⴻⴷⴷⴰⵕⵉⵏ ⵏ ⵍⵃⴰⵎⵓ.  

ⴰⵎⴻⵏⵥⴰⵡ : ⴰⵎⴻⴷⵢⴰ : ⵉⵎⴻⵏⵥⴰⵡⴻⵏ : ⵜⴰⴼⵔⵉⵇⵜ, ⵓⵕⵓⴲ, ⴰⵙⵢⴰ, ⵎⴰⵔⵉⴽⴰⵏ, ⵓⵙⴻⵜⵕⴰⵍⵉ.  

ⴰⵙⵇⴰⵎⵓ : ⴰⴷⴻⴳ ⵏⴻⵖ ⴰⴳⵔⴰⵡ ⵢⴻⵔⵣⴰⵏ ⵜⴰⴷⴱⴻⵍⵜ, ⵜⴰⵎⵙⵓⵍⵜⴰ.  

ⵜⴰⵙⵇⴰⵎⵓⵜ : ⴰⴳⵔⴰⵡ ⴰⵔⴰ ⵉⵙⴽⴻⵢⴷⴻⵏ ⴽⵔⴰ ⵏ ⵜⴻⵎⵙⴰⵍⵜ.  ⴰⵏⴻⵙⵖⴰⵎⵓ : ⴰⵄⴻⴳⴳⴰⵍ.  

ⵉⵙⵔⵉ (ⵙⴳ. ⵉⵙⵔⴰⵏ) : ⴰⵢⴻⵏ ⵓⵃⵡⴰⴵⴻⵏ.    ⵙⵔⵉ : ⵓⵃⵡⴰⴵ.  

ⴰⵙⵉⵔⴰ : ⴰⴷⴻⴳ ⵏ ⵓⵅⴻⴷⴷⵉⵎ ⵙ ⵓⵎⴰⵜⴰ ⵏ ⴽⵔⴰ ⵏ ⵜⴻⴷⴱⴻⵍⵜ. 

         – ⵃⴰⴷⴻⵔ ⴱⴰⴱⴰ-ⴽ; 

         – ⵃⴰⴷⴻⵔ ⵢⴻⵎⵎⴰ-ⴽ; 

         – ⵃⴰⴷⴻⵔ ⵊⴻⴷⴷⵉ-ⴽ; 

         – ⵃⴰⴷⴻⵔ ⵙⴻⵜⵜⵉ-ⴽ. 

         ⵓⵔ ⵖⴻⴼⴼⴻⵍ ⴼⴻⵍⵍ-ⴰⵙⴻⵏ, ⴷⴷⵓ-ⵢⴰⵙⴻⵏ ⴷⵉ ⵍⴻⴱⵖⵉ, ⴰⵎⴽⴰⵏ-ⵏⵙⴻⵏ ⴷⵉ ⵜⵡⴰⵛⵓⵍⵜ-ⵉⴽ. 

         – ⵃⴰⴷⴻⵔ ⴽⵔⴰ ⵏ ⵓⵎⵖⴰⵔ ⴷ ⵜⴻⵎⵖⴰⵔⵜ ⵖⴻⴼ ⵡⴰⴽⴽⴻⵏ ⵉ ⵜⵣⴻⵎⵔⴻⴹ. 
 

 

  

 

 ⵉⵕⵓⵃ ⵢⴻⴷⴷⴻⵔ ⵇⴱⴰⵍⴰ ⵖⴻⵔ ⵢⴻⵎⵎⴰ-ⵙ ⵉ ⵢⴻⵍⵍⴰⵏ ⵜⴻⵟⵟⴻⵙ ⴷⴻⴳ ⵡⵓⵙⵙⵓ ⴷ ⵜⴰⵎⵓⴹⵉⵏⵜ, ⵉⵄⴻⵢⵢⴻⴹ 

ⴽⵔⴰ, ⵢⴻⵏⵏⴰ : “ⴷ ⴰⵛⵓ ⵉ ⵜⴻⴱⵖⵉⴹ ⵖⵓⵔ-ⵉ, ⵓⵔ ⵏⴻⵣⵎⵉⵔ ⴰⵔⴰ ⴰⴷ ⵏⴻⵙⴳⵓⵏⴼⵓ ⴷⴻⴳ ⵓⵅⵅⴰⵎ-ⴰ ?” ⵜⴻⵜⵜⴻⴽⴽⴰ 

ⵜⵢⴻⵎⵎⴰⵜ ⵖⴻⴼ ⵜⵙⵓⵎⵜⴰ, ⵜⴻⵏⵏⴰ : “ⵔⵉⵖ ⴰ ⵎⵎⵉ ⴰⴷ ⵢⵉ-ⴷ-ⵜⴰⵖⴻⴹ ⴷⴷⵡⴰ, ⵜⴼⵓⴽⴽ ⵜⵉⵏ ⵢⴻⵍⵍⴰⵏ ⵖⵓⵔ-ⵉ.” 

 ⵢⴻⵔⵔⴰ-ⵢⴰⵙ-ⴷ ⵢⴻⴷⴷⴰ ⵙ ⵡⵓⵔⵉⴼ : “ⵄⵢⵉⵖ ⵙⴻⴳ ⵓⵙⵓⵜⴻⵔ-ⵉⵎ ⵉ ⴷ-ⵉⵜⵜⵓⵖⴰⵍⴻⵏ ⵢⴰⵍ ⵜⵉⴽⴽⴻⵍⵜ.” 

 

 ⵜⴻⵔⴽⴻⴷ ⵜⵢⴻⵎⵎⴰⵜ ⵙⵢⴻⵏ ⵜⴻⵏⵏⴰ : “ⴷⴰⴽⴽⴻⵏ ⵢⴻⵎⵎⵓⵜ ⴱⴰⴱⴰ-ⴽ, ⵢⴻⴵⴵⴰ-ⵢⵉ-ⴷ ⵜⵜⵏⴰⵖⴻⵖ ⴷ ⵍⴻⵀⵎⵓⵎ  

ⵏ ⵜⵓⴷⴻⵔⵜ, ⵙⴰⵔⴷⴻⵖ ⵉⵅⵅⴰⵎⴻⵏ ⴷⴰⵖ ⵇⴻⴱⵍⴻⵖ ⴰⵛⴻⵜⵜⴻⵎ ⴰⴽ ⴷ ⵢⵉⵔ ⴰⵅⴻⵣⵣⵓⵔ, ⵡⵜⴻⵖ ⵙ ⵡⴰⵢⴻⵏ ⵙⵄⵉⵖ 

ⵕⴻⴱⴱⴰⵖ-ⴽ-ⵉⴷ ⴰⵔⵎⵉ ⵜⵓⵖⴰⵍⴻⴹ ⴷ ⴰⵔⴳⴰⵣ ⵉ ⵢⴻⵙⵄⴰⵏ ⵜⴰⵎⴻⵣⴷⵓⵖⵜ ⵉⵡⵓⵍⵎⴻⵏ ⴰⴽ ⴷ ⵜⵡⴰⵛⵓⵍⵜ ⵢⴻⵙⵄⴰⵏ 

ⵍⴻⵇⴷⴻⵔ, ⵉ ⵜⵓⵔⴰ ⴰⵢⴻⵏ ⴰⴽⴽ ⵉ ⴽ-ⵅⴻⴷⵎⴻⵖ ⵜⵓⵖⴰⵍⴻⴹ-ⵉⵢⵉ ⴷ ⵉⵛⵛ, ⴷ ⴰⵙⴻⵟⵟⴰⴼ, ⵜⴻⴵⴵⴰ-ⵢⵉ ⵜⵎⴻⵟⵟⵓⵜ-

ⵉⴽ, ⵏⴻⴽ ⴷⴻⴳ ⵍⵃⴰⵍⴰ-ⵢⴰ, ⵏⴻⵙⵔⴻⵖ ⴷⴰⵖ ⵓⴹⵏⴻⵖ.”  

 

1.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⴰⴷⴻⴽⵡⴻⵍ 

1. ⴰⵖⵓⵔⴻⴽ ⵖⴻⴼ ⵢⵉⵎⴰⵡⵍⴰⵏ  

 ⵜⵙⵓⵙⴻⵎ, ⵜⴻⵔⵔⴰ-ⵜⵜ ⵉ ⵍⴻⵃⵣⴻⵏ, ⵜⴻⵔⵡⵉ ⴰⴽⴽ. 

 

 ⵢⴻⴼⴼⴻⵖ ⵢⴻⴷⴷⴻⵔ ⵖⴻⵔ ⵜⵎⴰⵣⵉⵔⵜ, ⵎⴻⴱⵍⴰ ⵎⴰ ⵢⴻⵄⵍⴻⵎ, ⴰⵙⴻⴽⴽⵓⴷ-ⵉⵙ ⵉⵕⵓⵃ ⵖⴻⵔ ⵢⵉⵡⴻⵜ ⵏ 

ⵜⴻⵎⵛⵉⵛⵜ ⵜⵙⵓⵟⵟⵓⴹ ⴰⵔⵔⴰⵡ-ⵉⵙ ⴷⴰⵖ ⵜⴻⵜⵜⵓⵔⴰⵔ ⵢⵉⴷ-ⵙⴻⵏ ⴰⵔⵎⵉ ⴽⴻⵛⵎⴻⵏ ⴷⴻⴳ ⵢⵉⴹⴻⵙ ⵙ ⵜⴻⵍⵇⴻⵢ, 

ⵉⵄⴻⴱⴱⴰⴹ-ⵏⵙⴻⵏ ⵞⵞⵓⵕⴻⵏ ⴷ ⴰⵢⴻⴼⴽⵉ, ⵓⵍⴰⵡⴻⵏ-ⵏⵙⴻⵏ ⵞⵞⵓⵕⴻⵏ ⵙ ⵜⴰⵢⵔⵉ ⴰⴽ ⴷ ⵜⵎⴻⵍⵍⴰ. ⵜⴻⵄⵔⴻⴹ 

ⵜⴻⵎⵛⵉⵛⵜ ⴰⴷ ⵜⴰⵍⵉ ⵖⴻⴼ ⵓⵙⴻⴽⵍⵓ ⴰⴷ ⵜⵏⴰⴷⵉ ⵖⴻⴼ ⵡⵓⵞⵞⵉ ⵙ ⵡⴰⵛⵓ ⴰⵔⴰ ⵜⴻⴽⴽⴻⵙ ⵍⴰⵥ-ⵉⵙ, ⵓⴽⵉⵏ-ⴷ 

ⵉⵎⴻⵛⵟⴰⵃ-ⵉⵙ ⴰⴽⴽⴻⵏ ⵜⵕⵓⵃ ⴰⴷ ⴷ-ⵜⴻⵖⵍⵉ, ⵙⵢⴻⵏ ⵣⵣⵉⵏ-ⴰⵙ-ⴷ, ⴰⵎ ⵡⴰⴽⴽⴻⵏ ⵢⵉⵡⴻⵏ ⵙⴻⴳ-ⵙⴻⵏ ⵉⵙⵓⵜⵓⵔ 

ⵜⴰⵎⵄⵉⵡⴻⵏⵜ, ⵡⵉⵙ ⵙⵉⵏ ⵢⴻⵜⵜⵡⴻⵍⵍⵉⵀ-ⵉⵜⵜ ⴰⴽⴽⴻⵏ ⴰⴷ ⵜⴰⵍⵉ, ⵡⵉⵙ ⴽⵔⴰⴹ ⵉⵙⵉⵙⵀⵉⵍ ⴼⴻⵍⵍ-ⴰⵙ ⴷⴻⴳ 

ⵡⴰⵢⴻⵏ ⵜⵜ-ⵢⵓⵖⴻⵏ. ⵉⵃⵓⵙⵙ ⵢⴻⴷⴷⴻⵔ ⵙ ⵡⴰⵟⴰⵙ ⵙ ⵓⵎⵢⵓⴷⴷⴰⵎ ⵏ ⵢⵉⵎⵛⴰⵛ ⴷⵖⴰ ⵢⴻⵏⵏⴰ : “ⵓⵔ ⵙⴰⵡⴹⴻⵖ 

ⴰⵔⴰ ⴰⴷ ⵙⵄⵓⵖ ⵓⵍ ⵃⵏⵉⵏⴻⵏ ⴰⵔⴰ ⵢⵉⵃⵏⵉⵏⴻⵏ ⵖⴻⴼ ⵢⴻⵎⵎⴰ-ⵙ ⴰⵏⴷⴰ ⵉⵎⵛⴰⵛ-ⴰ ⵙⵄⴰⵏ-ⵜ ? ⵓⵔ ⵜⴻⵙⴽⵉⵔ ⴰⵔⴰ 

ⵢⴻⵎⵎⴰ ⴷⴻⴳ ⵓⵕⴻⴱⴱⵉ-ⵡ ⵏⵏⵉⴳ ⵏ ⵡⴰⵢⴻⵏ ⵉ ⵜⴻⵅⴷⴻⵎ ⵜⴻⵎⵛⵉⵛⵜ-ⴰ ⴷⴻⴳ ⵓⵄⵉⵡⴻⵏ ⵏ ⵢⵉⵎⴻⵛⵟⴰⵃ-ⵉⵙ ?”  

 

 ⵢⴻⵏⴷⴻⴽⵡⴰⵍ-ⴷ ⵢⴻⴷⴷⴻⵔ ⵖⴻⴼ ⵡⴰⴽⴽⴻⵏ ⵢⴻⵖⴼⴻⵍ, ⵢⵓⵖⴰⵍ ⵙ ⵜⴰⵣⵣⵍⴰ ⵖⴻⵔ ⵓⵅⵅⴰⵎ ⵙⴻⴳⵎⵉ ⵉ ⴷ-

ⵢⴻⴽⴽⴰ ⵖⴻⴼ ⵜⴻⵏⵙⴰⴼⴰⵔⵜ, ⵉⵙⴰⵡⴻⵍ ⵉ ⵢⴻⵎⵎⴰ-ⵙ ⵉ ⵡⵓⵎⵉ ⵢⵓⵖⴰⵍ ⵡⵓⴷⴻⵎ-ⵉⵙ ⴷ ⴰⵡⵔⴰⵖ, ⴱⴻⵔⵇⴻⵏⵜ-ⴷ 

ⵡⴰⵍⵍⴻⵏ-ⵉⵙ : “ⵡⵡⵉⵖ-ⴰⵎ-ⴷ ⴷⴷⵡⴰ ⴰ ⵢⴻⵎⵎⴰ. ⴰⴷ ⴰⵎ-ⴷ-ⵖⴻⵔⵎⴻⵖ ⴰⵢⴻⵏ ⵉⵕⵓⵃⴻⵏ.” ⵉⵙⵓⵙⴻⵎ ⵛⵉⵟⵓⵃ 

ⵢⴻⵜⵜⵕⴰⵊⵓ ⵜⵉⵔⵉⵔⵉⵜ ⵙⵖⵓⵔ ⵢⴻⵎⵎⴰ-ⵙ ⵙⵢⴻⵏ ⵢⴻⵏⵏⴰ ⵏⴻⵜⵜⴰ ⵉⵟⴻⵔⴹⴻⵇ ⴷⴻⴳ ⵢⵉⵎⴻⵟⵟⴰⵡⴻⵏ : “ⵙⵓⵔⴻⴼ-

ⵉⵢⵉ, ⵓⵔ ⵢⵉ-ⴷ-ⵜⴻⵍⵍⵉ ⴰⵔⴰ ⵜⴻⴳⵏⵉⵜ ⴰ ⵢⴻⵎⵎⴰ ⴰⴽⴽⴻⵏ ⴰⴷ ⴷ-ⵅⴻⵎⵎⴻⵎⴻⵖ ⵖⴻⴼ ⵡⴰⴽⴽⴻⵏ ⵛⴻⵖⵍⴻⵖ ⴽⴰⵏ ⴷ 

ⵢⵉⵎⴰⵏ-ⵉⵡ.”  

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.30. 

ⵔⵉ : ⴱⵖⵓ.  

ⵙⴳⵓⵏⴼⵓ : ⵙⵜⴻⵄⴼⵓ.  

ⴰⵙⴻⵟⵟⴰⴼ : ⵢⴻⵙⵄⴰⵏ ⵜⴰⵙⴻⵟⵟⴰⴼⵜ.  

ⵜⴰⵙⴻⵟⵟⴰⴼⵜ : ⵡⴰⵔ ⵜⴰⵎⵓⵍⵍⵉ.  

ⵓⵔⵉⴼ : ⵣⵄⴻⴼ. 

ⵏⵙⴻⵔ : ⴹⵄⴻⴼ. 

ⴰⵎⵢⵓⴷⴷⴰⵎ : ⴰⵎⵄⵉⵡⴻⵏ, ⴰⵔⴼⵓⴷ ⵏ ⵢⵉⵡⴻⵏ.  

ⵜⴰⵏⵙⴰⴼⴰⵔⵜ : ⴰⴷⴻⴳ ⴰⵏⴷⴰ ⵙⵏⵓⵣⴰⵢⴻⵏ ⴷⴷⵡⴰ.  

 

   

- ⴷ ⴰⵛⵓ ⵉ ⵢⵓⵖⴻⵏ ⵜⴰⵢⴻⵎⵎⴰⵜ ? 

- ⴷ ⴰⵛⵓ ⵉ ⵉⵊⴻⴱⴷⴻⵏ ⴰⵙⴻⴽⴽⵓⴷ ⵏ ⵢⴻⴷⴷⴻⵔ ? 

- ⴰⵛⵓⵖⴻⵔ ⵉ ⵉⵏⵓⵖⵏⴰ ⵢⴻⴷⴷⴻⵔ ? 

 

- ⴱⴷⴻⵔ-ⴷ ⵙⵏⴰⵜ ⵏ ⵜⴻⴼⵢⴰⵔ ⴰⵏⴷⴰ ⵢⴻⴷⴷⴻⵔ ⴷ ⴰⵙⴻⵟⵟⴰⴼ ⵖⴻⵔ ⵢⴻⵎⵎⴰ-ⵙ ? 

- ⴰⵢⵖⴻⵔ ⵉ ⵜⴻⵖⵍⵉ ⵜⵢⴻⵎⵎⴰⵜ ⴷⴻⴳ ⵍⴻⵃⵣⴻⵏ ? 

- ⴷ ⴰⵛⵓ ⵉ ⵢⴻⵔⵔⴰⵏ ⵢⴻⴷⴷⴻⵔ ⴰⴷ ⵉⵃⵓⵙⵙ ⵙ ⵓⵎⵢⵓⴷⴷⴰⵎ ⵏ ⵢⵉⵎⵛⴰⵛ ? 

- ⴰⵎⴻⴽ ⵉ ⵜⴻⵍⵍⴰ ⵜⴰⴳⴳⴰⵔⴰ ⵏ ⵜⵢⴻⵎⵎⴰⵜ ? 

 ⵉⵎⴰⵡⵍⴰⵏ 

  

 ⵢⴻⵏⵏⴰ-ⴷ ⵕⴻⴱⴱⵉ ⵢⵓⵍⵉⵏ : “ⵉⵙⵓⵏⴻⴹ-ⴷ ⵕⴻⴱⴱⵉ-ⴽ ⴷⴰⴽⴽⴻⵏ ⵓⵔ ⵄⴻⴱⴷⴻⵜ ⴰⵍⴰ ⵏⴻⵜⵜⴰ ⴷⴰⵖ ⵜⴰⵎⵓⵍⵍⵉ 

ⵉ ⵢⵉⵎⴰⵡⵍⴰⵏ-ⵉⴽ, ⵢⴰ ⵎⴻⵇⵇⴻⵔ ⵢⵉⵡⴻⵏ ⵙⴻⴳ-ⵙⴻⵏ ⵏⴻⵖ ⵎⴻⵇⵇⵔⵉⵜ ⵉ ⵙⵉⵏ ⵖⵓⵔ-ⴽ, ⵓⵔ ⵙⴻⵏ-ⵇⵇⴰⵔ ⴰⵔⴰ 

ⵓⴽ, ⵓⵔ ⵜⴻⵏ-ⵜⵜⵇⴻⵍⵍⵉⵇ ⴰⵔⴰ, ⴷⴰⵖ ⵉⵏⵏⴰ-ⵙⴻⵏ ⴰⵡⴰⵍ ⵥⵉⴷⴻⵏ.  ⵙⴻⵏⵇⴻⵙ-ⴰⵙⴻⵏ ⵙⴻⴳ ⵡⴰⵎⵓⵔ ⵏ ⴷⴷⴻⵍ ⵙ 

ⵜⴰⵍⵡⵉⵜ, ⴷⴰⵖ ⵉⵏⵉ ⴰ ⵕⴻⴱⴱⵉ ⵕⵃⴻⵎ-ⵉⵜⴻⵏ ⴰⴽⴽⴻⵏ ⵉ ⵢⵉ-ⴷ-ⵕⴻⴱⴱⴰⵏ ⵎⵉ ⵎⴻⵥⵥⵉⵢⴻⵖ.”  

 

ⵜⴰⵙⵓⵕⴻⵜ ⵉⵙⵔⴰⴻ – ⵍⴰⵢⴰ 23-24, ⵜⴰⵙⵓⵖⴻⵍⵜ. 

 

ⵙⵓⵏⴻⴹ : ⴰⴷ ⵜⵉⵏⵉⴹ ⵉ ⵢⵉⵡⴻⵏ ⴰⴷ ⵢⴻⵅⴷⴻⵎ ⴽⵔⴰ.  

 

 “ⵜⴱⴻⴷⴷ ⵜⵡⴰⵛⵓⵍⵜ ⴷⴻⴳ ⵜⵓⴷⴻⵔⵜ-ⵉⵙ ⵖⴻⴼ ⵡⴰⵙⵙⴰⵖⴻⵏ ⴷ ⵓⵎⵢⵓⴷⴷⴰⵎ ⴷ ⵓⵎⵙⴻⴳⵣⵓ ⴳⴰⵔ-ⴰⵙⴻⵏ 

ⴰⴽ ⴷ ⵓⵕⴻⴱⴱⵉ ⵢⴻⵍⵀⴰⵏ ⴷ ⵜⵉⴽⵍⵉ ⵍⵄⴰⵍⵉ ⴷ ⵓⵡⴻⵅⵅⴻⵔ ⵖⴻⴼ ⵜⵡⵓⵖⴰ ⵜⵉⵏⵎⴻⵜⵜⵉⵢⵉⵏ.” 

 

ⴰⵏⴳⴰⵍ ⵏ ⵜⵡⴰⵛⵓⵍⵜ, ⴰⵎⴰⴳⵔⴰⴷ 03, ⵜⴰⵙⵓⵖⴻⵍⵜ.  

 

 ⵜⴰⵢⵔⵉ ⵉ ⵓⵖⵍⴰⵏ 

 ⵢⴻⵏⵏⴰ-ⴷ ⵛⵛⵉⵅ ⵄⴻⴱⴷ-ⴻⵍⵃⴰⵎⵉⴷ ⴱⵏⵓ ⴱⴰⴷⵉⵙ : ⵃⴻⵎⵎⴻⵍ ⴰⵖⵍⴰⵏ-ⵉⴽ, ⵓⵔ ⴱⴻⵖⵖⴻⴹ ⴰⵔⴰ ⵖⴻⴼ 

ⵢⵉⵖⵍⴰⵏⴻⵏ ⵏ ⵎⴻⴷⴷⴻⵏ; ⵙⵜⴻⵏⴼⴻⵄ ⴰⵖⵍⴰⵏ-ⵉⴽ ⵓⵔ ⵜⵜⴹⵓⵔ ⴰⵔⴰ ⵉⵖⵍⴰⵏⴻⵏ-ⵏⵏⵉⴹⴻⵏ, ⵍⴰⴷⵖⴰ ⵅⴷⴻⵎ ⵜⴰⵣⵎⴻⵔⵜ-

ⵉⴽ ⴰⴽⴽⴻⵏ ⴰⴷ ⵜⵉⵍⵉⴹ ⴷ ⴰⵖⴱⴰⵍⵓ ⵏ ⵜⴰⵢⵔⵉ ⵢⴻⵎⵎⴷⴻⵏ ⴷ ⵓⵙⴻⵏⴼⴻⵄ ⵏ ⴽⵔⴰ ⵢⴻⵍⵍⴰⵏ. 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.32. 

 ⵜⴰⵎⵓⵍⵍⵉ ⵖⴻⵔ ⵢⵉⵎⴷⴰⵏⴻⵏ 

 ⵢⴻⵏⵏⴰ-ⴷ ⵓⵎⴻⴷⵢⴰⵣ :   

   ⵙⵄⵓ ⵜⴰⵎⵓⵍⵍⵉ ⵖⴻⵔ ⵢⵉⵎⴷⴰⵏⴻⵏ ⴰⴷ ⵜⵙⴻⴽⵍⵉⴹ ⵓⵍⴰⵡⴻⵏ-ⵏⵙⴻⵏ  

   ⵢⴰⵍ ⵎⵉ ⴰⵔⴰ ⵢⴻⵜⵜⵡⴰⵙⴻⴽⵍⵉ ⵓⵎⴷⴰⵏ ⴷ ⵜⴰⵎⵓⵍⵍⵉ 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.32. 

 

 ⴰⵎⴻⵢⵢⴻⵣ 

ⵓⵔ ⵇⵇⴰⵔ ⵖⵓⵔ-ⵉ ⵉⴱⴰⵡⴻⵏ ⴰⵔ ⴷ-ⵉⵍⵉⵏ ⴰⵄⵢⴰⵕ.  

ⵓⵔ ⴷ-ⵇⵇⴰⵔ ⵓⴽ ⴷⴻⴳ ⵡⴰⵢⴻⵏ ⵉⴳⴰ ⵓⴼⵓⵙ-ⵉⵙ. 

ⵓⵔ ⵜⵜⴰⵔⵔⴰ ⵣⵣⵀⴻⵕ-ⵉⴽ ⵖⴻⴼ ⵜⴻⵡⵡⵓⵔⵜ. 

 

ⴰⵎⴻⵢⵢⴻⵣ ⵡⴻⵇⴱⴻⵍ ⴰⵏⴻⴳⴳⴻⵣ. 

ⴰⵡⴰⵍ ⴰⵎ ⵜⴻⵔⵚⴰⵚⵜ ⵎⵉ ⵜⴻⴼⴼⴻⵖ ⵓⵔ ⴷ-ⵜⴻⵜⵜⵓⵖⴰⵍ. 

ⵉⵙⵓⵙⴻⴼ ⵖⴻⵔ ⵢⵉⴳⴻⵏⵏⵉ, ⵓⵖⴰⵍⴻⵏ-ⴷ ⵖⴻⵔ ⵡⵓⴷⴻⵎ-ⵉⵙ. 

 

ⵡⵉⵏ ⵢⴻⵞⵞⴰⵏ ⵢⴻⵞⵞⴰ ⵎⵓⵍⴰⵛ ⵜⴰⵕⴱⵓⵢⵜ ⵜⴻⴽⴽⴻⵙ. 

ⵡⵉⵏ ⵉⵖⴰⴱⴻⵏ ⵜⵖⴰⴱ ⵜⵓⵏⵜ-ⵉⵙ. 

ⵡⵉⵏ ⵉⵃⴻⴹⵔⴻⵏ ⵜⴰⵖⴰⵟⵟ-ⵉⵙ ⵜⵓⵔⴻⵡ ⵙⵉⵏ, ⵡⵉⵏ ⵉⴱⴰⵏ ⵜⴰⵖⴰⵟⵟ-ⵉⵙ ⵜⵓⵔⴻⵡ ⵢⵉⵡⴻⵏ ⵢⴻⵔⵏⴰ ⵢⴻⵎⵎⵓⵜ. 

 

ⵜⴰⵎⴻⴷⴷⵉⵜ ⵉ ⵇⵇⴰⵔⴻⵏ ⵄⴻⵙⵍⴰⵎⴰ. 

ⵜⴰⵏⴻⴷⵎⵉⵜ ⵜⴻⵇⵇⴻⵏ ⴰⵎⴻⵅⵍⵓⵇ. 

ⵓⵔ ⵏⴻⴷⴷⴻⵎ ⵓⵔ ⵟⵟⴰⴼⴰⵔ ⵢⵉⵔ ⴰⴱⵔⵉⴷ. 

 

 ⵜⵓⵏⵜ : ⴰⵎⵓⵔ. 

 

 

 ⵎⴻⵙⵍⴰⵢ-ⴷ ⴷⴻⴳ ⵙⵏⴰⵜ ⵏ ⵜⵙⴻⴷⴷⴰⵕⵉⵏ ⵖⴻⴼ ⵡⴰⵣⴰⵍ ⵏ ⵢⵉⵎⴰⵡⵍⴰⵏ ⴰⴽ ⴷ ⵡⴰⵖⴰⵏ ⵏ ⵜⴰⵔⵡⴰ ⵖⴻⵔ-ⵙⴻⵏ. 

2.5. ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⵉⵍⴻⵍⵍⵉ 

ⵢⵓⵙⴰ-ⴷ ⵉⴹⴻⵍⵍⵉ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵉⴹⴻⵍⵍⵉ, ⵢⵓⵙⴰ-ⴷ. 

 ⴰⵙⴻⵣⵡⴻⵔ ⵓⵙⵙⵉⴷ : ⵉⴹⴻⵍⵍⵉ ⵉ ⴷ-ⵢⵓⵙⴰ. 

ⴰⴷ ⴷ-ⵢⴰⵙ ⴰⵣⴻⴽⴽⴰ.  

 ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵣⴻⴽⴽⴰ, ⴰⴷ ⴷ-ⵢⴰⵙ.  

 ⴰⵙⴻⵣⵡⴻⵔ ⵓⵙⵙⵉⴷ : ⴰⵣⴻⴽⴽⴰ ⴰⵔⴰ ⴷ-ⵢⴰⵙ. 

ⴷ ⴰⵙⴻⵎⵎⵉⴹ ⴰⵙⵙ-ⴰ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⴰⵙⵙ-ⴰ, ⴷ ⴰⵙⴻⵎⵎⵉⴹ. 

 ⴰⵙⴻⵣⵡⴻⵔ ⵓⵙⵙⵉⴷ : ⴰⵙⵙ-ⴰ ⵉ ⴷ ⴰⵙⴻⵎⵎⵉⴹ. 

 

3. ⴰⵙⴻⵣⵡⴻⵔ ⴷⴻⴳ ⵜⴻⴼⵢⵉⵔⵜ ⵜⵓⴷⴷⵉⵙⵜ 

ⴰⴷ ⵍⵍⵣⴻⵖ ⵎⵉ ⴰⵔⴰ ⴷ-ⵢⴰⵙ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵎⵉ ⴰⵔⴰ ⴷ-ⵢⴰⵙ, ⴰⴷ ⵍⵍⵣⴻⵖ. 

ⵓⵔ ⵉⵡⴻⵅⵅⴻⵔ ⴰⵔⴰ ⴼⴻⵍⵍ-ⴰⵙ ⵙⴻⴳⵎⵉ ⵉ ⴷ-ⵢⵓⵙⴰ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵙⴻⴳⵎⵉ ⵉ ⴷ-ⵢⵓⵙⴰ, ⵓⵔ ⵉⵡⴻⵅⵅⴻⵔ ⴰⵔⴰ ⴼⴻⵍⵍ-ⴰⵙ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⴼⴻⵍⵍ-ⴰⵙ, ⵓⵔ ⵉⵡⴻⵅⵅⴻⵔ ⴰⵔⴰ ⵙⴻⴳⵎⵉ ⵉ ⴷ-ⵢⵓⵙⴰ. 

ⴷ ⴰⴱⴻⵕⵏⵓⵙ ⵉ ⵢⴻⵍⵙⴰ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵉ ⵢⴻⵍⵙⴰ, ⴷ ⴰⴱⴻⵕⵏⵓⵙ. 

ⴰⴷ ⴼⴼⵖⴻⵖ ⵎⴰ ⵢⵓⵙⴰ-ⴷ ⵎⴰⵙⵉ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵎⴰ ⵢⵓⵙⴰ-ⴷ ⵎⴰⵙⵉ, ⴰⴷ ⴼⴼⵖⴻⵖ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵎⴰⵙⵉ, ⵎⴰ ⵢⵓⵙⴰ-ⴷ, ⴰⴷ ⴼⴼⵖⴻⵖ. 

 ⵢⵓⵔⴰ ⵜⴰⴱⵕⴰⵜ ⵉ ⵜⴻⵎⴷⴰⴽⴻⵍⵜ-ⵉⵙ ⵖⴻⵣⵣⵉⴼⴻⵜ. 

  ⴰⵙⴻⵣⵡⴻⵔ ⴰⵃⴻⵔⴼⵉ : ⵉ ⵜⴻⵎⴷⴰⴽⴻⵍⵜ-ⵉⵙ, ⵢⵓⵔⴰ ⵜⴰⴱⵕⴰⵜ ⵖⴻⵣⵣⵉⴼⴻⵜ. 

  ⴰⵙⴻⵣⵡⴻⵔ ⵓⵙⵙⵉⴷ : ⵉ ⵜⴻⵎⴷⴰⴽⴻⵍⵜ-ⵉⵙ ⵉ ⵢⵓⵔⴰ ⵜⴰⴱⵕⴰⵜ ⵖⴻⵣⵣⵉⴼⴻⵜ.  

  ⴰⵙⴻⵣⵡⴻⵔ ⵓⵙⵙⵉⴷ : ⵖⴻⵣⵣⵉⴼⴻⵜ ⵜⴻⴱⵕⴰⵜ ⵉ ⵢⵓⵔⴰ ⵉ ⵜⴻⵎⴷⴰⴽⴻⵍⵜ-ⵉⵙ. 

  ⴰⵙⴻⵣⵡⴻⵔ ⵓⵙⵙⵉⴷ : ⴷ ⵜⴰⴱⵕⴰⵜ ⵖⴻⵣⵣⵉⴼⴻⵏ ⵉ ⵢⵓⵔⴰ ⵉ ⵜⴻⵎⴷⴰⴽⴻⵍⵜ-ⵉⵙ. 

ⴰⵍⴰⵖⵎⵓ : ⵙⴻⴳ ⵓⴹⵔⵉⵙ ⴽⴽⴻⵙ-ⴷ ⵏⴻⵖ ⵅⴷⴻⵎ-ⴷ ⵜⵉⴼⵢⴰⵔ ⵢⴻⵙⵄⴰⵏ ⴰⵙⴻⵎⵎⴰⴷ ⵉⵍⴻⵍⵍⵉ, ⵏⴻⵖ 

ⵜⵉⴼⵢⴰⵔ ⵜⵓⴷⴷⵉⵙⵉⵏ, ⵙⵢⴻⵏ ⴻⴳ-ⴰⵙⴻⵏⵜ ⴰⵙⴻⵣⵡⴻⵔ. 

2.5. ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⵉⵍⴻⵍⵍⵉ 

3. ⴰⵙⴻⵣⵡⴻⵔ ⴷⴻⴳ ⵜⴻⴼⵢⵉⵔⵜ ⵜⵓⴷⴷⵉⵙⵜ 

 ⵜⴻⴽⵛⴻⵎ-ⴷ ⵜⴻⴼⵙⴰ ⵜⴻⵡⵡⵉ-ⴷ ⵙⵏⵉⵡⴰ ⵏ ⵍⵇⴰⵀⵡⴰ ⵜⴻⵏⵏⴰ ⵙ ⵓⵀⵓⵣⵣⵓ ⵓⵇⴻⵔⵔⵓⵢ : “ⴰⵏⵙⵓⴼ ⵢⴻⵙ-

ⵎ ⴰ ⵅⴰⵍⵜⵉ.” ⵜⴻⵔⵔⴰ-ⵢⴰⵙ-ⴷ ⵅⴰⵍⵜⵉ-ⵙ ⴰⵏⴷⴰ ⵜⴻⵡⵀⴻⵎ : “ⴷ ⴰⵛⵓ ⵉ ⵜⵜⵡⴰⵍⵉⵖ ! ⴷ ⴰⵛⵓ-ⵜ ⵡⴰⵢⴻⵏ ⴰⴽⴽⴰ ⴷ-

ⵉⴱⴰⵏⴻⵏ ⵖⴻⴼ ⵡⵓⴷⴻⵎ-ⵉⵎ ⴰ ⵜⴰⴼⵙⴰ ! ⵜⴻⵔⵔⴰ-ⴷ ⵏⵏⴻⵀⵜⴰ ⵜⵢⴻⵎⵎⴰⵜ ⵜⴻⵏⵏⴰ : “ⴷⴰⴽⴽⴻⵏ ⵏⴻⵙⵄⴻⴷⴷⴰ ⵉⴹⴻⵍⵍⵉ 

ⵢⵉⵡⴻⵏ ⵏ ⵢⵉⴹ ⴰⴱⴻⵔⴽⴰⵏ... ⵢⴻⵖⵍⵉ ⵓⵔⴳⴰⵣ-ⵉⵡ ⵖⴻⴼ ⵜⴻⴼⵙⴰ ⵙ ⵜⵢⵉⵜⵉⵡⵉⵏ ⴷ ⵓⵎⴻⵙⵍⴰⵢ ⵓⵛⵎⵉⵜ, ⵜⵓⵛⵛⴹⴰ-

ⵙ ⴷⴰⴽⴽⴻⵏ ⵓⵔ ⴰⵙ-ⵜⴻⵙⵍⵉ ⴰⵔⴰ ⵎⵉ ⵙ-ⵉⴷ-ⵉⵙⴰⵡⴻⵍ ⴰⵛⴽⵓ ⵜⴻⵍⵍⴰ ⵜⴻⴽⵛⴻⵎ ⵙ ⵜⴻⵍⵇⴻⵢ ⴷⴻⴳ ⵓⵄⵉⵡⴻⴷ ⵏ 

ⵜⴻⵎⵙⵉⵔⵉⵏ.” 

 

 ⵜⴻⵏⵏⴰ ⵜⵅⴰⵍⵜⵉⵜ : “ⴰⵎⴻⴽ ⴰⵔⴰ ⵜⵜⵡⴰⵇⴻⴱⵍⴻⵏⵜ ⵜⵍⵓⴼⴰ ⴰⵎ ⵜⵉ ? ⵢⴻⵙⵄⴰ ⴰⵣⵔⴻⴼ ⵓⵔⴳⴰⵣ ⵏ ⵜⵢⴻⵎⵎⴰⵜ 

ⴰⴽⴽⴻⵏ ⴰⴷ ⵢⴻⴷⴷⵓ ⵙ ⵢⵉⵔ ⵜⵉⴽⵍⵉ-ⵢⴰ ? ⵜⴻⵔⵔⴰ-ⴷ ⵜⵢⴻⵎⵎⴰⵜ : “ⴰⵀ ⴰ ⵡⴻⵍⵜⵎⴰ, ⵎⴰⵞⵞⵉ ⴷ ⵜⵉⴽⴽⴻⵍⵜ 

ⵜⴰⵎⴻⵣⵡⴰⵔⵓⵜ, ⵙⴻⴳ ⵡⴰⵙⵎⵉ ⵍⵍⵉⵖ ⵏⴻⴽ ⴷ ⵓⵔⴳⴰⵣ-ⴰ ⵍⵉⵃⴰⵍⴰ ⵜⴻⵍⵍⴰ ⵖⴻⴼ ⵡⴰⴽⴽⴻⵏ ⵜⴻⵜⵜⵡⴰⵍⵉⴹ.” 

ⵜⵄⴻⵢⵢⴻⴹ-ⴷ ⵜⴻⴼⵙⴰ ⵜⵉⵃⵏⵉⴽⵉⵏ-ⵉⵙ ⵓⵖⴰⵍⴻⵏⵜ ⴷ ⵜⵉⵣⴻⴳⴳⴰⵖⵉⵏ : “ⴷ ⴽⴻⵎ ⵉ ⴷ ⵙⵙⴻⴱⴱⴰ ⴰ ⵢⴻⵎⵎⴰ, ⵉⵍⴰⵇ 

ⵓⵔ ⵜⴻⵙⵍⵉⴹ ⴰⵔⴰ ⵎⵉ ⵉⵎⵎⵓⵜ ⴱⴰⴱⴰ.” 

 

2.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ: 

ⵜⴰⴽⵔⵉⴹⵜ ⵖⴻⴼ ⵓⴳⵔⵓⴷ ⴷⵉ ⵜⵡⴰⵛⵓⵍⵜ 

2. ⴰⵇⵛⵉⵛ ⴷ ⴰⵙⴼⴻⵍ ⵏ ⵜⴻⴽⵔⵉⴹⵜ ⴷⴻⴳ ⵜⵡⴰⵛⵓⵍⵜ 

 ⵜⵃⵓⵙⵙ ⵜⵅⴰⵍⵜⵉⵜ ⵙ ⵍⵉⵃⴰⵍⴰ ⵏ ⵜⵡⴰⵛⵓⵍⵜ, ⵜⴻⵏⵏⴰ : “ⴷⴰⴽⴽⴻⵏ ⵢⴻⵎⵎⴰ-ⵎ ⵉⵙⴻⴼⴽ ⴼⴻⵍⵍ-ⴰⵙ ⴰⴷ 

ⵜⴻⵣⵡⴻⴵ ⵉ ⵜⵉⴽⴽⴻⵍⵜ ⵜⵉⵙ ⵙⵏⴰⵜ ⴰⵢⴰ ⴷⴻⴳ ⵍⴼⴰⵢⴷⴰ-ⵎ... ⴻⵔⵔ ⴰⵡⴰⵍ ⵙ ⵜⴰⵣⵣⵍⴰ ⵉ ⵓⵙⵉⵡⴻⵍ ⵏ ⵢⴻⵎⵎⴰ-

ⵎ ⵏⴻⵖ ⵉ ⴽⵔⴰ ⵏ ⵓⵙⵓⵜⴻⵔ ⵏ ⵓⵔⴳⴰⵣ-ⵉⵙ... ⴷⴰⵖ ⵓⵔ ⵜⵜⴰⴵⴵⴰ ⵜⴰⵖⵓⵔⵉ-ⵎ ⵙⵢⴰ ⴷ ⴰⵙⴰⵡⴻⵏ.” ⵜⴻⴳⵣⴻⵎ-

ⴰⵙ ⴰⵡⴰⵍ ⵜⴻⴼⵙⴰ ⵜⴻⵏⵏⴰ : “ⵄⵢⵉⵖ ⴷⴻⴳ ⵜⵓⴷⴻⵔⵜ ⴷⴻⴳ ⵓⵅⵅⴰⵎ-ⴰ.” 

  

 ⵜⴻⵔⵔⴰ-ⴷ ⵜⵅⴰⵍⵜⵉⵜ ⴰⵏⴷⴰ ⵜⵙⴻⴷⵔⴰⵜ-ⵉⵜⵜ : “ⵓⵔ ⴷ-ⵇⵇⴰⵔ ⴰⵔⴰ ⴰⵏⴻⵛⵜ-ⴰ ⴰ ⵢⴻⵍⵍⵉ, ⵢⴻⵎⵎⴰ-ⵎ 

ⵜⴻⴷⴷⴻⵎ ⴰⴽⴽⴻⵏ ⵉⵍⴰⵇ ⵜⵜⴻⵕⴱⴻⵢⵢⴰ-ⵎ ⴷⴰⵖ ⵎⴰⵣⴰⵍ-ⵉⵜⵜ, ⵛⵛⵓⴽⴽⴻⵖ ⴰⵍⴰ ⵍⵅⵉⵔ ⴰⵔⴰ ⵢⵉⵍⵉⵏ ⵙⵢⴰ ⴷ 

ⴰⵙⴰⵡⴻⵏ, ⵎⴰ ⵜⴻⴱⵖⵉⴹ ⴰⴷ ⵜⴻⴷⴷⵓⴹ ⵢⵉⴷ-ⵉ, ⴰⵅⵅⴰⵎ-ⵉⵡ ⴷ ⴰⵅⵅⴰⵎ-ⵉⵎ, ⴰⵏⵙⵓⴼ ⵢⴻⵙ-ⵎ, ⴰⵀⴰⵜ ⵓⵍⴰⵡⴻⵏ 

ⴰⴷ ⵍⴷⵉⵏ ⴰⴷ ⴷ-ⵜⵇⴻⵄⵄⴻⴷ ⵍⵉⵃⴰⵍⴰ ⴰⴷ ⴷ-ⵜⵓⵖⴰⵍⴻⴹ ⵖⴻⵔ ⵢⵉⵔⴻⴱⴱⵉ ⵏ ⵜⵡⴰⵛⵓⵍⵜ-ⵉⵎ.” ⵉⴱⵓⵛⴻⵄ-ⴷ 

ⵡⵓⴷⴻⵎ ⵏ ⵜⴻⴼⵙⴰ ⵜⴻⵏⵏⴰ : “ⴷ ⵜⵉⴽⵜⵉ ⵉⵡⵓⵍⵎⴻⵏ ⴰ ⵅⴰⵍⵜⵉ, ⴰⴷ ⴷⴷⵓⵖ ⵢⵉⴷ-ⵎ ⵎⴰ ⵜⴻⴱⵖⴰ ⵢⴻⵎⵎⴰ.” 

 

 ⵜⴻⵏⵏⴰ ⵜⵢⴻⵎⵎⴰⵜ ⵖⴻⴼ ⵡⴰⴽⴽⴻⵏ ⵜⵃⵓⵙⵙ : “ⵛⵛⴻⵔⵟ ⴰⴷ ⵜⵉⵍⵉⴹ ⴷ ⵜⴰⵇⵛⵉⵛⵜ ⵢⴻⵜⵜⴰⵖⴻⵏ ⴰⵡⴰⵍ ⵉ 

ⵅⴰⵍⵜⵉ-ⵙ ⴷⴰⵖ ⴰⴷ ⵜⵅⴻⴷⵎⴻⴹ ⴰⵖⴰⵏⴻⵏ-ⵉⵎ ⵉⵖⵓⵔⴱⵉⵣⴻⵏ... ⴷⴰⵖ ⵓⵔ ⵜⵜⵓⴹⵓⵍ ⴰⵔⴰ ⴼⴻⵍⵍ-ⴰⵏⴻⵖ... ⴰⴷ ⴽⴻⵎ-

ⵏⴻⵛⵜⵉⵇ.” ⵜⴰⴼⵙⴰ ⵜⴳⴻⵏⵏⴻⵣ ⵖⴻⵔ ⵢⵉⵔⴻⴱⴱⵉ ⵏ ⵢⴻⵎⵎⴰ-ⵙ, ⵜⴻⵏⵏⴰ ⴰⵏⴷⴰ ⵜⴻⵜⵜⵡⴰⵅⵏⴻⵇ ⴷⴻⴳ ⵓⵙⵓⴼⴼⴻⵖ ⵏ 

ⵜⴻⵏⴼⴰⵍⵉⵢⵉⵏ-ⴰ : “ⵜⴰⵏⴻⵎⵎⵉⵔⵜ-ⵉⵎ, ⵓⵔ ⵜⵜⴹⵓⵍⵓⵖ ⴰⵔⴰ ⴼⴻⵍⵍ-ⴰⵎ, ⴰ ⵜⴰⵢⴻⵎⵎⴰⵜ ⵄⵣⵉⵣⴻⵏ ⴰⴽⴽ ⴷⴻⴳ 

ⴷⴷⵓⵏⵉⵜ...” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.34. 

ⵙⴻⴷⵔⴻⵜ : ⵙⴻⵔⵙ, ⵙⴰⵍⵡⵉ, ⴽⴽⴻⵙ ⵓⵔⵉⴼ. 

ⴰⵖⵓⵔⴱⵉⵣ : ⵢⴻⵔⵣⴰⵏ ⴰⵖⴻⵔⴱⴰⵣ, ⵍⴰⴽⵓⵍ; ⴰⵏⵖⴻⵔⴱⴰⵣ.   

ⵖⵓⵔⴱⴻⵣ : ⴽⵛⴻⵎ ⵖⴻⵔ ⵓⵖⴻⵔⴱⴰⵣ. 

ⵜⵉⵖⵓⵔⴱⴻⵣⵜ : ⴰⴽⵓⴷ ⵢⴻⵙⵄⴻⴷⴷⴰ ⵢⵉⵡⴻⵏ ⴷⴻⴳ ⵓⵖⴻⵔⴱⴰⵣ.    

ⵙⵖⵓⵔⴱⴻⵣ : ⵙⴻⴽⵛⴻⵎ ⵖⴻⵔ ⵓⵖⴻⵔⴱⴰⵣ. 

ⴰⵙⵖⵓⵔⴱⴻⵣ : ⴰⵙⴻⴽⵛⴻⵎ ⵖⴻⵔ ⵓⵖⴻⵔⴱⴰⵣ.  

ⵜⴰⵏⴻⵎⵎⵉⵔⵜ : ⵚⵚⴰⵃⵉⵜ.    

ⴰⵙⵏⴻⵎⵎⴻⵔ : ⵉⵙⴻⵎ ⵏ ⵜⵉⴳⴰⵡⵜ ⵏ “ⵙⵏⴻⵎⵎⴻⵔ”. 

ⵙⵍⵉ : ⵣⵡⴻⴵ.      

ⵜⵉⵙⵓⵍⵢⴰ : ⵣⵡⴰⴵ. 

ⴰⵏⵙⵓⴼ : ⵎⵕⴻⵃⴱⴰ. 

 

- ⴷ ⴰⵛⵓ ⵢⴻⴹⵔⴰⵏ ⵉⴹⴻⵍⵍⵉ ⴷⴻⴳ ⵓⵅⵅⴰⵎ ⵏ ⵜⴻⴼⵙⴰ ? 

- ⴷ ⴰⵛⵓ ⵏ ⵙⵙⴻⴱⴱⴰ ⵏ ⵣⵣⵡⴰⵊ ⵏ ⵜⵢⴻⵎⵎⴰⵜ ⵉ ⵜⵉⴽⴽⴻⵍⵜ ⵜⵉⵙ ⵙⵏⴰⵜ, ⵜⵇⴻⴱⵍⴻⴹ ⴰⵏⴻⵛⵜ-ⴰ ? 

- ⴰⵏⵡⴰ ⴼⴻⵔⵔⵓ ⵉ ⴷ-ⵜⴻⴼⴽⴰ ⵜⵅⴰⵍⵜⵉⵜ ? 

 

 

- ⴷ ⴰⵛⵓ ⵉ ⵢⴻⵔⵔⴰⵏ ⵜⴻⴼⵙⴰ ⴰⴷ ⴷ-ⵜⴻⴽⵛⴻⵎ ⵍⴰ ⵜⴻⵜⵜⵀⵓⵣⵣⵓ ⴰⵇⴻⵔⵔⵓⵢ-ⵉⵙ ? 

- ⵉⵏⵉ-ⴷ ⵜⵉⵏⴼⴰⵍⵉⵢⵉⵏ ⵉ ⴷ-ⵢⴻⵙⴽⴰⵏⴰⵢⴻⵏ ⵜⴰⴽⵔⵉⴹⵜ ⵏ ⵓⵔⴳⴰⵣ ⵏ ⵜⵢⴻⵎⵎⴰⵜ ? 

- ⴰⵎⴻⴽ ⵉ ⵜⵡⴻⵍⵍⴻⵀ ⵜⵅⴰⵍⵜⵉⵜ ⵜⴰⴼⵙⴰ ⴰⴽⴽⴻⵏ ⴰⴷ ⵜⵡⴻⵅⵅⴻⵔ ⵖⴻⴼ ⵡⵓⴳⵓⵔⴻⵏ ? 

- ⵜⴻⵜⵜⵡⴰⵇⴻⵏⵏⴻⵄ ⵜⴻⴼⵙⴰ ⵙ ⵢⵉⵡⴻⵍⵍⵉⵀⴻⵏ ⵏ ⵅⴰⵍⵜⵉ-ⵙ ? 

- ⴷ ⴰⵛⵓ ⵏ ⵜⵉⴽⵜⵉ ⵉ ⴷ-ⵜⴻⴼⴽⴰ ⵜⵅⴰⵍⵜⵉⵜ ⵉⵎⵉ ⵉⵡⴻⵍⵍⵉⵀⴻⵏ-ⵉⵙ ⵓⵔ ⵙⴰⵡⴹⴻⵏ ⴰⵔⴰ ? 

 ⵉⵣⴻⵔⴼⴰⵏ ⴰⴽ ⴷ ⵡⴰⵖⴰⵏⴻⵏ ⵏ ⵓⴳⵔⵓⴷ  

 ⴰⵎⵙⵉⵙⵉ ⵏ ⵢⵉⵣⴻⵔⴼⴰⵏ ⵏ ⵓⴳⵔⵓⴷ ⵏ ⵢⵉⵖⵍⴰⵏⴻⵏ ⵉⴷⵓⴽⵍⴻⵏ ⵉⵍⵓⵍ-ⴷ ⴰⵙⵙ ⵏ 20 ⵓⵏⴱⵉⵔ 1989. 

ⵍⴻⵣⵣⴰⵢⴻⵔ ⵜⴻⴷⴷⴻⵎ ⵙ ⵓⴱⵔⵉⴷ ⵓⵏⵚⵉⴱ ⴰⵎⵙⵉⵙⵉ-ⵢⴰ ⵏ ⵢⵉⵣⴻⵔⴼⴰⵏ ⵏ ⵓⴳⵔⵓⴷ ⴰⵙⵙ ⵏ 19 ⴷⵓⵊⴰⵏⴱⴻⵔ 

1992. ⴰⵎⵙⵉⵙⵉ-ⵢⴰ ⵢⴻⵔⵣⴰ ⵉⴳⴻⵔⴷⴰⵏ ⵢⴻⵙⵄⴰⵏ ⵙ ⴷⴷⴰⵡ ⵏ 18 ⵏ ⵢⵉⵙⴻⴳⴳⴰⵙⴻⵏ. ⴳⴰⵔ ⵢⵉⵣⴻⵔⴼⴰⵏ 

ⵉⴳⴻⵊⴷⴰⵏⴻⵏ, ⴰⴷ ⵏⴰⴼ : ⴰⵣⵔⴻⴼ ⵏ ⵜⵉⴳⵓⵔⵔⴻⵣⵜ, ⴰⵣⵔⴻⴼ ⵏ ⵓⵙⵏⴰⵙ ⵏ ⵢⵉⵣⴻⵔⴼⴰⵏ-ⵉⵙ, ⴰⵣⵔⴻⴼ ⵏ 

ⵜⵓⴷⴻⵔⵜ ⴷ ⵓⵏⴻⴳⵎⵓ, ⴰⵣⵔⴻⴼ ⵏ ⵢⵉⵙⴻⵎ ⴰⴽ ⴷ ⵜⵖⴻⵍⵏⴻⵡⵜ, ⴰⵣⵔⴻⴼ ⵏ ⵓⵖⵓⵔⴻⴽ, ⴰⵣⵔⴻⴼ ⵏ ⵜⵡⴰⵛⵓⵍⵜ ⴰⴽ ⴷ 

ⵓⵅⵅⴰⵎ, ⴰⵣⵔⴻⴼ ⵏ ⵜⵍⴻⵍⵍⵉ ⵏ ⵜⴻⴽⵜⵉ ⴷ ⵓⵎⴻⵙⵍⴰⵢ, ⴰⵣⵔⴻⴼ ⵏ ⵓⵜⵜⵉⴽⴽⵉ, ⴰⵣⵔⴻⴼ ⵏ ⵢⵉⵙⴰⵍⴻⵏ, ⴰⵣⵔⴻⴼ ⵏ 

ⵡⴰⵢⴰⵍ, ⵉⵣⴻⵔⴼⴰⵏ ⵏ ⵢⵉⵄⵓⴹⴰⵔⴻⵏ, ⴰⵣⵔⴻⴼ ⵏ ⵜⴷⴰⵡⵙⴰ ⴷ ⵜⵜⴰⵡⵉⵍⴰⵜ ⵏ ⵓⴷⴰⵡⵉ, ⴰⵣⵔⴻⴼ ⵏ ⵓⵙⴻⴳⵎⵉ, 

ⴰⵣⵔⴻⴼ ⵏ ⵜⵓⵔⴰⵔⵜ ⴰⴽ ⴷ ⵓⵙⴳⵓⵏⴼⵓ. 

 

 ⴷⴰⵛⵓ ⴰⴳⵔⵓⴷ ⵢⴻⵙⵄⴰ ⴷⴰⵖ ⴰⵖⴰⵏⴻⵏ, ⴷⴰⴽⴽⴻⵏ ⴰⴷ ⵉⵇⴰⴷⴻⵔ ⵉⵎⴰⵡⵍⴰⵏ-ⵉⵙ, ⴰⴷ ⵉⵇⴰⴷⴻⵔ 

ⵉⵙⴻⵍⵎⴰⴷⴻⵏ-ⵉⵙ, ⴰⴷ ⴰⵙⴻⵏ-ⵉⵜⵜⴰⵖ ⴰⵡⴰⵍ, ⵉⵍⴰⵇ ⴰⴷ ⵜⴻⵏ-ⵉⵜⵜⵛⴰⵡⴰⵕ ⴷⴻⴳ ⵡⴰⵢⴻⵏ ⵉⵅⴻⴷⴷⴻⵎ, ⵉⵍⴰⵇ ⴰⴷ 

ⵉⵕⴰⵊⵓ ⵜⴰⵡⴰⵍⴰ-ⵙ ⴰⴽⴽⴻⵏ ⴰⴷ ⴷ-ⵉⵎⴻⵙⵍⴰⵢ, ⴰⴷ ⵉⵇⴰⴷⴻⵔ ⵉⵏⴻⵍⵎⴰⴷⴻⵏ, ⴰⴷ ⵢⴻⵟⵟⴻⴼ ⴷⵉ ⵜⵍⵉⵙⴰ-ⵙ, ⴰⴷ 

ⵉⵙⴻⵅⴷⴻⵎ ⵜⴰⵣⵎⴻⵔⵜ-ⵉⵙ ⴷⴻⴳ ⵓⵅⴻⴷⴷⵉⵎ-ⵉⵙ, ⴷⵉ ⵜⵖⵓⵔⵉ-ⵙ, ⴷⵉ ⵜⴻⵣⴷⴻⴳ ⵏ ⵢⵉⵎⴰⵏ-ⵉⵙ ⴷⴰⵖ ⵏ 

ⵜⵡⴻⵏⵏⴰⴹⵜ … 

 

ⵜⵉⴳⵓⵔⵔⴻⵣⵜ : ⵜⵉⵍⵉⵏ ⴷⴻⴳ ⵡⴰⴷⴷⴰⴷ ⵉⴳⴻⵔⵔⵣⴻⵏ.  ⴰⵙⵏⴰⵙ : ⴰⵙⴻⵎⵔⴻⵙ, ⴰⵙⴻⵅⴷⴻⵎ.  

ⵜⵉⵖⴻⵍⵏⴻⵡⵜ : ⵜⵉⴽⴽⵉⵏ ⵏ ⴽⵔⴰ ⵏ ⵓⵎⴷⴰⵏ ⴷⴻⴳ ⴽⵔⴰ ⵏ ⵓⵡⴰⵏⴻⴽ.  

ⴰⵢⴰⵍ : ⵜⵉⵔⵉⵔⵉⵜ ⵏ ⴽⵔⴰ ⵏ ⵓⴳⵔⵓⴷ ⴰⵎ ⵡⴰⴽⴽⴻⵏ ⴷ ⵎⵎ-ⵉⴽ ⵏⴻⵖ ⴷ ⵢⴻⵍⵍⵉ-ⴽ.  

ⵓⵢⵉⵍ : ⵡⵉⵏ ⵉ ⵢⴻⵜⵜⵡⴰⵢⵍⴻⵏ.     ⴰⵎⴰⵢⴰⵍ : ⵢⴻⵔⵣⴰⵏ ⴰⵢⴰⵍ.  

ⴰⵢⴻⵍ : ⴻⵔⵔ ⴽⵔⴰ ⵏ ⵓⴳⵔⵓⴷ ⴰⵎ ⵡⴰⴽⴽⴻⵏ ⴷ ⵎⵎ-ⵉⴽ ⵏⴻⵖ ⴷ ⵢⴻⵍⵍⵉ-ⴽ.   ⵜⴰⵡⴰⵍⴰ : ⵏⵏⵓⴱⴰ. 

 

 ⵜⴰⵏⴰⵎⵉⵜ ⵏ ⵓⴳⵔⵓⴷ 

 ⴰⵙⴻⴳⵎⵉ ⵏ ⵓⴳⵔⵓⴷ ⴰⵜⴰⵏ ⵖⴻⵔ ⵢⵉⵎⴰⵡⵍⴰⵏ-ⵉⵙ, ⵎⴰ ⵡⴻⵍⵍⵀⴻⵏ-ⵜ ⵖⴻⵔ ⵡⴰⵢⴻⵏ ⵢⴻⵍⵀⴰⵏ, ⴰⴷ ⵢⵉⴷⵉⵔ 

ⵢⴻⵙ-ⵙ. ⵎⴰ ⵙⵄⴻⵡⵊⴻⵏ-ⵜ, ⵢⴻⵜⵜⵡⴰⴵⴵ, ⴰⴷ ⵢⵉⵍⵉ ⴷ ⴰⵛⴰⵇⵍⴰⵍ ⴷⴰⵖ ⵉⵙⴰⴹⴰⵏ. ⴰⵙⴻⴳⵎⵉ ⴷⵉ ⵜⴻⵎⵥⵉ ⵖⴻⴼ 

ⵡⴰⴽⴽⴻⵏ ⵇⵇⴰⵔⴻⵏ : “ⴽⵔⴻⵙ ⵜⴰⵡⵙⵉⵎⵜ ⴰⴽⴽⴻⵏ ⴷ ⵜⴰⵣⴻⴳⵣⴰⵡⵜ ⵎⵉ ⵜⴻⵇⵇⵓⵔ ⴰⴷ ⵜⴻⵔⵔⴻⵥ.” 

 

 ⴻⴳ-ⴰⵙ ⵜⵉⵍⵉⴹ ⴷⴻⴳ ⵡⴰⴷⴻⴳ ⵏ ⵜⵅⴰⵍⵜⵉⵜ, ⴻⴼⴽ-ⴷ ⵜⵉⴼⵔⴰⵜ ⵉ ⵡⵓⴳⵓⵔ ⵏ ⵜⴻⴼⵙⴰ ⵏⴻⵖ ⵖⴻⴼ ⴽⵔⴰ ⵏ 

ⵓⴳⵔⵓⴷ ⵉ ⵖⴻⴼ ⴷ-ⵜⴻⵍⵍⴰ ⵜⴻⴽⵔⵉⴹⵜ ⴷⵉ ⵜⵡⴰⵛⵓⵍⵜ. 

 4. ⵜⴰⵎⴰⵡⵜ 1.  

ⵢⴻⵣⵎⴻⵔ ⴷⴰⵖ ⴰⴷ ⴷ-ⵢⵉⵍⵉ ⵓⵙⴻⵣⵡⴻⵔ ⵏ ⵓⵔⴱⵉⴱ. 

 ⵢⵓⵖ-ⴷ ⵉⵎⵔⵓ ⴰⵣⴻⴳⴳⴰⵖ. 

 ⴰⵙⴻⵣⵡⴻⵔ ⴰⵃⴻⵔⴼⵉ : ⵉⵎⵔⵓ ⴰⵣⴻⴳⴳⴰⵖ, ⵢⵓⵖ-ⴷ. (ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⵓⵙⵔⵉⴷ) 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⵉⵎⵔⵓ ⴰⵣⴻⴳⴳⴰⵖ ⵉ ⴷ-ⵢⵓⵖ. (ⴰⵙⴻⵣⵡⴻⵔ ⵏ ⵓⵙⴻⵎⵎⴰⴷ ⵓⵙⵔⵉⴷ) 

 ⴰⵙⴻⵣⵡⴻⵔ ⵓⵙⵙⵉⴷ : ⴷ ⴰⵣⴻⴳⴳⴰⵖ ⵢⵉⵎⵔⵓ ⵉ ⴷ-ⵢⵓⵖ. (ⴰⵙⴻⵣⵡⴻⵔ ⵏ ⵓⵔⴱⵉⴱ) 

 

 5. ⵜⴰⵎⴰⵡⵜ 2 

ⵢⴻⵣⵎⴻⵔ ⴰⴷ ⴷ-ⵢⵉⵍⵉ ⵓⵙⴻⵣⵡⴻⵔ ⵏ ⵢⵉⵡⴻⵏ ⵏ ⵓⵙⴻⵎⵎⴰⴷ. 

ⵢⵓⵖ-ⴷ ⵎⴰⵣⵉⵖ ⵉ ⵎⵎⵉ-ⵙ ⵉⵎⵔⵓ ⵉⴹⴻⵍⵍⵉ ⴷⵉ ⵜⵃⴰⵏⵓⵜ.  

 

  ⵎⴰⵣⵉⵖ, ⵢⵓⵖ-ⴷ ⵉ ⵎⵎⵉ-ⵙ ⵉⵎⵔⵓ ⵉⴹⴻⵍⵍⵉ ⴷⵉ ⵜⵃⴰⵏⵓⵜ.  

  ⴷ ⵎⴰⵣⵉⵖ ⵉ ⴷ-ⵢⵓⵖⴻⵏ ⵉ ⵎⵎⵉ-ⵙ ⵉⵎⵔⵓ ⵉⴹⴻⵍⵍⵉ ⴷⵉ ⵜⵃⴰⵏⵓⵜ. 

 

  ⵉ ⵎⵎⵉ-ⵙ, ⵢⵓⵖ-ⴷ ⵎⴰⵣⵉⵖ ⵉⵎⵔⵓ ⵉⴹⴻⵍⵍⵉ ⴷⵉ ⵜⵃⴰⵏⵓⵜ ⴷⵉ ⵜⵃⴰⵏⵓⵜ.  

  ⵉ ⵎⵎⵉ-ⵙ (ⵉ ⵡⵓⵎⵉ) ⵉ ⴷ-ⵢⵓⵖ ⵎⴰⵣⵉⵖ ⵉⵎⵔⵓ ⵉⴹⴻⵍⵍⵉ ⴷⵉ ⵜⵃⴰⵏⵓⵜ. 

  ⴷ ⵎⵎⵉ-ⵙ ⵉ ⵡⵓⵎⵉ ⵉ ⴷ-ⵢⵓⵖ ⵎⴰⵣⵉⵖ ⵉⵎⵔⵓ ⵉⴹⴻⵍⵍⵉ ⴷⵉ ⵜⵃⴰⵏⵓⵜ. 

 

  ⵉⵎⵔⵓ, ⵢⵓⵖ-ⴷ ⵎⴰⵣⵉⵖ ⵉ ⵎⵎⵉ-ⵙ ⵉⴹⴻⵍⵍⵉ ⴷⵉ ⵜⵃⴰⵏⵓⵜ.  

  ⴷ ⵉⵎⵔⵓ ⵉ ⴷ-ⵢⵓⵖ-ⴷ ⵎⴰⵣⵉⵖ ⵉ ⵎⵎⵉ-ⵙ ⵉⴹⴻⵍⵍⵉ ⴷⵉ ⵜⵃⴰⵏⵓⵜ. 

 

  ⵉⴹⴻⵍⵍⵉ, ⵢⵓⵖ-ⴷ ⵎⴰⵣⵉⵖ ⵉⵎⵔⵓ ⵉ ⵎⵎⵉ-ⵙ ⴷⵉ ⵜⵃⴰⵏⵓⵜ.  

  ⵉⴹⴻⵍⵍⵉ ⵉ ⴷ-ⵢⵓⵖ ⵎⴰⵣⵉⵖ ⵉⵎⵔⵓ ⵉ ⵎⵎⵉ-ⵙ ⴷⵉ ⵜⵃⴰⵏⵓⵜ. 

 

 ⴷⵉ ⵜⵃⴰⵏⵓⵜ, ⵢⵓⵖ-ⴷ ⵎⴰⵣⵉⵖ ⵉ ⵎⵎⵉ-ⵙ ⵉⵎⵔⵓ ⵉⴹⴻⵍⵍⵉ.  

 ⴷⵉ ⵜⵃⴰⵏⵓⵜ ⵉ ⴷ-ⵢⵓⵖ ⵎⴰⵣⵉⵖ ⵉ ⵎⵎⵉ-ⵙ ⵉⵎⵔⵓ ⵉⴹⴻⵍⵍⵉ.  

 

 

 

 

4. ⵜⴰⵎⴰⵡⵜ 1 : ⴰⵙⴻⵣⵡⴻⵔ ⵏ ⵓⵔⴱⵉⴱ 

5. ⵜⴰⵎⴰⵡⵜ 2 : ⴰⵙⴻⵣⵡⴻⵔ ⵏ ⵡⴰⵟⴰⵙ ⵏ ⵢⵉⵙⴻⵎⵎⴰⴷⴻⵏ

ⴰⵎ ⵡⴰⴽⴽⴻⵏ ⵢⴻⵣⵎⴻⵔ ⴰⴷ ⴷ-ⵢⵉⵍⵉ ⵓⵙⴻⵣⵡⴻⵔ ⵏ ⵡⴰⵟⴰⵙ ⵏ ⵢⵉⵙⴻⵎⵎⴰⴷⴻⵏ. 

  ⵎⴰⵣⵉⵖ, ⵉ ⵎⵎⵉ-ⵙ, ⵢⵓⵖ-ⴷ ⵉⵎⵔⵓ ⵉⴹⴻⵍⵍⵉ ⴷⵉ ⵜⵃⴰⵏⵓⵜ.  

  ⵎⴰⵣⵉⵖ, ⵉ ⵎⵎⵉ-ⵙ (ⵉ ⵡⵓⵎⵉ) ⵉ ⴷ-ⵢⵓⵖ ⵉⵎⵔⵓ ⵉⴹⴻⵍⵍⵉ ⴷⵉ ⵜⵃⴰⵏⵓⵜ. 

  ⵎⴰⵣⵉⵖ, ⴷ ⵎⵎⵉ-ⵙ ⵉ ⵡⵓⵎⵉ ⵉ ⴷ-ⵢⵓⵖ ⵉⵎⵔⵓ ⵉⴹⴻⵍⵍⵉ ⴷⵉ ⵜⵃⴰⵏⵓⵜ. 

 

  ⵉ ⵎⵎⵉ-ⵙ, ⵉⴹⴻⵍⵍⵉ, ⵢⵓⵖ-ⴷ ⵎⴰⵣⵉⵖ ⵉⵎⵔⵓ ⴷⵉ ⵜⵃⴰⵏⵓⵜ.  

  ⵉ ⵎⵎⵉ-ⵙ, ⵉⴹⴻⵍⵍⵉ ⵉ ⴷ-ⵢⵓⵖ ⵎⴰⵣⵉⵖ ⵉⵎⵔⵓ ⴷⵉ ⵜⵃⴰⵏⵓⵜ. 

 

  ⵎⴰⵣⵉⵖ, ⵉ ⵎⵎⵉ-ⵙ, ⵉⵎⵔⵓ, ⵢⵓⵖ-ⴷ ⵉⴹⴻⵍⵍⵉ ⴷⵉ ⵜⵃⴰⵏⵓⵜ.  

  ⵎⴰⵣⵉⵖ, ⵉ ⵎⵎⵉ-ⵙ, ⴷ ⵉⵎⵔⵓ ⵉ ⵙ-ⵉⴷ-ⵢⵓⵖ ⵉⴹⴻⵍⵍⵉ ⴷⵉ ⵜⵃⴰⵏⵓⵜ. 

 

  ⴷⵉ ⵜⵃⴰⵏⵓⵜ, ⵎⴰⵣⵉⵖ, ⵉ ⵎⵎⵉ-ⵙ, ⵢⵓⵖ-ⴷ ⵉⵎⵔⵓ ⵉⴹⴻⵍⵍⵉ.  

  ... 

 

ⴰⵍⴰⵖⵎⵓ 1 : ⵙⴻⴳ ⵓⴹⵔⵉⵙ, ⴽⴽⴻⵙ-ⴷ ⵏⴻⵖ ⵅⴷⴻⵎ-ⴷ ⵜⵉⴼⵢⴰⵔ ⵢⴻⵙⵄⴰⵏ ⴰⵔⴱⵉⴱ ⵏ ⵜⵖⴰⵔⴰ, 

ⴷⴰⵖ ⵜⵉⴼⵢⴰⵔ ⵢⴻⵙⵄⴰⵏ ⵏⵏⵉⴳ ⵏ ⵢⵉⵡⴻⵏ ⵏ ⵓⵙⴻⵎⵎⴰⴷ, ⵙⵢⴻⵏ ⴻⴳ-ⴰⵙⴻⵏⵜ ⴰⵙⴻⵣⵡⴻⵔ. 

 

ⴰⵍⴰⵖⵎⵓ 2 : ⴻⴳ ⵉⵙⴻⵣⵡⴰⵔ ⵉ ⵜⴻⴼⵢⵉⵔⵜ-ⴰ :  

ⵢⴻⴼⴽⴰ ⵓⵏⴻⵎⵀⴰⵍ ⵉ ⵜⵡⴰⵙⵏⴰ ⴰⵔⵔⴰⵣ ⵉⴹⴻⵍⵍⵉ ⴷⴻⴳ ⵓⵖⴻⵔⴱⴰⵣ.  

 ⵜⵕⵓⵃ ⵜⴻⴼⵙⴰ ⵖⴻⵔ ⵓⵅⵅⴰⵎ ⵏ ⵅⴰⵍⵜⵉ-ⵙ ⵜⴻⵙⵄⴻⴷⴷⴰ ⵖⵓⵔ-ⵙ ⵓⵙⵙⴰⵏ ⵢⴻⵍⵀⴰⵏ ⵓⵔ 

ⵏⴻⵜⵜⵡⴰⵜⵜⴻⵜⵜⵓⵢ ⴰⵔⴰ, ⵙⵢⴰ ⵡⴻⵙⵢⴰ ⵜⵔⴻⵣⵣⵓ ⵖⴻⵔ ⵢⴻⵎⵎⴰ-ⵙ, ⵖⴻⴼ ⵡⴰⴽⴽⴻⵏ ⵉⵣⴻⵔⵔⵉ ⵡⴰⴽⵓⴷ ⵜⵓⵖⴰⵍ 

ⴷⵉ ⵍⵃⴰⵍⴰ ⵉⴳⴻⵔⵔⵣⴻⵏ.  

 

 ⵢⵉⵡⴻⵏ ⵏ ⵡⴰⵙⵙ ⵅⴰⵍⵜⵉ-ⵙ ⵜⴻⵍⵍⴰ ⵜⴻⵇⵍⴰⵥⴻⵄ ⵖⴻⴼ ⵓⵙⵖⵉⵎ ⵜⴻⵊⵖⴰⵎⴰⵢ ⴷⴻⴳ ⵓⴼⴻⵏⴵⴰⵍ ⵍⵇⴰⵀⵡⴰ, 

ⵜⵍⵓⵄⴰ-ⵜⵜ ⵜⴻⴼⵙⴰ ⵜⴻⵏⵏⴰ-ⵢⴰⵙ : “ⵓⵔ ⵡⴰⵍⴰⵖ ⴰⵔⴰ ⵖⵓⵔ-ⵎ ⴰ ⵅⴰⵍⵜⵉ ⴰⵢⴻⵏ ⴰⵔⴰ ⵢⵉ-ⵉⵇⴻⵍⵇⴻⵏ ⵓⵔ ⴳⴳⴰⵏⴻⵏ 

ⴰⵔⴰ ⵏⴻⵖ ⴰⴷ ⵉⵙⵍⵓⵖ ⵟⵟⴱⵉⵄⴰ-ⵡ ⴰⵎ ⴷⴻⴳ ⵓⵅⵅⴰⵎ-ⵏⵏⴻⵖ. ⴷⴰ ⴽⵔⴰ ⵢⴻⵍⵍⴰⵏ ⵢⴻⵔⴽⴻⴷ ⵖⴰⵙ ⵍⵍⴰⵏ ⵡⴰⵔⵔⴰⵛ 

ⴷ ⵜⴻⵇⵛⵉⵛⵉⵏ, ⴰⵣⵎⵓⵎⴻⴳ ⵓⵔ ⵉⵜⵉⵅⵉⵔ ⴰⵔⴰ ⵖⴻⴼ ⵢⵉⵛⴻⵏⴼⵉⵔⴻⵏ-ⵉⵎ ⵓⵍⴰⵎⴰ ⵜⴻⵙⵄⵉⴹ ⴰⵟⴰⵙ ⵏ ⵍⴻⵛⵖⴰⵍ.” 

ⵜⴻⵣⵎⵓⵎⴻⴳ-ⴷ ⵜⵅⴰⵍⵜⵉⵜ ⵜⴻⵏⵏⴰ : “ⵜⵓⴷⴻⵔⵜ ⴰ ⵢⴻⵍⵍⵉ, ⴰⵅ ⴰⵡⵉ-ⴷ, ⵃⵚⵓ ⴰ ⵢⴻⵍⵍⵉ ⴰⵅⵅⴰⵎ ⵢⴻⴱⵏⴰⵏ ⵖⴻⴼ 

ⵓⵖⵓⵍⵍⵓ ⴷ ⵓⵎⴻⵏⵏⵓⵖ ⴷ ⴰⵅⵅⴰⵎ ⵢⴻⵔⵡⵉⵏ. ⵉⵙⴻⴼⴽ ⴰⴷ ⵜⴻⵞⵞⴰⵕ ⵜⴻⴳⵏⵉⵜ ⵏ ⵜⵡⴰⵛⵓⵍⵜ ⴷ ⵜⴰⵢⵔⵉ ⴷ ⵓⵎⵢⴻⵥⴷ, 

ⵎⴰ ⵉⵏⴻⵊⵍⴰ ⵓⵎⵢⴻⵥⴷ ⴷ ⵓⵎⵄⵉⵡⴻⵏ ⵇⵇⵍⴻⵏ ⴷⴻⴳ ⵡⴰⴷⴻⴳ-ⵏⵙⴻⵏ ⵓⵖⵓⵍⵍⵓ ⴷ ⵓⵎⵢⴻⵞⵞⵉ, ⴷ ⵡⴰ ⵉ ⴷ ⴰⵔⵡⴰⵢ ⵏ 

ⵜⵉⴷⴻⵜ, ⵏⴻⴽ ⴷ ⵓⵔⴳⴰⵣ-ⵉⵡ ⵏⵡⴻⵜ ⵙ ⵡⴰⵢⴻⵏ ⵏⴻⵣⵎⴻⵔ ⴰⴽⴽⴻⵏ ⴰⴷ ⵙⴻⵏ-ⵏⵙⴻⵍⵎⴻⴷ ⵎⴻⵕⵕⴰ ⴰⴷ ⴷⴷⵓⵏ ⴷⴻⴳ 

ⵓⴱⵔⵉⴷ-ⴰ.” 

 

 

 

 

3.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⴳⴻⵎⵎⵓ ⵏ ⵓⴳⵔⵓⴷ ⴷⵉ ⵜⴻⴳⵏⴰⵜⵉⵏ ⵢⴻⵍⵀⴰⵏ 

3. ⵉⵣⴻⵔⴼⴰⵏ ⵏ ⵓⵇⵛⵉⵛ 

 ⵜⴻⵔⵔⴰ-ⴷ ⵏⵏⴻⵀⵜⴰ ⵜⴻⴼⵙⴰ ⵜⴻⵏⵏⴰ : “ⴰⵀ, ⴰⵙⴻⵍⵎⴻⴷ, ⵜⴻⵙⵏⴻⴷⴼⴻⴹ-ⴷ ⵍⴵⴻⵔⵃ-ⵉⵡ ⵉ ⵢⴻⵍⵍⴰⵏ 

ⵢⴻⵇⵇⴰⵣ ⴷⴻⴳ ⵡⵓⵍ-ⵉⵡ ⵡⴻⵔⵄⴰⴷ ⵉⵊⵉ... ⵜⵜⵡⴰⵃⴻⵕⵕⵎⴻⵖ ⴷⴻⴳ ⵜⵖⵓⵔⵉ ⵏⴻⴽ ⵓⵔ ⵄⴻⴷⴷⴰⵖ ⴰⵔⴰ ⵎⵔⴰⵡ 

ⴷ ⵙⵉⵏ ⵏ ⵢⵉⵙⴻⴳⴳⴰⵙⴻⵏ, ⵉⵎⴻⵙⵍⴰⵢ-ⵉⵢⵉ-ⴷ ⵓⵔⴳⴰⵣ ⵏ ⵢⴻⵎⵎⴰ ⵢⵉⵡⴻⵏ ⵏ ⵡⴰⵙⵙ ⵙ ⵢⵉⵍⴻⵙ ⵉⴳⴻⵣⵣⵎⴻⵏ, 

ⵢⴻⵏⵏⴰ : “ⵜⴻⵛⵛⴰⴹ-ⴰⵎ ⵜⵖⵓⵔⵉ ⴷ ⵓⵍⵎⵓⴷ ⴰ ⵜⴰⵎⴱⴰⵚⵉⵜ, ⴷ ⴰⵅⴻⴷⴷⵉⵎ-ⵉⵎ ⵏ ⵓⵅⵅⴰⵎ ⵉ ⵢⴻⵣⵡⴰⵔⴻⵏ, ⵡⵉ-

ⵢⴰⵎ !” 

 

 ⵜⴻⵏⵏⴰ-ⵢⴰⵙ ⵅⴰⵍⵜⵉ-ⵙ : “ⴷ ⴰⵛⵓ ⵜⴻⵏⵏⴰ ⵢⴻⵎⵎⴰ-ⵎ ?” ⵜⵙⵓⵙⴻⵎ ⵜⴻⴼⵙⴰ ⵜⴰⵏⴰⴼⴰ ⵙⵢⴻⵏ ⵜⴻⵏⵏⴰ : 

“ⵎⴻⵙⴽⵉⵏⵜ ⵢⴻⵎⵎⴰ... ⵜⴻⵄⵔⴻⴹ ⴰⵛⵃⴰⵍ ⴷ ⴰⴱⵔⵉⴷ ⴰⴽⴽⴻⵏ ⴰⴷ ⵉⵡⴻⵅⵅⴻⵔ ⵖⴻⴼ ⵢⵉⵔ ⵜⵉⴽⵍⵉ-ⵙ ⴷⴰⵛⵓ 

ⵓⵔ ⵜⵙⴰⵡⴻⴹ ⴰⵔⴰ. ⴰⵎⴻⵔ ⵎⴰⵞⵞⵉ ⴷ ⵅⴰⵍⵉ ⵉ ⴷ-ⵉⴳⵔⴻⵏ ⵉⵎⴰⵏ-ⵉⵙ ⴷⴻⴳ ⵜⴰⵍⵓⴼⵜ-ⴰ ⵢⵉⵍⵉ ⵓⵔ ⵇⵇⵉⵍⴻⵖ 

ⴰⵔⴰ ⵉ ⵜⵉⴽⴽⴻⵍⵜ-ⵏⵏⵉⴹⴻⵏ ⵖⴻⵔ ⵓⵖⴻⵔⴱⴰⵣ.” ⵜⴻⵏⵏⴰ ⵜⵅⴰⵍⵜⵉⵜ : “ⴰⵎⵙⴻⴳⵣⵓ ⴰⴽ ⴷ ⵓⵎⴻⵙⵍⴰⵢ ⵍⴰⵇⴻⵏ ⴰⴽⴽⴻⵏ 

ⴰⴷ ⵜⵉⵍⵉ ⵜⴰⴹⵙⴰ ⵜⴷⵓⵎ ⴰⴽ ⴷ ⵜⵓⴷⴻⵔⵜ ⵜⴰⵥⵉⴷⴰⵏⵜ.” ⵜⵙⴻⵎⴱⴰⵡⵉ ⵜⴻⴼⵙⴰ ⴰⵇⴻⵔⵔⵓⵢ-ⵉⵙ ⵜⴻⵏⵏⴰ : “ⴰ 

ⵍⴰⴷⵖⴰ ⵜⴻⵜⵜⵡⴰⵍⵉⴹ ⴷⴰⴽⴽⴻⵏ ⵜⴰⴳⴻⵍⵍⴰ ⵏ ⵜⵓⴷⴻⵔⵜ-ⵉⵡ ⴰⴷ ⵜⵓⵖⴰⵍ ⴷ ⵜⴰⵥⵉⴷⴰⵏⵜ ⴽⵔⴰ ⵏ ⵡⴰⵙⵙ ?”   

 

 ⵜⴻⵛⵎⵓⵎⴻⵅ-ⴷ ⵜⵅⴰⵍⵜⵉⵜ ⵜⴻⵏⵏⴰ : “ⵙⵄⵓ ⵜⴰⴱⵖⴻⵙⵜ ⴷ ⵜⴻⴼⵍⴻⵙⵜ ⴰ ⵢⴻⵍⵍⵉ ⴽⵔⴰ ⵏ ⵜⴻⵎⵙⴰⵍⵜ ⵢⴻⵍⵍⴰⵏ 

ⴰⴷ ⵜⴻⴷⴷⵓ ⴰⴽⴽⴻⵏ ⵉⵍⴰⵇ ⵎⴰ ⵉⵔⴰⴷ ⵢⴰⴽⵓⵛ.” ⵜⴳⴻⵔ ⵜⴻⴼⵙⴰ ⵉⵖⴰⵍⴻⵏ ⵉ ⵅⴰⵍⵜⵉ-ⵙ ⵖⴻⴼ ⵡⴰⴽⴽⴻⵏ ⵜⵃⵓⵙⵙ 

ⵙⵢⴻⵏ ⵢⴻⵏⵏⴰ : “ⴰⵇⵍ-ⴰⴽⴻⵎ ⵜⴻⵥⵥⵉⴹ ⴷⴻⴳ ⵡⵓⵍ ⴰⵙⵉⵔⴻⵎ ⴰⵏⴷⴰ ⵍⵍⵉⵖ ⵏⵓⵖⵏⴰⵖ ⴰⴽ ⴷ ⵕⵕⵓⵃ ⴷ ⵜⵎⴻⵔⵏⵉⵡⵜ 

ⴰⵏⴷⴰ ⵍⵍⵉⵖ ⴷⴻⴳ ⵜⴰⵍⵍⴰⵙⵜ ⵏ ⵜⵔⵓⵥⵉ.”  

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.38. 

ⵣⵔⵉ : ⵄⴻⴷⴷⵉ. 

ⵉⵣⵔⵉ : ⴰⵢⴻⵏ ⵉ ⵉⵄⴻⴷⴷⴰⵏ. 

ⴰⴽⵓⴷ : ⵍⵡⴻⵇⵜ. 

ⴰⴽⵓⴷⴰⵏ : ⵢⴻⵔⵣⴰⵏ ⴰⴽⵓⴷ. 

ⴰⵙⵖⵉⵎ : ⴰⴼⵓⵜⴰⵢ. 

ⵙⴻⵏⴷⴻⴼ : ⵙⴻⴽⴼⴻⵍ-ⴷ ⴽⵔⴰ ⴰⵎ ⵡⴰⴽⴽⴻⵏ ⵜⵓⵔⴰ ⵉ ⵢⴻⴹⵔⴰ. 

ⵊⵉ : ⵃⵍⵓ.  

ⵡⵉ-ⵢⴰⵎ ! : ⵖⵓⵔⴻⵎ ! ⵢⵉⴼ-ⴰⵎ !  

ⵜⴰⵏⴰⴼⴰ : ⴽⵔⴰ ⵏ ⵡⴰⴽⵓⴷ. 

 

 

- ⴷ ⴰⵛⵓ ⵉ ⴷ ⵜⵉⴼⵔⵉⵔⵉⵏ ⵙ ⵡⴰⵛⵓ ⵉ ⴷ-ⵢⵓⴼⵔⴰⵔ ⵓⵅⵅⴰⵎ ⵏ ⵜⵅⴰⵍⵜⵉⵜ ⵓⵎⵔⴰⵏ ? 

- ⴱⴷⴻⵔ-ⴷ ⵓⴳⵓⵔⴻⵏ ⵉ ⴷ-ⵜⵎⵓⴳⴻⵔ ⵜⴻⴼⵙⴰ ⴰⴽⴽⴻⵏ ⴰⴷ ⵜⴽⴻⵎⵎⴻⵍ ⵜⴰⵖⵓⵔⵉ-ⵙ ? 

- ⴽⴽⴻⵙ-ⴷ ⵙⴻⴳ ⵓⴹⵔⵉⵙ ⵉⵎⴻⵏⵣⴰⵢⴻⵏ ⵏ ⵜⵓⴷⴻⵔⵜ ⵜⵓⵎⵔⴰⵏⵜ ? 

 

- ⴰⵏⵜⴰ ⵜⴰⵏⴼⴰⵍⵉⵜ ⵉ ⴷ-ⵢⴻⵙⴽⴰⵏⴰⵢⴻⵏ ⵜⵓⵎⴻⵔⵜ ⵏ ⵜⴻⴼⵙⴰ ⴷⴻⴳ ⵓⵅⵅⴰⵎ ⵏ ⵅⴰⵍⵜⵉ-ⵙ ? 

- ⴰⵢⵖⴻⵔ ⵉ ⵜⵃⵓⵍⴼⴰ ⵜⴻⴼⵙⴰ ⵎⵉ ⵉ ⵜⴻⵙⵍⴰ ⵉ ⵡⴰⵢⴻⵏ ⵢⴻⵔⵣⴰⵏ “ⴰⵙⴻⵍⵎⴻⴷ” ⵙⴻⴳ ⵢⵉⵍⴻⵙ ⵏ ⵅⴰⵍⵜⵉ-ⵙ ? 

- ⴰⵎⴻⴽ ⵉ ⵜⵙⴰⵡⴻⴹ ⵜⴻⴼⵙⴰ ⵜⵓⵖⴰⵍ ⵖⴻⵔ ⵓⵖⴻⵔⴱⴰⵣ ⵉ ⵜⵉⴽⴽⴻⵍⵜ-ⵏⵏⵉⴹⴻⵏ ? 

- ⵖⴻⴼ ⵡⴰⴽⴽⴻⵏ ⵜⴻⵜⵜⵡⴰⵍⵉⴹ, ⵜⴰⴼⵙⴰ ⵜⴻⵣⵎⴻⵔ ⴰⴷ ⵜⴰⵡⴻⴹ ⵖⴻⵔ ⵜⵉⵔⴳⴰ-ⵉⵏⴻⵙ ? 

 ⴰⵙⴻⵃⴱⵉⴱⴻⵔ ⵖⴻⴼ ⵓⴳⵔⵓⴷ 

 “ⵢⴰⵍ ⴰⵎⴷⴰⵏ ⵢⴻⵙⵄⴰ ⴰⵣⵔⴻⴼ ⴷⴻⴳ ⵓⵙⴻⵍⵎⴻⴷ, ⵉⵙⴻⴼⴽ ⴰⴷ ⵢⵉⵍⵉ ⵓⵙⴻⵍⵎⴻⴷ ⴷⴻⴳ ⵢⵉⵎⴻⵛⵡⴰⵕⴻⵏ-

ⵉⵙ ⵉⵎⴻⵣⵡⵓⵔⴰ ⴷⴰⵖ ⵉⴳⴻⵊⴷⴰⵏⴻⵏ ⵎⴰ ⵓⵍⴰⵛ ⴱⴰⵟⴻⵍ, ⴷⴰⵖ ⴰⴷ ⵢⵉⵍⵉ ⵓⵙⴻⵍⵎⴻⴷ ⴰⵎⴻⵣⵡⴰⵔⵓ ⴷ ⴰⵎⴰⵔⴰⵏ, 

ⴷⴰⵖ ⴰⴷ ⵢⴰⵖ ⵢⴰⵍ ⴰⵎⴽⴰⵏ ⵓⵙⴻⵍⵎⴻⴷ ⵏ ⵜⵥⵓⵔⵉ ⴰⴽ ⴷ ⵜⵉⵏⴹⵉ, ⴰⴷ ⵍⴷⵉⵏ ⵉⴱⴻⵔⴷⴰⵏ ⵉ ⵓⵙⴻⵍⵎⴻⴷ ⵓⵏⵏⵉⴳ ⵉ ⵢⴰⵍ 

ⵢⵉⵡⴻⵏ ⵙ ⵜⴰⵍⵖⴰ ⵜⴰⴳⴰⴷⴰⵏⵜ ⵖⴻⴼ ⵡⴰⴷⴷⴰ ⵏ ⵜⵣⴻⵎⵎⴰⵔ.” 

 

ⴰⵎⴰⴳⵔⴰⴷ 26 ⴷⴻⴳ ⵓⵍⵖⵓ ⴰⴳⵔⴰⵖⵍⴰⵏ ⵏ ⵢⵉⵣⴻⵔⴼⴰⵏ ⵏ ⵓⵎⴷⴰⵏ, ⵜⴰⵙⵓⵖⴻⵍⵜ.  

 

ⴰⵎⴰⵔⴰⵏ : ⵢⴻⵔⵣⴰⵏ ⵜⴰⵎⴰⵔⴰ.    

ⵜⵉⵏⴹⵉ : ⵍⵃⵉⵔⴼⴰ.  

ⵉⵏⴻⴹ : ⵡⵉⵏ ⵉ ⵢⴻⵙⵄⴰⵏ ⵍⵃⵉⵔⴼⴰ.  

 

 - ⴰⵣⵔⴻⴼ ⴷⴻⴳ ⵓⵙⴻⵍⵎⴻⴷ ⵢⴻⵜⵜⵡⴰⴹⵎⴻⵏ. 

 - ⴰⵙⴻⵍⵎⴻⴷ ⴱⴰⵟⴻⴼ ⵖⴻⴼ ⵡⴰⴽⴽⴻⵏ ⵍⵍⴰⵏⵜ ⵜⴻⵡⵜⵉⵍⵉⵏ ⵏ ⵓⵙⴰⴹⵓⴼ. 

 - ⴰⵙⴻⵍⵎⴻⴷ ⴰⴷⴷⴰⵢ ⴷ ⴰⵎⴰⵔⴰⵏ. 

 - ⴰⵡⴰⵏⴻⴽ ⴰⴷ ⵉⵖⵓⵔⴻⴽ ⵖⴻⴼ ⵜⴳⴰⴷⴰ ⴷⴻⴳ ⵓⴽⴻⵞⵞⵓⵎ ⵖⴻⵔ ⵓⵙⴻⵍⵎⴻⴷ ⴷ ⵓⵙⵉⵍⴻⵖ ⴰⵏⵙⴰⴷⴰⵔ. 

 

ⴰⵎⴰⴳⵔⴰⴷ 50 ⴷⴻⴳ ⵜⵎⴻⵏⴷⴰⵡⵜ, ⵜⴰⵙⵓⵖⴻⵍⵜ. 

 

ⴰⵙⴰⴷⴰⵔ : ⵜⴰⵡⵔⵉ, ⴰⵢⴻⵏ ⵉⵅⴻⴷⴷⴻⵎ ⵢⵉⵡⴻⵏ.  

ⴰⵏⵙⴰⴷⴰⵔ : ⵢⴻⵔⵣⴰⵏ ⴰⵙⴰⴷⴰⵔ.  

 

 “ⵎⴻⵕⵕⴰ ⵉⵖⵔⵉⵎⴻⵏ ⵎⴳⴰⴷⴰⵏ ⵣⴷⴰⵜ ⵏ ⵓⵙⴰⴹⵓⴼ, ⵓⵔ ⵉⵍⴰⵇ ⴰⵔⴰ ⴰⴷ ⵢⴻⴽⴽⵉ ⴽⵔⴰ ⵏ ⵓⵙⴻⵎⵢⵉⴼ 

ⵢⴻⵔⵣⴰⵏ ⵜⴰⵍⴰⵍⵉⵜ ⵏⴻⵖ ⵜⴰⴷⵔⴰ ⵏⴻⵖ ⵓⵣⵓⴼ ⵏⴻⵖ ⵜⵉⴽⵜⵉ ⵏⴻⵖ ⴽⵔⴰ ⵏ ⵜⴻⵡⵜⵉⵍⵜ ⵏⴻⵖ ⵜⴰⴳⵏⵉⵜ-ⵏⵏⵉⴹⴻⵏ ⵢⴻⵔⵣⴰⵏ 

ⴰⵎⴷⴰⵏ ⵏⴻⵖ ⵜⵉⵎⴻⵜⵜⵉ.” 

ⴰⵎⴰⴳⵔⴰⴷ 29 ⴷⴻⴳ ⵜⵎⴻⵏⴷⴰⵡⵜ, ⵜⴰⵙⵓⵖⴻⵍⵜ. 

 ⵜⵓⵙⵙⵏⴰ ⴷ ⵓⵎⵄⴰⵎⴰⵍ 

 ⵢⴻⵏⵏⴰ-ⴷ ⴻⵍⵅⴰⵍⵉⵍ ⴱⵏⵓ ⴰⵃⵎⴻⴷ, ⵓⵙⵙⴰⵏ-ⵉⵡ ⴽⵓⵥ :  

 - ⵢⵉⵡⴻⵏ ⵏ ⵡⴰⵙⵙ ⴰⴷ ⴼⴼⵖⴻⵖ ⴰⴷ ⴰⴼⴻⵖ ⵡⵉⵏ ⵢⴻⵙⵙⵏⴻⵏ ⴼⴻⵍⵍ-ⵉ, ⴰⴷ ⴷ-ⵍⴻⵎⴷⴻⵖ ⵙⵖⵓⵔ-ⵙ, ⵡⴰ ⴷ 

ⴰⵙⵙ ⵏ ⵜⵙⴻⴳⵎⴻⵔⵜ-ⵉⵡ; 

 

 - ⵢⵉⵡⴻⵏ ⵏ ⵡⴰⵙⵙ ⴰⴷ ⴼⴼⵖⴻⵖ ⴰⴷ ⴰⴼⴻⵖ ⵡⵉⵏ ⴷ ⵏⴻⴽ ⵉ ⵢⴻⵙⵙⵏⴻⵏ ⴼⴻⵍⵍ-ⴰⵙ, ⴰⴷ ⵜ-ⵙⵍⴻⵎⴷⴻⵖ, ⵡⴰ 

ⴷ ⴰⵙⵙ ⵏ ⵡⴰⵜⵓⴳ-ⵉⵡ; 

 

 - ⵢⵉⵡⴻⵏ ⵏ ⵡⴰⵙⵙ ⴰⴷ ⴼⴼⵖⴻⵖ ⴰⴷ ⴰⴼⴻⵖ ⵡⵉⵏ ⵢⴻⵍⵍⴰⵏ ⴰⵎ ⵏⴻⴽ, ⴰⴷ ⵜ-ⵉⴷ-ⵙⵎⴻⴽⵜⵉⵖ, ⵡⴰ ⴷ ⴰⵙⵙ ⵏ 

ⵜⴻⵎⵙⵉⵔⵜ-ⵉⵡ; 

 

 - ⵢⵉⵡⴻⵏ ⵏ ⵡⴰⵙⵙ ⴰⴷ ⴼⴼⵖⴻⵖ ⴰⴷ ⴰⴼⴻⵖ ⵡⵉⵏ ⵢⴻⵍⵍⴰⵏ ⴷⴷⴰⵡ-ⵉ ⵏⴻⵜⵜⴰ ⵢⴻⵜⵜⵡⴰⵍⵉ ⴷⴰⴽⴽⴻⵏ ⵢⴻⵍⵍⴰ 

ⵏⵏⵉⴳ-ⵉ, ⵓⵔ ⵜⵜⵎⴻⵙⵍⴰⵢⴻⵖ ⴰⵔⴰ ⵢⵉⴷ-ⵙ, ⵡⴰ ⴷ ⴰⵙⵙ ⵏ ⵓⵙⴳⵓⵏⴼⵓ-ⵡ. 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.40. 

 

ⵜⴰⵙⴻⴳⵎⴻⵔⵜ : ⴰⵢⴻⵏ ⴰⵔⴰ ⵏⴻⴽⴽⴻⵙ ⵉ ⵓⵛⴻⵏⴳⵓ ⵉ ⵢⴻⵜⵜⵡⴰⵖⴻⵍⴱⴻⵏ.  

ⴰⵜⵓⴳ : ⵉⴷⵔⵉⵎⴻⵏ ⵉ ⵢⴻⵜⵜⴰⵡⵉ ⵓⵅⴻⴷⴷⴰⵎ.  

ⵜⴰⴳⴻⵎⵔⴰ : ⴰⵢⴻⵏ ⴰⴽⴽⴻⵏ ⵉ ⴷ-ⵢⴻⴳⵎⴻⵔ ⵓⵏⴻⴳⵎⴰⵔ (ⵓⵚⴻⵢⵢⴰⴷ).  

 

 

 

 ⵎⴻⵙⵍⴰⵢ-ⴷ ⴷⴻⴳ ⴽⵔⴰ ⵏ ⵢⵉⵊⴻⵔⵔⵉⴹⴻⵏ ⵖⴻⴼ ⵓⵣⴻⴽⴽⴰ ⵏ ⵜⴻⴼⵙⴰ ⴷⴻⴳ ⵜⵖⵓⵔⵉ ⵏⴻⵖ ⵖⴻⴼ ⵡⴰⵣⴰⵍ ⵏ 

ⵜⵖⵓⵔⵉ ⴷⴻⴳ ⵓⵣⴻⴽⴽⴰ ⵏ ⴽⵔⴰ ⵏ ⵓⴳⵔⵓⴷ ⵖⴻⴼ ⵡⴰⴽⴽⴻⵏ ⵜⴻⵜⵜⵡⴰⵍⵉⴹ. 

1. ⵢⵓⵏⴰⴳ ?    ⵉⵀ, ⵢⵓⵏⴰⴳ.   ⴰⵍⴰ, ⵓⵔ ⴷ-ⵢⵓⵏⴰⴳ ⴰⵔⴰ. 

 ⵓⵔ ⵢⴻⵇⵇⵉⵎ ⴰⵔⴰ ?  ⵉⵀ, ⵓⵔ ⵢⴻⵇⵇⵉⵎ ⴰⵔⴰ.  ⴰⵍⴰ, ⵢⴻⵇⵇⵉⵎ. 

 ⵜⵕⵓⵃ ?   ⵉⵀ, ⵜⵕⵓⵃ.   ⴰⵍⴰ, ⵓⵔ ⵜⵕⵓⵃ ⴰⵔⴰ. 

 ⵓⵔ ⵜⴻⵖⵍⵉ ⴰⵔⴰ ?  ⵉⵀ, ⵓⵔ ⵜⴻⵖⵍⵉ ⴰⵔⴰ.  ⴰⵍⴰ, ⵜⴻⵖⵍⵉ. 

 ⴷⴷⵎⴻⵏ ?   ⵉⵀ, ⴷⴷⵎⴻⵏ.   ⴰⵍⴰ, ⵓⵔ ⴷⴷⵉⵎⴻⵏ ⴰⵔⴰ. 

 ⵓⵔ ⵅⴷⵉⵎⴻⵏ ⴰⵔⴰ ?  ⵉⵀ, ⵓⵔ ⵅⴷⵉⵎⴻⵏ ⴰⵔⴰ.  ⴰⵍⴰ, ⵅⴻⴷⵎⴻⵏ. 

 ⵓⴳⵉⵏⵜ ?   ⵢⴻⵣⵎⴻⵔ ⵓⴳⵉⵏⵜ.  ⴰⵀⴰⵜ ⵓⵔ ⵓⴳⵉⵏⵜ ⴰⵔⴰ. 

 ⵓⵔ ⴳⵣⴰⵏⵜ ⴰⵔⴰ ?  ⵡⵉⵙⵙⴻⵏ ⵎⴰ ⵓⵔ ⴳⵣⴰⵏⵜ ⴰⵔⴰ. ⵡⵉⵙⵙⴻⵏ ⵎⴰ ⴳⵣⴰⵏⵜ. 

 

2. ⵉⵏⴻⵙ ?    ⵉⵀ, ⵉⵏⴻⵙ.    ⴰⵍⴰ, ⵎⴰⵞⵞⵉ ⵉⵏⴻⵙ. 

 ⵎⴰⵞⵞⵉ ⵉⵏⴻⵙ ?   ⵉⵀ, ⵎⴰⵞⵞⵉ ⵉⵏⴻⵙ.  ⴰⵍⴰ, ⵉⵏⴻⵙ. 

 ⵏⵙⴻⵏ ?    ⵢⴻⵣⵎⴻⵔ ⵏⵙⴻⵏ.   ⴰⵀⴰⵜ ⵎⴰⵞⵞⵉ ⵏⵙⴻⵏ. 

 ⵎⴰⵞⵞⵉ ⵏⵙⴻⵏ ?   ⵡⵉⵙⵙⴻⵏ ⵎⴰ ⵎⴰⵞⵞⵉ ⵏⵙⴻⵏ. ⵡⵉⵙⵙⴻⵏ ⵎⴰ ⵏⵙⴻⵏ. 

 ⵏⵙⴻⵏⵜ ?    ⵉⵀ, ⵏⵙⴻⵏⵜ.   ⴰⵍⴰ, ⵎⴰⵞⵞⵉ ⵏⵙⴻⵏⵜ. 

 ⵎⴰⵞⵞⵉ ⵏⵙⴻⵏⵜ ?  ⵉⵀ, ⵎⴰⵞⵞⵉ ⵏⵙⴻⵏⵜ.  ⴰⵍⴰ, ⵏⵙⴻⵏⵜ. 

     ⴱⴰⵍⴰⴽ ⵎⴰⵞⵞⵉ ⵏⵙⴻⵏⵜ. 

 

3. ⴷ ⴰⵎⴻⵥⵥⵢⴰⵏ ?   ⵉⵀ, ⴷ ⴰⵎⴻⵥⵥⵢⴰⵏ.  ⴰⵍⴰ, ⵎⴰⵞⵞⵉ ⴷ ⴰⵎⴻⵥⵥⵢⴰⵏ. 

 ⵎⴰⵞⵞⵉ ⴷ ⴰⵎⴻⵥⵥⵢⴰⵏ ? ⵉⵀ, ⵎⴰⵞⵞⵉ ⴷ ⴰⵎⴻⵥⵥⵢⴰⵏ. ⴰⵍⴰ, ⴷ ⴰⵎⴻⵥⵥⵢⴰⵏ. 

 ⴷ ⵜⴰⵎⴻⵥⵥⵢⴰⵏⵜ ?  ⵉⵀ, ⴷ ⵜⴰⵎⴻⵥⵥⵢⴰⵏⵜ.          ⴰⵍⴰ, ⵎⴰⵞⵞⵉ ⴷ ⵜⴰⵎⴻⵥⵥⵢⴰⵏⵜ. 

 ⵎⴰⵞⵞⵉ ⴷ ⵜⴰⵎⴻⵥⵥⵢⴰⵏⵜ ? ⵉⵀ, ⵎⴰⵞⵞⵉ ⴷ ⵜⴰⵎⴻⵥⵥⵢⴰⵏⵜ. ⴰⵍⴰ, ⴷ ⵜⴰⵎⴻⵥⵥⵢⴰⵏⵜ. 

     ⴰⵀⴰⵜ ⵎⴰⵞⵞⵉ ⴷ ⵜⴰⵎⴻⵥⵥⵢⴰⵏⵜ. 

 

4.  ⴷ ⵜⵉⴷⴻⵜ ⵉⵏⴻⵙ ?  ⵉⵀ, ⴷ ⵜⵉⴷⴻⵜ, ⵉⵏⴻⵙ. ⴰⵍⴰ, ⵎⴰⵞⵞⵉ ⴷ ⵜⵉⴷⴻⵜ, ⵎⴰⵞⵞⵉ ⵉⵏⴻⵙ. 

 ⴷ ⵜⵉⴷⴻⵜ ⵎⴰⵞⵞⵉ ⵉⵏⴻⵙ ? ⵉⵀ, ⴷ ⵜⵉⴷⴻⵜ, ⵎⴰⵞⵞⵉ ⵉⵏⴻⵙ. ⴰⵍⴰ, ⵎⴰⵞⵞⵉ ⴷ ⵜⵉⴷⴻⵜ, ⵉⵏⴻⵙ. 

     ⵢⴻⵣⵎⴻⵔ ⴷ ⵜⵉⴷⴻⵜ ⵎⴰⵞⵞⵉ ⵉⵏⴻⵙ. 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ 

ⵜⵔⵉⵔⵉⵜ-ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

ⵓⵔ ⵅⴻⴷⴷⴻⵎ 

ⴰⵔⴰ ⴰⵏⴻⵛⵜ-ⵏⵏⵉ. 

 

ⵖⵓⵔⴻⴽ! 

ⴷ ⴰⵢⴻⵏ 

ⵢⴻⵜⵜⵡⴰⵅⴷⴻⵎ. 

 

ⵉⵄⴻⴷⴷⴰ ⵍⵃⴰⵍ. 

 

ⵏⴻⴷⵎⴻⵖ. 

 

ⵙⵓⵔⴻⴼ-ⵉⵢⵉ. 

 

 

  

 ⵜⴻⴼⵍⴰⵍⵉ-ⴷ ⵜⵓⵎⴻⵔ ⵉ ⵢⴻⵙⵄⴰⵏ ⵎⵔⴰⵡ ⴷ ⵙⴹⵉⵙ ⵏ ⵢⵉⵙⴻⴳⴳⴰⵙⴻⵏ ⵙ ⵜⵜⴻⵕⴱⴻⵢⵢⴰ-ⵙ 

ⵉⴳⴻⵔⵔⵣⴻⵏ ⵏⴻⵣⵣⴻⵀ ⴷⴻⴳ ⵜⵡⴰⵛⵓⵍⵜ-ⵉⵙ ⴰⴽ ⴷ ⵓⵙⵡⵉⵔ-ⵉⵙ ⴰⵎⵓⴼⵔⵉⵔ ⴳⴰⵔ ⵜⴻⵣⵣⵢⵉⵡⵉⵏ-ⵉⵙ 

ⴰⵔⵎⵉ ⵜⵓⵖⴰⵍ ⴷ ⴰⵎⴻⴷⵢⴰ ⴷⴻⴳ ⵓⵅⵅⴰⵎ ⴷⴰⵖ ⴷⴻⴳ ⵜⴻⵙⵏⴰⵡⵉⵜ. ⵖⴰⵙ ⵜⴻⵙⵄⴰ ⵚⵚⵉⴼⴰⵜ-ⴰ, ⵢⴻⵍⵍⴰ ⴳⵎⴰ-ⵙ 

ⵢⵉⴷⵉⵔ ⵉ ⵢⴻⵇⵇⴰⵔⴻⵏ ⵢⵉⴷ-ⵙ ⵓⵔ ⵜⵜ-ⵉⵀⴻⵏⵏⴰ ⴰⵔⴰ ⵙ ⵜⵢⵉⵜⴰ ⴷ ⵓⵙⵡⴻⵅⵅⴻⵔ-ⵉⵙ ⵖⴻⴼ ⵜⴻⵙⵏⴰⵡⵉⵜ ⵢⴰⵍ 

ⵜⵉⴽⴽⴻⵍⵜ ⴰⵔⴰ ⵜⵜ-ⵉⵡⴰⵍⵉ ⵜⴻⵜⵜⵎⴻⵙⵍⴰⵢ ⴷ ⴽⵔⴰ ⵏ ⵓⵏⴻⵍⵎⴰⴷ ⵏⴻⵖ ⵏ ⵓⵙⴻⵍⵎⴰⴷ. 

 

 ⵢⵉⵡⴻⵏ ⵏ ⵡⴰⵙⵙ ⵎⵉ ⵜⴻⵍⵍⴰ ⵜⵡⴰⵛⵓⵍⵜ-ⵉⵙ ⵖⴻⴼ ⵍⵎⵉⴷⴰ ⵏ ⵡⵓⵞⵞⵉ, ⴰⵙⴰⵡⴰⵍ ⵏ ⵓⵅⵅⴰⵎ ⵉⵟⴻⵏⵟⵓⵏ-ⴷ, 

ⴰⵎⵙⵉⵡⴻⵍ ⵢⴻⵇⵇⴰⵔ-ⴷ : “ⵢⴻⵍⵍⵉ-ⵜⵡⴻⵏ ⴳⴰⵔ ⵢⵉⴼⴰⵙⴻⵏ-ⵏⵏⴻⵖ, ⴽⵓⵥ ⵜⵎⴻⵔⵡⵉⵏ ⵉⵎⴻⵍⵢⴰⵏ ⵏ ⵢⵉⵙⵓⵏⵜⵉⵎⴻⵏ ⴷ 

ⴰⴹⵎⴰⵏ ⴰⴽⴽⴻⵏ ⴰⴷ ⵡⴻⵏ-ⴷ-ⵜⵓⵖⴰⵍ ⵓⵔ ⵜⵜ-ⵢⵓⵖ ⴽⵔⴰ.”  

 ⵉⵎⵓⵇⵇⴻⵍ ⵓⴱⴰⴱⴰⵜ ⵖⴻⵔ ⵜⵎⴻⵟⵟⵓⵜ-ⵉⵙ ⵢⴻⵏⵏⴰ ⵙ ⵡⵓⵔⵉⴼ : “ⴷ ⵜⴰⵡⴰⵖⵉⵜ ⵉ ⴷ-ⵢⵓⵙⴰⵏ ⵖⵓⵔ-ⵏⴻⵖ, 

ⴰⵜⵜⴰⵏ ⵜⴻⵜⵜⵡⴰⴽⴻⵔ ⵜⵓⵎⴻⵔ ⵓⵍⴰⵛ ⴰⵎⴻⴽ ⴰⵔⴰ ⵜⵜ-ⵉⴷ-ⵏⴻⵙⵍⴻⴽ ⴰⵏⴰⴳⴰⵔ ⵙ ⵜⵉⴼⴽⵉⵏ ⵏ ⵓⴷⵔⵉⵎ.”  

 ⵜⵙⵓⵖ-ⴷ ⵜⵢⴻⵎⵎⴰⵜ : “ⴰⵢⵖⴻⵔ ⴷ ⵢⴻⵍⵍⵉ ⵜⵓⵎⴻⵔ ⵙ ⵜⵉⵎⵎⴰⴷ-ⵉⵙ ? ⴰⴷ ⵜⵜ-ⵉⴷ-ⵔⵔⴻⵖ ⵙ ⵡⴰⵢⴻⵏ 

ⴰⴽⴽ ⵉ ⵙⵄⵉⵖ.”  

  

  

4.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ: ⴰⵅⴹⴰⴼ 

4. ⵜⴰⵡⴰⵛⵓⵍⵜ ⴰⴽ ⴷ ⵓⴳⵓⵔⴻⵏ ⵏ ⵜⵎⴻⵜⵜⵉ 

 ⵉⵀⵓⵣⵣ ⵢⵉⴷⵉⵔ  ⴰⵇⴻⵔⵔⵓⵢ-ⵉⵙ ⵢⴻⵏⵏⴰ : “ⵜⴰⵇⵛⵉⵛⵜ-ⴰ ⵜⴻⵜⵜⴰⵡⵉ-ⵢⴰⵖ-ⴷ ⴰⵏⴰⴳⴰⵔ ⵓⴳⵓⵔⴻⵏ ⴷ 

ⵍⴻⵎⵃⴰⵢⴻⵏ...”  

 ⵜⴻⴳⵣⴻⵎ-ⴰⵙ ⴰⵡⴰⵍ ⵜⵢⴻⵎⵎⴰⵜ ⵜⴻⵏⵏⴰ : “ⵡⴻⵅⵅⴻⵔ ⴼⴻⵍⵍ-ⵉ ⵜⵓⵔⴰ, ⵓⵔ ⴱⵖⵉⵖ ⴰⵔⴰ ⴰⴷ ⴰⴽ-ⵡⴰⵍⵉⵖ ⴰ 

ⴱⵓ ⵢⵉⵔ ⵍⴼⴰⵍ.” 

 

 ⵙⴻⵍⴷ ⴰⴹⴼⴰⵔ ⵙ ⵡⵓⵍ ⴰⴽ ⴷ ⵓⵄⵉⵡⴻⵏ ⵏ ⵍⴵⵉⵔⴰⵏ ⵙⴰⵡⴹⴻⵏ ⵉⵔⴳⴰⵣⴻⵏ ⵏ ⵜⴻⵎⵙⵓⵍⵜⴰ ⴰⴷ ⴷ-ⵙⵓⴽⴽⵙⴻⵏ 

ⵜⵓⵎⴻⵔ ⴷⴰⵖ ⴰⴷ ⴷ-ⵟⵟⴼⴻⵏ ⴽⵔⴰⴹ ⵏ ⵢⵉⵎⴰⴽⴰⵔⴻⵏ ⴰⵏⴷⴰ ⵓⴼⴰⵏ ⵖⵓⵔ-ⵙⴻⵏ ⵜⵉⴽⴰⵛⵉⵢⵉⵏ ⵢⴻⵙⵟⴻⴳⵍⴻⵍⵍⵉⵢⴻⵏ.  

 ⵢⴻⵏⵏⴰ ⵢⵉⵡⴻⵏ ⵙⴻⴳ-ⵙⴻⵏ : “ⵉⵙⵡⵉ-ⵏⵏⴻⵖ ⴰⴷ ⴷ-ⵏⴰⵡⵉ ⴰⴷⵔⵉⵎ ⴽⴰⵏ ⵓⵔ ⵏⴻⴱⵖⵉ ⴰⵔⴰ ⴰⴽⵢⴰ ⴰⴷ 

ⵏⵙⴻⵡⵙⴻⵅ ⵜⴰⵇⵛⵉⵛⵜ...”  

 ⵉⴳⵣⴻⵎ-ⴰⵙ ⴰⵡⴰⵍ ⵓⵅⴻⴷⴷⴰⵎ ⵏ ⵜⴻⵎⵙⵓⵍⵜⴰ : “ⵙⵓⵙⴻⵎ, ⴰⴷ ⵡⴻⵏ-ⵉⴷ-ⵉⵏⴻⴼⴽ ⵡⴰⵢⴻⵏ ⵉ ⵜⵓⴽⵍⴰⵍⴻⵎ 

ⴽⴻⵞ ⴷ ⵢⵉⵎⴷⵓⴽⴰⵍ-ⵉⴽ.” 

 

 ⵜⴻⵡⵡⴻⴹ-ⴷ ⵜⵓⵎⴻⵔ ⵖⴻⵔ ⵓⵅⵅⴰⵎ, ⵜⵄⴻⵢⵢⴻⴹ ⵜⵢⴻⵎⵎⴰⵜ ⵏⴻⵜⵜⴰⵜ ⵍⴰ ⵜⴻⵜⵜⵏⴰⵍ ⵢⴰⵍ ⴰⴷⴻⴳ ⵏ ⵡⵓⴷⴻⵎ ⵏ 

ⵢⴻⵍⵍⵉ-ⵙ : “ⴱⵅⵉⵔ ⵉ ⵜⴻⵍⵍⵉⴹ ⴰ ⵢⴻⵍⵍⵉ ? ⵓⵔ ⴰⵎ-ⴷ-ⵉⴹⵔⵉ ⴰⵔⴰ ⴽⵔⴰ ⵏ ⴷⵉⵔⵉ ?  

 ⵜⴻⵔⵔⴰ-ⵢⴰⵙ-ⴷ ⵜⵓⵎⴻⵔ ⵍⴰ ⵜⴻⵜⵜⴻⵔⴳⵉⴳⵉ : “ⵓⵔ ⵜⵜⵄⴰⵡⴰⴷⴻⵖ ⴰⴷ ⴼⴼⵖⴻⵖ ⵙⴻⴳ ⵓⵅⵅⴰⵎ ⵙⵢⴰ ⴷ 

ⴰⵙⴰⵡⴻⵏ.”  

 ⵢⴻⵏⵏⴰ ⵓⴱⴰⴱⴰⵜ : “ⵙⴻⴼⵙⴻⵙ ⴽⵔⴰ ⵖⴻⴼ ⵢⵉⵎⴰⵏ-ⵉⵎ ⴰ ⵢⴻⵍⵍⵉ, ⵓⵍⴰⵛ ⵡⵉⵏ ⴰⵔⴰ ⴷ-ⵢⴻⴽⴽⴻⵏ ⴳⴰⵔ-ⴰⵎ 

ⴰⴽ ⴷ ⵉⵙⵡⵉ ⵉ ⴷ-ⵜⵀⴻⵢⵢⴰⴹ, ⴽⴽⴻⵙ ⴰⵖⵉⵍⵉⴼ ⴰⴷ ⴰⴽⴻⵎ-ⵏⵄⵉⵡⴻⵏ, ⴽⴻⵎ ⵜⵓⵔⴰ ⴰⵇⵍ-ⴰⴽⴻⵎ ⴷ ⵜⴰⵏⴻⵍⵎⴰⴷⵜ 

ⴷⴻⴳ ⵜⴻⵙⵏⴰⵡⵉⵜ, ⴰⴷ ⵜⵉⵍⵉⴹ ⴷⴻⴳ ⵜⴻⵙⴷⴰⵡⵉⵜ ⵙ ⵍⴻⴱⵖⵉ ⵏ ⵕⴻⴱⴱⵉ ⴰⴷ ⵜⵓⵖⴰⵍⴻⴹ ⴷ ⵜⴰⵊⴻⵏⵢⵓⵕⵜ ⵏⴻⵖ ⴷ 

ⵜⴰⵎⵙⵓⵊⴰⵢⵜ.”  

 ⵜⴻⵏⵏⴰ ⵜⵓⵎⴻⵔ ⵖⴻⴼ ⵡⴰⴽⴽⴻⵏ ⵜⵃⵓⵙⵙ : “ⴷ ⵜⴰⵢⵉⴼⵜ ⵏ ⵢⵉⵎⴰⵡⵍⴰⵏ, ⴽⵓⵏⵡⵉ, ⴰⴷ ⴽⴻⵏ-ⵢⴻⴵⴵ ⵕⴻⴱⴱⵉ 

ⴷ ⵡⵉⴷ ⴰⵔⴰ ⵢⵉⵍⵉⵏ ⵖⴻⵔ ⵜⴰⵎⴰ-ⵡ ⴰⴷ ⵢⵉ-ⵜⵄⵉⵡⵏⴻⵎ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.42. 

ⴼⵍⴰⵍⵉ-ⴷ : ⴱⵉⵏ-ⴷ, ⵓⴼⵔⴰⵔ-ⴷ. 

ⴰⵎⵓⴼⵔⵉⵔ : ⵡⵉⵏ ⵉ ⴷ-ⵢⵓⴼⵔⴰⵔⴻⵏ. 

ⴰⵎⵙⵉⵡⴻⵍ : ⵡⵉⵏ ⵉ ⴷ-ⵉⵙⴰⵡⵍⴻⵏ. 

ⴰⵏⴰⴳⴰⵔ : ⵃⴰⵛⴰ, ⵙⵍⵉⴷ, ⵙⵉⵡⴰ. 

ⵙⵟⴻⴳⵍⴻⵍⵍⵉ : ⵙⴷⴻⴱⴷⴻⴱ. 

ⵜⴰⵢⵉⴼⵜ : ⴰⵢⴻⵏ ⵢⴻⵍⵀⴰⵏ ⴰⴽⵢⴰ. 

 

 

- ⵖⴻⴼ ⵡⴰⴽⴽⴻⵏ ⵜⴻⵖⵔⵉⴹ ⴰⴹⵔⵉⵙ ⵙⴽⴻⵏ-ⴷ ⴷ ⴰⵛⵓ ⵉ ⴷ ⵜⴰⵎⴳⴻⵔⴷⴰ ⵉ ⵢⴻⵍⵍⴰⵏ ⴳⴰⵔ ⵜⵓⵎⴻⵔ ⴷ ⴳⵎⴰ-ⵙ ? 

- ⴷ ⴰⵛⵓ ⵉ ⵙ-ⵢⴻⴹⵔⴰⵏ ⵉ ⵜⵡⴰⵛⵓⵍⵜ ? 

- ⴰⵎⴻⴽ ⵉ ⵜⵙⴰⵡⴻⴹ ⵜⵓⵎⴻⵔ ⵜⵓⵖⴰⵍ-ⴷ ⵖⴻⵔ ⵓⵅⵅⴰⵎ ? 

- ⵜⴽⴻⵎⵎⴻⵍ ⵜⵓⵎⴻⵔ ⵜⴰⵖⵓⵔⵉ-ⵙ ? ⵉⵏⵉ-ⴷ ⴰⵎⴻⴽ ? 

 

 

- ⴰⵎⴻⴽ ⵉ ⵢⴻⵍⵍⴰ ⵡⴰⵙⵙⴰⵖ ⴳⴰⵔ ⵢⵉⴷⵉⵔ ⴷ ⵡⴻⵍⵜⵎⴰ-ⵙ ⵜⵓⵎⴻⵔ ? 

- ⴷ ⴰⵛⵓ ⵉ ⴷ-ⵙⵓⵜⵔⴻⵏ ⵉⵎⴰⴽⴰⵔⴻⵏ ? 

- ⵜⴻⵙⵕⵓⵃ ⵜⵓⵎⴻⵔ ⴰⴽⴽ ⴰⵙⵉⵔⴻⵎ ⴷⴻⴳ ⵜⵓⴷⴻⵔⵜ, ⴰⵏⵜⴰ ⵜⴰⵏⴼⴰⵍⵉⵜ ⵉ ⴷ-ⵢⴻⵇⵇⴰⵔⴻⵏ ⴰⵢⴰ ? 

- ⵉⵙⴰⵡⴻⴹ ⵓⴱⴰⴱⴰⵜ ⴰⴷ ⴷ-ⵢⴻⵔⵔ ⴰⵙⵉⵔⴻⵎ ⵉ ⵢⴻⵍⵍⵉ-ⵙ, ⴰⵎⴻⴽ ⵉ ⴷ-ⵢⴻⵍⵍⴰ ⵡⴰⵏⴻⵛⵜ-ⴰ ? 

 ⵜⵉⴷⴷⴰⵏⵉⵡⵉⵏ ⴰⴽ ⴷ ⵜⴻⴼⴳⵓⵔⵉⵏ 

 “ⴰⴷ ⵉⵜⵜⵡⴰⵄⴰⵇⴻⴱ ⵙ ⵍⵃⴻⴱⵙ, ⵙⴻⴳ ⵙⴻⵎⵎⵓⵙ ⴰⵔ ⵎⵔⴰⵡ ⵏ ⵢⵉⵙⴻⴳⴳⴰⵙⴻⵏ, ⵢⴰⵍ ⵡⵉⵏ ⵢⵓⴽⵔⴻⵏ, 

ⵏⴻⵖ ⵢⴻⵟⵟⴼⴻⵏ, ⵏⴻⵖ ⵉⵃⴻⴱⵙⴻⵏ, ⵏⴻⵖ ⵉⵇⴻⵔⵔⵄⴻⵏ ⴰⵎⴷⴰⵏ ⵡⴰⵔ ⵜⵓⵏⴹⴰ ⵙⵖⵓⵔ ⵓⴷⴰⴱⵓ ⵢⴻⵔⵣⴰⵏ ⴰⵏⴻⵛⵜ-ⴰ 

ⴷⴰⵖ ⴱⴻⵕⵕⴰ ⵉ ⵜⴻⴳⵏⴰⵜⵉⵏ ⵙ ⵡⴰⵢⴻⵙ ⵢⴻⵙⵎⴻⵃ ⵓⵙⴰⴹⵓⴼ ⴷⴻⴳ ⵜⵎⴻⵟⴼⵉⵡⵜ ⵏ ⵢⵉⵎⴷⴰⵏⴻⵏ.” 

 

ⴰⵎⴰⴳⵔⴰⴷ 291 ⵏ ⵓⵏⴳⴰⵍ ⵏ ⵜⴻⴼⴳⵓⵔⵉⵏ, ⵜⴰⵙⵓⵖⴻⵍⵜ. 

 

 “ⵢⴻⵜⵜⵄⴰⵇⴰⵍ ⵓⵏⴳⴰⵍ ⵎⴻⵕⵕⴰ ⵜⵓⵛⵛⴹⵉⵡⵉⵏ ⵉ ⴷ-ⵢⴻⵍⵍⴰⵏ ⵖⴻⴼ ⵢⵉⵣⴻⵔⴼⴰⵏ ⴰⴽ ⴷ ⵜⵍⴻⵍⵍⵉⵢⵉⵏ, ⴷⴰⵖ 

ⵡⵉⵏ ⴰⵔⴰ ⵢⴻⵙⵍⵓⵖⴻⵏ ⵜⴰⵍⵡⵉⵜ ⵏ ⵓⵎⴷⴰⵏ ⵢⴻⵔⵣⴰⵏ ⵜⴰⴼⴻⴽⴽⴰ-ⵙ ⵏⴻⵖ ⵜⴰⵏⴻⴼⵙⵉⵜ-ⵉⵙ.” 

 

ⴰⵎⴰⴳⵔⴰⴷ 35 ⵏ ⵓⵏⴳⴰⵍ ⵏ ⵜⴻⴼⴳⵓⵔⵉⵏ, ⵜⴰⵙⵓⵖⴻⵍⵜ. 

 

 ⴰⵎⴷⴰⵏ ⴷ ⵡⵉⵢⴰⴹ 

 ⵎⵉ ⴰⵔⴰ ⵏⵉⴷⵉⵔ ⵉ ⵢⵉⵎⴰⵏ-ⵏⵏⴻⵖ, ⵓⵔ ⵏⴻⵙⵄⵉ ⴰⵣⴰⵍ, ⵏⴻⴷⴷⴻⵔ ⵏⴻⵖ ⵏⴻⵎⵎⵓⵜ.  

 ⵎⵉ ⴰⵔⴰ ⵏⵉⴷⵉⵔ ⵉ ⵡⵉⵢⴰⴹ, ⴰⵣⴰⵍ-ⵏⵏⴻⵖ ⵙⵉⵎⵎⴰⵍ ⵢⴻⵜⵜⵏⴻⵔⵏⵉ ⵓⵍⴰ ⵙ ⵏⵏⵉⴳ ⵜⵎⴻⵜⵜⴰⵏⵜ-ⵏⵏⴻⵖ. 

 ⴰⵎ ⵡⴰⴽⴽⴻⵏ ⵇⵇⴰⵔⴻⵏ : “ⵢⴻⵍⵍⴰ ⵢⵉⵡⴻⵏ ⵢⴻⵎⵎⵓⵜ, ⵎⴰⵣⴰⵍ-ⵉⵜ ⵢⴻⴷⴷⴻⵔ; ⵢⴻⵍⵍⴰ ⵡⴰⵢⴻⴹ ⵢⴻⴷⴷⴻⵔ ⴷⴰⵛⵓ 

ⴰⵎ ⵡⴰⴽⴽⴻⵏ ⵢⴻⵎⵎⵓⵜ.” 

 

 

 ⵙⴻⴳⵣⵓ-ⴷ ⵙ ⴽⵔⴰ ⵏ ⵢⵉⵊⴻⵔⵔⵉⴹⴻⵏ ⵜⴰⵏⴼⴰⵍⵉⵜ-ⴰ : “ⵜⵓⵙⵙⵏⴰ ⴷ ⵜⴰⴼⴰⵜ, ⵜⵉⵏⵓⵣⵖⴰ (ⴰⴵⵀⴰⵍ) ⴷ 

ⵜⴰⵍⵍⴰⵙⵜ.” 

1. ⵓⵙⵉⵖ-ⴷ, ⵏⴻⵖ ⴰⵍⴰ ?    ⵉⵀ, ⵜⵓⵙⵉⴹ-ⴷ.    

      ⴰⵍⴰ, ⵓⵔ ⴷ-ⵜⵓⵙⵉⴹ ⴰⵔⴰ. 

      ⴰⵀⴰⵜ ⵜⵓⵙⵉⴹ-ⴷ.   

      ⴰⵀⴰⵜ ⵓⵔ ⴷ-ⵜⵓⵙⵉⴹ ⴰⵔⴰ. 

      ⵡⵉⵙⵙⴻⵏ ⵎⴰ ⵜⵓⵙⵉⴹ-ⴷ.   

      ⵡⵉⵙⵙⴻⵏ ⵎⴰ ⵓⵔ ⴷ-ⵜⵓⵙⵉⴹ ⴰⵔⴰ. 

 ⵓⵔ ⴱⵉⴷⴷⴻⵖ ⴰⵔⴰ, ⵏⴻⵖ ⴰⵍⴰ ?  ⵉⵀ, ⵓⵔ ⵜⴱⵉⴷⴷⴻⴹ ⴰⵔⴰ.  

      ⴰⵍⴰ, ⵜⴱⴻⴷⴷⴻⴹ. 

      ⵢⴻⵣⵎⴻⵔ ⵓⵔ ⵜⴱⵉⴷⴷⴻⴹ ⴰⵔⴰ. 

 ⵏⵓⵖⴰⵍ-ⴷ, ⵏⴻⵖ ⴰⵍⴰ ?   ⵉⵀ, ⵏⵓⵖⴰⵍ-ⴷ.   

      ⴰⵍⴰ, ⵓⵔ ⴷ-ⵜⵓⵖⴰⵍ ⴰⵔⴰ. 

      ⴰⵀⴰⵜ ⵏⵓⵖⴰⵍ-ⴷ. 

 ⵓⵔ ⵏⴻⴽⴽⵉⵔ ⴰⵔⴰ, ⵏⴻⵖ ⴰⵍⴰ ?  ⵉⵀ, ⵓⵔ ⵏⴻⴽⴽⵉⵔ ⴰⵔⴰ.  

      ⴰⵍⴰ, ⵏⴻⴽⴽⴻⵔ. 

      ⴰⵀⴰⵜ ⵏⴻⴽⴽⴻⵔ. 

 

2. ⵉⵏⵓ, ⵏⴻⵖ ⴰⵍⴰ ?    ⵉⵀ, ⵉⵏⴻⴽ.   ⴰⵍⴰ, ⵎⴰⵞⵞⵉ ⵉⵏⴻⴽ.   

      ⴰⵀⴰⵜ ⵉⵏⴻⴽ. 

 ⵉⵏⵓ, ⵏⴻⵖ ⴰⵍⴰ ?    ⵉⵀ, ⵉⵏⴻⵎ.   ⴰⵍⴰ, ⵎⴰⵞⵞⵉ ⵉⵏⴻⵎ. 

      ⵢⴻⵣⵎⴻⵔ ⵉⵏⴻⵎ. 

 ⵎⴰⵞⵞⵉ ⵉⵏⵓ, ⵏⴻⵖ ⴰⵍⴰ ?   ⵉⵀ, ⵎⴰⵞⵞⵉ ⵉⵏⴻⴽ. ⴰⵍⴰ, ⵉⵏⴻⴽ.  

      ⴱⴰⵍⴰⴽ ⵎⴰⵞⵞⵉ ⵉⵏⴻⴽ. 

 ⵎⴰⵞⵞⵉ ⵉⵏⵓ, ⵏⴻⵖ ⴰⵍⴰ ?    ⵉⵀ, ⵎⴰⵞⵞⵉ ⵉⵏⴻⵎ.  ⴰⵍⴰ, ⵉⵏⴻⵎ. 

      ⵢⴻⵣⵎⴻⵔ ⵎⴰⵞⵞⵉ ⵉⵏⴻⵎ 

 ⵏⵏⴻⵖ, ⵏⴻⵖ ⴰⵍⴰ ?    ⵉⵀ, ⵏⵡⴻⵏ.  ⴰⵍⴰ, ⵎⴰⵞⵞⵉ ⵏⵡⴻⵏ. 

      ⵡⵉⵙⵙⴻⵏ ⵎⴰ ⵏⵡⴻⵏ. 

 

 



       

 
77 

 ⵎⴰⵞⵞⵉ ⵏⵏⴻⵖ, ⵏⴻⵖ ⴰⵍⴰ ?   ⵉⵀ, ⵎⴰⵞⵞⵉ ⵏⵡⴻⵏ. ⴰⵍⴰ, ⵏⵡⴻⵏ. 

      ⵢⴻⵏⴵⴻⵎ ⵎⴰⵞⵞⵉ ⵏⵡⴻⵏ. 

 ⵏⵏⵜⴻⵖ, ⵏⴻⵖ ⴰⵍⴰ ?   ⵉⵀ, ⵏⵡⴻⵏⵜ.  ⴰⵍⴰ, ⵎⴰⵞⵞⵉ ⵏⵡⴻⵏⵜ. 

      ⵡⵉⵙⵙⴻⵏ ⵎⴰ ⵏⵡⴻⵏⵜ. 

 ⵎⴰⵞⵞⵉ ⵏⵏⵜⴻⵖ, ⵏⴻⵖ ⴰⵍⴰ ?  ⵉⵀ, ⵎⴰⵞⵞⵉ ⵏⵡⴻⵏⵜ. ⴰⵍⴰ, ⵏⵡⴻⵏⵜ. 

      ⵡⵉⵙⵙⴻⵏ ⵎⴰ ⵎⴰⵞⵞⵉ ⵏⵡⴻⵏⵜ. 

 ⵉⵏⴻⴽ, ⵏⴻⵖ ⴰⵍⴰ ?    ⵉⵀ, ⵉⵏⵓ.  ⴰⵍⴰ, ⵎⴰⵞⵞⵉ ⵉⵏⵓ. 

      ... 

 ⵎⴰⵞⵞⵉ ⵉⵏⴻⴽ, ⵏⴻⵖ ⴰⵍⴰ ?   ⵉⵀ, ⵎⴰⵞⵞⵉ ⵉⵏⵓ. ⴰⵍⴰ, ⵉⵏⵓ. 

 ⵉⵏⴻⵎ, ⵏⴻⵖ ⴰⵍⴰ ?    ⵉⵀ, ⵉⵏⵓ.  ⴰⵍⴰ, ⵎⴰⵞⵞⵉ ⵉⵏⵓ. 

 ⵎⴰⵞⵞⵉ ⵉⵏⴻⵎ, ⵏⴻⵖ ⴰⵍⴰ ?   ⵉⵀ, ⵎⴰⵞⵞⵉ ⵉⵏⵓ. ⴰⵍⴰ, ⵉⵏⵓ. 

 ⵉⵏⴻⵙ, ⵏⴻⵖ ⴰⵍⴰ ?   ⵉⵀ, ⵉⵏⴻⵙ.  ⴰⵍⴰ, ⵎⴰⵞⵞⵉ ⵉⵏⴻⵙ. 

 ⵎⴰⵞⵞⵉ ⵉⵏⴻⵙ, ⵏⴻⵖ ⴰⵍⴰ ?  ⵉⵀ, ⵎⴰⵞⵞⵉ ⵉⵏⴻⵙ. ⴰⵍⴰ, ⵉⵏⴻⵙ. 

 ⵏⵙⴻⵏ, ⵏⴻⵖ ⴰⵍⴰ ?    ⵉⵀ, ⵏⵙⴻⵏ.  ⴰⵍⴰ, ⵎⴰⵞⵞⵉ ⵏⵙⴻⵏ. 

 ⵎⴰⵞⵞⵉ ⵏⵙⴻⵏ, ⵏⴻⵖ ⴰⵍⴰ ?   ⵉⵀ, ⵎⴰⵞⵞⵉ ⵏⵙⴻⵏ. ⴰⵍⴰ, ⵏⵙⴻⵏ. 

 ⵏⵙⴻⵏⵜ, ⵏⴻⵖ ⴰⵍⴰ ?   ⵉⵀ, ⵏⵙⴻⵏⵜ.  ⴰⵍⴰ, ⵎⴰⵞⵞⵉ ⵏⵙⴻⵏⵜ. 

 ⵎⴰⵞⵞⵉ ⵏⵙⴻⵏⵜ, ⵏⴻⵖ ⴰⵍⴰ ?  ⵉⵀ, ⵎⴰⵞⵞⵉ ⵏⵙⴻⵏⵜ. ⴰⵍⴰ, ⵏⵙⴻⵏⵜ. 

 

3. ⴷ ⴰⵎⴻⵇⵇⵔⴰⵏ, ⵏⴻⵖ ⴰⵍⴰ ?  ⵉⵀ, ⴷ ⴰⵎⴻⵇⵇⵔⴰⵏ. 

      ⴰⵍⴰ, ⵎⴰⵞⵞⵉ ⴷ ⴰⵎⴻⵇⵇⵔⴰⵏ. 

      ⴱⴰⵍⴰⴽ ⴷ ⴰⵎⴻⵇⵇⵔⴰⵏ. 

 ⵎⴰⵞⵞⵉ ⴷ ⴰⵎⴻⵇⵇⵔⴰⵏ, ⵏⴻⵖ ⴰⵍⴰ ? ⵉⵀ, ⵎⴰⵞⵞⵉ ⴷ ⴰⵎⴻⵇⵇⵔⴰⵏ. 

      ⴰⵍⴰ, ⴷ ⴰⵎⴻⵇⵇⵔⴰⵏ. 

      ⴱⴰⵍⴰⴽ ⵎⴰⵞⵞⵉ ⴷ ⴰⵎⴻⵇⵇⵔⴰⵏ. 

 ⴷ ⵜⴰⵎⴻⵇⵇⵔⴰⵏⵜ, ⵏⴻⵖ ⴰⵍⴰ ?  ⵉⵀ, ⴷ ⵜⴰⵎⴻⵇⵇⵔⴰⵏⵜ. 

      ⴰⵍⴰ, ⵎⴰⵞⵞⵉ ⴷ ⵜⴰⵎⴻⵇⵇⵔⴰⵏⵜ.  

      ⵡⵉⵙⵙⴻⵏ, ⵢⴻⵏⴵⴻⵎ ⴷ ⵜⴰⵎⴻⵇⵇⵔⴰⵏⵜ. 

 ⵎⴰⵞⵞⵉ ⴷ ⵜⴰⵎⴻⵇⵇⵔⴰⵏⵜ, ⵏⴻⵖ ⴰⵍⴰ ? ⵉⵀ, ⵎⴰⵞⵞⵉ ⴷ ⵜⴰⵎⴻⵇⵇⵔⴰⵏⵜ. 

      ⴰⵍⴰ, ⴷ ⵜⴰⵎⴻⵇⵇⵔⴰⵏⵜ. 

      ⵢⴻⵏⴵⴻⵎ ⵎⴰⵞⵞⵉ ⴷ ⵜⴰⵎⴻⵇⵇⵔⴰⵏⵜ. 

      ⵡⵉⵙⵙⴻⵏ, ⵢⴻⵏⴵⴻⵎ ⵎⴰⵞⵞⵉ ⴷ ⵜⴰⵎⴻⵇⵇⵔⴰⵏⵜ. 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ 

ⵜⵔⵉⵔⵉⵜ-ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 



       

 
78 

 

 
 

 

  

 ⵣⴷⴰⵜ ⵏ ⵜⴻⵡⵡⵓⵔⵜ ⵏ ⵜⵎⴰⵣⵉⵔⵜ ⵜⴰⵣⴰⵢⴻⵣⵜ ⵜⴻⵙⵙⴰ-ⴷ ⵢⵉⵡⴻⵜ ⵏ ⵜⵎⴻⵟⵟⵓⵜ ⵢⴻⵙⵄⴰⵏ ⴰⵣⴰⵍ ⵏ ⵙⴹⵉⵙ 

ⵜⵎⴻⵔⵡⵉⵏ ⵏ ⵢⵉⵙⴻⴳⴳⴰⵙⴻⵏ ⵜⴰⴳⴻⵔⵜⵉⵍⵜ ⴰⵏⴷⴰ ⴷ-ⵜⴱⴰⵏ ⴼⴻⵍⵍ-ⴰⵙ ⵜⵎⵓⵀⴱⴻⵍⵜ ⴰⴽ ⴷ ⵍⴻⵀⵎⵓⵎ, ⵜⴻⵜⵜⵕⴰⵊⵓ 

ⴰⵏⵡⴰ ⴰⵔⴰ ⴷ-ⵉⵃⵏⵉⵏⴻⵏ ⴼⴻⵍⵍ-ⴰⵙ. 

 

 ⵜⵓⵥⴰ ⵖⴻⵔ-ⵙ ⵢⵉⵡⴻⵜ ⵏ ⵜⴻⵇⵛⵉⵛⵜ ⵜⴻⵏⵏⴰ : “ⵣⴻⵎⵔⴻⵖ ⴰⴷ ⴽⴻⵎ-ⵄⵉⵡⵏⴻⵖ ⴰ ⵅⴰⵍⵜⵉ ?” ⵜⴻⵔⵔⴰ-ⵢⴰⵙ-

ⴷ ⵜⵎⴻⵟⵟⵓⵜ ⵍⴰ ⵜⴻⵙⴼⴰⴹⴰⵢ ⵢⵉⵡⴻⵏ ⵏ ⵢⵉⵎⴻⵟⵟⵉ ⵉⵄⴻⵍⵍⴻⵇ ⵖⴻⴼ ⵍⵃⴻⵏⴽ-ⵉⵙ ⵉⴽⴻⵎⵛⴻⵏ : “ⵏⴻⴽ  ⴷ ⵜⴰⵎⴻⵟⵟⵓⵜ 

ⵜⴻⵔⵔⴰ-ⵢⵉ ⵜⵎⴰⵔⴰ, ⵜⵜⵡⴰⵖⴻⵍⴱⴻⵖ ⴰ ⵢⴻⵍⵍⵉ, ⴰⵔⴳⴰⵣ-ⵉⵡ ⴷ ⵓⴽⵔⵉⴼ ⵓⵔ ⵉⴳⴳⴰⵏ ⴰⵔⴰ ⴰⵔⵎⴰ ⵢⴻⵙⵡⴰ 

ⴰⵙⴻⴷⵔⴰⵜ. ⵎⴰ ⵓⵔ ⵙⴰⵡⴹⴻⵖ ⴰⵔⴰ ⴰⴷ ⵃⴻⵕⵕⴻⵖ ⵙⵙⴻⵎ-ⴰ ⴰⴷ ⵢⵉ-ⵉⵙⴻⵕⵡⵓ ⵜⵉⵎⴻⵔⵥⴰⴳⵉⵏ ⴰⴷ 

ⵉⵙⴰⵄⵍⴰⵢ ⴷⴻⴳ ⵓⵙⵓⵖⵓ-ⵙ ⴰⵔⵎⴰ ⵉⵏⴻⵚⵔⴰⵄ.” 

 

 ⵜⵃⵓⵍⴼⴰ ⵜⴻⵇⵛⵉⵛⵜ-ⵏⵏⵉ ⵜⴻⵏⵏⴰ : “ⴰⵏⵙⴰ ⵉ ⴷ-ⵜⴻⵜⵜⴰⵡⵉⴹ ⴰⴷⵔⵉⵎ ⵉ ⵡⵓⵞⵞⵉ ⴰⴽ ⴷ ⵓⴷⴰⵡⵉ ⵉⵎⴰⵍⴰ ?” 

ⵜⴻⵏⵏⴰ ⵜⵎⴻⵟⵟⵓⵜ ⵙⴻⴳⵎⵉ ⵉ ⵙ-ⵉⴷ-ⵜⴻⵇⵇⵉⵎ ⵉ ⵓⵎⴻⵙⵍⴰⵢ ⵏ ⵜⴻⵇⵛⵉⵛⵜ : “ⵢⴻⵍⵍⴰ ⵓⵔⴳⴰⵣ-ⵉⵡ ⴷ ⴰⵅⴻⴷⴷⴰⵎ 

ⵉⵙⵉⵔⵉⴷ ⵉⴱⴻⵔⴷⴰⵏ, ⵉⵃⴱⴻⵙ-ⵉⵜ ⵡⴰⵟⵟⴰⵏ, ⵍⵃⴰⵍⴰ-ⵏⵏⴻⵖ ⵜⴻⵅⵚⴻⵔ, ⵖⴻⴼ ⵡⴰⵢⴰ ⵜⵓⵞⵞⵉⵜ ⵏ ⵢⴰⵍ ⴰⵙⵙ 

ⵜⵓⵔⴻⵣ ⵖⴻⵔ ⵡⴰⵢⴻⵏ ⴰⵔⴰ ⵖ-ⴷ-ⴼⴽⴻⵏ ⴰⵜ ⵡⵓⵍ ⵃⵏⵉⵏⴻⵏ ⴰⴽ ⴷ ⵢⵉⵎⴰⵡⵍⴰⵏ ⵏ ⵍⵅⵉⵔ.” ⵜⵙⵓⵙⴻⵎ ⴽⵔⴰ ⵙⵢⴻⵏ 

ⵜⴻⵔⵏⴰ ⵜⴻⵏⵏⴰ-ⴷ : “ⴷⴰⴽⴽⴻⵏ ⵏⵓⴷⴰⵖ ⵖⴻⴼ ⵓⵅⴻⴷⴷⵉⵎ, ⵙⵇⴻⵔⴱⴻⴱⴻⵖ ⵖⴻⴼ ⵎⴻⵕⵕⴰ ⵜⵡⵓⵔⴰ ⴰⵀⴰⵜ ⴰⴷ ⴷ-

ⴰⵡⵉⵖ ⵜⴰⵍⵇⵉⵎⵜ ⵏ ⵜⴻⵎⵄⵉⵛⵜ-ⵉⵡ ⵙ ⵍⵉⵙⵙⴻⵔ, ⴷⴰⵛⵓ ⵎⴻⴱⵍⴰ ⵍⴼⴰⵢⴷⴰ.” 

 

5.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⵜⴰⵎⴻⵟⵟⵓⵜ ⴷ ⵓⵙⵓⵜⴻⵔ ⴷⴻⴳ ⵢⵉⵣⴻⵏⵇⴰⵏ 

5. ⴰⵎⴻⵏⵏⵓⵖ ⵏ ⵜⵎⴻⵟⵟⵓⵜ 

 ⵜⴻⴽⴽⴻⵙ-ⴰⵙ ⴰⴽⵓⴽⵔⵓ ⵜⴻⵇⵛⵉⵛⵜ-ⵏⵏⵉ ⴷⴰⵖ ⵜⴻⵏⵏⴰ-ⵢⴰⵙ : “ⵓⵍⴰⵛ ⴼⴻⵍⵍ-ⴰⵙ ⴰ ⵅⴰⵍⵜⵉ, ⴷⴰⴽⴽⴻⵏ 

ⵕⴻⴱⴱⵉ ⵉⵖⴰⵜ-ⴰⵖ-ⴷ ⵙ ⵢⵉⵡⴻⵏ ⵏ ⵓⵅⵅⴰⵎ ⴷ ⴰⵎⴻⵇⵇⵔⴰⵏ, ⵓⵔ ⵜⴻⵣⵎⵉⵔ ⴰⵔⴰ ⵢⴻⵎⵎⴰ ⴰⴷ ⵜ-ⵜⵙⴻⴳⴳⴻⵎ 

ⴷⴰⵖ ⴰⴷ ⵜ-ⵜⵙⵉⵣⴷⴻⴳ ⵉⵎⴰⵏ-ⵉⵙ, ⴰⴷ ⵜⵜ-ⵜⵄⵉⵡⵏⴻⴹ ⵙ ⵍⴻⵅⵍⴰⵚ, ⴰⵢⴰ ⴰⴷ ⴽⴻⵎ-ⵢⴻⴵⴵ ⴰⴷ ⵜⵡⴻⵅⵅⵔⴻⴹ 

ⵖⴻⴼ ⵓⵙⵓⵜⴻⵔ. ⴰⴷ ⵙⵉⵡⴹⴻⵖ ⴰⵡⴰⵍ ⵉ ⴱⴰⴱⴰ ⵖⴻⴼ ⵍⵃⴰⵍⴰ ⵏ ⵓⵔⴳⴰⵣ-ⵉⵎ ⵉ ⵢⵓⴹⵏⴻⵏ, ⴰⵀⴰⵜ ⵢⴻⵣⵎⴻⵔ ⴰⴷ 

ⵜ-ⵉⵄⵉⵡⴻⵏ ⴰⵛⴽⵓ ⵏⴻⵜⵜⴰ ⴷ ⴰⵎⵙⵓⵊⴰⵢ ⴰⵎⴰⵣⵣⴰⴳ ⵢⴻⵔⵏⴰ ⴷ ⴰⵎⵓⴼⵔⵉⵔ.” 

 

 ⵄⴻⴷⴷⴰⵏ ⵡⵓⵙⵙⴰⵏ, ⵍⵀⴰⵏ-ⴷ ⵡⵓⵙⵙⴰⵏ ⵏ ⵜⵎⴻⵟⵟⵓⵜ-ⵏⵏⵉ, ⵉⵙⴰⵡⴻⴹ ⵓⵔⴳⴰⵣ-ⵉⵙ ⵢⴻⵔⵔⴰ-ⴷ 

ⵚⵚⴻⵃⵃⴰ-ⵙ, ⵉⴱⴻⴷⴷ ⵖⴻⴼ ⵢⵉⴹⴰⵔⴻⵏ-ⵉⵙ ⵉ ⵜⵉⴽⴽⴻⵍⵜ-ⵏⵏⵉⴹⴻⵏ ⵙⴻⴳⵎⵉ ⵢⴻⵅⴷⴻⵎ ⴰⵛⵃⴰⵍ ⵏ ⵜⵉⵔⴰⵎ, ⵜⴰ 

ⴷⴻⴼⴼⵉⵔ ⵜⴰ, ⴷⴻⴳ ⵓⴷⴰⵡⵉ ⴰⴽ ⵜⵔⵉⵔⵉⵜ ⵏ ⵓⵙⴻⵣⵎⴻⵔ-ⵉⵙ. 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.46. 

ⴰⵣⴰⵢⴻⵣ : ⵢⴻⵔⵣⴰⵏ ⴰⴳⴷⵓⴷ, ⴰⵡⴰⵏⴻⴽ.  

ⴰⵥ : ⴷⵖⴻⵔ, ⵇⴻⵔⵔⴻⴱ. 

ⴰⵙⴻⴷⵔⴰⵜ : ⴷⴷⵡⴰ ⵉ ⵢⴻⵜⵜⴰⵔⵔⴰⵏ ⵡⵉⵏ ⵢⴻⵔⴼⴰⵏ ⴰⴷ ⵢⴻⴷⵔⴻⵜ.  

ⵖⵉⵜ : ⴻⴼⴽ. 

ⴰⵙⴻⵣⵎⴻⵔ : ⵜⵉⵔⵉⵔⵉⵜ ⵏ ⴽⵔⴰ ⵏ ⵢⵉⵡⴻⵏ ⴰⴷ ⵢⵉⵣⵎⵉⵔ ⵉ ⴽⵔⴰ. 

ⴰⵎⴰⵣⵣⴰⴳ : ⵡⵉⵏ ⵢⵓⵣⵣⴳⴻⵏ, ⵉⵜⴻⵡⵍⴻⵏ ⴷⵉ ⴽⵔⴰ ⵏ ⵜⴰⵖⵓⵍⵜ. 

 

 

- ⵙⵓⴼⴼⴻⵖ-ⴷ ⵙⴻⴳ ⵓⴹⵔⵉⵙ ⵜⵓⴷⵎⴰⵡⵉⵏ ⵏ ⵜⵎⴻⵟⵟⵓⵜ ⵜⴰⵎⴰⵜⵜⴰⵔⵜ ? 

- ⴷ ⴰⵔⴳⴰⵣ-ⵉⵙ ⵉ ⵢⴻⵍⵍⴰⵏ ⴷ ⵜⴰⵎⴻⵏⵜⵉⵍⵜ ⵏ ⵍⴻⵀⵎⵓⵎ-ⵉⵙ, ⵉⵏⵉ-ⴷ ⴰⵎⴻⴽ  ? 

- ⵜⵙⴰⵡⴻⴹ ⵜⴻⵇⵛⵉⵛⵜ ⴰⴷ ⴰⵙ-ⵜⴻⴼⴽ ⴰⴼⵓⵙ ⵏ ⵜⴰⵍⴻⵍⵜ, ⵙⴻⴳⵣⵓ-ⴷ ⴰⵢⴰ  ? 

 

 

- ⴰⵢⵖⴻⵔ ⵉ ⵜⴻⵍⵍⴰ ⵜⵎⴻⵟⵟⵓⵜ ⵜⵎⵓⵀⴱⴻⵍ ⵢⴻⵔⵏⴰ ⵜⵏⵓⵖⵏⴰ ? 

- ⵎⴰ ⵓⵍⴰⵛ-ⴰⵙ ⴷⴷⵡⴰ, ⴷ ⴰⵛⵓ ⵉ ⵉⵅⴻⴷⴷⴻⵎ ⵓⵔⴳⴰⵣ-ⵏⵏⵉ ? 

- ⵜⴰⵎⴻⵟⵟⵓⵜ-ⵏⵏⵉ ⵢⴻⵀⵡⴰ-ⵢⴰⵙ ⴰⴷ ⵜⵙⴻⵅⴷⴻⵎ ⵜⵜⴰⵡⵉⵍ ⵏ ⵓⵙⵓⵜⴻⵔ ⴰⴽⴽⴻⵏ ⴰⴷ ⴷ-ⵜⴰⵡⵉ ⵜⴰⴳⴻⵍⵍⴰ-ⵙ ? 

- ⴰⵎⴻⴽ ⵉ ⴷ-ⵢⴻⴼⴼⴻⵖ ⵓⵔⴳⴰⵣ ⴷⴻⴳ ⵍⵎⴰⵃⵏⴰ-ⵙ ?   

 ⵜⵉⵙⵓⵍⵢⴰ 

 ⵜⵉⵙⵓⵍⵢⴰ ⴷ ⴰⵎⵜⴰⵡⴰ ⵙ ⵍⴻⴱⵖⵉ ⴳⴰⵔ ⵓⵔⴳⴰⵣ ⴷ ⵜⵎⴻⵟⵟⵓⵜ ⵖⴻⴼ ⵡⴰⴽⴽⴻⵏ ⵢⴻⵍⵍⴰ ⵛⵛⵕⴻⵄ, ⴳⴰⵔ 

ⵢⵉⵙⵡⴰⵏ-ⵉⵙ ⵜⵉⴳⵉⵏ ⵏ ⵜⵡⴰⵛⵓⵍⵜ ⵢⴻⵔⵙⴻⵏ ⵖⴻⴼ ⵜⵎⴻⵍⵍⴰ ⴰⴽ ⴷ ⵜⴰⵍⵡⵉⵜ ⴰⴽ ⴷ ⵓⵄⵉⵡⴻⵏ ⴰⴽ ⴷ ⵜⵓⵚⵚⵔⴰ 

ⴳⴰⵔ ⵓⵔⴳⴰⵣ ⴷ ⵜⵎⴻⵟⵟⵓⵜ-ⵉⵙ ⴰⴽ ⴷ ⵓⵙⴻⵃⴱⵉⴱⴻⵔ ⵖⴻⴼ ⵜⵊⴰⴷⴷⵉⵜ. 

 

ⴰⵏⴳⴰⵍ ⵏ ⵜⵡⴰⵛⵓⵍⵜ, ⴰⵎⴰⴳⵔⴰⴷ 4 ⵢⴻⵜⵜⵡⴰⴱⴻⴷⴷⵍⴻⵏ, ⵜⴰⵙⵓⵖⴻⵍⵜ. 

 

ⵜⴰⵎⴻⵍⵍⴰ : ⵍⴻⵃⵏⴰⵏⴰ, ⵜⴻⵃⵏⴻⵏ.    

ⴰⵎⵍⵓⵍ : ⴰⵃⵏⵉⵏ. 

 

 ⵢⴻⵜⵜⵡⴰⵃⵙⴰⴱ ⴷ ⴰⵔⴳⴰⵎ ⵢⴰⵍ ⵜⴰⵏⴼⴰⵍⵉⵜ ⵏ ⴷⵉⵔⵉ ⵏⴻⵖ ⴰⵡⴰⵍ ⵢⴻⵔⵣⴰⵏ ⴰⵙⴻⵃⵇⴻⵔ ⵏⴻⵖ ⴰⵙⴻⵔⴼⵓ  

ⵓⵔ ⵉⵔⵉⵙⴻⵏ ⴰⵔⴰ ⵖⴻⴼ ⴽⵔⴰ ⵏ ⵜⵉⴷⴻⵜ. 

ⴰⵏⴳⴰⵍ ⵏ ⵜⴻⴼⴳⵓⵔⵉⵏ, ⴰⵎⴰⴳⵔⴰⴷ 297, ⵜⴰⵙⵓⵖⴻⵍⵜ. 

 

 ⵢⴻⵜⵜⵡⴰⵄⴰⵇⴰⴱ ⵖⴻⴼ ⵡⴰⴳⴳⴰⴷ ⵏ ⵢⵉⵎⴷⴰⵏⴻⵏ ⵙ ⵓⵃⴱⴰⵙ ⵙⴻⴳ ⵙⴻⵎⵎⵓⵙ ⵏ ⵡⵓⵙⵙⴰⵏ ⵖⴻⵔ ⵙⴹⵉⵙ 

ⵏ ⵡⴰⵢⵢⵓⵔⴻⵏ ⴰⴽ ⴷ ⵓⵅⴻⵍⵍⴻⵚ ⵏ 150 ⵖⴻⵔ 1500 ⵏ ⵢⵉⴷⵉⵏⴰⵕⴻⵏ ⵏⴻⵖ ⵙ ⵢⵉⵡⴻⵜ ⵙⴻⴳ ⵜⴻⴼⴳⵓⵔⵉⵏ-ⴰ. 

 

ⴰⵏⴳⴰⵍ ⵏ ⵜⴻⴼⴳⵓⵔⵉⵏ, ⴰⵎⴰⴳⵔⴰⴷ 298, ⵜⴰⵙⵓⵖⴻⵍⵜ. 

 

 ⵍⵅⵉⵔ ⵏ ⴷⴷⵓⵏⵉⵜ 

 ⵉⵏⴰ-ⴷ ⵍⵉⵎⴰⵎ ⵄⴰⵍⵉ ⴰⴷ ⴼⴻⵍⵍ-ⴰⵙ ⵢⴻⵄⴼⵓ ⵕⴻⴱⴱⵉ : “ⵍⵅⵉⵔ ⵏ ⴷⴷⵓⵏⵉⵜ ⴰⴽ ⴷ ⵜⴰⴳⴳⴰⵔⴰ ⵏ ⴷⴷⵓⵏⵉⵜ 

ⵢⴻⵜⵜⵉⵍⵉ ⴷⴻⴳ ⵙⴻⵎⵎⵓⵙ ⵜⵓⴷⵎⴰⵡⵉⵏ : 

 - ⴰⴱⴰⵖⵓⵔ ⵏ ⵜⵏⴻⴼⵙⵉⵜ; 

 - ⴰⵡⴻⵅⵅⴻⵔ ⵖⴻⴼ ⵛⵛⴻⵕ;  

 - ⵓⵞⵞⵉ ⴷⵉ ⵍⴻⵃⵍⴰⵍ; 

 - ⵉⵙⴻⵍⵙⴰ ⵉⵙⴻⵟⵔⴻⵏ; 

 - ⵜⵓⵟⵟⴼⴰ ⴷⴻⴳ ⵕⴻⴱⴱⵉ ⴰⴽⴽⴻⵏ ⵢⴻⴱⵖⵓ ⵜⵉⵍⵉ ⵜⴻⴳⵏⵉⵜ. 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.48. 

 ⵜⴰⵎⴻⵟⵟⵓⵜ 

ⵎⴰ ⵍⵍⴰⵏⵜ ⵜⵍⴰⵡⵉⵏ, ⵍⵍⴰⵏⵜ ⵜⵎⴻⵟⵟⵓⵢⵉⵏ; 

ⵎⴰ ⵢⵉⴼ-ⵉⴽ ⵜⴰⵎⴻⵟⵟⵓⵜ, ⵅⴷⴻⵎ ⵏⴻⵖ ⵇⵇⵉⵎ; 

ⵎⴰ ⴷ ⵢⵉⵔ ⵜⴰⵎⴻⵟⵟⵓⵜ, ⴰⵅⵉⵔ ⴱⴻⵟⵟⵓ. 

 

ⵜⴰⵎⴻⵟⵟⵓⵜ ⴷ ⵍⵙⴰⵙ, ⴰⵔⴳⴰⵣ ⴷ ⴰⵊⴳⵓ ⴰⵍⴻⵎⵎⴰⵙ; 

ⵜⵉⴼ ⵜⴰⵎⴻⵟⵟⵓⵜ ⵉⵃⴻⵔⵣⴻⵏ ⵡⴰⵍⴰ ⵜⴰⵢⵓⴳⴰ ⵉⴽⴻⵔⵣⴻⵏ; 

ⴰⵔⴳⴰⵣ ⴷ ⴰⵎⵓⵔ, ⵜⴰⵎⴻⵟⵟⵓⵜ ⴷ ⴰⵎⵓⵔ-ⵏⵏⵉⴹⴻⵏ. 

 

ⵜⴰⵎⴻⵟⵟⵓⵜ ⵢⴻⵜⵜⵕⴻⴱⴱⵉⵏ, ⵓⵔ ⵜⴻⵙⵄⵉ ⴰⵖⴼⴰⵍ; 

ⵜⴰⵎⵓⵔⵜ ⴰⴷ ⵜⵉⵎⵍⵓⵍ ⵎⴰ ⵜⵓⴼⵔⴰⵔ-ⴷ ⵜⵎⴻⵟⵟⵓⵜ;  

ⵜⴰⵎⵓⵔⵜ ⴰⴷ ⵜⵉⴱⵔⵉⴽ ⵎⴰ ⵜⵓⴷⴻⵔ ⵜⵎⴻⵟⵟⵓⵜ. 

 

ⵎⴰ ⵜⵡⴰⵍⴰⴹ ⴰⵔⴳⴰⵣ ⴱⵓ ⵜⵉⵙⵙⴰⵙ, ⵉⵏⵉ ⴷ ⵜⴰⵎⴻⵟⵟⵓⵜ-ⵉⵙ; 

ⵎⴰ ⵉⴱⴻⴷⴷ ⵓⵔⴳⴰⵣ ⵉ ⵜ-ⵉⵙⴱⴻⴷⴷⴻⵏ ⴷ ⵜⴰⵎⴻⵟⵟⵓⵜ-ⵉⵙ; 

ⵎⴰ ⵢⴻⵖⵍⵉ ⵓⵔⴳⴰⵣ ⵉ ⵜ-ⵉⵙⴻⵖⵍⵉⵏ ⴷ ⵜⴰⵎⴻⵟⵟⵓⵜ-ⵉⵙ. 

 

 

 

 ⵎⴻⵙⵍⴰⵢ-ⴷ ⴷⴻⴳ ⴽⵔⴰ ⵏ ⵢⵉⵊⴻⵔⵔⵉⴹⴻⵏ ⵖⴻⴼ ⵡⴰⴽⴽⴰⵏ ⵜⴻⵜⵜⵡⴰⵍⵉⴹ ⵜⴰⵎⵙⴰⵍⵜ ⵏ ⵓⵙⵓⵜⴻⵔ. 

1. ⴰⵏⴰⵖ ⵢⴻⴷⴷⴻⵔ ?    ⵢⴻⵣⵎⴻⵔ ⵓⵔ ⵢⴻⴷⴷⵉⵔ ⴰⵔⴰ. ⵉⵀ, ⵢⴻⴷⴷⴻⵔ.  

      ⴰⵍⴰ, ⵓⵔ ⵢⴻⴷⴷⵉⵔ ⴰⵔⴰ. 

 ⴰⵏⴰⵖ ⵓⵔ ⵜⴻⵃⵍⵉⴹ ⴰⵔⴰ ?  ⵉⵀ, ⵓⵔ ⵃⵍⵉⵖ ⴰⵔⴰ.  ⴰⵍⴰ, ⵃⵍⵉⵖ. 

 ⴰⵏⴰⵖ ⵜⵣⴻⵎⵔⴻⵎ ?   ⵉⵀ, ⵏⴻⵣⵎⴻⵔ.    ⴰⵍⴰ, ⵓⵔ ⵏⴻⵣⵎⵉⵔ ⴰⵔⴰ. 

 ⴰⵏⴰⵖ ⵓⵔ ⵜⴳⴻⵏⵏⵣⴻⵎ ⴰⵔⴰ ?  ⵉⵀ, ⵓⵔ ⵏⴳⴻⵏⵏⴻⵣ ⴰⵔⴰ.  ⴰⵍⴰ, ⵏⴳⴻⵏⵏⴻⵣ. 

 ⴰⵏⴰⵖ ⵜⵏⴻⵣⴼⴻⵎⵜ ?   ⵉⵀ, ⵏⴻⵏⵣⴻⴼ.   ⴰⵍⴰ, ⵓⵔ ⵏⴻⵏⵣⵉⴼ ⴰⵔⴰ. 

 ⴰⵏⴰⵖ ⵓⵔ ⵜⴷⴻⵎⵎⵔⴻⵎⵜ ⴰⵔⴰ ?  ⵉⵀ, ⵓⵔ ⵏⴷⴻⵎⵎⴻⵔ ⴰⵔⴰ. ⴰⵍⴰ, ⵏⴷⴻⵎⵎⴻⵔ. 

 

2. ⴰⵏⴰⵖ ⵉⵏⴻⴽ ?   ⴰⵀⴰⵜ, ⵉⵏⵓ.    ⴰⵍⴰ, ⵎⴰⵞⵞⵉ ⵉⵏⵓ. 

 ⴰⵏⴰⵖ ⵎⴰⵞⵞⵉ ⵉⵏⴻⴽ ?  ⴱⴰⵍⴰⴽ ⵎⴰⵞⵞⵉ ⵉⵏⵓ.  ⴰⵍⴰ, ⵉⵏⵓ. 

 ⴰⵏⴰⵖ ⵏⵡⴻⵏ ?   ⵉⵀ, ⵏⵏⴻⵖ.   ⴰⵍⴰ, ⵎⴰⵞⵞⵉ ⵏⵏⴻⵖ. 

 ⴰⵏⴰⵖ ⵎⴰⵞⵞⵉ ⵏⵡⴻⵏ ?  ⵉⵀ, ⵎⴰⵞⵞⵉ ⵏⵏⴻⵖ.  ⴰⵍⴰ, ⵏⵏⴻⵖ. 

 ⴰⵏⴰⵖ ⵏⵡⴻⵏⵜ ?   ⵡⵉⵙⵙⴻⵏ ⵎⴰ ⵏⵏⵜⴻⵖ.  ⴰⵍⴰ, ⵎⴰⵞⵞⵉ ⵏⵏⵜⴻⵖ. 

 ⴰⵏⴰⵖ ⵎⴰⵞⵞⵉ ⵏⵡⴻⵏⵜ ?  ⵉⵀ, ⵎⴰⵞⵞⵉ ⵏⵏⵜⴻⵖ.  ⴰⵍⴰ, ⵏⵏⵜⴻⵖ. 

 

3. ⴰⵏⴰⵖ ⴷ ⵉⵍⴻⵎⵥⵉ ?  ⵉⵀ, ⴷ ⵉⵍⴻⵎⵥⵉ.  ⵢⴻⵣⵎⴻⵔ ⴷ ⵉⵍⴻⵎⵥⵉ. 

     ⴰⵍⴰ, ⵎⴰⵞⵞⵉ ⴷ ⵉⵍⴻⵎⵥⵉ. ⵢⴻⵣⵎⴻⵔ ⵎⴰⵞⵞⵉ ⴷ ⵉⵍⴻⵎⵥⵉ.  

 ⴰⵏⴰⵖ ⵎⴰⵞⵞⵉ ⴷ ⵉⵍⴻⵎⵥⵉ ? ⵉⵀ, ⵎⴰⵞⵞⵉ ⴷ ⵉⵍⴻⵎⵥⵉ. ⴱⴰⵍⴰⴽ ⵎⴰⵞⵞⵉ ⴷ ⵉⵍⴻⵎⵥⵉ. 

     ⴰⵍⴰ, ⴷ ⵉⵍⴻⵎⵥⵉ.  ⴱⴰⵍⴰⴽ ⴷ ⵉⵍⴻⵎⵥⵉ. 

 ⴰⵏⴰⵖ ⴷ ⵜⵉⵍⴻⵎⵥⵉⵜ ?  ⵉⵀ, ⴷ ⵜⵉⵍⴻⵎⵥⵉⵜ.  ⵢⴻⵏⴵⴻⵎ ⴷ ⵜⵉⵍⴻⵎⵥⵉⵜ. 

     ⴰⵍⴰ, ⵎⴰⵞⵞⵉ ⴷ ⵜⵉⵍⴻⵎⵥⵉⵜ. ⵢⴻⵏⴵⴻⵎ ⵎⴰⵞⵞⵉ ⴷ ⵜⵉⵍⴻⵎⵥⵉⵜ. 

 ⴰⵏⴰⵖ ⵎⴰⵞⵞⵉ ⴷ ⵜⵉⵍⴻⵎⵥⵉⵜ ? ⵉⵀ, ⵎⴰⵞⵞⵉ ⴷ ⵜⵉⵍⴻⵎⵥⵉⵜ. 

     ⵡⵉⵙⵙⴻⵏ ⵎⴰ ⵎⴰⵞⵞⵉ ⴷ ⵜⵉⵍⴻⵎⵥⵉⵜ. 

     ⴰⵍⴰ, ⴷ ⵜⵉⵍⴻⵎⵥⵉⵜ.   

     ⵡⵉⵙⵙⴻⵏ, ⴰⵀⴰⵜ ⴷ ⵜⵉⵍⴻⵎⵥⵉⵜ. 

 

 ⴰⵍⴰⵖⵎⵓ :  

 ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ ⵜⵔⵉⵔⵉⵜ-ⵏⵙⴻⵏ ⴰⵎ 

ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 ⴰⵙⵎⵉ ⵢⴻⵍⵍⴰ ⵄⵓⵎⵕⵓ ⴱⵏⵓ ⴻⵍⵄⴰⵚ, ⴰⴷ ⵢⴻⵄⴼⵓ ⵕⴻⴱⴱⵉ ⴼⴻⵍⵍ-ⴰⵙ, ⴷ ⵉⵎⴷⴻⴱⴱⴻⵕ ⵏ ⵎⴰⵚⴻⵔ 

ⴷⴻⴳ ⵜⴰⵍⵍⵉⵜ ⵏ ⵓⴳⴻⵍⴷⵓⵏ ⵏ ⵢⵉⵏⵙⴻⵍⵎⴻⵏ ⵄⵓⵎⴰⵕ ⴱⵏⵓ ⴻⵍⵅⴻⵟⵟⴰⴱ, ⴰⴷ ⴼⴻⵍⵍ-ⴰⵙ ⵢⴻⵄⴼⵓ ⵕⴻⴱⴱⵉ, ⵢⴻⴽⴽⵉ 

ⵢⵉⵡⴻⵏ ⵙⴻⴳ ⵡⴰⵔⵔⴰⵡ ⵏ ⵄⵓⵎⵕⵓ ⴱⵏⵓ ⴻⵍⵄⴰⵚ ⴷ ⵓⵇⵛⵉⵛ ⵙⴻⴳ ⴻⵍ-ⴰⵇⴱⴰⵟ ⴷⴻⴳ ⵜⴻⵎⵣⵉⵣⴻⵍⵜ ⵏ 

ⵢⵉⵙⴻⵔⴷⵓⵏⴻⵏ; ⵉⵡⴻⵜ ⵎⵎⵉ-ⵙ ⵏ ⵓⴳⴻⵍⴷⵓⵏ ⵢⵉⵡⴻⵏ ⵏ ⵓⵇⵛⵉⵛ ⵏ ⴻⵍ-ⴰⵇⴱⴰⵟ, ⴰⵛⴽⵓ ⵢⴻⵜⵜⴽⴻⵍ ⴱⴰⴱⴰ-ⵙ 

ⵢⴻⵜⵜⵉⴽⴽⵉ ⴷⴻⴳ ⵓⴷⴰⴱⵓ, ⵡⴰⵢⴻⴹ ⵓⵔ ⵢⴻⵣⵎⵉⵔ ⴰⵔⴰ ⴰⴷ ⴰⵙ-ⵉⴷ-ⵢⴻⵔⵔ ⵜⵉⵢⵉⵜⴰ.  

 

 ⵢⴻⴽⴽⴻⵔ ⴱⴰⴱⴰ-ⵙ ⵏ ⵓⵇⵛⵉⵛ ⵏ ⴻⵍ-ⴰⵇⴱⴰⵟ ⵢⴻⵜⵜⵡⴰⵡⵜⴻⵏ ⵉⵙⴰⴽⴻⵍ ⴷ ⵎⵎⵉ-ⵙ ⵖⴻⵔ ⴻⵍⵎⴰⴷⵉⵏⴰ 

ⵍⵎⵓⵏⴰⵡⴰⵕⴰ, ⵎⵉ ⵉ ⴷ-ⵢⵓⵙⴰ ⵓⴳⴻⵍⴷⵓⵏ ⵏ ⵢⵉⵏⵙⴻⵍⵎⴻⵏ ⵄⵓⵎⴰⵕ, ⴰⴷ ⴼⴻⵍⵍ-ⴰⵙ ⵢⴻⵄⴼⵓ ⵕⴻⴱⴱⵉ, ⵢⴻⵏⵏⴰ-ⵢⴰⵙ 

ⴰⵢⴻⵏ ⵉ ⵢⴻⴹⵔⴰⵏ, ⴷⵖⴰ ⵢⵓⵔⴰ ⵓⴳⴻⵍⴷⵓⵏ ⵏ ⵢⵉⵏⵙⴻⵍⵎⴻⵏ ⵉ ⵄⵓⵎⵕⵓ ⴱⵏⵓ ⴻⵍⵄⴰⵚ ⴰⴽⴽⴻⵏ ⴰⴷ ⴷ-ⵢⴰⵙ ⵖⴻⵔ 

ⴻⵍⵎⴰⴷⵉⵏⴰ ⵍⵎⵓⵏⴰⵡⴰⵕⴰ ⵏⴻⵜⵜⴰ ⴷ ⵎⵎⵉ-ⵙ, ⵎⵉ ⵍⵍⴰⵏ ⵎⴻⵕⵕⴰ ⵖⵓⵔ ⵓⴳⴻⵍⴷⵓⵏ ⵏ ⵢⵉⵏⵙⴻⵍⵎⴻⵏ ⵄⵓⵎⴰⵕ, ⵢⴻⴼⴽⴰ 

ⵄⵓⵎⴰⵕ ⵉ ⵓⵇⵛⵉⵛ ⵏ ⴻⵍ-ⴰⵇⴱⴰⵟ ⴰⴷⴰⴱⵓ ⵉⵙⵓⵏⴻⴹ-ⴰⵙ ⴰⴷ ⴷ-ⵢⴻⵔⵔ ⵜⵜⴻⵕ ⵉ ⵢⵉⵎⴰⵏ-ⵉⵙ ⵙⴻⴳ ⵎⵎⵉ-ⵙ 

ⵢⵉⵎⴷⴻⴱⴱⴻⵕ ⵄⵓⵎⵕⵓ ⴱⵏⵓ ⴻⵍⵄⴰⵚ, ⵉⵡⴻⵜ-ⵉⵜ ⴰⵔⵎⵉ ⵉⵡⴰⵍⴰ ⵢⴻⵔⵔⴰ-ⴷ ⵉ ⵢⵉⵎⴰⵏ-ⵉⵙ ⴰⵣⵔⴻⴼ-ⵉⵙ, 

ⵢⴻⵃⵍⴰ ⵡⴰⵢⴻⵏ ⵉ ⵢⴻⵍⵍⴰⵏ ⴷⴻⴳ ⵡⵓⵍ-ⵉⵙ, ⴷⵖⴰ ⵢⴻⵏⵏⴰ-ⵢⴰⵙ ⵓⴳⴻⵍⴷⵓⵏ ⵏ ⵢⵉⵏⵙⴻⵍⵎⴻⵏ : “ⴰⵎⴻⵔ ⵜⴻⵡⵜⴻⴹ ⵄⵓⵎⵕⵓ 

ⴱⵏⵓ ⴻⵍⵄⴰⵚ ⵜⵉⵍⵉ ⴰⴷ ⴽ-ⴵⴵⴻⵖ! ⴰⵛⴽⵓ ⴰⵇⵛⵉⵛ ⵉⵡⴻⵜ-ⵉⴽ ⵉⵎⵉ ⴱⴰⴱⴰ-ⵙ ⵢⴻⵙⵄⴰ ⴰⴷⴰⴱⵓ”. ⵙⵢⴻⵏ ⵢⴻⵣⵣⵉ 

ⵖⴻⵔ ⵄⵓⵎⵕⵓ ⴱⵏⵓ ⴻⵍⵄⴰⵚ ⵢⴻⵏⵏⴰ-ⵢⴰⵙ ⵜⴰⵏⴼⴰⵍⵉⵜ-ⵉⵙ ⵜⴻⵜⵜⵡⴰⵙⵙⵏⴻⵏ : “ⴰ ⵄⵓⵎⵕⵓ ⵎⴻⵍⵎⵉ ⵉ ⵜⵙⴻⴽⵍⴰⵎ 

ⵉⵎⴷⴰⵏⴻⵏ ⴰⵏⴷⴰ ⵜⵉⵢⴻⵎⵎⴰⵜⵉⵏ-ⵏⵙⴻⵏ ⵓⵔⵡⴻⵏⵜ-ⵜⴻⵏ-ⵉⴷ ⴷ ⵉⵍⴻⵍⵍⵉⵢⴻⵏ!”   

  

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.49. 

 

ⴰⴳⴻⵍⴷⵓⵏ : ⵎⵎⵉ-ⵙ ⵏ ⵓⴳⴻⵍⵍⵉⴷ. 

ⵙⵉⴽⴻⵍ : ⵙⴰⴼⴻⵔ. 

ⴰⵎⵙⵉⴽⴻⵍ : ⴰⵎⵙⴰⴼⴻⵔ. 

ⴰⵙⵉⴽⴻⵍ : ⴰⵙⴰⴼⴻⵔ. 

 

ⴰⵣⵔⴰⵡ 01:  
ⵎⴻⵍⵎⵉ ⵉ ⵜⵙⴻⴽⵍⴰⵎ ⵉⵎⴷⴰⵏⴻⵏ ⴰⵏⴷⴰ ⵜⵉⵢⴻⵎⵎⴰⵜⵉⵏ-ⵏⵙⴻⵏ ⵓⵔⵡⴻⵏⵜ-ⵜⴻⵏ-ⵉⴷ ⴷ ⵉⵍⴻⵍⵍⵉⵢⴻⵏ 

ⵜⴰⵖⵓⵔⵉ: ⴰⴷ ⴷ-ⵖⵔⴻⵖ, ⴰⴷ ⵏⴰⴷⵉⵖ, ⴰⴷ 

ⴳⵣⵓⵖ 

ⴰⵎⴰⴳⵔⴰⴷ 1. ⵢⴰⵍ ⴰⵎⴷⴰⵏ ⵉ ⵢⴻⵙⵄⴰⵏ ⵙⴻⵏⴷ ⵏ 18 ⵏ ⵢⵉⵙⴻⴳⴳⴰⵙⴻⵏ ⵢⴻⵙⵄⴰ ⵉⵣⴻⵔⴼⴰⵏ-ⴰ ⵉ ⴷ-ⵢⴻⴷⴷⴰⵏ ⴷⴻⴳ 

ⵓⵎⵙⵉⵙⵉ-ⵢⴰ :  

ⴰⵎⴰⴳⵔⴰⴷ 2. ⵢⴰⵍ ⴰⴳⵔⵓⴷ ⵢⴻⵙⵄⴰ ⵉⵣⴻⵔⴼⴰⵏ-ⴰ, ⴰⴽⴽⴻⵏ ⵢⴻⴱⵖⵓ ⵢⵉⵍⵉ, ⴰⵏⴷⴰ ⵢⴻⴱⵖⵓ ⵢⵉⴷⵉⵔ, ⵉ ⴱⵖⵓⵏ 

ⵉⵍⵉⵏ ⵉⵎⴰⵡⵍⴰⵏ-ⵉⵙ, ⴷ ⴰⵇⵛⵉⵛ ⵏⴻⵖ ⴷ ⵜⴰⵇⵛⵉⵛⵜ, ⴷ ⴰⵥⴰⵡⴰⵍⵉ ⵏⴻⵖ ⴷ ⴰⵎⴻⵕⴽⴰⵏⵜⵉ ⵏⴻⵖ ⵢⴻⵙⵄⴰ ⴽⵔⴰ ⵏ 

ⵜⵄⵓⴹⴻⵔⵜ, ⵉ ⵜⴻⴱⵖⵓ ⵜⵉⵍⵉ ⵜⵓⵜⵍⴰⵢⵜ-ⵉⵙ, ⴷⴷⵉⵏ-ⵉⵙ ⵏⴻⵖ ⵉⴷⵍⴻⵙ-ⵉⵙ. ⵡⴰⵔ ⴰⵙⴻⵎⴳⴰⵔⴻⴷ ⴷⴻⴳ ⴽⵔⴰ 

ⵢⴻⵍⵍⴰⵏ, ⵢⴰⵍ ⴰⴳⵔⵓⴷ ⵉⵍⴰⵇ ⴰⴷ ⵏⴻⴷⴷⵓ ⵢⵉⴷ-ⵙ ⵙ ⵜⴻⵖⴷⴻⵎⵜ. 

ⴰⵎⴰⴳⵔⴰⴷ 3. ⵢⴰⵍ ⴰⵎⴻⵏⴳⴰⴹ ⵉⵙⴻⴼⴽ ⴰⴷ ⴽ-ⵢⴻⵅⴷⴻⵎ ⴰⵢⴻⵏ ⵢⴻⵍⵀⴰⵏ ⵓⴳⴰⵔ. ⵎⵉ ⴰⵔⴰ ⴷⴷⵎⴻⵏ ⴰⵖⵜⴰⵙ 

ⵢⵉⵎⴻⵏⴳⴰⴹⴻⵏ ⵉⵍⴰⵇ ⴰⴷ ⵅⴻⵎⵎⴻⵎⴻⵏ ⴰⵎⴻⴽ ⴰⵔⴰ ⵃⵓⵍⴼⵓⵏ ⵉⴳⴻⵔⴷⴰⵏ. 

ⴰⵎⴰⴳⵔⴰⴷ 4. ⴰⵏⴰⴱⴰⴹ ⵢⴻⵙⵄⴰ ⵜⴰⵏⴻⴱⴷⴰⴷⵜ ⴰⴽⴽⴻⵏ ⴰⴷ ⵢⴻⵙⴽⴻⵔ ⴰⵎⴻⴽ ⴰⵔⴰ ⵜⵜⵡⴰⵇⴰⴷⵔⴻⵏ ⵉⵣⴻⵔⴼⴰⵏ-

ⵉⴽ. ⵉⵙⴻⴼⴽ ⴰⴷ ⵉⵄⵉⵡⴻⵏ ⵉⵎⴰⵡⵍⴰⵏ-ⵉⴽ ⴰⴷ ⵖⵓⵔⴽⴻⵏ ⵉⵣⴻⵔⴼⴰⵏ-ⵉⴽ ⴷⴰⵖ ⴰⴷ ⴷ-ⴳⴻⵏ ⵜⴰⵡⴻⵏⵏⴰⴹⵜ ⴰⵔⴰ ⴽ-

ⵉⵙⵓⵔⴼⴻⵏ ⴰⴷ ⵜⵉⵎⵖⵓⵔⴻⴹ ⴷⴰⵖ ⴰⴷ ⵜⵙⴻⴳⵎⵓⴹ ⵜⵉⵣⴻⵎⵎⴰⵔ-ⵉⴽ.   

ⴰⵎⴰⴳⵔⴰⴷ 5. ⵜⴰⵡⴰⵛⵓⵍⵜ-ⵉⴽ ⵜⴻⵙⵄⴰ ⵜⴰⵏⴻⴱⴷⴰⴷⵜ ⴰⴽⴽⴻⵏ ⴰⴷ ⴽ-ⵜⵄⵉⵡⴻⵏ ⴰⴷ ⵜⵉⵙⵙⵉⵏⴻⴹ ⴷⴰⵖ ⴰⴷ 

ⵜⴻⵙⵎⴻⵔⵙⴻⴹ ⵉⵣⴻⵔⴼⴰⵏ-ⵉⴽ ⴷⴰⵖ ⴰⴷ ⵜⵖⵓⵔⴻⴽ ⴰⴽⴽⴻⵏ ⵉⵣⴻⵔⴼⴰⵏ-ⵉⴽ ⴰⴷ ⵉⵍⵉⵏ ⵜⵜⵡⴰⵇⴰⴷⵔⴻⵏ. 

ⴰⵎⴰⴳⵔⴰⴷ 6. ⵜⴻⵙⵄⵉⴹ ⴰⵣⵔⴻⴼ ⵏ ⵜⵓⴷⴻⵔⵜ. 

ⴰⵎⴰⴳⵔⴰⴷ 7. ⵜⴻⵙⵄⵉⴹ ⴰⵣⵔⴻⴼ ⴰⴷ ⵜⴻⵙⵄⵓⴹ ⵉⵙⴻⵎ, ⵉⵙⴻⵎ-ⴰ ⵉⵍⴰⵇ ⴰⴷ ⵢⴻⵜⵜⵡⴰⵇⴱⴻⵍ ⵙ ⵜⴰⵍⵖⴰ 

ⵜⵓⵏⵚⵉⴱⵜ ⵙⵖⵓⵔ ⵓⵏⴰⴱⴰⴹ. ⵜⴻⵙⵄⵉⴹ ⴰⵣⵔⴻⴼ ⴰⴷ ⵜⴻⵙⵄⵓⴹ ⵜⵉⵖⴻⵍⵏⴻⵡⵜ. 

ⴰⵎⴰⴳⵔⴰⴷ 8. ⵜⴻⵙⵄⵉⴹ ⴰⵣⵔⴻⴼ ⴰⴷ ⵜⴻⵙⵄⵓⴹ ⵜⵉⵎⴰⵏⵜ – ⴰⵎⵏⵉⴳⵉ ⵓⵏⵚⵉⴱ ⵉ ⵉⵙⴻⵜⵄⴻⵔⴼⴻⵏ ⴰⵏⵡⴰ-ⴽ. 

ⵢⵉⵡⴻⵏ ⵓⵔ ⵢⴻⵣⵎⵉⵔ ⴰⴷ ⴽ-ⵢⴻⴽⴽⴻⵙ. 

ⴰⵎⴰⴳⵔⴰⴷ 9. ⵜⴻⵙⵄⵉⴹ ⴰⵣⵔⴻⴼ ⴰⴷ ⵜⵉⴷⵉⵔⴻⴹ ⴷ ⵢⵉⵎⴰⵡⵍⴰⵏ-ⵉⴽ, ⴰⵏⴰⴳⴰⵔ ⵎⴰ ⵢⴻⵍⵍⴰ ⴰⵏⴻⵛⵜ-ⴰ ⵉⵔⴻⴳⴳⵉ-

ⴽ. ⵜⴻⵙⵄⵉⴹ ⴰⵣⵔⴻⴼ ⴰⴷ ⵜⵉⴷⵉⵔⴻⴹ ⴷⴻⴳ ⵜⵡⴰⵛⵓⵍⵜ ⴰⵔⴰ ⴽ-ⵉⵃⴰⴷⵔⴻⵏ. 

ⴰⵎⴰⴳⵔⴰⴷ 10. ⵓⵔ ⵜⴻⵜⵜⵉⴷⵉⵔⴻⴹ ⴰⵔⴰ ⴷⴻⴳ ⵢⵉⵡⴻⵜ ⵏ ⵜⵎⵓⵔⵜ ⴷ ⵢⵉⵎⴰⵡⵍⴰⵏ-ⵉⴽ, ⵜⴻⵙⵄⵉⴹ ⴰⵣⵔⴻⴼ ⴰⴷ 

ⵜⵉⵍⵉⴹ ⵢⵉⴷ-ⵙⴻⵏ. 

ⴰⵎⴰⴳⵔⴰⴷ 11. ⵜⴻⵙⵄⵉⴹ ⴰⵣⵔⴻⴼ ⴰⴷ ⵙⴻⵃⴱⵉⴱⵔⴻⵏ ⴼⴻⵍⵍ-ⴰⴽ ⵎⴳⴰⵍ ⴰⵅⴹⴰⴼ. 

ⴰⵎⴰⴳⵔⴰⴷ 12. ⵜⴻⵙⵄⵉⴹ ⴰⵣⵔⴻⴼ ⴰⴷ ⴷ-ⵜⵉⵏⵉⴹ ⴷⴰⵛⵓ ⵉ ⵜⴻⵜⵜⵅⴻⵎⵎⵉⵎⴻⴹ, ⵉⵎⴻⵏⴳⴰⴹⴻⵏ ⵉⵍⴰⵇ ⴰⴷ ⴽ-ⵉⴷ-

ⵙⵎⴻⵃⵙⴻⵏ ⴷⴰⵖ ⴰⴷ ⴼⴽⴻⵏ ⴰⵣⴰⵍ ⵉ ⵡⴰⵢⴻⵏ ⵉ ⴷ-ⵜⴻⵇⵇⴰⵔⴻⴹ. 

ⴰⵎⴰⴳⵔⴰⴷ 13. ⵜⴻⵙⵄⵉⴹ ⴰⵣⵔⴻⴼ ⵖⴻⵔ ⵢⵉⵙⴰⵍⴻⵏ ⴷⴰⵖ ⴰⴷ ⴷ-ⵜⵉⵏⵉⴹ ⴰⵢⴻⵏ ⵜⴻⵜⵜⵅⴻⵎⵎⵉⵎⴻⴹ ⵉ ⵡⵉⵢⴰⴹ, ⵙ 

ⵓⵎⴻⵙⵍⴰⵢ, ⵙ ⵡⵓⵏⵓⵖ, ⵙ ⵜⵉⵔⴰ ⵏⴻⵖ ⵙ ⵜⵜⴰⵡⵉⵍ-ⵏⵏⵉⴹⴻⵏ, ⵙⴽⵓⴷ ⴰⵢⴰ ⵓⵔ ⵉⵊⴻⵔⵔⴻⵃ ⴰⵔⴰ ⵡⵉⵢⴰⴹ ⵏⴻⵖ ⵓⵔ 

ⵜⴻⵏ-ⵉⵙⴻⵔⴼⵓⵢ ⴰⵔⴰ. 

ⴰⵣⵔⴰⵡ 02:  
ⴰⵙⵉⵙⵙⴻⵏ ⵏ ⵓⵎⵙⵉⵙⵉ ⵏ ⵢⵉⵣⴻⵔⴼⴰⵏ ⵏ ⵓⴳⵔⵓⴷ 

ⴰⵎⴰⴳⵔⴰⴷ 14. ⵜⴻⵙⵄⵉⴹ ⴰⵣⵔⴻⴼ ⴰⴽⴽⴻⵏ ⴰⴷ ⵜⴼⴻⵔⵏⴻⴹ ⴷⴷⵉⵏ-ⵉⴽ ⴰⴽ ⴷ ⵡⴰⵢⴻⵏ ⵙ ⵡⴰⵛⵓ ⵜⴻⵜⵜⴰⵎⵏⴻⴹ. 

ⵉⵎⴰⵡⵍⴰⵏ-ⵉⴽ ⵉⵇⵇⴰⵏ ⴼⴻⵍⵍ-ⴰⵙⴻⵏ ⴰⴷ ⴽ-ⵄⵉⵡⵏⴻⵏ ⴰⴷ ⵜⵜ-ⵜⴻⴼⵔⵓⴹ ⴳⴰⵔ ⵡⴰⵢⴻⵏ ⴽ-ⵢⴻⵍⵀⴰⵏ ⴷ ⵡⴰⵢⴻⵏ ⵏ ⴷⵉⵔⵉ, 

ⴷ ⵡⴰⵢⴻⵏ ⴽ-ⵢⴻⵍⵍⴰⵏ ⴷ ⴰⵎⵓⴼⵔⵉⵔ. 

ⴰⵎⴰⴳⵔⴰⴷ 15. ⵜⴻⵙⵄⵉⴹ ⴰⵣⵔⴻⴼ ⴰⴽⴽⴻⵏ ⴰⴷ ⵜⴼⴻⵔⵏⴻⴹ ⵉⵎⴷⵓⴽⴰⵍ-ⵉⴽ, ⴰⴷ ⵜⴻⴽⴽⵉⴹ ⴷⴻⴳ ⵢⵉⴳⵔⴰⵡⴻⵏ 

ⴷⴰⵖ ⴰⴷ ⴷ-ⵜⵙⵉⵍⵖⴻⴹ ⵉⴳⵔⴰⵡⴻⵏ, ⵎⴰ ⵢⴻⵍⵍⴰ ⴰⵢⴰ ⵓⵔ ⵉⵄⴻⴽⴽⴻⵔ ⴰⵔⴰ ⵡⵉⵢⴰⴹ. 

ⴰⵎⴰⴳⵔⴰⴷ 16. ⵜⴻⵙⵄⵉⴹ ⴰⵣⵔⴻⴼ ⵏ ⵜⵓⴷⴻⵔⵜ ⴽ-ⵢⴻⵔⵣⴰⵏ ⴽⴻⵞ ⴽⴰⵏ. 

ⴰⵎⴰⴳⵔⴰⴷ 17. ⵜⴻⵙⵄⵉⴹ ⴰⵣⵔⴻⴼ ⴰⴷ ⵜⵉⵙⵙⵉⵏⴻⴹ ⴰⵢⴻⵏ ⵢⴻⵙⵄⴰⵏ ⵜⵉⵅⵓⵜⴻⵔⵜ ⵉ ⵜⴳⵓⵔⵔⴻⵣⵜ-ⵉⴽ. 

ⵕⴰⴷⵢⵓ, ⵉⵖⵎⵉⵙⴻⵏ, ⵉⴷⵍⵉⵙⴻⵏ, ⵉⵙⴻⵍⴽⵉⵎⴻⵏ, ⴷ ⴰⵎⴻⴷⵢⴰ, ⵣⴻⵎⵔⴻⵏ ⴰⴷ ⴽ-ⵉⴷ-ⴼⴽⴻⵏ ⵉⵙⴰⵍⴻⵏ-ⴰ. 

ⵉⵎⴻⵏⴳⴰⴹⴻⵏ ⵉⵙⴻⴼⴽ ⴰⴷ ⵥⵔⴻⵏ ⴷⴰⴽⴽⴻⵏ ⵉⵙⴰⵍⴻⵏ ⴽ-ⵉⴷ-ⵢⴻⵜⵜⴰⵡⴹⴻⵏ ⵓⵔ ⴷⵉⵔ-ⵉⵜⴻⵏ ⴰⵔⴰ, ⴷⴰⵖ ⴰⴷ ⴽ-

ⵄⵉⵡⵏⴻⵏ ⴰⴽⴽⴻⵏ ⴰⴷ ⴷ-ⵜⴰⴼⴻⴹ ⴷⴰⵖ ⴰⴷ ⵜⴻⴳⵣⵓⴹ ⵉⵙⴰⵍⴻⵏ ⴰⵢ ⵜⵔⵉⴹ.  

ⴰⵎⴰⴳⵔⴰⴷ 18. ⵜⴻⵙⵄⵉⴹ ⴰⵣⵔⴻⴼ ⴰⴽⴽⴻⵏ ⴰⴷ ⴽ-ⵉⴷ-ⵙⴻⴳⵎⵓⵏ ⵉⵎⴰⵡⵍⴰⵏ-ⵉⴽ ⵎⴰ ⵢⴻⵍⵍⴰ ⵡⴰⵎⴻⴽ. 

ⴰⵎⴰⴳⵔⴰⴷ 19. ⵜⴻⵙⵄⵉⴹ ⴰⵣⵔⴻⴼ ⴰⴽⴽⴻⵏ ⴰⴷ ⵙⴻⵃⴱⵉⴱⵔⴻⵏ ⴼⴻⵍⵍ-ⴰⴽ ⵎⴳⴰⵍ ⵜⴰⴽⵔⵉⴹⵜ ⴰⴽ ⴷ ⵢⵉⵔ 

ⴰⵙⵓⵖⴻⵏ ⴰⴼⴻⴽⴽⴰⵏ ⴷ ⵓⵙⵏⵉⵎⴰⵏ. 

ⴰⵎⴰⴳⵔⴰⴷ 20. ⵜⴻⵙⵄⵉⴹ ⴰⵣⵔⴻⴼ ⴰⴷ ⴷ-ⵏⴱⴻⴷⴷ ⵍⴰⴷⵖⴰ ⵖⵓⵔ-ⴽ, ⴰⴷ ⴽ-ⵏⵄⵉⵡⴻⵏ, ⵎⴰ ⵢⴻⵍⵍⴰ ⵓⵔ 

ⵜⴻⵣⵎⵉⵔⴻⴹ ⴰⵔⴰ ⴰⴷ ⵜⵉⴷⵉⵔⴻⴹ ⴷ ⵢⵉⵎⴰⵡⵍⴰⵏ-ⵉⴽ. 

ⴰⵎⴰⴳⵔⴰⴷ 21. ⵜⴻⵙⵄⵉⴹ ⴰⵣⵔⴻⴼ ⴰⴷ ⴷ-ⵏⴱⴻⴷⴷ ⵖⵓⵔ-ⴽ ⴷⴰⵖ ⴰⴷ ⵏⵖⵓⵔⴻⴽ ⴼⴻⵍⵍ-ⴰⴽ, ⵜⵓⵢⵍⴻⴹ ⵏⴻⵖ 

ⵜⴻⵜⵜⵡⴰⴼⴽⴻⴹ ⵉ ⵢⵉⵎⴷⴰⵏⴻⵏ-ⵏⵏⵉⴹⴻⵏ. 

ⴰⵎⴰⴳⵔⴰⴷ 22. ⵜⴻⵙⵄⵉⴹ ⴰⵣⵔⴻⴼ ⵏ ⵓⵖⵓⵔⴻⴽ ⴰⵔⵣⴰⵏ ⴰⴽ ⴷ ⵜⴻⵎⵄⵉⵡⴻⵏⵜ ⵎⴰ ⵢⴻⵍⵍⴰ ⵜⴻⵍⵍⵉⴹ ⴷ ⴰⵎⴻⴳⵍⴰⵜ 

(ⵎⴰ ⵜⴻⵔⵔⴰ ⵜⵎⴰⵔⴰ ⴰⴷ ⵜⴻⴵⴵⴻⴹ ⴰⵅⵅⴰⵎ-ⵉⴽ ⵏⴻⵖ ⵜⵣⴻⴷⵖⴻⴹ ⴷⴻⴳ ⵜⵎⵓⵔⵜ-ⵏⵏⵉⴹⴻⵏ), ⴰⴽ ⴷ ⵓⵇⴰⴷⴻⵔ ⵏ 

ⵎⴻⵕⵕⴰ ⵢⵉⵣⴻⵔⴼⴰⵏ-ⵏⵏⵉⴹⴻⵏ ⵉ ⴷ-ⵉⵜⵜⵡⴰⴱⴻⴷⵔⴻⵏ ⴷⴻⴳ ⵓⵎⵙⵉⵙⵉ.  

ⴰⵎⴰⴳⵔⴰⴷ 23. ⵜⴻⵙⵄⵉⴹ ⴰⵣⵔⴻⴼ ⵏ ⵓⵙⴻⴳⵎⵉ ⴰⴽ ⴷ ⵓⴷⴰⵡⵉ ⵉ ⵜⵔⵉⴹ, ⵎⴰ ⵢⴻⵍⵍⴰ ⵜⴻⵍⵍⵉⴹ ⴷ ⴰⵄⵓⴹⴰⵔ, ⴰⴽ 

ⴷ ⵓⵇⴰⴷⴻⵔ ⵏ ⵎⴻⵕⵕⴰ ⵢⵉⵣⴻⵔⴼⴰⵏ-ⵏⵏⵉⴹⴻⵏ ⵉ ⴷ-ⵉⵜⵜⵡⴰⴱⴻⴷⵔⴻⵏ ⴷⴻⴳ ⵓⵎⵙⵉⵙⵉ, ⴰⴽⴽⴻⵏ ⴰⴷ ⵜⵉⵣⵎⵉⵔⴻⴹ 

ⴰⴷ ⵜⴻⴷⴷⵔⴻⴹ ⵜⵓⴷⴻⵔⵜ ⵉⵡⵓⵍⵎⴻⵏ.  

ⴰⵎⴰⴳⵔⴰⴷ 24. ⵜⴻⵙⵄⵉⴹ ⴰⵣⵔⴻⴼ ⵉ ⵓⴷⴰⵡⵉ ⴰⴽⴽ ⵉ ⴷ-ⵢⵓⴼⵔⴰⵔⴻⵏ, ⵉ ⵡⴰⵎⴰⵏ ⵏ ⵜⵉⵙⵙⵉⵜ, ⵉ ⵢⵉⵙⵓⴼⴰⵔ 

ⵏ ⵜⵓⵞⵞⵉⵜ, ⵉ ⵜⵡⴻⵏⵏⴰⴹⵜ ⵣⴻⴷⴷⵉⴳⴻⵏ ⵏ ⵜⴰⵍⵡⵉⵜ, ⵉ ⵢⵉⵙⴰⵍⴻⵏ ⴰⵔⴰ ⴽ-ⵉⵄⴰⵡⴷⴻⵏ ⴰⴷ ⵜⴻⵇⵇⵉⵎⴻⴹ ⵙ 

ⵜⴻⵣⵎⴻⵔⵜ-ⵉⴽ. 

ⴰⵎⴰⴳⵔⴰⴷ 25. ⵎⴰ ⵢⴻⵍⵍⴰ ⵜⵣⴻⴷⵖⴻⴹ ⵜⴻⴳⴳⵓⴳⴻⵏ ⵖⴻⴼ ⵓⵅⵅⴰⵎ-ⵉⴽ ⵏⴻⵖ ⵜⴻⵜⵜⵡⴰⴼⴽⴻⴹ ⵉ ⵢⵉⵎⴷⴰⵏⴻⵏ 

ⴳⴳⵓⴳⴻⵏ ⵖⴻⴼ ⵓⵅⵅⴰⵎ-ⵉⴽ, ⵜⴻⵙⵄⵉⴹ ⴰⵣⵔⴻⴼ ⴰⴽⴽⴻⵏ ⵜⵉⵡⵜⵉⵍⵉⵏ ⵏ ⵜⵓⴷⴻⵔⵜ-ⵉⴽ ⴰⴷ ⴷ-ⵢⵉⵍⵉ ⴼⴻⵍⵍ-ⴰⵙⴻⵏⵜ 

ⵓⵎⵓⵇⵇⴻⵍ ⵢⴰⵍ ⵜⵉⴽⴽⴻⵍⵜ. ⵉⵍⴰⵇ ⴰⴷ ⴰⵖ-ⵉⴷ-ⵉⴱⵉⵏ ⴷⴰⴽⴽⴻⵏ ⵜⵉⵡⵜⵉⵍⵉⵏ-ⴰ ⵏ ⵜⵓⴷⴻⵔⵜ ⵎⴳⴰⴷⴰⵏ ⴷ ⵡⴰⴷⴷⴰⴷ-

ⵉⴽ 

ⴰⵎⴰⴳⵔⴰⴷ 26. ⵜⴻⵙⵄⵉⴹ ⴰⵣⵔⴻⴼ ⵉ ⵜⴰⵍⴻⵍⵜ ⵏ ⵓⵏⴰⴱⴰⴹ ⵎⴰ ⵢⴻⵍⵍⴰ ⵜⴻⵍⵍⵉⴹ ⴷ ⴰⵥⴰⵡⴰⵍⵉ ⵏⴻⵖ ⵜⵅⵓⵚⵚⴻⴹ. 

ⴰⵎⴰⴳⵔⴰⴷ 27. ⵜⴻⵙⵄⵉⴹ ⴰⵣⵔⴻⴼ ⵉ ⵜⵓⵞⵞⵉⵜ, ⵉ ⵢⵉⵙⴻⵍⵙⴰ, ⵉ ⵡⴰⴷⴻⴳ ⵢⵓⵍⵡⴰⵏ ⴰⵏⴷⴰ ⴰⵔⴰ ⵜⵉⴷⵉⵔⴻⴹ 

ⴷⴰⵖ ⴰⴷ ⴽ-ⵉⴷ-ⴰⵡⴹⴻⵏ ⵉⴷⴰⵡⵉⵢⴻⵏ ⵉ ⵜⵔⵉⴹ. ⵓⵔ ⵉⵍⴰⵇ ⴰⵔⴰ ⴰⴷ ⵜⵉⵍⵉⴹ ⵜⵅⵓⵚⵚⴻⴹ : ⵉⵍⴰⵇ ⴰⴷ ⵜⵉⵣⵎⵉⵔⴻⴹ 

ⴰⴷ ⵜⵅⴻⴷⵎⴻⴹ ⵜⵓⴳⴻⵜ ⵏ ⵜⵖⴰⵡⵙⵉⵡⵉⵏ ⵉ ⵣⴻⵎⵔⴻⵏ ⵡⴰⵔⵔⴰⵛ-ⵏⵏⵉⴹⴻⵏ ⴰⴷ ⵅⴻⴷⵎⴻⵏ. 

ⴰⵎⴰⴳⵔⴰⴷ 28. ⵜⴻⵙⵄⵉⴹ ⴰⵣⵔⴻⴼ ⵉ ⵓⵙⴻⴳⵎⵉ ⴰⵎⵓⴼⵔⵉⵔ. ⴰⴷ ⵜⵉⵣⵎⵉⵔⴻⴹ ⴰⴷ ⵜⴹⴻⴼⵔⴻⴹ ⵜⴰⵖⵓⵔⵉ-

ⴽ ⵖⴻⴼ ⵡⴰⴽⴽⴻⵏ ⵍⵍⴰⵏⵜ ⵜⵣⴻⵎⵎⴰⵔ-ⵉⴽ. 

ⴰⵎⴰⴳⵔⴰⴷ 29. ⴰⵙⴻⴳⵎⵉ ⵉⵍⴰⵇ ⴰⴷ ⴽ-ⵢⴻⵔⵔ ⴰⴷ ⵜⵉⵣⵎⵉⵔⴻⴹ ⴰⴷ ⵜⴻⵙⵅⴻⴷⵎⴻⴹ ⵓⴼⵔⵉⵔⴻⵏ-ⵉⴽ ⴰⴽ ⴷ 

ⵜⵣⴻⵎⵎⴰⵔ-ⵉⴽ. ⵉⵙⴻⴼⴽ ⴷⴰⵖ ⴰⴷ ⴽ-ⵉⵄⵉⵡⴻⵏ ⴰⴷ ⵜⵍⴻⵎⴷⴻⴹ ⴰⴷ ⵜⵉⴷⵉⵔⴻⴹ ⴷⴻⴳ ⵓⵙⵔⴰⴷ, ⴰⴷ 

ⵜⵙⴻⵃⴱⵉⴱⵔⴻⴹ ⵖⴻⴼ ⵜⵡⴻⵏⵏⴰⴹⵜ ⴷ ⵓⵇⴰⴷⴻⵔ ⵏ ⵢⵉⵎⴷⴰⵏⴻⵏ-ⵏⵏⵉⴹⴻⵏ. 

ⴰⵎⴰⴳⵔⴰⴷ 30. ⵜⴻⵙⵄⵉⴹ ⴰⵣⵔⴻⴼ ⴰⴷ ⵜⴻⵙⵄⵓⴹ, ⵏⴻⵖ ⴰⴷ ⵜⴼⴻⵔⵏⴻⴹ, ⵉⴷⵍⴻⵙ-ⵉⴽ, ⵜⵓⵜⵍⴰⵢⵜ-ⵉⴽ ⴰⴽ ⴷ 

ⴷⴷⵉⵏ-ⵉⴽ. ⴰⴽⴽⴻⵏ ⴰⵣⵔⴻⴼ-ⴰ ⴰⴷ ⵉⵜⵜⵡⴰⵇⴰⴷⴻⵔ, ⵉⴳⴷⵓⴷⴻⵏ ⵉⴷⴻⵔⵙⴰⵏⴻⵏ ⴰⴽ ⵢⵉⴳⴷⵓⴷⴻⵏ ⵉⵎⴻⴷⴳⴰⵏⴻⵏ 

ⵓⵃⵡⴰⴵⴻⵏ ⴰⵖⵓⵔⴻⴽ ⴰⵔⵣⴰⵏ. 

ⴰⵎⴰⴳⵔⴰⴷ 31. ⵜⴻⵙⵄⵉⴹ ⴰⵣⵔⴻⴼ ⴰⴷ ⵜⵓⵔⴰⵔⴻⴹ ⴷⴰⵖ ⴰⴷ ⵜⴻⵙⴳⵓⵏⴼⵓⴹ. 

ⴰⵎⴰⴳⵔⴰⴷ 32. ⵜⴻⵙⵄⵉⴹ ⴰⵣⵔⴻⴼ ⴰⴷ ⵖⵓⵔⴽⴻⵏ ⴼⴻⵍⵍ-ⴰⴽ ⵎⴳⴰⵍ ⴰⵅⴻⴷⴷⵉⵎ ⵉ ⵢⴻⵙⵍⵓⵖⵓⵢⴻⵏ ⵜⴰⴷⴰⵡⵙⴰ 

ⵏⴻⵖ ⴽ-ⵉⵜⵜⵄⴻⴽⴽⵉⵔⴻⵏ ⴰⴽⴽⴻⵏ ⴰⴷ ⵜⵕⵓⵃⴻⴹ ⵖⴻⵔ ⵓⵖⴻⵔⴱⴰⵣ. ⵎⴰ ⵜⵅⴻⴷⴷⵎⴻⴹ ⵜⴻⵙⵄⵉⴹ ⴰⵣⵔⴻⴼ ⴰⴽⴽⴻⵏ 

ⴰⴷ ⵜⵉⵍⵉⴹ ⴷⵉ ⵜⵖⴻⵍⵍⵉⵙⵜ ⴷⴰⵖ ⴰⴷ ⴷ-ⵜⴻⵟⵟⴼⴻⴹ ⴰⵜⵓⴳ ⵉⵡⵓⵍⵎⴻⵏ. 

ⴰⵎⴰⴳⵔⴰⴷ 33. ⵜⴻⵙⵄⵉⴹ ⴰⵣⵔⴻⴼ ⴰⴷ ⵖⵓⵔⴽⴻⵏ ⴼⴻⵍⵍ-ⴰⴽ ⵎⴳⴰⵍ ⴰⵙⴻⵅⴷⴻⵎ ⵏ ⵍⴻⵀⵢⵓⴼ. 

ⴰⵎⴰⴳⵔⴰⴷ 34. ⵜⴻⵙⵄⵉⴹ ⴰⵣⵔⴻⴼ ⴰⴷ ⵖⵓⵔⴽⴻⵏ ⴼⴻⵍⵍ-ⴰⴽ ⵎⴳⴰⵍ ⴰⵙⵉⴼⴻⵍ ⴰⵣⵓⴼⴰⵏ. 

ⴰⵎⴰⴳⵔⴰⴷ 35. ⵢⵉⵡⴻⵏ ⵓⵔ ⵢⴻⵙⵄⵉ ⴰⵣⵔⴻⴼ ⴰⴷ ⴽ-ⵉⵅⴹⴻⴼ ⵏⴻⵖ ⴰⴷ ⴽ-ⵉⵙⴻⵏⵣ 

ⴰⵎⴰⴳⵔⴰⴷ 36. ⵜⴻⵙⵄⵉⴹ ⴰⵣⵔⴻⴼ ⴰⴷ ⵖⵓⵔⴽⴻⵏ ⴼⴻⵍⵍ-ⴰⴽ ⵎⴳⴰⵍ ⵎⴻⵕⵕⴰ ⵜⴰⵍⵖⵉⵡⵉⵏ ⵏ ⵓⵎⴰⴷ. 

ⴰⵎⴰⴳⵔⴰⴷ 37. ⵓⵍⴰ ⴷ ⵢⵉⵡⴻⵏ ⵎⴰ ⵢⴻⵙⵄⴰ ⴰⵣⵔⴻⴼ ⴰⴽⴽⴻⵏ ⴰⴷ ⴽ-ⵉⵄⴰⵇⴻⴱ ⵙ ⵍⴱⴻⵖⴹ ⵏⴻⵖ ⴰⴷ ⵉⵔⵙⵓⵏⴻⵖ. 

ⴰⵎⴰⴳⵔⴰⴷ 38. ⵜⴻⵙⵄⵉⴹ ⴰⵣⵔⴻⴼ ⴰⴷ ⵜⵉⴷⵉⵔⴻⴹ ⴷⴻⴳ ⵓⵙⵔⴰⴷ ⴷⴰⵖ ⴰⴷ ⵖⵓⵔⴽⴻⵏ ⴼⴻⵍⵍ-ⴰⴽ ⵎⴰ ⵢⴻⵍⵍⴰ 

ⵜⴻⵜⵜⵉⴷⵉⵔⴻⴹ ⴷⴻⴳ ⵜⴻⵎⵏⴰⴹⵜ ⴰⵏⴷⴰ ⵢⴻⵍⵍⴰ ⵟⵟⵔⴰⴷ. ⴰⵔⵔⴰⵛ ⵙ ⴷⴷⴰⵡ ⵏ 15 ⵏ ⵢⵉⵙⴻⴳⴳⴰⵙⴻⵏ ⵓⵔ 

ⵜⵜⵡⴰⴷⴻⵎⵎⴰⵔⴻⵏ ⴰⴷ ⴽⴽⵉⵏ ⴷⴻⴳ ⵓⴳⵔⴰⵡ ⴰⵔⴱⴰⴱ ⵏⴻⵖ ⴰⴷ ⴽⴽⵉⵏ ⴷⴻⴳ ⵟⵟⵔⴰⴷ.  

ⴰⵎⴰⴳⵔⴰⴷ 39. ⵜⴻⵙⵄⵉⴹ ⴰⵣⵔⴻⴼ ⵏ ⵓⵄⵉⵡⴻⵏ ⵎⴰ ⵢⴻⵍⵍⴰ ⵜⵊⴻⵔⵃⴻⴹ, ⵏⴻⵖ ⵔⵔⴰⵏ-ⴽ ⴷⵉ ⵟⵟⴻⵔⴼ ⵏⴻⵖ 

ⵜⴻⵜⵜⵡⴰⵙⵏⵓⵖⴻⵏ. 

ⴰⵎⴰⴳⵔⴰⴷ 40. ⵜⴻⵙⵄⵉⴹ ⴰⵣⵔⴻⴼ ⵏ ⵓⵄⵉⵡⴻⵏ ⵢⴻⵔⵣⴰⵏ ⵜⴰⵖⴷⴻⵎⵜ ⴰⴽ ⴷ ⵓⵙⵓⵖⴻⵏ ⵉⵡⵓⵍⵎⴻⵏ, ⴷⴻⴳ ⵓⵏⴰⴳⵔⴰⵡ 

ⵏ ⵜⴻⵖⴷⴻⵎⵜ ⵢⴻⵜⵜⵇⴰⴷⴰⵔⴻⵏ ⵉⵣⴻⵔⴼⴰⵏ-ⵉⴽ. 

ⴰⵎⴰⴳⵔⴰⴷ 41. ⵎⴰ ⵢⴻⵍⵍⴰ ⵉⵙⵓⴹⴰⴼ ⵏ ⵜⵎⵓⵔⵜ-ⵉⴽ ⵙⵖⵓⵔⵓⴽⴻⵏ ⵓⴳⴰⵔ ⵉⵣⴻⵔⴼⴰⵏ-ⵉⴽ ⵖⴻⴼ ⵢⵉⵎⴰⴳⵔⴰⴷⴻⵏ 

ⵏ ⵓⵎⵙⵉⵙⵉ, ⵉⵙⵓⴹⴰⴼ-ⴰ ⵉⵙⴻⴼⴽ ⴰⴷ ⵜⵜⵡⴰⵙⴻⵏⵙⴻⵏ. 

ⴰⵎⴰⴳⵔⴰⴷ 42. ⵜⴻⵙⵄⵉⴹ ⴰⵣⵔⴻⴼ ⴰⴽⴽⴻⵏ ⴰⴷ ⵜⵉⵙⵙⵉⵏⴻⵖ ⵉⵣⴻⵔⴼⴰⵏ-ⵉⴽ! ⵉⵎⴻⵏⴳⴰⴹⴻⵏ ⵉⵍⴰⵇ ⴷⴰⵖ ⴰⴷ 

ⵜⴻⵏ-ⵉⵙⵙⵉⵏⴻⵏ ⴷⴰⵖ ⴰⴷ ⴽ-ⵄⵉⵡⵏⴻⵏ ⴰⴷ ⵜⴻⵏ-ⵜⴻⴳⵣⵓⴹ. 

ⴰⵎⴰⴳⵔⴰⴷ 43-54. ⵉⵎⴰⴳⵔⴰⴷⴻⵏ-ⴰ ⵙⴻⴳⵣⴰⵢⴻⵏ ⴰⵎⴻⴽ ⵉⵏⴰⴱⴰⴹⴻⵏ ⴰⴽ ⴷ ⵜⵓⴷⴷⵙⵉⵡⵉⵏ ⵜⵉⴳⵔⴰⵖⵍⴰⵏⵉⵏ ⴰⵎ 

“UNICEF” ⵜⵜⴽⴻⵎⵎⵉⵍⴻⵏ ⴷⴻⴳ ⵓⵅⴻⴷⴷⵉⵎ, ⵜⵜⵖⵓⵔⵓⴽⴻⵏ ⴰⴽⴽⴻⵏ ⴰⴷ ⵉⵍⵉⵏ ⵢⵉⵣⴻⵔⴼⴰⵏ ⵏ ⵡⴰⵔⵔⴰⵛ 

ⵜⵜⵡⴰⵇⴰⴷⵔⴻⵏ. 

 

ⵜⴰⵙⵓⵖⴻⵍⵜ ⵙⴻⴳ : unicef.ca/fr/article/personnel-enseignant :  

seg uḍris unṣib yellan deg unicef.org/french/crc. 

ⵜⵉⵎⴰⵏⵜ : ⵜⵉⵙⴽⴰⵏⵉⵏ ⵜⵉⴳⴻⵊⴷⴰⵏⵉⵏ ⵏ ⴽⵔⴰ ⵏ ⵢⵉⵡⴻⵏ ⵏⴻⵖ ⵏ ⴽⵔⴰ ⵏ ⵓⴳⵔⴰⵡ.  

ⴰⵎⵏⵉⴳⵉ : ⴰⵜⵜⴰⴼⵜⵜⴰⵔ, ⵜⴰⵜⴻⴳⴳⴰⵔⵜ.  

ⵙⵓⵖⴻⵏ : ⵎⵄⴰⵎⴰⵍ.  

ⴰⵙⵓⵖⴻⵏ : ⴰⵎⵄⴰⵎⴰⵍ.  

ⴰⴼⴻⴽⴽⴰⵏ : ⵢⴻⵔⵣⴰⵏ ⵜⴰⴼⴻⴽⴽⴰ.  

ⵜⴰⵙⵏⵉⵎⴰⵏⵜ : ⵢⴻⵔⵣⴰⵏ ⵜⵓⵙⵙⵏⴰ ⵏ ⵢⵉⵎⴰⵏ.  

ⴰⵙⵏⵉⵎⴰⵏ : ⵢⴻⵔⵣⴰⵏ ⵜⴰⵙⵏⵉⵎⴰⵏⵜ.  

ⵜⵉⵅⵓⵜⴻⵔⵜ : ⵍⴼⴰⵢⴷⴰ.  

ⴰⵙⴻⵍⴽⵉⵎ : ⵜⴰⵎⴰⵛⵉⵏⵜ ⵜⴰⵣⴰⴼⴰⵏⵜ ⵏ ⵜⵉⵔⴰ ⴰⴽ ⴷ ⵓⵙⵓⵖⴻⵏ ⵏ ⵜⴻⵍⵖⵓⵜ, ⵏ ⵍⴻⵃⵙⴰⴱ.  

ⴰⵎⴻⵏⴳⴰⴹ : ⴰⵎⴷⴰⵏ ⴰⵎⴻⵇⵇⵔⴰⵏ.  

ⴰⵖⵜⴰⵙ : ⴰⴳⵣⴰⵎ ⴷⴻⴳ ⵡⴰⵡⴰⵍ, ⵕⵕⴰⵢ.  

ⵖⵜⴻⵙ : ⵕⴰⵢⵉ.  

ⵓⵏⵓⵖ : ⴰⴳⴻⵏⵙⴻⵙ ⵏ ⴽⵔⴰ ⵏ ⵜⵖⴰⵡⵙⵉⵡⵉⵏ ⵖⴻⴼ ⴽⵔⴰ ⵏ ⵜⵊⵓⵎⵎⴰ.  

ⵉⵇⵇⴰⵏ : ⵉⵍⴰⵇ, ⵉⵙⴻⴼⴽ. 

ⴰⵔⵣⴰⵏ : ⵢⴻⵔⵣⴰⵏ ⴽⵔⴰ.  

ⵓⴼⵔⵉⵔ : ⴰⵢⴻⵏ ⴷⴻⴳ ⵡⴰⵛⵓ ⴷ-ⵜⵓⴼⵔⴰⵔⴻⴹ ⵉ ⵢⴻⵍⵍⴰⵏ ⴷⴻⴳ-ⴽ ⴷⵉ ⵜⴰⵣⵡⴰⵔⴰ.  

ⴰⴷⴻⵔⵙⴰⵏ : ⵢⴻⵔⵣⴰⵏ ⵜⴰⴷⴻⵔⵙⵉ.  

ⵜⴰⴷⴻⵔⵙⵉ : ⴰⵢⴻⵏ ⵢⴻⵍⵍⴰⵏ ⴷⵔⵓⵙ-ⵉⵜ.  

ⴰⵎⴻⴷⴳⴰⵏ : ⵉ ⵉⵣⴻⴷⵖⴻⵏ ⴷⴻⴳ ⵡⴰⴷⴻⴳ-ⵏⵏⵉ ⵙⵉ ⵣⵉⴽ.  

ⴰⵙⵉⴼⴻⵍ : ⴰⵅⴷⴰⵎ ⵏ ⴽⵔⴰ ⵏⵏⵉⴳ ⵜⵍⵉⵙⴰ.  

ⵙⵉⴼⴻⵍ : ⵅⴷⴻⵎ ⴽⵔⴰ ⵏⵏⵉⴳ ⵜⵍⵉⵙⴰ.  

ⴰⵎⴰⴷ : ⵜⵓⴽⴽⵙⴰ ⵏ ⵍⴼⴰⵢⴷⴰ ⴷⵉ ⴽⵔⴰ.  

ⴰⵎⴻⴷ : ⴽⴽⴻⵙ-ⴷ ⵍⴼⴰⵢⴷⴰ ⴷⵉ ⴽⵔⴰ.  

ⴰⵏⴰⵎⴰⴷ : ⵡⵉⵏ ⵉⵅⴻⴷⴷⵎⴻⵏ ⴰⵎⴰⴷ.  

ⴰⵔⴱⴰⴱ : ⵢⴻⵜⵜⵡⴰⵙⴻⵍⵍⵃⴻⵏ.  

ⵔⴱⴻⴱ : ⵜⵜⵡⴰⵙⴻⵍⵍⴻⵃ.  

ⵙⴻⵔⴱⴻⴱ : ⵙⴻⵍⵍⴻⵃ.  

ⵏⵓⵖⴻⵏ : ⵜⵜⵡⴰⵙⵓⵖⴻⵏ ⴰⴽⴽⴻⵏ ⵏ ⴷⵉⵔⵉ.  

ⵙⵏⵓⵖⴻⵏ : ⵙⵓⵖⴻⵏ ⴰⴽⴽⴻⵏ ⵏ ⴷⵉⵔⵉ.  

ⴰⵙⵏⵓⵖⴻⵏ : ⵢⵉⵔ ⴰⵙⵓⵖⴻⵏ.  

ⵜⵜⵡⴰⵙⴻⵏⵙⴻⵏ : ⵜⵜⵡⴰⵙⵅⴻⴷⵎⴻⵏ.  

- ⴰⵣⴻⵎⵣ ⵏ ⵓⵙⴱⴻⴷⴷⵉ-ⵙ : 18 ⵜⵓⴱⴻⵔ 1998; 

- ⵜⴰⵙⵎⴻⴽⵜⴰ ⵏ ⵓⵎⴰⴳⴻⵔ : 100 ⵏ ⵡⵓⵙⵙⵓⵜⴻⵏ; 

- ⴰⵅⵅⴰⵎ ⴰⵎⴻⵛⵟⵓⵃ + ⴰⵣⴷⴰⵢ ⵏ ⵓⵙⴷⴰⵔⵉ. 

 - ⴰⵙⴻⵟⵟⴻⵍ; 

 - ⴰⵔⴻⵇⵇⴻⵎ;  

 - ⵜⴰⵥⵓⵔⵉ ⵏ ⵓⵏⵉⵡⴻⵍ;  

 - ⴰⵛⴻⵜⵜⵉⴹ, ⵓⵏⵓⵖ ⵖⴻⴼ ⵜⵉⴼⴰⵔ; 

 - ⵜⵉⵎⵙⵉⵔⵉⵏ ⵏ ⵓⵙⴻⴳⵎⴻⴽ ⴰⵙⵡⵉⵔ ⴰⵎⴻⵣⵡⴰⵔⵓ ⴷ ⵡⵉⵙ ⵙⵉⵏ (ⵜⴰⵄⵕⴰⴱⵜ). 

 - ⴷⴻⴳ ⵓⵏⴰⵎⵎⴰⵙ ⵏ ⵓⵙⵉⵍⴻⵖ ⴰⵏⵙⴰⴷⴰⵔ ⴰⴽ ⴷ ⵓⴽⴰⵢⴰⴷ ⵏ ⵍⴱⴰⴽ “CNEG”; 

 - ⴷⴻⴳ ⵜⴻⵙⴷⴰⵡⵉⵜ; 

 - ⴷⴻⴳ ⴽⵔⴰ ⵏ ⵜⵡⵓⵔⵉ; 

 - ⵙ ⵜⵜⴰⵡⵉⵍ ⵏ ⵜⵓⴼⴼⵖⵉⵡⵉⵏ ⵜⵉⴷⴻⵍⵙⴰⵏⵉⵏ ⴷⴰⵖ ⵏ ⵓⵎⴻⵔⵔⴻⵃ. 

 - ⴰⵙⵓⴷⴷⴻⵙ ⵏ ⵜⵡⴰⵛⵓⵍⵜ ⴷ ⵓⵎⵢⵓⵖⴰⵍ ⴷⴻⴳ ⵜⵡⴰⵛⵓⵍⵜ; 

 - ⴰⵙⴻⴹⵀⴻⵔ ⵏ ⵡⴰⵔⵔⴰⵛ ⵏ ⵜⵎⴻⵣⴷⴰⵖⵉⵏ; 

 - ⴰⵄⵉⵡⴻⵏ ⴷⴻⴳ ⵜⵓⵞⵞⵉⵜ, ⴷⴻⴳ ⵢⵉⵙⴻⵍⵙⴰ, ⴷⴻⴳ ⴷⴷⵡⴰ;  ⴰⵎⵓⴷⴷⵓ ⵏ ⴷⴷⵓⵣⴰⵏ ⵉⵖⵓⵔⴱⵉⵣⴻⵏ ⵉ 

ⵢⵉⴳⴻⵔⴷⴰⵏ ⵉ ⵢⴻⵇⵇⴰⵔⴻⵏ;  

 - ⴰⵄⵉⵡⴻⵏ ⴷⴻⴳ ⵡⴰⵢⴻⵏ ⵢⴻⵔⵣⴰⵏ ⴰⵙⴰⴹⵓⴼ ⵙ ⵜⵉⴳⵉⵏ ⵏ ⵡⴰⵙⵙⴰⵖ ⴷ ⵢⵉⵏⵓⵎⵎⴰⵙ ⵜⴻⵔⵣⴰ ⵜⴰⵍⵓⴼⵜ. 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.50. 

ⴰⵣⵔⴰⵡ 03:  
ⴰⵏⴰⵎⵎⴰⵙ ⴰⵖⴻⵍⵏⴰⵡ ⵏ ⵓⵎⴰⴳⴻⵔ ⵏ ⵜⴻⵇⵛⵉⵛⵉⵏ ⴰⴽ ⴷ ⵜⵍⴰⵡⵉⵏ ⵉ ⵉⵕⵓⵃⴻⵏ ⴷ ⴰⵙⴼⴻⵍ ⵏ 

ⵜⴻⴽⵔⵉⴹⵜ ⴰⴽ ⴷ ⵜⵉⴷ ⵢⴻⵍⵍⴰⵏ ⴷⵉ ⵍⵃⴰⵍⴰ ⵢⵓⵄⵕⴻⵏ, ⴱⵓⵙⵎⴰⵄⵉⵍ, ⴰⵖⵉⵔ ⵏ ⵜⵉⴲⴰⵥⴰ 

ⴰⵙⵉⵙⵙⴻⵏ ⵏ ⵓⵏⴰⵎⵎⴰⵙ 

 ⵄⴻⵎⵎⵉ ⵡⵢⵉⴷⵉⵔ ⴷ ⴰⵎⵖⴰⵔ ⵢⴻⵙⵄⴰⵏ ⵏⵏⵉⴳ ⵏ ⵙⴰ ⵜⵎⴻⵔⵡⵉⵏ ⵏ ⵢⵉⵙⴻⴳⴳⴰⵙⴻⵏ, ⵢⴻⵙⵄⴻⴷⴷⴰ ⴷ 

ⵉⵙⴻⴳⴳⴰⵙⴻⵏ ⵢⴻⵜⵜⴰⵔⴳⵓ ⴰⵅⵅⴰⵎ ⵢⴻⴳⵔⵓⵔⵣⴻⵏ ⵙⴻⴳⵎⵉ, ⵖⴻⴼ ⵡⴰⴽⴽⴻⵏ ⵄⴻⴷⴷⴰⵏ ⵡⵓⵙⵙⴰⵏ, ⵜⵎⴻⵞⵞ 

ⵜⴻⵅⴱⵓⵏⵜ-ⵉⵙ. ⵢⴻⵏⴷⴻⴽⵡⴰⵍ-ⴷ ⵢⵉⵡⴻⵏ ⵏ ⵡⴰⵙⵙ ⵙ ⵚⵚⵓⵜ ⵏ ⵎⵎⵉ-ⵙ ⴰⵎⴻⵇⵇⵔⴰⵏ ⵍⴰ ⵢⴻⵇⵇⴰⵔ : “ⴷⴰⴽⴽⴻⵏ 

ⴼⴽⴰⵏ-ⴰⵖ-ⴷ ⴰⵅⵅⴰⵎ ⴰ ⴱⴰⴱⴰ, ⵉⵙⴻⵎ-ⵉⴽ ⴰⵜⴰⵏ ⵖⴻⴼ ⵡⵓⵎⵓⵖ ⵏ ⵡⵉⴷ ⵉ ⵡⵓⵎⵉ ⴰⵔⴰ ⴷ-ⴼⴽⴻⵏ ⴷⴻⴳ ⵓⵅⵅⴰⵎ 

ⵏ ⵜⵖⵉⵡⴰⵏⵜ.”  

 ⵢⴻⵡⵀⴻⵎ ⵓⵎⵖⴰⵔ ⵢⴻⵏⵏⴰ : “ⵡⴰⵇⵉⵍⴰ ⵜⴻⵜⵜⴽⴻⵍⵍⵉⵅⴻⴹ,  ⵢⵓⵙⴰ-ⴷ ⵡⴰⵙⵙ ⴰⵏⴷⴰ ⴰⵔⴰ ⵏⵕⵓⵃ ⵙⴻⴳ 

ⵜⴻⵅⴱⵓⵏⵜ-ⴰ ?”  

 ⵢⴻⵏⵏⴰ ⵎⵎⵉ-ⵙ : “ⴰⵢⵖⴻⵔ ⵅⴰⵟⵉ ⴰ ⴱⴰⴱⴰ, ⴰⴷ ⵄⴻⴷⴷⵉⵖ ⵜⵓⵔⴰ ⵢⴰⴽⴰⵏ ⵖⴻⵔ ⵓⵅⵅⴰⵎ ⵏ ⵜⵖⵉⵡⴰⵏⵜ ⴰⴽⴽⴻⵏ 

ⴰⴷ ⵙⵓⴼⴼⵖⴻⵖ ⴰⵔⵔⴰⵜⴻⵏ ⵉⵍⴰⵇⴻⵏ.”  

 ⵢⴻⵔⵔⴰ-ⵢⴰⵙ-ⴷ ⵓⵎⵖⴰⵔ : “ⴰⵀⴰⴻ ⴷ ⵏⴻⴽ ⴰⵔⴰ ⵉⵕⵓⵃⴻⵏ ⴰ ⵎⵎⵉ, ⴰⵙⵙ-ⴰ ⵕⵓⵊⴰⵖ-ⵜ ⴰⵛⵃⴰⵍ ⴰⵢⴰ.” 

 

 ⵢⴻⴽⵛⴻⵎ ⵓⵎⵖⴰⵔ ⵖⴻⵔ ⵓⵏⴰⵎⵎⴰⵙ ⵏ ⵡⴰⴷⴷⴰⴷ ⴰⵖⴰⵔⵉⵎ ⴰⵏⴷⴰ ⵢⴻⵜⵜⵙⴻⵏⵏⵉⴷ ⵖⴻⴼ ⵓⵄⴻⴽⴽⴰⵣ-ⵉⵙ 

ⵢⵓⴼⴰ ⵢⵉⵡⴻⵜ ⵏ ⵜⵙⴻⵜⵜⴻⴼⵜ ⵏ ⵢⵉⵎⴷⴰⵏⴻⵏ ⴱⵖⴰⵏ ⵓⵍⴰ ⴷ ⵏⵓⵜⵏⵉ ⴰⴽⴰⵔⴰⵎ-ⵏⵏⵉ ⵢⴰⴽⴰⵏ. 

1.2. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ: ⴰⵎⴰⴳⴻⵔ 

1. ⵎⴰⵣⴰⵍ ⵍⴻⵣⵣⴰⵢⴻⵔ ⵜⴱⴻⴷⴷ 

 ⵉⵡⴻⴹ ⵖⴻⵔ ⵜⴰⵍⵓⵏⵜ ⵙⴻⴳⵎⵉ ⵉ ⵉⵕⵓⵊⴰ ⴰⵛⵃⴰⵍ, ⵢⴻⵏⵏⴰ ⵉ ⵓⵅⴻⴷⴷⴰⵎ ⵉ ⵉⵛⴻⵖⵍⴻⵏ ⵙ ⵓⵙⵓⴼⴼⴻⵖ ⵏ 

ⵡⴰⵔⵔⴰⵜⴻⵏ : “ⵜⵉⴼⴰⵡⵉⵏ ⴰ ⵎⵎⵉ, ⵔⵉⵖ ⴰⴷ ⴷ-ⵙⵓⴼⴼⵖⴻⵖ ⵜⴰⵏⴰⴳⵉⵜ ⵏ ⵜⵍⴰⵍⵉⵜ, ⵜⵜⵅⵉⵍ-ⴽ.”  

 ⵢⴻⵔⵔⴰ-ⵢⴰⵙ-ⴷ ⵓⵅⴻⴷⴷⴰⵎ : “ⵓⵖⴰⵍ-ⴷ ⵙ ⵏⵏⵉⴳ ⵜⵣⴻⵔⵏⵉⵏ.”  

 ⵢⴻⵏⵏⴰ ⵓⵎⵖⴰⵔ ⴰⵏⴷⴰ ⵢⴻⵡⵀⴻⵎ : “ⴷⴰⵛⵓ ⵎⴰⵣⴰⵍ ⵢⴻⵍⵍⴰ ⵡⴰⴽⵓⴷ ⴰⴽⴽⴻⵏ ⴰⴷ ⴷ-ⵜⵜⵡⴰⵙⵓⴼⴼⵖⴻⵏⵜ ⴰⵛⵃⴰⵍ 

ⵏ ⵜⵏⵉⴳⴰ.”  

 ⵢⴻⵔⵔⴰ-ⵢⴰⵙ-ⴷ ⵓⵅⴻⴷⴷⴰⵎ ⵙ ⵡⵓⵔⵉⴼ : “ⴰⴷ ⵢⵉ-ⵜⵃⴰⵙⴱⴻⵖ ⴰⵢ ⴰⵎⵖⴰⵔ !”  

 ⵢⴻⵏⵏⴰ ⵓⵎⵖⴰⵔ ⵢⴻⵜⵜⵡⴰⵛⵖⴻⴱ : “ⴷ ⴰⵡⴻⵣⵖⵉ ⴰ ⵎⵎⵉ, ⵏⴻⴽ ⴷ ⴰⵎⵖⴰⵔ ⴷ ⴰⵄⵓⴹⴰⵔ, ⵓⴼⵉⵖ-ⴷ ⵓⴳⵓⵔⴻⵏ 

ⴰⴽⴽⴻⵏ ⴰⴷ ⴷ-ⴰⵡⴹⴻⵖ ⵖⴻⵔ ⴷⴰ, ⴰⵜⴰⵏ ⵕⵓⵊⴰⵖ ⴰⵟⴰⵙ, ⴰⵎⴻⴽ ⴰⵔⴰ ⴷ-ⵓⵖⴰⵍⴻⵏ ⵉ ⵜⵉⴽⴽⴻⵍⵜ-ⵏⵏⵉⴹⴻⵏ ?”  

 ⵢⴻⵏⵏⴰ ⵓⵅⴻⴷⴷⴰⵎ ⵍⴰ ⵉⵜⵜⴻⴷⴷⵓ ⴰⴷ ⵢⴻⴼⴼⴻⵖ : “ⴷ ⴰⵛⵓ ⵉ ⵢⵉ-ⴷ-ⵢⴻⴳⵔⴻⵏ ⴷⴻⴳ ⵜⵄⵓⴹⴻⵔⵜ-ⵉⴽ, ⴰⵢⴰ 

ⵓⵔ ⵢⴻⵄⵏⵉ ⴰⵔⴰ.” 

 

 ⵉⴱⴻⴷⴷ ⵓⵎⵖⴰⵔ ⵢⴻⵥⵎⴻⴽ ⵙⵢⴻⵏ ⵢⴻⵙⵍⴰ ⵉ ⵚⵚⵓⵜ ⵢⴻⵏⵏⴰ-ⴷ : “ⵉⵢⵢⴰ-ⴷ ⴰ ⵄⴻⵎⵎⵉ, ⴷ ⴰⵛⵓ ⵉ ⵜⵔⵉⴹ ?” 

ⵢⴻⵔⵔⴰ ⵇⴱⴰⵍⴰ ⵖⴻⵔ ⵓⵖⴱⴰⵍⵓ ⵏ ⵚⵚⵓⵜ-ⵏⵏⵉ, ⵢⴻⵏⵏⴰ : “ⴱⵖⵉⵖ ⴰ ⵢⴻⵍⵍⵉ ⴰⴷ ⴷ-ⵙⵓⴼⴼⵖⴻⵖ ⵜⴰⵏⴰⴳⵉⵜ ⵏ ⵜⵍⴰⵍⵉⵜ 

ⴷⴰⵛⵓ ⵉⴱⴰⵏ-ⴷ ⴷⴰⴽⴽⴻⵏ ⴰⴽⵓⴷ ⵢⴻⵣⵔⵉ.”  

 ⵜⴻⵔⵔⴰ-ⵢⴰⵙ-ⴷ ⵜⵅⴻⴷⴷⴰⵎⵜ ⵙ ⵓⵣⵎⵓⵎⴻⴳ : “ⵉⵛⵛⴰⴹ ⵡⴰⴽⵓⴷ ⴰⴷ ⴷ-ⵅⴻⴷⵎⴻⵖ ⴰⵢⴻⵏ ⵉ ⴷ-

ⵜⵙⵓⵜⵔⴻⴹ, ⵉⵢⵢⴰ, ⵇⵇⵉⵎ-ⴷ.”  

 ⵢⴻⵛⵎⵓⵎⴻⵅ-ⴷ ⵓⵎⵖⴰⵔ ⵢⴻⵏⵏⴰ : “ⵎⴰⵣⴰⵍ ⵍⴻⵣⵣⴰⵢⴻⵔ ⵜⴱⴻⴷⴷ, ⴰⴷ ⵏⴻⵃⵎⴻⴷ ⵕⴻⴱⴱⵉ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.54. 

ⵓⵏⵓⵖ : ⴰⴳⵔⴰⵡ ⵏ ⵡⴰⵡⴰⵍⴻⵏ ⵡⴰ ⴷⴻⴼⴼⵉⵔ ⵡⴰ.  

ⵜⴰⵖⵉⵡⴰⵏⵜ : ⵜⴰⵊⵓⵎⵎⴰ ⵢⴻⵍⵍⴰⵏ ⴷⴷⴰⵡ ⵍⴻⵄⵏⴰⵢⴰ ⵏ ⵍⵎⵉⵔ. 

ⵜⴰⵅⴱⵓⵏⵜ : ⵜⴰⵅⵅⴰⵎⵜ ⵜⴰⵎⴻⵥⵥⵢⴰⵏⵜ ⵉⵅⵓⵚⵚⴻⵏ. 

ⴰⵔⵔⴰ : ⵍⴽⴰⵖⴻⴹ ⵓⵏⵚⵉⴱ. 

ⴰⴷⴷⴰⴷ ⴰⵖⴰⵔⵉⵎ : ⴰⴷⴻⴳ ⴰⵏⴷⴰ ⵉ ⴷ-ⵅⴻⴷⴷⵎⴻⵏ ⵍⴻⴽⵡⴰⵖⴻⴹ ⴷⵉ ⵜⵖⵉⵡⴰⵏⵜ. 

ⵜⴰⵙⴻⵜⵜⴻⴼⵜ : ⴰⵢⴻⵏ ⵢⴻⵜⵜⵡⴰⵙⴻⵜⵜⴼⴻⵏ, ⵢⴻⵍⵍⴰⵏ ⵡⴰ ⵖⴻⴼ ⵡⴰ ⵏⴻⵖ ⵡⴰ ⴷⴻⴼⴼⵉⵔ ⵡⴰ. 

ⴰⴽⴰⵔⴰⵎ : ⴰⴳⵔⴰⵡ ⵏ ⵍⴻⴽⵡⴰⵖⴻⴹ. 

ⵜⴰⵍⵓⵏⵜ : ⴰⵙⴼⴰⵢⵍⵓ, ⵜⵓⵍⵍⵢⴰ ⵜⴰⵎⴻⵛⵟⵓⵃⵜ. 

ⵜⵉⴼⴰⵡⵉⵏ : ⵚⵚⴱⴰⵃⴻⵍⵅⵉⵔ. 

ⵜⵉⵎⴻⵏⵙⵉⵡⵉⵏ : ⵎⵚⴻⵍⵅⵉⵔ. 

ⵜⴰⵏⴰⴳⵉⵜ : ⵉⴳⵉ, ⵍⴽⴰⵖⴻⴹ ⴰⵔⴰ ⴷ-ⵉⵏⵉⴳⴻⵏ. 

ⵜⵉⵣⴻⵔⵏⵉⵏ : ⵟⵟⵀⵓⵔ; ⵜⴰⴽⵥⵉⵏ : ⵍⵄⴰⵚⴻⵔ; ⵜⵉⵙⴻⵎⵙⵉⵏ : ⵍⵎⴻⵖⵔⴻⴱ; ⵜⵉⵏⵉⴹⴻⵙ : ⵍⵄⵉⵛⴰ; ⵖⴱⴻⵛⵛⴰ : 

ⵚⵚⴱⴻⵃ, ⵜⵉⵎⵛⴻⵛⵛⴰ : ⵚⵚⵃⵓⵔ. 

ⵥⵎⴻⴽ : ⵇⵔⵉⴱ ⴰⴷ ⵉⵟⴻⵔⴹⴻⵇ; ⴽⵓⴼⴼⴻⵔ. 

ⴰⵖⴱⴰⵍⵓ : ⴰⴷⴻⴳ ⵏ ⴽⵔⴰ. 

   

 

 

- ⴰⵏⵡⴰ ⵉⵙⴰⵍ ⵉ ⵢⴻⵙⴼⴻⵕⵃⴻⵏ ⵜⴰⵡⴰⵛⵓⵍⵜ ? 

- ⴰⵎⴻⴽ ⵉ ⴷ-ⵉⵎⵓⴳⴻⵔ ⵓⵅⴻⴷⴷⴰⵎ ⵏ ⵜⵖⵉⵡⴰⵍⵜ ⴰⵎⵖⴰⵔ ? 

- ⴰⵢⵖⴻⵔ ⵉ ⴷ-ⵢⴻⵏⵏⴰ ⵓⵎⵖⴰⵔ : “ⵎⴰⵣⴰⵍ ⵍⴻⵣⵣⴰⵢⴻⵔ ⵜⴱⴻⴷⴷ.”  

- ⵉⵏⵉ-ⴷ ⵜⵉⵏⴼⴰⵍⵉⵢⵉⵏ ⵉ ⴷ-ⵢⴻⵙⴽⴰⵏⴰⵢⴻⵏ ⵜⵓⵎⴻⵔⵜ ⵏ ⵜⵡⴰⵛⵓⵍⵜ ⵎⵉ ⵜⴻⵙⵍⴰ ⵉ ⵢⵉⵙⴰⵍ ⴷⴰⴽⴽⴻⵏ ⴼⴽⴰⵏ-ⴰⵙ-ⴷ 

ⵜⴰⵎⴻⵣⴷⵓⵖⵜ. 

- ⴰⵛⵓⵖⴻⵔ ⵉ ⵢⴻⵡⵀⴻⵎ ⵓⵎⵖⴰⵔ ? 

- ⴰⵎⴻⴽ ⵉ ⴷ-ⵜⵇⵓⴱⴻⵍ ⵜⵅⴻⴷⴷⴰⵎⵜ ⴰⵎⵖⴰⵔ ? 

 

 ⵜⴰⵡⵓⵔⵉ ⵜⴰⵣⴰⵢⴻⵣⵜ  

ⴰⵎⴰⴳⵔⴰⴷ 41 : ⵉⵙⴻⴼⴽ ⴰⵅⴻⴷⴷⴰⵎ ⴰⴷ ⵢⴻⵅⴷⴻⵎ ⴰⵅⴻⴷⴷⵉⵎ-ⵉⵙ ⴷⵉ ⵜⴰⵍⵡⵉⵜ ⵡⴰⵔ ⴰⵙⵏⵉⵔⴻⴼ. 

 

ⴰⵎⴰⴳⵔⴰⴷ 42 : ⵉⵙⴻⴼⴽ ⴰⵅⴻⴷⴷⴰⵎ ⴰⴷ ⵉⵡⴻⵅⵅⴻⵔ ⵖⴻⴼ ⴽⵔⴰ ⵢⴻⵍⵍⴰⵏ ⵢⴻⴼⴼⴻⵖ ⵉ ⵓⵅⴻⴷⴷⵉⵎ-ⵉⵙ ⵖⴰⵙ 

ⴱⴻⵕⵕⴰ ⵉ ⵓⵅⴻⴷⴷⵉⵎ. ⴷⴰⵖ ⵉⵙⴻⴼⴽ ⴰⴽⴽⴻⵏ ⵢⴻⴱⵖⵓ ⵢⵉⵍⵉ ⵍⵃⴰⵍ ⴰⴷ ⵢⴻⵙⵄⵓ ⵜⵉⴽⵍⵉ ⵣⴻⴷⴷⵉⴳⴻⵏ, 

ⵢⴻⵜⵜⵡⴰⵇⴰⴷⴰⵔⴻⵏ.  

 

ⴰⵎⴰⴳⵔⴰⴷ 54 : ⵢⴻⴳⴷⴻⵍ ⵉ ⵓⵅⴻⴷⴷⴰⵎ, ⵖⴻⴼ ⵡⴰⴽⴽⴻⵏ ⵍⵍⴰⵏ ⵢⵉⴹⴼⴰⵔⴻⵏ ⵉⴼⴳⵓⵔⴰⵏⴻⵏ, ⴰⴷ ⵉⵙⵓⵜⴻⵔ, ⵏⴻⵖ 

ⴰⴷ ⵉⵛⴻⵕⵕⴻⴹ ⵏⴻⵖ ⴰⴷ ⵢⴻⵟⵟⴻⴼ ⵉⵙⴻⴼⴽⴰⵏ ⵏⴻⵖ ⵉⴼⴽⴰⵏ ⵏⴻⵖ ⴽⵔⴰ ⵏ ⵓⵙⴻⵎⵢⵉⴼ ⴰⴽⴽⴻⵏ ⵢⴻⴱⵖⵓ ⵜⵉⵍⵉ 

ⵇⴱⴰⵍⴰ ⵏⴻⵖ ⵙ ⵜⵜⴰⵡⵉⵍ ⵏ ⵓⵎⴷⴰⵏ-ⵏⵏⵉⴹⴻⵏ ⴰⴽⴽⴻⵏ ⴰⴷ ⴷ-ⵢⴻⵙⴽⴻⵔ ⴽⵔⴰ ⴷⴻⴳ ⵡⴰⵢⴻⵏ ⵢⴻⵔⵣⴰⵏ ⴰⵅⴻⴷⴷⵉⵎ-

ⵉⵙ.  

 

ⴰⵏⴰⴹ ⵓⵟⵟⵓⵏ 06-03 ⵢⴻⵜⵜⵡⴰⵣⴻⵎⵣⴻⵏ ⴷⴻⴳ 15 ⵢⵓⵍⵢⵓ ⵏ ⵓⵙⴻⴳⴳⴰⵙ 2006  

ⵢⴻⵔⵣⴰⵏ ⴰⵏⴳⴰⵍ ⴰⴷⴷⴰ ⴰⵎⴰⵜⵓ ⵏ ⵜⵡⵓⵔⵉ ⵜⴰⵣⴰⵢⴻⵣⵜ, ⵜⴰⵙⵓⵖⴻⵍⵜ. 

 

ⴰⵙⵏⵉⵔⴻⴼ : ⴰⴳⴰⵏⵣⵉ, ⴰⵎⵉⵍⵉ ⵖⴻⵔ ⴽⵔⴰ ⵏ ⵢⵉⵡⴻⵏ ⴷⵉ ⵍⴱⴰⵟⴻⵍ.  

ⵙⵏⵉⵔⴻⴼ : ⴳⴰⵏⵣⵉ, ⵎⵉⵍ ⵖⴻⵔ ⴽⵔⴰ ⵏ ⵢⵉⵡⴻⵏ ⴷⵉ ⵍⴱⴰⵟⴻⵍ.  

ⴳⴷⴻⵍ : ⵎⵏⴻⵄ, ⵃⴻⵕⵕⴻⵎ.  

ⴰⴹⴼⴰⵔ : ⴰⵜⴱⴰⵄ.  

ⴰⵙⴻⴼⴽ : ⴰⵢⴻⵏ ⴰⵔⴰ ⵜⴻⴼⴽⴻⴹ ⵉ ⵢⵉⵡⴻⵏ ⴰⴽⴽⴻⵏ ⴰⴷ ⴰⵙ-ⵜⴻⵙⵔⴻⴱⵃⴻⴹ ⴽⵔⴰ.  

ⵉⴼⴻⴽ : ⵜⵉⴼⴽⵉⵏ ⵏ ⴽⵔⴰ ⵉ ⵏⴻⵙⵄⴰ ⵉ ⵡⴰⵢⴻⴹ ⴱⴰⵟⴻⵍ.  

 ⴰⵎⴷⴰⵏ ⵢⴻⵍⵀⴰⵏ 

 ⴰⵎⴷⴰⵏ ⵢⴻⵍⵀⴰⵏ ⴰⵎ ⵜⵣⵉⵣⵡⵉⵜ, ⵜⵙⴻⵃⴱⵉⴱⵉⵔ ⵖⴻⴼ ⵜⵊⴻⴵⴵⵉⴳⵜ, ⵜⴻⵜⵜⴰⴽⴽ-ⴰⵙ ⴰⵢⴻⵏ ⵢⴻⵍⵀⴰⵏ, 

ⵜⴻⵜⵜⴰⵡⵉ-ⴷ ⴰⵢⴻⵏ ⵢⴻⵍⵀⴰⵏ, ⵜⴻⵜⵜⴼⴰⵔⴰⵙ-ⴷ ⴰⵢⴻⵏ ⵢⴻⵍⵀⴰⵏ. ⴰⵎ ⵡⴰⴽⴽⴻⵏ ⵇⵇⴰⵔⴻⵏ : “ⴰⵢⴻⵏ ⵢⴻⵍⵀⴰⵏ ⵔⴼⴻⴷ-

ⵉⵜ, ⴰⵢⴻⵏ ⵏ ⴷⵉⵔⵉ ⵡⴻⵅⵅⴻⵔ ⴼⴻⵍⵍ-ⴰⵙ; ⵄⵉⵡⴻⵏ ⵙ ⵡⴰⵢⴻⵏ ⵜⵣⴻⵎⵔⴻⴹ; ⵎⴰ ⵓⵔ ⵜⴻⵣⵎⵉⵔⴻⴹ ⵉ ⵍⵅⵉⵔ, 

ⴻⵔⵔ ⴰⵔⴻⵟⵟⴰⵍ.” 

 

 ⴰⵅⵅⴰⵎ ⵡⴰⵔ ⴰⵏⴻⴱⴷⴰⴷ  

ⴰⵅⵅⴰⵎ ⴱⵓ ⵙⵏⴰⵜ ⵏ ⵜⴻⵡⵡⵓⵔⴰ,  

ⴽⵛⴻⵎ ⵙⵢⴰ, ⵜⴻⴼⴼⵖⴻⴹ ⵙⵢⴰ. 

ⴷⴷⴻⵎ, ⵔⴼⴻⴷ, ⴰⵡⵉ ⴰⵢⴰ ⴷ ⵡⴰⵢⴰ, 

ⵓⵍⴰⵛ ⵡⵉⵏ ⴰⵔⴰ ⴽ-ⵉⵇⴻⵔⵔⵄⴻⵏ ⴰⴽⵢⴰ. 

ⴰⵀ, ⵎⴰ ⵓⵔ ⵜⴻⵅⴷⵉⵎⴻⴹ ⴰⴽⴽⴰ, 

ⴰⵎⵓⵔ-ⵉⴽ ⵉⵏⴻⴵⵍⴰ. 

 

ⴰⵢ ⴷ-ⵢⴻⵣⵡⴰⵔⴻⵏ ⴷ ⴰⵏⴻⴱⴷⴰⴷ, 

ⴰⵢⴻⵏ ⵢⴻⴱⵖⴰ, ⵢⴻⴷⴷⴻⵎ-ⵉⵜ.  

ⴰⵛⵃⴰⵍ ⵉ ⴷ-ⵉⴹⴻⴼⵔⴻⵏ ⵙⴻⴳ ⵡⵉⵢⴰⴹ, 

ⴰⵢⴻⵏ ⵉ ⴷ-ⵢⴻⴳⴳⵔⴰⵏ ⵃⴻⵡⵚⴻⵏ-ⵜ. 

ⴰⵀ ! ⴰ ⴱⴰⴱ-ⵉⴳⴻⵏⵡⴰⵏ 

ⴰⵏⵡⴰ ⴰⵔⴰ ⵜⵜ-ⵉⴷ-ⵉⵙⴻⵍⴽⴻⵏ. 

 

 

 ⵜⴻⴹⵔⴰ-ⵢⴰⴽ-ⴷ ⵏⴻⵖ ⵜⵡⴰⵍⴰⴹ ⵢⵉⵔ ⴰⵇⴰⴱⴻⵍ ⵙⵖⵓⵔ ⴽⵔⴰ ⵏ ⵓⵅⴻⴷⴷⴰⵎ, ⵎⴻⵙⵍⴰⵢ-ⴷ ⴷⴻⴳ ⴽⵔⴰ ⵏ 

ⵢⵉⵊⴻⵔⵔⵉⴹⴻⵏ ⵖⴻⴼ ⵡⴰⵏⴻⵛⵜ-ⵏⵏⵉ. 

ⵎⴻⵍⵎⵉ ⵉ ⵢⴻⵞⵞⴰ ⵉⵎⴻⴽⵍⵉ ?   

ⵢⴻⵞⵞⴰ ⵉⵎⴻⴽⵍⵉ ⵖⴻⴼ 12 ⵏ ⵓⵣⴰⵍ.        ⵖⴻⴼ 12 ⵏ ⵓⵣⴰⵍ ⵉ ⵢⴻⵞⵞⴰ ⵉⵎⴻⴽⵍⵉ. 

ⵢⴻⵞⵞⴰ ⵉⵎⴻⵏⵙⵉ ⵎⵉ ⵉ ⴷ-ⵢⵓⵙⴰ ⴱⴰⴱⴰ-ⵙ.       ⵎⵉ ⵉ ⴷ-ⵢⵓⵙⴰ ⴱⴰⴱⴰ-ⵙ ⵉ ⵢⴻⵞⵞⴰ ⵉⵎⴻⵏⵙⵉ. 

 

ⵎⴻⵍⵎⵉ ⵉ ⵜⴻⵞⵞⴰ ⵉⵎⴻⵏⵙⵉ ?   

ⵜⴻⵞⵞⴰ ⵉⵎⴻⵏⵙⵉ ⵖⴻⴼ 9 ⵏ ⵢⵉⴹ.         ⵖⴻⴼ 9 ⵏ ⵢⵉⴹ ⵉ ⵜⴻⵞⵞⴰ ⵉⵎⴻⵏⵙⵉ. 

ⵜⴻⵞⵞⴰ ⵉⵎⴻⵏⵙⵉ ⴰⴽⴽⴻⵏ ⵉ ⴷ-ⵢⴻⴽⵛⴻⵎ ⴳⵎⴰ-ⵙ.     ⴰⴽⴽⴻⵏ ⵉ ⴷ-ⵢⴻⴽⵛⴻⵎ ⴳⵎⴰ-ⵙ ⵉ ⵜⴻⵞⵞⴰ ⵉⵎⴻⵏⵙⵉ. 

 

ⵎⴻⵍⵎⵉ ⴰⵔⴰ ⵙⵡⴻⵏ ⵍⵇⴰⵀⵡⴰ ?  

ⴰⴷ ⵙⵡⴻⵏ ⵍⵇⴰⵀⵡⴰ ⵖⴻⴼ 7 ⵏ ⵚⵚⴱⴻⵃ.        ⵖⴻⴼ 7 ⵏ ⵚⵚⴱⴻⵃ ⴰⵔⴰ ⵙⵡⴻⵏ ⵍⵇⴰⵀⵡⴰ. 

ⴰⴷ ⵙⵡⴻⵏ ⵍⵇⴰⵀⵡⴰ ⵎⵉ ⴰⵔⴰ ⴷ-ⴽⵔⴻⵏ.        ⵎⵉ ⴰⵔⴰ ⴷ-ⴽⵔⴻⵏ ⴰⵔⴰ ⵙⵡⴻⵏ ⵍⵇⴰⵀⵡⴰ. 

 

ⵎⴻⵍⵎⵉ ⴰⵔⴰ ⵞⵞⴻⵏⵜ ⵜⴰⵏⴰⵍⵜ ?   

ⴰⴷ ⵞⵞⴻⵏⵜ ⵜⴰⵏⴰⵍⵜ ⵖⴻⴼ 4 ⵏ ⵜⵎⴻⴷⴷⵉⵜ.        ⵖⴻⴼ 4 ⵏ ⵜⵎⴻⴷⴷⵉⵜ ⴰⵔⴰ ⵞⵞⴻⵏⵜ ⵜⴰⵏⴰⵍⵜ. 

ⴰⴷ ⵞⵞⴻⵏⵜ ⵜⴰⵏⴰⵍⵜ ⵎⵉ ⴰⵔⴰ ⵄⵢⵓⵏⵜ.        ⵎⵉ ⴰⵔⴰ ⵄⵢⵓⵏⵜ ⴰⵔⴰ ⵞⵞⴻⵏⵜ ⵜⴰⵏⴰⵍⵜ. 

  

ⵙⴻⴳ ⵎⴻⵍⵎⵉ ⵉ ⵜⵓⴹⵏⴻⴹ ?   

ⵓⴹⵏⴻⵖ ⵙⴻⴳ ⵢⵉⴹⴻⵍⵍⵉ.        ⵙⴻⴳ ⵢⵉⴹⴻⵍⵍⵉ ⵉ ⵓⴹⵏⴻⵖ. 

ⵓⴹⵏⴻⵖ ⵙⴻⴳⵎⵉ ⵉ ⵙⵡⵉⵖ ⵉⵖⵉ-ⵏⵏⵉ ⴰⵙⴻⵎⵎⴰⵎ.   ⵙⴻⴳⵎⵉ ⵉ ⵙⵡⵉⵖ ⵉⵖⵉ-ⵏⵏⵉ ⴰⵙⴻⵎⵎⴰⵎ ⵉ ⵓⴹⵏⴻⵖ. 

 

ⴰⵔ ⵎⴻⵍⵎⵉ ⴰⵔⴰ ⵄⴻⴷⴷⵉⵖ ⵖⵓⵔ-ⵙ ?   

ⴰⵔ ⵇⴰⴱⴻⵍ, ⴰⴷ ⵜⵄⴻⴷⴷⵉⴹ ⵖⵓⵔ-ⵙ.       ⴰⵔ ⵇⴰⴱⴻⵍ ⴰⵔⴰ ⵜⵄⴻⴷⴷⵉⴹ ⵖⵓⵔ-ⵙ.   

ⴰⵔ ⴷ-ⵢⵓⵖⴰⵍ, ⴰⴷ ⵜⵄⴻⴷⴷⵉⴹ ⵖⵓⵔ-ⵙ.     ⴰⵔ ⴰⵙⵙ-ⵏⵏⵉ ⴰⵔⴰ ⵜⵄⴻⴷⴷⵉⴹ ⵖⵓⵔ-ⵙ.  

                   

ⴰⵔⵎⵉ ⴷ ⵎⴻⵍⵎⵉ ⵉ ⴷ-ⵢⵓⵙⴰ ?   

ⵓⵔ ⴷ-ⵢⵓⵙⵉ ⴰⵔⴰ ⴰⵔⵎⵉ ⴷ ⵙⴻⵏⴷⵉⴹⴻⵍⵍⵉ.     ⴰⵔⵎⵉ ⴷ ⵙⴻⵏⴷⵉⴹⴻⵍⵍⵉ ⵉ ⴷ-ⵢⵓⵙⴰ. 

ⵓⵔ ⴷ-ⵢⵓⵙⵉ ⴰⵔⴰ ⴰⵔⵎⵉ ⵉ ⴷ-ⵢⴻⵞⵞⴰ ⵉⵎⴻⵏⵙⵉ.      ⴰⵔⵎⵉ ⵉ ⴷ-ⵢⴻⵞⵞⴰ ⵉⵎⴻⵏⵙⵉ ⵉ ⴷ-ⵢⵓⵙⴰ. 

 

ⴰⵔⵎⴰ ⴷ ⵎⴻⵍⵎⵉ ⴰⵔⴰ ⵜⵚⵓⴱⴱⴻⵎ ?  

ⵓⵔ ⵏⴻⵜⵜⵚⵓⴱⴱ ⴰⵔⴰ ⴰⵔⵎⴰ ⴷ ⵙⴻⵍⴷⴰⵣⴻⴽⴽⴰ.    ⴰⵔⵎⴰ ⴷ ⵙⴻⵍⴷⴰⵣⴻⴽⴽⴰ ⴰⵔⴰ ⵏⵚⵓⴱⴱ. 

ⵓⵔ ⵏⴻⵜⵜⵚⵓⴱⴱ ⴰⵔⴰ ⴰⵔⵎⴰ ⵏⴻⵞⵞⴰ ⵉⵎⴻⴽⵍⵉ.      ⴰⵔⵎⴰ ⵏⴻⵞⵞⴰ ⵉⵎⴻⴽⵍⵉ ⴰⵔⴰ ⵏⵚⵓⴱⴱ. 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ 

ⵜⵔⵉⵔⵉⵜ-ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 ⵉⴽⵛⴻⵎ ⵡⵉⵙⵙⴰⵙ ⵖⴻⵔ ⵓⵅⵅⴰⵎ ⵢⴻⵙⵞⴻⵡⵞⵉⵡ ⵢⴻⵇⵇⴰⵔ : “ⴰⴷ ⵜⵜ-ⴰⵔⵓⵖ, ⴷ ⵜⴰⵎⴰⵔⴰ ⴰⴷ ⵜⵜ-

ⴰⵔⵓⵖ.”  

 ⵜⵙⴻⵇⵙⴰ-ⵜ ⵜⵎⴻⵟⵟⵓⵜ : “ⴷ ⴰⵛⵓ ⵉ ⴽ-ⵢⵓⵖⴻⵏ ⵜⴻⵙⵀⴻⵜⵔⵉⴼⴻⴹ, ⴽⴻⵞ ⵜⴻⵇⵇⴰⵔⴻⴹ ⴰⴷ ⵜⵜ-ⴰⵔⵓⵖ ?”  

 ⴰⴷ ⴰⵙⴻⵏ-ⴼⴽⴻⵖ ⵜⴰⵏⵟⵉⵅⴻⵔⵜ-ⵉⵡ, ⴰⴷ ⴼⴰⴽⴽⴻⵏⵜ ⴼⴻⵍⵍ-ⵉ ⵜⵍⴻⵎⵎⵙⵉⵡⵉⵏ ⴷ ⵓⵛⵇⵉⵔⴻⵡ, ⴰⵏⴰⵔⴰⴳ-

ⵏⵏⴻⵖ ⵢⴻⴱⵖⴰ ⴰⴷ ⵣⵡⵉⵔⴻⵖ ⴰⴽⴰⵔⴰⵎ-ⵉⵙ ⵖⴻⴼ ⵡⵉⵢⴰⴹ, ⴷⴰⵖ ⴱⴰⴱ ⵏ ⵓⵣⴰⴷⴰⵖ ⵢⴻⵛⵇⵉⵔⵉⵡ-ⵉⵢⵉ ⵙ 

ⵓⵙⴻⵅⴷⴻⵎ ⵏ ⵜⴻⵣⵔⵉⵔⵜ-ⵉⵙ ⵎⴰ ⵓⵔ ⵇⴱⵉⵍⴻⵖ ⴰⵔⴰ ⴰⴽⴰⵔⴰⵎ ⵏ ⵎⵎⵉ-ⵙ; ⵡⴰⵔ ⵎⴰ ⵎⴻⵙⵍⴰⵢⴻⵖ-ⴰⵡⴻⵏ-ⴷ 

ⵖⴻⴼ ⵓⵏⴻⵎⵀⴰⵍ ⵉ ⵢⵉ-ⴷ-ⵢⴻⵇⵇⴰⵔⴻⵏ ⴹⴼⴻⵔ ⵉⴱⴻⵔⴷⴰⵏ ⵢⴻⴼⴼⵖⴻⵏ ⵉ ⵜⵍⵉⵙⴰ ⴷⴻⴳ ⵓⵎⵄⴰⵎⴰⵍ ⴷ ⵢⵉⵎⴷⵓⴽⴰⵍ 

ⴰⴽ ⴷ ⵢⵉⵎⴻⵕⴽⴰⵏⵜⵉⵢⴻⵏ. 

 

 ⵜⴻⵏⵏⴰ ⵜⵎⴻⵟⵟⵓⵜ : “ⵓⵔ ⵜⴻⵣⵎⵉⵔⴻⴹ ⴰⵔⴰ ⴰⴷ ⴰⵙⴻⵏ-ⵜⴻⵇⴹⵓⴹ ⵜⵉⵖⴰⵡⵙⵉⵡⵉⵏ-ⵏⵙⴻⵏ, ⴰⴷ ⵜⵙⴻⵕⵜⵉⵃⴻⴹ 

ⵉⵎⴰⵏ-ⵉⴽ ⵙⴻⴳ-ⵙⴻⵏ ?”  

2.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⵜⴰⵍⵇⵉⵎⵜ ⵏ ⵜⵓⴷⴻⵔⵜ ⵜⵓⴷⴷⵉ 

2. ⴰⵥⵎⴰⴽ ⵖⴻⴼ ⵓⵅⴻⴷⴷⴰⵎ  

 ⵢⴻⵔⵔⴰ-ⴷ ⵡⵉⵙⵙⴰⵙ ⵙ ⵓⵀⵓⵣⵣⵓ ⵏ ⵓⵇⴻⵕⵕⵓⵢ : “ⵉⵍⴰⵇ ⴰⴷ ⵜⴻⵥⵔⴻⴹ ⴷⴰⴽⴽⴻⵏ ⵙⵄⵉⵖ 

ⵜⴰⵏⴻⴱⴷⴰⴷⵜ ⵢⴻⵔⵣⴰⵏ ⵜⵉⴽⵍⵉ ⴷ ⵓⵙⴰⴹⵓⴼ, ⴷ ⴰⵖⴰⵏ-ⵉⵡ ⴰⴷ ⵟⵟⴼⴻⵖ ⵜⴰⵍⴻⵎⵎⴰⵙⵜ ⵖⴻⵔ ⵎⴻⴷⴷⴻⵏ ⵎⴻⵕⵕⴰ.”  

 ⵜⵙⵓⵙⴻⵎ ⵜⵎⴻⵟⵟⵓⵜ ⴽⵔⴰ ⵙⵢⴻⵏ ⵜⴻⵏⵏⴰ : “ⵚⵚⴱⴻⵔ ⵉⵀⵉ ⴰ ⵡⵉⵙⵙⴰⵙ ⵜⴰⵍⵇⵉⵎⵜ ⵏ ⵜⵓⴷⴻⵔⵜ-ⵏⵏⴻⵖ 

ⵜⵓⴷⴷⵉ, ⵢⵉⵍⵉ ⵍⵄⴻⵣⵣ-ⵉⴽ ⴷⴻⴳ ⵓⵅⴻⴷⴷⵉⵎ ⵉ ⵢⵉⴳⴻⵍⵍⵉⵍⴻⵏ.”  

 ⵢⴻⵔⵔⴰ-ⴷ ⵏⵏⴻⵀⵜⴰ ⵡⵉⵙⵙⴰⵙ ⵢⴻⵏⵏⴰ : “ⴷ ⵜⵉⴷⴻⵜ ⴰⵎⴷⴰⵏ ⵎⵉ ⴰⵔⴰ ⵢⵉⴷⵉⵔ ⵉ ⵢⵉⵎⴰⵏ-ⵉⵙ ⴰⴷ ⵢⵉⴷⵉⵔ 

ⵎⴻⵥⵥⵉ, ⵎⵉ ⴰⵔⴰ ⵢⵉⴷⵉⵔ ⵉ ⵡⵉⵢⴰⴹ ⴰⴷ ⵢⵉⴷⵉⵔ ⵎⴻⵇⵇⴻⵔ ⴷⴰⵖ ⴰⴷ ⵢⴻⵎⵎⴻⵜ ⵎⴻⵇⵇⴻⵔ, ⵉⵀ ⴰⴷ 

ⴱⴻⵖⵙⴻⵖ ⵖⴻⴼ ⵢⵉⵎⴻⵖⴱⴰⵏ, ⴰⴷ ⵄⴻⵣⵔⴻⵖ ⴰⴽⴽⴻⵏ ⴰⴷ ⴷ-ⵀⴻⴳⴳⵉⵖ ⵉⴽⵓⵔⴰⵎ ⴰⵣⴻⴽⴽⴰ.” 

 

 ⵜⴰⵏⴻⵣⵣⵉⵜ, ⵢⵓⴼⴰ-ⴷ ⵡⵉⵙⵙⴰⵙ ⵜⴰⵙⴻⵜⵜⴻⴼⵜ ⵎⴻⵇⵇⵔⴻⵏ ⵜⴻⵜⵜⵕⴰⵊⵓ-ⵜ, ⵢⴻⵙⵍⴰ ⵉ ⵢⵉⵡⴻⵏ ⵙⴻⴳ-ⵙⴻⵏ 

ⵢⴻⵇⵇⴰⵔ : “ⴷⴰⴽⴽⴻⵏ ⵡⴹⴻⵏ ⵜⵜⴰⵡⵉⵏ ⵉⴽⵓⵔⴰⵎ ⵏ ⵢⵉⵎⴷⵓⴽⴰⵍ-ⵏⵙⴻⵏ ⵖⴻⵔ ⵓⵅⵅⴰⵎ ⵎⴰ ⴷ ⵉⴽⵓⵔⴰⵎ-ⵏⵏⴻⵖ ⴷⴻⴳ 

ⵍⴻⵇⵊⴰⵔⴰⵜ.” ⵢⴻⵏⵏⴰ ⵡⴰⵢⴻⴹ : “ⵓⵔ ⵜⵡⴰⵍⴰⴹ ⴰⵔⴰ ⵜⴰⴽⴻⵕⵕⵓⵙⵜ-ⵉⵙ ⴰⵏⴻⵛⵜ-ⵉⵜⵜ ! ⴰⵎⴻⴽ ⵉ ⴷ-ⵢⴻⴳⵔⴻⵡ 

ⵎⴻⵕⵕⴰ ⵉⴷⵔⵉⵎⴻⵏ ⵉ ⵙ-ⵉⵜⵜ-ⵉⴷ-ⵢⵓⵖ ?”   

 

 ⵢⴻⴷⴷⴻⵎ ⵡⵉⵙⵙⴰⵙ ⴰⵡⴻⵍⵍⴻⵀ ⵏ ⵜⵎⴻⵟⵟⵓⵜ-ⵉⵙ, ⵢⴻⵙⴽⴻⵏ-ⴷ ⵉⵎⴰⵏ-ⵉⵙ ⵙⵢⴻⵏ ⵢⴻⴽⵛⴻⵎ ⵖⴻⵔ 

ⵓⵙⵉⵔⴰ ⵏ ⵓⵏⴻⵎⵀⴰⵍ ⵉⵙⵓⵜⵓⵔ ⵙⴻⴳ-ⵙ ⵜⴰⵎⵄⵉⵡⴻⵏⵜ ⴰⴽⴽⴻⵏ ⴰⴷ ⵉⵎⴰⴳⴻⵔ ⵉⵖⵔⵉⵎⴻⵏ, ⴷⴰⵛⵓ ⵉⵎⴷⴻⴱⴱⴻⵕ-

ⴰ ⵉⵙⵓⵖ-ⴷ ⵖⴻⴼ ⵡⵓⴷⴻⵎ-ⵉⵙ, ⵢⴻⵏⵏⴰ :  “ⵜⴻⴱⵖⵉⴹ ⴰⴷ ⵇⵇⵍⴻⵖ ⴷⴻⴳ ⵡⴰⴷⴻⴳ ⵏ ⵓⵎⴷⴰⴽⴻⵍ-ⵉⴽ ⵉⴱⴰⵏ, 

ⵡⴻⵅⵅⴻⵔ ⴼⴻⵍⵍ-ⵉ.”  

 

 ⵢⴻⴼⴼⴻⵖ ⵡⵉⵙⵙⴰⵙ ⵢⴻⵏⵏⴰ ⵉ ⵡⵉⴷ ⵢⴻⵜⵜⵕⴰⵊⵓⵏ : “ⵙⵓⵔⴼⴻⵜ-ⵉⵢⵉ ⵣⴻⵎⵔⴻⵖ ⴽⴰⵏ ⴰⴷ ⵎⴰⴳⵔⴻⵖ 

ⴰⵏⴰⴳⴰⵔ ⴰⵣⴳⴻⵏ ⵏ ⵓⵎⴹⴰⵏ-ⵏⵡⴻⵏ.” ⵜⵙⵓⵖ-ⴷ ⵜⴻⵎⵖⴰⵔⵜ ⴳⴰⵔ ⵡⵉⴷ ⵉ ⵢⴻⵍⵍⴰⵏ, ⵜⴻⵏⵏⴰ : “ⴰⴷ ⴽ-ⵉⴷ-ⵉⵖⵉⵜ 

ⵕⴻⴱⴱⵉ ⴰⵢ ⴰⵎⴰⵔⴰⵙ ⵙ ⵡⴰⵢⴻⵏ ⵏ ⴷⵉⵔⵉ.” ⵉⵄⴻⵢⵢⴻⴹ-ⴷ ⵡⴰⵢⴻⴹ ⵖⴻⴼ ⵡⵓⴷⴻⵎ-ⵉⵙ, ⵉⵕⵓⵃ ⴰⴷ ⵜ-ⵉⵡⴻⵜ 

ⴰⴽⵢⴰ. ⵉⵀⵓⵣⵣ ⵡⵉⵙⵙⴰⵙ ⴰⵇⴻⵔⵔⵓⵢ-ⵉⵙ, ⵢⴻⵏⵏⴰ : “ⴷ ⵜⵉⴷⴻⵜ, ⴷⴰⴽⴽⴻⵏ ⵜⴰⵍⵇⵉⵎⵜ ⵏ ⵜⵓⴷⴻⵔⵜ ⵜⵓⴷⴷⵉ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.58. 

ⵙⵞⴻⵡⵞⴻⵡ : ⵀⴷⴻⵕ ⵙ ⵢⵉⵛⴻⵏⴼⵉⵔⴻⵏ ⵎⴻⴱⵍⴰ ⵎⴰ ⵉⴱⴰⵏ ⴷ ⴰⵛⵓ ⵉ ⴷ-ⵜⴻⵇⵇⴰⵔⴻⴹ. 

ⵜⴰⵏⵟⵉⵅⴻⵔⵜ : ⴰⵟⵉⵅⴻⵔ ⵖⴻⴼ ⵓⵅⴻⴷⴷⵉⵎ ⵙ ⵜⵉⵎⵎⴰⴷ, ⵙ ⵍⴻⴱⵖⵉ.  

ⵏⵟⵉⵅⴻⵔ : ⵟⵉⵅⴻⵔ ⵖⴻⴼ ⴽⵔⴰ ⵙ ⵜⵉⵎⵎⴰⴷ-ⵉⴽ, ⵙ ⵍⴻⴱⵖⵉ-ⴽ.  

ⵜⴰⵍⴻⵎⵎⵙⴰ : ⵜⵉⴽⴽⵉⵏ ⴳⴰⵔ ⵙⵉⵏ ⵏⴻⵖ ⵓⴳⴰⵔ ⴰⴽⴽⴻⵏ ⴰⴷ ⵜⴻⵏ-ⵜⴻⴼⵔⵓⴹ.  

ⴰⵍⴰⵎⵎⴰⵙ : ⴰⵎⴷⴰⵏ ⴰⵔⴰ ⵉⴳⴻⵏ ⵜⴰⵍⴻⵎⵎⵙⴰ.  

ⴰⵣⴰⴷⴰⵖ : ⵍⴻⴱⵏⵉ ⵉ ⵢⴻⵙⵄⴰⵏ ⴰⵟⴰⵙ ⵏ ⵡⴰⵏⵏⴰⴳⴻⵏ.  

ⵜⴰⵣⵔⵉⵔⵜ : ⵜⵉⴳⴰⵡⵜ ⵏ ⵢⵉⵡⴻⵏ, ⵏ ⴽⵔⴰ, ⵖⴻⴼ ⵡⴰⵢⴻⴹ ⵏⴻⵖ ⵖⴻⴼ ⴽⵔⴰ-ⵏⵏⵉⴹⴻⵏ.  

ⵜⴰⵏⴻⵣⵣⵉⵜ : ⵜⴰⵚⴻⴱⵃⵉⵜ, ⵜⵓⴼⴰⵜ, ⵖⴱⴻⵛⵛⴰ. 

ⴰⵏⴻⵎⵀⴰⵍ : ⵉⵎⴷⴻⴱⴱⴻⵕ.  

ⴱⴰ : ⵖⵉⴱ.   

ⴰⵎⴰⵔⴰⵙ : ⵡⵉⵏ ⵉ ⵉⵅⴻⴷⴷⵎⴻⵏ. 

ⴰⵎⵙⴻⵎⵔⴰⵙ : ⵡⵉⵏ ⵉ ⵉⵙⴻⵅⴷⴰⵎⴻⵏ. 

   

 

- ⴰⵏⵜⵉ ⵉ ⴷ ⵜⵉⵎⴻⵏⵜⴰⵍ ⵉ ⴷ-ⵉⵙⴻⴼⵍⴰⵍⵉⵏ ⴱⴻⵇⵇⵓ ⵏ ⵜⴻⵏⵟⵉⵅⴻⵔⵜ ? 

- ⵜⴰⵎⴻⵟⵟⵓⵜ-ⵉⵙ ⵜⴻⵙⵜⴻⵇⵏⴻⵄ ⵙ ⵜⵉⴽⵜⵉ ⵏ ⵜⴻⵏⵟⵉⵅⴻⵔⵜ ? ⴰⵢⵖⴻⵔ ? 

- ⴰⵎⴻⴽ ⵉ ⴷ-ⵇⵓⴱⵍⴻⵏ ⵢⵉⵖⵔⵉⵎⴻⵏ ⵙⵉ ⵡⵉⵙⵙⴰⵙ ? 

 

 

- ⴽⵔⴰ ⵙⴻⴳ ⵜⵉⴽⵍⵉⵢⵉⵏ ⵏ ⵓⵏⴻⵎⵀⴰⵍ ⵔⵔⴰⵏⵜ ⵡⵉⵙⵙⴰⵙ ⴰⴷ ⵉⵅⴻⵎⵎⴻⵎ ⵖⴻⴼ ⵜⴻⵏⵟⵉⵅⴻⵔⵜ, ⵉⵏⵉ-ⵜⴻⵏⵜ-ⵉⴷ ? 

- ⴷ ⴰⵛⵓ ⵉ ⵢⴻⵔⵔⴰⵏ ⵡⵉⵙⵙⴰⵙ ⴰⴷ ⴷ-ⵢⵓⵖⴰⵍ ⵖⴻⴼ ⵜⵉⴽⵜⵉ ⵏ ⵜⴻⵏⵟⵉⵅⴻⵔⵜ ? 

- ⵉⵄⴰⵡⴻⵏ ⵓⵏⴻⵎⵀⴰⵍ ⴷⴻⴳ ⵜⵉⴼⵉⵏ ⵏ ⵜⵉⴼⵔⴰⵜ ⵉ ⵢⵉⵖⵔⵉⵎⴻⵏ ? 

 ⴰⵙⴻⵃⴱⵉⴱⴻⵔ ⵖⴻⴼ ⵢⵉⵅⴻⴷⴷⴰⵎⴻⵏ ⵏ ⵜⵡⵓⵔⵉ ⵜⴰⵣⴰⵢⴻⵣⵜ 

 

ⴰⵎⴰⴳⵔⴰⴷ 30 : ⵉⵙⴻⴼⴽ ⴰⵡⴰⵏⴻⴽ ⴰⴷ ⵉⵖⵓⵔⴻⴽ ⵖⴻⴼ ⵓⵎⴰⵔⴰⵙ ⴷⴻⴳ ⵡⴰⵢⴻⵏ ⴰⵔⴰ ⵙ-ⵢⴻⴹⵔⵓⵏ, ⴷⴻⴳ 

ⵓⵛⵇⵉⵔⴻⵡ, ⴰⵙⵉⵎⴻⵙ, ⴰⵔⴻⴳⴳⴻⵎ, ⴰⴳⴳⴰⴹ, ⵜⵉⵢⵉⵜⴰ, ⵏⴻⵖ ⴰⵢⴻⵏ-ⵏⵏⵉⴹⴻⵏ ⵉ ⵢⴻⴱⵖⵓ ⵢⵉⵍⵉ, ⴷⴻⴳ ⵍⴰⵡⴰⵏ ⵏ 

ⵜⴻⵎⵔⴻⵙⵜ-ⵉⵙ ⵏⴻⵖ ⴼⴻⵍⵍ-ⴰⵙ, ⵉⵙⴻⴼⴽ ⴰⴷ ⵉⴹⵎⴻⵏ, ⵉ ⵍⴼⴰⵢⴷⴰ-ⵙ, ⴰⵖⵔⴰⵎ ⵏ ⵜⵅⴻⵚⵚⴰⵔⵜ ⵉ ⵉⵣⴻⵎⵔⴻⵏ 

ⴰⴷ ⴰⵙ-ⵉⴷ-ⵜⴻⴹⵔⵓ. 

ⴰⵏⴰⴹ ⵓⵟⵟⵓⵏ 06-03 ⵢⴻⵜⵜⵡⴰⵣⴻⵎⵣⴻⵏ ⴷⴻⴳ 15 ⵢⵓⵍⵢⵓ ⵏ ⵓⵙⴻⴳⴳⴰⵙ 2006  

ⵢⴻⵔⵣⴰⵏ ⴰⵏⴳⴰⵍ ⴰⴷⴷⴰ ⴰⵎⴰⵜⵓ ⵏ ⵜⵡⵓⵔⵉ ⵜⴰⵣⴰⵢⴻⵣⵜ, ⵜⴰⵙⵓⵖⴻⵍⵜ. 

 

 

ⴰⵎⴰⴳⵔⴰⴷ 144 : ⴰⴷ ⵢⴻⵜⵜⵡⴰⵄⴰⵇⴻⴱ ⵙ ⵍⵃⴻⴱⵙ ⵙⴻⴳ ⵙⵉⵏ ⵏ ⵡⴰⵢⵢⵓⵔⴻⵏ (2) ⵖⴻⵔ ⵙⵉⵏ ⵏ ⵢⵉⵙⴻⴳⴳⴰⵙⴻⵏ 

(2) ⴰⴽ ⴷ ⵜⵅⴻⵟⵟⴰⵢⵜ ⵙⴻⴳ 1000 ⵏ ⵢⵉⴷⵉⵏⴰⵕⴻⵏ ⵉⵣⵣⴰⵢⵔⵉⵢⴻⵏ ⵖⴻⵔ 500 000 ⵏ ⵢⵉⴷⵉⵏⴰⵕⴻⵏ 

ⵉⵣⵣⴰⵢⵔⵉⵢⴻⵏ ⵏⴻⵖ ⵙ ⵢⵉⵡⴻⵜ ⵙⵉ ⵜⴻⴼⴳⵓⵔⵉⵏ-ⴰ ⴽⴰⵏ, ⵢⴰⵍ ⵡⵉⵏ ⵉ ⵢⴻⵜⵜⵄⴻⴷⴷⴰⵏ ⵖⴻⴼ ⵓⵏⵣⴰⵔⴼⵓ, ⵏⴻⵖ 

ⴰⵎⴰⵔⴰⵙ, ⵏⴻⵖ ⴰⵎⴳⵉ ⴰⵣⴰⵢⴻⵣ, ⵏⴻⵖ ⴰⵎⴻⵙⵏⵉⵍ, ⵏⴻⵖ ⴽⵔⴰ ⵏ ⵓⵔⴳⴰⵣ ⵏ ⵢⵉⵖⴰⵍⴻⵏ ⵉⵣⵓⵢⴰⵣ ⵙ ⵡⴰⵡⴰⵍ ⵏⴻⵖ 

ⵙ ⵓⵡⴻⵀⵀⵉ, ⵏⴻⵖ ⵙ ⵓⵛⵇⵉⵔⴻⵡ, ⵏⴻⵖ ⵙ ⵜⵓⵣⵏⴰ, ⵏⴻⵖ ⴰⴷ ⵙⴻⵏ-ⵢⴻⴼⴽ ⴽⵔⴰ ⵏ ⵜⵖⴰⵡⵙⴰ, ⵏⴻⵖ ⵙ ⵜⵉⵔⴰ, ⵏⴻⵖ 

ⵙ ⵡⵓⵏⵓⵖ... ⴷⴻⴳ ⵍⴰⵡⴰⵏ ⵉ ⴷⴻⴳ ⵉ ⵅⴻⴷⴷⵎⴻⵏ ⵜⵉⵎⵔⴰⵙ-ⵏⵙⴻⵏ ⵏⴻⵖ ⴰⵢⵖⴻⵔ ⵉ ⵜⴻⵏⵜ-ⵅⴻⴷⵎⴻⵏ ⴰⵏⴷⴰ ⵉⵙⵡⵉ ⴷ 

ⴰⵙⵉⵎⴻⵙ ⵏ ⵢⵉⵙⴻⵖ-ⵏⵙⴻⵏ, ⵏ ⵡⴰⵣⴰⵍ-ⵏⵙⴻⵏ, ⵏ ⵓⵇⴰⴷⴻⵔ ⵉⵍⴰⵇⴻⵏ ⵉ ⵓⴷⴰⴱⵓ-ⵏⵙⴻⵏ. 

 

ⴰⵏⴳⴰⵍ ⵏ ⵜⴻⴼⴳⵓⵔⵉⵏ - 2012, ⵜⴰⵙⵓⵖⴻⵍⵜ. 

 

 

 ⴰⵇⴰⴷⴻⵔ ⵏ ⵓⵎⴰⵔⴰⵙ 

 ⴰⵎⴰⵔⴰⵙ ⵢⴻⵙⵄⴰ ⴰⵣⵔⴻⴼ ⴰⴽⴽⴻⵏ ⴰⴷ ⵢⴻⵅⴷⴻⵎ ⴰⵅⴻⴷⴷⵉⵎ-ⵉⵙ ⴷⴻⴳ ⵜⴻⴳⵏⴰⵜⵉⵏ ⵏ ⵓⵅⴻⴷⴷⵉⵎ ⴰⵔⴰ 

ⵙ-ⵉⴹⴻⵎⵏⴻⵏ ⵉⵙⴻⵖ ⴰⴽ ⴷ ⵜⴷⴰⵡⵙⴰ ⴰⴽ ⴷ ⵜⴰⵍⵡⵉⵜ ⵜⴰⴼⴻⴽⴽⴰⵏⵜ ⴷ ⵜⴻⴽⵜⴰⵏⵜ. 

 

ⴰⵎⴰⴳⵔⴰⴷ 37 ⵏ ⵓⵏⴰⴹ ⵓⵟⵟⵓⵏ 06-03   

ⵢⴻⵔⵣⴰⵏ ⴰⵏⴳⴰⵍ ⴰⴷⴷⴰ ⴰⵎⴰⵜⵓ ⵏ ⵜⵡⵓⵔⵉ ⵜⴰⵣⴰⵢⴻⵣⵜ, ⵜⴰⵙⵓⵖⴻⵍⵜ. 

ⵜⴰⵎⵔⴻⵙⵜ : ⵜⴰⵡⵓⵔⵉ. 

ⵜⴰⵅⴻⵟⵟⴰⵢⵜ : ⴰⴷⵔⵉⵎ ⴰⵔⴰ ⵉⵅⴻⵍⵍⴻⵚ ⵢⵉⵡⴻⵏ ⴰⵛⴽⵓ ⵉⴳⴰ ⴰⴷⴰⵏⵉⵡ.  

ⴰⵎⴳⵉ ⴰⵣⴰⵢⴻⵣ : ⴰⵅⴻⴷⴷⴰⵎ ⵏ ⵍⵃⵓⴽⵓⵎⴰ.  

ⴰⵎⴻⵙⵏⵉⵍ : ⵉⵎⴷⴻⴱⴱⴻⵕ ⵉⵙⴻⴷⴷⵓⵢⴻⵏ ⴽⵔⴰ.  

ⵙⵏⵉⵍ : ⵏⵀⴻⵕ, ⵙⴻⴷⴷⵓ.  

ⵜⵓⵣⵏⴰ : ⴰⵛⴻⵢⵢⴻⵄ. 

ⴰⵣⴻⵏ : ⵛⴻⵢⵢⴻⵄ. 

ⴰⵎⴰⵣⴰⵏ : ⵉⵎⵛⴻⵢⵢⴻⵄ. 

ⵉⵙⴻⵖ : ⵏⵏⵉⴼ.  

ⴰⵏⵣⴰⵔⴼⵓ : ⴰⵎⴷⴰⵏ ⵉ ⵡⵓⵎⵉ ⵢⴻⵜⵜⵡⴰⴼⴽ ⴰⴷ ⵉⵙⴻⵅⴷⴻⵎ ⵉⵙⵓⴹⴰⴼ, ⴰⴷ ⴷ-ⵢⴻⴳ ⵜⴰⵖⴷⴻⵎⵜ.  

ⴰⵣⴰⵔⴰⴼ : ⵕⵕⴰⵢ ⵢⴻⵜⵜⵡⴰⵟⵟⴼⴻⵏ ⴷⵉ ⵜⴻⵖⴷⴻⵎⵜ.  

 

 

 ⴷⴻⴳ ⵜⵉⵔⵎⵉⵜ-ⵉⴽ ⵉ ⴽ-ⵢⴻⵔⵣⴰⵏ ⴽⴻⵞ ⵙ ⵜⵉⵎⵎⴰⴷ-ⵉⴽ, ⵎⴻⵙⵍⴰⵢ-ⴷ ⴷⴻⴳ ⵜⵙⴻⴷⴷⴰⵕⵜ 

ⵜⴰⵎⴻⵥⵥⵢⴰⵏⵜ ⵖⴻⴼ ⵓⵎⵔⴰⵔⵉ (ⵍⴻⵄⵜⴰⴱ) ⵏ ⵓⵎⴰⵔⴰⵙ ⴷⵉ ⵍⴰⵡⴰⵏ ⵏ ⵓⵅⴻⴷⴷⵉⵎ-ⵉⵙ. 

ⴰⵏⴷⴰ ⵉ ⵣⴻⴷⵖⴻⵖ ?   ⵜⵣⴻⴷⵖⴻⴹ ⴷⵉ ⴼⵕⴰⵏⵙⴰ.  ⵜⵣⴻⴷⵖⴻⴹ ⴷⵉⵀⵉⵏ. 

ⴰⵏⴷⴰ ⴰⵔⴰ ⵙⴳⵓⵏⴼⵓⵖ ?   ⴰⴷ ⵜⴻⵙⴳⵓⵏⴼⵓⴹ ⴷⵉ ⵜⴻⵅⵅⴰⵎⵜ-ⵉⴽ.     ⴰⴷ ⵜⴻⵙⴳⵓⵏⴼⵓⴹ ⴷⵉⵏⵏⴰ. 

ⴰⵏⴷⴰ ⵉ ⴷ-ⵏⵍⵓⵍ ?   ⵜⵍⵓⵍⴻⵎ-ⴷ ⴷⵉ ⵍⴻⵣⵣⴰⵢⴻⵔ.  ⵜⵍⵓⵍⴻⵎ-ⴷ ⴷⴰ. 

ⴰⵏⴷⴰ ⴰⵔⴰ ⵏⵙⵉⴽⴻⵍ ?   ⴰⴷ ⵜⵙⵉⴽⵍⴻⵎ ⵖⴻⵔ ⵓⵀⴰⴳⴳⴰⵕ. 

   ⴰⴷ ⵜⵙⵉⴽⵍⴻⵎ ⵖⴻⵔ ⴷⵉⵀⵉⵏ, ⵖⴻⵔ ⵜⵏⵉⵔⵉ. 

ⴰⵏⴷⴰ ⵉ ⵢⴻⵅⴷⴻⵎ ?   ⵢⴻⵅⴷⴻⵎ ⴷⵉ ⵍⴻⵣⵣⴰⵢⴻⵔ ⵜⴰⵎⴰⵏⴻⵖⵜ. 

   ⵢⴻⵅⴷⴻⵎ ⴷⵉⵏⵏⴰ ⵖⵓⵔ-ⵡⴻⵏ. 

ⴰⵏⴷⴰ ⴰⵔⴰ ⵢⵓⵖⴰⵍ ?   ⴰⴷ ⵢⵓⵖⴰⵍ ⵖⴻⵔ ⵜⴱⴰⵜⵏⴻⵜ. 

   ⴰⴷ ⵢⵓⵖⴰⵍ ⵖⴻⵔ ⴷⵉⵀⵉⵏ, ⵖⴻⵔ ⵢⵉⵛⴰⵡⵉⵢⴻⵏ. 

ⴰⵏⴷⴰ ⵉ ⵜⴻⵖⵔⴰ ?   ⵜⴻⵖⵔⴰ ⴷⵉ ⵜⴻⵙⴷⴰⵡⵉⵜ ⵏ ⴱⴳⴰⵢⴻⵜ. 

   ⵜⴻⵖⵔⴰ ⴷⴰ ⴷⴻⴳ ⵜⴻⵙⴷⴰⵡⵉⵜ-ⵏⵏⴻⵖ. 

ⴰⵏⴷⴰ ⴰⵔⴰ ⵜⴻⴳ ⴰⵙⴰⵔⴰⴳ-ⵉⵙ ?  ⴰⴷ ⵜⴻⴳ ⴰⵙⴰⵔⴰⴳ-ⵉⵙ ⴷⵉ ⴱⵓⵎⴻⵔⴷⴰⵙ. 

   ⴰⴷ ⵜⴻⴳ ⴰⵙⴰⵔⴰⴳ-ⵉⵙ ⴷⵉⵏⵏⴰ ⴷⴻⴳ ⵓⵅⵅⴰⵎ ⵏ ⵢⵉⴷⵍⴻⵙ. 
 

ⴰⵏⵙⴰ ⵉ ⴷ-ⵡⵡⵉⵏ ⵜⵓⵔⴰⴳⵉⵏ-ⵏⵙⴻⵏ ? ⵡⵡⵉ-ⴷ ⵜⵓⵔⴰⴳⵉⵏ-ⵏⵙⴻⵏ ⵙⵉ ⵜⴻⵙⴷⴰⵡⵉⵜ ⵏ ⵜⵉⵣⵉ-ⵡⴻⵣⵣⵓ. 

   ⵡⵡⵉⵏ-ⴷ ⵜⵓⵔⴰⴳⵉⵏ-ⵏⵙⴻⵏ ⵙⵢⵉⵏⵏⴰ. 

ⴰⵏⵙⴰ ⴰⵔⴰ ⵄⴻⴷⴷⵉⵏ ?   ⴰⴷ ⵄⴻⴷⴷⵉⵏ ⴰⴱⵔⵉⴷ ⴰⵎⴻⵇⵇⵔⴰⵏ ⴰⵙⴰⵎⴻⵔ ⴰⵎⴰⵍⵓ. 

   ⴰⴷ ⵄⴻⴷⴷⵉⵏ ⵙⵢⵉⵀⵉⵏ, ⴷⴻⴳ ⵓⴱⵔⵉⴷ-ⵉⵀⵉⵏ ⴰⵎⴻⵇⵇⵔⴰⵏ. 

ⴰⵏⵙⴰ ⵉ ⵣⴻⴳⵔⴻⵏⵜ ?   ⵣⴻⴳⵔⴻⵏⵜ ⵙⵢⴰ ⵖⴻⴼ ⵓⵙⴻⴼⵔⴻⴳ-ⴰ.   

ⴰⵏⵙⴰ ⴰⵔⴰ ⴷ-ⵣⵣⵉⵏⵜ ?   ⴰⴷ ⴷ-ⵣⵣⵉⵏⵜ ⵙⵢⵉⵀⵉⵏ ⵉ ⵜⴻⵎⴷⵉⵏⵜ ⵎⴻⵕⵕⴰ.   
 

ⵖⴻⵔ ⵡⴰⵏⴷⴰ ⵉ ⵜⴻⴷⴷⵉⴹ ?   ⴷⴷⵉⵖ ⵖⴻⵔ ⵢⵉⴳⴻⵔ.  ⴷⴷⵉⵖ ⵖⴻⵔ ⴷⵉⵏⵏⴰ. 

ⵖⴻⵔ ⵡⴰⵏⴷⴰ ⴰⵔⴰ ⵜⴰⵣⵣⵍⴻⵎ ?  ⴰⴷ ⵏⴰⵣⵣⴻⵍ ⵖⴻⵔ ⵓⵏⵔⴰⵔ. ⴰⴷ ⵏⴰⵣⵣⴻⵍ ⵖⴻⵔ ⴷⵉⵀⵉⵏ. 

   ⴰⴷ ⵏⴰⵣⵣⴻⵍ ⵖⴻⵔ ⴷⵉⵏⵏⴰ ⴰⴷ ⵏⵥⴻⵔ ⵜⴰⵔⴱⴰⵄⵜ ⵜⴰⵖⴻⵍⵏⴰⵡⵜ. 
 

ⵖⴻⵔ ⵡⴰⵏⴷⴰ ⵉ ⵜⴻⵔⵔⴰⵎ ?   ⵏⴻⵔⵔⴰ ⵖⴻⵔ ⵓⵅⵅⴰⵎ ⵏ ⵊⴻⴷⴷⵉ ⴷ ⵙⴻⵜⵜⵉ.   ⵏⴻⵔⵔⴰ ⵖⴻⵔ-ⵙⴻⵏ. 

ⵖⴻⵔ ⵡⴰⵏⴷⴰ ⴰⵔⴰ ⵢⴻⵟⵟⴰⵍⴰⵢ ?       ⴰⴷ ⵢⴻⵟⵟⴰⵍⴰⵢ ⵖⴻⵔ ⵡⴰⵔⵔⴰⵛ-ⵉⵀⵉⵏ. ⴰⴷ ⵢⴻⵟⵟⴰⵍⴰⵢ ⵖⴻⵔ ⴷⵉⵀⵉⵏ. 
 

ⴰⵔⵎⵉ ⴷ ⴰⵏⴷⴰ ⵉ ⵜⵣⵓⵖⵔⴻⵎⵜ ⵊⴻⴷⴷⵉ ? ⵏⵣⵓⵖⴻⵔ ⵊⴻⴷⴷⵉ-ⵎ ⴰⵔⵎⵉ ⴷ ⵜⴰⵡⵡⵓⵔⵜ ⵏ ⵟⵟⴱⵉⴱ. 

ⴰⵔⵎⴰ ⴷ ⴰⵏⴷⴰ ⴰⵔⴰ ⴰⵍⵉⵏ ?   ⴰⴷ ⴰⵍⵉⵏ ⴰⵔⵎⴰ ⴷ ⵜⵉⴳⴻⵊⴷⴰ. 

   ⴰⵔⵎⴰ ⴷ ⵜⵉⴳⴻⵊⴷⴰ ⴰⵔⴰ ⴰⵍⵉⵏ. 
 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ ⵜⵔⵉⵔⵉⵜ-

ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

  ⴷⴻⴳ ⵡⴰⵙⵙ ⴰⵙⴻⵎⵎⴰⴹ ⵏ ⵡⵓⵙⵙⴰⵏ ⵏ ⵜⴻⴳⵔⴻⵙⵜ ⵜⴻⵇⵇⵉⵎ ⵊⴻⴷⴷⵉⴳⴰ ⴰⴽⴽⴻⵏ ⵜⵓⵖ ⵜⴰⵏⵓⵎⵉ ⵖⴻⴼ 

ⵔⵔⵉⴼ ⵏ ⵓⴱⵔⵉⴷ ⵜⴻⵜⵜⵏⴰⵍ ⴰⵛⴻⵞⵞⵓⵢ ⵏ ⵓⵎⵛⵉⵛ ⵉ ⵢⴻⵜⵜⵏⴰⴷⵉⵏ ⵖⴻⴼ ⵓⵥⵖⴰⵍ ⴳⴰⵔ ⵢⵉⵇⴻⵊⵊⴰⵔⴻⵏ-ⵉⵙ ⵣⴷⴰⵜ 

ⵏ ⵢⵉⵖⵔⴻⵎ ⵉ ⵢⴻⵍⵍⴰⵏ ⴷ ⴰⵢⵍⴰ-ⵙ ⴷⴰⵛⵓ ⵓⵔ ⵜ-ⵜⴽⴻⵞⵞⴻⵎ ⴰⵔⴰ ⴰⵏⴰⴳⴰⵔ ⴷⴻⴳ ⵢⵉⴹ ⴰⵏⴷⴰ ⴰⵔⴰ ⵜⴰⴼ 

ⵜⵉⵅⴻⴷⴷⴰⵎⵉⵏ-ⵉⵙ ⵉ ⵉⵙⴻⵃⴱⵉⴱⵉⵔⴻⵏ ⴼⴻⵍⵍ-ⴰⵙ ⵀⴻⴳⴳⴰⵏⵜ-ⴰⵙ-ⵉⴷ ⵜⵉⵔⴻⵎⵜ-ⵉⵙ ⵙⴻⵏⴷ ⴰⴷ ⵜⴳⴻⵏ ⴰⴷ 

ⵜⴻⵙⴳⵓⵏⴼⵓ. 

 

 ⵙⵏⴰⵜ ⵏ ⵜⵎⴻⵔⵡⵉⵏ ⵙⴻⴳⵎⵉ ⵊⴻⴷⴷⵉⴳⴰ ⵜⴻⵜⵜⴻⴼⴼⴻⵖ ⵖⴻⵔ ⵓⵣⵏⵉⵇ ⴰⵏⴷⴰ ⵜⴻⵜⵜⵖⵉⵎⴰ ⴷⴷⵉⵎⴰ ⴷⴻⴳ 

ⵢⵉⵡⴻⵏ ⵏ ⵓⵎⴽⴰⵏ, ⵏⴻⵜⵜⴰⵜ ⵉ ⵢⴻⵍⵍⴰⵏ ⵜⴻⵜⵜⵉⴷⵉⵔ ⴷⴻⴳ ⵜⴱⵓⵖⴻⵔⵜ ⴷⴻⴳ ⵓⵅⵅⴰⵎ-ⵉⵙ ⴰⵎⴻⵙⴱⴰⵖⵓⵔ ⴷ ⵎⵎⵉ-

ⵙ ⵉ ⵖⴻⴼ ⴰⵙⵉⵔⴻⵎ-ⵉⵙ ⵎⴻⵕⵕⴰ ⵢⴻⵣⵣⵉ ⵖⵓⵔ-ⵙ, ⴷⴰⵖ ⵓⵔ ⵄⴻⴷⴷⴰⵏ ⴰⵔⴰ ⵎⵔⴰⵡ ⴷ ⵙⵉⵏ ⵏ 

ⵢⵉⵙⴻⴳⴳⴰⵙⴻⵏ ⵎⵉ ⵜⴻⵙⵕⵓⵃ ⴰⵔⴳⴰⵣ-ⵉⵙ ⴷⴻⴳ ⵜⴻⴷⵢⴰⵏⵜ ⵇⴻⵔⵔⵉⵃⴻⵏ. 

  

 

 

 

 

3.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⵜⴰⵢⴻⵎⵎⴰⵜ ⵜⴻⵜⵜⵕⴰⵊⵓ ⵎⵎⵉ-ⵙ 

3. ⴰⵙⵓⴳⴻⵜ ⵏ ⵜⵎⴻⵥⵔⵉⵡⵜ ⵏ ⵜⵉⵍⵉⵥⵔⵉ 

 ⵉⵍⵓⵍ ⴷ ⴰⵇⵛⵉⵛ ⵢⴻⵜⵜⵡⴰⵙⴱⵓⵔⴻⴼ, ⵉⵙⵄⴻⴷⴷⴰⵢ ⵎⴻⵕⵕⴰ ⵍⴻⵡⵇⴰⵜ-ⵉⵙ ⴷⴻⴳ ⵜⵎⴻⵥⵔⵉⵡⵜ ⵏ 

ⵜⵉⵍⵉⵥⵔⵉ ⴷⴻⴳ ⵡⴰⵢⴻⵏ ⴰⴽⴽ ⵉ ⴷ-ⵙⵄⴻⴷⴷⴰⵢⴻⵏ ⵙⴻⴳ ⵢⵉⵙⵓⵔⴰ ⵏ ⵓⵅⴰⵢⴻⵍ ⴰⴽ ⴷ ⵢⵉⵎⴰⵣⵔⴰⵔⴻⵏ 

ⵉⵙⵓⴳⴰⴷⴻⵏ ⴰⵔⵎⵉ ⵢⴻⵇⵇⴻⵍ ⵓⵔ ⵢⴻⵣⵎⵉⵔ ⴰⴷ ⵉⵡⴻⵅⵅⴻⵔ ⴼⴻⵍⵍ-ⴰⵙⴻⵏ, ⵟⵟⴱⵉⵄⴰ-ⵙ ⵜⵓⵖⴰⵍ ⵜⴻⴷⴷⴰ ⴷ 

ⵜⵉⵏ ⵏ ⵢⵉⵙⴻⴳⴱⴰⵔⴻⵏ ⴰⵔⵎⵉ ⵢⵓⵖⴰⵍ ⵇⴻⵙⵙⵉⵃ ⵓⵎⵄⴰⵎⴰⵍ-ⵉⵙ, ⵉⵙⴻⵅⴷⴰⵎ ⴰⴷⴻⴱⴱⵓⵣ ⴷⴻⴳ ⵜⵉⴽⵍⵉ-ⵙ, 

ⵕⵓⵃ ⴰⴽⴽⴰ ⵎⴰ ⴷ-ⵉⵎⴻⵙⵍⴰⵢ, ⵢⴻⵜⵜⵕⵓⵃ ⵙ ⵡⴰⵟⴰⵙ ⵡⴰⵍⵍⴰⵖ-ⵉⵙ, ⵉⵡⴻⵅⵅⴻⵔ ⵖⴻⴼ ⵢⵉⵎⴷⵓⴽⴰⵍ-ⵉⵙ ⴰⴽ 

ⴷ ⵜⵓⵣⵣⵢⴰ-ⵙ, ⵢⴻⵎⵎⴰ-ⵙ ⵉ ⵢⴻⵃⵏⵉⵏⴻⵏ ⴼⴻⵍⵍ-ⴰⵙ ⵓⵔ ⵜⵡⴰⵍⴰ ⴽⵔⴰ. 

 

 ⵢⵉⵡⴻⵜ ⵏ ⵜⵏⴻⵣⵣⵉⵜ ⵜⵄⴻⴷⴷⴰ ⵜⵢⴻⵎⵎⴰⵜ ⵖⴻⵔ ⵜⴻⵅⵅⴰⵎⵜ ⵏ ⵢⵉⵍⵓⵍ ⴰⴽⴽⴻⵏ ⴰⴷ ⵜ-ⵉⴷ-ⵜⴻⵙⴽⴻⵔ, ⵓⵔ ⵜ-

ⵜⵓⴼⵉ ⴰⵔⴰ, ⵜⵓⴼⴰ ⵢⵉⵡⴻⵜ ⵏ ⵜⴽⴰⵔⴹⴰ ⵉ ⴷ-ⵢⴻⵇⵇⴰⵔⴻⵏ : “ⵢⴻⵎⵎⴰ, ⴷⴷⵔⴻⵖ ⴷⴻⴳ ⵜⴻⵎⵥⵉ-ⵡ ⴷⴻⴳ ⵜⵍⴻⵍⵍⵉ 

ⵀⵔⴰⵡⴻⵏ, ⵥⴻⵔⵔⴻⵖ ⴰⵢⴻⵏ ⴱⵖⵉⵖ, ⵅⴻⴷⴷⵎⴻⵖ ⴰⵢⴻⵏ ⴱⵖⵉⵖ ⵖⴻⴼ ⵡⴰⴽⴽⴻⵏ ⵜⵜⵡⴰⵍⵉⵖ ⵖⴻⴼ ⵡⴰⴽⴽⴻⵏ ⵢⵉ-

ⵉⵀⵡⴰ. ⵜⵜⵇⴻⵍⵍⵉⴱⴻⵖ, ⵓⵔ ⵙⴰⵡⴰⴹⴻⵖ ⴰⵔⴰ, ⴷⴻⴳ ⵓⵅⴰⵢⴻⵍ ⵏ ⵢⵉⵙⵓⵔⴰ ⵖⴻⴼ ⵡⵓⵍ-ⵉⵡ ⴰⵃⵏⵉⵏ ⵙⵢⴻⵏ ⴰⴷ ⵢⵉ-

ⴷ-ⵜⵇⴰⴱⴻⵍ ⵜⵉⴷⴻⵜ ⵓⵔ ⵏⴻⵙⵄⵉ ⴰⵙⵙⴰⵖ ⴰⴽⵢⴰ ⴷ ⵡⴰⵢⴻⵏ ⵢⴻⵍⵍⴰⵏ ⴷⴻⴳ ⵓⴳⴷⵉⵍ; ⴽⴻⵞⵞⵎⴻⵖ ⴷⴻⴳ 

ⵢⵉⵎⴰⵣⵔⴰⵔⴻⵏ ⵉⵙⵓⴳⴰⴷⴻⵏ ⴰⴽⴽⴻⵏ ⴰⴷ ⵉⵙⵙⵉⵏⴻⵖ ⵜⴰⵥⵓⵔⵉ ⵏ ⵜⵎⴻⵏⵖⵉⵡⵜ ⴰⴷ ⵃⴰⵕⴱⴻⵖ ⵢⴻⵙ-ⵙ ⴰⵢⴻⵏ ⵉ 

ⵢⵉ-ⵛⴻⵖⴱⴻⵏ ⵙⵢⴻⵏ ⵜⵉⵔⵉⵔⵉⵜ ⵜⴻⵜⵜⵉⵍⵉ-ⴷ ⵙⴻⴳ ⵜⴻⵍⵇⴻⵢ-ⵉⵡ ⵜⴻⵜⵜⵡⴻⵍⵍⵉⵀ-ⵉⵢⵉ ⴰⴽⴽⴻⵏ ⴰⴷ ⴷ-ⴹⴻⵇⵇⵔⴻⵖ 

ⵉⵎⴰⵏ-ⵉⵡ ⵙ ⵓⴼⴻⵍⵍⴰ ⵏ ⵍⴻⴱⵏⵉ ⴰⴷ ⵖⵍⵉⵖ ⵖⴻⴼ ⵍⵇⴰⵄⴰ ⵏ ⵓⴼⵔⴰⴳ ⴰⴽⴽⴻⵏ ⴰⴷ ⵓⵖⴰⵍⴻⵖ ⴷ ⴰⵊⴰⵄⴷⵉⵡ ⵎⵉ ⴰⵔⴰ 

ⵎⴻⴽⵏⴻⵖ ⵍⵇⴰⵄⴰ ⵏⴻⵖ ⴰⴷ ⴵⴵⴻⵖ ⵜⵓⴷⴻⵔⵜ ⵖⴻⴼ ⵡⴰⵢⴰ ⴰⴷ ⵎⴻⵏⵄⴻⵖ ⴰⴽⵉⵏ ⵙⴻⴳ ⴱⴻⵔⴱⴻⵔⵔⴰⴽ ⴰⴽ ⴷ ⵡⴰⵢⴻⵏ 

ⵉ ⵢⵉ-ⵛⴻⵖⴱⴻⵏ. 

 

 ⵜⴻⴼⴼⴻⵖ ⵜⵢⴻⵎⵎⴰⵜ ⵙⴻⴳ ⵓⵅⵅⴰⵎ ⵙⴻⴳⵎⵉ ⵜⴻⵖⵍⵉ ⵜⴽⴰⵔⴹⴰ ⵙⴻⴳ ⵓⴼⵓⵙ-ⵉⵙ, ⵜⴻⵇⵇⵉⵎ ⵖⴻⴼ 

ⵔⵔⵉⴼ ⵏ ⵓⴱⵔⵉⴷ, ⵜⴻⵏⵏⴰ : “ⵓⵔ ⵜⵜⵇⴻⵍⵍⵉⴱⴻⵖ ⴰⵔⴰ ⵖⴻⴼ ⵎⵎⵉ ⴷⴻⴳ ⵓⴼⵔⴰⴳ, ⴰⴷ ⵇⵇⵉⵎⴻⵖ ⴷⴻⴳ ⵓⵎⴽⴰⵏ-

ⴰ ⴰⵔⵎⴰ ⵢⴻⵇⵇⴻⵍ-ⴷ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.62. 

ⵜⴰⴳⵔⴻⵙⵜ : ⵛⵛⴻⵜⵡⴰ.   ⵉⵖⵔⴻⵎ : ⵜⴰⵎⴻⵣⴷⵓⵖⵜ ⵎⴻⵇⵇⵔⴻⵏ ⵉ ⵡⵓⵎⵉ ⴷ-ⵣⵣⵉⵏ ⵉⵖⵓⵍⴰⴷ.  

ⵜⵉⴱⵓⵖⴻⵔⵜ : ⵜⵉⵎⴻⵕⴽⴰⵏⵜⵉⵜ  ⴰⵎⴻⵙⴱⴰⵖⵓⵔ : ⴰⵎⴻⵕⴽⴰⵏⵜⵉ. 

ⴰⵎⴰⵣⵔⴰⵔ : ⴰⵙⴰⵔⵓ ⵢⴻⴱⴹⴰⵏ ⵖⴻⴼ ⵡⴰⵟⴰⵙ ⵏ ⵢⵉⵃⵔⵉⵛⴻⵏ.  

ⴰⵙⴻⴳⴱⴰⵔ : ⴰⵎⴷⴰⵏ ⵉ ⵢⴻⵜⵜⵓⵔⴰⵔⴻⵏ ⴷⴻⴳ ⵓⵙⴰⵔⵓ.  ⴰⴳⴷⵉⵍ : ⵜⴰⵊⵓⵎⵎⴰ ⵉ ⵖⴻⴼ ⵉ ⵏⴻⵜⵜⵡⴰⵍⵉ ⴰⵙⴰⵔⵓ.  

   

- ⴰⵎⴻⴽ ⵉ ⵜⴻⵍⵍⴰ ⵊⴻⴷⴷⵉⴳⴰ ⵜⴻⵜⵜⵉⴷⵉⵔ ⴷⵉ ⵜⴻⵖⵣⵉ ⵏ ⵙⵏⴰⵜ ⵏ ⵜⵎⴻⵔⵡⵉⵏ ⵏ ⵢⵉⵙⴻⴳⴳⴰⵙⴻⵏ ? 

- ⴰⵏⴷⴰ ⵉ ⵢⴻⵍⵍⴰ ⵢⵉⵍⵓⵍ ⵢⴻⵙⵄⴻⴷⴷⴰⵢ ⵍⵡⴻⵇⵜ-ⵉⵙ ? ⴷ ⴰⵛⵓ ⵉ ⴷ ⴰⵏⴰⵍⴽⴰⵎ ⵏ ⵡⴰⵏⴻⵛⵜ-ⵏⵏⵉ ? 

- ⵉⵍⵓⵍ ⵢⴻⴵⴵⴰ-ⴷ ⵜⴰⴽⴰⵔⴹⴰ ⵖⴻⴼ ⵓⵙⵉⵔⴰ-ⵙ, ⴷ ⴰⵛⵓ-ⵜ ⵓⴳⴱⵓⵔ-ⵉⵙ ? 

- ⴰⵎⴻⴽ ⵉ ⴷ-ⵜⴻⵍⵍⴰ ⵜⴰⴳⴳⴰⵔⴰ ⵏ ⵢⵉⵍⵓⵍ ?  

 

- ⴰⵏⴷⴰ ⵉ ⵜⴻⵍⵍⴰ ⵜⴻⵙⵄⴻⴷⴷⴰⵢ ⵊⴻⴷⴷⵉⴳⴰ ⴰⵙⵙ-ⵉⵙ ? 

- ⴰⵢⵖⴻⵔ ⵊⴻⴷⴷⵉⴳⴰ ⵜⵇⴻⴱⴱⴻⵍ ⵎⴻⵕⵕⴰ ⴰⵢⴻⵏ ⵉ ⵙ-ⵉⴷ-ⵉⵙⵓⵜⵓⵔ ⵎⵎⵉ-ⵙ ? 

- ⴰⵏⵡⴰ ⵚⵚⴻⵏⴼ ⵏ ⵢⵉⵙⵓⵔⴰ ⵉ ⵢⴻⵍⵍⴰ ⵉⵥⵥⴰⵔ ⵢⵉⵍⵓⵍ ? 

- ⴰⵢⵖⴻⵔ ⵉ ⵢⴻⵍⵍⴰ ⵢⵉⵍⵓⵍ ⵉⴼⴻⵔⵔⵓ ⵎⴻⵕⵕⴰ ⴰⵢⴻⵏ ⵢⴻⴱⵖⴰ ⵙ ⵜⴰⵔⵔⴰⵢⵜ-ⵉⵙ ? 

- ⴰⵛⵉⵎⵉ ⵜⴰⵢⴻⵎⵎⴰⵜ ⵜⴻⵟⵟⴻⴼ ⴷⴻⴳ ⵡⴰⵡⴰⵍ ⵓⵔ ⵜⴻⵜⵜⵏⴰⴷⵉ ⴰⵔⴰ ⵖⴻⴼ ⵎⵎⵉ-ⵙ ⴷⴻⴳ ⵓⴼⵔⴰⴳ ? 

 

 ⴰⵙⴻⵅⴷⴻⵎ ⵏ ⵢⵉⵔⵎⵓⴷⴻⵏ ⵏ ⵜⴻⵍⵖⵓⵜ 

 “ⵢⴻⵜⵜⵄⴰⵡⴰⵏ ⵓⵙⴻⵅⴷⴻⵎ ⵏ ⵢⵉⵔⵎⵓⴷⴻⵏ ⵏ ⵜⴻⵍⵖⵓⵜ ⵙ ⵓⵎⴰⵜⴰ ⵙ ⵡⴰⵏⴻⵛⵜ-ⴰ :  

- ⵜⴻⵜⵜⴰⵔⵔⴰ-ⴷ ⵖⴻⴼ ⵡⴰⵢⴻⵏ ⵓⵃⵡⴰⴵⴻⵏ ⵉⵖⵔⵉⵎⴻⵏ ⴷⴻⴳ ⵜⴻⴳⵏⴰⵜⵉⵏ ⵏ ⵜⴻⵍⵖⵓⵜ, ⵏ ⵢⵉⴷⵍⴻⵙ, ⵏ ⵓⵙⴻⴳⵎⵉ, ⵏ 

ⵓⵎⴻⵔⵔⴻⵃ, ⵏ ⵜⵎⵓⵙⵙⵏⵉⵡⵉⵏ ⵜⵓⵙⵙⵏⴰⵏⵉⵏ ⴰⴽ ⴷ ⵜⵎⴻⵊⵍⴰⵏⵉⵏ. 

- ⴰⵙⵏⴻⵔⵏⵉ ⵏ ⵢⵉⵎⴻⵏⵣⴰⵢⴻⵏ ⵏ ⵓⵏⴰⴳⵔⴰⵡ ⴰⴳⴷⵓⴷⴰⵏ ⴰⴽ ⴷ ⵡⴰⵣⴰⵍⴻⵏ ⵉⵎⴰⴳⴷⴰⵢⴻⵏ ⴰⴽ ⴷ ⵢⵉⵣⴻⵔⴼⴰⵏ ⵏ ⵓⵎⴷⴰⵏ, 

ⴷ ⵓⵡⴻⵅⵅⴻⵔ ⵖⴻⴼ ⵜⴻⴽⵔⵉⴹⵜ ⴰⴽ ⴷ ⵜⵖⵓⵥⴻⵔⵜ. 

- ⴰⵙⵏⴻⵔⵏⵉ ⵏ ⵢⵉⵎⴰⵏ ⵏ ⵜⵖⴻⵔⵎⵉ ⴰⴽ ⴷ ⵢⵉⴷⵍⴻⵙ ⵏ ⵓⵎⴻⵙⵍⴰⵢ. 

- ⴰⵙⵏⴻⵔⵏⵉ ⵏ ⵢⵉⴷⵍⴻⵙ ⴰⵖⴻⵍⵏⴰⵡ ⴰⴽ ⴷ ⵓⵙⴼⴻⴵⴵⴻⴵ-ⵉⵙ, ⵙ ⵓⵇⴰⴷⴻⵔ ⵏ ⵜⵓⵜⵍⴰⵢⵉⵏ ⵢⴻⵎⴳⴰⵔⴰⴷⴻⵏ ⴰⴽ ⴷ 

ⵓⴷⴻⵍⵙⴰⵏ ⵢⴻⵍⵍⴰⵏ ⴷⴻⴳ ⵜⵎⴻⵜⵜⵉ ⵜⴰⵣⵣⴰⵢⵔⵉⵜ. 

- ⴰⵜⵜⵉⴽⴽⵉ ⴷⴻⴳ ⵓⵎⴻⵙⵍⴰⵢ ⴳⴰⵔ ⵢⵉⴷⴻⵍⵙⴰⵏ ⵏ ⵓⵎⴰⴹⴰⵍ ⵉⴱⴻⴷⴷⴻⵏ ⵖⴻⴼ ⵢⵉⵎⴻⵏⵣⴰⵢⴻⵏ ⵏ ⵓⵙⵏⴻⴳⵎⵓ ⴰⴽ ⴷ 

ⵜⴳⴰⴷⴰ ⴰⴽ ⴷ ⵜⴰⵍⵡⵉⵜ.”   

ⴰⵎⴰⴳⵔⴰⴷ 05 ⴷⴻⴳ ⵓⵏⴳⴰⵍ ⵏ ⵜⴻⵍⵖⵓⵜ, ⵜⴰⵙⵓⵖⴻⵍⵜ.  

  

ⴰⵔⵎⵓⴷ : ⴰⵢⴻⵏ ⴰⴽⴽ ⵉ ⵢⴻⵜⵜⵡⴰⵅⴷⴰⵎⴻⵏ.   ⵜⴰⵍⵖⵓⵜ : ⵜⵉⴼⴽⵉⵏ ⵏ ⵢⵉⵙⴰⵍⴻⵏ.  

ⴰⵖⴰⵥⴰⵔ : ⴰⴳⵔⴰⵡ ⵏ ⵡⴰⵢⴻⵏ ⵉ ⴷ-ⵢⴻⴼⴼⵖⴻⵏ ⵙⴻⴳ ⵢⵉⵡⴻⵏ ⵏ ⵓⵥⴰⵔ.  

ⵜⵉⵖⵓⵥⴻⵔⵜ : ⵜⴰⵏⴰⴽⵜⵉ ⵉ ⵉⵙⴻⵎⵢⵉⴼⴻⵏ ⵉⵎⴷⴰⵏⴻⵏ ⵉⵍⵎⴻⵏⴷ ⵏ ⵓⵥⴰⵔ-ⵏⵙⴻⵏ.  

ⴰⵎⵖⴰⵥⴰⵔ : ⵡⵉⵏ ⵉ ⵢⴻⵇⵇⴰⵔⴻⵏ ⴷ ⴰⵥⴰⵔ-ⵉⵡ ⴽⴰⵏ ⵉ ⵢⴻⵍⵀⴰⵏ, ⵉ ⵢⴻⵜⵜⵉⵍⵉⵏ ⵎⴳⴰⵍ ⵡⵉⵢⴰⴹ.  

ⴰⴳⴷⵓⴷⴰⵏ : ⵢⴻⵔⵣⴰⵏ ⵜⴰⴳⴷⵓⴷⴰ.  ⵜⵓⴳⴷⵓⵜ : ⴰⴷⴷⴰⴷ ⵎⵉ ⴰⵔⴰ ⵢⵉⵍⵉ ⴷ ⴰⵖⵔⴻⴼ ⵉ ⵉⵃⴻⴽⵎⴻⵏ.  

ⴰⵎⴰⴳⴷⴰⵢ : ⵢⴻⵔⵣⴰⵏ ⵜⵓⴳⴷⵓⵜ.  ⵜⵉⵖⴻⵔⵎⵉ : ⵜⴰⵖⵔⴰ ⵏ ⵓⵖⵔⵉⵎ, ⵜⵉⵍⵉⵏ ⴷ ⴰⵖⵔⵉⵎ ⵏ ⴽⵔⴰ ⵏ ⵜⵎⵓⵔⵜ.  

ⴰⵎⴻⵏⵣⴰⵢ : ⵜⴰⵔⵔⴰⵢⵜ ⵖⴻⴼ ⵡⴰⵛⵓ ⵉⴱⴻⴷⴷ ⴽⵔⴰ.  

 

 ⴰⴳⵓⵊⵉⵍ ⵏ ⵜⵉⴷⴻⵜ 

ⴰⴳⵓⵊⵉⵍ ⵎⴰⵞⵞⵉ ⴷ ⵡⵉⵏ ⵉⵙⵕⵓⵃⴻⵏ ⵉⵎⴰⵡⵍⴰⵏ-ⵉⵙ ⵙⵉ   

       ⵍⵀⴻⵎ ⵏ ⵜⵓⴷⴻⵔⵜ ⴵⴵⴰⵏ-ⵜ-ⵉⴷ ⵍⴰ ⵉⵜⵜⴻⵎⵔⴰⵔⵉ 

ⵢⵓⴼⴰ ⴷⵉ ⴷⴷⵓⵏⵉⵜ ⵜⴰⵎⵓⵙⵙⵏⵉ ⵉ ⵙ-ⵉⴷ-ⴼⴽⴰⵏ   

       ⴷⴰⵖ ⴰⵙⴻⴳⵎⵉ-ⵙ ⵢⴻⵍⵀⴰⵏ ⵉⵎⵉⵔ-ⵏⵏⵉ, ⴷ ⴰⵎⴱⴻⴷⴷⴻⵍ 

ⴷⴰⵛⵓ ⴰⴳⵓⵊⵉⵍ ⴷ ⵡⵉⵏ ⴰⴽⴽⴻⵏ ⴰⵔⴰ ⵜⴰⴼⴻⴹ ⵢⴻⵙⵄⴰ  

       ⵜⴰⵢⴻⵎⵎⴰⵜ ⵜⴻⴵⴵⴰ-ⵜ ⴰⴽ ⴷ ⵓⴱⴰⴱⴰⵜ ⴷⴷⵉⵎⴰ ⵢⴻⵛⵖⴻⵍ. 

 

  ⴰⵎⴻⴷⵢⴰⵣ ⴰⵃⵎⴻⴷ ⵛⴰⵡⵇⵉ, ⵜⴰⵙⵓⵖⴻⵍⵜ. 

 

  

 ⵉⵏⴰⵍⴽⴰⵎⴻⵏ ⵏ ⵜⵎⴻⵥⵔⵉⵡⵜ ⵏ ⵜⵉⵍⵉⵥⵔⵉ ⵣⴻⵎⵔⴻⵏ ⴰⴷ ⵉⵍⵉⵏ ⴷ ⵍⵄⴰⵍⵉ-ⵜⴻⵏ ⵏⴻⵖ ⴷⵉⵔⵉ-ⵜⴻⵏ, ⵉⵏⵉ-ⴷ 

ⴽⵔⴰ ⵙⴻⴳ-ⵙⴻⵏ ⴷⴻⴳ ⵜⵙⴻⴷⴷⴰⵕⵜ ⵜⴰⵎⴻⵥⵥⵢⴰⵏⵜ.  

ⴰⵛⵃⴰⵍ ⵏ ⴷⴷⴻⵔⵢⴰ ⵉ ⵜⴻⵙⵄⵉⴹ ?    

 ⵙⵄⵉⵖ ⵙⵉⵏ ⵏ ⵡⴰⵔⵔⴰⵛ. 

ⴰⵛⵃⴰⵍ ⵉ ⵜⴻⴱⵖⵉⴹ ⴰⴷ ⴷ-ⵜⴻⵔⵏⵓⴹ ?   

 ⴱⵖⵉⵖ ⴰⴷ ⴷ-ⵔⵏⵓⵖ ⴰⵇⵛⵉⵛ ⴷ ⵜⴻⵇⵛⵉⵛⵜ. 

ⴰⵛⵃⴰⵍ ⵏ ⴷⴷⴻⵔⵢⴰ ⴰⵔⴰ ⴷ-ⵜⴰⵔⵡⴻⴹ ?   

 ⴰⴷ ⴷ-ⴰⵔⵡⴻⵖ ⴽⵓⵥ ⵏ ⴷⴷⴻⵔⵢⴰ. 

ⴰⵛⵃⴰⵍ ⴰⵢⴰ ⵙⴻⴳⵎⵉ ⵉ ⴷ-ⵜⵔⴻⵡⵍⴻⴹ ?   

 ⵙⴹⵉⵙ ⵏ ⵡⵓⵙⵙⴰⵏ ⴰⵢⴰ ⵙⴻⴳⵎⵉ ⵉ ⴷ-ⵔⴻⵡⵍⴻⵖ. 

ⴰⵛⵃⴰⵍ ⴰⵢⴰ ⵙⴻⴳⵎⵉ ⵉ ⴷ-ⵜⴻⵇⵇⵍⴻⴹ ⵙⴻⴳ ⵢⵉⵏⵉⴳ ? 

 ⴽⵔⴰⴹ ⵏ ⵡⴰⵢⵢⵓⵔⴻⵏ ⵙⴻⴳⵎⵉ ⵉ ⴷ-ⵇⵇⵍⴻⵖ ⵙⴻⴳ ⵢⵉⵏⵉⴳ. 

ⴰⵛⵃⴰⵍ ⵉ ⵜⴻⵙⵄⴻⴷⴷⴰⴹ ⴰⴽⴽⴻⵏ ⵜⵕⵓⵃⴻⴹ ?  

 ⵙⵄⴻⴷⴷⴰⵖ ⵉⵎⴰⵍⴰⵙ ⴰⴽⴽⴻⵏ ⵕⵓⵃⴻⵖ. 

ⴰⵛⵃⴰⵍ ⴰⵔⴰ ⵜⴻⵇⵇⵉⵎⴻⴹ ⴰⴽⴽⴻⵏ ⴰⴷ ⵜⵓⵖⴰⵍⴻⴹ.  

 ⴰⴷ ⵇⵇⵉⵎⴻⵖ ⴰⵙⴻⴳⴳⴰⵙ ⴰⴽⴽⴻⵏ ⴰⴷ ⵓⵖⴰⵍⴻⵖ. 

ⴰⵛⵃⴰⵍ ⵜⴰⵎⴻⵔⵜ (ⵙⵙⴰⵄⴰ) ?    

 ⴰⵜⵜⴰⵏ ⴷ ⵜⵉⵙ ⵙⴻⵎⵎⵓⵙ ⵏ ⵜⵎⴻⴷⴷⵉⵜ. 

ⵙ ⵡⴰⵛⵃⴰⵍ ⵉ ⴷ-ⵜⵓⵖⴻⴹ ⵜⴰⴽⴻⵕⵕⵓⵙⵜ-ⴰ ? 

 ⵓⵖⴻⵖ-ⵜⵜ-ⵉⴷ ⵙ 150 ⵏ ⵢⵉⵎⴻⵍⵢⴰⵏ. 

ⴰⵔⵎⴰ ⴷ ⴰⵛⵃⴰⵍ ⵉ ⵜⵣⴻⵎⵔⴻⴹ ⴰⴷ ⵙ-ⵜⴻⴼⴽⴻⴹ ⵉ ⵓⵅⵅⴰⵎ-ⴰ ? 

 ⵣⴻⵎⵔⴻⵖ ⴰⴷ ⵙ-ⴼⴽⴻⵖ ⴰⵔⵎⴰ ⴷ ⴰⵎⴻⵍⵢⴰⵕ ⵉ ⵓⵅⵅⴰⵎ-ⴰ. 

ⵖⴻⵔ ⵡⴰⵛⵃⴰⵍ ⵉ ⵢⴻⵡⵡⴻⴹ ⴷⴻⴳ ⵍⴻⵃⵙⴰⴱ ⵏ ⵢⵉⵅⴼⴰⵡⴻⵏ ? 

  ⵢⴻⵡⵡⴻⴹ ⵖⴻⵔ 150 ⵏ ⵢⵉⵅⴼⴰⵡⴻⵏ. 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ ⵜⵔⵉⵔⵉⵜ-

ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 ⵏⴻⴽ ⵜⵜⴻⴷⴷⵓⵖ ⵖⴻⵔ ⵢⵉⵡⴻⵏ ⵏ ⵓⴱⵕⴰⵃ ⵏ ⵉⵏⵜⴻⵔⵏⴻⵜ, ⵢⴻⵍⵍⴰ ⵢⵉⵡⴻⵏ ⵏ ⵢⵉⵍⴻⵎⵥⵉ ⵉⵀⵓⵙⴽⵉ ⵉⵎⴻⵙⵍⴰⵢ-

ⵉⵢⵉ-ⴷ ⵖⴻⵔ ⵓⵎⴻⵥⵥⵓⵖ ⵙ ⵚⵚⵓⵜ ⵉ ⴷ-ⵉⵊⴻⴱⴷⴻⵏ : “ⵉⵢⵢⴰⵖ ⴰ ⵄⴻⵎⵎⵉ, ⴰⵏⵙⵓⴼ ⵢⴻⵙ-ⴽ ⴷⴻⴳ ⵓⵎⴰⴹⴰⵍ ⵏ 

ⵜⴻⵍⵖⴰ, ⴰⵎⴰⴹⴰⵍ ⴰⵏⴷⴰ ⵜⵜⴻⵎⵙⴰⵡⴰⵍⴻⵏ ⵢⴻⵙ-ⵙ ⵜⵉⵎⴰⴹ ⵏ ⵢⵉⵎⴻⵍⵢⴰⵏ ⵏ ⵢⵉⵎⴷⴰⵏⴻⵏ ⵎⴻⴱⵍⴰ ⵜⴰⵙⵓⵔⴻⴳⵜ ⵏ 

ⵓⵙⵉⴽⴻⵍ ⵙ ⵜⴰⵣⵣⵍⴰ ⵎⴻⵇⵇⵔⴻⵏ, ⴰⵎⴰⴹⴰⵍ ⵎⴳⴰⴷⴰⵏ ⴷⴻⴳ-ⵙ ⵢⵉⵎⴰⵜⵜⴰⵔⴻⵏ ⵏ ⵜⵎⵓⵙⵙⵏⵉ ⴷⴻⴳ ⵜⵉⵡⵉⵏ ⵏ 

ⵜⴻⵍⵖⵓⵜ, ⵜⵜⴰⵟⵟⴰⴼⴻⵏ-ⵜⵜ-ⵉⴷ ⵎⴻⵍⵎⵉ ⵉ ⴱⵖⴰⵏ, ⵜⵜⴰⵣⵏⴻⵏ-ⵜⵜ ⵉ ⵡⵉⴷ ⴱⵖⴰⵏ, ⴷ ⴰⵎⴰⴹⴰⵍ ⵏⴻⵜⵜⴰⴼ ⴷⴻⴳ-ⵙ 

ⵜⵉⵔⵉⵔⵉⵢⵉⵏ ⵢⴻⵙⵄⴰⵏ ⴰⵣⴰⵍ ⵉ ⵢⵉⵙⴻⵇⵙⵉⵢⴻⵏ, ⴰⵏⴻⵛⵜ ⵏⴻⴱⵖⵓ ⵏⴻⵇⵇⵉⵎ, ⵙ ⵙⵙⵓⵎⴰ ⵜⴰⵏⵣⴰⵎⵓⵍⵜ.  

  

 ⵜⵜⴻⴷⴷⵓⵖ ⴷⵉ ⵜⵀⵓⵔⴰ ⵏ ⵓⴱⵕⴰⵃ, ⵡⴰⵍⴰⵖ ⴰⵇⵛⵉⵛ ⵓⵔ ⵉⵄⴻⴷⴷⴰ ⴰⵔⴰ ⵎⵔⴰⵡ ⵏ ⵢⵉⵙⴻⴳⴳⴰⵙⴻⵏ ⴷⴻⴳ 

ⵍⴻⵄⵎⴻⵔ-ⵉⵙ ⵉⵕⵓⵃ ⵡⴰⵍⵍⴰⵖ-ⵉⵙ ⴷⴻⴳ ⵢⵉⵡⴻⵏ ⵏ ⵡⵓⵔⴰⵔ ⴰⵏⴷⴰ ⵎⵎⵓⵜⴻⵏⵜ ⵜⵎⴻⵔⵡⵉⵏ ⵏ ⵢⵉⵎⴷⴰⵏⴻⵏ ⵙ 

ⵢⵉⵎⵔⵉⴳⴻⵏ ⵢⴻⵎⴳⴰⵔⴰⴷⴻⵏ, ⵉⵎⴻⵍⵍⴰⵍⴻⵏ ⴷ ⵉⴱⴻⵔⴽⴰⵏⴻⵏ, ⴷⴻⴳ ⵜⴻⴳⵏⵉⵜ ⵢⴻⵞⵞⵓⵕⴻⵏ ⵙ ⵓⵙⵓⵖ ⵏ ⵜⵎⴻⵏⵖⴰⵍⵉⵏ 

ⴰⴽ ⴷ ⵓⵏⴰⵣⴻⵄ ⵏ ⵢⵉⵎⴻⵊⵔⴰⵃ; ⵜⴰⵣⵔⵉⵔⵜ ⵜⴻⵣⵎⴻⵔ ⴽⴰⵏ ⴰⴷ ⵜⵉⵍⵉ ⵙ ⵜⵖⴰⵔⴰ ⵏ ⴷⵉⵔⵉ ⴷⴻⴳ ⵡⴰⵍⵍⴰⵖ ⵏ 

ⵓⵇⵛⵉⵛ.” ⴳⵉⵖ ⴰⵙⵓⵔⵉⴼ, ⴱⴻⴷⴷⴻⵖ ⵙⴻⴱⴽⴻⵖ ⵣⴷⴰⵜ ⵏ ⵢⵉⵡⴻⵏ ⵏ ⵢⵉⵍⴻⵎⵥⵉ ⵢⵓⵙⴰ-ⴷ ⵙ ⵍⴻⵙⵔⴰⵔ-ⵉⵙ 

ⴰⴽⴽⴻⵏ ⵍⵍⴰⵏ ⵖⴻⵔ ⵓⴱⵕⴰⵃ, ⵢⴻⵜⵜⴰⵣⴻⵏ ⵜⵉⴱⵕⴰⵜⵉⵏ ⵉ ⵢⴻⵙⵅⴻⵔⵡⵉⴹⴻⵏ ⴷⴷⵓⵏⵉⵜ ⴰⴽ ⴷ ⵜⵓⴳⵏⵉⵡⵉⵏ ⵓⵔ 

ⵉⵇⴻⴱⴱⴻⵍ ⵍⴻⵄⵇⴻⵍ ⴰⴽⵢⴰ. ⴱⴻⴷⴷⴻⵖ ⵖⵓⵔ-ⵙ ⵍⴰ ⵢⴻⵟⵟⴰⵍⴰⵢ ⵉⵙⴻⴱⵜⴰⵔ ⵏ ⵢⵉⵡⴻⵏ ⵏ ⵓⵏⴷⴻⴳ, ⵍⴰ ⵢⴻⵇⵇⴰⵔ : 

“ⵓⵔ ⵣⵎⵉⵔⴻⵖ ⴰⵔⴰ ⴰⴷ ⵡⴻⵅⵅⵔⴻⵖ ⵖⴻⴼ ⵉⵏⵜⴻⵔⵏⴻⵜ, ⵙⴻⴳ-ⵙ ⴰⴷ ⴷ-ⵏⵡⴰⵍⵉ ⵉⵙⵏⵓⵍⴼⴰ ⵉⵎⴰⵢⵏⵓⵜⴻⵏ ⴰⴽ ⴷ 

ⵓⵔⴰⵔⴻⵏ ⵉⵏⵙⴻⴳⵎⵉⵢⴻⵏ ⵢⴻⵎⴳⴰⵔⴰⴷⴻⵏ ⴰⴽ ⴷ ⵜⵣⴻⵎⵎⴰⵔ.” 

 

 

 

4.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ: ⵉⵏⵜⴻⵔⵏⴻⵜ ⴷ ⵜⴰⵇⵓⵍⵉⵄⵜ 

4. ⵉⵏⵜⴻⵔⵏⴻⵜ ⴷ ⴰⵎⵔⵉⴳ ⴱⵓ ⵙⵉⵏ ⵏ ⵢⵉⵎⴻⵙⴷⴰⵏ 

 ⵕⵓⵃⴻⵖ ⵖⴻⵔ ⵜⴻⵡⵡⵓⵔⵜ ⵏ ⵜⵓⴼⴼⵖⴰ ⴰⵏⴷⴰ ⵉⵍⴻⵙ-ⵉⵡ ⵢⴻⵇⵇⴰⵔ-ⴷ : “ⵎⴰ ⵢⴻⵍⵍⴰ ⵉⵏⵜⴻⵔⵏⴻⵜ ⴷ 

ⵜⴰⵙⴻⵀⵔⴰⵡⴰⵍⵜ ⵏ ⵢⵉⴳⵉⵎⴰⵏ ⵏ ⵢⵉⴼⵓⵔⴰⵙ ⵏ ⵢⵉⴷⵍⵉⵙⴻⵏ ⵢⴻⵜⵜⵡⴰⴹⴻⴼⵙⴻⵏ ⴷⴻⴳ ⵓⵙⴰⴽⴰⵔ ⴰⵎⴻⵥⵥⵢⴰⵏ, 

ⴰⵙⴼⵉⵇⵉ ⵙⵖⵓⵔ ⵢⵉⵎⴻⵇⵇⵔⴰⵏⴻⵏ ⴷ ⵜⴰⵍⵓⴼⵜ ⵉⵍⴰⵇⴻⵏ, ⴰⴽⴻⵞⵞⵓⵎ ⴷⴻⴳ ⵡⴰⵢⴻⵏ ⵉ ⵥⵥⴰⵔⴻⵏ ⵡⴰⵔⵔⴰⵛ ⴷ 

ⵜⴰⵏⴻⴱⴷⴰⴷⵜ ⵏ ⵢⵉⵎⴰⵡⵍⴰⵏ ⴰⴽ ⴷ ⴰⵜ ⵢⵉⴱⵕⴰⵃⴻⵏ ⴰⴽⴽⴻⵏ ⴰⴷ ⵏⵡⴻⵅⵅⴻⵔ ⵖⴻⴼ ⵜⴻⴷⵢⴰⵏⵉⵏ ⵏ ⵜⴻⴽⵔⵉⴹⵜ. 

ⵉⵏⵜⴻⵔⵏⴻⵜ ⴷ ⴰⵎⵔⵉⴳ ⴱⵓ ⵙⵉⵏ ⵏ ⵢⵉⵎⴻⵙⴷⴰⵏ, ⵙⴻⴳ ⵓⴼⵔⴰⵏ-ⵏⵏⴻⵖ ⵢⵉⵡⴻⵏ ⵙⴻⴳ ⵢⵉⵎⴻⵙⴷⴰⵏ, ⴰⴷ ⵏⵉⵍⵉ 

ⵏⴻⴼⵔⴻⵏ ⴳⴻⵎⵎⵓ ⴷ ⵜⵖⴻⵔⵎⴰ, ⵏⴻⵖ ⵜⵉⴳⴳⵔⵉ ⴷ ⵓⴽⵎⵉⵏ. 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.66. 

ⴰⵎⵔⵉⴳ : ⵍⴻⵙⵍⴰⵃ.     ⵀⵓⵙⴽⵉ : ⴼⵓⵍⴽⵉ, ⵛⴱⴻⵃ. 

ⴰⵏⵙⵓⴼ : ⵎⵕⴻⵃⴱⴰ.    ⵜⵉⵎⵉⴹⵉ (ⵙⴳ. ⵜⵉⵎⴰⴹ) : 100. 

ⵜⴰⵙⵓⵔⴻⴳⵜ ⵏ ⵓⵙⵉⴽⴻⵍ : ⴰⴲⴰⵚⴲⵓⵕ.  ⴰⵏⵣⴰⵎⵓⵍ : ⵢⴻⵔⵣⴰⵏ ⴰⵣⴰⵎⵓⵍ.  

ⵜⴰⵀⴰⵔⴰ : ⵜⵉⵖⵎⴻⵔⵜ, ⴰⵎⴽⴰⵏ ⵉⵟⵓⵔⴼⴰⵏ ⵢⴻⴼⴼⵔⴻⵏ.  

ⵓⵙⵓⵖ : ⵍⴻⵄⵢⴰⴹ.  

ⵜⴰⵎⴻⵏⵖⴰⵍⵜ : ⴰⵎⵔⵉⴳ ⵉ ⵢⴻⵜⵜⵙⴻⵔⵔⵉⵃⴻⵏ ⵉ ⵔⵚⴰⵚ ⵙ ⵡⴰⵟⴰⵙ.  

ⴰⵏⴷⴻⴳ : ⴰⴷⴻⴳ ⴷⵉ ⵉⵏⵜⴻⵔⵏⴻⵜ ⴰⵏⴷⴰ ⵍⵍⴰⵏ ⵉⵙⴰⵍⴻⵏ.  

ⵜⴰⵙⴻⵀⵔⴰⵡⴰⵍⵜ : ⴰⴷⵍⵉⵙ ⵉ ⴷ-ⵢⴻⵜⵜⵎⴻⵙⵍⴰⵢⴻⵏ ⵖⴻⴼ ⵜⵎⵓⵙⵙⵏⵉⵡⵉⵏ ⵎⴻⵕⵕⴰ.  

ⴰⵙⴰⴽⴰⵔ : ⵜⴰⵎⴰⵛⵉⵏⵜ ⵉ ⵉⵅⴻⴷⴷⵎⴻⵏ ⴽⵔⴰ.  

ⵜⵉⴳⴳⵔⵉ : ⴰⵢⴻⵏ ⵢⴻⴳⴳⵔⴰⵏ, ⵢⴻⵍⵍⴰⵏ ⴷⴻⴼⴼⵉⵔ.  

ⴰⴽⵎⵉⵏ : ⴰⴱⵔⵉⴷ ⵓⵔ ⵏⴻⵙⵙⴰⵡⴰⴹ ⴰⵔⴰ.  

 

- ⴻⴼⴽ-ⴷ ⵜⴰⵏⵢⵉⴼⵜ ⵏ ⵉⵏⵜⴻⵔⵏⴻⵜ ? 

- ⴻⴼⴽ-ⴷ ⵜⴰⵏⴷⵉⵔⵜ ⵏ ⵉⵏⵜⴻⵔⵏⴻⵜ ? 

- ⴰⵎⴻⴽ ⵉ ⵏⴻⵣⵎⴻⵔ ⴰⴷ ⵏⵡⴻⵅⵅⴻⵔ ⵖⴻⴼ ⵜⴻⴷⵢⴰⵏⵉⵏ ⵏ ⵜⴻⴽⵔⵉⴹⵜ ⴷⴻⴳ ⵉⵏⵜⴻⵔⵏⴻⵜ ? 

 

- ⴰⵎⴻⴽ ⵉ ⵜⵜⴻⵎⵙⴰⵡⴰⵍⴻⵏ ⵙ ⵉⵏⵜⴻⵔⵏⴻⵜ ⵉⵎⴻⵍⵢⴰⵏ ⵏ ⵢⵉⵎⴷⴰⵏⴻⵏ ⴳⴰⵔ-ⴰⵙⴻⵏ ? 

- ⴷ ⴰⵛⵓ ⵉ ⵢⴻⵔⵔⴰⵏ ⵉⵏⵜⴻⵔⵏⴻⵜ ⴷ ⵜⴰⵖⵓⵍⵜ ⵉ ⵉⵛⴻⵖⴱⴻⵏ ⵎⴻⴷⴷⴻⵏ ⵎⴻⵕⵕⴰ ? 

- ⵉⵏⵜⴻⵔⵏⴻⵜ ⵢⴻⵣⵎⴻⵔ ⴰⴷ ⵢⴻⵣⵔⵉⵔ ⴰⵇⵛⵉⵛ ⵙ ⵡⴰⵢⴻⵏ ⵏ ⴷⵉⵔⵉ, ⵙⴻⴳⵣⵓ-ⴷ ? 

- ⴷ ⴰⵛⵓ ⵉ ⴷ ⵜⴰⵎⵓⵖⵍⵉ ⵏ ⵓⵎⵙⴰⵡⴰⵍ ⵎⵉ ⵉ ⵢⴻⵜⵜⴻⴷⴷⵓ ⴰⴷ ⴷ-ⵉⴼⴼⴻⵖ ?  

 ⵓⵏⴳⴰⵍ ⵉ ⵓⵎⴻⵏⵏⵓⵖ ⵎⴳⴰⵍ ⵉⵏⵖⴰⵢⴻⵏ ⵏ ⵉⵏⵜⴻⵔⵏⴻⵜ 

 ⵜⴻⵜⵜⵉⵍⵉ-ⴷ ⴰⴽⴽⴰ ⵜⵓⵔⴰ ⵢⵉⵡⴻⵜ ⵏ ⵜⴻⵣⵔⴰⵡⵜ ⵖⴻⴼ ⵓⵙⴻⵏⴼⴰⵔ ⵏ ⵓⵏⴳⴰⵍ ⴰⵎⴰⵢⵏⵓⵜ ⵉ ⵓⵎⴻⵏⵏⵓⵖ ⵎⴳⴰⵍ 

ⵉⵏⵖⴰⵢⴻⵏ ⵏ ⵉⵏⵜⴻⵔⵏⴻⵜ ⴰⵔⴰ ⵉⵄⴰⵇⴱⴻⵏ ⵖⴻⴼ ⵓⵣⴹⴰⵎ ⴷ ⵓⵙⴻⵅⵔⴻⴱ ⵏ ⵢⵉⴷⴳⴰⵏ ⵉⵣⴰⴼⴰⵏⴻⵏ ⴰⴽ ⴷ ⵢⵉⵎⵉⴹⴰⵏⴻⵏ, 

ⵜⴰⴽⴻⵔⴹⴰ ⵏ ⵢⵉⵙⴰⵍⴻⵏ ⵢⴻⵜⵜⵡⴰⵃⵓⴷⵔⴻⵏ ⴰⴽ ⴷ ⵡⵓⵟⵟⵓⵏⴻⵏ ⵏ ⵜⴽⴰⵔⴹⵉⵡⵉⵏ ⵏ ⵓⵜⵜⵉⴽⴽⵉ ⴰⴽ ⴷ ⵜⵉⴳⵉⵏ ⴷ 

ⵓⵙⴻⵣⴷⴻⵖ ⵏ ⵢⵉⴷⴳⴰⵏ ⵉⵙⴰⵡⴰⵍⴻⵏ ⵖⴻⵔ ⵔⵔⴻⴱⵔⴰⴱ. 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.65. 

 

ⴰⵎⴻⵜⵜⵉⴽⴽⵉ : ⴰⵎⴷⴰⵏ ⵉⴽⴻⵛⵎⴻⵏ ⴷⵉ ⴽⵔⴰ ⵏ ⵜⴷⵓⴽⵍⵉ ⵏⴻⵖ ⵏ ⵓⵏⴰⴳⵔⴰⵡ.  

ⴰⵜⵜⵉⴽⴽⵉ : ⴰⴽⴻⵞⵞⵓⵎ ⴷⵉ ⴽⵔⴰ ⵏ ⵜⴷⵓⴽⵍⵉ.  

ⴰⵙⴻⵣⴷⴻⵖ : ⵜⵉⴼⴽⵉⵏ ⵏ ⵡⴰⴷⴻⴳ ⴰⵏⴷⴰ ⴰⵔⴰ ⵢⴻⵣⴷⴻⵖ, ⴰⵔⴰ ⵉⵙⴻⵔⵙ ⴰⵢⴻⵏ ⵢⴻⵙⵄⴰ.  

 

 ⴰⵢⴻⵏ ⵢⴻⵍⵀⴰⵏ ⴷ ⵡⴰⵢⴻⵏ ⵏ ⴷⵉⵔⵉ ⴷⵉ ⵉⵏⵜⴻⵔⵏⴻⵜ 

 ⴰⵢⴻⵏ ⵢⴻⵍⵀⴰⵏ ⴷ ⵡⴰⵢⴻⵏ ⵏ ⴷⵉⵔⵉ ⴷⵉ ⵉⵏⵜⴻⵔⵏⴻⵜ : ⵉⵏⵜⴻⵔⵏⴻⵜ ⴷ ⴰⵣⴻⵟⵟⴰ ⵏ ⵜⴳⴰⵢⵡⴰⵍⵜ ⴰⵏⵎⴰⴹⴰⵍ ⵉ 

ⵢⴻⵇⵇⵏⴻⵏ ⴰⵎⴹⴰⵏ ⵎⴻⵇⵇⵔⴻⵏ ⵏ ⵢⵉⵣⴻⵟⵟⴰⵢⴻⵏ ⴰⴽ ⴷ ⵢⵉⵙⴻⵍⴽⵉⵎⴻⵏ ⵓⴷⵎⴰⵡⴰⵏⴻⵏ ⴰⵏⴷⴰ ⵙⵉⵎⵎⴰⵍ ⵢⴻⵜⵜⵏⴻⵔⵏⵉ. 

ⵉⵏⵜⴻⵔⵏⴻⵜ ⴷ ⴰⵣⴻⵟⵟⴰ ⵏ ⵢⵉⵣⴻⵟⵟⴰⵢⴻⵏ, ⴷ ⴰⵣⴻⵟⵟⴰ ⵓⵏⴼⵉⵍ ⵏ ⵜⵉⵙⵙⵉⵙⵜ ⴰⵏⵎⴰⴹⴰⵍ. 

 

 ⴰⵢⴻⵏ ⵢⴻⵍⵀⴰⵏ ⴷⴻⴳ ⵉⵏⵜⴻⵔⵏⴻⵜ   

 ⵉⵏⵜⴻⵔⵏⴻⵜ ⵉⵙⵓⵔⵓⴳ ⴰⵙⵄⴻⴷⴷⵉ ⵙⴻⴳ ⵡⴰⴷⴻⴳ ⵖⴻⵔ ⵡⴰⵢⴻⴹ, ⵉⴹⵔⵉⵙⴻⵏ, ⵚⵚⵓⵜ, ⵜⵓⴳⵏⵉⵡⵉⵏ ⵙ 

ⵙⵀⴰⵍⴰ ⴷⴰⵖ ⵙ ⵜⵖⴰⵡⵍⴰ. ⵉⵎⴰⵍⴰ ⵉⵏⵜⴻⵔⵏⴻⵜ ⴷ ⵜⵜⴰⵡⵉⵍ ⵏ ⵜⴻⵢⵡⴰⵍⵜ ⴰⵙⴻⵀⵍⴰⵏ ⴷⴰⵖ ⵀⵔⴰⵡⴻⵏ, ⴰⵏⴷⴰ ⵉⵜⵜⴻⴳ 

ⴰⵙⵙⴰⵖ ⴳⴰⵔ ⵢⵉⵎⴷⴰⵏⴻⵏ ⵡⴰⵔ ⵜⵉⵍⵉⵙⴰ ⵙ ⵓⵎⴱⴰⴷⴰⵍ ⵏ ⵢⵉⵙⴰⵍⴻⵏ ⵢⴻⵎⴳⴰⵔⴰⴷⴻⵏ. ⵜⵣⴻⵎⵔⴻⴹ ⴰⴷ ⵜⴰⵣⵏⴻⴹ 

ⵉⵣⴻⵏ, ⵜⵣⴻⵎⵔⴻⴹ ⴰⴷ ⵜⴻⴽⴽⵉⴹ ⴷⵉ ⴽⵔⴰ ⵓⴳⵔⴰⵡ ⵖⴻⴼ ⵓⵎⴻⵙⵍⴰⵢ ⵏ ⴽⵔⴰ ⵏ ⵓⵙⴻⵏⵜⴻⵍ, ⵏⴻⵖ ⴰⴷ ⵜⵎⴻⵙⵍⴰⵢⴻⴹ 

ⵙⵔⵉⴷ ⴷ ⵡⵉⵢⴰⴹ, ⵜⵣⴻⵎⵔⴻⴹ ⴰⴷ ⵜⴻⵥⵔⴻⴹ ⵉⵙⴰⵍⴻⵏ ⵢⴻⵎⴳⴰⵔⴰⴷⴻⵏ ⴰⵏⴷⴰ ⴷ ⴰⴳⴻⵔⵔⵓⵊ ⵓⵔ ⵏⴻⵜⵜⴼⴰⴽⴰ, 

ⴰⵎ ⵡⴰⴽⴽⴻⵏ ⵜⵣⴻⵎⵔⴻⴹ ⴷⴰⵖ ⴽⴻⵞ ⵢⴰⴽⴰⵏ ⴰⴷ ⴷ-ⵜⴼⴰⵔⵙⴻⴹ ⴽⵔⴰ ⴰⴷ ⵜⵙⵓⵔⴳⴻⴹ ⵉ ⵡⵉⵢⴰⴹ ⴰⴷ ⵜ-ⵡⴰⵍⵉⵏ. 

ⵉⵏⵜⴻⵔⵏⴻⵜ ⴷ ⵉⵍⴻⵍ ⵍⵇⴰⵢⴻⵏ ⵉ ⵡⵉⴷ ⵢⴻⴱⵖⴰⵏ ⴰⴷ ⵍⴻⵎⴷⴻⵏ, ⴰⴷ ⵙⵏⴻⵔⵏⵉⵏ ⵉⴷⵍⴻⵙ-ⵏⵙⴻⵏ, ⴰⴷ ⵉⵙⵙⵉⵏⴻⵏ ⵜⴰⵖⵓⵍⵉⵏ 

ⵜⵉⵎⴰⵢⵏⵓⵜⵉⵏ. 

 

 

 

 

 



       

 
112 

 ⴰⵢⴻⵏ ⵏ ⴷⵉⵔⵉ ⴷⵉ ⵉⵏⵜⴻⵔⵏⴻⵜ 

 ⴰⴽⴽⴰ, ⴽⵔⴰ ⵢⴻⵍⵍⴰⵏ ⴷⴻⴳ ⵓⵎⴰⴹⴰⵍ ⵢⴻⵙⵄⴰ ⴰⵢⴻⵏ ⵢⴻⵍⵀⴰⵏ ⴷⴰⵖ ⴰⵢⴻⵏ ⵏ ⴷⵉⵔⵉ ⵓⵍⴰ ⴷ ⵉⵏⵜⴻⵔⵏⴻⵜ 

ⵜⴻⵞⵞⵓⵕ ⴷ ⵉⵎⵉⵀⴰⵏ, ⵎⴰ ⵢⴻⵍⵍⴰ ⵉⵎⴻⵇⵇⵔⴰⵏⴻⵏ ⵥⵔⴰⵏ ⴰⵏⴻⵛⵜ-ⴰ ⴷⴰⵛⵓ ⵜⵓⴳⴻⵜ ⵏ ⵢⵉⵎⴻⵥⵥⵢⴰⵏⴻⵏ ⵓⵔ ⴷ-

ⵜⵜⵡⴰⵀⴻⴳⴳⴰⵏ ⴰⵔⴰ ⵉ ⵡⴰⵢⴰ ⴰⵏⵉⴷⴰ ⴷⴻⴳ ⵢⴰⵍ ⴰⵙⵓⵔⵉⴼ ⵢⴻⵜⵜⵕⴰⵊⵓ-ⵜⴻⵏ-ⵉⴷ ⵓⵎⵉⵀⵉ. ⵇⵡⴰⵏ ⵉⵎⵉⵀⴰⵏ, 

ⵢⴻⵣⵎⴻⵔ ⴷ ⴰⵎⴰⴷⴻⴳ ⵢⴻⵔⵣⴰⵏ ⵜⵓⵣⵓⴼⵜ ⵏⴻⵖ ⵣⴻⵎⵔⴻⵏ ⴰⴷ ⵎⵍⵉⵍⴻⵏ ⴷ ⵢⵉⵔ ⵉⵎⴷⴰⵏⴻⵏ, ⵏⴻⵖ ⵜⵉⵎⴻⵥⵔⵉⵡⵜ 

ⵙ ⵓⵎⴰⵜⴰ ⵏ ⵜⵓⴳⵏⵉⵡⵉⵏ ⴷ ⵢⵉⵙⴰⵍⴻⵏ ⵉⵔⴻⴳⴳⵉⵏ ⴰⵍⵍⴰⵖ, ⵖⴻⴼ ⵡⴰⵢⴰ ⴰⵟⴰⵙ ⵏ ⵢⵉⵎⴰⵡⵍⴰⵏ ⵉ ⵢⵓⴳⴰⴷⴻⵏ ⵉ 

ⵉⴽⵓⴽⵔⴰⵏ ⴰⵙⴻⴽⵛⴻⵏ ⵏ ⵉⵏⵜⴻⵔⵏⴻⵜ ⵖⴻⵔ ⵢⵉⵅⵅⴰⵎⴻⵏ-ⵏⵙⴻⵏ, ⴰⵎ ⵡⴰⴽⴽⴻⵏ ⵉⵍⴰⵇ ⴷⴰⵖ ⴰⴷ ⴹⴻⴼⵔⴻⵏ ⴰⵔⵔⴰⵡ-

ⵏⵙⴻⵏ ⴰⴽⴽⴻⵏ ⴰⴷ ⵜⴻⵏ-ⵡⴻⵍⵍⵀⴻⵏ ⴷⴰⵖ ⴰⴷ ⴰⵙⴻⵏ-ⴳⴻⵏ ⵜⵉⵍⵉⵙⴰ ⵓⵔ ⴽⴻⵞⵞⵎⴻⵏ ⴰⵔⴰ ⵖⴻⵔ ⵢⵉⴷⴳⴻⵏ ⵢⴻⴼⴼⵖⴻⵏ 

ⵉ ⵓⴱⵔⵉⴷ ⵉ ⵢⴻⵜⵜⵡⴻⵍⵍⵉⵀⴻⵏ ⵖⴻⵔ ⵛⵛⴻⵕ ⴷ ⵜⵎⴻⵏⵖⵉⵡⵜ ⴷ ⵡⴰⵢⴻⵏ ⵏ ⴷⵉⵔⵉ. ⴰⵎ ⵡⴰⴽⴽⴻⵏ ⴷⴰⵖ ⴰⵙⴻⵅⴷⴻⵎ 

ⵏ ⵉⵏⵜⴻⵔⵏⴻⵜ ⵙ ⵡⴰⵟⴰⵙ ⵉⵙⴻⵀⵍⴰⴽ, ⵉⵙⴻⵄⵢⵓⵢ, ⵉⵙⵕⵓⵃⵓⵢ ⵉⴹⴻⵙ, ⵉⵙⴻⵇⵔⴰⵃ ⴰⵇⴻⵔⵔⵓⵢ, ⵔⴻⴳⴳⵉⵏⵜ 

ⵡⴰⵍⵍⴻⵏ. 

 

ⵓⵏⴼⵉⵍ : ⴰⴱⵕⴰⵃⵕⴰⵃ; ⵎⴻⵇⵇⵔⴻⵏ ⵏⴻⵣⵣⴻⵀ.  

ⵜⴰⵢⵡⴰⵍⵜ : ⵉⵙⴰⵍⴻⵏ ⵉ ⴷ-ⵢⴻⵜⵜⵡⴰⴼⴽⴰⵏ ⴰⴽ ⴷ ⵜⵜⴰⵡⵉⵍⴰⵜ ⵏ ⵓⵙⵉⵡⴻⴹ-ⵏⵙⴻⵏ.  

 

 

 ⵉⵏⵜⴻⵔⵏⴻⵜ ⴷ ⵍⴱⴰⵕⴰⴽⴰ ⴷⴰⵖ ⴷ ⴷⴷⴻⵄⵡⴻⵙⵙⵓ, ⵙⴻⴼⵔⵓⵔⵉ-ⴷ ⴰⵏⴻⵛⵜ-ⴰ ⴷⴻⴳ ⴽⵔⴰ ⵏ 

ⵢⵉⵊⴻⵔⵔⵉⴹⴻⵏ. 

ⴰⵎⴻⴽ ⵉ ⵢⴻⵖⵍⵉ ?    ⵢⴻⵖⵍⵉ ⵙ ⴷⴷⴼⴻⵇ. 

ⴰⵎⴻⴽ ⵉ ⵜⵓⵍⵉ ?     ⵜⵓⵍⵉ ⵙ ⵜⴰⵣⵣⵍⴰ. 

 

ⴰⵎⴻⴽ ⴰⵔⴰ ⵢⴻⵖⵍⵉ ?    ⴰⴷ ⵢⴻⵖⵍⵉ ⵙ ⴷⴷⴼⴻⵇ. 

ⴰⵎⴻⴽ ⴰⵔⴰ ⵜⴰⵍⵉ ?    ⴰⴷ ⵜⴰⵍⵉ ⵙ ⵜⴰⵣⵣⵍⴰ. 

 

ⴰⵎⴻⴽ ⵉ ⵙ-ⵢⴻⵜⵜⵎⴻⵙⵍⴰⵢ ?   ⵢⴻⵜⵜⵎⴻⵙⵍⴰⵢ-ⴰⵙ ⵙ ⵜⴻⴱⵖⴻⵙⵜ. 

ⴰⵎⴻⴽ ⵉ ⵜⴽⴻⵞⵞⴻⵎ ?    ⵜⴽⴻⵞⵞⴻⵎ ⵙ ⵓⴽⵓⴽⵔⵓ. 

ⴰⵎⴻⴽ ⵉ ⵜ-ⵉⴷ-ⵜⵜⵇⴰⴱⴰⵍⴻⵏ ?   ⵜⵜⵇⴰⴱⴰⵍⴻⵏ-ⵜ-ⵉⴷ ⵙ ⵍⴻⵄⵢⴰⴹ. 

ⴰⵎⴻⴽ ⵉ ⵜ-ⵜⵜⴽⴻⵍⵍⵉⵅⴻⵏⵜ ?   ⵜⵜⴽⴻⵍⵍⵉⵅⴻⵏⵜ-ⵜ ⵙ ⵡⴰⵡⴰⵍ ⴰⵥⵉⴷⴰⵏ. 

ⴰⵎⴻⴽ ⵉ ⵜⴻⵣⵏⵓⴽⵓⵔⴻⴹ ?   ⵣⵏⵓⴽⵓⵔⴻⵖ ⵙ ⵜⵓⴼⴼⵔⴰ. 

ⴰⵎⴻⴽ ⵉ ⵜⴻⵜⵜⴻⴷⴷⵓⵎ ?    ⵏⴻⵜⵜⴻⴷⴷⵓ ⵙ ⵓⵇⵍⵓⵇⴻⵍ. 

ⴰⵎⴻⴽ ⵉ ⵜⴻⵜⵜⴰⵔⵓⵎⵜ ?    ⵏⴻⵜⵜⴰⵔⵓ ⴽⵔⴰ ⴽⵔⴰ. 

ⴰⵎⴻⴽ ⵉ ⵕⵓⵃⴻⵖ ?    ⵜⵕⵓⵃⴻⴹ ⴷⴷⵓⴳⴰ ⴷⴷⵓⴳⴰ. 

ⴰⵎⴻⴽ ⵉ ⴷ-ⵏⴻⵜⵜⴰⵡⵉ ⴰⵎⵓⵔ-ⵏⵏⴻⵖ ?  ⵏⴻⵜⵜⴰⵡⵉ-ⴷ ⴰⵎⵓⵔ-ⵏⵏⴻⵖ ⵙ ⵓⴷⴻⴱⴱⵓⵣ.    

      ⵏⴻⵜⵜⴰⵡⵉ-ⴷ ⴰⵎⵓⵔ-ⵏⵏⵜⴻⵖ ⵙ ⵓⴷⴻⴱⴱⵓⵣ. 

 

ⴰⵎⴻⴽ ⴰⵔⴰ ⵙ-ⵢⴻⵜⵜⵎⴻⵙⵍⴰⵢ ?   ⴰⴷ ⴰⵙ-ⵢⴻⵜⵜⵎⴻⵙⵍⴰⵢ ⵙ ⵜⴻⴱⵖⴻⵙⵜ. 

ⴰⵎⴻⴽ ⴰⵔⴰ ⵜⴽⴻⵞⵞⴻⵎ ?    ⴰⴷ ⵜⴽⴻⵞⵞⴻⵎ ⵙ ⵓⴽⵓⴽⵔⵓ. 

ⴰⵎⴻⴽ ⴰⵔⴰ ⵜ-ⵉⴷ-ⵜⵜⵇⴰⴱⴰⵍⴻⵏ ?   ⴰⴷ ⵜ-ⵉⴷ-ⵜⵜⵇⴰⴱⴰⵍⴻⵏ ⵙ ⵍⴻⵄⵢⴰⴹ. 

ⴰⵎⴻⴽ ⴰⵔⴰ ⵜ-ⵜⵜⴽⴻⵍⵍⵉⵅⴻⵏⵜ ?   ⴰⴷ ⵜ-ⵜⵜⴽⴻⵍⵍⵉⵅⴻⵏⵜ ⵙ ⵡⴰⵡⴰⵍ ⴰⵥⵉⴷⴰⵏ. 

ⴰⵎⴻⴽ ⴰⵔⴰ ⵜⴻⵣⵏⵓⴽⵓⵔⴻⴹ ?   ⴰⴷ ⵣⵏⵓⴽⵓⵔⴻⵖ ⵙ ⵜⵓⴼⴼⵔⴰ. 

ⴰⵎⴻⴽ ⴰⵔⴰ ⵜⴻⵜⵜⴻⴷⴷⵓⵎ ?   ⴰⴷ ⵏⴻⵜⵜⴻⴷⴷⵓ ⵙ ⵓⵇⵍⵓⵇⴻⵍ. 

ⴰⵎⴻⴽ ⴰⵔⴰ ⵜⴻⵜⵜⴰⵔⵓⵎⵜ ?   ⴰⴷ ⵏⴻⵜⵜⴰⵔⵓ ⴽⵔⴰ ⴽⵔⴰ. 

ⴰⵎⴻⴽ ⴰⵔⴰ ⵕⵓⵃⴻⵖ ?    ⴰⴷ ⵜⵕⵓⵃⴻⴹ ⴷⴷⵓⴳⴰ ⴷⴷⵓⴳⴰ. 

ⴰⵎⴻⴽ ⴰⵔⴰ ⴷ-ⵏⴻⵜⵜⴰⵡⵉ ⴰⵎⵓⵔ-ⵏⵏⴻⵖ ?  ⴰⴷ ⴷ-ⵜⴻⵜⵜⴰⵡⵉⵎ ⴰⵎⵓⵔ-ⵏⵡⴻⵏ ⵙ ⵓⴷⴻⴱⴱⵓⵣ. 

      ⴰⴷ ⴷ-ⵜⴻⵜⵜⴰⵡⵉⵎⵜ ⴰⵎⵓⵔ-ⵏⵡⴻⵏⵜ ⵙ ⵓⴷⴻⴱⴱⵓⵣ. 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ 

ⵜⵔⵉⵔⵉⵜ-ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 ⵢⴻⵏⵏⴰ ⵓⵙⴻⵍⵎⴰⴷ ⵉ ⵢⵉⵏⴻⵍⵎⴰⴷⴻⵏ-ⵉⵙ ⴷⴰⴽⴽⴻⵏ ⵢⴰⵍ ⵢⵉⵡⴻⵏ ⴰⴷ ⴷ-ⵢⴰⵡⵉ ⵜⴰⵙⴻⴽⵍⵓⵜ ⵜⴰⵎⴻⵛⵟⵓⵃⵜ 

ⴰⴽⴽⴻⵏ ⴰⴷ ⵜⵜ-ⵉⵥⵥ ⴷⴰⵖ ⴰⴷ ⵉⴱⴻⴷⴷ ⵖⴻⵔ-ⵙ ⴷⵉ ⵜⴻⵖⵣⵉ ⵏ ⵓⵙⴻⴳⴳⴰⵙ ⴰⵏⵖⴻⵔⴱⴰⵣ. ⴰⵙⴻⵍⵎⴰⴷ-ⵏⵏⵉ ⴷ 

ⴰⵎⵙⴻⴳⵎⵉ ⴰⵣⴻⵎⵏⵉ ⵓⵔ ⵉⵇⴻⵏⵏⴻⵄ ⴰⵔⴰ ⵙ ⵜⵉⴽⵛⵉ ⵏ ⵜⴻⵎⵙⵉⵔⵉⵏ ⵜⵉⵥⵔⴰⵢⵉⵏ; ⴷⴰⵛⵓ ⴽⴰⵏ ⵉⵡⴰⵍⴰ ⴰⵞⴻⵇⵍⴻⵍ 

ⵙⵖⵓⵔ ⴽⵔⴰ ⵏ ⵢⵉⵏⴻⵍⵎⴰⴷⴻⵏ ⵏ ⵜⵏⴻⵖⵔⵉⵜ, ⵢⴻⵍⵍⴰ ⵙⴻⴷⵎⴰⵔ ⵢⵓⴼⵔⴰⵔ ⴷⴻⴳ ⵓⵞⴻⵇⵍⴻⵍ, ⵓⵔ ⵢⴻⵙⵡⵉ ⴰⵔⴰ 

ⵜⴰⵙⴻⴽⵍⵓⵜ-ⵉⵙ ⴷⴰⵖ ⵓⵔ ⵢⴻⴼⵔⵉⵙ ⴰⵔⴰ ⴰⴽⴰⵍ-ⵉⵙ, ⵢⴻⵍⵍⴰ ⵢⴻⵜⵜⵎⴻⵙⵅⵉⵔ ⵙ ⵢⵉⵎⴷⵓⴽⴰⵍ-ⵉⵙ ⴰⵏⴷⴰ ⵉ 

ⵢⴻⵇⵇⴰⵔ ⵖⴻⴼ ⵢⵉⵎⴰⵏ-ⵉⵙ : “ⴷⴰⴽⴽⴻⵏ ⴰⵔⵔⴰⵡ ⵏ ⵢⵉⵎⴻⵕⴽⴰⵏⵜⵉⵢⴻⵏ ⵓⵔ ⵜⵜⴰⵎⵙⴻⵏ ⴰⵔⴰ ⵉⴼⴰⵙⴻⵏ-ⵏⵙⴻⵏ ⵙ 

ⵡⴰⴽⴰⵍ ⴷⴰⵖ ⵓⵔ ⵜⵜⴰⵖⴻⵏ ⴰⵔⴰ ⴰⵡⴰⵍ ⵏ ⵓⵙⴻⵍⵎⴰⴷ ⴰⵎⴻⴽⵔⴰⵣ.” 

 

 ⵉⴱⴻⴷⴷ ⵓⵙⴻⵍⵎⴰⴷ ⵖⴻⴼ ⵓⵍⴻⴽⵜⵓ ⴰⵏⴷⴰ ⴼⴻⵍⵍ-ⴰⵙ ⵢⴻⵏⵏⴰ-ⴷ : “ⴷⴰⴽⴽⴻⵏ ⴳⴰⵔ-ⴰⵡⴻⵏ ⵍⵍⴰⵏ ⵡⵉⴷ ⵉ 

ⵉⵅⴻⴷⴷⵎⴻⵏ ⴰⵖⴰⵏⴻⵏ-ⵏⵙⴻⵏ ⴰⴽⴽⴻⵏ ⵉⵡⵓⵍⴻⵎ, ⵍⵍⴰⵏ ⵡⵉⵢⴰⴹ ⵙⵜⴰⵀⵣⴰⵢⴻⵏ ⵖⴻⴼ ⵢⵉⵎⴷⵓⴽⴰⵍ-ⵏⵙⴻⵏ ⴷⴰⵖ 

ⵜⵜⵓⴳⴰⴷⴻⵏ ⴰⴽⴰⵍ, ⵖⵓⵔⵡⴻⵜ ⴰⵞⴻⵇⵍⴻⵍ ⴷ ⵜⵎⵉⵔⵥⵓⵜ.”  

 

 ⵉⵃⵓⵍⴼⴰ ⵙⴻⴷⵎⴰⵔ ⴷⴰⴽⴽⴻⵏ ⵖⴻⴼ ⵏⴻⵜⵜⴰ ⵉ ⴷ-ⵢⴻⵏⵏⴰ ⴰⵏⴻⵛⵜ-ⴰ ⵓⵙⴻⵍⵎⴰⴷ, ⵢⴻⵏⵏⴰ ⵉ ⵢⵉⵎⴰⵏ-ⵉⵙ : 

“ⴷⴰⴽⴽⴻⵏ ⵜⵓⵖⴰⵍ-ⴷ ⵜⴰⵍⵍⵉⵜ ⵏ ⵜⵢⵉⵜⴰ ⴷ ⵓⵙⴻⵅⵏⵓⵏⴻⵙ, ⴱⴰⴱⴰ ⵓⵔ ⵉⵇⴻⴱⴱⴻⵍ ⴰⵔⴰ ⴰⴷ ⵢⵉ-ⴷ-ⴰⵡⴹⴻⵏ ⵡⵉⴷ 

ⴽ-ⵉⵛⴱⴰⵏ, ⴰⴷ ⴷ-ⵢⴰⵙ ⴰⵣⴻⴽⴽⴰ ⴰⴷ ⴰⴽ-ⵢⴻⵅⴷⴻⵎ ⵜⴰⵎⴻⵖⵔⴰ ⵓⵔ ⵜⴻⵜⵜⴻⵜⵜⵓⴹ ⴰⵔⴰ.” 

 

5.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⴰⵣⴰⵍ ⵏ ⵜⵓⵙⵙⵏⴰ 

5. ⴳⴰⵔ ⵜⵓⵙⵙⵏⴰ ⴷ ⵓⴷⵔⵉⵎ 

 ⵢⴻⴽⵛⴻⵎ ⵙⴻⴷⵎⴰⵔ ⵖⴻⵔ ⵓⵅⵅⴰⵎ ⵍⴰ ⵢⴻⵜⵜⵔⵓ, ⴰⵏⴷⴰ ⵉ ⴷ-ⵉⴳⴻⵍⵍⴻⵎ ⴰⵙⴻⵍⵎⴰⴷ ⵙ ⵓⴳⵍⴰⵎ ⵓⵛⵎⵉⵜ 

ⴰⴽⵢⴰ ⴰⵎ ⵡⴰⴽⴽⴻⵏ ⵉⵙⴽⴻⵔⴽⴻⵙ-ⴷ ⴷⴰⴽⴽⴻⵏ ⵉⵇⵓⵎⴻⵔ-ⵉⵜ ⴰⴷ ⵜ-ⵉⵡⴻⵜ ⴷⴰⵖ ⴰⴷ ⵜ-ⵉⵙⵟⵉⵅⴻⵔ. ⵜⵓⵍⵉ-ⵢⴰⵙ-

ⴷ ⵜⵉⴽⵜⵉ ⵏ ⵜⵜⴰⵕ ⵉ ⴱⴰⴱⴰ-ⵙ ⴰⵏⴷⴰ ⵓⵔ ⵉⵕⵓⵃ ⴰⵔⴰ ⴰⴽⵢⴰ ⴰⴽⴽⴻⵏ ⴰⴷ ⵉⵥⴻⵔ ⴰⴷⴷⴰⴷ ⵏ ⵎⵎⵉ-ⵙ ⴷⴻⴳ 

ⵓⵖⴻⵔⴱⴰⵣ; ⴰⵣⴻⴽⴽⴰ-ⵏⵏⵉ ⵢⴻⴽⴽⴰⵜ-ⴷ ⵙⴻⴳ ⵓⵙⴻⵍⵎⴰⴷ-ⵏⵏⵉ, ⵖⴻⴼ ⵜⵓⵛⵛⴹⵉⵡⵉⵏ ⵉ ⵢⴻⵅⴷⴻⵎ ⵎⴳⴰⵍ 

ⵉⴳⴻⵔⴷⴰⵏ ⴰⵏⴷⴰ ⵓⵔ ⵙⵄⵉⵏ ⴽⵔⴰ ⵏ ⵍⵍⵓⵎ.” 

 

 ⵢⴻⵣⵎⵓⵎⴻⴳ-ⴷ ⵓⵙⴻⵍⵎⴰⴷ, ⵉⵙⵓⵜⴻⵔ ⴷⴻⴳ ⵓⴱⴰⴱⴰⵜ ⴰⴷ ⵢⴻⴷⴷⵓ ⵢⵉⴷ-ⵙ ⵖⴻⵔ ⵡⴰⵏⴷⴰ ⵉ 

ⵜⵜⵡⴰⵙⴻⵔⵙⴻⵏ ⵢⵉⵎⵖⴰⵏ ⵏ ⵢⵉⵏⴻⵍⵎⴰⴷⴻⵏ, ⵢⴻⵏⵏⴰ : “ⵡⵉ ⴷ ⵉⵎⵖⴰⵏ ⵏ ⵡⵉⴷ ⴷ-ⵢⵓⴼⵔⴰⵔⴻⵏ, ⴱⴷⴰⵏ ⵜⵜⵉⵎⵖⵓⵔⴻⵏ, 

ⵡⴰ ⴷ ⵉⵎⵖⵉ ⵏ ⵎⵎⵉ-ⴽ ⵉⵎⵓⵖⴱⴻⵏ ⵢⴻⵔⵔⴻⵥ; ⵉⵡⵉ-ⴷ ⴼⴻⵍⵍ-ⴰⴽ ⴰⴷ ⵜⴻⵙⵍⴻⵎⴷⴻⴹ ⵎⵎⵉ-ⴽ ⴰⴷ ⵢⴻⴼⴽ ⴰⵣⴰⵍ 

ⴷⴷⵉⵎⴰ ⵉ ⵜⵓⵙⵙⵏⴰ, ⴰⵙⵎⴻⴽⵜⵉ-ⵙ ⵉⵜⵜⴻⴳⴳⵔⴰⵢ-ⴷ; ⴷⴰⵛⵓ ⵜⵉⴽⵛⵉ ⵏ ⵡⴰⵣⴰⵍ ⵉ ⵓⴷⵔⵉⵎ ⵢⴻⵜⵜⵉⵍⵉ ⴰⵔⵎⴰ 

ⵉⴼⵓⴽⴽ, ⴰⵙⵎⴻⴽⵜⵉ-ⵙ ⴰⵔⵎⴰ ⴷ ⵜⴰⴳⴳⴰⵔⴰ-ⵙ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.70. 

ⴰⵎⵙⴻⴳⵎⵉ : ⵡⵉⵏ ⵉ ⵢⴻⵜⵜⵕⴻⴱⴱⵉⵏ.  

ⴰⵣⴻⵎⵏⵉ : ⴰⵄⴻⵇⵍⵉ. 

ⴰⵥⵔⴰⵢ : ⵢⴻⵔⵣⴰⵏ ⵜⵉⵥⵔⵉ.  

ⴰⵎⴻⴽⵔⴰⵣ : ⴰⴼⴻⵍⵍⴰⵃ. 

ⴰⵍⴻⴽⵜⵓ : ⴰⴷⴻⴳ ⴰⵏⴷⴰ ⵢⴻⵜⵜⴱⴰⴷⴰⴷ ⵓⵙⴻⵍⵎⴰⴷ ⵔⵔⵉⴼ ⵏ ⵜⴼⴻⵍⵡⵉⵜ.  

ⴳⵍⴻⵎ : ⵉⵏⵉ ⴰⵎⴻⴽ ⵉⵎⵓⴳⴳ ⴽⵔⴰ.  

ⴰⴳⵍⴰⵎ : ⵜⵉⵏⵉⵏ ⵏ ⵡⴰⵎⴻⴽ ⵉⵎⵓⴳⴳ ⴽⵔⴰ.  

   

 

- ⴷ ⴰⵛⵓ ⵉ ⵉⵙⵓⵜⴻⵔ ⵓⵙⴻⵍⵎⴰⴷ ⵉ ⵢⵉⵏⴻⵍⵎⴰⴷⴻⵏ ? ⴰⵛⵉⵎⵉ ? 

- ⴰⵢⵖⴻⵔ ⵉ ⵢⴻⵍⵍⴰ ⵙⴻⴷⵎⴰⵔ ⵢⴻⵜⵜⵎⴻⵙⵅⵉⵔ ⵙ ⵢⵉⵎⴷⵓⴽⴰⵍ-ⵉⵙ ? 

- ⴷ ⴰⵛⵓ ⵉ ⵉⵙⴻⵔⴼⴰⵏ ⴰⴱⴰⴱⴰⵜ ⵏ ⵙⴻⴷⵎⴰⵔ ? ⴷⴰⵖ ⴷ ⴰⵛⵓ ⵉ ⵢⴻⵙⴽⴻⵔ ? 

- ⴰⵎⴻⴽ ⵉ ⵉⵇⵓⴱⴻⵍ ⵓⵙⴻⵍⵎⴰⴷ ⵜⴰⴽⵔⵉⴹⵜ ⵏ ⵓⴱⴰⴱⴰⵜ ⵏ ⵙⴻⴷⵎⴰⵔ ? 

 

 

- ⵢⴻⵍⵍⴰ ⵓⵙⴻⵍⵎⴰⴷ ⴷ ⴰⵎⵙⴻⴳⵎⵉ ⴰⵣⴻⵎⵏⵉ, ⵙⴻⴳⵣⵓ-ⴷ ? 

- ⴰⵛⵉⵎⵉ ⵉ ⵢⴻⵍⵍⴰ ⵙⴻⴷⵎⴰⵔ ⵉⵞⴻⵇⵍⴰⵍ ⵓⴳⴰⵔ ⵏ ⵢⵉⵎⴷⵓⴽⴰⵍ-ⵉⵙ ? 

- ⴷ ⵜⵉⴷⴻⵜ ⴰⵙⴻⵍⵎⴰⴷ ⵉⵇⵓⵎⴻⵔ ⵙⴻⴷⵎⴰⵔ ⵙ ⵜⵢⵉⵜⴰ ⴷ ⵓⵙⵟⵉⵅⴻⵔ ? 

 ⴰⵇⴰⴷⴻⵔ ⴳⴰⵔ ⵓⵏⴻⵍⵎⴰⴷ ⴷ ⵓⵙⴻⵍⵎⴰⴷ 

 

- ⵉⵙⴻⴼⴽ ⵖⴻⴼ ⵢⵉⵏⴻⵍⵎⴰⴷⴻⵏ ⴰⴷ ⵇⴰⴷⵔⴻⵏ ⵉⵙⴻⵍⵎⴰⴷⴻⵏ-ⵏⵙⴻⵏ ⴰⴽ ⴷ ⵎⴻⵕⵕⴰ ⵢⵉⵎⴻⴽⴽⴰⵏ-ⵏⵏⵉⴹⴻⵏ ⵏ ⵓⴳⵔⴰⵡ 

ⴰⵏⵙⴻⴳⵎⵉ.  

- ⵉⵍⴰⵇ ⵖⴻⴼ ⵢⵉⵏⴻⵍⵎⴰⴷⴻⵏ ⴰⴷ ⴹⴻⴼⵔⴻⵏ ⴰⴽⴽⴻⵏ ⵉⵡⵓⵍⴻⵏ ⵜⵓⴷⴷⵙⴰ ⵜⴰⵏⴳⴻⵏⵙⵓⵜ ⵏ ⵜⵙⵓⴷⵓⵜ, ⵍⴰⴷⵖⴰ ⵜⵉⴳⵉⵏ ⵏ 

ⵎⴻⵕⵕⴰ ⵢⵉⵔⵎⵓⴷⴻⵏ ⵢⴻⵔⵣⴰⵏ ⵜⴰⵖⵓⵔⵉ-ⵏⵙⴻⵏ, ⴷⴰⵖ ⴰⵔⴽⴰⴷ ⴷ ⵓⵇⴰⴷⴻⵔ ⵏ ⵓⵙⴻⵎⵔⴻⵙ ⵏ ⵡⴰⴽⵓⴷ ⴰⴽ ⴷ 

ⵜⵉⴽⵍⵉ ⵢⴻⵍⵀⴰⵏ ⴷ ⵓⵇⴰⴷⴻⵔ ⵏ ⵢⵉⵙⵓⴹⴰⴼ ⵏ ⵜⵉⴽⵍⵉ ⵏ ⵜⵙⵓⴷⴰ ⴰⴽ ⴷ ⵜⵓⴷⴻⵔⵜ ⵜⴰⵏⵖⴻⵔⴱⴰⵣⵜ.  

 

ⴰⵎⴰⴳⵔⴰⴷ 20 ⴷⴻⴳ ⵓⵏⴳⴰⵍ ⵏ ⵓⵡⴻⵍⵍⴻⵀ ⵏ ⵓⵙⴻⴳⵎⵉ ⴰⵖⴻⵍⵏⴰⵡ 

ⵓⵟⵟⵓⵏ 08-04 ⵢⴻⵜⵜⵡⴰⵣⴻⵎⵍⴻⵏ ⴷⴻⴳ 23 ⵢⴻⵏⵏⴰⵢⴻⵔ 2008, ⵜⴰⵙⵓⵖⴻⵍⵜ.   

 

ⵉⵎⴻⴽⴽⵉ : ⴰⵄⴻⴳⴳⴰⵍ.  

ⴰⵏⴳⴻⵏⵙⵓ : ⵢⴻⵔⵣⴰⵏ ⴰⴳⴻⵏⵙⵓ.  

ⴰⴳⴻⵏⵙⵓ : ⴰⵢⴻⵏ ⵢⴻⵍⵍⴰⵏ ⴷⴰⵅⴻⵍ.  

 

 

 ⴰⴱⵔⵉⴷ ⵉⵡⵓⵍⵎⴻⵏ 

- ⵓⵔ ⴰⵙ-ⵜⵜⴰⴽⴽ ⴰⵔⴰ ⴰⵙⵍⴻⵎ ⴷⴰⵛⵓ ⵙⴻⵍⵎⴻⴷ-ⴰⵙ ⴰⵎⴻⴽ ⴰⵔⴰ ⵜ-ⵉⴷ-ⵉⴳⵎⴻⵔ. 

- ⵓⵔ ⵙⴱⵓⵔⵓⴼ ⴷⵉ ⵎⵎⵉ-ⴽ ⴰⵔⵎⴰ ⵢⵓⵍⵉ-ⴷ ⵖⴻⴼ ⵓⵇⴻⵔⵔⵓⵢ-ⵉⴽ. 

- ⵓⵔ ⵙⵎⵉⵖⵉⴹ ⵖⴻⴼ ⵎⵎⵉ-ⴽ ⴰⵔⵎⴰ ⵜⴻⵔⵥⵉⴹ-ⴰⵙ ⵉⴼⴰⴷⴻⵏ. 

- ⵛⵓⴷⴷ ⵜⴰⴼⴰ ⵎⵉ ⴰⵔⴰ ⵜⴻⴱⵣⴻⴳ ⵎⵉ ⵜⴻⵇⵇⵓⵔ ⴰⴷ ⵜⴻⵔⵔⴻⵥ. 

- ⵓⵔ ⵜⵜⴰⴵⴵⴰ ⵛⵖⴻⵍ ⵡⴰⵙⵙ-ⴰ ⵉ ⵓⵣⴻⴽⴽⴰ. 

- ⴰⵣⴻⴽⴽⴰ ⴷ ⴰⵥⴻⴽⴽⴰ. 

- ⵢⵉⵔ ⵛⵖⴻⵍ ⵢⴻⵜⵜⴰⴳⴰⵍⵍⴰ ⴷⴻⴳ ⴱⴰⴱ-ⵉⵙ. 

- ⵡⴻⵜ ⵖⴻⴼ ⵡⴰⵢⴻⵏ ⵜⵡⴰⵍⴰⴹ ⴷ ⵜⵉⴷⴻⵜ, ⵜⵇⴰⴷⵔⴻⴹ ⵜⵉⴽⵜⵉ ⵏ ⵡⴰⵢⴻⴹ. 

 ⴰⵅⴻⴷⴷⵉⵎ 

ⴱⴰⴱ ⵏ ⵡⴰⴽⴰⵍ, ⵓⵔ ⵉⵖⴻⵍⵍⵉ.    

ⴱⴰⴱ ⵏ ⵍⴻⵄⵇⴻⵍ, ⴷ ⴰⵡⴻⵣⵖⵉ ⵢⴻⵏⴷⴻⵎ. 

ⴱⵓ ⵢⵉⵍⴻⵙ ⴰⵥⵉⴷⴰⵏ ⴰⴷ ⵢⴻⵟⵟⴻⴹ ⵜⵉⵣⴻⵎⵜ. 

ⴱⵓ ⵜⵉⵙⵙⴰⵙ, ⴰⵡⴰⵍ-ⵉⵙ ⵉⴱⴻⴷⴷ. 

 

ⴰ ⴱⴰⴱⴰ ⵡⵜⴻⵖ-ⴰⵖ, ⴰ ⵎⵎⵉ ⵄⴻⵇⵍⴻⵏ-ⴰⵖ. 

ⴰⵏⴰⵖ ⵢⵉⵔ ⵛⵖⴻⵍ ⵢⴻⵜⵜⴳⴰⵍⵍⴰ ⴷⴻⴳ ⴱⴰⴱ-ⵉⵙ. 

ⴰ ⵡⵉⵏ ⵢⴻⵅⵙⴻⵏ ⴽⵔⴰ, ⵛⴻⵎⵎⴻⵕ ⵖⴻⴼ ⵢⵉⵖⴰⵍⴻⵏ-ⵉⴽ. 

ⴰⴽⴽⴻⵏ ⵜⴻⵏⵏⴰ ⵜⵢⴰⵣⵉⴹⵜ, ⵏⵇⴻⴱ ⴰⵖⴻⵎⴱⵓⵙ, ⵓⵍⴰⵛ ⵜⴰⴱⵓⴱⴱⵓⵛⵜ. 

 

ⴻⵅⵙ : ⴱⵖⵓ.  

ⴰⵖⴻⵎⴱⵓⵙ : ⴰⵇⴰⵎⵓⵎ. 

ⵜⵉⵙⵙⴰⵙ : ⵛⵛⵉⵄⴰ.  

 

 

 ⴱⴰⴱⴰ-ⵙ ⵏ ⵙⴻⴷⵎⴰⵔ ⵢⴻⵙⵄⴰ ⴰⵣⵔⴻⴼ ⴷⴻⴳ ⵜⵓⵎⵖⴰ-ⵙ ⵖⴻⴼ ⵓⵙⴻⵍⵎⴰⴷ, ⵏⴻⵖ ⴰⵍⴰ ? ⴰⵔⵓ-ⴷ ⴽⵔⴰ 

ⵏ ⵢⵉⵊⴻⵔⵔⵉⴹⴻⵏ ⵉⵍⵎⴻⵏⴷ ⵏ ⵜⵉⴽⵜⴰ-ⴽ ⵖⴻⴼ ⵜⵉⴽⵍⵉ-ⵢⴰ ⵏⴻⵖ ⵖⴻⴼ ⴽⵔⴰ ⵏ ⵓⴱⴰⴱⴰⵜ ⵉ ⵢⴻⵜⵜⴰⵖⴻⵏ ⴰⵡⴰⵍ ⵉ ⵎⵎⵉ-

ⵙ ⵏⴻⵖ ⵉ ⵢⴻⵍⵍⵉ-ⵙ ⵙ ⵓⵇⵎⴰⵛ ⵏ ⵡⴰⵍⵍⴻⵏ. 

 ⴰⵛⵉⵎⵉ ⵉ ⵢⴻⵟⵟⴻⴼ ⵕⵓⵎⴰⵏ ⵢⵓⴳⵓⵔⵜⴻⵏ ? 

ⵢⴻⵟⵟⴻⴼ ⵕⵓⵎⴰⵏ ⵢⵓⴳⵓⵔⵜⴻⵏ ⴰⵛⴽⵓ ⵉⵙⴻⵏⵣ-ⵉⵜ ⵓⴹⴻⴳⴳⴰⵍ-ⵉⵙ ⴱⵓⵅⵓⵙ. 

 

 ⴰⵢⵖⴻⵔ ⵉ ⵜⴳⴻⵔ ⴼⵕⴰⵏⵙⴰ ⵄⴻⴱⴱⴰⵏ ⵔⴻⵎⴹⴰⵏ ⵖⴻⴼ ⵍⵃⴻⴱⵙ ? 

ⵜⴳⴻⵔ ⴼⵕⴰⵏⵙⴰ ⵄⴻⴱⴱⴰⵏ ⵔⴻⵎⴹⴰⵏ ⵖⴻⵔ ⵍⵃⴻⴱⵙ ⴰⵎⴰⵖⴻⵔ ⴷ ⴰⴳⵔⴰⵡⵍⵉⵡ. 

 

 ⴰⵛⵓⵖⴻⴼ ⴰⵍⵖⴻⵎ ⵢⴻⵣⵎⴻⵔ ⴰⴷ ⵢⴻⵇⵇⵉⵎ ⵙⵉⵏ ⵏ ⵢⵉⵎⵓⵍⴰⵙ ⵎⴻⴱⵍⴰ ⵎⴰ ⵢⴻⵙⵡⴰ ? 

ⴰⵍⵖⴻⵎ ⵢⴻⵣⵎⴻⵔ ⴰⴷ ⵢⴻⵇⵇⵉⵎ ⵙⵉⵏ ⵏ ⵢⵉⵎⵓⵍⴰⵙ ⵎⴻⴱⵍⴰ ⵎⴰ ⵢⴻⵙⵡⴰ ⴰⵛⴽⵓ ⵢⴻⵙⵄⴰ ⵜⴰⵄⵕⵓⵔⵜ ⵏ ⵜⴰⵙⵙⴻⵎⵜ 

ⵜⴼⴻⵙⵙⵉ-ⴷ ⵜⴻⵜⵜⵓⵖⴰⵍ ⴷ ⴰⵎⴰⵏ. 

 

 ⴰⵛⵓⵖⴻⵔ ⵉ ⵙⴻⵅⴷⴰⵎⴻⵏ ⴰⵢⴷⵉ ⴰⴽⴽⴻⵏ ⴰⴷ ⵏⴰⴷⵉⵏ ⵖⴻⴼ  ⵢⵉⵡⴻⵏ ? 

ⵙⴻⵅⴷⴰⵎⴻⵏ ⴰⵢⴷⵉ ⴰⴽⴽⴻⵏ ⴰⴷ ⵏⴰⴷⵉⵏ ⵖⴻⴼ  ⵢⵉⵡⴻⵏ ⴰⵛⴽⵓ ⵢⴻⵙⵄⴰ ⵜⴰⵣⴻⵎⵎⴻⵔⵜ ⵎⴻⵇⵇⵔⴻⵏ ⵏⴻⵣⵣⴻⵀ ⵏ 

ⵓⵙⵔⵉⵃⵉ, ⵢⴻⵙⵔⴰⵃⴰⵢ ⴰⵣⴰⵍ ⵏ 35 ⵏ ⵜⵉⴽⴽⴰⵍ ⵓⴳⴰⵔ ⵏ ⵓⵎⴷⴰⵏ. 

 

 ⵉⵡⵓⵎⵉ ⴽⵔⴰ ⵏ ⵜⵉⵙⵙⵉⵙⵉⵏ ⵜⵜⵖⵉⵎⴰⵏⵜ ⴷⴻⴳ ⵜⵍⴻⵎⵎⴰⵙⵜ ⵏ ⵓⵣⴻⵟⵟⴰ-ⵏⵙⴻⵏⵜ ? 

ⴽⵔⴰ ⵏ ⵜⵉⵙⵙⵉⵙⵉⵏ ⵜⵜⵖⵉⵎⴰⵏⵜ ⴷⴻⴳ ⵜⵍⴻⵎⵎⴰⵙⵜ ⵏ ⵓⵣⴻⵟⵟⴰ-ⵏⵙⴻⵏⵜ ⴰⵛⴽⵓ ⵜⵜⵔⴰⵊⵓⵏⵜ ⵎⴻⵍⵎⵉ ⴰⵔⴰ 

ⵜⴻⵜⵜⵡⵉⵟⵟⴻⴼ ⴽⵔⴰ ⵏ ⵜⴳⴻⵎⵔⴰ ⴰⴷ ⵜⵜ-ⵞⵞⴻⵏⵜ. 

 

 ⴰⵛⵉⵎⵉ ⵓⵔ ⵉⵍⴰⵇ ⴰⵔⴰ ⴰⴷ ⵢⴻⴵⴵ ⵢⵉⵡⴻⵏ ⴰⵎⴰⵏ ⵏⴻⵖ ⵍⴳⴰⵣⵓⵣ ⵉ ⵢⵉⵟⵉⵊ ? 

ⵓⵔ ⵉⵍⴰⵇ ⴰⵔⴰ ⴰⴷ ⵢⴻⴵⴵ ⵢⵉⵡⴻⵏ ⴰⵎⴰⵏ ⵏⴻⵖ ⵍⴳⴰⵣⵓⵣ ⵉ ⵢⵉⵟⵉⵊ ⴰⵎⴰⵖⴻⵔ ⵉⴱⴻⵄⵄⴰⵛ ⵜⵜⴻⴼⵔⵓⵔⵓⵅⴻⵏ ⵙ 

ⵜⴰⵣⵣⵍⴰ, ⵜⵜⵉⵛⵛⵉⴹⴻⵏ, ⵎⴰ ⵢⴻⵙⵡⴰ-ⵜⴻⵏ ⵓⵎⴷⴰⵏ ⴰⴷ ⵢⴰⴹⴻⵏ. 

 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ ⵜⵔⵉⵔⵉⵜ-

ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 ⵉⴽⵛⴻⵎ-ⴷ ⵓⵙⴻⵍⵎⴰⴷ ⵢⴻⴼⵇⴻⵄ, ⵉⵄⴻⴷⴷⴰ ⵖⴻⵔ ⵢⴰⵎⵎⴻⴷ, ⵢⴻⵏⵏⴰ : “ⵓⴼⵉⵖ-ⴷ ⵉⴹⴻⵍⵍⵉ ⵖⴻⴼ 

ⵜⴼⴻⵍⵡⵉⵜ ⵉⵎⴻⵙⵍⴰⵢⴻⵏ ⵏ ⴷⵉⵔⵉ ⴷ ⵍⵃⴻⵛⵎⴰ ⵓⵔ ⵢⴻⵣⵎⵉⵔ ⵢⵉⵡⴻⵏ ⴰⴷ ⴰⵙⴻⵏ-ⵉⴷ-ⵉⵄⵉⵡⴻⴷ, ⴷ ⴽⴻⵞ ⵉ ⵜⴻⵏ-

ⵢⵓⵔⴰⵏ ⴰ ⵢⴰⵎⵎⴻⴷ !” ⵉⵀⵓⵣⵣ ⵓⵏⴻⵍⵎⴰⴷ ⴰⵇⴻⵔⵔⵓⵢ-ⵉⵙ ⴷⴰⴽⴽⴻⵏ ⵎⴰⵞⵞⵉ ⴷ ⵏⴻⵜⵜⴰ, ⵢⵓⵥⴰ ⵓⵙⴻⵍⵎⴰⴷ ⵖⵓⵔ-

ⵙ ⵢⴻⴼⴽⴰ-ⵢⴰⵙ ⴷⵉⵏ ⴷⵉⵏ ⵙⵉⵏ ⵏ ⵢⵉⴱⴻⵇⵇⴰ, ⵜⴻⵔⵔⴰ-ⵢⴰⵙⴻⵏ-ⴷ ⵚⵚⵓⵜ ⵜⵥⴻⵇⵇⴰ. ⵖⴻⵔ ⵜⴰⴳⴳⴰⵔⴰ ⵏ 

ⵓⵙⴻⴳⴳⴰⵙ ⵢⴻⵡⵡⵉ-ⴷ ⴰⵖⵜⴰⵍ ⴰⵏⴷⴰ ⴰⵙⴻⵍⵎⴰⴷ-ⵏⵏⵉ ⵉⴳⴰ-ⵢⴰⵙ ⵢⵉⵡⴻⵏ ⵏ ⵓⵏⴻⵇⵇⵉⵙ ⵉ ⵢⴻⵍⵍⴰⵏ ⴷ ⵜⴰⵎⴻⵏⵜⵉⵍⵜ ⵏ 

ⵓⵙⵟⵉⵅⴻⵔ-ⵉⵙ ⵙⵉ ⵜⴻⵙⵏⴰⵡⵉⵜ. 

 

 ⵓⵍⴰⵎⴰ ⴰⵙⵟⵉⵅⴻⵔ ⵔⵥⴰⴳ ⴷⴰⵛⵓ ⵢⴰⵎⵎⴻⴷ ⵉⴱⴻⴷⴷ ⵖⴻⴼ ⵢⵉⵎⴰⵏ-ⵉⵙ ⴰⴽⴽⴻⵏ ⴰⴷ ⵉⴽⴻⵎⵎⴻⵍ ⵜⴰⵖⵓⵔⵉ 

ⵙ ⵜⵜⴰⵡⵉⵍ ⵏ ⵓⵎⵢⴰⵔⵓ ⴰⵔⵎⵉ ⵉ ⴷ-ⵢⴻⵡⵡⵉ ⵍⴱⴰⴽ ⵙ ⵓⵏⴰⵣⴰⵍ ⵉⴳⴻⵔⵔⴻⵣ ⵉ ⵜ-ⵉⵙⴰⵡⴹⴻⵏ ⴰⴷ ⵉⵊⴻⵔⵔⴻⴷ 

ⵉⵎⴰⵏ-ⵉⵙ ⴷⴻⴳ ⵜⵎⴻⵣⴷⴰⵢⵜ ⵏ ⵜⵏⵓⵊⵢⴰ ⵙⴻⴳⵎⵉ ⵉⵣⵔⵉⵏ ⵉⵙⴻⴳⴳⴰⵙⴻⵏ ⴷⴻⴳ ⵓⵅⴻⴷⴷⵉⵎ ⵙ ⵡⵓⵍ ⴰⴽ ⴷ 

ⵓⵄⴻⵜⵜⴻⴱ, ⵢⵓⴽⵍⴰⵍ ⵢⴻⵡⵡⵉ-ⴷ ⴰⴽⴻⵔⴷⴰⵙ ⵏ ⴷⵓⴽⵜⵓⵔⴰ ⴰⵏⴷⴰ ⵉⵙⴰⵡⴻⴹ ⵢⴻⴽⵛⴻⵎ ⵖⴻⵔ ⵙⴱⵉⵟⴻⵔ, 

ⵉⵅⴻⴷⴷⴻⵎ, ⵢⴻⵜⵜⴽⴻⵎⵎⵉⵍ ⴰⵎⴻⵛⵡⴰⵕ-ⵉⵙ. 

 

6.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⴰⵡⴻⵅⵅⴻⵔ ⵖⴻⴼ ⵜⵓⵛⵛⴹⴰ 

6. ⵜⴰⴳⵓⵔⵉ ⵏ ⵜⴽⴻⵔⴽⴰⵙ 

 ⵢⵉⵡⴻⵏ ⵏ ⵡⴰⵙⵙ ⵎⵉ ⵢⴻⵍⵍⴰ ⵢⴻⵙⴼⵉⵇⵉⴷ ⵖⴻⴼ ⵢⵉⵎⵓⴹⴰⵏ, ⵢⴻⵍⵍⴰ ⵢⵉⵡⴻⵏ ⵏ ⵓⵏⵎⵓⴹⵉⵏ ⵢⴻⵜⵜⵄⴻⵢⵢⵉⴹ : “ⴷ 

ⵍⵃⴰⵍⴰ ⵉⵖⴻⵚⴱⴻⵏ ⴰⵢ ⴰⵎⵙⵓⵊⴰⵢ, ⴷ ⴰⵎⵖⴰⵔ ⵉⵕⵓⵃ ⵙⴻⴳ-ⵙⴻⵏ, ⴰⵜⴰⵏ ⴳⴰⵔ ⵜⵓⴷⴻⵔⵜ ⴷ ⵜⵎⴻⵜⵜⴰⵏⵜ !”  

 

 ⵉⵃⵓⵙⵙ ⵟⵟⴱⵉⴱ ⵙ ⵓⵙⵉⵡⴻⵍ ⴷⵉ ⵜⴻⵍⵇⴻⵢ ⵏ ⵢⵉⵎⴰⵏ-ⵉⵙ ⵉⵙⴻⵎⴱⴰⴱⴰⵢ ⴰⵃⵓⵍⴼⵓ-ⵙ, ⵏⴻⵜⵜⴰ ⵍⴰ 

ⵢⴻⵜⵜⴷⴰⵡⵉ ⴷⴻⴳ ⵓⵎⵖⴰⵔ-ⵏⵏⵉ, ⵉ ⴷ-ⵢⴻⵇⵇⴰⵔⴻⵏ : “ⵉⵍⴰⵇ ⴰⴷ ⴷ-ⵙⴻⵍⴽⴻⵖ ⴰⵎⵖⴰⵔ-ⴰ, ⴰⴷ ⵢⴻⵡⵀⴻⵎ ⵙ 

ⵡⴰⵟⴰⵙ ⵎⵉ ⴰⵔⴰ ⴷ-ⵢⴻⵍⴷⵉ ⴰⵍⵍⴻⵏ-ⵉⵙ ⴰⴷ ⵢⵉ-ⴷ-ⵉⵡⴰⵍⵉ ⴱⴻⴷⴷⴻⵖ ⵣⴷⴰⵜ-ⵙ.”  

 

 ⵉⵏⴷⴻⴽⵡⴰⵍ-ⴷ ⵓⵎⵖⴰⵔ, ⵉⵇⵇⴻⵍ-ⵉⵜ-ⵉⴷ ⵕⵕⵓⵃ, ⵉⵎⵓⵇⵇⴻⵍ ⵙ ⵡⴰⵍⵍⴻⵏ-ⵉⵙ ⵙⵢⴻⵏ ⵢⴻⵏⵏⴰ : “ⴷⴰⴽⴽⴻⵏ 

ⵜⵙⴻⵍⴽⴻⴹ-ⴷ ⵜⵓⴷⴻⵔⵜ-ⵉⵡ ⴰ ⵎⵎⵉ. ⵓⵔ ⵜⵜⴻⵜⵜⵓⵖ ⴰⵔⴰ ⴰⵢⴻⵏ ⴰⴽⴽⴰ ⵜⵅⴻⴷⵎⴻⴹ.” ⵢⴻⵔⵔⴰ-ⵢⴰⵙ-ⴷ ⵓⵎⵙⵓⵊⴰⵢ 

ⴰⵏⴷⴰ ⵢⴻⵍⵍⴰ ⵉⵙⴻⴼⴼⴻⴹ ⵏⵏⵉⴳ ⵓⵇⴻⵔⵔⵓⵢ ⵏ ⵓⵎⵖⴰⵔ : “ⴰⵢⴰ ⴷ ⴰⵖⴰⵏ-ⵉⵡ ⴰⵢ ⴰⵙⴻⵍⵎⴰⴷ-ⵉⵡ, ⴰ ⵡⵉⵏ ⵢⵉ-

ⵉⵙⵍⴻⵎⴷⴻⵏ.” ⵉⵡⴻⵀⵀⴰ ⵓⵎⵖⴰⵔ ⴰⴹⴰⴷ-ⵉⵙ ⴰⵎⴻⵛⵛⴰⵃ ⵖⴻⵔ ⵢⴰⵎⵎⴻⴷ, ⵢⴻⵏⵏⴰ : “ⴽⴻⵞ ⴷ ⵜⵉⴷⴻⵜ ⴷ ⴰⵏⴻⵍⵎⴰⴷ 

ⴰⵡⴻⵄⵕⴰⵏ, ⵢⴰⵎⵎⴻⴷ ?” 

 

 ⵢⴻⵔⵔⴰ-ⵢⴰⵙ-ⴷ ⵢⴰⵎⵎⴻⴷ : “ⴰⴷ ⴰⴽ-ⵉⵙⴻⵎⵎⴻⵃ ⵕⴻⴱⴱⵉ ⴰⵢ ⴰⵙⴻⵍⵎⴰⴷ-ⵉⵡ. ⵓⵔ ⵍⵍⵉⵖ ⴰⵔⴰ ⴷ 

ⴰⵏⴻⵍⵎⴰⴷ ⵓⵇⴱⵉⵃ, ⵎⴰⵞⵞⵉ ⴷ ⵏⴻⴽ ⵉ ⵜⵜ-ⵉⵅⴻⴷⵎⴻⵏ.” ⵖⵍⵉⵏⵜ-ⴷ ⵙⵏⴰⵜ ⵏ ⵜⵎⴻⵇⵡⴰ ⵖⴻⴼ ⵍⵃⴻⵏⴽ ⵏ ⵓⵎⵖⴰⵔ-ⵏⵏⵉ, 

ⵢⴻⵏⵏⴰ ⵖⴻⴼ ⵡⴰⴽⴽⴻⵏ ⵉⵃⵓⵙⵙ : “ⵉⵎⴰⵍⴰ ⵜⵙⴻⵍⴽⴻⴹ-ⴷ ⵢⵉⵡⴻⵏ ⵏⴻⵜⵜⴰ ⵉⵅⴷⴻⵎ-ⴰⴽ ⵛⵛⴻⵕ, ⵢⴻⵍⵍⴰ ⴷ 

ⵙⵙⴻⴱⴱⴰ ⵙ ⵡⴰⵢⴻⵙ ⵉ ⵜⴻⵜⵜⵡⴰⵙⵟⴰⵅⵔⴻⴹ ⵙⴻⴳ ⵓⵖⴻⵔⴱⴰⵣ ⴰⵢ ⴰⵎⵙⵓⵊⴰⵢ!” ⵢⴻⵔⵔⴰ-ⵢⴰⵙ-ⴷ 

ⵢⴰⵎⵎⴻⴷ, ⵏⴻⵜⵜⴰ ⵍⴰ ⵢⴻⵣⵎⵓⵎⵓⴳ : “ⵓⵍⴰⵛ ⴼⴻⵍⵍ-ⴰⴽ ⴰⵢ ⴰⵙⴻⵍⵎⴰⴷ-ⵉⵡ, ⴷ ⵜⴰⵡⴰⵖⵉⵜ ⵉⵙⴻⵔⴱⴰⵃⴻⵏ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.74. 

ⵜⵉⴽⴻⵔⴽⴻⵙⵜ : ⵍⴻⴽⴷⴻⴱ.  

ⴰⵖⵜⴰⵍ : ⴰⵊⴱⴰⴷ ⵏ ⵍⵡⴻⵍⵀⴰ.  

ⵖⵜⴻⵍ : ⵊⴱⴻⴷ-ⴷ ⵍⵡⴻⵍⵀⴰ.  

ⴰⵛⵓⵛⴻⴷ : ⴰⵏⴻⵍⵎⴰⴷ ⵢⴻⵙⵄⴰⵏ ⴷⴷⴰⵡ 5/20 ⴷⵉ ⵜⵍⴻⵎⵎⵓⵙⵜ, ⵜⵜⴰⴽⴽⴻⵏ-ⴰⵙ ⴰⵛⵓⵛⴻⴷ.  

ⵛⵓⵛⴻⴷ : ⴻⴼⴽ ⴰⵛⵓⵛⴻⴷ ⵉ ⵢⵉⵡⴻⵏ.  

ⴰⵏⴻⵇⵇⵉⵙ : ⵜⵉⵔⴰⵡⵜ ⵉ ⴷ-ⵢⴻⵙⴽⴰⵏⴰⵢⴻⵏ ⴰⵢⴻⵏ ⵉ ⵏⴻⵅⴷⴻⵎ ⵏⴻⵖ ⵉ ⵏⴻⵥⵔⴰ.  

ⵜⴰⵎⴻⵏⵜⵉⵍⵜ : ⵙⵙⴻⴱⴱⴰ.  

ⴰⵎⵢⴰⵔⵓ : ⵜⴰⵖⵓⵔⵉ ⵙ ⵜⵜⴰⵡⵉⵍ ⵏ ⵓⵛⴻⵢⵢⴻⵄ ⵏ ⵜⴻⵎⵙⵉⵔⵉⵏ.  

ⴰⵣⴰⵍ : ⵍⵇⵉⵎⴰ.  

ⵙⴰⵣⴻⵍ : ⴻⴼⴽ ⵍⵇⵉⵎⴰ.  

ⴰⵙⴰⵣⴻⵍ : ⵜⵉⴼⴽⵉⵏ ⵏ ⵡⴰⵣⴰⵍ.  

ⴰⵏⴰⵣⴰⵍ : ⴰⴽⵜⵉⵍⵉ ⵏ ⵡⴰⵣⴰⵍ.  

ⵜⴰⵎⴻⵣⴷⴰⵢⵜ : ⴰⵖⴻⵔⴱⴰⵣ ⵏ ⵓⵙⴻⵍⵎⴻⴷ ⵓⵏⵏⵉⴳ.  

ⴰⴽⴻⵔⴷⴰⵙ : ⵉⴳⵉ ⵉ ⴷ-ⵢⴻⵜⵜⴰⴽⴽ ⴽⵔⴰ ⵏ ⵓⵖⴻⵔⴱⴰⵣ ⵎⵉ ⴰⵔⴰ ⵉⴼⴰⴽⴽ ⵢⵉⵡⴻⵏ ⵜⴰⵖⵓⵔⵉ-ⵙ.  

ⴰⵏⵎⵓⴹⵉⵏ : ⵜⴰⴼⵉⵔⴻⵎⵢⵉⵜ.  

ⴰⵎⵙⵓⵊⴰⵢ : ⵟⵟⴱⵉⴱ.  

 

 

- ⴰⵏⵜⴰ ⵉ ⴷ ⵙⵙⴻⴱⴱⴰ ⵏ ⵓⵙⵟⵉⵅⴻⵔ ⵏ ⵢⴰⵎⵎⴻⴷ ⵙⴻⴳ ⵜⴻⵙⵏⴰⵡⵉⵜ ? 

- ⵢⵓⵖⴰⵍ ⵢⴰⵎⵎⴻⴷ ⴷ ⵟⵟⴱⵉⴱ ⵖⴰⵙ ⵢⴻⵜⵜⵡⴰⵙⵟⴰⵅⴻⵔ ⵙⴻⴳ ⵜⴻⵙⵏⴰⵡⵉⵜ. ⴰⵎⴻⴽ ⵉ ⴷ-ⵢⴻⵍⵍⴰ ⵡⴰⵢⴰ ? 

- ⵉⵙⴰⵡⴻⴹ ⵢⴰⵎⵎⴻⴷ ⴰⴷ ⵢⴻⵙⵍⴻⴽ ⴰⵎⵖⴰⵔ-ⵏⵏⵉ ⵙⴻⴳ ⵜⵎⴻⵜⵜⴰⵏⵜ ? 

- ⵉⵛⵛⴻⴹ ⵓⵙⴻⵍⵎⴰⴷ ⴷⴻⴳ ⵓⵣⵔⴻⴼ ⵏ ⵓⵏⴻⵍⵎⴰⴷ ⵢⴰⵎⵎⴻⴷ, ⵏⴻⵖ ⴰⵍⴰ ? ⵙⴻⴳⵣⵓ-ⴷ ? 

- ⴰⵛⵉⵎⵉ ⵉ ⴷ-ⵢⴻⴽⵛⴻⵎ ⵓⵙⴻⵍⵎⴰⴷ ⵢⴻⵔⴼⴰ ? 

- ⵉⵏⵉ-ⴷ ⵜⵉⵏⴼⴰⵍⵉⵢⵉⵏ ⵉ ⴷ-ⵢⴻⵙⴽⴰⵏⴰⵢⴻⵏ ⴱⴻⵇⵇⵓ ⵎⴻⵇⵇⵔⴻⵏ ⵏ ⵢⴰⵎⵎⴻⴷ ? 

- ⴷ ⴰⵛⵓ ⵉ ⴷ ⵙⵙⴻⴱⴱⴰ ⵏ ⵓⵃⵓⵍⴼⵓ ⵏ ⵢⴰⵎⵎⴻⴷ ⵏⴻⵜⵜⴰ ⵍⴰ ⵢⴻⵜⵜⴷⴰⵡⵉ ⴰⵎⵖⴰⵔ-ⵏⵏⵉ ? 

- ⵢⴻⵙⵜⴻⵄⵕⴻⴼ ⵓⵎⵖⴰⵔ ⵙ ⵜⵓⵛⵛⴹⴰ-ⵙ, ⵉⵃⵓⵙⵙ ⵙ ⵓⵏⴷⴰⵎ. ⴰⵏⵜⴰ ⵜⴰⵏⴼⴰⵍⵉⵜ ⵉ ⴷ-ⵢⴻⵙⴽⴰⵏⴰⵢⴻⵏ ⴰⵏⴻⵛⵜ-ⴰ ? 

- ⴰⵎⴻⴽ ⴰⴽⴽⴰ ⵉ ⵜⴻⵍⵍⴰ ⴷ ⵜⴰⵡⴰⵖⵉⵜ ⵉⵙⴻⵔⴱⴰⵃⴻⵏ ⵜⴻⵎⵙⴰⵍⵜ-ⴰ? 

 

 ⵉⵍⵓⴳⴰⵏ ⵏ ⵓⵅⴻⴷⴷⵉⵎ 

 ⵉⵙⴻⴼⴽ ⵖⴻⴼ ⵢⵉⵙⴻⵍⵎⴰⴷⴻⵏ ⴰⴽ ⴷ ⵉⵎⵙⴻⴳⵎⵉⵢⴻⵏ ⵙ ⵓⵎⴰⵜⴰ ⴰⴷ ⵟⵟⴼⴻⵏ ⵙ ⵡⵓⵍ ⵣⴻⴷⴷⵉⴳⴻⵏ ⴷⴻⴳ 

ⵢⵉⵎⴰⵀⵉⵍⴻⵏ ⵏ ⵓⵙⴻⵍⵎⴻⴷ ⴰⴽ ⴷ ⵢⵉⵡⴻⵍⵍⵉⵀⴻⵏ ⵓⵏⵚⵉⴱⴻⵏ. ⵜⴻⵜⵜⵡⴰⴼⴽ ⵉ ⵢⵉⵙⴻⵍⵎⴰⴷⴻⵏ, ⴷⴻⴳ ⵓⵅⴻⴷⴷⵉⵎ-

ⵏⵙⴻⵏ ⴷⴻⴳ ⵜⵉⴽⵍⵉ-ⵏⵙⴻⵏ ⴰⴽ ⴷ ⵜⵉⴳⴰⵡⵜ-ⵏⵙⴻⵏ, ⴰⵕⴻⴱⴱⵉ ⵏ ⵢⵉⵏⴻⵍⵎⴰⴷⴻⵏ ⵙ ⵡⴰⵣⴰⵍⴻⵏ ⵏ ⵜⵎⴻⵜⵜⵉ 

ⵜⴰⵣⵣⴰⵢⵔⵉⵜ, ⴰⵏⴻⵛⵜ-ⴰ ⵙ ⵓⵄⵉⵡⴻⵏ ⵏ ⵜⵉⴷⴻⵜ ⴷ ⵢⵉⵎⴰⵡⵍⴰⵏ ⴰⴽ ⴷ ⵓⴳⵔⴰⵡ ⴰⵏⵙⴻⴳⵎⵉ. 

 

 ⵉⵙⴻⴼⴽ ⵖⴻⴼ ⵢⵉⵙⴻⵍⵎⴰⴷⴻⵏ ⴰⴷ ⵟⵟⴼⴻⵏ, ⴷⵉ ⵍⴰⵡⴰⵏ ⵏ ⵡⴰⵖⴰⵏⴻⵏ-ⵏⵙⴻⵏ ⵏ ⵓⵅⴻⴷⴷⵉⵎ, ⴷⴻⴳ ⵡⴰⵏⵣⴰⵢⴻⵏ 

ⵏ ⵜⴳⴰⴷⴰ ⴷ ⵓⵙⴻⵄⴷⴻⵍ ⵏ ⵜⴻⴳⵏⴰⵜⵉⵏ ⴰⴽ ⴷ ⵜⵉⴳⵉⵏ ⵏ ⵡⴰⵙⵙⴰⵖⴻⵏ ⵢⴻⴱⵏⴰⵏ ⵖⴻⴼ ⵓⵎⵇⴰⴷⴻⵔ ⴰⴽ ⴷ ⵜⵉⵎⵎⴻⴷⵜ 

ⴰⴽ ⴷ ⵜⵎⴻⵙⵖⴰⵔⴰ,  ⴷ ⵢⵉⵏⴻⵍⵎⴰⴷⴻⵏ. 

ⴰⵎⴰⴳⵔⴰⴷ 22 ⴷⴻⴳ ⵓⵏⴳⴰⵍ ⵏ ⵓⵡⴻⵍⵍⴻⵀ ⵏ ⵓⵙⴻⴳⵎⵉ ⴰⵖⴻⵍⵏⴰⵡ 

ⵓⵟⵟⵓⵏ 08-04 ⵢⴻⵜⵜⵡⴰⵣⴻⵎⵍⴻⵏ ⴷⴻⴳ 23 ⵢⴻⵏⵏⴰⵢⴻⵔ 2008, ⵜⴰⵙⵓⵖⴻⵍⵜ.   

 ⵉⵎⴰⵍ  

        ⵍⵍⴰⵏ ⵡⵉⴷ ⵉ ⴷ-ⵢⴻⵜⵜⵎⴻⵙⵍⴰⵢⴻⵏ ⵖⴻⴼ ⵢⵉⵎⴰⵍ, ⵍⵍⴰⵏ ⵡⵉⴷ ⵉ ⵜ-ⵉⴷ-ⵉⴳⴰⵏ, ⵉⵍⵉ-ⴽ ⴷⵉ ⵜⴰⴳⴳⴰⵢⵜ ⵜⵉⵙ 

ⵙⵏⴰⵜ. 

ⵜⴰⴳⴳⴰⵢⵜ : ⵚⵚⴻⵏⴼ.   ⵜⵜⵡⴰⵙⵉⴳⴳⴻⵢ : ⵜⵜⵡⴰⵚⴻⵏⵏⴻⴼ.   

ⵙⵉⴳⴳⴻⵢ : ⵚⴻⵏⵏⴻⴼ.   ⴰⵙⵉⴳⴳⴻⵢ : ⴰⵚⴻⵏⵏⴻⴼ.  

ⵜⵉⵎⵎⴻⴷⵜ : ⵚⵚⵡⴰⴱ.   ⵜⴰⵎⴻⵙⵖⴰⵔⴰ : ⴰⵢⴻⵏ ⵢⴻⴷⴷⴰⵏ ⵙ ⵓⴱⵔⵉⴷ ⵏ ⵜⵉⴷⴻⵜ.  

   

 ⵢⴻⵍⵍⴰ-ⵢⴰⴽ-ⴷ ⴽⵔⴰ ⵏ ⵜⵉⴽⴽⴻⵍⵜ, ⵜⴻⵥⵔⵉⴹ ⵜⴰⴷⵢⴰⵏⵜ ⵏ ⵜⴻⴽⵔⵉⴹⵜ ⴷⴻⴳ ⵜⵏⴻⵖⵔⵉⵜ ⵏⴻⵖ ⴷⴻⴳ ⵓⴼⵔⴰⴳ 

ⵏ ⵜⵙⵓⴷⵓⵜ, ⴳⵍⴻⵎ-ⵉⵜⵜ-ⵉⴷ ⴷⴻⴳ ⴽⵔⴰ ⵏ ⵢⵉⵊⴻⵔⵔⵉⴹⴻⵏ, ⵜⴻⴼⴽⴻⴹ-ⴷ ⵜⴰⵎⵓⵖⵍⵉ-ⵉⵏⴻⴽ. 

 ⴰⵛⵓⵖⴻⵔ ⵉ ⵙ-ⵜⵙⴻⵎⵎⴰ ⵙⴻⵜⵜⵉ-ⵙ ⴼⵓⵔⵓⵍⵓ ⵉ ⵎⵓⵍⵓⴷ ⴼⴻⵔⵄⵓⵏ ? 

ⵜⵙⴻⵎⵎⴰ-ⵢⴰⵙ ⵙⴻⵜⵜⵉ-ⵙ ⴼⵓⵔⵓⵍⵓ ⵉ ⵎⵓⵍⵓⴷ ⴼⴻⵔⵄⵓⵏ ⴰⴽⴽⴻⵏ ⵓⵔ ⵜ-ⵜⵜⴰⵖⴻⵏ ⴰⵔⴰ ⵎⴻⴷⴷⴻⵏ ⵙ ⵜⵉⵟⵟ. 

 

 ⵉⵡⵓⵎⵉ ⵉ ⵢⴻⵇⵇⴰⵔ ⵉⴹ ⴷ ⵡⴰⵙⵙ ? 

ⵢⴻⵇⵇⴰⵔ ⵉⴹ ⴷ ⵡⴰⵙⵙ ⴰⴽⴽⴻⵏ ⴰⴷ ⴷ-ⵢⴰⵡⵉ ⵍⴱⴰⴽ ⵙ ⵜⴻⵣⵎⵉⵍⵜ ⵜⴰⵎⴻⵇⵇⵔⴰⵏⵜ. 

 

 ⴰⵛⵉⵎⵉ ⵉ ⵉⵕⴻⴱⴱⴰ ⵎⵎⵉ-ⵙ ⵢⴻⵔⵏⴰ ⵢⴻⵟⵟⴰⴼⴰⵔ-ⵉⵜ ⵢⴰⵍ ⵜⵉⴽⴽⴻⵍⵜ ⵖⴻⴼ ⵜⵖⵓⵔⵉ-ⵙ ? 

ⵉⵔⴻⴱⴱⴰ ⵎⵎⵉ-ⵙ ⵢⴻⵔⵏⴰ ⵢⴻⵟⵟⴰⴼⴰⵔ-ⵉⵜ ⵢⴰⵍ ⵜⵉⴽⴽⴻⵍⵜ ⵖⴻⴼ ⵜⵖⵓⵔⵉ-ⵙ ⴰⴽⴽⴻⵏ ⴰⴷ ⴷ-ⵢⴻⴼⴼⴻⵖ ⴷ 

ⵓⵎⵄⵉⵏ ⵢⴻⵔⵏⴰ ⴰⴷ ⵢⵉⵣⵎⵉⵔ ⵉ ⵢⵉⵎⴰⵏ-ⵉⵙ. 

 

 ⴰⵛⵓⵖⴻⴼ ⵉⵣⵎⴰⵡⴻⵏ ⴳⴻⵎⵔⴻⵏ ⴷ ⴰⴳⵔⴰⵡ ? 

ⵉⵣⵎⴰⵡⴻⵏ ⴳⴻⵎⵔⴻⵏ ⴷ ⴰⴳⵔⴰⵡ ⴰⴽⴽⴻⵏ ⴰⴷ ⵎⵄⴰⵡⴰⵏⴻⵏ ⴰⴷ ⵟⵟⴼⴻⵏ ⵜⴰⴳⴻⵎⵔⴰ-ⵏⵙⴻⵏ ⵙ ⵙⵀⴰⵍⴰ ⴷⴰⵖ ⴷⵉⵏ 

ⴷⵉⵏ. 

 

 ⴰⵢⵖⴻⵔ ⴽⵔⴰ ⵏ ⵜⵉⵙⵙⵉⵙⵉⵏ ⵜⵜⴻⵇⵇⵏⴻⵏⵜ ⵍⵅⵉⴹ ⵖⴻⵔ ⵓⵣⴻⵟⵟⴰ-ⵏⵙⴻⵏⵜ, ⵜⵜⵡⴻⵅⵅⵉⵔⴻⵏⵜ ⴼⴻⵍⵍ-ⴰⵙ, 

ⵜⵜⵔⴰⵊⵓⵏⵜ ⵎⴻⵍⵎⵉ ⴰⵔⴰ ⵢⴻⵇⵍⵓⵇⴻⵍ ? 

ⴽⵔⴰ ⵏ ⵜⵉⵙⵙⵉⵙⵉⵏ ⵜⵜⴻⵇⵇⵏⴻⵏ ⵍⵅⵉⴹ ⵖⴻⵔ ⵓⵣⴻⵟⵟⴰ-ⵏⵙⴻⵏⵜ ⵜⵜⵡⴻⵅⵅⵉⵔⴻⵏⵜ ⴼⴻⵍⵍ-ⴰⵙ, ⵜⵜⵔⴰⵊⵓⵏⵜ ⵎⴻⵍⵎⵉ 

ⴰⵔⴰ ⵢⴻⵇⵍⵓⵇⴻⵍ ⴰⴽⴽⴻⵏ ⴰⴷ ⵃⵚⵓⵏⵜ ⴷⴰⴽⴽⴻⵏ ⵢⴻⵍⵍⴰ ⴽⵔⴰ ⵉ ⵢⴻⵜⵜⵡⴰⵟⵟⴼⴻⵏ, ⴰⴷ ⵕⵓⵃⴻⵏⵜ ⴰⴷ ⵜ-ⵞⵞⴻⵏⵜ. 

 

 ⴰⵛⵓⵖⴻⵔ ⵉ ⵜⵛⴻⵟⵟⴻⵃ ⵜⵣⵉⵣⵡⵉⵜ, ⵜⵙⵓⵏⵓⵖ-ⴷ “8” ? 

ⵜⵛⴻⵟⵟⴻⵃ ⵜⵣⵉⵣⵡⵉⵜ, ⵜⵙⵓⵏⵓⵖ-ⴷ “8” ⴰⴽⴽⴻⵏ ⴰⴷ ⴰⵙⴻⵏⵜ-ⵜⴻⵙⴽⴻⵏ ⵉ ⵜⵣⵉⵣⵡⴰ-ⵏⵏⵉⴹⴻⵏ ⵉⵊⴻⴵⴵⵉⴳⴻⵏ ⵉ ⴷ-

ⵜⵓⴼⴰ, ⴰⵛⵃⴰⵍ ⵉ ⴱⴻⵄⴷⴻⵏ ⵖⴻⴼ ⵜⴻⵖⵔⴰⵙⵜ ⴷ ⵜⵏⵉⵍⴰ ⴰⵏⴷⴰ ⵍⵍⴰⵏ. 

 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ ⵜⵔⵉⵔⵉⵜ-

ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 ⵙⴽⴰⵏⴰⵢⴻⵏⵜ-ⴷ ⵜⴻⵣⵔⴰⵡⵉⵏ ⵜⵉⴳⵔⴰⵖⵍⴰⵏⵉⵏ ⴷⴰⴽⴽⴻⵏ ⴰⵣⴰⵍ ⵏ 50% ⵏ ⵡⵉⴷ ⵉ ⵢⴻⵜⵜⴳⴻⵏ ⴰⵙⴻⵔⵙⴻⵏ 

ⵜⵜⵉⵍⵉⵏ ⵙⴻⴳ ⵢⵉⵎⴷⵓⴽⴰⵍ ⵏ ⵓⵅⴻⴷⴷⵉⵎ, 27% ⵙⴻⴳ-ⵙⴻⵏ ⴷ ⵉⵇⴻⵔⵔⴰⵢ ⵏ ⵓⵅⴻⴷⴷⵉⵎ, ⴷⴰⵖ ⵙⴽⴰⵏⴰⵢⴻⵏⵜ-ⴷ 

ⴷⴰⴽⴽⴻⵏ ⴰⵎⵓⵔ ⴰⵎⴻⵇⵇⵔⴰⵏ ⵙⴻⴳ ⵡⵉⴷ ⵖⴻⴼ ⵉ ⴷ-ⵢⴻⵍⵍⴰ ⵓⵙⴻⵔⵙⴻⵏ ⵜⵜⴰⵟⵟⴰⴼⴻⵏ-ⴷ ⴰⵟⵟⴰⵏ ⵏ ⵜⵏⴻⴼⵙⵉⵜ 

ⵉⵛⴱⴰⵏ ⴰⵇⴻⵍⵍⴻⵇ, ⵜⵓⴳⴳⴷⵉ ⴰⴽ ⴷ ⵓⴽⵓⴽⵔⵓ. 

 

 ⴰⵙⴻⵔⵙⴻⵏ ⵢⴻⵙⵄⴰ ⴰⵟⴰⵙ ⵏ ⵡⵓⴷⵎⴰⵡⴻⵏ, ⴰⵎ ⵓⵏⴵⴰⵄ ⵏ ⵜⵎⴻⵟⵟⵓⵜ ⴷⴻⴳ ⵙⵙⵓⵇⴰⵜ, ⴷⴻⴳ ⵢⵉⵎⴻⴽⵡⴰⵏ ⵏ 

ⵓⵅⴻⴷⴷⵉⵎ, ⴰⴽ ⴷ ⵓⴳⵣⴰⵎ ⵏ ⵓⴱⵔⵉⴷ ⵉ ⵜⴻⵇⵛⵉⵛⵉⵏ ⵉ ⵢⴻⵜⵜⵡⴰⵙⴻⵅⴷⴰⵎⴻⵏ ⵙ ⵡⴰⵟⴰⵙ ⵖⴻⵔ ⵢⵉⵍⴻⵎⵥⵉⵢⴻⵏ 

ⴷⴻⴳ ⵢⵉⵣⴻⵏⵇⴰⵏ, ⴷⴰⵖ ⵙ ⵜⵜⴰⵡⵉⵍ ⵏ ⵓⵙⴰⵡⴰⵍ ⵢⴻⵜⵜⵡⴰⵡⴰⵢⴻⵏ ⵍⴰⴷⵖⴰ ⵙ ⵢⵉⵣⵏⴰⵏ ⵏ ⴱⴰⵟⴻⵍ, ⴷⴰⵖ ⵙ ⵓⴱⵔⵉⴷ 

ⵏ ⵉⵏⵜⴻⵔⵏⴻⵜ ⵙ ⵓⵎⴻⵙⵍⴰⵢ ⵢⵓⵔⴰⵏ ⵏⴻⵖ ⴰⵏⵡⴰⵍⵉ. 

 

 ⵜⵉⵏⴻⵙⵍⴻⵎⵜ ⵜⴻⴼⴽⴰ ⴰⴷⴻⴳ ⵓⵏⵏⵉⴳ ⵉ ⵜⵎⴻⵟⵟⵓⵜ ⴷⴻⴳ ⵜⵓⴷⴻⵔⵜ ⵏ ⵜⵡⴰⵛⵓⵍⵜ ⴷⴰⵖ ⴷⴻⴳ ⵜⵎⴻⵜⵜⵉ, ⴷ 

ⵏⴻⵜⵜⴰⵜ ⵉ ⴷ ⴰⵣⴰⵎⵓⵍ ⵏ ⵍⵃⴻⵕⵎⴰ ⴷ ⵢⵉⵙⴻⵖ, ⵉⴹⵔⵉⵙⴻⵏ ⵏ ⵛⵛⵕⴻⵄ, ⵙⴻⴳ ⵡⴰⵡⴰⵍ ⵏ ⵕⴻⴱⴱⵉ ⴰⴽ ⴷ 

ⵓⵎⴻⵙⵍⴰⵢ ⵏ ⵓⵎⴰⵣⴰⵏ ⵎⵓⵃⴻⵎⵎⴻⴷ, ⵡⴻⵍⵍⵀⴻⵏ ⵖⴻⵔ ⵓⵇⴰⴷⴻⵔ ⵏ ⵜⵎⴻⵟⵟⵓⵜ, ⴷ ⵓⵖⵓⵔⴻⴽ ⵏ ⵜⵉⵍⵉⵏ-ⵉⵙ. ⴷⴰⴽⴽⴻⵏ 

ⵢⴻⵇⵇⴰⵔ-ⴷ ⵓⵎⴰⵣⴰⵍ ⵏ ⵕⴻⴱⴱⵉ ⴰⴷ ⴼⴻⵍⵍ-ⴰⵙ ⵜⴰⵥⴰⵍⵉⵜ ⴷ ⵓⵙⵔⴰⴷ : “ⵢⵉⴼ ⴰⴷ ⵢⴻⵜⵜⵡⴰⵏⵇⴰⴱ ⵢⵉⵡⴻⵏ 

ⵙⴻⴳ-ⵡⴻⵏ ⵙ ⵜⵏⴻⵍⵍⵉ ⵏ ⵡⵓⵣⵣⴰⵍ ⴷⴻⴳ ⵓⵇⴻⵔⵔⵓⵢ-ⵉⵙ ⵡⴰⵍⴰ ⴰⴷ ⵉⵏⴰⵍ ⵜⴰⵎⴻⵟⵟⵓⵜ ⵎⴰⵞⵞⵉ-ⵉⵏⴻⵙ.” 

 

 ⴰⵙⴻⵔⵙⴻⵏ ⵏ ⵜⵍⴰⵡⵉⵏ ⴳⴻⴷⵍⴻⵏ-ⵜ ⵜⵙⵉⴹⴰⴼ ⴰⵎ ⵡⴰⴽⴽⴻⵏ ⵉ ⴷ-ⵢⴻⵜⵜⴱⵉⵏ ⵙ ⵢⵉⵔ ⵓⴷⴻⵎ ⴷⴻⴳ 

ⵢⵉⵏⵙⴰⵢⴻⵏ, ⵢⴻⵜⵜⵄⴰⵇⴰⴱ ⴼⴻⵍⵍ-ⴰⵙ ⵓⵙⴰⴹⵓⴼ ⴰⵛⴽⵓ ⴷ ⴰⵜⵄⴻⴷⴷⵉ ⵖⴻⴼ ⵍⵃⴻⵕⵎⴰ ⵏ ⵜⵎⴻⵟⵟⵓⵜ ⴷ ⵓⵙⴻⵖⵍⵉ 

ⵏ ⵢⵉⵙⴻⵖ-ⵉⵙ. ⴷⴰⴽⴽⴻⵏ ⵢⴻⵜⵜⵡⴰⵍⵉ-ⵜ ⵓⵙⴰⴹⵓⴼ ⴷ ⴰⵏⵖⴰ, ⵢⴻⵡⵡⵉ-ⴷ ⴼⴻⵍⵍ-ⴰⵙ ⵓⵎⴰⴳⵔⴰⴷ 341 ⵓⵍⵉⵙ ⵖⴻⴼ 

ⵡⴰⴽⴽⴻⵏ ⵢⴻⵍⵍⴰ ⵓⵙⴰⴹⵓⴼ ⵓⵟⵟⵓⵏ 04-15 ⵢⴻⵜⵜⵡⴰⵣⴻⵎⵣⴻⵏ ⴷⴻⴳ 10/11/2004 ⵏ ⵓⵏⴳⴰⵍ ⵏ ⵜⴻⴼⴳⵓⵔⵉⵏ ⵉ ⴷ-

ⵢⴻⵡⵡⵉⵏ ⴰⵢⴰ : “ⵢⴻⵜⵜⵡⴰⵃⵙⴰⴱ ⵡⵉⵏ ⵉⴳⴰⵏ ⴰⵙⴻⵔⵙⴻⵏ ⵏ ⵜⵓⵣⵓⴼⵜ ⴷ ⴰⵏⵖⴰ, ⴷⴰⵖ ⴰⴷ ⵢⴻⵜⵜⵡⴰⵄⴰⵇⴻⴱ ⵙ 

ⵓⵃⴱⴰⵙ ⵙⴻⴳ ⵙⵉⵏ ⵏ ⵡⴰⵢⵢⵓⵔⴻⵏ (02) ⴰⴽ ⴷ ⵜⵅⴻⵟⵟⴰⵢⵜ ⵙⴻⴳ 50.000 ⵏ ⵢⵉⴷⵉⵏⴰⵕⴻⵏ ⵉⵣⵣⴰⵢⵔⵉⵢⴻⵏ ⵖⴻⵔ 

100.000 ⵏ ⵢⵉⴷⵉⵏⴰⵕⴻⵏ ⵉⵣⵣⴰⵢⵔⵉⵢⴻⵏ, ⵢⴰⵍ ⴰⵎⴷⴰⵏ ⵉⵙⴻⵅⴷⴰⵎⴻⵏ ⴰⴷⴰⴱⵓ ⵏ ⵜⵡⵓⵔⵉ-ⵙ ⵏⴻⵖ ⴰⵅⴻⴷⴷⵉⵎ-

ⵉⵙ ⴰⵏⴷⴰ ⴰⵔⴰ ⵉⵏⴻⴹ ⵢⵉⵡⴻⵏ, ⵏⴻⵖ ⴰⴷ ⵜ-ⵉⵛⵇⵉⵔⴻⵡ, ⵏⴻⵖ ⴰⴷ ⵉⵇⴻⵀⵀⴻⵔ ⵏⴻⵖ ⴰⴷ ⵉⵟⵟⴰⴼⴰⵔ ⴷⴻⴳ-ⵙ ⴰⵔⵎⴰ 

ⵢⴻⵜⵜⵡⴰⵇⴱⴻⵍ ⵡⴰⵢⴻⵏ ⵢⴻⴱⵖⴰ ⴷⵉ ⵜⵓⵣⵓⴼⵜ. 

 

ⴰⵣⵔⴰⵡ 01:  
ⵜⴰⵍⵓⴼⵜ ⵏ ⵓⵙⴻⵔⵙⴻⵏ 

ⵜⴰⵖⵓⵔⵉ: ⴰⴷ ⴷ-ⵖⵔⴻⵖ, ⴰⴷ ⵏⴰⴷⵉⵖ, ⴰⴷ ⴳⵣⵓⵖ 

 ⵏⴻⵣⵎⴻⵔ ⴰⴷ ⴷ-ⵏⴰⴼ ⵜⵉⴼⵔⴰⵜ ⵉ ⵜⴻⵎⵙⴰⵍⵜ ⵏ ⵓⵙⴻⵔⵙⴻⵏ ⵙ ⵜⵜⴰⵡⵉⵍ ⵏ ⵓⵙⴼⵉⵇⵉ ⴷ ⵓⵡⴻⵍⵍⴻⵀ ⵏ ⵙⵉⵏ 

ⵏ ⵡⵓⵣⵓⴼⴻⵏ ⴷⴻⴳ ⵢⵉⵖⴻⵔⴱⴰⵣⴻⵏ ⴷⴻⴳ ⵍⴻⴵⵡⴰⵎⴻⵄ ⴷⴻⴳ ⵓⵅⵅⴰⵎ, ⴰⴽ ⴷ ⵓⵡⴻⵅⵅⴻⵔ ⵖⴻⴼ ⵡⴰⵢⴻⵏ ⴰⴽⴽ ⵉ 

ⴷ-ⵉⵙⴻⴽⴼⴰⵍⴻⵏ ⵉⴳⵏⴰⴳ ⴰⴽ ⴷ ⵜⴻⴱⵖⵉⵏ ⴷⴻⴳ ⵢⵉⵙⵓⴽⴰⵔ ⵏ ⵜⴻⵍⵖⵓⵜ ⵜⴰⵏⵡⴰⵍⵉⵜ ⴰⴽ ⴷ ⵜⵉⵏ ⵏ ⵜⵖⵓⵔⵉ; ⴷⴰⵖ 

ⴰⵙⴼⵉⵇⵉ ⵏ ⵢⵉⵎⴰⵡⵍⴰⵏ. ⴰⵙⴻⵍⵖⵓ ⵖⴻⴼ ⵓⵎⵉⵀⵉ ⵏ ⵡⴰⵍⵍⴰⵍⴻⵏ ⵏ ⵜⴻⵢⵡⴰⵍⵜ ⵉⵜⵔⴰⵔⴻⵏ ⴳⴰⵔ-ⴰⵙⴻⵏ ⴰⵙⴰⵡⴰⵍ 

ⵢⴻⵜⵜⵡⴰⵡⴰⵢⴻⵏ ⴰⴽ ⴷ ⵉⵏⵜⴻⵔⵏⴻⵜ ⴷⴻⴳ ⵡⴰⵢⴻⵏ ⴰⴽⴽ ⵉ ⴷ-ⵙⴽⴰⵏⴰⵢⴻⵏ ⵏ ⵡⴰⵢⴻⵏ ⵏ ⴷⵉⵔⵉ ⵉ ⵢⴻⵙⵜⴻⴳⵍⴻⵍⵍⵉⵢⴻⵏ ⵉ 

ⴷ-ⵉⵙⴻⴽⴼⴰⵍⴻⵏ ⵉⴳⵏⴰⴳ ⵉ ⵉⵔⴻⴳⴳⵉⵏ ⴰⵍⵍⴰⵖⴻⵏ. 

 

 ⴰⴷ ⵜⴻⵇⵇⵉⵎ ⵜⴻⵎⵙⴰⵍⵜ ⵏ ⵓⵙⴻⵔⵙⴻⵏ ⵏ ⵜⵓⵣⵓⴼⵜ ⴷ ⵜⴰⵍⵓⴼⵜ ⵏ ⵜⵎⴻⵜⵜⵉ ⵙ ⵜⵉⵎⵎⴰⴷ-ⵉⵙ ⴰⵛⴽⵓ ⵜⵎⴰⵔ 

ⴷⴻⴳ ⵎⴻⵕⵕⴰ ⵜⴻⴳⵏⴰⵜⵉⵏ ⵍⴰⴷⵖⴰ ⴳⴰⵔ ⵢⵉⵍⴻⵎⵥⵉⵢⴻⵏ, ⵜⴻⵜⵜⵉⵍⵉ ⵙⴻⴳ ⵓⵔⴳⴰⵣ ⵖⴻⵔ ⵜⵎⴻⵟⵟⵓⵜ, ⵙⴻⴳ 

ⵜⵎⴻⵟⵟⵓⵜ ⵖⴻⵔ ⵓⵔⴳⴰⵣ, ⵓⵔ ⵜⴻⵔⵣⵉ ⴰⵔⴰ ⴽⴰⵏ ⴽⵔⴰ ⵏ ⵓⵡⵉⵜⴰⵢ ⵏⴻⵖ ⴽⵔⴰ ⵏ ⵓⵙⵡⵉⵔ ⵏ ⵜⵎⴻⵜⵜⵉ. 

ⵙⴻⴳ ⵢⵉⵏⴻⴷⴳⴰⵏ ⵏ ⴵⴻⵍⴼⴰ, ⵜⴰⵙⵓⵖⴻⵍⵜ. 

 

ⴰⵙⴻⵔⵙⴻⵏ : ⴰⴹⴼⴰⵔ ⴷ ⵓⴷⴻⵎⵎⴻⵔ ⵏ ⵢⵉⵡⴻⵏ ⵉ ⵇⴻⵟⵟⵓ ⵏ ⴽⵔⴰ ⵏ ⵛⵛⵖⴻⵍ.  

ⵙⴻⵔⵙⴻⵏ : ⴹⴼⴻⵔ ⵢⵉⵡⴻⵏ ⴰⵔⵎⴰ ⵢⴻⴼⴽⴰ-ⵢⴰⴽ-ⴷ ⴰⵢⴻⵏ ⵜⴻⴱⵖⵉⴹ ⵎⴻⴱⵍⴰ ⵜⴻⴱⵖⵉ-ⵙ.  

ⴰⵙⴰⵡⴰⵍ ⵢⴻⵜⵜⵡⴰⵡⴰⵢⴻⵏ : ⴰⵙⴰⵡⴰⵍ ⵉ ⵏⴻⵣⵎⴻⵔ ⴰⴷ ⵏⴰⵡⵉ ⵢⵉⴷ-ⵏⴻⵖ.  

ⴰⵙⴻⵍⴽⵉⵎ ⵢⴻⵜⵜⵡⴰⵡⴰⵢⴻⵏ : ⴰⵙⴻⵍⴽⵉⵎ ⵉ ⵏⴻⵣⵎⴻⵔ ⴰⴷ ⵏⴰⵡⵉ ⵢⵉⴷ-ⵏⴻⵖ.  

ⴰⵏⵡⴰⵍⵉ : ⴷ-ⵉⵜⵜⴱⵉⵏⴻⵏ, ⵉ ⵏⴻⵣⵎⴻⵔ ⴰⴷ ⵏⵡⴰⵍⵉ.  

ⵜⵓⵣⵓⴼⵜ : ⵜⴰⵖⴰⵔⴰ, ⵜⵉⴷⴷⵉⵏ, ⵉ ⵢⴻⵔⵣⴰⵏ ⵓⵣⵓⴼ.  

ⴰⵣⵓⴼⴰⵏ : ⵢⴻⵔⵣⴰⵏ ⵓⵣⵓⴼ.  

ⵜⵉⵏⴻⵍⵍⵉ : ⵍⵅⵉⴹ.  

ⵓⵍⵉⵙ : ⴷ-ⵉⵄⴰⵡⴷⴻⵏ ⵙⵏⴰⵜ ⵏ ⵜⵉⴽⴽⴰⵍ. 

ⴰⴳⵏⵓⴳ : ⴰⵃⵓⵍⴼⵓ ⵉ ⴷ-ⵢⴻⵡⵡⵉ ⵓⵎⴷⴰⵏ ⵎⵉ ⵉ ⴷ-ⵉⵍⵓⵍ.  

ⵜⴻⴱⵖⵉ (ⵙⴳ. ⵜⵉⴱⵖⵉⵏ) : ⴱⴻⵇⵇⵓ.  

ⴰⵡⵉⵜⴰⵢ : ⵍⴻⵄⵎⴻⵕ. 

 ⴷ ⵜⴰⵙⵓⴷⵓⵜ ⵜⴰⵣⴰⵢⴻⵣⵜ ⵏ ⵚⵚⴻⵏⴼ ⴰⴷⴻⴱⵍⴰⵏ ⴷ ⵓⵙⴻⴳⵎⵉ ⵉⵏⵎⴻⵜⵜⵉ, ⵢⴻⵔⵙⴻⵏ ⵖⴻⴼ ⵓⵎⴻⵖⵔⴰⵙ 

ⵄⵉⵙⵉ ⵣⴰⵢⵜⵓⵏⵉ, ⵢⴻⵜⵜⵎⴰⴳⴰⵔ ⵉⴳⴻⵔⴷⴰⵏ ⴰⴽ ⴷ ⵢⵉⵍⴻⵎⵥⵉⵢⴻⵏ ⵓⵔ ⵏⴻⵡⵡⵉⴹ ⴰⵔⴰ ⵎⵔⴰⵡ ⴷ ⵟⴰⵎ ⵏ 

ⵢⵉⵙⴻⴳⴳⴰⵙⴻⵏ ⵉ ⵢⴻⵍⵍⴰⵏ ⴷⴻⴳ ⵓⵎⵉⵀⵉ ⴰⴽⵜⴰⵏ. 

 

 ⵢⴻⵍⵍⴰ ⵖⴻⴼ ⵓⵇⴻⵔⵔⵓⵢ-ⵉⵙ ⵓⵏⴻⵎⵊⴰⵍ ⵏ ⵜⵙⴻⵏⵙⴻⵍⴽⵉⵎⵜ, ⵉⵙⵡⵉ-ⵙ ⴷ ⴰⵙⵉⵙⵙⴻⵏ ⵏ ⵜⵍⵓⴼⴰ ⵢⴻⵔⵣⴰⵏ 

ⵉⵎⴻⵏⵣⴰⵢⴻⵏ ⵉⵎⴻⵣⵡⵓⵔⴰ ⵏ ⵜⵙⴻⵏⵙⴻⵍⴽⵉⵎⵜ ⴷ ⵡⴰⵎⴻⴽ ⴰⵔⴰ ⵉⵙⴻⵅⴷⴻⵎ ⵢⵉⵡⴻⵏ ⵜⵜⴰⵡⵉⵍ-ⴰ ⴷⴻⴳ ⵜⵓⴷⴻⵔⵜ  

ⵏ ⵢⴰⵍ ⴰⵙⵙ. 

  

 ⴰⵙⴻⴳⵎⵓ ⵢⴻⵔⵣⴰⵏ ⵜⴰⵎⵓⵙⵙⵏⵉ : ⴰⵙⴻⴳⵎⵓ ⵏ ⵓⵙⴻⵅⴷⴻⵎ ⵏ ⵜⴳⵓⵔⵉ ⵏ ⵜⴰⵎⴰⵡⵜ ⵖⴻⵔ ⵓⵇⵛⵉⵛ 

ⴰⴽ ⴷ ⵜⴻⵣⵎⴻⵔⵜ ⴷⴻⴳ ⵓⵕⴻⴽⴽⴻⵣ, ⴰⵙⴻⴳⵎⵓ ⵏ ⵡⴰⵎⴻⴽ ⴰⵔⴰ ⵉⵙⴻⵅⴷⴻⵎ ⴰⴽⵓⴷ, ⴰⵙⴻⴳⵎⵓ ⵏ ⵜⵔⵉⵔⵉⵜ ⵏ 

ⵍⴱⴰⵍ ⴷⴻⴳ ⵢⵉⵃⵓⵍⴼⴰ, ⴰⵙⴻⴳⵎⵓ ⵏ ⵓⵅⴻⵎⵎⴻⵎ ⵉⵡⵓⵍⵎⴻⵏ ⴰⴽ ⴷ ⵜⵣⴻⵎⵎⴰⵔ ⵏ ⵓⵎⴻⴽⵜⵉ. 

 

 ⴰⵙⴻⴳⵎⵓ ⵢⴻⵔⵣⴰⵏ ⵜⴰⵏⴻⴼⵙⵉⵜ : ⴰⵙⴻⴱⵖⴻⵙ ⵏ ⵓⵙⵏⵓⵍⴼⵓ ⴷ ⵓⵅⴰⵢⴻⵍ ⴰⴽ ⴷ ⴱⴻⵇⵇⵓ. 

ⴰⵙⴻⴱⵖⴻⵙ ⵏ ⵜⵉⵥⴻⴷⵜ ⵏ ⵜⵓⴷⴻⵔⵜ-ⵉⵙ ⴷ ⵓⵙⴽⴰⵏⴰⵢ ⵏ ⵡⴰⵢⴻⵏ ⵢⴻⵜⵜⵃⵓⵍⴼⵓ, ⴰⵇⴰⴱⴻⵍ ⵏ ⵓⵛⵇⵉⵔⴻⵡ ⴷ 

ⵓⵙⴻⵏⵇⴻⵙ ⵏ ⵜⴻⵄⴷⴰⵡⵉⵜ.  

 

 ⴰⵙⴻⴳⵎⵓ ⵢⴻⵔⵣⴰⵏ ⴰⵃⵓⵙⵙⵓ ⴷⴻⴳ ⵓⵎⵓⵙⵙⵓ : ⴰⵙⴻⴳⵎⵓ ⵏ ⵢⵉⵎⵓⵙⴰ ⴷ-ⵢⵓⴼⵔⴰⵔⴻⵏ ⴰⴽ 

ⴷ ⵓⵙⴻⴳⵎⵓ ⵏ ⵓⵜⵡⴰⵍ ⴰⴽⴽⴻⵏ ⵉⵡⵓⵍⴻⵎ, ⴷ ⵓⵙⵉⴼⵔⴻⵔ ⴷⴻⴳ ⵓⵎⵓⵙⵙⵓ ⴷ ⵓⵙⴻⴳⵎⵓ ⵏ ⵓⵜⵡⴰⵍ ⴷⴻⴳ ⵓⵎⵏⴻⴽⵏⵉ. 

 

 ⴰⵙⴻⴳⵎⵓ ⵢⴻⵔⵣⴰⵏ ⵜⵉⵎⴻⵜⵜⵉ : ⴰⵍⵎⴰⴷ ⴷ ⵓⵇⴰⴷⴻⵔ ⵏ ⵡⴰⵣⴰⵍⴻⵏ ⵏ ⵜⵎⴻⵜⵜⵉ ⴷ ⵓⵙⴻⴳⵎⵓ ⵏ ⵜⵉⴽⵍⵉ 

ⴷ ⵜⵜⴻⵕⴱⴻⵢⵢⴰ ⵢⴻⵍⵀⴰⵏ ⴷ ⵓⵙⴻⴳⵎⵓ ⵏ ⵕⵕⵓⵃ ⵏ ⵜⵏⴻⴱⴷⴰⴷⵜ ⴷ ⵓⵇⴰⴷⴻⵔ ⵏ ⵡⵉⵢⴰⴹ. 

ⴰⵣⵔⴰⵡ 02:  
ⴰⵏⴰⵎⵎⴰⵙ ⵢⴻⵔⵣⴰⵏ ⴰⵙⴻⵃⴱⵉⴱⴻⵔ – ⴱⵓⵕⴵ-ⴱⵓⵄⵕⴰⵕⴻⴵ 

ⴰⵙⵉⵙⵙⴻⵏ ⵏ ⵓⵏⴰⵎⵎⴰⵙ 

 ⴰⵙⴻⵃⴱⵉⴱⴻⵔ ⵖⴻⴼ ⵜⵏⴻⴼⴼⵓⵜ : ⵉⵙⵡⵉ-ⵙ ⴷ ⴰⵙⵉⵍⵉ ⵏ ⵜⴻⴳⵏⵉⵜ ⵢⴻⵞⵞⵓⵕⴻⵏ ⴷ ⵜⴰⴼⵍⴻⵙⵜ 

ⴷ ⵜⴰⵢⵔⵉ ⴷ ⵓⵃⵓⵍⴼⵓ ⴷ ⵜⵎⴻⵍⵍⴰ ⵉ ⵢⴰⵍ ⴰⴳⵔⵓⴷ ⵉⵍⵎⴻⵏⴷ ⵏ ⵡⵓⴳⵓⵔⴻⵏ ⵉ ⵢⴻⵜⵜⵉⴷⵉⵔ ⴰⴽ ⴷ ⵡⴰⵢⴻⵏ ⵉ ⵜ-

ⵉⵅⵓⵚⵚⴻⵏ. ⵉⵙⵡⵉ ⴷⴰⴽⴽⴻⵏ ⴰⴷ ⵢⵉⵍⵉ ⵢⴻⵕⵜⴰⵃ ⴷ ⵜⵏⴻⴼⵙⵉⵜ-ⵉⵙ ⴰⴽ ⴷ ⵜⵉⴳⵉⵏ ⵏ ⵡⴰⵣⴰⵍ ⵉ ⵢⴰⵍ ⵜⴰⵏⴻⴼⵙⵉⵜ 

ⵏ ⵓⴳⵔⵓⴷ ⴰⴽ ⴷ ⵓⵙⴻⴵⵀⴻⴷ ⵏ ⵜⵙⴻⵎⴷⴰⵏⵜ-ⵉⵙ ⵉⴳⴻⵎⵎⵓⵏ. ⴷⴰⵖ ⵉⵙⵡⵉ-ⵙ ⴷ ⴰⵙⴻⵅⵙⵉ ⵏ ⵍⴻⵊⵔⵓⵃ ⵍⵇⴰⵢⴻⵏ 

ⵉ ⵢⴻⴷⴷⴻⵔ ⵢⴰⵍ ⴰⴳⵔⵓⴷ ⴷⵉ ⵜⴻⵖⵣⵉ ⵏ ⵜⵓⴷⴻⵔⵜ-ⵉⵙ ⴰⴽ ⴷ ⵓⵙⴻⴵⵀⴻⴷ ⵏ ⵢⵉⵎⴰⵏ-ⵉⵙ. 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.80. 

 

ⵜⴰⴷⴱⴻⵍⵜ : ⵡⵉⴷ ⵉⵙⴻⴷⴷⵓⵢⴻⵏ ⵜⵉⵍⵓⴼⴰ ⵍⴰⴷⵖⴰ ⵜⵉⴷ ⵏ ⵓⵡⴰⵏⴻⴽ.  

ⴰⴷⴻⴱⵍⴰⵏ : ⵢⴻⵔⵣⴰⵏ ⵜⴰⴷⴱⴻⵍⵜ.  

ⵜⴰⴼⵍⴻⵙⵜ : ⵍⵉⵎⴰⵏ, ⴰⵢⴻⵏ ⵙ ⵡⴰⵛⵓ ⵢⵓⵎⴻⵏ ⵢⵉⵡⴻⵏ.  

ⴰⴽⵜⴰⵏ : ⵢⴻⵔⵣⴰⵏ ⵜⴰⵏⴻⴼⵙⵉⵜ.  

ⴰⵙⴰⴽⴻⵏ : ⴰⴷⴻⴳ ⴰⵏⴷⴰ ⵅⴻⴷⴷⵎⴻⵏ.  

ⵜⴰⵙⴻⵏⵙⴻⵍⴽⵉⵎⵜ : ⵜⵓⵙⵙⵏⴰ ⵢⴻⵔⵣⴰⵏ ⴰⵙⴻⵍⴽⵉⵎ ⴷ ⵓⵙⴻⴷⴷⵓ-ⵢⵉⵙ. 

ⴰⵏⵙⴻⴳⵎⵉ : ⵢⴻⵔⵣⴰⵏ ⴰⵙⴻⴳⵎⵉ.  

ⴰⵜⵡⴰⵍ : ⵜⴰⵏⴰⵎⵉⵜ ⴷⴻⴳ ⵓⵅⴻⴷⴷⵉⵎ ⵏ ⴽⵔⴰ ⵙ ⵙⵀⴰⵍⴰ ⵢⴻⵔⵏⴰ ⴰⴽⴽⴻⵏ ⵉⵡⵓⵍⴻⵎ.  

ⴰⵎⴻⵜⵡⴰⵍ : ⵡⵉⵏ ⵉⵜⴻⵡⵍⴻⵏ.  

ⵜⵡⴻⵍ : ⵙⵄⵓ ⴰⵜⵡⴰⵍ.  

ⵙⴻⵜⵡⴻⵍ : ⴻⵔⵔ ⵢⴻⵜⵡⴻⵍ.  

ⵜⴰⵙⵉⴼⵔⴻⵔⵜ : ⴰⴷⴷⴰⴷ ⵏ ⴽⵔⴰ ⵢⴻⵜⵜⵡⴰⴳⴻⵏ ⴰⴽⴽⴻⵏ ⵉⵡⵓⵍⴻⵎ.  

ⵙⵉⴼⵔⴻⵔ : ⴻⴳ ⴽⵔⴰ ⴰⴽⴽⴻⵏ ⵉⵡⵓⵍⴻⵎ.  

ⴰⵙⵉⴼⵔⴻⵔ : ⵉⵙⴻⵎ ⴰⵎⵢⴰⴳ ⵏ “ⵙⵉⴼⵔⴻⵔ”. 

ⴰⵎⵓⵙⵙⵓ : ⴰⵃⴻⵔⵔⴻⴽ.  

ⴰⵎⵏⴻⴽⵏⵉ : ⵎⴻⴱⵍⴰ ⴰⵎⵉⵍⵉ.  

ⵜⴰⵏⴻⴼⴼⵓⵜ : ⵜⴰⵏⴻⴼⵙⵉⵜ.  

ⵍⵓⴼⴰⵏ ⵡⵉ ⵜ-ⵉⵜⵜⵡⴻⵍⵍⵉⵀⴻⵏ ⴷ ⵡⵉⴷ ⵜ-ⵉⵇⴻⵔⴱⴻⵏ, ⵣⴳⴰⵏ ⵍⵍⴰⵏ ⵖⴻⴼ ⵢⵉⴷⵉⵙ-ⵉⵙ. 

ⵙⵢⴰ ⵡⴻⵙⵢⴰ ⴰⴷ ⵙ-ⴷ-ⵎⵎⴰⵍⴻⵏ ⴰⵎⴻⴽ ⴰⵔⴰ ⵢⴻⵅⴷⴻⵎ, ⵏⴻⵜⵜⴰ ⵢⴻⵜⵜⴰⵔⵓ ⴷⴻⴳ ⵡⴰⵍⵍⴰⵖ-ⵉⵙ. 

ⵎⵉ ⵉ ⴷ-ⵅⴻⵍⴹⴻⵏ ⵉⴽⴻⴷⴷⴰⴱⴻⵏ ⵖⴻⵔ ⵡⵉⴷ ⵉⵏⴻⵚⵚⵃⴻⵏ, ⴰⴷ ⵢⴻⵡⵀⴻⵎ ⴰⵏⵙⴰ ⴰⴱⵔⵉⴷ-ⵉⵙ. 

ⵉⴷⵉⵙ ⵢⴻⵇⵡⴰⵏ ⴰⴷ ⵜ-ⵢⴻⴷⴷⴻⵎ, ⴰⴷ ⵢⴻⵎⵎⵉⵍ ⵖⵓⵔ-ⵙⴻⵏ, ⴰⴷ ⵢⴻⴷⴷⵓ ⵎⴻⴱⵍⴰ ⵍⴻⴱⵖⵉ-ⵙ. 

ⴰⵎⴰ ⴷⵉⵔⵉ ⴰⵎⴰ ⵉⵙⴻⴳⴳⴻⵎ, ⵎⴻⵍⵎⵉ ⴰ ⵢⴻⴼⵀⴻⵎ ? ⴰⵔⵎⴰ ⵢⴻⵥⵔⴰ ⵍⵖⴻⵍⵍⴰ-ⵢⵉⵙ. 

ⵙⴻⴳⵎⵉ ⵉ ⵢⴻⵍⵀⴰ ⵡⵉ ⵉⵏⴻⴷⴷⵔⴻⵏ ⴷⴷⴻⵔⵢⴰ-ⵙ ⴰⴷ ⵖⵔⴻⵏ, ⵓⵔ ⵉⵜⵜⴻⵣⵣⴻⵎ ⵢⵉⵡⴻⵏ ⵉⵎⴰⵏ-ⵉⵙ. 

ⵍⵓⵇⵎⴰⵏ ⴷ ⵢⵉⵡⴻⵏ ⵙⴻⴳ-ⵙⴻⵏ, ⴷ ⴰⵎⴻⵏⴷⴰⵔ, ⵢⴻⵙⵙⴻⵏ ⴷ ⴰⵛⵓ ⴰⵔⴰ ⵙ-ⵢⵉⵏⵉ ⵉ ⵎⵎⵉ-ⵙ. 

ⵕⴻⴱⴱⵉ ⵢⴻⵍⵍⴰ ⴽⴰⵏ ⵢⵉⵡⴻⵏ, ⴷ ⵡⵉⵏ ⵉ ⵖ-ⵉⵅⴻⵍⵇⴻⵏ, ⵓⵔ ⵢⴻⵣⵎⵉⵔ ⵢⵉⵡⴻⵏ ⵉ ⵛⵛⴰⵏ-ⵉⵙ. 

ⵓⵔ ⴷ-ⵉⵟⵟⵉⴼ ⴰⵔⴰ ⵉⵛⵔⵉⴽⴻⵏ ⴰⵔⴰ ⵜ-ⵉⵄⴻⵡⵏⴻⵏ ⴰⴽⴽⴻⵏ ⴰⴷ ⵉⵙⴻⴳⴳⴻⵎ ⵛⵖⴻⵍ-ⵉⵙ. 

ⵓⵔ ⵢⵓⵔⵉⵡ, ⵓⵔ ⵜ-ⵉⴷ-ⵓⵔⵡⴻⵏ, ⴷ ⵕⵕⴻⴱⴱ ⵍⵄⴰⵍⴻⵎ, ⵓⵍⴰⵛ ⵡⵉ ⵢⴻⵍⵍⴰⵏ ⴷ ⵏⴻⴷⴷ-ⵉⵙ. 

ⴰⵢⴻⵏ ⵡⴰⵍⴰⵏⵜ ⴰⴽⴽ ⵡⴰⵍⵍⴻⵏ ⴰⴽ ⴷ ⵡⴰⵢⴻⵏ ⵢⴻⴼⴼⵔⴻⵏ, ⴰⵜⵏⴰⵏ ⴷⴷⴰⵡ ⵜⴳⴻⵍⴷⴰ-ⵢⵉⵙ. 

ⵣⴷⴰⵜ ⵕⴻⴱⴱⵉ ⴰⴷ ⴱⴻⴷⴷⴻⵏ, ⵍⴰⴱⵓⴷ ⴰⴷ ⴷ-ⵎⵎⵓⴷⴻⵏ ⵍⴻⵃⵙⴰⴱ, ⴽⵓⵍⵡⴰ ⵖⴻⴼ ⵜⵓⴷⴻⵔⵜ-ⵉⵙ. 

ⴱⴰⴱⴰ-ⴽ ⵢⴻⵎⵎⴰ-ⴽ ⴰⵏⵣⴰ-ⵙⴻⵏ, ⵔⵏⵓ ⵔⴼⴻⴷ-ⵉⵜⴻⵏ, ⵢⴰⵍ ⵢⵉⵡⴻⵏ ⴻⴼⴽ-ⴰⵙ ⴰⵎⵓⵔ-ⵉⵙ. 

ⵜⴰⵢⴻⵎⵎⴰⵜ ⵉ ⴽ-ⵉⴷ-ⵢⵓⵔⵡⴻⵏ,  ⵉ ⴽ-ⵉⵙⴻⴷⴷⴰⵛⴻⵏ, ⵜⴻⵔⵏⵉⴹ ⵜⵓⵟⵟⴹⴰ ⵙⴻⴳ ⵢⵉⴷⵎⴰⵔⴻⵏ. 

ⴷ ⵏⴻⵜⵜⴰⵜ ⵉ ⴽ-ⵉⵜⵜⴻⵜⵜⵍⴻⵏ, ⵉ ⴰⴽ-ⵉⵙⴰⵔⴷⴻⵏ, ⵓⵔ ⵢⴻⴼⴼⵉⵖ ⵃⴻⴷⴷ ⵍⴻⵄⵜⴰⴱ-ⵉⵙ. 

ⵉⵎⴰⵡⵍⴰⵏ ⵎⴰ ⵢⴻⵍⵍⴰ ⴽⴻⴼⵔⴻⵏ, ⴱⵖⴰⵏ ⴰⴷ ⴽ-ⴰⵚⵔⴻⵏ, ⴰⴷ ⵜⴻⴵⴵⴻⴹ ⵍⵍⴰⵍ ⴷ ⵍⴻⴼⴹⴻⵍ-ⵉⵙ. 

ⵖⴻⴼ ⵜⴰ [ⵜⴰⴳⵉ] ⵖⴰⵙ ⵄⴰⵚⵉ-ⵜⴻⵏ ⵢⴻⵔⵏⴰ ⵉⵍⵉ ⵖⵓⵔ-ⵙⴻⵏ, ⵎⴰ ⴷ ⵕⴻⴱⴱⵉ ⴹⴼⴻⵔ ⴰⴱⵔⵉⴷ-ⵉⵙ. 

ⵓⵔ ⵢⴻⵍⵍⵉ ⵡⵉⵏ ⵉ ⵜ-ⵢⵉⴼⴻⵏ, ⵏⴻⴽ ⵏⴻⵖ ⵡⵉⵏ-ⵏⵏⵉⴹⴻⵏ, ⵓⵍⴰⵛ ⵡⵉ ⵢⴻⵍⵍⴰⵏ ⴰⵅⵉⵔ-ⵉⵙ. 

ⴹⴼⴻⵔ ⴰⴱⵔⵉⴷ ⵏ ⵍⵎⵓⵎⴻⵏ ⴷ ⵡⵉⵏ ⵣⴻⴷⴷⵉⴳⴻⵏ, ⵍⵃⴻⵇⵇ ⵉⵜⵜⴻⵣⵣⵉ ⵡⵓⴷⴻⵎ-ⵉⵙ. 

ⵏⴷⴻⵔ ⵡⵉⴷ ⵉⵜⵜⵎⴻⵃⵙⵉⵙⴻⵏ, ⵍⴻⵃⵕⴰⵎ ⴰⴷ ⵙ-ⵟⵉⵅⵔⴻⵏ, ⵍⴻⵃⵍⴰⵍ ⵉⵙⵉⵔⵜⵉⵃ ⴱⴰⴱ-ⵉⵙ. 

ⵚⴱⴻⵔ ⵉ ⵡⴰⵢⴻⵏ ⵉ ⵉⴽⴻⵜⴱⴻⵏ, ⵕⵊⵓ ⴽⴰⵏ ⵢⵉⵡⴻⵏ, ⵍⵎⵓⵎⴻⵏ ⴰⴽⴽⴰ ⵉ ⴷ ⵜⵉⴽⵍⵉ-ⵢⵉⵙ. 

ⵓⵔ ⵔⴻⴽⴽⴻⴹ ⴰⵔⴰ ⵉⵎⴷⴰⵏⴻⵏ, ⵍⵃⵓ ⴰⴽⴽ ⵢⵉⴷ-ⵙⴻⵏ, ⵢⴰⵍ ⵢⵉⵡⴻⵏ ⴻⴼⴽ-ⴰⵙ ⴰⵎⵓⵔ-ⵉⵙ. 

ⴷⴷⴻⵎ ⵜⵉⴽⵍⵉ ⵉⵛⴻⴱⵃⴻⵏ, ⴰⵡⴰⵍ ⵡⵉ ⵉⵟⵟⵓⵟⵟⵃⴻⵏ, ⴰⵎⴻⵙⵍⴰⵢ ⵢⴻⵍⵀⴰ ⵙ ⵍⵇⵉⵙⵙ. 

ⴰⵏⴻⴼ ⵉ ⵡⵉⴷ ⵢⴻⵜⵜⵓⵔⵓⵎⴻⵏ, ⴱⴻⵄⴷ ⴼⴻⵍⵍ-ⴰⵙⴻⵏ, ⵕⴻⴱⴱⵉ ⴰⴷ ⵖ-ⵢⴻⵔⵔ ⵙ ⴰⴼⵓⵙ-ⵉⵙ. 

ⵎⴻⵙⵍⴰⵢ ⴽⴰⵏ ⴰⴽⴽⴻⵏ ⴰⴷ ⴽ-ⵙⵍⴻⵏ, ⵎⴰⵞⵞⵉ ⴷ ⵉⵄⴻⵥⵥⵓⴳⴻⵏ [ⵉⵄⵓⵥⴳⴻⵏ], ⵢⴰⵍ ⵢⵉⵡⴻⵏ ⴰⵎⴻⴽ ⵉ ⵢⴻⵜⵜⵃⴻⵙⵙⵉⵙ. 

ⵎⴰⵞⵞⵉ ⵙ ⵍⴻⵄⵢⴰⴹ ⴰⴷ ⴼⴻⵀⵎⴻⵏ, ⴷ ⵏⴼⴻⵄ ⴰⵔⴰ ⵎⵓⵇⵇⵍⴻⵏ, ⵔⵥⴰⴳ ⵡⵉ ⵉⵔⴻⴼⴷⴻⵏ ⴰⵡⴰⵍ-ⵉⵙ. 

ⵡⵉⵏ [ⴱⴱ°ⵉⵏ] ⵍⵚⵓⵚ ⵢⵓⴼⵔⴰⵡⴻⵏ, ⴷ ⴰⵖⵢⵓⵍ ⵢⴻⵜⵜⵡⴰⵙⵙⴻⵏ ⵎⴰ ⵉⵙⴻⵔⵔⴻⵃ ⵢⴻⵊⵎⴻⵄ ⴰⵍⵍⴻⵏ-ⵉⵙ. 

ⵖⵓⵔⴻⴽ ⵡⵉⵏ ⵉ ⴽ-ⵉⵙⴻⵖⵍⴰⴹⴻⵏ, ⵢⴻⵍⵍⴰ ⴽⴰⵏ ⵢⵉⵡⴻⵏ, ⵓⵔ ⵢⴻⵙⵄⵉ ⴰⵛⵔⵉⴽ ⴷ ⵏⴻⴷⴷ-ⵉⵙ. 

ⴷ ⵕⴻⴱⴱⵉ ⵄⵣⵉⵣ ⵉⵅⴻⵍⵇⴻⵏ ⵢⴻⵔⵏⴰ ⵉⵇⴰⴷ-ⵉⵜⴻⵏⵜ ⵜⵉⵡⵡⵓⵔⴰ ⵉⴳⴻⵏⵡⴰⵏ ⵙ ⵍⴻⴼⴹⴻⵍ-ⵉⵙ. 

ⵓⵔ ⵢⵓⵃⵡⴰⴵ ⵓⵍⴰ ⴰⵔ ⵢⵉⵡⴻⵏ, ⵓ ⴰⵢⴻⵏ ⵢⴻⵎⴱⴰⵡⵍⴻⵏ ⴰⵔⵎⴰ ⵉⵙⵔⴻⵃ-ⴰⵙ ⵙ ⵍⴻⴱⵖⵉ-ⵙ.  

ⴰⵎⴷⴰⵏ ⵢⵓⴳⵉⵏ ⴰⴷ ⵢⴻⴼⵀⴻⵎ, ⵓⵍⴰ ⴽ-ⵉⵛⴻⵖⴱⴻⵏ, ⴰⴷ ⵢⵓⵖⴰⵍ ⴰⵔⵎⴰ ⴷ ⴱⴰⴱ-ⵉⵙ […] 

ⵙⴻⴳ ⵢⵉⵡⵏⴻⵙ ⵓⵙⵙⵉⴷ (mp3), ⵜⵓⴷⴻⵔⵜ ⴷ ⵓⵙⵉⵔⴻⵎ, ⵄⵍⵉ ⴻⵍⵀⴰⴵⴻⵏ

ⴰⵣⵔⴰⵡ 03: ⵍⵓⴼⴰⵏ ⵡⵉ ⵜ-ⵉⵜⵜⵡⴻⵍⵍⵉⵀⴻⵏ 

 ⵙⴻⴳⵎⵉ ⵉ ⴷ-ⴹⵔⴰⵏ ⵉⵎⵙⴻⵖⵍⵉⵢⴻⵏ ⵇⴻⵙⵙⵉⵃⴻⵏ ⴷⴻⴳ ⵜⴻⵖⵣⵉ ⵏ ⵓⵙⴻⴳⴳⴰⵙ ⴰⵏⴷⴰ ⵢⴰⵍ ⵜⴰⵔⴱⴰⵄⵜ 

ⵜⴻⵙⴽⴻⵏ-ⴷ ⵎⴻⵕⵕⴰ ⵜⴰⵣⵎⴻⵔⵜ ⵜⴻⵙⵄⴰ, ⴰⵏⴻⴼⵔⴰⵢ ⵢⴻⴼⴽⴰ-ⴷ ⵜⵜⴻⵙⵔⵉⵃ ⵉ ⴱⴻⴷⴷⵓ ⵏ ⵜⴻⵎⵍⵉⵍⵉⵜ ⵏ 

ⵜⴰⴳⴳⴰⵔⴰ, ⵜⵉⴳⵏⴻⵡⵜ ⵜⴻⵃⵎⴰ ⵢⴻⵔⵏⴰ ⵜⵓⴷⴷⵉ, ⵢⴰⵍ ⵜⴰⵔⴱⴰⵄⵜ ⵜⴻⴱⵖⴰ ⴰⴷ ⵜⴰⵡⵉ ⵜⴰⵇⴱⵓⵛⵜ ⴰⴷ ⴷ-ⵜⴳⴻⵔ 

ⵜⴰⴷⴼⵉ ⴰⴽ ⴷ ⵜⵓⵎⴻⵔⵜ ⴷⴻⴳ ⵡⵓⵍⴰⵡⴻⵏ ⵏ ⵢⵉⴳⵉⵎⴰⵏ ⵏ ⵢⵉⵎⴻⵟⵟⵓⴼⴰⵔ ⵓⵔ ⵏⵇⴻⴱⴱⴻⵍ ⴰⵔⴰ ⴰⴽⴽⴻⵏ ⴰⴷ ⵜⵜ-

ⵜⴰⵡⵉ ⵜⴻⵔⴱⴰⵄⵜ-ⵏⵏⵉⴹⴻⵏ.   

 

 ⴽⵔⴰ ⵏ ⵜⵉⴷⵉⵏⵉⵏ ⴽⴰⵏ ⵙⴻⴳⵎⵉ ⵜⴻⴱⴷⴰ ⵜⴻⵎⵍⵉⵍⵉⵜ, ⴰⵏⴻⴼⵔⴰⵢ ⵢⵓⴳⵉ ⵉⵙⵡⵉ ⵉ ⴷ-ⵜⴻⵡⵡⵉ ⵜⴻⵔⴱⴰⵄⵜ 

ⵉ ⴷ-ⵢⴻⵙⴽⴻⵛⵎⴻⵏ ⴰⵛⴽⵓ ⵢⴻⵍⵍⴰ ⴱⴻⵕⵕⴰ ⵉ ⵡⵓⵔⴰⵔ, ⵢⴻⵄⵕⴻⴹ ⵢⵉⵏⵉⵅⴻⴼ ⵏ ⵜⴻⵔⴱⴰⵄⵜ ⴰⴷ ⵜ-ⵢⴻⵔⵔ ⴰⴷ 

ⵢⴻⵇⴱⴻⵍ ⵉⵙⵡⵉ-ⵏⵏⵉ ⵉ ⵢⴻⵜⵜⵡⴰⵍⵉ ⴷ ⵉⵙⵡⵉ ⵏ ⵜⵉⴷⴻⵜ ⴷⴰⵛⵓ ⵢⴻⴳⴳⵓⵎⴰ ⵓⵏⴻⴼⵔⴰⵢ, ⵣⴷⴰⵜ ⵓⵏⴰⵎⴻⵔ ⵏ 

ⵓⵎⴰⵔⵉⵔ, ⵉⵙⵓⴼⴼⴻⵖ-ⴷ ⵓⵏⴻⴼⵔⴰⵢ ⵜⴰⴽⴰⵔⴹⴰ ⵜⴰⵡⵔⴰⵖⵜ ⴷ ⵜⴰⴼⴳⵓⵔⵜ. 

 

 

 

 

1.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⵜⴰⴽⴰⵔⴹⴰ ⵜⴰⵡⵔⴰⵖⵜ  

ⵜⴰⴽⵔⵉⴹⵜ ⴷⴻⴳ ⵢⵉⵏⵓⵔⴰⵔ 

 ⵉⴽⴻⵎⵎⴻⵍ ⵡⵓⵔⴰⵔ, ⵜⴱⴻⴷⴷⴻⵍ ⵜⵉⵍⵃⵉ ⵏ ⵜⴻⵎⵍⵉⵍⵉⵜ, ⵜⵓⵖⴰⵍ ⵜⴻⴽⵔⵉⴹⵜ ⵜⵓⵖ ⴰⵎⵓⵔ-ⵉⵙ, ⴱⴰⵏⴻⵏ-ⴷ 

ⵉⵎⴰⵔⵉⵔⴻⵏ ⵙⴻⵅⴷⴰⵎⴻⵏ ⵉⵖⵉⵍ, ⴷⴻⴳ ⵢⵉⵡⴻⵏ ⵏ ⵓⵥⴷⴰⵎ ⵉⵄⴻⴷⴷⴰ ⵓⵎⴰⵔⵉⵔ ⵏ ⵢⵉⵏⴻⴱⴳⵉⵡⴻⵏ ⴰⵊⴻⵔⵔⵉⴹ ⵏ 

18 ⵏ ⵍⵎⵉⵜⵔⴰⵜ ⴷⵖⴰ ⵉⵖⴹⴻⵍ-ⵉⵜ ⵓⵎⵃⴰⴷⴷⵉ ⵏ ⵢⵉⵎⵙⴻⴽⵛⴰⵎⴻⵏ ⵉⵇⴻⵔⵔⴻⵄ-ⵉⵜ ⴰⴽⴽⴻⵏ ⵓⵔ ⴷ-ⵉⴳⴳⴰⵔ ⴰⵔⴰ 

ⵉⵙⵡⵉ, ⵙⵢⴻⵏ ⵉⵚⴻⴼⴼⴻⵔ ⵓⵏⴻⴼⵔⴰⵢ ⵜⵉⵢⵉⵜⴰ ⵏ ⵓⵙⴻⵖⵔⴻⵎ ⴷⴰⵖ ⵉⵙⵓⴼⴼⴻⵖ-ⴷ ⵜⴰⴽⴰⵔⴹⴰ ⵜⴰⵣⴻⴳⴳⴰⵖⵜ 

ⵉ ⵢⴻⴼⴽⴰ ⵉ ⵡⵉⵏ ⴰⴽⴽⴻⵏ ⵉ ⵢⴻⵡⵜⴻⵏ. ⴰⵢⴰ ⵉⵙⴻⵔⴼⴰ ⵎⴻⵕⵕⴰ ⵉⵎⴰⵔⵉⵔⴻⵏ ⵉ ⵢⴻⵎⴵⴰⴵⵉⵏ ⵖⴻⴼ ⵓⵏⴻⴼⵔⴰⵢ, 

ⵢⵓⵖⴰⵍ ⵓⵏⵔⴰⵔ ⴷ ⵜⴰⴱⵕⴰⵃⵜ ⴰⵏⴷⴰ ⵉⵎⴰⵔⵉⵔⴻⵏ ⵏ ⵙⵏⴰⵜ ⵏ ⵜⴻⵔⴱⴰⵄⵉⵏ ⵜⵜⴻⵎⵡⴰⵜⴻⵏ ⵙ ⵢⵉⴹⴰⵔⴻⵏ ⴷ ⵡⵓⴽⵉⵎⴻⵏ 

ⴰⴽ ⴷ ⵓⵔⴻⴳⴳⴻⵎ.     

 

 ⴳⵔⴻⵏ-ⴷ ⵉⵎⴰⵏ-ⵏⵙⴻⵏ ⵉⵖⴰⵍⴻⵏ ⵏ ⵍⴰⵎⴰⵏ ⴰⴽⴽⴻⵏ ⴰⴷ ⵟⵟⴼⴻⵏ ⵉⵎⴻⵟⵟⵓⴼⴰⵔ ⵓⵔ ⴷ-ⴽⴻⵞⵎⴻⵏ ⴰⵔⴰ ⵖⴻⵔ 

ⵓⵏⵔⴰⵔ, ⵎⵓⵍⴰⵛ ⴰⴷ ⵉⴽⴻⵎⵎⴻⵍ ⵓⵔⵡⴰⵢ, ⴰⴷ ⵏⴻⵔⵏⵉⵏ ⵉⴼⴻⴷⴷⵉⵅⴻⵏ.  

 

 ⵙⵢⴻⵏ ⴷ ⴰⵙⴰⵡⴻⵏ ⵜⴻⵜⵜⵡⴰⵄⴰⵇⴻⴱ ⵜⴻⵔⴱⴰⵄⵜ ⵉ ⴷ-ⵢⴻⵙⴽⴻⵛⵎⴻⵏ ⴷⴰⴽⴽⴻⵏ ⵓⵔ ⵜⴻⵜⵜⵓⵔⴰⵔ ⴰⵔⴰ ⴷⴻⴳ 

ⵓⵏⵔⴰⵔ-ⵉⵙ ⴷⵉ ⵜⴻⵖⵣⵉ ⵏ ⵙⵉⵏ ⵏ ⵢⵉⵙⴻⴳⴳⴰⵙⴻⵏ, ⴷⴰⵖ ⵢⴻⵜⵜⵡⴰⵙⴻⴼⴽ ⵖⴻⴼ ⵜⴻⵔⴱⴰⵄⵜ ⵜⵉⵏⴻⴱⴳⵉⵡⵜ ⴰⴷ 

ⴷ-ⵜⴻⴼⴽ ⵜⴰⵅⴻⵟⵟⴰⵢⵜ ⵙ ⵜⴻⴷⵔⵉⵎⵜ. 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.84. 

ⴰⵎⵙⴻⵖⵍⵉ : ⵓⵔⴰⵔ ⴰⵏⴷⴰ ⵡⵉⵏ ⵉⵅⴻⵚⵔⴻⵏ ⴰⴷ ⵢⴻⴼⴼⴻⵖ.  

ⴰⵙⴻⵖⵍⵉ : ⴰⵙⵓⴼⴼⴻⵖ ⵏ ⴽⵔⴰ ⵏ ⵓⵎⴰⵔⵉⵔ ⵏⴻⵖ ⵏ ⵜⴻⵔⴱⴰⵄⵜ ⵙ ⵡⵓⵔⴰⵔ.  

ⴰⵏⴻⴼⵔⴰⵢ : ⴰⵎⴷⴰⵏ ⵉ ⴷ-ⵢⴻⵍⵍⴰⵏ ⵉ ⵍⵎⴻⵏⴷⴰⴷ ⵏ ⴽⵔⴰ ⵏ ⵡⵓⵔⴰⵔ ⵉ ⵜ-ⵉⵙⴻⴷⴷⵓⵢⴻⵏ ⵙ ⵓⵙⴰⴹⵓⴼ. 

ⵜⴰⴷⴼⵉ : ⴰⵄⴵⴰⴱ ⵉ ⴷⴻⴳ ⵉ ⵢⴻⵜⵜⵉⵍⵉ ⵡⵉⵏ ⵉⴼⴻⵕⵃⴻⵏ ⵙ ⴽⵔⴰ.  

ⴰⵎⴻⵟⵟⴰⴼⴰⵔ (ⵙⴳ. ⵉⵎⴻⵟⵟⵓⴼⴰⵔ) : ⵡⵉⴷ ⵉ ⵉⵟⵟⴰⴼⴰⵔⴻⵏ ⵉ ⵉⵃⴻⵎⵎⵍⴻⵏ ⴽⵔⴰ ⵏⴻⵖ ⵜⴰⵔⴱⴰⵄⵜ. 

ⵜⵓⵎⴻⵔⵜ : ⵍⴼⴻⵕⵃ. 

ⵜⴰⴷⵉⵏⵜ : ⴷⵇⵉⵇⴰ. 

ⵉⵏⵉⵅⴻⴼ : ⵡⵉⵏ ⵉⵍⵍⴰⵏ ⵖⴻⴼ ⵓⵇⴻⵔⵔⵓⵢ ⵏ ⵜⴻⵔⴱⴰⵄⵜ.  

ⴰⵎⴰⵔⵉⵔ : ⵡⵉⵏ ⵉ ⵢⴻⵜⵜⵓⵔⴰⵔⴻⵏ.  

ⴰⵏⴰⵎⴻⵔ : ⴰⵇⴰⵎⴻⵔ. 

ⴰⵙⴻⵖⵔⴻⵎ (ⵙⴳ. ⵉⵙⴻⵖⵔⴰⵎ) : ⴰⴲⵉⵏⴰⵍⵜⵉ. 

 

- ⵉⵏⵉ-ⴷ ⵜⵉⵏⴼⴰⵍⵉⵢⵉⵏ ⵉ ⴷ-ⵢⴻⵙⴽⴰⵏⴰⵢⴻⵏ ⴰⵣⴰⵍ ⵏ ⵜⴻⵎⵍⵉⵍⵉⵜ ? 

- ⴰⵛⵓⵖⴻⵔ ⵉ ⴷ-ⵉⵙⵓⴼⴼⴻⵖ ⵓⵏⴻⴼⵔⴰⵢ ⵜⴰⴽⴰⵔⴹⴰ ⵜⴰⵡⵔⴰⵖⵜ ? 

- ⵙⵓⴼⴼⴻⵖ-ⴷ ⵙⴻⴳ ⵜⵙⴻⴷⴷⴰⵕⵜ ⵜⵉⵙ ⴽⵔⴰⴹ ⵜⵉⴷⵢⴰⵏⵉⵏ ⵏ ⵜⴻⴽⵔⵉⴹⵜ ? 

- ⴰⵎⴻⴽ ⵉ ⵜⴻⵍⵍⴰ ⵜⴰⴳⴳⴰⵔⴰ ⵏ ⵜⴻⵎⵍⵉⵍⵉⵜ ? 

 

- ⴰⵢⵖⴻⵔ ⵢⴰⵍ ⵜⴰⵔⴱⴰⵄⵜ ⵜⴻⴱⵖⴰ ⴰⴷ ⵜⴰⵡⵉ ⵜⴰⵇⴱⵓⵛⵜ ? 

- ⴷ ⴰⵛⵓ ⵉ ⴷ ⵜⴰⵎⵓⵖⵍⵉ-ⴽ ⴷⴻⴳ ⵓⵛⴻⴽⵜⵉ ⵏ ⵢⵉⵏⵉⵅⴻⴼ ⵏ ⵜⴻⵔⴱⴰⵄⵜ ? 

- ⴰⵛⵓⵖⴻⵔ ⵉ ⵢⴻⵖⴹⴻⵍ ⵓⵎⵃⴰⴷⴷⵉ ⴰⵎⴻⵏⵟⴰⴳ ⵏ ⵜⴻⵔⴱⴰⵄⵜ ⵜⵉⵏⴻⴱⴳⵉⵡⵜ ? 

- ⴷⴻⴳ ⵜⵎⵓⵖⵍⵉ-ⴽ, ⴰⵏⴻⴼⵔⴰⵢ ⵢⴻⵛⵛⴻⴹ ⵉⵎⵉ ⵉ ⵉⵙⵓⴼⴼⴻⵖ ⴰⵎⴰⵔⵉⵔ ? 

 ⴰⵙⵎⵉⵍ ⴰⵖⴻⵍⵏⴰⵡ ⵏ ⵓⵙⴻⵎⵢⵉⴳⴻⵔ ⴳⴰⵔ ⵜⴰⵖⵓⵍⵉⵏ 

 ⵢⴻⵜⵜⵡⴰⴽⴼ ⵉ ⵓⵙⵎⵉⵍ ⴰⵖⴻⵍⵏⴰⵡ ⵏ ⵓⵙⴻⵎⵢⵉⴳⴻⵔ ⴳⴰⵔ ⵜⴰⵖⵓⵍⵉⵏ ⵉ ⵓⵖⵓⵔⴻⴽ ⵖⴻⴼ ⵜⴻⴽⵔⵉⴹⵜ ⴷⴻⴳ 

ⵢⵉⵚⵓⴽⴻⵏ ⵉⵏⴰⴷⴷⴰⵍⴻⵏ, ⵡⴰⵔ ⵎⴰ ⵢⴻⵍⵍⴰ-ⴷ ⵓⵟⵟⵉⵍⵉ ⵖⴻⵔ ⵡⴰⵢⴻⵏ ⵜⵅⴻⴷⴷⴻⵎ ⵢⴰⵍ ⵜⴰⵙⴻⴽⴽⴰ, ⵙ 

ⵢⵉⵅⴻⴷⴷⵉⵎⴻⵏ-ⴰ :  

 

 - ⴰⵙⵓⵎⴻⵔ ⵏ ⵢⵉⴼⴻⵔⴷⵉⵙⴻⵏ ⴰⵔⴰ ⵉⵄⴰⵡⵏⴻⵏ ⵉ ⵜⵉⴳⵉⵏ ⵏ ⵜⵙⴻⴷⴷⴻⵙⵜ ⵜⴰⵖⴻⵍⵏⴰⵡⵜ ⵉ ⵓⵖⵓⵔⴻⴽ ⵖⴻⴼ 

ⵜⴻⴽⵔⵉⴹⵜ ⴷⴻⴳ ⵢⵉⵚⵓⴽⴻⵏ ⵉⵏⴰⴷⴷⴰⵍⴻⵏ ⴰⴽ ⴷ ⵓⴹⴼⴰⵔ-ⵉⵙ ⴰⴽ ⴷ ⵓⵙⴻⴽⵢⴻⴷ ⵏ ⵓⵙⵏⴰⵙ-ⵉⵙ. 

 

 - ⴰⵣⵔⴰⵡ ⴷ ⵓⵙⵓⵎⴻⵔ ⵏ ⵜⴻⴼⵔⴰⵜ ⴰⵔⴰ ⵉⵄⴰⵡⵏⴻⵏ ⴷⴻⴳ ⵓⵖⵓⵔⴻⴽ ⵖⴻⴼ ⵜⴻⴽⵔⵉⴹⵜ ⴷⴻⴳ ⵢⵉⵚⵓⴽⴻⵏ 

ⵉⵏⴰⴷⴷⴰⵍⴻⵏ ⵙ ⵜⴰⴳⴳⴰⵢⵉⵏ-ⵉⵙ ⵎⴻⵕⵕⴰ ⴰⴽ ⴷ ⵓⴹⴼⴰⵔ-ⵉⵙ ⴰⴽ ⴷ ⵓⵙⴻⴽⵢⴻⴷ ⵏ ⵓⵙⵏⴰⵙ-ⵉⵙ. 

 

ⴰⵎⴰⴳⵔⴰⴷ 03 ⵙⴻⴳ ⵜⴰⵏⴰⴹⵜ ⵏ ⵓⵙⵏⴰⵙ ⵓⵟⵟⵓⵏ 08–239, ⵜⴰⵙⵓⵖⴻⵍⵜ. 

 

 ⴰⵙⵎⵉⵍ : ⴰⴳⵔⴰⵡ ⴰⵎⴻⵥⵥⵢⴰⵏ ⵢⴻⵙⵄⴰⵏ ⴽⵔⴰ ⵏ ⵢⵉⵙⵡⵉ, ⵜⴰⴷⵓⴽⵍⵉ ⵜⴰⵎⴻⵛⵟⵓⵃⵜ.  

 ⴰⵚⵓⴽ : ⵍⴻⴱⵏⵉ.     ⴰⵏⴰⴷⴷⴰⵍ : ⵢⴻⵔⵣⴰⵏ ⴰⴷⴷⴰⵍ.  

 ⵜⴰⵙⴻⴽⴽⴰ : ⵜⵓⴷⴷⵙⴰ ⴳⴰⵔ ⵜⵖⴰⵡⵙⵉⵡⵉⵏ, ⴳⴰⵔ ⵡⴰⵎⵓⵔⴻⵏ.  

 ⴰⵙⴻⴽⵢⴻⴷ : ⴰⵎⵓⵇⵇⴻⵍ ⴰⵎⴻⴽ ⵉⵎⵓⴳⴳ.  ⴰⵣⵔⴰⵡ : ⴰⵏⴰⴷⵉ ⴷⵉ ⴽⵔⴰ.  

 ⴰⵙⵓⵎⴻⵔ : ⵜⴰⵎⵓⵖⵔⵉ ⵏ ⴽⵔⴰ ⵏ ⵢⵉⵡⴻⵏ.  

 

 ⵜⴰⵍⵍⵉⵜ 

ⵏⴻⵔⵔⴰ ⵍⵄⵉⴱ ⵖⴻⴼ ⵜⴰⵍⵍⵉⵜ-ⵏⵏⴻⵖ, ⵍⵄⵉⴱ ⴷⴻⴳ-ⵏⴻⵖ   ⵜⴰⵍⵍⵉⵜ-ⵏⵏⴻⵖ ⵓⵔ ⵜⴻⵙⵄⵉ ⵍⵄⵉⴱ ⴰⵏⴰⴳⴰⵔ ⴷⴻⴳ-ⵏⴻⵖ 

ⵏⴻⴽⴽⴰⵜ ⵖⴻⴼ ⵜⴰⵍⵍⵉⵜ-ⴰ ⵎⴻⴱⵍⴰ ⵎⴰ ⵜⴻⴷⵏⴻⴱ         ⵎⴰ ⵜⵙⴰⵡⴻⵍ-ⴰⵖ-ⴷ ⵜⴰⵍⵍⵉⵜ, ⴰⴷ ⴷ-ⵜⵡⴻⵜ ⴼⴻⵍⵍ-ⴰⵖ 

ⵓⵛⵛⴻⵏ ⵓⵔ ⵉⵜⵜⴻⵜⵜ ⴰⴽⵙⵓⵎ ⵏ ⵡⵓⵛⵛⴻⵎ                     ⵎⴰ ⴷ ⵏⴻⴽⵏⵉ, ⵏⴻⵜⵜⵎⴻⵞⵞⴰⵢ ⴳⴰⵔ-ⴰⵏⴻⵖ ⵄⵉⵏⴰⵏⵉ 

 

ⵉⵎⴰⵎ ⵛⴰⴼⵉⵄⵉ, ⵜⴰⵙⵓⵖⴻⵍⵜ. 

  

 ⵜⴹⴻⴼⵔⴻⴹ ⵜⵉⵎⵍⵉⵍⵉⵜ ⵏ ⴷⴷⴰⴱⴻⵅ-ⵓⴹⴰⵔ ⴰⵏⴷⴰ ⵢⴻⵇⵡⴰ ⵓⵙⴻⵅⴷⴻⵎ ⵏ ⵜⴻⴽⵔⵉⴹⵜ, ⵎⴻⵙⵍⴰⵢ-ⴷ ⴼⴻⵍⵍ-

ⴰⵙ ⴷⴻⴳ ⴽⵔⴰ ⵏ ⵢⵉⵊⴻⵔⵔⵉⴹⴻⵏ. 

ⴷ ⴰⵛⵓ ⵉ ⵢⴻⵅⴷⴻⵎ ⵉⵎⵉ ⵢⴻⵀⵍⴻⴽ ?  

ⵉⵎⵉ ⵢⴻⵀⵍⴻⵎ, ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ.   

     ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ ⵉⵎⵉ ⵢⴻⵀⵍⴻⴽ. 

ⵉⵎⵉ ⵢⴻⵀⵍⴻⵎ, ⵉⵀⵉ ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ.   

     ⵉⵀⵉ ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ ⵉⵎⵉ ⵢⴻⵀⵍⴻⴽ. 

ⵉⵎⵉ ⵢⴻⵀⵍⴻⵎ, ⵢⴻⵣⵎⴻⵔ ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ.  

     ⵢⴻⵣⵎⴻⵔ ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ ⵉⵎⵉ ⵢⴻⵀⵍⴻⴽ. 
  

ⵉⵎⵉ ⵢⴻⵀⵍⴻⵎ, ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ.   

     ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ ⵉⵎⵉ ⵢⴻⵀⵍⴻⴽ. 

ⵉⵎⵉ ⵢⴻⵀⵍⴻⵎ, ⵖⴻⴼ ⵡⴰⵢⴰ ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ.   

      ⵖⴻⴼ ⵡⴰⵢⴰ ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ ⵉⵎⵉ ⵢⴻⵀⵍⴻⴽ. 

ⵉⵎⵉ ⵢⴻⵀⵍⴻⵎ, ⴰⵀⴰⵜ ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ.     

     ⴰⵀⴰⵜ ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ ⵉⵎⵉ ⵢⴻⵀⵍⴻⴽ. 
  

 ⴷ ⴰⵛⵓ ⵉ ⵉⴳⴰ ⵉⵎⵉ ⵉⵀⴻⵍⵍⴻⴽ ?  

ⵉⵎⵉ ⵉⵀⴻⵍⵍⴻⴽ, ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ.   

     ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ ⵉⵎⵉ ⵉⵀⴻⵍⵍⴻⴽ. 

ⵉⵎⵉ ⵉⵀⴻⵍⵍⴻⴽ, ⵉⵀⵉ ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ.  

     ⵉⵀⵉ ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ ⵉⵎⵉ ⵉⵀⴻⵍⵍⴻⴽ. 

ⵉⵎⵉ ⵉⵀⴻⵍⵍⴻⴽ, ⵢⴻⵣⵎⴻⵔ ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ.  

     ⵢⴻⵣⵎⴻⵔ ⵉⵄⴻⴷⴷⴰ ⵖⴻⵔ ⵙⴱⵉⵟⴻⵔ ⵉⵎⵉ ⵉⵀⴻⵍⵍⴻⴽ. 
 

ⵉⵎⵉ ⵉⵀⴻⵍⵍⴻⴽ, ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ.   

     ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ ⵉⵎⵉ ⵉⵀⴻⵍⵍⴻⴽ. 

ⵉⵎⵉ ⵉⵀⴻⵍⵍⴻⴽ, ⵖⴻⴼ ⵡⴰⵢⴰ ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ.  

     ⵖⴻⴼ ⵡⴰⵢⴰ ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ ⵉⵎⵉ ⵉⵀⴻⵍⵍⴻⴽ. 

ⵉⵎⵉ ⵉⵀⴻⵍⵍⴻⴽ, ⴰⵀⴰⵜ ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ.  

     ⴰⵀⴰⵜ ⵉⵜⵜⵄⴻⴷⴷⴰⵢ ⵖⴻⵔ ⵙⴱⵉⵟⴻⵔ ⵉⵎⵉ ⵉⵀⴻⵍⵍⴻⴽ. 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ 

ⵜⵔⵉⵔⵉⵜ-ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

ⵓⵔ ⵄⴻⵔⵔⴻⴹ ⴰⵔⴰ ⴰⴷ ⴷ-ⵜⴻⵔⵔⴻⴹ ⵜⵜⴻⵕ, 

ⴽⵔⴰ ⵢⴻⵍⵍⴰⵏ ⵢⴻⵜⵜⴻⵣⵣⵉ, ⵢⴰⵍ ⵢⵉⵡⴻⵏ ⴰⴷ 

ⵢⴰⵡⴻⴹ ⵙ ⴰⴼⵓⵙ ⵏ ⵕⴻⴱⴱⵉ. 

 

ⵙⵄⵓ ⵜⴰⵙⴻⵎⴷⴰⵏⵜ ⵎⴻⵇⵇⵔⴻⵏ, ⵅⴷⴻⵎ ⵍⵅⵉⵔ 

ⵉ ⵡⵉⵏ ⴽ-ⵉⴳⴰⵏ ⵛⵛⴻⵕ, ⴰⴷ ⵜⵣⴻⴷⵖⴻⴹ ⵓⵍ-ⵉⵙ, 

ⵏⴻⵖ ⵎⴰ ⵓⵍⴰⵛ ⴰⴷ ⵢⴰⵍⵉ ⵡⴰⵣⴰⵍ-ⵉⴽ. 

 

 

  

 

 ⵜⴻⴽⴽⴻⵔ-ⴷ ⵜⵓⵍⵡⴰ, ⴰⵏⴷⴰ ⵓⵔ ⵜⵓⵖ ⴰⵔⴰ ⵜⴰⵏⵓⵎⵉ, ⵣⵉⴽ, ⵍⴰ ⵜⴻⵜⵜⵍⴰⵄⵉ ⵉ ⵢⴻⵎⵎⴰ-ⵙ : “ⵖⵉⵡⴻⵍ ⴰ 

ⵢⴻⵎⵎⴰ ⵓⵔ ⴱⵖⵉⵖ ⴰⵔⴰ ⴰⴷ ⴰⵡⴹⴻⵖ ⵏⵏⵉⴳ ⵍⴰⵡⴰⵏ ⵖⴻⵔ ⵓⵖⴻⵔⴱⴰⵣ ⴷⴻⴳ ⵡⴰⵙⵙ ⴰⵎⴻⵣⵡⴰⵔⵓ ⵏ ⵓⵙⴻⴳⴳⴰⵙ 

ⴰⵏⵖⴻⵔⴱⴰⵣ.” ⵜⴻⵣⵎⵓⵎⴻⴳ-ⴷ ⵜⵢⴻⵎⵎⴰⵜ ⵜⴻⵏⵏⴰ : “ⵙ ⵍⴻⴱⵖⵉ-ⵎ ⴰ ⵢⴻⵍⵍⵉ, ⵓⵔ ⴷ-ⵢⴻⵡⵡⵉⴹ ⴰⵔⴰ ⵍⴰⵡⴰⵏ ⵏ 

ⵕⵃⵉⵍ ⴰⵔ ⵜⵓⵔⴰ, ⴱⵖⵉⵖ ⴰⴷ ⴰⵎ-ⵙⴻⴽⵏⴻⵖ ⴽⵔⴰ ⵢⴻⵙⵎⴻⴽⵜⴰⵢ-ⵉⵢⵉ-ⴷ ⴷⴷⵉⵎⴰ ⴱⴰⴱⴰ-ⵎ, ⵕⴻⴱⴱⵉ ⴰⴷ ⵜ-

ⵢⴻⵕⵃⴻⵎ.” 

 

 ⵜⴻⵍⴷⵉ-ⴷ ⵜⵢⴻⵎⵎⴰⵜ ⵜⴰⵅⵣⴰⵏⵜ-ⵉⵙ ⵜⴰⵎⴻⵥⵥⵢⴰⵏⵜ, ⵜⵙⵓⴼⴼⴻⵖ-ⴷ ⴰⵣⵔⴰⵔ ⵢⴻⵍⵀⴰ, ⵜⴻⵙⵔⴻⵙ-ⵉⵜ 

ⵖⴻⴼ ⵜⵎⴻⴳⵔⴻⴹⵜ ⵏ ⵢⴻⵍⵍⵉ-ⵙ ⵙⵢⴻⵏ ⵜⵙⵓⴷⴻⵏ-ⵉⵜⵜ, ⵉⵎⴻⵟⵟⴰⵡⴻⵏ ⵞⵞⵓⵕⴻⵏ ⵍⴻⵃⵏⴰⴽ-ⵉⵙ ⴷ ⵍⴻⵃⵣⴻⵏ ⵖⴻⴼ 

ⵢⴻⵍⵍⵉ-ⵙ ⵜⴰⵢⵉⵡⴰⵏⵜ ⵜⴰⴳⵓⵊⵉⵍⵜ. ⵜⴻⵙⴼⴻⴹ ⵜⵢⴻⵍⵍⵉⵜ ⵉⵎⴻⵟⵟⴰⵡⴻⵏ ⵏ ⵢⴻⵎⵎⴰ-ⵙ, ⵜⴻⵙⵡⴰ ⴰⵢⴻⴼⴽⵉ-ⵙ ⵙⵢⴻⵏ 

ⵜⴻⵛⵖⴻⵍ-ⴷ ⴷ ⵜⵓⴼⴼⵖⴰ ⴰⴽ ⴷ ⵜⴻⵎⴷⵓⴽⴰⵍ-ⵉⵙ, ⴰⴷ ⵕⵓⵃⴻⵏⵜ ⵖⴻⵔ ⵓⵖⴻⵔⴱⴰⵣ. 

 

 

2.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⵙⴻⴳ ⵓⵅⵅⴰⵎ ⵖⴻⵔ ⵓⵖⴻⵔⴱⴰⵣ 

2. ⵜⵓⴷⴷⵉ ⴷⴻⴳ ⵢⵉⵣⴻⵏⵇⴰⵏ 

 ⴰⴽⴽⴻⵏ ⴽⴰⵏ ⵜⴻⴳⴳⵓⴳ ⵜⵓⵍⵡⴰ ⵖⴻⴼ ⵓⵅⵅⴰⵎ ⵉⵄⴻⴷⴷⴰ-ⴷ ⴼⴻⵍⵍ-ⴰⵙ ⵢⵉⵡⴻⵏ ⵏ ⵢⵉⵍⴻⵎⵥⵉ, ⴰⵎ ⵡⴰⴹⵓ ⵏ 

ⵓⴳⴻⴼⴼⵓⵔ, ⵉⵊⴱⴻⴷ-ⴰⵙ ⴰⵣⵔⴰⵔ-ⵉⵙ, ⵢⴻⴵⴵⴰ-ⴷ ⵖⴻⴼ ⵜⵎⴻⴳⵔⴻⴹⵜ-ⵉⵙ ⵉⴷⴷⵉⵛ ⵉⵜⵜⴷⴻⵇⵇⵉⵔ-ⴷ 

ⵉⴷⴰⵎⵎⴻⵏ. ⵜⵙⵓⵖ ⵜⵓⵍⵡⴰ ⵙ ⵡⴰⵢⴻⵏ ⵜⴻⵙⵄⴰ ⵏ ⵚⵚⵓⵜ : “ⴰⵎⴰⴽⴰⵔ, ⴰⵎⴰⴽⴰⵔ, ⵢⴻⵡⵡⵉ-ⵢⵉ ⴰⵣⵔⴰⵔ-ⵉⵡ.”  

 

 ⴰⵎⴰⴽⴰⵔ ⵜⴻⵔⵔⴰ-ⵜ ⵜⵎⴰⵔⴰ ⴰⴽⴽⴻⵏ ⴰⴷ ⵢⴻⴳⵣⴻⵎ ⴰⴱⵔⵉⴷ ⴷⵖⴰ ⵜⴻⵡⵜ-ⵉⵜ ⵜⴽⴻⵕⵕⵓⵙⵜ, ⵜⴻⵔⵥⴰ-ⵜ 

ⴷⴻⴳ ⵓⵇⴻⵊⵊⴰⵔ, ⵓⵔ ⴷ-ⵢⴻⵔⴱⵉⵃ ⴽⵔⴰ ⵙⴻⴳ ⵡⴰⵢⴻⵏ ⵢⴻⵅⴷⴻⵎ ⴰⵏⴰⴳⴰⵔ ⵉⴹⴻⵙ ⴷⴻⴳ ⵙⴱⵉⵟⴻⵔ ⴷⵉ 

ⵜⴻⵖⵣⵉ ⵏ ⵢⵉⵎⴰⵍⴰⵙ ⵢⴻⵎⵎⴻⴷ ⴰⴽ ⴷ ⵍⵇⴻⵔⵃ ⵢⴻⵟⵟⴼⴻⵏ ⴽⵔⴰ ⵏ ⵡⴰⵢⵢⵓⵔⴻⵏ. 

 

 ⴰⵣⵔⴰⵔ ⵏ ⵜⵓⵍⵡⴰ ⵏ ⵍⴻⵃⵍⴰⵍ ⵖⴻⴼ ⵡⴰⴽⴽⴻⵏ ⵇⵇⴰⵔⴻⵏ, ⵄⴻⴷⴷⴰⵏⵜ ⴰⵏⴰⴳⴰⵔ ⴽⵔⴰ ⵏ ⵜⵙⵉⵏⵉⵏ ⵢⴻⵔⵔⴰ-

ⵢⴰⵙ-ⵜ-ⵉⴷ ⵢⵉⵡⴻⵏ ⵏ ⵓⵏⴰⵔⴰⴳ-ⵉⵙ, ⵜⵄⴻⴷⴷⴰ ⵜⵕⵓⵃ ⵖⴻⵔ ⵓⵖⴻⵔⴱⴰⵣ ⵢⴻⴷⴷⴰ ⵢⵉⴷ-ⵙ ⵓⵏⴰⵔⴰⴳ-ⵉⵙ, 

ⵉⵣⵣⴻⵎ ⵍⴵⴻⵔⵃ-ⵉⵙ ⵉ ⵢⴻⵍⵍⴰⵏ ⵙ ⵓⴼⴻⵍⵍⴰ ⴽⴰⵏ.  

 

 ⵜⵓⵍⵡⴰ ⴷ ⵜⴰⵎⴻⵟⵟⵓⵜ ⵜⴰⵎⴻⵛⵟⵓⵃⵜ, ⵜⴳⴻⵔ-ⴷ ⴷⴰⴽⴽⴻⵏ ⴰⴷ ⵜⴻⵔⵣⵓ ⵖⴻⵔ ⵙⴱⵉⵟⴻⵔ ⴰⵏⴷⴰ ⵢⴻⵍⵍⴰ 

ⵢⵉⵍⴻⵎⵥⵉ ⴷ-ⵉⵎⵖⴻⵏ ⴼⴻⵍⵍ-ⴰⵙ, ⵜⴻⴼⴽⴰ-ⵢⴰⵙ ⵉⵙⴻⴼⴽ ⵢⵓⵔⴰ ⴼⴻⵍⵍ-ⴰⵙ : “ⴰⴳⵓⵊⵉⵍ ⵓⵔ ⵢⴻⵜⵜⵡⴰⴽⴰⵔ ⴰⵔⴰ 

ⴷⴰⵛⵓ ⵙⵍⵓⵜⵓⴼⴻⵏ-ⴰⵙ ⵖⴻⴼ ⵓⵇⴻⵔⵔⵓⵢ-ⵉⵙ.” ⵉⵃⵓⵙⵙ ⵢⵉⵍⴻⵎⵥⵉ ⵙ ⵡⴰⵟⴰⵙ, ⵢⴻⵏⴷⴻⵎ ⵖⴻⴼ ⵡⴰⵢⴻⵏ ⴰⴽⴽⴰ 

ⵏ ⴷⵉⵔⵉ ⵉ ⵢⴻⵅⴷⴻⵎ, ⵢⴻⴷⴷⴻⵔ ⴰⵢⴻⵏ ⵉ ⴷ-ⵢⴻⴳⴳⵔⴰⵏ ⴷⵉ ⵜⵓⴷⴻⵔⵜ-ⵉⵙ ⴷ ⴰⵣⴻⴷⴳⴰⵏ, ⵉⵜⵜⴻⵜⵜ ⴷⴻⴳ ⵡⴰⵢⴻⵏ 

ⵉ ⴷ-ⵢⴻⵅⴷⴻⵎ ⵓⴼⵓⵙ-ⵉⵙ. 

  

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.88. 

ⴰⵢⵉⵡⴰⵏ : ⴰⵏⴰⴳⴰⵔ ⵏⴻⵜⵜⴰ ⵉ ⵢⴻⵍⵍⴰⵏ.  

ⴰⵣⵔⴰⵔ : ⴰⵛⵔⵓⵔ. 

ⵉⴷⴷⵉⵛ : ⵍⴵⴻⵔⵃ, ⴰⴼⴻⴷⴷⵉⵅ. 

ⵉⵎⴰⵍⴰⵙ : ⴷⴷⵓⵕⵜ, 7 ⵏ ⵡⵓⵙⵙⴰⵏ.  

ⵜⴰⵙⵉⵏⵜ : ⵜⴰⴷⵉⵏⵜ ⵜⴻⵙⵄⴰ 60 ⵏ ⵜⵙⵉⵏⵉⵏ.  

ⴰⵙⵔⴰⴳ : ⵜⴰⵎⴻⵔⵜ, ⴰⵙⵔⴰⴳ ⵢⴻⵙⵄⴰ 60 ⵏ ⵜⴷⵉⵏⵉⵏ.  

ⴰⵢⵢⵓⵔ : ⴰⵢⵢⵓⵔ ⵢⴻⵙⵄⴰ 30 ⵏ ⵡⵓⵙⵙⴰⵏ.  

ⵜⴰⵙⴻⵎⵀⵓⵢⵜ : ⵜⴰⵙⴻⵎⵀⵓⵢⵜ ⵜⴻⵙⵄⴰ 3 ⵏ ⵡⴰⵢⵢⵓⵔⴻⵏ.  

 

 

- ⴷ ⴰⵛⵓ ⵉ ⴷ ⵙⵙⴻⵔⵔ ⵏ ⵓⵣⵔⴰⵔ ? 

- ⴷ ⴰⵛⵓ ⵉ ⵙ-ⵢⴻⴹⵔⴰⵏ ⵉ ⵜⵓⵍⵡⴰ ⵎⵉ ⵜⴻⴼⴼⴻⵖ ⵙⴻⴳ ⵓⵅⵅⴰⵎ ? 

- ⴰⵎⴻⴽ ⵉ ⵜⵇⵓⴱⴻⵍ ⵜⵓⵍⵡⴰ ⴰⵢⴻⵏ ⵏ ⴷⵉⵔⵉ ⵉ ⵙ-ⵢⴻⵅⴷⴻⵎ ⵓⵎⴰⴽⴰⵔ ? 

 

- ⴰⵛⵉⵎⵉ ⵉ ⴷ-ⵜⴻⴽⴽⴻⵔ ⵜⵓⵍⵡⴰ ⵣⵉⴽ ? 

- ⴷ ⴰⵛⵓ ⵉ ⵉⵙⴻⵜⵜⵔⵓⵏ ⵜⴰⵢⴻⵎⵎⴰⵜ ? 

- ⴷ ⴰⵛⵓ ⵉ ⵙ-ⵢⴻⴹⵔⴰⵏ ⵉ ⵓⵎⴰⴽⴰⵔ ⵙⴻⴳⵎⵉ ⵢⵓⴽⴻⵔ ⴰⵣⵔⴰⵔ ? 

- ⵜⵙⴰⵡⴻⴹ ⵜⵓⵍⵡⴰ ⴰⴷ ⵜⴻⵣⵔⵉⵔ ⵖⴻⴼ ⵜⵓⴷⴻⵔⵜ ⵏ ⵓⵎⴰⴽⴰⵔ, ⴰⵎⴻⴽ ⵉ ⴷ-ⵢⴻⵍⵍⴰ ⵡⴰⵏⴻⵛⵜ-ⴰ ? 

 ⵜⵉⴼⴳⵓⵔⵉⵏ 

 ⵎⴰ ⵢⴻⵍⵍⴰ ⵜⵓⴽⵔⴻⴹ ⴰⵏⴷⴰ ⵜⴻⵙⵅⴻⴷⵎⴻⴹ ⵜⴰⴽⵔⵉⴹⵜ ⵏⴻⵖ ⴰⵛⵇⵉⵔⴻⵡ ⵏⴻⵖ ⵢⴻⵙⵀⴻⵍ ⴼⴻⵍⵍ-ⴰⴽ ⴰⴷ ⵜⵜ-

ⵜⴳⴻⴹ ⴰⵛⴽⵓ ⵡⵉ ⵜⵓⴽⵔⴻⴹ ⵢⴻⵏⵙⴻⵔ ⵉⵎⵉ ⵢⴻⴷⴷⴰ ⴷⵉ ⵍⴻⵄⵎⴻⵔ ⵏⴻⵖ ⵢⵓⴹⴻⵏ ⵏⴻⵖ ⴷ ⴰⵄⵓⴹⴰⵔ ⵏⴻⵖ ⵜⴻⴵⴵⴰ-ⵜ 

ⵜⴻⵣⵎⴻⵔⵜ ⵏ ⵜⴼⴻⴽⴽⴰ ⵏⴻⵖ ⵏ ⵡⴰⵍⵍⴰⵖ, ⵜⴻⵍⵍⴰ ⵙ ⵜⴰⴷⵉⵙⵜ, ⵢⴰ ⵉⴱⴰⵏ-ⴷ ⵡⴰⵢⴰ ⵏⴻⵖ ⵢⴻⵄⵍⴻⵎ ⵢⴻⵙ-ⵙⴻⵏⵜ 

ⵓⵎⴻⵙⴽⴰⵔ, ⵜⴰⴼⴳⵓⵔⵜ ⴰⴷ ⵜⵉⵍⵉ ⵙ ⵓⵃⴱⴰⵙ ⵙⴻⴳ ⵙⵉⵏ (02) ⵏ ⵢⵉⵙⴻⴳⴳⴰⵙⴻⵏ ⵖⴻⵔ ⵎⵔⴰⵡ (10) ⵏ 

ⵢⵉⵙⴻⴳⴳⴰⵙⴻⵏ ⴰⴽ ⴷ ⵜⵅⴻⵟⵟⴰⵢⵜ ⵏ 200 000 ⵏ ⵢⵉⴷⵉⵏⴰⵕⴻⵏ ⵉⵣⵣⴰⵢⵔⵉⵢⴻⵏ ⵖⴻⵔ 1 000 000 ⵏ ⵢⵉⴷⵉⵏⴰⵕⴻⵏ 

ⵉⵣⵣⴰⵢⵔⵉⵢⴻⵏ. 

 

ⴰⵎⴰⴳⵔⴰⴷ 350 ⵓⵍⵉⵙ (ⴰⵎⴰⵢⵏⵓⵜ) ⵙⴻⴳ ⵓⵏⴳⴰⵍ ⵏ ⵜⴻⴼⴳⵓⵔⵉⵏ – 2012, ⵜⴰⵙⵓⵖⴻⵍⵜ. 

 

 ⴰⵍⵎⴰⴷ ⵙⴻⴳ ⵜⵓⵛⵛⴹⴰ 

 ⵢⴻⵏⵏⴰ-ⴷ ⵓⵎⴻⴷⵢⴰⵣ ⴰⴷⵓⵏⵉⵙ : “ⵙⵄⵉⵖ ⴰⵟⴰⵙ ⵏ ⵜⵓⵛⵛⴹⵉⵡⵉⵏ ⴷⴻⴳ ⵜⵓⴷⴻⵔⵜ-ⵉⵡ, ⵜⵜⵙⴻⴹⵃⵉⵖ ⵎⵉ 

ⴰⵔⴰ ⵜⴻⵏⵜ-ⵉⴷ-ⵎⴻⴽⵜⵉⵖ ⴷⴰⵛⵓ ⵙⴼⴰⵢⴷⵉⵖ-ⴷ ⵙⴻⴳ-ⵙⴻⵏⵜ ⵏⴻⵣⵣⴻⵀ.” 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.90. 

  

 

 ⴰⵔⵓ-ⴷ ⵜⴰⵙⴻⴷⴷⴰⵕⵜ ⴰⵏⴷⴰ ⴰⵔⴰ ⵜⵡⴻⵍⵍⵀⴻⴹ ⵡⵉⵏ ⵉ ⵉⵅⴻⴷⴷⵎⴻⵏ ⵜⴰⴽⵔⵉⴹⵜ ⵎⴳⴰⵍ ⵡⵉⵢⴰⴹ. 

 ⴷ ⴰⵛⵓ ⴰⵔⴰ ⵢⴻⴳ ⵉⵎⵉ ⵢⴻⵎⵍⴻⵍⵍⵉ ?  

ⵉⵎⵉ ⵢⴻⵎⵍⴻⵍⵍⵉ, ⴰⴷ ⵉⴹⵍⴻⵇ.   ⴰⴷ ⵉⴹⵍⴻⵇ ⵉⵎⵉ ⵢⴻⵎⵍⴻⵍⵍⵉ. 

ⵉⵎⵉ ⵢⴻⵎⵍⴻⵍⵍⵉ, ⵉⵎⴰⵍⴰ ⴰⴷ ⵉⴹⵍⴻⵇ.  ⵉⵎⴰⵍⴰ ⴰⴷ ⵉⴹⵍⴻⵇ ⵉⵎⵉ ⵢⴻⵎⵍⴻⵍⵍⵉ. 

ⵉⵎⵉ ⵢⴻⵎⵍⴻⵍⵍⵉ, ⴱⴰⵍⴰⴽ ⴰⴷ ⵉⴹⵍⴻⵇ.  ⴱⴰⵍⴰⴽ ⴰⴷ ⵉⴹⵍⴻⵇ ⵉⵎⵉ ⵢⴻⵎⵍⴻⵍⵍⵉ. 

ⵉⵎⵉ ⵢⴻⵎⵍⴻⵍⵍⵉ, ⵉⵍⴰⵇ ⴰⴷ ⵉⴹⵍⴻⵇ.  ⵉⵍⴰⵇ ⴰⴷ ⵉⴹⵍⴻⵇ ⵉⵎⵉ ⵢⴻⵎⵍⴻⵍⵍⵉ. 

 

ⵉⵎⵉ ⵢⴻⵎⵍⴻⵍⵍⵉ, ⴰⴷ ⵉⴹⴻⵍⵍⴻⵇ.   ⴰⴷ ⵉⴹⴻⵍⵍⴻⵇ ⵉⵎⵉ ⵢⴻⵎⵍⴻⵍⵍⵉ. 

ⵉⵎⵉ ⵢⴻⵎⵍⴻⵍⵍⵉ, ⵉⵀⵉ ⴰⴷ ⵉⴹⴻⵍⵍⴻⵇ.  ⵉⵀⵉ ⴰⴷ ⵉⴹⴻⵍⵍⴻⵇ ⵉⵎⵉ ⵢⴻⵎⵍⴻⵍⵍⵉ. 

ⵉⵎⵉ ⵢⴻⵎⵍⴻⵍⵍⵉ, ⴰⵀⴰⵍ ⴰⴷ ⵉⴹⴻⵍⵍⴻⵇ.  ⴰⵀⴰⵜ ⴰⴷ ⵉⴹⴻⵍⵍⴻⵇ ⵉⵎⵉ ⵢⴻⵎⵍⴻⵍⵍⵉ. 

ⵉⵎⵉ ⵢⴻⵎⵍⴻⵍⵍⵉ, ⵉⵙⴻⴼⴽ ⴰⴷ ⵉⴹⴻⵍⵍⴻⵇ.  ⵉⵙⴻⴼⴽ ⴰⴷ ⵉⴹⴻⵍⵍⴻⵇ ⵉⵎⵉ ⵢⴻⵎⵍⴻⵍⵍⵉ. 

 

 ⴷ ⴰⵛⵓ ⴰⵔⴰ ⵢⴻⴳ ⵉⵎⵉ ⵢⴻⵜⵜⴻⵎⵍⴻⵍⵍⴰⵢ ?  

ⵉⵎⵉ ⵢⴻⵜⵜⴻⵎⵍⴻⵍⵍⴰⵢ, ⴰⴷ ⵉⴹⵍⴻⵇ.  ⴰⴷ ⵉⴹⵍⴻⵇ ⵉⵎⵉ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⵢⴻⵜⵜⴻⵎⵍⴻⵍⵍⴰⵢ, ⵉⵎⴰⵍⴰ ⴰⴷ ⵉⴹⵍⴻⵇ.  ⵉⵎⴰⵍⴰ ⴰⴷ ⵉⴹⵍⴻⵇ ⵉⵎⵉ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⵢⴻⵜⵜⴻⵎⵍⴻⵍⵍⴰⵢ, ⴰⵀⴰⵜ ⴰⴷ ⵉⴹⵍⴻⵇ.  ⴰⵀⴰⵜ ⴰⴷ ⵉⴹⵍⴻⵇ ⵉⵎⵉ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⵢⴻⵜⵜⴻⵎⵍⴻⵍⵍⴰⵢ, ⵉⵍⴰⵇ ⴰⴷ ⵉⴹⵍⴻⵇ.  ⵉⵍⴰⵇ ⴰⴷ ⵉⴹⵍⴻⵇ ⵉⵎⵉ ⵢⴻⵜⵜⴻⵎⵍⴻⵍⵍⴰⵢ. 

 

ⵉⵎⵉ ⵢⴻⵜⵜⴻⵎⵍⴻⵍⵍⴰⵢ, ⴰⴷ ⵉⴹⴻⵍⵍⴻⵇ.  ⴰⴷ ⵉⴹⴻⵍⵍⴻⵇ ⵉⵎⵉ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⵢⴻⵜⵜⴻⵎⵍⴻⵍⵍⴰⵢ, ⵉⵀⵉ ⴰⴷ ⵉⴹⴻⵍⵍⴻⵇ. ⵉⵀⵉ ⴰⴷ ⵉⴹⴻⵍⵍⴻⵇ ⵉⵎⵉ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⵢⴻⵜⵜⴻⵎⵍⴻⵍⵍⴰⵢ, ⴰⵀⴰⵜ ⴰⴷ ⵉⴹⴻⵍⵍⴻⵇ. ⴰⵀⴰⵜ ⴰⴷ ⵉⴹⴻⵍⵍⴻⵇ ⵉⵎⵉ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⵢⴻⵜⵜⴻⵎⵍⴻⵍⵍⴰⵢ, ⵉⵙⴻⴼⴽ ⴰⴷ ⵉⴹⴻⵍⵍⴻⵇ. ⵉⵙⴻⴼⴽ ⴰⴷ ⵉⴹⴻⵍⵍⴻⵇ ⵉⵎⵉ ⵢⴻⵜⵜⴻⵎⵍⴻⵍⵍⴰⵢ. 

 

 ⴷ ⴰⵛⵓ ⴰⵔⴰ ⵢⴻⵙⴽⴻⵔ ⵉⵎⵉ ⴰⴷ ⵢⴻⵎⵍⴻⵍⵍⵉ ?  

ⵉⵎⵉ ⴰⴷ ⵢⴻⵎⵍⴻⵍⵍⵉ, ⴰⴷ ⵉⴹⵍⴻⵇ.   ⴰⴷ ⵉⴹⵍⴻⵇ ⵉⵎⵉ ⴰⴷ ⵢⴻⵎⵍⴻⵍⵍⵉ. 

ⵉⵎⵉ ⴰⴷ ⵢⴻⵎⵍⴻⵍⵍⵉ, ⵉⵎⴰⵍⴰ ⴰⴷ ⵉⴹⵍⴻⵇ.  ⵉⵎⴰⵍⴰ ⴰⴷ ⵉⴹⵍⴻⵇ ⵉⵎⵉ ⴰⴷ ⵢⴻⵎⵍⴻⵍⵍⵉ. 

ⵉⵎⵉ ⴰⴷ ⵢⴻⵎⵍⴻⵍⵍⵉ, ⵢⴻⵣⵎⴻⵔ ⴰⴷ ⵉⴹⵍⴻⵇ. ⵢⴻⵣⵎⴻⵔ ⴰⴷ ⵉⴹⵍⴻⵇ ⵉⵎⵉ ⴰⴷ ⵢⴻⵎⵍⴻⵍⵍⵉ. 

ⵉⵎⵉ ⴰⴷ ⵢⴻⵎⵍⴻⵍⵍⵉ, ⵉⵍⴰⵇ ⴰⴷ ⵉⴹⵍⴻⵇ.  ⵉⵍⴰⵇ ⴰⴷ ⵉⴹⵍⴻⵇ ⵉⵎⵉ ⴰⴷ ⵢⴻⵎⵍⴻⵍⵍⵉ. 

ⵉⵎⵉ ⴰⴷ ⵢⴻⵎⵍⴻⵍⵍⵉ ⴰⴷ ⵉⴹⴻⵍⵍⴻⵇ.  ⴰⴷ ⵉⴹⴻⵍⵍⴻⵇ ⵉⵎⵉ ⴰⴷ ⵢⴻⵎⵍⴻⵍⵍⵉ. 

ⵉⵎⵉ ⴰⴷ ⵢⴻⵎⵍⴻⵍⵍⵉ, ⵉⵎⴰⵍⴰ ⴰⴷ ⵉⴹⴻⵍⵍⴻⵇ. ⵉⵎⴰⵍⴰ ⴰⴷ ⵉⴹⴻⵍⵍⴻⵇ ⵉⵎⵉ ⴰⴷ ⵢⴻⵎⵍⴻⵍⵍⵉ. 

ⵉⵎⵉ ⴰⴷ ⵢⴻⵎⵍⴻⵍⵍⵉ, ⵢⴻⵣⵎⴻⵔ ⴰⴷ ⵉⴹⴻⵍⵍⴻⵇ. ⵢⴻⵣⵎⴻⵔ ⴰⴷ ⵉⴹⴻⵍⵍⴻⵇ ⵉⵎⵉ ⴰⴷ ⵢⴻⵎⵍⴻⵍⵍⵉ. 

ⵉⵎⵉ ⴰⴷ ⵢⴻⵎⵍⴻⵍⵍⵉ, ⵉⵙⴻⴼⴽ ⴰⴷ ⵉⴹⴻⵍⵍⴻⵇ. ⵉⵙⴻⴼⴽ ⴰⴷ ⵉⴹⴻⵍⵍⴻⵇ ⵉⵎⵉ ⴰⴷ ⵢⴻⵎⵍⴻⵍⵍⵉ. 

 

 ⴷ ⴰⵛⵓ ⴰⵔⴰ ⵢⴻⵙⴽⴻⵔ ⵉⵎⵉ ⴰⴷ ⵉⵜⵜⴻⵎⵍⴻⵍⵍⴰⵢ ?  

ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ, ⴰⴷ ⵉⴹⵍⴻⵇ.  ⴰⴷ ⵉⴹⵍⴻⵇ ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ, ⵉⵎⴰⵍⴰ ⴰⴷ ⵉⴹⵍⴻⵇ. ⵉⵎⴰⵍⴰ ⴰⴷ ⵉⴹⵍⴻⵇ ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ, ⴱⴰⵍⴰⴽ ⴰⴷ ⵉⴹⵍⴻⵇ. ⴱⴰⵍⴰⴽ ⴰⴷ ⵉⴹⵍⴻⵇ ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ, ⵉⵍⴰⵇ ⴰⴷ ⵉⴹⵍⴻⵇ. ⵉⵍⴰⵇ ⴰⴷ ⵉⴹⵍⴻⵇ ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ. 

 

ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ, ⴰⴷ ⵉⴹⴻⵍⵍⴻⵇ.  ⴰⴷ ⵉⴹⴻⵍⵍⴻⵇ ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ, ⵉⵀⵉ ⴰⴷ ⵉⴹⴻⵍⵍⴻⵇ. ⵉⵎⴰⵍⴰ ⴰⴷ ⵉⴹⴻⵍⵍⴻⵇ ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ, ⴰⵀⴰⵜ ⴰⴷ ⵉⴹⴻⵍⵍⴻⵇ.  ⴰⵀⴰⵜ ⴰⴷ ⵉⴹⴻⵍⵍⴻⵇ ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ. 

ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ, ⵉⵍⴰⵇ ⴰⴷ ⵉⴹⴻⵍⵍⴻⵇ.  ⵉⵍⴰⵇ ⴰⴷ ⵉⴹⴻⵍⵍⴻⵇ ⵉⵎⵉ ⴰⴷ ⵢⴻⵜⵜⴻⵎⵍⴻⵍⵍⴰⵢ. 

 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ ⵜⵔⵉⵔⵉⵜ-

ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

ⴰⵏⴷⴰ-ⵜⵜ ⵢⴻⵎⵎⴰ! ⴰⵏⴷⴰ-ⵜ ⴱⴰⴱⴰ! ⴰⵏⴷⴰ-ⵜ ⵎⵎⵉ! ⴰⵏⴷⴰ-ⵜⵜ ⵢⴻⵍⵍⵉ! ⴰⵏⴷⴰ-ⵜ ⴰⵏⴷⴰ-ⵜⵜ... 

ⴰⵜⵜⴰ ⵜⵡⴰⵖⵉⵜ ! 

ⵜⴻⵏⴳⴻⵔ ⵜⵡⴰⵛⵓⵍⵜ-ⵉⵡ! ⴰⵎⴻⵔ ⵥⵔⵉⵖ ⴰⴽⴽⴰ ⴰⵔⴰ ⵜⴻⴹⵔⵓ ⵜⵉⵍⵉ ⵓⵔ ⴷ-ⵓⵖⴻⵖ ⴰⵔⴰ ⵜⴰⴽⴻⵕⵕⵓⵙⵜ ! 

ⵜⵉⵍⵉ ⴷⴷⵉⵖ ⵙ ⵍⴻⴱⵖⵉ... 

 
 

  

 

 ⵉⴽⵛⴻⵎ-ⴷ ⵢⴻⴷⴷⴻⵔ ⵢⴻⴼⵕⴻⵃ, ⵢⴻⵏⵏⴰ : “ⵔⴻⴱⵃⴻⵖ ⴰ ⴱⴰⴱⴰ, ⴰⵜⴰⵏ ⵡⵉⵖ-ⴷ ⵜⴰⵙⵓⵔⴻⴳⵜ ⵏ 

ⵜⴻⵏⵀⴰⵕⵜ.”  

 ⵢⴻⵏⵏⴰ ⵓⴱⴰⴱⴰⵜ : “ⵎⴻⴱⵕⵓⴽ ⴰ ⵎⵎⵉ.”  

 ⵢⴻⵡⵀⴻⵎ ⵢⴻⴷⴷⴻⵔ, ⴰⵎ ⵡⴰⴽⴽⴻⵏ ⴱⴰⴱⴰ-ⵙ ⵓⵔ ⵙ-ⵉⴷ-ⵛⵇⵉ ⴰⵔⴰ, ⴷⵖⴰ ⵢⴻⵏⵏⴰ : “ⴰⵛⵓ ⴽ-ⵢⵓⵖⴻⵏ ⴰⴽⴽⴰ, 

ⵜⴻⵏⵏⵉⴹ-ⵉⵢⵉ-ⴷ ⵎⴻⴱⵕⵓⴽ ⴷⴰⵛⵓ ⴰⵎ ⵜⵉⵛⴽⵉ ⵓⵔ ⵜⴻⴱⵖⵉⴹ ⴰⵔⴰ ?” 

 

 ⵢⴻⵔⵔⴰ-ⵢⴰⵙ-ⴷ ⵓⴱⴰⴱⴰⵜ : “ⵜⵉⴷⵢⴰⵏⵉⵏ ⵏ ⵢⵉⴱⴻⵔⴷⴰⵏ ⴰ ⵎⵎⵉ ⵔⵔⴰⵏⵜ-ⴰⵖ ⵖⴻⴼ ⵡⴰⴽⴽⴻⵏ 

ⵜⵜⵄⴻⴷⴷⴰⵢⴻⵏ ⵡⵓⵙⵙⴰⵏ ⵏⴻⵜⵜⴰⵟⵟⴰⴼ ⴰⵎⴻⵇⵢⴰⵙ ⵏ ⵜⴽⴻⵕⵕⵓⵙⵜ ⵏⴻⴽⵏⵉ ⵍⴰ ⵏⴷⴻⵄⵄⵓ ⴷⴻⴳ ⵕⴻⴱⴱⵉ ⴰⴽⴽⴻⵏ 

ⵓⵔ ⵏⴻⵜⵜⵉⵍⵉ ⴰⵔⴰ ⵙⴻⵍⴷ ⴽⵔⴰ ⵏ ⵍⴰⵡⴰⵏ ⴷⴻⴳ ⵢⵉⵎⴹⴰⵏⴻⵏ ⵏ ⵡⵉⴷ ⵢⴻⵎⵎⵓⵜⴻⵏ ⵏⴻⵖ ⵏ ⵡⵉⴷ ⵢⴻⵏⵖⴰⵏ.” ⵢⴻⵏⵏⴰ 

ⵢⴻⴷⴷⴻⵔ ⴰⵏⴷⴰ ⵉⴽⵓⴽⵔⴰ : “ⵢⴻⵡⵡⴻⴹ ⵖⴻⵔ ⵜⵍⵉⵙⴰ-ⵢⴰ ⵢⵉⵔ ⵍⴼⴰⵍ ⴰ ⴱⴰⴱⴰ ?”  

 

 

 

 

3.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⵜⴰⵙⵓⵔⴻⴳⵜ ⵏ ⵜⴻⵏⵀⴰⵕⵜ 

3. ⵜⵉⵡⵓⵖⴰ ⴷⴻⴳ ⵢⵉⴱⴻⵔⴷⴰⵏ – 01 

 ⵢⴻⵔⵔⴰ-ⵢⴰⵙ-ⴷ ⵓⴱⴰⴱⴰⵜ : “ⵉⵀ ⴰ ⵎⵎⵉ, ⴽⴻⵞ ⵜⵓⵔⴰ ⴰⴷ ⴷ-ⵜⴻⵎⵢⵉⴳⵔⴻⴹ ⴷ ⵢⵉⵎⴻⵏⵀⴰⵕⴻⵏ 

ⵜⵜⴻⴷⴷⵓⵏ ⵙ ⵜⵓⵥⵥⴼⴰ, ⴰⴷ ⵜⴻⵥⵔⴻⴹ ⴽⵔⴰ ⵙⴻⴳ-ⵙⴻⵏ ⵙⴻⵅⴷⴰⵎⴻⵏ ⴰⵙⴰⵡⴰⵍ ⵢⴻⵜⵜⵡⴰⵡⴰⵢⴻⵏ, ⵍⵍⴰⵏ ⴽⵔⴰ 

ⵙⵡⴰⵏ ⵜⵉⵙⵙⵉⵜ ⵜⴰⵏⵖⵉⵙⴻⵎⵜ ⵏⴻⵖ ⵍⴻⵀⵢⵓⴼ; ⵎⴰ ⵢⴻⴷⴷⴰ ⵢⵉⵡⴻⵏ ⵙⴻⴳ-ⵙⴻⵏ ⴷⵓⴳⴰ ⴷⵓⴳⴰ, ⵉⵏⵉ-ⴰⵙ ⴷ 

ⵜⴰⴽⴻⵕⵕⵓⵙⵜ ⵜⴰⵇⴷⵉⵎⵜ ⵓⵔ ⵜⴻⵣⵎⵉⵔ ⴰⵔⴰ ⵉ ⵓⵎⵢⴻⵣⵡⴻⵔ ⴰⴽ ⴷ ⵓⵏⴰⵎⴻⵔ ⵏ ⵢⵉⴽⴻⵕⵕⵓⵙⴻⵏ ⴰⵏⴻⵛⵜ ⵉⵍⵍⴰ-

ⵜⴻⵏ ⵉ ⵢⴻⵞⵞⵓⵕⴻⵏ ⵉⴱⴻⵔⴷⴰⵏ-ⵏⵏⴻⵖ.” 

 

 ⵉⵙⵓⵙⴻⵎ ⴽⵔⴰ ⵙⵢⴻⵏ ⵢⴻⵏⵏⴰ : “ⴷⴰⴽⴽⴻⵏ ⴰⵔⵡⴰⵢ ⴰⴽ ⴷ ⵜⵡⴰⵛⵇⴰ ⵄⴻⴷⴷⴰⵏ ⵜⵉⵍⵉⵙⴰ, ⵜⴱⴰⵏ-ⴷ ⵜⵓⴷⴻⵔⵜ 

ⵏ ⵓⵎⴷⴰⵏ ⵖⴻⵔ ⴽⵔⴰ ⵓⵔ ⵜⵓⴽⵍⴰⵍ ⴰⵔⴰ ⵓⵍⴰ ⴷ ⴽⵔⴰ ⵏ ⵓⵙⵉⵔⴻⵎ. ⵓⵍⴰⵛ ⴰⵇⴰⴷⴻⵔ ⵏ ⵜⵎⵓⵍⵉ ⵏ ⵓⵄⴻⴷⴷⵉ, ⴰⵄⴻⴷⴷⵉ 

ⴰⵏⵎⵉⵀⵉ ⴷⴻⴳ ⵢⵉⵏⴻⵣⵣⵉ ⴷⴰⵖ ⴷⴻⴳ ⵜⴻⵎⵢⵉⴳⴻⵔⵜ ⵏ ⵢⵉⴱⴻⵔⴷⴰⵏ, ⵓⵖⴰⵍⴻⵏ ⵎⴻⵕⵕⴰ ⴷ ⵓⴷⵎⴰⵡⴻⵏ ⵏ 

ⵢⵉⵎⴻⵏⵀⴰⵕⴻⵏ ⴷⴻⴳ ⵜⴰⵍⵍⵉⵜ-ⴰ-ⵏⵏⴻⵖ ⵍⴰⴷⵖⴰ ⵖⴻⵔ ⵢⵉⵍⴻⵎⵥⵉⵢⴻⵏ.” 

 

 ⵉⵃⵓⵙⵙ ⵢⴻⴷⴷⴻⵔ ⵙ ⵓⵎⴻⵙⵍⴰⵢ ⵏ ⴱⴰⴱⴰ-ⵙ, ⵢⴻⵏⵏⴰ : “ⵉⴱⴻⵔⴷⴰⵏ ⵎⴻⵞⵞⴻⵏ ⴷⴰⵖ, ⵓⵍⴰⵛ ⵉⵏⵉⵔⴰⵏ ⵏ 

ⵓⴱⵔⵉⴷ.”  

 ⵢⴻⵔⵔⴰ-ⵢⴰⵙ-ⴷ ⵓⴱⴰⴱⴰⵜ : “ⵜⴻⵙⵄⵉⴹ ⴰⵣⵔⴻⴼ ⴰ ⵢⴻⴷⴷⴻⵔ, ⴰⴷⴷⴰⴷ ⵏ ⴽⵔⴰ ⵏ ⵢⵉⴱⴻⵔⴷⴰⵏ ⵢⴻⵔⵡⵉⵏ 

ⵉⵙⴻⵏⴷⴰⴳ ⵉ ⵜⵎⴻⵙ, ⵢⴻⵜⵜⴰⵔⵔⴰ ⴰⵎⴻⵏⵀⴰⵕ ⴰⴷ ⵢⴻⵖⵍⵉ ⴷⴻⴳ ⵓⵎⴷⵓⵏ ⵏⴻⵖ ⴰⴷ ⵉⵎⵟⴻⵔⴹⴻⵇ ⴷ ⴽⵔⴰ ⵏ ⵡⵓⴳⵓⵔ 

ⵓⵍⴰⵛ ⴽⵔⴰ ⵉ ⵜ-ⵉⴷ-ⵉⵙⴻⴽⵏⴻⵏ ⵓⵇⴱⴻⵍ ⴷⵖⴰ ⵓⵔ ⵢⴻⵜⵜⴰⵟⵟⴰⴼ ⴰⵔⴰ ⴷⵉ ⵜⴽⴻⵕⵕⵓⵙⵜ ⵙⵢⴻⵏ ⴰⴷ ⴷ-ⵢⴻⴹⵔⵓ 

ⵡⴰⵢⴻⵏ ⵉ ⵖⴻⴼ ⵓⵔ ⵏⴻⴱⵏⵉ ⴰⵔⴰ. ⵎⴰ ⴷ ⵉⴱⴰ ⵏ ⵢⵉⵏⵉⵔⴰⵏ ⴰⴽ ⴷ ⵢⵉⵣⵔⵓⵔⴰⴳ ⵏ ⵢⵉⴼⴹⴰⵔⴻⵏ ⴷ ⵏⴻⵜⵜⴰ ⵉ ⵢⴻⵍⵍⴰⵏ 

ⴷ ⵙⵙⴻⴱⴱⴰ ⴰⵏⴷⴰ ⵡⵉⴷ ⵉⵜⵜⴻⴷⴷⵓⵏ ⵖⴻⴼ ⵓⴹⴰⵔ, ⵉⴼⴹⴰⵔⴻⵏ, ⴹⴻⵔⵔⵓⵏ-ⴰⵙⴻⵏⵜ ⵜⴻⴷⵢⴰⵏⵉⵏ ⵜⵉⵏⵎⵉⵀⵉⵢⵉⵏ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.92. 

ⵜⴰⵙⵓⵔⴻⴳⵜ ⵏ ⵜⴻⵏⵀⴰⵕⵜ : ⵉⴳⵉ ⵏ ⵓⵣⵔⴻⴼ ⵏ ⵜⴻⵏⵀⴰⵕⵜ.   

ⴰⵙⵓⵔⴻⴳ : ⴰⵙⴻⵔⵔⴻⵃ.   ⵙⵓⵔⴻⴳ : ⵙⴻⵔⵔⴻⵃ.     

ⵉⵏⵉⵔⵉ : ⴰⴱⵔⵉⴷ ⵏ ⵢⵉⴼⴹⴰⵔⴻⵏ ⵖⴻⴼ ⵟⵟⴻⵔⴼ ⵏ ⵓⴱⵔⵉⴷ ⵏ ⵓⴽⴻⵕⵕⵓⵙ.  

ⵙⴻⵍⴷ : ⴰⵏⴻⵎⴳⴰⵍ ⵏ “ⵙⴻⵏⴷ”.   ⵜⵓⵥⵥⴼⴰ : ⵜⴰⵣⵣⵍⴰ ⵉⵄⴻⴷⴷⴰⵏ ⵜⵉⵍⵉⵙⴰ.  

ⴰⴽⴻⵕⵕⵓⵙ : ⵎⴻⵕⵕⴰ ⴰⵢⴻⵏ ⵉⵜⵜⴻⴷⴷⵓⵏ ⴷⴻⴳ ⵓⴱⵔⵉⴷ ⵢⴻⵔⵣⴰⵏ ⴰⵙⵉⵡⴻⴹ.  

ⵜⴰⵡⴰⵛⵇⴰ : ⵜⴰⵖⴰⵔⴰ ⵢⴻⵔⵣⴰⵏ ⵡⵉⵛⵇⴰ.  ⵜⴰⵎⵓⵍⵉ : ⴰⵎⴰⵜⴰⵔ ⵉ ⴷ-ⵢⴻⵙⴽⴰⵏⴰⵢⴻⵏ ⴽⵔⴰ.  

ⵉⵏⴻⵣⵣⵉ : ⴰⴷⴻⴳ ⴰⵏⴷⴰ ⵢⴻⵣⵣⵉ ⵓⴱⵔⵉⴷ.  ⴰⴼⴹⴰⵔ : ⵡⵉⵏ ⵉ ⵉⵜⵜⴻⴷⴷⵓⵏ ⵖⴻⴼ ⵓⴹⴰⵔ. 

ⴰⵣⵔⵓⵔⴻⴳ ⵏ ⵢⵉⴼⴹⴰⵔⴻⵏ : ⴰⴷⴻⴳ ⴰⵏⴷⴰ ⵣⴻⴳⵔⴻⵏ ⵢⵉⴼⴹⴰⵔⴻⵏ ⴰⴱⵔⵉⴷ ⵏ ⵓⴽⴻⵕⵕⵓⵙ.  

 

- ⴷ ⴰⵛⵓ ⵏ ⵙⵙⴻⴱⴱⴰ ⵉ ⵢⴻⵔⵔⴰⵏ ⴰⴱⴰⴱⴰⵜ ⵉⵇⴻⵍⵍⴻⵇ ⵖⴰⵙ ⴰⴽⴽⴻⵏ ⵎⵎⵉ-ⵙ ⵢⴻⵔⴱⴻⵃ ? 

- ⴰⵏⵜⵉ ⵜⵉⵏⴼⴰⵍⵉⵢⵉⵏ ⵉ ⴷ-ⵢⴻⵙⴽⴰⵏⴰⵢⴻⵏ ⴷⴰⴽⴽⴻⵏ ⵉⵎⴻⵏⵀⴰⵕⴻⵏ ⵓⵔ ⵔⴽⵉⴷⴻⵏ ⴰⵔⴰ ? 

- ⴰⵎⴻⴽ ⵉⴱⴻⵔⴷⴰⵏ ⵢⴻⵔⵡⵉⵏ ⵉ ⵙⵄⴰⵏ ⵜⴰⵣⵔⵉⵔⵜ ⵖⴻⴼ ⵓⵏⴻⵔⵏⵉ ⵏ ⵜⴻⴷⵢⴰⵏⵉⵏ ⵏ ⵢⵉⴱⴻⵔⴷⴰⵏ ? 

 

- ⴰⵢⵖⴻⵔ ⵉ ⵢⴻⵡⵀⴻⵍ ⵢⴻⴷⴷⴻⵔ ⵖⴻⴼ ⵜⵡⴰⵛⵇⴰ ⵏ ⴱⴰⴱⴰ-ⵙ ? 

- ⵉⵏⵉ-ⴷ ⴰⵢⴻⵏ ⵉ ⴷ-ⵢⴻⵙⴽⴰⵏⴰⵢⴻⵏ ⵜⵓⴳⴳⴷⵉ ⵏ ⵓⴱⴰⴱⴰⵜ ⵎⵉ ⴰⵔⴰ ⵢⴻⵟⵟⴻⴼ ⴰⵎⴻⵇⵢⴰⵙ ⵏ ⵜⴽⴻⵕⵕⵓⵙⵜ ? 

- ⴰⵏⵜⵉ ⵜⴰⴳⴳⴰⵢⵉⵏ ⵉ ⴷ-ⵉⵙⵍⴰⵍⴰⵢⴻⵏ ⵓⴳⴰⵔ ⵜⵉⴷⵢⴰⵏⵉⵏ ⵏ ⵓⴱⵔⵉⴷ ? ⴰⵢⵖⴻⵔ ? 

- ⵜⵜⵉⵍⵉⵏⵜ-ⴷ ⵜⴻⴷⵢⴰⵏⵉⵏ ⵖⴻⴼ ⵢⵉⴼⴹⴰⵔⴻⵏ, ⴰⵏⵜⵉ ⵉ ⴷ ⵙⵙⴻⴱⴱⴰⵜ ?  

 

 ⴰⵎⴻⵏⵀⴰⵕ ⴷ ⵓⵙⴰⴹⵓⴼ 

 ⴰⴷ ⵢⴻⵜⵜⵡⴰⵄⴰⵇⴻⴱ, ⵙ ⵓⵃⴱⴰⵙ ⵙⴻⴳ ⵓⵙⴻⴳⴳⴰⵙ (01) ⵖⴻⵔ ⴽⵔⴰⴹ (03) ⵏ ⵢⵉⵙⴻⴳⴳⴰⵙⴻⵏ ⴰⴽ ⴷ 

ⵜⵅⴻⵟⵟⴰⵢⵜ ⵏ 50 000 ⵏ ⵢⵉⴷⵉⵏⴰⵕⴻⵏ ⵉⵣⵣⴰⵢⵔⵉⵢⴻⵏ ⵖⴻⵔ 200 000 ⵏ ⵢⵉⴷⵉⵏⴰⵕⴻⵏ ⵉⵣⵣⴰⵢⵔⵉⵢⴻⵏ, ⵢⴰⵍ 

ⴰⵎⴻⵏⵀⴰⵕ ⵉ ⵉⵙⴻⴽⵔⴻⵏ ⵢⵉⵡⴻⵜ ⵙⴻⴳ ⵜⵓⵛⵛⴹⵉⵡⵉⵏ ⵢⴻⵍⵍⴰⵏ ⵓⴽⴻⵙⵙⴰⵔ-ⴰ ⵢⴻⵜⵜⵡⴰⵃⵙⴰⴱⴻⵏ ⴷ ⴰⵏⵖⴰ ⵏ 

ⵜⵎⴻⵏⵖⵉⵡⵜ ⵡⴰⵔ ⵎⴰ ⵢⵓⵃⵜⴰⵎ : ⵜⴰⵣⵣⵍⴰ ⵏⵏⵉⴳ ⵡⴰⵢⴻⵏ ⵉⵡⵓⵍⵎⴻⵏ – ⴰⵄⴻⴷⴷⵉ ⴰⵏⵎⵉⵀⵉ – ⵎⴰ ⵓⵍⴰⵛ ⴰⵇⴰⴷⴻⵔ 

ⵏ ⵜⵣⴻⵡⵔⴰ, ⵏ ⵓⵙⴰⴹⵓⴼ – ⵎⴰ ⵓⵍⴰⵛ ⴰⵙⵏⴰⵙ ⵣⴷⴰⵜ ⵏ ⵢⵉⵎⴰⵜⴰⵔⴻⵏ ⵏ ⵓⵏⴰⴹ ⵙ ⵓⵃⴱⴰⵙ ⵎⴻⵕⵕⴰ – ⵜⴰⵏⴻⵀⵔⴰ 

ⵜⴰⵏⵎⵉⵀⵉⵜ – ⵜⵉⴽⵍⵉ ⴷⴻⴳ ⵜⵏⵉⵍⴰ ⵜⴰⵏⴻⵎⴳⴰⵍⵜ – ⵜⵉⴽⵍⵉ ⵏ ⵓⴽⴻⵕⵕⵓⵙ ⵡⴰⵔ ⵜⴰⴼⴰⵜ, ⵏⴻⵖ ⵡⴰⵔ ⵜⴰⵎⵓⵍⵉ ⵏⴻⵖ 

ⴰⵃⴱⴰⵙ-ⵉⵙ ⴷⵉ ⵜⵍⴻⵎⵎⴰⵙⵜ ⵏ ⵓⴱⵔⵉⴷ ⴷⴻⴳ ⵢⵉⴹ, ⵏⴻⵖ ⵎⵉ ⴰⵔⴰ ⵢⵉⵍⵉ ⵡⴰⴳⵓ ⴷⴻⴳ ⵓⵎⴽⴰⵏ ⴰⵏⴷⴰ ⵓⵍⴰⵛ 

ⵜⴰⴼⴰⵜ ⵜⴰⵣⴰⵢⴻⵣⵜ – ⴰⵙⴻⵅⴷⴻⵎ ⵏ ⵓⴼⵓⵙ ⴷⴻⴳ ⵓⵙⴰⵡⴰⵍ ⵢⴻⵜⵜⵡⴰⵡⴰⵢⴻⵏ, ⵏⴻⵖ ⵜⵉⴳⵉⵏ ⵏ ⵜⵏⴻⵙⵍⵉⵏ ⴷⵉ ⵙⵉⵏ ⵏ 

ⵢⵉⵎⴻⵥⵥⵓⵖⴻⵏ ⴷⵉ ⵍⴰⵡⴰⵏ ⵏ ⵜⴻⵏⵀⴰⵕⵜ, ⵏⴻⵖ ⴰⵙⴻⵅⴷⴻⵎ ⵏ ⵓⵙⴰⴽⴰⵔ ⵏ ⵜⵙⴻⵍⵡⴰⵍⵉⵜ ⴷⵉ ⵍⴰⵡⴰⵏ ⵏ ⵜⴻⵏⵀⴰⵕⵜ. 

 

 ⴰⵎⴰⴳⵔⴰⴷ 69 ⵏ ⵓⵏⴰⴹ ⵓⵟⵟⵓⵏ 09–03 ⵢⴻⵜⵜⵡⴰⵣⴻⵎⵣⴻⵏ ⴷⴻⴳ 22 ⵢⵓⵍⵢⵓ 2009 ⵉⴱⴻⴷⴷⴻⵍ ⵢⴻⵔⵏⴰ 

ⵢⴻⵜⵜⵙⴻⵎⵎⵉⴷ ⴰⵙⴰⴹⵓⴼ ⵓⵟⵟⵓⵏ 01–14 ⵢⴻⵔⵣⴰⵏ ⴰⵙⴻⴳⴳⴻⵎ ⵏ ⵓⵎⵓⵙⵙⵓ ⵏ ⵜⵉⴽⵍⵉ ⴷⴻⴳ ⵢⵉⴱⴻⵔⴷⴰⵏ ⴰⴽ 

ⴷ ⵓⵙⵔⴰⴷ-ⵏⵙⴻⵏ ⴷ ⵓⵖⵓⵔⴻⴽ-ⵏⵙⴻⵏ, ⵜⴰⵙⵓⵖⴻⵍⵜ. 

 

ⵜⴰⵣⴻⵡⵔⴰ : ⵙⴻⵄⵄⵓ ⵏ ⵓⵣⵔⴻⴼ ⴰⴷ ⵉⵄⴻⴷⴷⵉ ⴷ ⵜⴰⵎⴻⵣⵡⴰⵔⵓ.  

ⴰⵣⴻⴳⴳⵉⵔ : ⴰⵢⴻⵏ ⵙ ⵡⴰⵛⵓ ⵢⴻⵣⵡⴰⵔ ⵢⵉⵡⴻⵏ.  

ⵜⴰⵏⴻⵀⵔⴰ : ⴰⴳⵔⴰⵡ ⵏ ⵜⴻⵙⴽⴰⵏⵉⵏ ⵉ ⵡⴰⴳⴳⴰⴹ ⵖⴻⵔ ⵢⵉⵙⵡⵉ ⵏⴻⵖ ⵉ ⵓⵙⴻⴷⴷⵓ ⵏ ⴽⵔⴰ.  

ⵜⴰⵏⵙⴻⵍⵜ : ⴰⵙⴰⴽⴰⵔ ⵉ ⵏⴻⵙⴽⴰⵔⴰⵢ ⴷⴻⴳ ⵓⵎⴻⵥⵥⵓⵖ ⵙ ⵡⴰⵛⵓ ⵉ ⵏⵙⴻⵍⵍ ⵉ ⵚⵚⵓⵜ ⵏ ⵕⴰⴷⵢⵓ...  

ⵜⴰⵙⴻⵍⵡⴰⵍⵉⵜ : ⴰⵢⴻⵏ ⵢⴻⵔⵣⴰⵏ ⵜⵉⵎⴻⵙⵍⵉⵡⵜ ⴷ ⵓⵡⴰⵍⵉ.  

 

 ⵟⵟⴻⴼ ⵜⴰⵍⴻⵎⵎⴰⵙⵜ 

 ⵜⵓⵥⵥⴼⴰ ⴷ ⵜⴰⵢⴻⵎⵜ ⴷⴰⵖ ⴷ ⵜⴰⵏⵓⴼⴼⵖⴰ ⴷⴻⴳ ⵜⵉⴳⴰⵡⵜ, ⴰⵙⵜⴻⵀⵣⵉ ⴷ ⴰⵙⴻⴷⵔⴻⵙ ⴰⴽ ⴷ ⵜⴰⵖⴰⵔⵜ 

ⴰⴽ ⴷ ⵜⵎⴻⴵⴵⵉⵜ, ⵜⵉⴼ ⵜⵉⵎⵙⴰⵍ ⵢⴻⵍⵍⴰⵏ ⴷⵉ ⵜⵍⴻⵎⵎⴰⵙⵜ. 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.94. 

 

ⵜⴰⵢⴻⵎⵜ : ⴰⵄⴻⴷⴷⵉ ⵉ ⵜⵍⵉⵙⴰ.   ⴰⵢⴻⵎ : ⵄⴻⴷⴷⵉ ⵉ ⵜⵍⵉⵙⴰ.  

ⵜⴰⵏⵓⴼⴼⵖⴰ : ⵜⵓⴼⴼⵖⴰ ⵉ ⵓⴱⵔⵉⴷ.  ⵜⴰⵖⴰⵔⵜ : ⴰⵙⵖⴰⵔⴰⵢ ⵏ ⵓⵇⴻⵔⵔⵓⵢ. 

ⵜⵉⵎⴻⴵⴵⵉⵜ : ⵜⵉⴵⴵⵉⵏ ⴷⵉ ⵟⵟⴻⵔⴼ.  ⵎⴻⴵⴵ : ⴻⴵⴵ ⴷⵉ ⵟⵟⴻⵔⴼ. 

ⴰⵙⴻⴷⵔⴻⵙ : ⴰⵙⴻⵏⵇⴻⵙ.   ⵙⴻⴷⵔⴻⵙ : ⵙⴻⵏⵇⴻⵙ.  

 

  ⵎⴻⵙⵍⴰⵢ-ⴷ ⵖⴻⴼ ⵙⵙⴻⴱⴱⴰⵜ ⵉ ⵢⴻⵜⵜⴰⵡⵉⵏ ⵖⴻⵔ ⵢⵉⵙⴻⵀⵡⴰ ⵏ ⵢⵉⴱⴻⵔⴷⴰⵏ ⴷ ⵡⴰⵎⴻⴽ ⴰⵔⴰ ⴷ-

ⵢⵉⵍⵉ ⵓⵖⵓⵔⴻⴽ. 

 ⴷ ⴰⵛⵓ ⴰⵔⴰ ⵉⵄⴻⵍⵍ ⵎⴰ ⵢⴻⵄⵢⴰ ?  

ⵎⴰ ⵢⴻⵄⵢⴰ, ⴰⴷ ⵉⵙⴳⵓⵏⴼⵓ.   ⴰⴷ ⵉⵙⴳⵓⵏⴼⵓ ⵎⴰ ⵢⴻⵄⵢⴰ. 

ⵎⴰ ⵢⴻⵄⵢⴰ, ⵉⵀⵉ ⴰⴷ ⵉⵙⴳⵓⵏⴼⵓ.  ⵉⵀⵉ ⴰⴷ ⵉⵙⴳⵓⵏⴼⵓ ⵎⴰ ⵢⴻⵄⵢⴰ. 

ⵎⴰ ⵢⴻⵄⵢⴰ, ⴰⵀⴰⵜ ⴰⴷ ⵉⵙⴳⵓⵏⴼⵓ.  ⴰⵀⴰⵜ ⴰⴷ ⵉⵙⴳⵓⵏⴼⵓ ⵎⴰ ⵢⴻⵄⵢⴰ. 

ⵎⴰ ⵢⴻⵄⵢⴰ, ⵉⵙⴻⴼⴽ ⴰⴷ ⵉⵙⴳⵓⵏⴼⵓ.  ⵉⵙⴻⴼⴽ ⴰⴷ ⵉⵙⴳⵓⵏⴼⵓ ⵎⴰ ⵢⴻⵄⵢⴰ. 

 

ⵎⴰ ⵢⴻⵄⵢⴰ, ⴰⴷ ⵉⵙⴳⵓⵏⴼⵓⵢ.   ⴰⴷ ⵉⵙⴳⵓⵏⴼⵓⵢ ⵎⴰ ⵢⴻⵄⵢⴰ. 

ⵎⴰ ⵢⴻⵄⵢⴰ, ⵉⵀⵉ ⴰⴷ ⵉⵙⴳⵓⵏⴼⵓⵢ.  ⵉⵀⵉ ⴰⴷ ⵉⵙⴳⵓⵏⴼⵓⵢ ⵎⴰ ⵢⴻⵄⵢⴰ. 

ⵎⴰ ⵢⴻⵄⵢⴰ, ⴰⵀⴰⵜ ⴰⴷ ⵉⵙⴳⵓⵏⴼⵓⵢ.  ⴰⵀⴰⵜ ⴰⴷ ⵉⵙⴳⵓⵏⴼⵓⵢ ⵎⴰ ⵢⴻⵄⵢⴰ. 

ⵎⴰ ⵢⴻⵄⵢⴰ, ⵉⵍⴰⵇ ⴰⴷ ⵉⵙⴳⵓⵏⴼⵓⵢ.  ⵉⵍⴰⵇ ⴰⴷ ⵉⵙⴳⵓⵏⴼⵓⵢ ⵎⴰ ⵢⴻⵄⵢⴰ. 

 

 ⴷ ⴰⵛⵓ ⴰⵔⴰ ⵉⵄⴻⵍⵍ ⵎⴰ ⵉⵄⴻⵢⵢⵓ ?  

ⵎⴰ ⵉⵄⴻⵢⵢⵓ, ⴰⴷ ⵉⵙⴳⵓⵏⴼⵓ.   ⴰⴷ ⵉⵙⴳⵓⵏⴼⵓ ⵎⴰ ⵉⵄⴻⵢⵢⵓ. 

ⵎⴰ ⵉⵄⴻⵢⵢⵓ, ⵉⵀⵉ ⴰⴷ ⵉⵙⴳⵓⵏⴼⵓ.  ⵉⵀⵉ ⴰⴷ ⵉⵙⴳⵓⵏⴼⵓ ⵎⴰ ⵉⵄⴻⵢⵢⵓ. 

ⵎⴰ ⵉⵄⴻⵢⵢⵓ, ⴰⵀⴰⵜ ⴰⴷ ⵉⵙⴳⵓⵏⴳⵓ.  ⴰⵀⴰⵜ ⴰⴷ ⵉⵙⴳⵓⵏⴼⵓ ⵎⴰ ⵉⵄⴻⵢⵢⵓ. 

ⵎⴰ ⵉⵄⴻⵢⵢⵓ, ⵉⵙⴻⴼⴽ ⴰⴷ ⵉⵙⴳⵓⵏⴳⵓ.  ⵉⵙⴻⴼⴽ ⴰⴷ ⵉⵙⴳⵓⵏⴼⵓ ⵎⴰ ⵉⵄⴻⵢⵢⵓ. 

 

ⵎⴰ ⵉⵄⴻⵢⵢⵓ, ⴰⴷ ⵉⵙⴳⵓⵏⴼⵓⵢ.   ⴰⴷ ⵉⵙⴳⵓⵏⴼⵓⵢ ⵎⴰ ⵉⵄⴻⵢⵢⵓ. 

ⵎⴰ ⵉⵄⴻⵢⵢⵓ, ⵉⵀⵉ ⴰⴷ ⵉⵙⴳⵓⵏⴼⵓⵢ.  ⵉⵀⵉ ⴰⴷ ⵉⵙⴳⵓⵏⴼⵓⵢ ⵎⴰ ⵉⵄⴻⵢⵢⵓ. 

ⵎⴰ ⵉⵄⴻⵢⵢⵓ, ⴰⵀⴰⵜ ⴰⴷ ⵉⵙⴳⵓⵏⴼⵓⵢ.  ⴰⵀⴰⵜ ⴰⴷ ⵉⵙⴳⵓⵏⴼⵓⵢ ⵎⴰ ⵉⵄⴻⵢⵢⵓ. 

ⵎⴰ ⵉⵄⴻⵢⵢⵓ, ⵉⵍⴰⵇ ⴰⴷ ⵉⵙⴳⵓⵏⴼⵓⵢ.  ⵉⵍⴰⵇ ⴰⴷ ⵉⵙⴳⵓⵏⴼⵓⵢ ⵎⴰ ⵉⵄⴻⵢⵢⵓ. 

 

 ⴷ ⴰⵛⵓ ⴰⵔⴰ ⵉⵄⴻⵍⵍ ⵎⴰ ⴰⴷ ⵉⵄⵢⵓ ?  

ⵎⴰ ⴰⴷ ⵉⵄⵢⵓ, ⴰⴷ ⵉⵙⴳⵓⵏⴼⵓ.   ⴰⴷ ⵉⵙⴳⵓⵏⴼⵓ ⵎⴰ ⴰⴷ ⵉⵄⵢⵓ. 

ⵎⴰ ⴰⴷ ⵉⵄⵢⵓ, ⵉⵀⵉ ⴰⴷ ⵉⵙⴳⵓⵏⴼⵓ.  ⵉⵀⵉ ⴰⴷ ⵉⵙⴳⵓⵏⴼⵓ ⵎⴰ ⴰⴷ ⵉⵄⵢⵓ. 

ⵎⴰ ⴰⴷ ⵉⵄⵢⵓ, ⴰⵀⴰⵜ ⴰⴷ ⵉⵙⴳⵓⵏⴼⵓ.  ⴰⵀⴰⵜ ⴰⴷ ⵉⵙⴳⵓⵏⴼⵓ ⵎⴰ ⴰⴷ ⵉⵄⵢⵓ. 

ⵎⴰ ⴰⴷ ⵉⵄⵢⵓ, ⵉⵙⴻⴼⴽ ⴰⴷ ⵉⵙⴳⵓⵏⴼⵓ.  ⵉⵙⴻⴼⴽ ⴰⴷ ⵉⵙⴳⵓⵏⴼⵓ ⵎⴰ ⴰⴷ ⵉⵄⵢⵓ. 

ⵎⴰ ⴰⴷ ⵉⵄⵢⵓ, ⴰⴷ ⵉⵙⴳⵓⵏⴼⵓⵢ.   ⴰⴷ ⵉⵙⴳⵓⵏⴼⵓⵢ ⵎⴰ ⴰⴷ ⵉⵄⵢⵓ. 

ⵎⴰ ⴰⴷ ⵉⵄⵢⵓ, ⵉⵀⵉ ⴰⴷ ⵉⵙⴳⵓⵏⴼⵓⵢ.  ⵉⵀⵉ ⴰⴷ ⵉⵙⴳⵓⵏⴼⵓⵢ ⵎⴰ ⴰⴷ ⵉⵄⵢⵓ. 

ⵎⴰ ⴰⴷ ⵉⵄⵢⵓ, ⴰⵀⴰⵜ ⴰⴷ ⵉⵙⴳⵓⵏⴼⵓⵢ.  ⴰⵀⴰⵜ ⴰⴷ ⵉⵙⴳⵓⵏⴼⵓⵢ ⵎⴰ ⴰⴷ ⵉⵄⵢⵓ. 

ⵎⴰ ⴰⴷ ⵉⵄⵢⵓ, ⵉⵍⴰⵇ ⴰⴷ ⵉⵙⴳⵓⵏⴼⵓⵢ.  ⵉⵍⴰⵇ ⴰⴷ ⵉⵙⴳⵓⵏⴼⵓⵢ ⵎⴰ ⴰⴷ ⵉⵄⵢⵓ. 

 

 ⴷ ⴰⵛⵓ ⴰⵔⴰ ⵉⵄⴻⵍⵍ ⵎⴰ ⴰⴷ ⵉⵄⴻⵢⵢⵓ ?  

ⵎⴰ ⴰⴷ ⵉⵄⴻⵢⵢⵓ, ⴰⴷ ⵉⵙⴳⵓⵏⴼⵓ.   ⴰⴷ ⵉⵙⴳⵓⵏⴼⵓ ⵎⴰ ⴰⴷ ⵉⵄⴻⵢⵢⵓ. 

ⵎⴰ ⴰⴷ ⵉⵄⴻⵢⵢⵓ, ⵉⵀⵉ ⴰⴷ ⵉⵙⴳⵓⵏⴼⵓ.  ⵉⵀⵉ ⴰⴷ ⵉⵙⴳⵓⵏⴼⵓ ⵎⴰ ⴰⴷ ⵉⵄⴻⵢⵢⵓ. 

ⵎⴰ ⴰⴷ ⵉⵄⴻⵢⵢⵓ, ⴰⵀⴰⵜ ⴰⴷ ⵉⵙⴳⵓⵏⴼⵓ.  ⴰⵀⴰⵜ ⴰⴷ ⵉⵙⴳⵓⵏⴼⵓ ⵎⴰ ⴰⴷ ⵉⵄⴻⵢⵢⵓ. 

ⵎⴰ ⴰⴷ ⵉⵄⴻⵢⵢⵓ, ⵉⵙⴻⴼⴽ ⴰⴷ ⵉⵙⴳⵓⵏⴼⵓ. ⵉⵙⴻⴼⴽ ⴰⴷ ⵉⵙⴳⵓⵏⴼⵓ ⵎⴰ ⴰⴷ ⵉⵄⴻⵢⵢⵓ. 

 

ⵎⴰ ⴰⴷ ⵉⵄⴻⵢⵢⵓ, ⴰⴷ ⵉⵙⴳⵓⵏⴼⵓⵢ.  ⴰⴷ ⵉⵙⴳⵓⵏⴼⵓⵢ ⵎⴰ ⴰⴷ ⵉⵄⴻⵢⵢⵓ. 

ⵎⴰ ⴰⴷ ⵉⵄⴻⵢⵢⵓ, ⵉⵀⵉ ⴰⴷ ⵉⵙⴳⵓⵏⴼⵓⵢ.  ⵉⵀⵉ ⴰⴷ ⵉⵙⴳⵓⵏⴼⵓⵢ ⵎⴰ ⴰⴷ ⵉⵄⴻⵢⵢⵓ. 

ⵎⴰ ⴰⴷ ⵉⵄⴻⵢⵢⵓ, ⴰⵀⴰⵜ ⴰⴷ ⵉⵙⴳⵓⵏⴼⵓⵢ.  ⴰⵀⴰⵜ ⴰⴷ ⵉⵙⴳⵓⵏⴼⵓⵢ ⵎⴰ ⴰⴷ ⵉⵄⴻⵢⵢⵓ. 

ⵎⴰ ⴰⴷ ⵉⵄⴻⵢⵢⵓ, ⵉⵍⴰⵇ ⴰⴷ ⵉⵙⴳⵓⵏⴼⵓⵢ.  ⵉⵍⴰⵇ ⴰⴷ ⵉⵙⴳⵓⵏⴼⵓⵢ ⵎⴰ ⴰⴷ ⵉⵄⴻⵢⵢⵓ. 

ⵜⵏⴻⵀⵔⴻⴹ : 

ⵓⵔ ⵙⴻⵙⵙ ⴰⵔⴰ ⵜⵉⵙⵙⵉⵜ ⵜⴰⵏⵖⵉⵙⴻⵎⵜ; 

ⵓⵔ ⵜⵜⵖⴰⵡⴰⵍ ⴰⵔⴰ, ⵍⴰ ⴽ-ⵜⴻⵜⵜⵕⴰⵊⵓ ⵜⵡⴰⵛⵓⵍⵜ-

ⵉⴽ; 

ⵎⴰ ⵜⵃⵓⵍⴼⴰⴹ ⵜⴻⵄⵢⵉⴹ, ⵙⴳⵓⵏⴼⵓ. 

 

 

  

 

 ⵢⴻⵏⵏⴰ ⵢⴻⴷⴷⴻⵔ ⴰⵏⴷⴰ ⵉ ⵙ-ⵉⴷ-ⵉⴱⴰⵏ ⵓⵎⵉⵀⵉ ⵙ ⵜⵉⴷⴻⵜ : “ⵙⵙⴻⴱⴱⴰⵜ ⵇⵡⴰⵏⵜ ⴷⴰⵛⵓ ⵉⴳⵎⴰⴹ 

ⵎⴻⴱⵍⴰ ⵛⵛⴻⴽⴽ ⴷⵔⵓⵙ-ⵉⵜⴻⵏ.”  

 ⵢⴻⵔⵔⴰ-ⵢⴰⵙ-ⴷ ⵓⴱⴰⴱⴰⵜ : “ⴷ ⴰⵢⴻⵏ ⵉⴱⴰⵏⴻⵏ ⴰ ⵎⵎⵉ, ⵜⵉⴽⴻⵙⵏⵉⵡⵉⵏ ⵜⵉⵏⵎⴻⵜⵜⵉⵢⵉⵏ ⴰⴽ ⴷ ⵜⵡⵓⵖⴰ 

ⵜⵉⴷⴰⵎⵙⴰⵏⵉⵏ ⵉ ⵢⴻⵍⵍⴰⵏ ⵎⴻⴱⵍⴰ ⵛⴻⵃⵃⴰ, ⴷⴰⵖ ⴷ ⴰⵢⴻⵏ ⵓⵔ ⵏⴻⵜⵜⵡⴰⵃⵙⴰⴱ ⴰⵔⴰ, ⵉ ⴷ-ⵢⴻⵜⵜⴰⵙⴻⵏ ⵙⴻⴳ 

ⵜⴻⴷⵢⴰⵏⵉⵏ ⵏ ⵢⵉⴱⴻⵔⴷⴰⵏ, ⴷⵉ ⵜⵓⴳⴻⵜ ⴳⴻⵍⵍⵓⵏⵜ-ⴷ ⵙ ⵜⴻⵖⵜⴰⵙ, ⵍⵎⴻⵢⵢⵜⵉⵏ, ⵉⵄⵓⴹⴰⵔⴻⵏ, ⵉⴳⵓⵊⵉⵍⴻⵏ, ⵜⵓⴵⴵⴰⵍ; 

ⴷⴰⵖ ⵜⵉⴽⵡⴰⵍ ⵏⴻⵣⵎⴻⵔ ⴰⴷ ⵏⵉⵍⵉ ⴷ ⵜⴰⵎⴻⵏⵜⵉⵍⵜ ⵏ ⵜⵎⴻⵜⵜⴰⵏⵜ ⵏ ⴽⵔⴰ ⵏ ⵓⵎⴷⴰⵏ ⵄⵣⵉⵣⴻⵏ ⴼⴻⵍⵍ-ⴰⵖ.” 

 

 ⵢⴻⵏⵏⴰ ⵢⴻⴷⴷⴻⵔ : “ⴷ ⴰⵛⵓ ⵉ ⴷ ⵜⴰⵎⵍⵉⵍⵜ ⵏ ⵜⴻⵎⵙⵓⵍⵜⴰ ⴰ ⴱⴰⴱⴰ ?”  

 ⵢⴻⵔⵔⴰ-ⵢⴰⵙ-ⴷ ⵓⴱⴰⴱⴰⵜ : “ⵉⵖⴰⵍⴻⵏ ⵏ ⵍⴰⵎⴰⵏ ⴰⴽ ⴷ ⵜⴻⵎⵙⴻⵜⵍⴰ ⵢⴻⵜⵜⵡⴰⵙⵓⵜⴻⵔ ⵙⴻⴳ-ⵙⴻⵏ, ⵓⴳⴰⵔ 

ⵖⴻⴼ ⵡⴰⵢⴻⵏ ⴰⴽⴽ ⵉ ⵢⴻⵣⵔⵉⵏ, ⴰⴽⴽⴻⵏ ⵓⵔ ⵜⵜⵙⴻⵎⵎⵉⵃⴻⵏ ⴰⵔⴰ, ⴷⴻⴳ ⵓⵙⴻⵅⴷⴻⵎ ⵏ ⵓⵙⴰⴹⵓⴼ, ⵓⵍⴰ ⵉ ⵢⵉⵡⴻⵏ 

ⵏ ⵓⵎⴻⵏⵀⴰⵕ ⵉ ⴷ-ⵢⴻⴽⴽⴰⵏ ⵏⵏⵉⴳ ⵏ ⵢⵉⵙⵓⴹⴰⴼ ⵏ ⵜⴻⵏⵀⴰⵕⵜ, ⴷⴰⵖ ⴰⴷ ⴷ-ⵡⵜⴻⵏ ⴷⴻⴳ ⵡⴰⵢⴻⵏ ⵉ ⵢⴻⵅⴷⴻⵎ.”  

 ⵉⴳⴻⵔ-ⴷ ⵏⵏⴻⵀⵜⴰ ⵢⴻⴷⴷⴻⵔ ⵙⵢⴻⵏ ⵢⴻⵏⵏⴰ : “ⴷⴰⴽⴽⴻⵏ ⵜⴻⵥⵥⵉⴹ ⴷⴻⴳ ⵡⵓⵍ-ⵉⵡ ⴰⴽⵓⴽⵔⵓ ⴷ ⵜⵓⴳⴳⴷⵉ 

ⵙⴻⵍⴷ ⵜⴰⴹⵙⴰ ⴰⴽ ⴷ ⵜⵓⵎⴻⵔⵜ...”  

 

4.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⴰⵖⵓⵔⴻⴽ ⴷⴻⴳ ⵢⵉⴱⴻⵔⴷⴰⵏ 

ⵜⵉⵡⵓⵖⴰ ⴷⴻⴳ ⵢⵉⴱⴻⵔⴷⴰⵏ – 02 

 ⵢⴻⴼⴽⴰ ⵓⴱⴰⴱⴰⵜ ⵢⵉⵡⴻⵜ ⵏ ⵜⵢⵉⵜⴰ ⵜⴰⵎⴻⵛⵟⵓⵃⵜ ⵉ ⵎⵎⵉ-ⵙ ⵖⴻⵔ ⵜⵓⵢⴰⵜ ⵙⵢⴻⵏ ⵢⴻⵏⵏⴰ : “ⴰⴽⴽⴻⵏ ⴰⴷ 

ⵏⵡⴻⵅⵅⴻⵔ ⵖⴻⴼ ⵜⴽⴻⵙⵏⵉⵡⵉⵏ ⴰ ⵎⵎⵉ ⵉⵙⴻⴼⴽ ⴼⴻⵍⵍ-ⴰⵏⴻⵖ ⴰⴷ ⵏⴻⴳⴳⴰⵔ ⵜⴰⵎⴰⵡⵜ ⴰⴷ ⵏⵖⵓⵔⴻⴽ ⴰⴷ ⵏⵇⴰⴷⴻⵔ 

ⵉⵙⵓⴹⴰⴼ ⵏ ⵜⴻⵏⵀⴰⵕⵜ, ⴷⴰⵖ ⴰⵙⴻⵍⵎⴰⴷ ⵏ ⵜⴻⵏⵀⴰⵕⵜ ⴰⴽ ⴷ ⵓⵊⴻⵏⵢⵓⵕ ⵉ ⴷ-ⵢⴻⵜⵜⴰⴽⴽⴻⵏ ⵜⵉⵙⵓⵔⴰⴳ ⵉⵙⴻⴼⴽ 

ⴰⴷ ⵉⵍⵉⵏ ⵙⵄⴰⵏ ⵜⵉⵙⵙⴰⵙ ⴰⴽ ⴷ ⵍⴰⵎⴰⵏ ⴷⴻⴳ ⵓⵙⴻⵍⵎⴻⴷ ⵏ ⵜⴻⵎⵙⵉⵔⵉⵏ ⴰⴽ ⴷ ⵜⵉⴽⵛⵉ ⵏ ⵜⵙⵓⵔⴻⴳⵜ ⵉ ⵡⵉⵏ ⵉ 

ⵜⵜ-ⵢⵓⴽⵍⴰⵍⴻⵏ ⵎⴻⴱⵍⴰ ⵜⵓⵖⴰⵍⵉⵏ ⵖⴻⵔ ⵜⵏⵉⵙⴻⵖⵜ ⴰⴽ ⴷ ⵓⵙⴻⵎⵢⵉⴼ.” 

 

 ⵢⴻⵏⵏⴰ ⵢⴻⴷⴷⴻⵔ : “ⴰⵏⵡⵉ ⵉ ⴷ ⵉⵡⴻⵍⵍⵉⵀⴻⵏ-ⵉⴽ ⵉ ⵓⵎⴻⵏⵀⴰⵕ ⴰⵏⴷⴰ ⵜⴻⵙⵄⴻⴷⴷⴰⴹ ⵙⴻⵎⵎⵓⵙ ⵏ 

ⵜⵎⴻⵔⵡⵉⵏ ⴷⴻⴳ ⵓⵎⴻⵇⵢⴰⵙ ⵡⴰⵔ ⵎⴰ ⵜⵄⴻⵍⵍⴻⴹ ⵓⵍⴰ ⴷ ⵢⵉⵡⴻⵏ ⵏ ⵓⵙⴻⵀⵡⵓ ?”  

 

 ⴰⴷ ⵉⵏⵉⵖ ⵉ ⵓⵎⴻⵏⵀⴰⵕ : “ⵜⴰⵡⴰⵛⵓⵍⵜ-ⵉⴽ ⵢⴻⵜⵜⵕⴰⵊⵓ-ⴽ ⵓⵔ ⵜⵜⵖⵉⵡⵉⵍ ⴰⵔⴰ ⴰⴽⴽⴻⵏ ⴰⴷ ⴷ-ⵜⵓⵖⴰⵍⴻⴹ 

ⵖⴻⵔ ⵓⵅⵅⴰⵎ-ⵉⴽ ⴷⵉ ⵜⴰⵍⵡⵉⵜ ⵙ ⵜⴻⵣⵎⴻⵔⵜ-ⵉⴽ; ⴷⵉ ⵜⵉⴽⵍⵉ ⵙ ⵍⴻⴱⵖⵉ ⵢⴻⵍⵍⴰ ⵓⵙⵔⴰⴷ, ⴷⴻⴳ ⵓⵖⵉⵡⴻⵍ 

ⵜⴻⵍⵍⴰ ⵏⴷⴰⵎⴰ.”  

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.96. 

ⴰⵏⵖⵉⵙⴻⵎ : ⵢⴻⵙⵄⴰⵏ ⵍⴰⵍⴽⵓⵯⵍ.  

ⵉⵖⵉⵙⴻⵎ : ⵍⴰⵍⴽⵓⵯⵍ.  

ⴰⴳⵎⵓⴹ : ⵉⵙⵡⵉ ⵉ ⵖⴻⵔ ⵢⴻⵡⵡⴻⴹ.  

ⵜⴰⴽⴻⵙⵏⴰ : ⵜⴰⴷⵢⴰⵏⵜ ⵇⴻⵙⵙⵉⵃⴻⵏ.  

ⵜⴰⵖⵜⴻⵙⵜ : ⴰⵎⴷⴰⵏ ⵢⴻⵜⵜⵡⴰⵏⵖⴰⵏ ⴷⵉ ⵟⵟⵔⴰⴷ, ⴷⴻⴳ ⵓⵙⴻⵀⵡⵓ.  

ⵜⴰⵏⵉⵙⴻⵖⵜ : ⴰⴷⵔⵉⵎ ⴰⵔⴰ ⵢⴻⴼⴽ ⵢⵉⵡⴻⵏ ⵙ ⵢⵉⵙⴻⵖ ⴷ ⵣⵢⴰⴷⴰ ⵖⴻⴼ ⵍⴻⵅⵍⴰⵚ.  

   

 

- ⴰⵏⵜⵉ ⵜⵉⵡⵓⵖⴰ ⵉ ⴷ-ⵢⴻⵜⵜⴰⵙⴻⵏ ⵙⴻⴳ ⵜⴻⴷⵢⴰⵏⵉⵏ ⵏ ⵢⵉⴱⴻⵔⴷⴰⵏ ? 

- ⵙⵄⴰⵏ ⵢⵉⵖⴰⵍⴻⵏ ⵏ ⵍⴰⵎⴰⵏ ⵜⴰⵎⵍⵉⵍⵜ ⵙ ⵡⴰⵣⴰⵍ-ⵉⵙ ⴷⴻⴳ ⵜⵉⴳⵉ ⵏ ⵜⵍⵉⵙⴰ ⴷⴻⴳ ⵜⴻⴷⵢⴰⵏⵉⵏ ⵏ ⵢⵉⴱⴻⵔⴷⴰⵏ, 

ⴰⵎⴻⴽ ? 

- ⵉⵏⵉ-ⴷ ⵉⴷⴻⴱⴱⵉⵕⴻⵏ ⵉ ⵉⵍⴰⵇⴻⵏ ⴰⴷ ⵜⵜⵡⴰⵟⵟⴼⴻⵏ ⴰⴽⴽⴻⵏ ⴰⴷ ⵏⵡⴻⵅⵅⴻⵔ ⵖⴻⴼ ⵜⴻⴷⵢⴰⵏⵉⵏ ⵏ ⵢⵉⴱⴻⵔⴷⴰⵏ ? 

 

 

- ⴰⵎⴻⵏⵀⴰⵕ ⵢⴻⵣⵎⴻⵔ ⴰⴷ ⵢⵉⵍⵉ ⴷ ⵜⴰⵎⴻⵏⵜⵉⵍⵜ ⴷⴻⴳ ⵜⵎⴻⵏⵖⵉⵡⵜ ⵏ ⴽⵔⴰ ⵏ ⵓⵎⴷⴰⵏ ⵄⵣⵉⵣⴻⵏ ⴼⴻⵍⵍ-ⴰⵙ, 

ⴰⵎⴻⴽ ? 

- ⴷ ⴰⵛⵓ ⵉ ⴷ ⵜⴰⵎⵍⵉⵍⵜ ⵏ ⵓⵙⴻⵍⵎⴰⴷ ⵏ ⵜⴻⵏⵀⴰⵕⵜ ⴷⴻⴳ ⵓⵙⴻⵏⵇⴻⵙ ⵙⴻⴳ ⵜⴻⴷⵢⴰⵏⵉⵏ ⵏ ⵢⵉⴱⴻⵔⴷⴰⵏ ? 

- ⵙⵓⴼⴼⴻⵖ-ⴷ ⵙⴻⴳ ⵓⴹⵔⵉⵙ ⵉⵡⴻⵍⵍⵉⵀⴻⵏ ⵢⴻⵜⵜⵡⴰⴼⴽⴻⵏ ⵉ ⵓⵎⴻⵏⵀⴰⵕ. 

 ⴰⵎⴻⵏⵀⴰⵕ ⴰⴽ ⴷ ⵢⵉⵙⵓⴼⴰⵔ ⵢⴻⵙⴷⴻⴱⴷⵉⴱⴻⵏ 

 ⴰⴷ ⵢⴻⵜⵜⵡⴰⵄⴰⵇⴻⴱ, ⵙ ⵓⵃⴱⴰⵙ ⵙⴻⴳ ⵓⵙⴻⴳⴳⴰⵙ (01) ⵖⴻⵔ ⴽⵔⴰⴹ (03) ⵏ ⵢⵉⵙⴻⴳⴳⴰⵙⴻⵏ ⴰⴽ ⴷ 

ⵜⵅⴻⵟⵟⴰⵢⵜ ⵏ 50 000 ⵏ ⵢⵉⴷⵉⵏⴰⵕⴻⵏ ⵉⵣⵣⴰⵢⵔⵉⵢⴻⵏ ⵖⴻⵔ 150 000 ⵏ ⵢⵉⴷⵉⵏⴰⵕⴻⵏ ⵉⵣⵣⴰⵢⵔⵉⵢⴻⵏ, ⵢⴰⵍ 

ⴰⵎⴻⵏⵀⴰⵕ ⵉⵄⴻⵍⵍⴻⵏ ⵜⵉⵔⴻⵎⴳⵉⵜ ⵏ ⵓⵊⵔⴰⵃ ⵎⴻⴱⵍⴰ ⵍⴻⴱⵖⵉ-ⵙ ⴰⵏⴷⴰ ⵢⴻⵍⵍⴰ ⵢⴻⵙⴽⴻⵕ ⵏⴻⵖ ⵜⴻⵍⵍⴰ-ⴷ 

ⵜⴻⵣⵔⵉⵔⵜ ⴼⴻⵍⵍ-ⴰⵙ ⵙⴻⴳ ⵢⵉⵙⵓⴼⴰⵔ ⵏⴻⵖ ⵙⴻⴳ ⵜⴻⵃⵛⵉⵛⵜ ⵢⴻⵜⵜⵡⴰⵃⵙⴰⴱⴻⵏ ⴷ ⵍⴻⵀⵢⵓⴼ. 

 

 ⵎⵉ ⴰⵔⴰ ⴷ-ⵜⵉⵍⵉ ⵜⵔⴻⵎⴳⵉⵜ ⵏ ⵓⵊⵔⴰⵃ ⵎⴻⴱⵍⴰ ⵍⴻⴱⵖⵉ ⴷⴻⴳ ⵜⴻⴳⵏⴰⵜⵉⵏ-ⴰ ⵙ ⵜⵜⴰⵡⵉⵍ ⵏ ⵓⴽⴻⵕⵕⵓⵙ 

ⵢⴻⵟⵟⴰⴼⴰⵔⴻⵏ ⵜⴰⴳⴳⴰⵢⵉⵏ ⵏ ⵜⴰⵥⴻⵢⵜ ⵜⴰⵥⴰⵢⴰⵏⵜ ⵏⴻⵖ ⵏ ⵓⵙⵉⵡⴻⴹ ⵉⵎⴻⵣⴷⵉ ⵏⴻⵖ ⵏ ⵢⵉⵙⵓⴼⴰⵔ ⵉⵏⵎⵉⵀⵉⵢⴻⵏ, 

ⴰⴷ ⵢⴻⵜⵜⵡⴰⵄⴰⵇⴻⴱ ⵓⵎⴻⵏⵀⴰⵕ ⵙⴻⴳ ⵙⵉⵏ (02) ⵏ ⵢⵉⵙⴻⴳⴳⴰⵙⴻⵏ ⵖⴻⵔ ⵙⴻⵎⵎⵓⵙ (05) ⵏ ⵢⵉⵙⴻⴳⴳⴰⵙⴻⵏ 

ⴰⴽ ⴷ ⵜⵅⴻⵟⵟⴰⵢⵜ ⵏ 100 000 ⵏ ⵢⵉⴷⵉⵏⴰⵕⴻⵏ ⵉⵣⵣⴰⵢⵔⵉⵢⴻⵏ ⵖⴻⵔ 250 000 ⵏ ⵢⵉⴷⵉⵏⴰⵕⴻⵏ ⵉⵣⵣⴰⵢⵔⵉⵢⴻⵏ.   

 

  ⴰⵎⴰⴳⵔⴰⴷ 70 ⵏ ⵓⵏⴰⴹ ⵓⵟⵟⵓⵏ 09–03 ⵢⴻⵜⵜⵡⴰⵣⴻⵎⵣⴻⵏ ⴷⴻⴳ 22 ⵢⵓⵍⵢⵓ 2009 ⵉⴱⴻⴷⴷⴻⵍ ⵢⴻⵔⵏⴰ 

ⵢⴻⵜⵜⵙⴻⵎⵎⵉⴷ ⴰⵙⴰⴹⵓⴼ ⵓⵟⵟⵓⵏ 01–14 ⵢⴻⵔⵣⴰⵏ ⴰⵙⴻⴳⴳⴻⵎ ⵏ ⵓⵎⵓⵙⵙⵓ ⵏ ⵜⵉⴽⵍⵉ ⴷⴻⴳ ⵢⵉⴱⴻⵔⴷⴰⵏ ⴰⴽ 

ⴷ ⵓⵙⵔⴰⴷ-ⵏⵙⴻⵏ ⴷ ⵓⵖⵓⵔⴻⴽ-ⵏⵙⴻⵏ, ⵜⴰⵙⵓⵖⴻⵍⵜ. 

 

ⵜⵉⵔⴻⵎⴳⵉⵜ : ⵜⵓⵛⵛⴹⴰ ⵉ ⵉⴳⴰ ⵢⵉⵡⴻⵏ ⵓⵔ ⵇⴻⵙⵙⵉⵃⴻⵏ ⴰⵔⴰ ⵓⴳⴰⵔ.  

ⴰⵙⵉⵡⴻⴹ ⵉⵎⴻⵣⴷⵉ : ⴰⵙⵉⵡⴻⴹ ⵢⴻⵔⵣⴰⵏ ⵎⴻⴷⴷⴻⵏ ⵎⴻⵕⵕⴰ, ⴰⵎⴻⴷⵢⴰ : ⵍⴽⴰⵕ.  

 

 ⵓⵇⴱⵉⵃ 

 ⵢⴻⵏⵏⴰ ⵓⵎⴻⴷⵢⴰⵣ :  

ⵎⴰ ⵉⵙⴰⵡⴻⵍ-ⴷ ⵡⵓⵇⴱⵉⵃ, ⵓⵔ ⴰⵙ-ⵜⵜⴰⵔⵔⴰ.  ⵢⵉⴼ ⵜⴰⵙⵓⵙⵎⵉ ⵡⴰⵍⴰ ⴰⴷ ⴰⵙ-ⵜⴻⵔⵔⴻⴹ 

ⵎⴰ ⵜⵎⴻⵙⵍⴰⵢⴻⴹ-ⴰⵙ, ⵜⴻⴽⴽⵙⴻⴹ-ⵜ-ⵉⴷ ⴷⵉ ⴷⴷⵉⵇ. ⵎⴰ ⵜⴻⴵⴵⵉⴹ-ⵜ, ⵢⴻⵎⵎⵓⵜ ⵙⴻⴳ ⵡⵓⵔⴼⴰⵏ  

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.98. 

 

  

 ⵎⴻⵙⵍⴰⵢ-ⴷ ⴷⴻⴳ ⴽⵔⴰ ⵏ ⵢⵉⵊⴻⵔⵔⵉⴹⴻⵏ ⵖⴻⴼ ⴽⵔⴰ ⵏ ⵜⴻⴷⵢⴰⵏⵜ ⵏ ⵢⵉⴱⴻⵔⴷⴰⵏ ⵉ ⵜⴻⵥⵔⵉⴹ ⵏⴻⵖ ⵉ ⴷ-

ⵜⴻⵖⵔⵉⴹ ⴷⵉ ⴽⵔⴰ ⵏ ⵓⵖⵎⵉⵙ. 

 ⴷ ⴰⵛⵓ ⴰⵔⴰ ⵢⴻⵙⴽⴻⵔ ⴰⵎⴻⵔ  ⵢⵓⴹⴻⵏ ?  

ⴰⵎⴻⵔ ⵢⵓⴹⴻⵏ, ⴰⴷ ⵉⴷⴰⵡⵉ.   ⴰⴷ ⵉⴷⴰⵡⵉ ⴰⵎⴻⵔ ⵢⵓⴹⴻⵏ. 

ⵍⵉⵎⴻⵔ ⵢⵓⴹⴻⵏ, ⵢⴻⵣⵎⴻⵔ ⴰⴷ ⵉⴷⴰⵡⵉ.  ⵢⴻⵣⵎⴻⵔ ⴰⴷ ⵉⴷⴰⵡⵉ ⵍⵉⵎⴻⵔ ⵢⵓⴹⴻⵏ. 

ⵍⴻⵎⵎⴻⵔ ⵢⵓⴹⴻⵏ, ⵉⵀⵉ ⴰⴷ ⵉⴷⴰⵡⵉ !  ⵉⵀⵉ ⴰⴷ ⵉⴷⴰⵡⵉ ⵍⴻⵎⵎⴻⵔ ⵢⵓⴹⴻⵏ ! 

ⵍⵓⴽⴰⵏ ⵢⵓⴹⴻⵏ, ⵉⵙⴻⴼⴽ ⴰⴷ ⵉⴷⴰⵡⵉ !  ⵉⵙⴻⴼⴽ ⴰⴷ ⵉⴷⴰⵡⵉ ⵍⵓⴽⴰⵏ ⵢⵓⴹⴻⵏ ! 

ⴰⵎⴻⵔ ⵢⵓⴹⴻⵏ, ⴰⴷ ⵉⵜⵜⴷⴰⵡⵉ.   ⴰⴷ ⵉⵜⵜⴷⴰⵡⵉ ⴰⵎⴻⵔ ⵢⵓⴹⴻⵏ. 

ⵍⵉⵎⴻⵔ ⵢⵓⴹⴻⵏ, ⵢⴻⵣⵎⴻⵔ ⴰⴷ ⵉⵜⵜⴷⴰⵡⵉ. ⵢⴻⵣⵎⴻⵔ ⴰⴷ ⵉⵜⵜⴷⴰⵡⵉ ⵍⵉⵎⴻⵔ ⵢⵓⴹⴻⵏ. 

ⵍⴻⵎⵎⴻⵔ ⵢⵓⴹⴻⵏ, ⵉⵎⴰⵍⴰ ⴰⴷ ⵉⵜⵜⴷⴰⵡⵉ !  ⵉⵎⴰⵍⴰ ⴰⴷ ⵉⵜⵜⴷⴰⵡⵉ ⵍⴻⵎⵎⴻⵔ ⵢⵓⴹⴻⵏ ! 

ⵍⵓⴽⴰⵏ ⵢⵓⴹⴻⵏ, ⵉⵙⴻⴼⴽ ⴰⴷ ⵉⵜⵜⴷⴰⵡⵉ !  ⵉⵙⴻⴼⴽ ⴰⴷ ⵉⵜⵜⴷⴰⵡⵉ ⵍⵓⴽⴰⵏ ⵢⵓⴹⴻⵏ ! 
 

 ⴷ ⴰⵛⵓ ⴰⵔⴰ ⵢⴻⵙⴽⴻⵔ ⴰⵎⴻⵔ  ⴰⴷ ⵢⴰⴹⴻⵏ ?  

ⴰⵎⴻⵔ ⴰⴷ ⵢⴰⴹⴻⵏ, ⴰⴷ ⵉⴷⴰⵡⵉ.   ⴰⴷ ⵉⴷⴰⵡⵉ ⴰⵎⴻⵔ ⴰⴷ ⵢⴰⴹⴻⵏ. 

ⵍⵉⵎⴻⵔ ⴰⴷ ⵢⴰⴹⴻⵏ, ⵢⴻⵣⵎⴻⵔ ⴰⴷ ⵉⴷⴰⵡⵉ. ⵢⴻⵣⵎⴻⵔ ⴰⴷ ⵉⴷⴰⵡⵉ ⵍⵉⵎⴻⵔ ⴰⴷ ⵢⴰⴹⴻⵏ. 

ⵍⴻⵎⵎⴻⵔ ⴰⴷ ⵢⴰⴹⴻⵏ, ⵉⵀⵉ ⴰⴷ ⵉⴷⴰⵡⵉ !  ⵉⵀⵉ ⴰⴷ ⵉⴷⴰⵡⵉ ⵍⴻⵎⵎⴻⵔ ⴰⴷ ⵢⴰⴹⴻⵏ! 

ⵍⵓⴽⴰⵏ ⴰⴷ ⵢⴰⴹⴻⵏ, ⵉⵙⴻⴼⴽ ⴰⴷ ⵉⴷⴰⵡⵉ !  ⵉⵙⴻⴼⴽ ⴰⴷ ⵉⴷⴰⵡⵉ ⵍⵓⴽⴰⵏ ⴰⴷ ⵢⴰⴹⴻⵏ! 

ⴰⵎⴻⵔ ⴰⴷ ⵢⴰⴹⴻⵏ, ⴰⴷ ⵉⵜⵜⴷⴰⵡⵉ.   ⴰⴷ ⵉⵜⵜⴷⴰⵡⵉ ⴰⵎⴻⵔ ⴰⴷ ⵢⴰⴹⴻⵏ. 

ⵍⵉⵎⴻⵔ ⴰⴷ ⵢⴰⴹⴻⵏ, ⴱⴰⵍⴰⴽ ⴰⴷ ⵉⵜⵜⴷⴰⵡⵉ. ⴱⴰⵍⴰⴽ ⴰⴷ ⵉⵜⵜⴷⴰⵡⵉ ⵍⵉⵎⴻⵔ ⴰⴷ ⵢⴰⴹⴻⵏ. 

ⵍⴻⵎⵎⴻⵔ ⴰⴷ ⵢⴰⴹⴻⵏ, ⵉⵀⵉ ⴰⴷ ⵉⵜⵜⴷⴰⵡⵉ! ⵉⵀⵉ ⴰⴷ ⵉⵜⵜⴷⴰⵡⵉ ⵍⴻⵎⵎⴻⵔ ⴰⴷ ⵢⴰⴹⴻⵏ! 

ⵍⵓⴽⴰⵏ ⴰⴷ ⵢⴰⴹⴻⵏ, ⵉⵙⴻⴼⴽ ⴰⴷ ⵉⵜⵜⴷⴰⵡⵉ! ⵉⵙⴻⴼⴽ ⴰⴷ ⵉⵜⵜⴷⴰⵡⵉ ⵍⵓⴽⴰⵏ ⴰⴷ ⵢⴰⴹⴻⵏ! 
 

 ⴷ ⴰⵛⵓ ⴰⵔⴰ ⵢⴻⵙⴽⴻⵔ ⴰⵎⴻⵔ ⴰⴷ ⵢⴻⵜⵜⴰⴹⴻⵏ ?  

ⴰⵎⴻⵔ ⴰⴷ ⵢⴻⵜⵜⴰⴹⴻⵏ, ⴰⴷ ⵉⴷⴰⵡⵉ.  ⴰⴷ ⵉⴷⴰⵡⵉ ⴰⵎⴻⵔ ⴰⴷ ⵢⴻⵜⵜⴰⴹⴻⵏ. 

ⵍⵉⵎⴻⵔ ⴰⴷ ⵢⴻⵜⵜⴰⴹⴻⵏ, ⵢⴻⵣⵎⴻⵔ ⴰⴷ ⵉⴷⴰⵡⵉ. ⵢⴻⵣⵎⴻⵔ ⴰⴷ ⵉⴷⴰⵡⵉ ⵍⵉⵎⴻⵔ ⴰⴷ ⵢⴻⵜⵜⴰⴹⴻⵏ. 

ⵍⴻⵎⵎⴻⵔ ⴰⴷ ⵢⴻⵜⵜⴰⴹⴻⵏ, ⵉⵀⵉ ⴰⴷ ⵉⴷⴰⵡⵉ ! ⵉⵀⵉ ⴰⴷ ⵉⴷⴰⵡⵉ ⵍⴻⵎⵎⴻⵔ ⴰⴷ ⵢⴻⵜⵜⴰⴹⴻⵏ! 

ⵍⵓⴽⴰⵏ ⴰⴷ ⵢⴻⵜⵜⴰⴹⴻⵏ, ⵉⵍⴰⵇ ⴰⴷ ⵉⴷⴰⵡⵉ !  ⵉⵍⴰⵇ ⴰⴷ ⵉⴷⴰⵡⵉ ⵍⵓⴽⴰⵏ ⴰⴷ ⵢⴻⵜⵜⴰⴹⴻⵏ! 

ⴰⵎⴻⵔ ⴰⴷ ⵢⴻⵜⵜⴰⴹⴻⵏ, ⴰⴷ ⵉⵜⵜⴷⴰⵡⵉ.  ⴰⴷ ⵉⵜⵜⴷⴰⵡⵉ ⴰⵎⴻⵔ ⴰⴷ ⵢⴻⵜⵜⴰⴹⴻⵏ. 

ⵍⵉⵎⴻⵔ ⴰⴷ ⵢⴻⵜⵜⴰⴹⴻⵏ,  ⴰⵀⴰⵜ ⴰⴷ ⵉⵜⵜⴷⴰⵡⵉ. ⴰⵀⴰⵜ ⴰⴷ ⵉⵜⵜⴷⴰⵡⵉ ⵍⵉⵎⴻⵔ ⴰⴷ ⵢⴻⵜⵜⴰⴹⴻⵏ. 

ⵍⴻⵎⵎⴻⵔ ⴰⴷ ⵢⴻⵜⵜⴰⴹⴻⵏ, ⵉⵀⵉ ⴰⴷ ⵉⵜⵜⴷⴰⵡⵉ! ⵉⵀⵉ ⴰⴷ ⵉⵜⵜⴷⴰⵡⵉ ⵍⴻⵎⵎⴻⵔ ⴰⴷ ⵢⴻⵜⵜⴰⴹⴻⵏ! 

ⵍⵓⴽⴰⵏ ⴰⴷ ⵢⴻⵜⵜⴰⴹⴻⵏ,  ⵉⵙⴻⴼⴽ ⴰⴷ ⵉⵜⵜⴷⴰⵡⵉ! ⵉⵙⴻⴼⴽ ⴰⴷ ⵉⵜⵜⴷⴰⵡⵉ ⵍⵓⴽⴰⵏ ⴰⴷ ⵢⴻⵜⵜⴰⴹⴻⵏ! 
 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ 

ⵜⵔⵉⵔⵉⵜ-ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 ⴰⵏⴰⵎⵎⴰⵙ ⵢⴻⵔⵣⴰⵏ ⴰⵄⵉⵡⴻⴷ ⵏ ⵓⵙⴻⴳⵎⵉ ⴷⴻⴳ ⵍⴻⴱⵢⴰⵔ ⴷ ⵜⴰⵙⵓⴷⵓⵜ ⵜⴰⵣⴰⵢⴻⵣⵜ ⵏ ⵜⴰⴳⴳⴰⵢⵜ 

ⵜⴰⴷⴻⴱⵍⴰⵏⵜ, ⵢⴻⵜⵜⵎⴰⴳⴰⵔ ⵉⴳⴻⵔⴷⴰⵏ ⵉ ⵢⴻⵙⵄⴰⵏ ⴳⴰⵔ 08 ⵏ ⵢⵉⵙⴻⴳⴳⴰⵙⴻⵏ ⵖⴻⵔ 14 ⵏ ⵢⵉⵙⴻⴳⴳⴰⵙⴻⵏ ⵉ 

ⵢⴻⴼⴼⵖⴻⵏ ⵉ ⵢⵉⴱⴻⵔⴷⴰⵏ ⵏⴻⵖ ⵢⴻⵍⵍⴰⵏ ⴷⴻⴳ ⵡⴰⴷⴷⴰⴷ ⵏ ⵓⵎⵉⵀⵉ ⴰⴽⵜⴰⵏ ⵉ ⴷ-ⵢⴻⵜⵜⵡⴰⵣⵏⴻⵏ ⵙⵖⵓⵔ 

ⵢⵉⵏⵣⵓⵔⴼⴰ ⵏ ⵜⴻⴷⵢⴰⵏⵉⵏ ⴷⴻⴳ ⵎⴻⵕⵕⴰ ⵢⵉⵎⴻⴹⵇⴰⵏ ⵏ ⵜⵎⵓⵔⵜ ⵙ ⵜⵜⴰⵡⵉⵍ ⵏ ⵜⴰⵏⴰⴹⵜ ⵏ ⵓⵙⵔⵓⵙ ⴰⵏⴰⴽⵓⴷ. 

 

 ⵢⴻⵜⵜⵡⴰⴳ-ⴷ ⵓⵏⴰⵎⵎⴰⵙ-ⴰ ⵖⴻⴼ ⵡⴰⴽⴽⴻⵏ ⵜⴻⵍⵍⴰ ⵜⴰⵏⴰⴹⵜ 75-64 ⵢⴻⵜⵜⵡⴰⵣⴻⵎⵍⴻⵏ ⴰⵙⵙ 26 

ⴷⵓⵊⴻⵎⴱⴰⵔ 1975 ⵢⴻⵔⵣⴰⵏ ⴰⵙⵉⵍⵉ ⵏ ⵜⵙⵓⴷⴰ ⴷ ⵜⴷⴻⴱⵍⵉⵏ ⴰⵔⴰ ⴷ-ⵉⵛⴻⵖⵍⴻⵏ ⵙ ⵓⵖⵓⵔⴻⴽ ⵏ ⵢⵉⴳⴻⵔⴷⴰⵏ 

ⴰⴽ ⴷ ⵢⵉⵍⴻⵎⵥⵉⵢⴻⵏ. 

 

 ⴰⵎⴻⵛⵡⴰⵕ ⵏ ⵜⵓⴳⵔⴰ ⵏ ⵜⴰⵎⴰⵡⵜ : ⴰⴷ ⵢⵉⵍⵉ ⵙⴻⴳ-ⵙ ⵓⵣⵔⴰⵡ ⵏ ⵜⵙⴻⵎⴷⴰⵏⵜ ⵏ ⵓⵎⴷⴰⵡ ⴰⴽ ⴷ 

ⵜⵅⴻⵍⵅⴰⵍ ⵉ ⵙ-ⵉⴷ-ⵉⵜⵜⴻⴼⵍⴰⵍⵉⵏ ⴷⵉ ⵜⵉⴽⵍⵉ-ⵙ ⵙ ⵓⵙⴻⵅⴷⴻⵎ ⵏ ⵢⵉⴽⴰⵢⴰⴷⴻⵏ ⴰⴽ ⴷ ⵜⵙⴻⵙⵜⴰⵏⵉⵏ 

ⵢⴻⵎⴳⴰⵔⴰⴷⴻⵏ. 

 

 ⴰⵎⴻⵛⵡⴰⵕ ⵏ ⵓⵄⵉⵡⴻⴷ ⵏ ⵓⵙⴻⴳⵎⵉ : ⴷⴻⴳ ⵓⵎⴻⵛⵡⴰⵕ-ⴰ ⴰⵎⴷⴰⵡ ⴰⴷ ⴰⵙ-ⵢⴻⵜⵜⵡⴰⴼⴽ 

ⵓⵙⴻⴳⵎⵉ ⵢⴻⵍⵀⴰⵏ ⴰⵖⴻⵍⵏⴰⵡ ⴰⵏⴰⴷⴷⴰⵍ ⴰⴽ ⴷ ⵓⵙⵉⵍⴻⵖ ⴰⵏⵖⴻⵔⴱⴰⵣ, ⵉⵙⵡⵉ-ⵙ ⴷ ⵜⴰⴳⵓⵔⵉ-ⵙ ⴷⵉ 

ⵜⵍⴻⵎⵎⴰⵙⵜ-ⵉⵙ ⵜⵉⵏⵎⴻⵜⵜⵉⵜ ⵖⴻⴼ ⵡⴰⴽⴽⴻⵏ ⵍⵍⴰⵏ ⵉⵎⴰⵀⵉⵍⴻⵏ ⵓⵏⵚⵉⴱⴻⵏ ⵉ ⴷ-ⵢⴻⵜⵜⵡⴰⴳⴻⵏ ⵙⵖⵓⵔ ⵢⵉⵖⵍⵉⴼⴻⵏ 

ⵜⴻⵔⵣⴰ ⵜⴰⵍⵓⴼⵜ. 

 

 

 

ⴰⵣⵔⴰⵡ 01:  
ⴰⵏⴰⵎⵎⴰⵙ ⵢⴻⵔⵣⴰⵏ ⴰⵄⵉⵡⴻⴷ ⵏ ⵓⵙⴻⴳⵎⵉ ⵍⴻⴱⵢⴰⵔ-ⵍⴻⵣⵣⴰⵢⴻⵔ ⵜⴰⵎⴰⵏⴰⵖⵜ 

ⴰⵙⵉⵙⵙⴻⵏ ⵏ ⵓⵏⴰⵎⵎⴰⵙ 

ⵜⴰⵖⵓⵔⵉ: ⴰⴷ ⴷ-ⵖⵔⴻⵖ, ⴰⴷ ⵏⴰⴷⵉⵖ, ⴰⴷ ⴳⵣⵓⵖ 

 ⵜⴰⵎⵙⴰⵍⵜ ⵏ ⵓⵙⴻⵃⴱⵉⴱⴻⵔ ⴷⴻⴳ ⵓⵏⴰⵎⵎⴰⵙ ⵜⴻⵔⵣⴰ ⵜⴰⵎⵉⵡⵉⵏ-ⴰ : 

 ⴰⵙⴻⵃⴱⵉⴱⴻⵔ ⵢⴻⵔⵣⴰⵏ ⵜⴰⵏⴻⴼⵙⵉⵜ : ⵢⴻⵜⵜⵉⵍⵉ-ⴷ ⵙ ⵜⵜⴰⵡⵉⵍ ⵏ ⵜⴻⵎⵍⵉⵍⵉⵢⵉⵏ ⴷ 

ⵜⵎⴻⵙⵏⵉⵎⴰⵏⵜ ⵜⴰⵙⴳⵉⵡⴰⵏⵜ ⵙ ⵜⵉⴳⵉⵏ ⵏ ⵢⵉⵙⵓⵙⵜⴰⵏ ⵢⴻⵎⴳⴰⵔⴰⴷⴻⵏ ⴰⴽ ⴷ ⵢⵉⴽⴰⵢⴰⴷⴻⵏ ⵉ ⵓⵙⴻⴽⴼⴻⵍ ⵏ ⵢⴰⵍ 

ⵍⵃⴰⵍⴰ ⴰⴽⴽⴻⵏ ⴰⴷ ⴷ-ⵢⵉⵍⵉ ⵓⵙⴻⵅⴷⴻⵎ ⵏ ⵢⵉⴱⴻⵔⴷⴰⵏ ⵓⵏⵏⵉⴳⴻⵏ ⵉ ⵓⵙⴻⵃⴱⵉⴱⴻⵔ ⵢⴻⵍⵀⴰⵏ ⴷ ⵓⵄⵉⵡⴻⵏ ⵏ 

ⵜⴻⵔⴱⴰⵄⵜ ⵏ ⵜⵙⴻⵏⵙⴻⴳⵎⵉⵜ ⴷⴻⴳ ⵡⴰⵏⴻⵛⵜ-ⵏⵏⵉ. 

 

 ⴰⵙⴻⵃⴱⵉⴱⴻⵔ ⵢⴻⵔⵣⴰⵏ ⵜⴰⴷⴰⵡⵙⴰ : ⴰⴹⴼⴰⵔ ⵏ ⵜⴷⴰⵡⵙⴰ ⵏ ⵢⵉⵎⴷⴰⵡⴻⵏ ⵙⵖⵓⵔ ⵓⵎⵙⵓⵊⴰⵢ 

ⴰⵎⴰⵜⵓ ⵏ ⵓⵏⴰⵎⵎⴰⵙ ⴰⴽ ⴷ ⵡⴰⴳⴳⴰⵢ ⵏ ⵢⵉⵎⴷⴰⵡⴻⵏ ⵉ ⵓⵙⴽⴰⵔ ⵏ ⵜⵙⴻⵍⴹⵉⵏ ⵢⴻⵎⴳⴰⵔⴰⴷⴻⵏ ⴰⴽ ⴷ ⵢⵉⴽⴰⵢⴰⴷⴻⵏ 

ⵉⵎⴰⵥⵍⴰⵢⴻⵏ ⴷⴻⴳ ⵜⵙⵓⴷⴰ ⵏ ⵜⴷⴰⵡⵙⴰ. 

 

 ⴰⵙⴻⵃⴱⵉⴱⴻⵔ ⵢⴻⵔⵣⴰⵏ ⵜⴰⵖⵓⵔⵉ : ⵎⴻⵕⵕⴰ ⵉⵎⴷⴰⵡⴻⵏ ⵢⴻⵍⵍⴰⵏ ⴷⴻⴳ ⵓⵏⴰⵎⵎⴰⵙ ⵍⴻⵄⵎⴻⵔ-

ⵏⵙⴻⵏ ⵉⵡⵓⵍⴻⵏ ⴰⵙⴻⵍⵎⴻⴷ ⴰⵎⴻⵏⵣⵓ ⴰⵏⴷⴰ ⴰⵎⵓⵔ ⴰⵎⴻⵇⵇⵔⴰⵏ ⵙⴻⴳ-ⵙⴻⵏ ⴵⴵⴰⵏ ⴰⵖⴻⵔⴱⴰⵣ ⵔⵔⴰⵏ ⵖⴻⵔ 

ⵢⵉⵣⴻⵏⵇⴰⵏ ⴰⴽ ⴷ ⵡⴰⵢⴻⵏ ⵙⵄⴰⵏ ⴷ ⴰⵎⵉⵀⵉ ⴰⴽ ⴷ ⵓⴹⵓⵔⵔⵓ. 

 

ⴰⵙⵔⵓⵙ : ⴰⵢⴻⵏ ⵢⴻⵔⵙⴻⵏ ⵏⴻⵖ ⴰⵔⴰ ⵢⴻⵔⵙⴻⵏ.  

ⴰⵏⴰⴽⵓⴷ : ⵢⴻⵔⵣⴰⵏ ⴽⵔⴰ ⵏ ⵡⴰⴽⵓⴷ.  

ⴰⵎⴷⴰⵡ : ⵓⵔ ⵏⴻⵡⵡⵉⴹ ⴷ ⴰⵎⵏⵉⴳ, ⵓⵔ ⵏⴻⵙⵄⵉ ⴰⵔⴰ ⵙ ⵓⵎⴰⵜⴰ 18 ⵏ ⵢⵉⵙⴻⴳⴳⴰⵙⴻⵏ ⴷ 6 ⵏ ⵡⴰⵢⵢⵓⵔⴻⵏ.  

ⴰⵎⴻⵙⵏⵉⵎⴰⵏ : ⴰⵎⵓⵙⵙⵏⴰⵡ ⵏ ⵜⴻⵙⵏⵉⵎⴰⵏⵜ.  

ⴰⵙⴰⵙⵜⴰⵏ (ⵙⴳ. ⵉⵙⵓⵙⵜⴰⵏ) : ⵜⴰⵔⵔⴰⵢⵜ ⵢⴻⵔⵣⴰⵏ ⴰⵙⴽⴰⵣⴰⵍ ⵏ ⴽⵔⴰ, ⵏ ⵢⵉⵡⴻⵏ.  

ⵜⴰⵙⴳⵉⵡⵜ : ⵙⴱⵉⵟⴻⵔ ⴰⵎⴻⵛⵟⵓⵃ ⵏⴻⵖ ⴰⵍⴻⵎⵎⴰⵙ.   

ⴰⵙⴳⵉⵡⴰⵏ : ⵢⴻⵔⵣⴰⵏ ⵜⴰⵙⴳⵉⵡⵜ.  

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.100. 

 ⵉⵍⵉ-ⴽ ⴷ ⴰⵏⴻⴱⴷⴰⴷ ⴷⴻⴳ ⵓⵅⵅⴰⵎ, ⴷⴻⴳ ⵓⵣⵏⵉⵇ, ⴷⴻⴳ ⵓⵅⴻⴷⴷⵉⵎ, ⴷⴻⴳ ⵜⴻⵏⵀⴰⵕⵜ, ⴷⵉ ⴽⵔⴰ 

ⵢⴻⵍⵍⴰⵏ.  

 

 ⴰⵀ ⵉ ⵜⵓⵄⴻⵕ ⵜⵏⴻⴱⴷⴰⴷⵜ, ⴰⵅⴻⴷⴷⵉⵎ ⴷⴻⴳ ⵓⵣⴰⵍ, ⴰⵄⴻⵣⵣⴻⵔ ⴷⴻⴳ ⵢⵉⴹ, ⵓⵔ ⵉⵍⴰⵇ ⴰⴷ ⵉⴱⵉⵏ 

ⴽⵔⴰ ⵉ ⵉⵅⴻⵚⵔⴻⵏ, ⴽⵓⵍⴻⵛ ⴰⴷ ⵢⴻⴷⴷⵓ ⵙ ⵜⵉⴷⴻⵜ, ⵓⵍⴰⵛ ⴳⵎⴰ-ⴽ ⴷⵉ ⵜⴻⵛⵛⵓⵢⵜ, ⵉⵍⴰⵇ ⴰⴷ ⵜⵄⴰⵙⵙⴻⴹ ⵉⵎⴰⵏ-

ⵉⴽ ⴷ ⵡⵉⴷ ⵢⴻⵍⵍⴰⵏ ⵙ ⴷⴷⴰⵡ-ⵉⴽ, ⵎⴰ ⵙⵅⴻⵚⵔⴻⵏ ⴷ ⴽⴻⵞ ⵉ ⵢⴻⵙⵅⴻⵚⵔⴻⵏ, ⵓⵍⴰⵛ ⴹⴹⵍⴻⵏ ⴼⴻⵍⵍ-ⴰⵙⴻⵏ, ⵉⵏⵉ 

ⴷ ⵏⴻⴽ ⵓⵔ ⵙⴻⵏ-ⵉⵙⴽⵉⵏⴻⵏ ⴰⵔⴰ ⵉⴱⴻⵔⴷⴰⵏ. ⴰⴷ ⵜⴻⴵⴵⴻⴹ ⵉⵎⴰⵏ-ⵉⴽ ⴷⵉ ⵜⴰⵎⴰ, ⴰⴷ ⵜⵛⴻⵖⵍⴻⴹ ⵙ ⵢⵉⵖⴻⴱⵍⴰⵏ 

ⵏ ⵡⵉⵢⴰⴹ, ⴰⵡⴰⵍ-ⵏⵙⴻⵏ ⴷ ⴰⵏⴰⴹ ⴰⵏⴰⴳⴰⵔ ⴰⵢⴻⵏ ⵉ ⵡⵓⵎⵉ ⵓⵔ ⵜⴻⵣⵎⵉⵔⴻⴹ. 

 

 ⴰⵀ ⵉ ⵢⴻⵙⵀⴻⵍ ⴰⴷ ⵢⵉⵍⵉ ⵢⵉⵡⴻⵏ ⴷ ⴰⵏⴻⴱⴷⴰⴷ, ⵎⵉ ⵉ ⴽ-ⵜⴻⵄⵕⴻⵇ ⴷ ⴰⵢⴻⵏ ⵉⵙⴻⵀⵍⴻⵏ, ⴻⵔⵔ ⴹⴹⴻⵍⵎ 

ⵖⴻⴼ ⵡⵉⵏ ⵢⴻⵍⵍⴰⵏ ⵙ ⴷⴷⴰⵡ-ⴰⴽ, ⵓⵔ ⵜⴻⵜⵜⵇⴰⴷⴰⵔ, ⵓⵔ ⵇⵔⵉⴱ ⴰⴷ ⴰⵙ-ⵜⴻⴼⴽⴻⴹ ⴰⵣⴰⵍ, ⵄⴼⴻⵙ-ⵉⵜ, ⴻⵔⵔ-

ⵉⵜ ⴷ ⵓⵍⴰⵛ, ⴷⵉ ⵜⵓⴷⴻⵔⵜ-ⵉⵙ ⵢⴻⵅⴷⴻⵎ ⴰⵢⴻⵏ ⵢⴻⵍⵀⴰⵏ, ⵓⵔ ⴰⵙ-ⵜⵜⴰⴵⴵⴰ ⴽⵔⴰ, ⴷ ⵏⴻⵜⵜⴰ ⵉ ⴷ ⵓⴳⵓⵔ ⵏ ⴽⵔⴰ 

ⵢⴻⵍⵍⴰⵏ, ⵎⴹⴻⵍ ⵜⵉⴷⴻⵜ, ⵎⴹⴻⵍ ⴽⵔⴰ ⵏ ⵡⵉⵏ ⵉ ⵉⵣⴻⵎⵔⴻⵏ ⴰⴷ ⵜⵜ-ⵉⴷ-ⵉⵙⴻⴼⵍⴰⵍⵉ, ⵣⵣⵉ-ⴷ  ⵉ ⵢⵉⵎⴰⵏ-ⵉⴽ ⵙ 

ⵡⵉⴷ ⴰⵔⴰ ⴽ-ⵉⵄⵉⵡⵏⴻⵏ, ⵙ ⵡⵉⴷ ⵉ ⵢⴻⵇⵇⴰⵔⴻⵏ ⵉⵀ, ⴰⵏⵄⴰⵎ, ⴰⴷ ⵜ-ⵏⴻⵔⵔⴻⵥ, ⵉⵏⵉ-ⴷ ⴽⴰⵏ, ⵡⴻⵀⵀⵉ-ⵢⴰⵙⴻⵏ 

ⴽⴰⵏ, ⴷⴰⵛⵓ ⴻⴼⴽ-ⴰⵙⴻⵏ ⴽⵔⴰ, ⵙⴻⵞⵞ-ⵉⵜⴻⵏ, ⵙⵉⵄⴻⵣ-ⵉⵜⴻⵏ ⵙⴽⵓⴷ ⵜⵜⴰⵖⴻⵏ ⴰⵡⴰⵍ, ⵙⴻⵍⵎⴻⴷ-ⴰⵙⴻⵏ ⴰⵎⴻⴽ 

ⴰⵔⴰ ⵙⴳⴻⵍⴼⴻⵏ ⵉⵎⵉⵔ ⴽⴻⵞ ⴻⵔⵔ ⵉⵎⴰⵏ-ⵉⴽ ⴷⵉ ⵜⴰⵎⴰ, ⵟⵟⴰⵍⴰⵢ-ⴷ ⴽⴰⵏ ⵖⴻⴼ ⵉⵎⴱⴻⵄⵄⵉⴷ, ⵜⵖⵓⵔⴽⴻⴹ ⴰⴷ 

ⴰⴽ-ⴼⴼⵖⴻⵏ ⴰⴼⵓⵙ. ⵎⴰ ⵖⵍⵉⵏ, ⵓⵔ ⵟⵟⴰⵍⴰⵢ ⴰⵎⴻⴽ ⴰⵔⴰ ⵜⴻⵏ-ⵉⴷ-ⵜⵙⴻⵍⴽⴻⴹ, ⵄⴻⴱⴱⴻⵥ ⴼⴻⵍⵍ-ⴰⵙⴻⵏ, 

ⴽⴻⵎⵎⴻⵍ-ⴰⵙⴻⵏ ⴰⵔⵎⴰ ⴷ ⴰⵏⴷⴰ ⵓⵔ ⴷ-ⵜⵜⵓⵖⴰⵍⴻⵏ ⴰⵛⴽⵓ ⵎⴰ ⵇⵇⵉⵎⴻⵏ ⵜⴻⵔⵡⵉ ⴼⴻⵍⵍ-ⴰⴽ ⴷ ⴰⵢⴻⵏ ⴼⴰⵇⴻⵏ ⴰⴽⴽ 

ⵙ ⵜⵅⵓⵢⴱⴰ-ⴽ. 

 

 ⴷ ⴰⵛⵓ ⴽⴰⵏ ⵜⵉⴷⴻⵜ ⵜⴱⴰⵏ, ⴽⴻⵞ ⵢⴰⴽⴰⵏ ⵜⴻⵥⵔⵉⴹ, ⵖⵓⵔ-ⴽ ⴽⴰⵏ ⵉ ⵜⴻⵎⴹⴻⵍ, ⴰⵢⴻⵏ ⵙ ⵡⴰⵛⵓ ⵜⴻⴽⴽⴰⵜⴻⴹ 

ⵢⵉⵡⴻⵏ ⵏ ⵡⴰⵙⵙ, ⴰⴷ ⴷ-ⵢⴻⵣⵣⵉ ⴼⴻⵍⵍ-ⴰⴽ; ⴰⴷ ⴷ-ⵢⴰⵡⴻⴹ ⵍⴰⵡⴰⵏ ⵏ ⵓⵙⵃⵉⵙⴻⴼ, ⵖⴰⵙ ⴰⴽⴽⴻⵏ ⵓⵍⴰ ⴰⵔⴰ 

ⵜⵅⴻⴷⵎⴻⴹ, ⴰⵢⴻⵏ ⵢⴻⴹⵔⴰⵏ ⵢⴻⴹⵔⴰ, ⴷ ⴰⵢⴻⵏ ⵢⴻⴽⵛⴻⵎ ⴷⴻⴳ ⵓⵎⴻⵣⵔⵓⵢ. 

 

 ⵖⴻⴼ ⵡⴰⵢⴰ ⵇⵇⴰⵔⴻⵏ : 

 ⴰⵛⵃⴰⵍ ⵉ ⵜⵓⵄⵕⴻⴹ ⴰ ⵍⵅⵉⵔ, ⴰⵎⴰⵔⴻⵣⴳ ⵏ ⵡⵉⵏ ⵉ ⵙ-ⵉⵣⴻⵎⵔⴻⵏ;  

 ⴰⵛⵃⴰⵍ ⵉ ⵜⵙⴻⵀⵍⴻⴹ ⴰ ⵛⵛⴻⵕ, ⵎⴻⵏⵡⴰⵍⴰ ⵢⴻⵙⵍⵓⵖ ⵜⴰⵄⵡⵉⵏⵜ. 

 ⴰⵛⵃⴰⵍ ⵉ ⵜⵓⴽⵍⴰⵍⴻⴹ ⴰ ⴱⵓ ⵍⵅⵉⵔ ⵡⴰⵎⴰⴳ ⵛⵛⴻⵕ ⵢⴻⵙⵀⴻⵍ.   

 

 

ⴰⵣⵔⴰⵡ 02:  
ⵜⴰⵏⴻⴱⴷⴰⴷⵜ 

ⵜⴻⵛⵏⴰⵎ ⴰⴽⴽ ⵖⴻⴼ ⵣⵣⵉⵏ-ⵉⵡ, 

ⵜⴻⵛⵏⴰⵎ ⵖⴻⴼ ⵍⵃⴻⵕⵎⴰ ⵉ ⴽⴻⵙⴱⴻⵖ. 

ⵃⴻⴷⴷ ⵓⵔ ⴷ-ⵉⵎⴻⴽⵜⵉ ⵍⵃⴻⵇⵇ-ⵉⵡ, 

ⴷ ⵍⵎⴰⵍ ⵉ ⵜⵜⵓⵏⴻⵃⵙⴰⴱⴻⵖ. 

ⵜⵓⵔⴰ ⵎⵉ ⴷ-ⵍⴷⵉⵏⵜ ⵡⴰⵍⵍⴻⵏ-ⵉⵡ, 

ⵢⵉⴷ-ⵡⴻⵏ ⴰⴷ ⵎⵃⴰⵙⴰⴱⴻⵖ. 

 

 ⵛⴼⵉⵖ ⵖⴻⴼ ⵡⴰⵙⵎⵉ ⵉ ⴷ-ⵍⵓⵍⴻⵖ, 

ⵓⵔ ⴷ-ⵢⴻⵍⵍⵉ ⵓⴷⵔⵉⵣ ⴼⴻⵍⵍ-ⵉ. 

ⵢⵉⴷ-ⵡⴻⵏ ⵎⵉ ⴷ-ⵎⵇⴰⴱⴰⵍⴻⵖ,  

ⵜⴻⵣⵣⵉⵎ ⵙⴻⴳ-ⵉ ⵜⴰⵎⵓⵖⵍⵉ. 

ⵜⴻⵏⵏⴰⵎ ⵉ ⵢⴻⵎⵎⴰ ⵙⴻⵍⵍⴻⵖ : 

ⵕⴻⴱⴱⵉ ⴰⴷ ⴽⴻⵎ-ⵉⵚⴻⴱⴱⴻⵔ ⴰ ⵢⴻⵍⵍⵉ. 

 

 ⴰⵙⵎⵉ ⵉ ⴱⴷⵉⵖ ⵍⴰ ⵜⵜⵏⴻⵔⵏⵉⵖ,  

ⵃⵓⵍⴼⴰⵖ ⵣⵉⵖ ⵢⴻⵍⵍⴰ ⵍⴻⵃⵢⴰⴼ. 

ⵜⴰⵇⴰⵄⴻⵜ-ⵏⵏⵉ ⵉ ⴷⴻⴳ ⵖⵍⵉⵖ,  

ⵜⴻⵜⵜⴹⴻⴳⴳⵉⵔ-ⵉⵢⵉ-ⴷ ⵖⴻⵔ ⵍⴻⵔⵢⴰⴼ. 

ⴷⵉ ⵎⴽⵓⵍ ⵜⴰⵙⵡⵉⵄⵜ ⵜⵜⵡⴰⵍⵉⵖ,  

ⴰⵍⴰ ⴰⵔⵔⴰⵛ ⵉ ⵏⵙⴻⵎⵢⴰⴼ. 

 

 ⵢⵉⵡⴻⵏ ⵏ ⵡⴰⵙⵙ ⴷⴷⵉⵖ ⴷ ⵜⵉⵙⵍⵉⵜ, 

ⵏⵏⵉⵖ ⴰⴷ ⵢⵉⵥⵉⴷ ⵓⵎⵄⵉⵛ. 

ⴹⵃⵉⵖ-ⴷ ⴰⵎ ⵜⴱⴻⵕⵕⴰⵏⵉⵜ,  

ⵍⴻⵄⵎⴻⵕ ⵉ ⵢⵉ-ⴷ-ⵉⵚⴰⵃ ⵓⵃⵔⵉⵛ. 

ⵜⴻⵜⵜⵎⴻⴽⵜⴰⵢⴻⵎ-ⴷ ⵜⴰⵙⴻⵄⴷⵉⵜ 

ⴰⵍⴰ ⴷⵉ ⵍⵡⴻⵇⵜ ⵏ ⵍⴻⵇⴷⵉⵛ. 

 

 ⴰⵔ ⵎⴻⵍⵎⵉ ⴰⵔⴰ ⵜⴷⵓⵎ ⴰⴽⴽⴰ ? 

ⴰⵔ ⵎⴻⵍⵎⵉ ⴰⵔⴰ ⵢⴻⵖⴱⵓ ⵍⵃⴻⵇⵇ ? 

ⵎⴻⵍⵎⵉ ⴰⵔⴰ ⴷ-ⵢⴰⵙ ⵓⵣⴻⴽⴽⴰ ? 

ⵎⴻⵍⵎⵉ ⵜⵉⴷⴻⵜ ⴰⵔⴰ ⴷ-ⵜⴻⵏⵟⴻⵇ ? 

ⵎⴻⵍⵎⵉ ⴰⵔⴰ ⴷ-ⴼⴼⵖⴻⵖ ⵙⴻⴳ ⵓⵥⴻⴽⴽⴰ ? 

ⵎⴻⵍⵎⵉ ⵉⵟⵉⵊ ⴰⵔⴰ ⴷ-ⵢⴻⵛⵔⴻⵇ ? 

 

 

 

 

 

  ⵙⵖⵓⵔ ⴱⴻⵏ ⵎⵓⵃⴻⵎⵎⴻⴷ 

  ⵜⴻⵛⵏⴰ-ⵜⵜ ⵏⴻⵡⵡⴰⵕⴰ

 

 

ⴰⵣⵔⴰⵡ 03:  
ⵜⴰⴽⵔⵉⴹⵜ ⵖⴻⴼ ⵜⵎⴻⵟⵟⵓⵜ 

 ⵢⴻⵟⵟⴰⵍ ⵓⴱⴰⴱⴰⵜ ⵖⴻⵔ ⵎⵎⵉ-ⵙ ⵙⵢⴻⵏ ⵢⴻⵏⵏⴰ : “ⵇⵇⵉⵎ-ⴷ ⴰ ⵢⵓⴽⵙⴰⵏ, ⴰⵎ ⵡⴰⴽⴽⴻⵏ ⵜⴻⴱⵖⵉⴹ ⴰⴷ ⴷ-

ⵜⵉⵏⵉⴹ ⴽⵔⴰ.” 

 ⵢⴻⵇⵇⵉⵎ ⵢⵓⴽⵙⴰⵏ ⴷⵖⴰ ⵢⴻⵏⵏⴰ : “ⵄⵢⵉⵖ ⵙⴻⴳ ⵓⵖⴻⵔⴱⴰⵣ ⴰ ⴱⴰⴱⴰ, ⵖⵓⵍⵍⴻⵖ ⵉⵎⴰⵏ-ⵉⵡ ⵙⴻⴳ ⵜⵖⵓⵔⵉ 

ⴷⵉ ⵜⴻⵖⵣⵉ ⵏ ⵓⵙⴻⴳⴳⴰⵙ.”  

 ⵢⴻⵡⵀⴻⵎ ⵓⴱⴰⴱⴰⵜ ⵙⴻⴳ ⵜⴰⵍⵓⴼⵜ-ⴰ, ⵢⴻⵏⵏⴰ : “ⵓⵔ ⴰⴽ-ⴷ-ⵏⵏⵉⵖ ⴰⵔⴰ ⴰⵢⴻⵏ ⵢⴻⵍⵀⴰⵏ ⵖⴻⴼ ⵜⵖⵓⵔⵉ ⴰ 

ⵎⵎⵉ, ⴷ ⴰⵛⵓ-ⵜⴻⵏ ⵢⵉⵡⴻⵏⵏⴰⵏ-ⴰ ?”  

 ⵢⴻⵔⵔⴰ-ⵢⴰⵙ-ⴷ ⵢⵓⴽⵙⴰⵏ ⴰⵏⴷⴰ ⵢⴻⵜⵜⵡⴰⵅⵏⴰⵇ ⵎⵉ ⴷ-ⵢⴻⵜⵜⵎⴻⵙⵍⴰⵢ, ⵢⴻⵏⵏⴰ : “ⵙⴻⴳⵎⵉ ⵉ 

ⵜⵜⵡⴰⵃⴻⴽⵏⴻⵖ ⴷⴻⴳ ⵜⴻⴷⵢⴰⵏⵜ-ⵏⵏⵉ, ⵉⵎⴷⵓⴽⴰⵍ-ⵉⵡ ⵓⵔ ⵄⴻⵢⵢⵓⵏ ⴰⵔⴰ ⴷⴻⴳ ⵓⵎⴻⵙⵅⴻⵔ ⴼⴻⵍⵍ-ⵉ, ⵜⵜⵇⴻⵊⵊⵉⵎⴻⵏ 

ⴼⴻⵍⵍ-ⵉ ⴷ ⵓⵄⵡⵉⵊ... ⵎⴰ ⴱⵖⵉⵖ ⴰⴷ ⴽⴽⵉⵖ ⵢⵉⴷ-ⵙⴻⵏ, ⴰⴷ ⵔⴻⵡⵍⴻⵏ ⴼⴻⵍⵍ-ⵉ, ⵎⵉ ⴰⵔⴰ ⴷ-ⵏⴰⴷⴻⵔ ⵜⵉⵙⵓⵏⴰⵏ, 

ⵜⵉⴽⵡⴰⵍ ⴰⴽⵢⴰ ⵉ ⵎⴻⵏⵏⵄⴻⵖ ⵙⴻⴳ ⵓⴷⴻⵎⵎⴻⵔ ⴷ ⵓⵖⴻⵍⵍⵓⵢ. ⴰⵢ ⴰⴽⴽⴰ ⵉ ⵅⴻⴷⴷⵎⴻⵏ ⵢⴰⵍ ⴰⵙⵙ, ⵢⴻⵙⵍⴰⵍⴰⵢ-ⴷ 

ⴰⵇⴻⵍⵍⴻⵇ ⴷ ⵓⵖⵓⵏⵣⵓ ⴷⴻⴳ ⵢⵉⵎⴰⵏ.” 

 

 

 

 

 

ⴱⴻⴷⴷⴻⵍ ⵜⴰⵎⵓⵖⵍⵉ-ⴽ ⵖⴻⴼ ⵢⵉⵄⵓⴹⴰⵔⴻⵏ; 

ⵉⵏⵉ ⴷ ⴰⵎⴷⴰⵏ ⴰⵎ ⴽⴻⵞ ⴰⵎ ⵏⴻⵜⵜⴰ; 

ⴳⴻⵔ-ⴰⵙ ⴰⴼⵓⵙ ⵏ ⵜⴰⵍⴻⵍⵜ ⵎⴰ ⵉⵔⴰ-ⵜ; 

ⵇⴰⴷⴻⵔ-ⵉⵜ, ⴻⴼⴽ-ⴰⵙ ⴰⵣⴰⵍ-ⵉⵙ. 

 

 

1.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⴰⵇⴻⵊⵊⴻⵎ 

1. ⵜⵓⴽⵙⴰⵏⵜ ⴷ ⵜⴰⵙⴰⵔⵓⵜ ⵏ ⵓⵎⵓⵔⴻⵙ 

 ⵜⵙⴻⵎⴱⴰⵡⵉ ⵜⵢⴻⵎⵎⴰⵜ ⴰⵇⴻⵔⵔⵓⵢ-ⵉⵙ ⵜⴻⵏⵏⴰ : “ⵙⵉⴼⵙⴻⵙ ⴽⵔⴰ ⴼⴻⵍⵍ-ⴰⴽ ⴰ ⵎⵎⵉ, ⴷⴷⴻⵎ ⴱⴰⴱⴰ-

ⴽ ⴷ ⴰⵎⴻⴷⵢⴰ. ⴷⴰⴽⴽⴻⵏ ⵉⴷⴷⴻⵔ ⵜⵜⵡⴰⴳⴻⵣⵎⴻⵏ ⵢⵉⴹⴰⵔⴻⵏ-ⵉⵙ, ⵢⴻⵜⵜⴱⴰⴷⴰⴷ ⵖⴻⴼ ⵙⵏⴰⵜ ⵏ ⵜⵄⴻⴽⴽⴰⵣⵉⵏ 

ⵎⴰⵞⵞⵉ ⵖⴻⴼ ⵢⵉⵡⴻⵜ, ⵢⴻⵜⵜⴰⵡⵉ-ⴷ ⵜⴰⵍⵇⵉⵎⵜ-ⵉⵙ ⵢⴰⵍ ⴰⵙⵙ ⵙ ⵜⵉⴷⵉ ⵏ ⵜⵡⴻⵏⵣⴰ-ⵙ. ⵓⵔ ⵢⴻⵜⵜⴰⴽⴽ ⴰⵔⴰ ⵉ 

ⵓⵎⴻⵙⵅⴰⵔ ⴰⴽ ⴷ ⵜⴰⴹⵙⴰ ⴼⴻⵍⵍ-ⴰⵙ ⴰⵣⴰⵍ. ⵢⴻⵙⵄⴰ ⵜⵓⴽⵙⴰⵏⵜ ⵎⴻⵇⵇⵔⴻⵏ.”   

 

 ⵉⴳⴻⵔ-ⴷ ⵓⴱⴰⴱⴰⵜ ⵉⵎⴰⵏ-ⵉⵙ ⵢⴻⵏⵏⴰ : “ⵄⴻⵔⴹⴻⵖ ⵢⵉⵡⴻⵏ ⵏ ⵡⴰⵙⵙ ⴰⴷ ⴰⵍⵉⵖ ⵖⴻⵔ ⵍⴽⴰⵕ ⴰⵏⴷⴰ ⴰⴳⵍⴰⴼ 

ⵏ ⵢⵉⵎⴷⴰⵏⴻⵏ ⵜⵜⴻⵎⴷⴻⵎⵎⴰⵔⴻⵏ ⴰⴽⴽⴻⵏ ⴰⴷ ⴰⵍⵉⵏ, ⵢⴻⵙⵡⴻⵅⵅⴻⵔ-ⵉⵢⵉ-ⴷ ⵢⵉⵡⴻⵏ ⵏ ⵓⵏⴰⵔⴰⴳ ⵎⵉ ⵉ ⴰⵙ-ⵙⵓⵜⵔⴻⵖ 

ⵜⴰⵎⵄⵉⵡⴻⵏⵜ, ⵙⵢⴻⵏ ⵉⴷⴻⵎⵎⴻⵔ-ⵉⵢⵉ-ⴷ ⴰⴽⴽⴻⵏ ⴰⴷ ⴵⴵⴻⵖ ⵍⴽⴰⵕ ⵉ ⵡⵉⴷ ⵉⵣⴻⵎⵔⴻⵏ ⴰⴽⴽⴰ ⴰⵎ ⵏⴻⵜⵜⴰ. ⵙⴻⵍⴷ 

ⵎⵉ ⵕⵓⵊⴰⵖ ⴰⵛⵃⴰⵍ, ⵓⵍⵉⵖ ⵖⴻⵔ ⵍⴽⴰⵕ-ⵏⵏⵉⴹⴻⵏ ⵕⵓⵃⴻⵖ ⵙⵔⵉⴷ ⵖⴻⵔ ⵙⵙⵓⵇ ⵙⵢⴻⵏ ⵓⵖⴰⵍⴻⵖ-ⴷ ⵖⴻⵔ 

ⵓⵅⵅⴰⵎ, ⵙⴻⴳⵎⵉ ⵉ ⴷ-ⵇⴹⵉⵖ ⴰⵢⴻⵏ ⵔⵉⵖ, ⴷⴰⵖ ⵙⴻⵏⴷ ⴰⵏⴰⵔⴰⴳ-ⵉⵡ.” 

 

 ⵢⴻⵏⵏⴰ ⵢⵓⴽⵙⴰⵏ ⵉ ⵢⴻⵍⵍⴰⵏ ⵢⴻⵡⵀⴻⵎ : “ⵓⵇⴱⴻⵍ ⵍⴵⴰⵔ-ⵉⴽ ! ⴰⵎⴻⴽ ⴰⴽⴽⴰ ⴰ ⴱⴰⴱⴰ ?”  

 ⵢⴻⵛⵎⵓⵎⴻⵅ-ⴷ ⵓⴱⴰⴱⴰⵜ, ⵢⴻⵏⵏⴰ : “ⵍⴽⴰⵕ ⵉ ⵢⴻⵍⵍⴰⵏ ⵜⴻⵡⵡⵉ-ⵜⴻⵏ ⵢⴻⵅⵚⴻⵔ ⴷⵖⴰ ⵢⴻⵃⴱⴻⵙ ⴷⴻⴳ 

ⵓⴱⵔⵉⴷ.”  

 ⵉⵄⴻⵢⵢⴻⴹ-ⴷ ⵢⵓⴽⵙⴰⵏ : “ⴰⴱⴳⴰⵙ-ⵉⴽ ⵢⴻⵇⵡⴰ, ⵖⴰⵙ ⴰⴽⴽⴻⵏ ⵜⴻⵍⵍⴰ-ⴷ ⵜⴰⴹⵙⴰ ⴼⴻⵍⵍ-ⴰⴽ ⴰⴽ ⴷ 

ⵜⵓⴽⴽⵙⴰ ⵏ ⵓⵇⴰⴷⴻⵔ, ⴰ ⴱⴰⴱⴰ.” 

 

 ⵢⴻⵔⵔⴰ-ⵢⴰⵙ-ⴷ ⵓⴱⴰⴱⴰⵜ : “ⵥⴻⵔ ⴰ ⵎⵎⵉ ⴷⴰⴽⴽⴻⵏ ⵜⵓⴽⵙⴰⵏⵜ ⵎⴻⵇⵇⵔⴻⵏ ⵜⵍⴻⴷⴷⵉ-ⴷ ⵜⵉⵡⵡⵓⵔⴰ 

ⵜⴻⵙⴼⴰⵡⴰⵢ-ⴷ ⵉⴱⴻⵔⴷⴰⵏ, ⴰⵔⴱⴰⵃ ⴷ ⵜⵉⵎⴻⵇⵡⴰ ⵏ ⵄⴻⵢⵢⵓ ⴷⴻⴳ ⵓⵅⴻⴷⴷⵉⵎ ⵙ ⵡⵓⵍ. ⴰⵛⴼⴰⵍ ⴷⴰⵖ ⴷ 

ⵜⵉⵎⴻⵇⵡⴰ ⵏ ⵓⴱⵔⴰⴽ ⴰⴽ ⴷ ⵜⵎⵉⵔⵥⵓⵜ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.104. 

ⵜⵓⴽⵙⴰⵏⵜ : ⴱⴻⵇⵇⵓ ⵏ ⴽⵔⴰ ⵏⴻⵣⵣⴻⴼ.  ⴰⴳⵍⴰⴼ : ⴰⵎⴹⴰⵏ ⵎⴻⵇⵇⵔⴻⵏ ⴰⵎ ⵡⵉⵏ ⵏ ⵜⵣⵉⵣⵡⴰ. 

ⵙⴼⴰⵡ : ⴻⴼⴽ ⵜⴰⴼⴰⵜ.    ⴰⵖⵓⵏⵣⵓ : ⴰⵖⵓⵍⵍⵓ. 

ⴰⵎⵓⵔⴻⵙ : ⴰⴳⴳⴰⴹ ⵖⴻⵔ ⵓⴳⵎⵓⴹ. 

 

- ⴷ ⴰⵛⵓ ⵉ ⵢⴻⵔⵔⴰⵏ ⵢⵓⴽⵙⴰⵏ ⵢⴻⵄⵢⴰ ⴷⴻⴳ ⵜⵖⵓⵔⵉ ? 

- ⴰⵎⴻⴽ ⵉ ⵢⴻⵍⵍⴰ ⵓⴱⴰⴱⴰⵜ ⴷ ⴰⵎⴻⴷⵢⴰ ⵉ ⵢⵓⴽⵙⴰⵏ? 

- ⴰⵏⵡⴰ ⴰⵡⴻⵍⵍⵉⵀ ⵉ ⵢⴻⴼⴽⴰ ⵓⴱⴰⴱⴰⵜ ⵉ ⵎⵎⵉ-ⵙ ? 

 

- ⴰⵢⵖⴻⵔ ⵉ ⵢⴻⵡⵀⴻⵎ ⵓⴱⴰⴱⴰⵜ ⵙⴻⴳ ⵓⵎⴻⵙⵍⴰⵢ ⵏ ⵢⵓⴽⵙⴰⵏ ? 

- ⴻⴼⴽ-ⴷ ⵜⵉⴽⵍⵉⵢⵉⵏ ⵉ ⵢⴻⵙⵃⵓⵙⵙⴻⵏ ⵢⵓⴽⵙⴰⵏ ? 

- ⵙⵓⴼⴼⴻⵖ-ⴷ ⵙⴻⴳ ⵓⴹⵔⵉⵙ ⵜⵉⵏⴼⴰⵍⵉⵢⵉⵏ ⵉ ⴷ-ⵢⴻⵙⴽⴰⵏⴰⵢⴻⵏ ⵜⴰⵙⴻⵎⴷⴰⵏⵜ ⵎⴻⵇⵇⵔⴻⵏ ⵏ ⵓⴱⴰⴱⴰⵜ ? 

- ⴰⵎⴻⴽ ⵉ ⵉⵙⴰⵡⴻⴹ ⵓⴱⴰⴱⴰⵜ ⵢⵓⵖⴰⵍ-ⴷ ⵖⴻⵔ ⵓⵅⵅⴰⵎ ⵙⴻⵏⴷ ⴰⵏⴰⵔⴰⴳ-ⵉⵙ ? 

   

 ⴰⵙⴻⵃⴱⵉⴱⴻⵔ ⵖⴻⴼ ⵢⵉⵄⵓⴹⴰⵔⴻⵏ 

 ⵜⴰⵎⴻⵀⵍⴰ ⵜⵓⵏⵏⵉⴳⵜ ⵏ ⵓⵙⴻⵃⴱⵉⴱⴻⵔ ⵖⴻⴼ ⵢⵉⵎⴷⴰⵏⴻⵏ ⵉⵄⵓⴹⴰⵔⴻⵏ ⴷ ⵓⵙⴻⴳⵎⵓ-ⵏⵙⴻⵏ, ⵢⴻⵜⵜⵡⴰⴼⴽ-

ⴰⵙ ⴰⴷ ⵜⴻⵎⵢⵉⴳⴻⵔ ⴷ ⵢⵉⵖⵍⵉⴼⴻⵏ ⴰⴽ ⴷ ⵜⵙⵓⴷⴰ ⵜⴻⵔⵣⴰ ⵜⴻⵎⵙⴰⵍⵜ ⵖⴻⴼ ⵡⴰⵢⴰ :  

 - ⴰⵙⵓⵎⴻⵔ ⵏ ⵢⵉⴼⴻⵔⴷⵉⵙⴻⵏ ⵏ ⵜⵙⴻⵔⵜⵉⵜ ⵏ ⵓⵙⴻⵃⴱⵉⴱⴻⵔ ⵖⴻⴼ ⵢⵉⵎⴷⴰⵏⴻⵏ ⵉⵄⵓⴹⴰⵔⴻⵏ ⴷ 

ⵓⵙⴻⴳⵎⵓ-ⵏⵙⴻⵏ ⴰⴽ ⴷ ⵜⵍⵉⵙⴰ-ⵏⵙⴻⵏ; 

 - ⴰⵙⵓⵎⴻⵔ ⵏ ⵜⵜⴰⵡⵉⵍⴰⵜ ⵢⴻⵜⵜⴰⵡⵉⵏ ⵉⵎⴷⴰⵏⴻⵏ ⵉⵄⵓⴹⴰⵔⴻⵏ ⵖⴻⵔ ⵜⵍⴻⵍⵍⵉ ⴰⴽ ⴷ ⵜⴳⵓⵔⵉ-ⵏⵙⴻⵏ ⵖⴻⵔ 

ⵓⵖⴻⵔⴱⴰⵣ, ⵖⴻⵔ ⵜⵎⴻⵜⵜⵉ ⴷ ⵓⵅⴻⴷⴷⵉⵎ, ⴷ ⵓⵙⵏⴰⵙ-ⵏⵙⴻⵏ; 

 - ⴱⴻⴷⴷⵓ ⵙ ⵜⵉⴳⵉⵏ ⵏ ⵜⴻⵣⵔⴰⵡⵉⵏ ⵎⴻⵕⵕⴰ ⵉ ⵢⴻⵜⵜⴰⵡⵉⵏ ⵖⴻⵔ ⵓⵙⴻⵃⴱⵉⴱⴻⵔ ⵖⴻⴼ ⵢⵉⵎⴷⴰⵏⴻⵏ 

ⵉⵄⵓⴹⴰⵔⴻⵏ ⴷ ⵓⵙⴻⴳⵎⵓ-ⵏⵙⴻⵏ; 

 - ⴱⴻⴷⴷⵓ ⵙ ⵜⵉⴳⵉⵏ ⵏ ⵡⴰⵀⵉⵍⴻⵏ ⴰⴽ ⴷ ⵢⵉⵏⴻⴽⵎⴰⵔⴻⵏ ⵉⵍⴰⵇⴻⵏ ⵉ ⵓⵙⴻⵃⴱⵉⴱⴻⵔ ⵖⴻⴼ ⵢⵉⵎⴷⴰⵏⴻⵏ 

ⵉⵄⵓⴹⴰⵔⴻⵏ ⴷ ⵓⵙⵏⴰⵙ-ⵏⵙⴻⵏ; 

 - ⵉⴱⴻⴷⴷⵉ ⵖⴻⵔ ⵓⵙⴽⴰⵔⴰⵢ ⵏ ⵡⴰⵍⵍⴰⵍⴻⵏ ⴰⵔⴰ ⵉⴹⴻⵎⵏⴻⵏ ⴰⵖⵓⵔⴻⴽ ⴰⴽ ⴷ ⵓⵙⴻⵃⴱⵉⴱⴻⵔ ⵖⴻⴼ ⵣⵉⴽ 

ⵏ ⵜⵄⵓⴹⴻⵔⵜ ⵙ ⵓⵎⵢⵉⴳⴻⵔ ⵏ ⵢⵉⵖⵍⵉⴼⴻⵏ ⵜⴻⵔⵣⴰ ⵜⴰⴼⵓⵍⵜ; 

 - ⴰⵙⴽⴰⵔⴰⵢ ⵏ ⵡⴰⵍⵍⴰⵍⴻⵏ ⵏ ⵓⵙⵍⴰⴹ ⵏ ⵓⵙⴽⴰⵣⴰⵍ ⵏ ⵜⵙⴻⵔⵜⵉⵜ ⵏ ⵓⵙⴻⵃⴱⵉⴱⴻⵔ ⵖⴻⴼ ⵢⵉⵎⴷⴰⵏⴻⵏ 

ⵉⵄⵓⴹⴰⵔⴻⵏ ⴰⴽ ⴷ ⵓⵙⴻⴳⵎⵓ-ⵏⵙⴻⵏ; 

 - ⴰⵙⴻⴳⵎⵓ ⵏ ⵢⵉⴱⴻⵔⴷⴰⵏ ⵏ ⵓⵎⵛⴰⵡⴰⵕ, ⵏ ⵓⵙⴻⵎⵢⵉⴳⴻⵔ, ⵏ ⵓⴷⵓⴽⴻⵍ, ⴷ ⵜⵙⵓⴷⴰ ⴰⴽ ⴷ ⵡⵓⴷⴷⵓⵙⴻⵏ 

ⵉⵣⵓⵢⴰⵣ ⴰⴽ ⴷ ⵓⵙⵍⵉⴳⴻⵏ ⴰⴽ ⴷ ⵜⴷⵓⴽⵍⵉⵡⵉⵏ ⵜⴻⵔⵣⴰ ⵜⴰⵍⵓⴼⵜ; 

 - ⴰⵙⵓⵎⴻⵔ ⵏ ⵡⴰⵀⵉⵍⴻⵏ ⴰⴽ ⴷ ⵜⵜⴰⵡⵉⵍⴰⵜ ⵉ ⵉⵙⵉⵙⵀⵉⵍⴻⵏ ⵉ ⵢⵉⵎⴷⴰⵏⴻⵏ ⵉⵄⵓⴹⴰⵔⴻⵏ ⴰⴷ ⴰⵡⴹⴻⵏ ⵖⴻⴼ 

ⵜⵡⴻⵏⵏⴰⴹⵜ ⵜⴰⵏⴳⴰⵏⵜ, ⵜⵉⵎⴻⵜⵜⵉⵜ, ⵜⴰⴷⴰⵎⵙⴰⵏⵜ ⴷ ⵜⴷⴻⵍⵙⴰⵏⵜ ⴷ ⵓⵙⵏⴰⵙ-ⵉⵙ ⴷⴻⴳ ⵜⴻⴳⵏⵉⵜ ⵏ ⵓⵎⵛⴰⵡⴰⵕ; 

 - ⴰⵙⵓⵎⴻⵔ ⵏ ⵢⵉⵙⴻⵏⴼⴰⵔⴻⵏ ⵏ ⵢⵉⴹⵔⵉⵙⴻⵏ ⵏ ⵢⵉⵙⵓⴹⴰⴼ ⴷⴻⴳ ⵜⴰⵖⵓⵍⵜ ⵏ ⵓⵙⴻⵃⴱⵉⴱⴻⵔ ⵖⴻⴼ 

ⵢⵉⵎⴷⴰⵏⴻⵏ ⵉⵄⵓⴹⴰⵔⴻⵏ ⴷ ⵓⵙⴻⴳⵎⵓ-ⵏⵙⴻⵏ ⴰⴽ ⴷ ⵓⵄⵉⵡⴻⵏ ⴷⴻⴳ ⵓⵃⵙⴰⴱ-ⵏⵙⴻⵏ ⵙ ⵜⴻⵎⵢⵉⴳⴻⵔⵜ ⴷ ⵜⵙⴻⴽⴽⴰ 

ⵜⴰⵏⴰⵎⵎⴰⵙⵜ ⵜⴻⵔⵣⴰ ⵜⴰⵍⵓⴼⵜ. 

   ⴰⵎⴰⴳⵔⴰⴷ 02 ⵏ ⵜⴰⵏⴰⴹⵜ ⵏ ⵓⵙⵏⴰⵙ ⵓⵟⵟⵓⵏ 13–135 ⵢⴻⵔⵣⴰⵏ ⴰⵙⴻⴳⴳⴻⵎ ⵏ ⵜⴻⴷⴱⴻⵍⵜ 

ⵜⴰⵏⴰⵎⵎⴰⵙⵜ ⵏ ⵓⵖⵍⵉⴼ ⵏ ⵜⵡⵉⵣⴰ ⵜⴰⵖⴻⵍⵏⴰⵡⵜ ⴰⴽ ⴷ ⵜⵡⴰⵛⵓⵍⵜ ⴰⴽ ⴷ ⵜⴻⵎⵙⴰⵍ ⵏ ⵜⵎⴻⵟⵟⵓⵜ, ⵜⴰⵙⵓⵖⴻⵍⵜ. 

 

ⵜⴰⵎⴻⵀⵍⴰ : ⴰⴷⴻⴳ ⴰⵏⴷⴰ ⵢⴻⵍⵍⴰ ⵓⵏⴻⵎⵀⴰⵍ.   ⵜⴰⴷⵎⴻⵀⵍⴰ : ⴷⴷⴰⵡ ⵜⵎⴻⵀⵍⴰ. 

ⵜⴰⵏⴳⴰ : ⴰⵢⴻⵏ ⵙ ⵡⴰⵛⵓ ⵢⴻⵜⵜⵡⴰⵅⴷⴻⵎ ⴽⵔⴰ.   ⴰⵏⴳⴰⵏ : ⵢⴻⵔⵣⴰⵏ ⵜⴰⵏⴳⴰ.  

 

 ⵄⵔⴻⴹ, ⵍⵎⴻⴷ, ⵊⴻⵕⵕⴻⴱ 

    ⵡⵉⵏ ⵉ ⴷ-ⵢⴻⵏⵏⴰⵏ ⵓⵔ ⵣⵎⵉⵔⴻⵖ ⴰⵔⴰ, ⴰⴷ ⴰⵙ-ⵉⵏⵉⵖ ⵄⵔⴻⴹ; 

    ⵡⵉⵏ ⵉ ⴷ-ⵢⴻⵏⵏⴰⵏ ⵓⵔ ⵙⵙⵉⵏⴻⵖ ⴰⵔⴰ, ⴰⴷ ⴰⵙ-ⵉⵏⵉⵖ ⵍⵎⴻⴷ; 

    ⵡⵉⵏ ⵉ ⴷ-ⵢⴻⵏⵏⴰⵏ ⴷ ⴰⵡⴻⵣⵖⵉ, ⴰⴷ ⴰⵙ-ⵉⵏⵉⵖ ⵊⴻⵕⵕⴻⴱ. 

         ⵏⴰⴲⵓⵯⵍⵢⵓⵯ ⴱⵓⵯⵏⴰⴲⴰⵕⵜ 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.106. 

 

  

 ⵉⵏⵉ-ⴷ ⴷⴻⴳ ⴽⵔⴰ ⵏ ⵢⵉⵊⴻⵔⵔⵉⴹⴻⵏ ⵉⵡⴻⵍⵍⵉⵀⴻⵏ ⵉ ⵜⵣⴻⵎⵔⴻⴹ ⴰⴷ ⵜⴻⴼⴽⴻⴹ ⵉ ⵓⵄⵓⴹⴰⵔ ⵉ 

ⵢⴻⵙⵕⵓⵃⴻⵏ ⴰⵙⵉⵔⴻⵎ, ⵉⵣⴷⴻⵖ-ⵉⵜ ⵍⴰⵢⴰⵙ. 

 ⴷ ⴰⵛⵓ ⵉ ⵢⴻⵙⴽⴻⵔ ⴰⵙⵎⵉ ⵉ ⵢⴻⵔⴱⴻⵃ ?  

  ⴰⵙⵎⵉ ⵉ ⵢⴻⵔⴱⴻⵃ, ⵢⴻⵙⴽⴻⵔ ⵜⴰⵎⴻⵖⵔⴰ.    

  ⵢⴻⵙⴽⴻⵔ ⵜⴰⵎⴻⵖⵔⴰ ⴰⵙⵎⵉ ⵉ ⵢⴻⵔⴱⴻⵃ. 

 

 ⴷ ⴰⵛⵓ ⵉ ⵢⴻⵙⴽⴻⵔ ⵎⵉ ⵉ ⴷ-ⵢⵓⵖⴰⵍ ⵙⴻⴳ ⵢⵉⵏⵉⴳ ?  

  ⵎⵉ ⵉ ⴷ-ⵢⵓⵖⴰⵍ ⵙⴻⴳ ⵢⵉⵏⵉⴳ, ⵢⴻⴱⵏⴰ ⴰⵅⵅⴰⵎ ⵉ ⵡⴰⵔⵔⴰⵡ-ⵉⵙ. 

  ⵢⴻⴱⵏⴰ ⴰⵅⵅⴰⵎ ⵉ ⵡⴰⵔⵔⴰⵡ-ⵉⵙ ⵎⵉ ⵉ ⴷ-ⵢⵓⵖⴰⵍ ⵙⴻⴳ ⵢⵉⵏⵉⴳ. 

    

 ⴷ ⴰⵛⵓ ⵉ ⵢⴻⵙⴽⴻⵔ ⵉⵎⵉ ⵉ ⵉⵍⵓⵥ ?  

  ⵉⵎⵉ ⵉ ⵉⵍⵓⵥ, ⵢⴻⵞⵞⴰ ⵙⴻⴽⵙⵓ ⴷ ⵜⴱⴰⵣⵉⵏⵜ. 

  ⵢⴻⵞⵞⴰ ⵙⴻⴽⵙⵓ ⴷ ⵜⴱⴰⵣⵉⵏⵜ ⵉⵎⵉ ⵉ ⵉⵍⵓⵥ. 

 

 ⴷ ⴰⵛⵓ ⵉ ⵢⴻⵙⴽⴻⵔ ⵙⴻⴳⵎⵉ ⵉ ⵉⵅⴻⴷⴷⴻⵎ ?  

  ⵙⴻⴳⵎⵉ ⵉ ⵉⵅⴻⴷⴷⴻⵎ, ⵢⴻⵜⵜⴰⴽⴽ-ⴰⵙ ⵉⴷⵔⵉⵎⴻⵏ ⵉ ⵢⴻⵎⵎⴰ-ⵙ.    

  ⵢⴻⵜⵜⴰⴽⴽ-ⴰⵙ ⵉⴷⵔⵉⵎⴻⵏ ⵉ ⵢⴻⵎⵎⴰ-ⵙ ⵙⴻⴳⵎⵉ ⵉ ⵉⵅⴻⴷⴷⴻⵎ. 

 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ 

ⵜⵔⵉⵔⵉⵜ-ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 ⵓⵔ ⵜⴳⵉⵏ ⴰⵔⴰ ⵜⵉⵙⵙⴰⵙ ⴷⴻⴳ ⵢⵉⴹ-ⴰ ⵏ ⵛⵛⴻⵕ ⴰⵏⴰⴳⴰⵔ ⴽⵔⴰ. ⴰⵎⴻⴽ ⵉ ⵜⴻⴱⵖⵉⴹ ⴰⴷ ⵜⴻⵟⵟⴻⵙ ⴰⵏⴷⴰ 

ⵍⴻⵇⵔⵉⵃ ⵢⴻⵙⴷⴻⴱⴷⵉⴱⴻⵏ ⵏⴻⵣⵣⴻⵀ ⵢⴻⴽⴽⴰⵜ ⴷⴻⴳ ⵓⵇⴻⵔⵔⵓⵢ-ⵉⵙ ⴰⵎⵣⵓⵏ ⴷ ⵜⴰⴼⴹⵉⵙⵜ, ⴰⵏⴷⴰ ⴷⴻⴳ 

ⵓⵄⴻⴱⴱⵓⴹ-ⵉⵙ ⵢⴻⵍⵍⴰ ⴽⵔⴰ ⵉⴽⴻⵔⵔⴻⴹ ⴰⴽⴻⵔⵛⵉⵡ-ⵉⵙ ⴰⴽ ⴷ ⵢⵉⵥⴻⵔⵎⴰⵏ-ⵉⵙ ⵎⴻⴱⵍⴰ ⵕⵕⴻⵃⵎⴰ ! ⵎⴰ 

ⵢⴻⵍⵍⴰ ⵜⴻⵄⵕⴻⴹ ⴰⴷ ⴷ-ⵜⴻⴽⴽⴻⵔ ⵙⴻⴳ ⵜⴳⴻⵔⵜⵉⵍⵜ-ⵉⵙ ⵓⵔ ⵏⴻⵚⵍⵉⵃ ⴰⵔⴰ, ⵉⵎⴻⵞⵞⴻⵏ, ⴰⴷ ⵜⴰⴼⴻⴹ ⵢⴻⴽⴽⴰⵜ 

ⵡⵓⵍ-ⵉⵙ ⵎⵍⵉⵃ, ⵉⵎⵉⵔ ⵉⴼⴰⴷⴻⵏ-ⵉⵙ ⴰⴷ ⵍⴻⵖⵡⵉⵏ ⴷⵖⴰ ⴰⴷ ⵜⵃⵓⵙⵙ ⵙ ⵓⴼⵛⴰⵍ. ⴰⵏⴻⵛⵜ-ⴰ ⴰⴽⴽ ⵙⵙⴻⴱⴱⴰ-

ⵙ ⴷ ⵍⴰⵥ ! ⵔⵏⵓ ⵖⴻⴼ ⵡⴰⵢⴰ ⵜⵉⵙⵙⴰⵙ ⴷ ⵜⴰⴷⴻⵔⵖⴰⵍⵜ, ⵓⵔ ⵜⴻⵥⵔⵉ ⴰⵔⴰ ⵜⴰⴼⴰⵜ ⴷⵉ ⵜⴻⵖⵣⵉ ⵏ ⵎⵔⴰⵡ ⴷ 

ⵙⴻⵎⵎⵓⵙ ⵏ ⵢⵉⵙⴻⴳⴳⴰⵙⴻⵏ, ⵙⴻⴳⵎⵉ ⵜⴻⵍⵍⴰ ⵜⴻⵙⵄⴰ ⴽⵔⴰⴹ ⵏ ⵢⵉⵙⴻⴳⴳⴰⵙⴻⵏ. 

 

 ⵜⴻⵍⵍⴰ ⵉⵎⴰⵏ-ⵉⵙ ⴷⴻⴳ ⵜⴻⵅⵅⴰⵎⵜ, ⴰⵔⴳⴰⵣ ⵏ ⵢⴻⵎⵎⴰ-ⵙ ⵉ ⵢⴻⵍⵍⴰⵏ ⵉⵖⵓⵍⵍ-ⵉⵜⵜ ⴷⴰⵖ ⵢⴻⵜⵜⵄⴰⵢⴰⵕ-ⵉⵜⵜ 

ⵙ ⵎ ⵡⵓⴷⴻⵎ ⵓⵛⵎⵉⵜ ⵓⵔ ⴷ-ⵢⵓⵖⴰⵍ ⴰⵔⴰ ⵙ ⴰⵅⵅⴰⵎ ⴽⵓⵥ ⵏ ⵡⵓⵙⵙⴰⵏ ⴰⵢⴰ, ⵎⴰ ⴷ ⵢⴻⵎⵎⴰ-ⵙ ⵜⴻⵡⵡⵉ-ⵜⵜ 

ⵜⵍⴰⵡⴰⵃⵜ ⵙⵉⵏ ⵏ ⵡⴰⵢⵢⵓⵔⴻⵏ ⴰⵢⴰ ⵖⴻⵔ ⵙⴱⵉⵟⴻⵔ. ⵉⵚⵉⵃⴻⵏ ⵎⴰⵣⴰⵍ ⵜⵜⴻⵣⵣⵉⵏ ⴷⴻⴳ ⵓⵇⴻⵔⵔⵓⵢ ⵏ 

ⵜⵉⵙⵙⴰⵙ ⵎⴻⴱⵍⴰ ⴰⵃⴱⴰⵙ ⴷⴰⵖ ⴰⴽⴻⵔⵛⵉⵡ-ⵉⵙ ⴷ ⵉⵍⴻⵎ ⴰⵏⴷⴰ ⵉ ⴷ-ⴽⴽⴰⵜⴻⵏⵜ ⵍⴻⵎⵡⴰⴵⵉ ⵏ ⵍⵇⴻⵔⵃ ⵜⴰ 

ⴷⴻⴼⴼⵉⵔ ⵜⴰ, ⴷⴰⵖ ⵜⵏⴻⴳⴳⴻⴼ ⵙⵢⴰ ⵖⴻⵔ ⴷⴰ. ⵜⵍⵓⵥ ! ⵜⵓⵙⴰ-ⵢⴰⵙ-ⴷ ⵜⵉⴽⵜⵉ ⴰⴷ ⵜⴻⴼⴼⴻⵖ ⵖⴻⵔ ⵓⵣⵏⵉⵇ. 

 

 

 

 

ⵖⴰⵙ ⵓⵔ ⵜⵜⵡⴰⵍⵉⵖ ⴰⵔⴰ, 

ⴽⵔⴰ ⵢⴻⵍⵍⴰⵏ ⴷ ⴰⴱⴻⵔⴽⴰⵏ, 

ⴷⴰⵛⵓ ⵓⵍ-ⵉⵡ ⵎⴻⵍⵍⵓⵍ. 

2.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⵜⴰⵇⵛⵉⵛⵜ ⵢⴻⵜⵜⵡⴰⵜⵜⵓⵏ 

2. ⵜⴰⴽⴻⵙⵏⴰ ⵏ ⵜⴻⵇⵛⵉⵛⵜ 

 ⵜⴻⴱⴷⴰ ⵜⴻⵜⵜⴻⵃⵏⵓⵏⵓⴼ, ⵜⴻⵜⵜⵏⴰⵍ ⵉⵖⵓⵍⴰⴷ, ⵜⴻⵜⵜⵃⵓⵍⴼⵓ ⵙ ⵜⵖⴰⵡⵙⵉⵡⵉⵏ ⵢⴻⵍⵍⴰⵏ ⵙⵢⴰ ⵡⴻⵙⵢⴰ ⴰⵔⵎⵉ 

ⵜⴻⵃⴱⴻⵙ ⵖⴻⵔ ⵓⵎⵏⴰⵕ ⵏ ⵜⴻⵡⵡⵓⵔⵜ, ⴷⵖⴰ ⵡⵡⴹⴻⵏ-ⴷ ⵖⴻⵔ ⵓⵎⴻⵥⵥⵓⵖ-ⵉⵙ ⵍⴻⵄⵢⴰⴹ ⴰⴽ ⴷ ⵓⵙⴻⵎⴱⵉⵡⴻⵍ, 

ⴰⵙⵙ-ⴰ ⴷ ⴰⵙⵙ ⵏ ⵙⵙⵓⵇ ⴷⵉ ⵜⴰⴷⴷⴰⵔⵜ, ⵚⵚⵓⵜ ⵏ ⵜⵍⴰⵡⵉⵏ ⵢⴻⵅⵍⴻⴹ, ⵍⴰ ⵙⴻⵇⵙⴰⵢⴻⵏⵜ ⵖⴻⴼ ⵙⵙⵓⵎⴰ ⵏ 

ⵜⵎⴻⵍⵍⴰⵍⵉⵏ ⵏ ⵜⴽⴻⵎⵎⴰⵔⵉⵏ ⵏ ⵡⵓⴷⵉ ⵏ ⵢⵉⴳⴹⴰⴹ ⵏ ⵢⵉⵔⴷⴻⵏ... ⴷⴰⵖ ⵜⴻⴽⵛⴻⵎ-ⴷ ⵖⴻⵔ ⵜⴻⵏⵣⴰⵔⵉⵏ-ⵉⵙ ⵔⵔⵉⵃⴰ 

ⵏ ⵢⵉⵙⴻⵍⵎⴰⵏ ⵢⴻⵜⵜⵡⴰⵇⵍⴰⵏ ⴰⴽ ⴷ ⵓⴽⵙⵓⵎ ⵢⴻⵜⵜⵡⴰⵣⴻⵍⴼⴻⵏ; ⴷⵖⴰ ⵉⵏⴻⵔⵏⴰ ⵍⵇⴻⵔⵃ-ⵉⵙ ⵙ ⵍⴰⵥ ⴰⴽ ⴷ 

ⵓⵜⵜⵡⴰⵃⴻⵕⵕⴻⵎ. ⵢⵉⴼ ⴰⵎⴻⵔ ⵓⵔ ⴷ-ⵜⴻⴼⴼⵉⵖ ⴰⵔⴰ ⵙⴻⴳ ⵜⴻⵅⵅⴰⵎⵜ, ⵢⵉⵍⵉ ⵜⴻⵇⵇⵉⵎ ⵙ ⵍⴰⵥ-ⵉⵙ ⴷ 

ⵍⴻⵀⵎⵓⵎ-ⵉⵙ ⴷⴰⵖ ⵜⴻⴳⴳⵓⴳ ⵖⴻⴼ ⵢⵉⵎⴷⴰⵏⴻⵏ, ⴰⵏⴷⴰ ⵜⴻⵍⵍⴰ ⵜⵙⵓⵙⵎⵉ ⴰⴽ ⴷ ⵟⵟⵍⴰⵎ ⴰⴽ ⴷ ⵍⵇⴻⵔⵃ ⴰⴽ ⴷ 

ⵜⵎⴻⵜⵜⴰⵏⵜ ⴽⵔⴰ ⴽⵔⴰ. 

 

 

ⵏⴰⴵⵉⴱ ⴻⵍⴽⵉⵍⴰⵏⵉ 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.108. 

ⴰⵥⵔⴻⵎ (ⵙⴳ. ⵉⵥⴻⵔⵎⴰⵏ) : ⴰⵢⴻⵏ ⵢⴻⵍⵍⴰⵏ ⴰⴽⴽ ⴷⴻⴳ ⵓⵄⴻⴱⴱⵓⴹ.  ⵜⴰⴽⴻⵎⵎⴰⵔⵜ : ⵜⴰⴼⴻⵕⵎⴰⵊⵜ. 

ⵜⴰⵍⴰⵡⴰⵃⵜ : ⵜⴰⴽⴻⵕⵕⵓⵙⵜ ⵢⴻⵜⵜⴰⵡⵉⵏ ⵡⵉⴷ ⵉⵊⴻⵔⵃⴻⵏ ⵏⴻⵖ ⵢⵓⴹⵏⴻⵏ.  

   

- ⴷ ⴰⵛⵓ ⵉ ⴷ ⵙⵙⴻⴱⴱⴰ ⵏ ⵍⴻⵀⵎⵓⵎ ⵏ ⵜⵉⵙⵙⴰⵙ ? 

- ⴰⵢⵖⴻⵔ ⵉ ⵜⴻⵍⵍⴰ ⵜⵉⵙⵙⴰⵙ ⵉⵎⴰⵏ-ⵉⵙ ⴷⵉ ⵜⴻⵅⵅⴰⵎⵜ ? 

- ⴷ ⴰⵛⵓ ⵉ ⴷ-ⵜⵓⴼⴰ ⵙⴻⴳⵎⵉ ⵉ ⵜⴻⴼⴼⴻⵖ ⵖⴻⵔ ⵓⵣⵏⵉⵇ ? 

 

- ⴰⵏⵜⴰ ⵜⴰⵏⴼⴰⵍⵉⵜ ⵉ ⴷ-ⵢⴻⵙⴽⴰⵏⴰⵢⴻⵏ ⵄⴻⵢⵢⵓ ⵏ ⵜⵉⵙⵙⴰⵙ ? 

- ⴰⵢⵖⴻⵔ ⵉ ⵙ-ⵉⴷ-ⵜⵓⵙⴰ ⵜⵉⴽⵜⵉ ⵏ ⵜⵓⴼⴼⵖⴰ ? 

- ⴰⵛⵉⵎⵉ ⵉ ⵜⴻⵜⵜⵏⴰⵍ ⵉⵖⵓⵍⴰⴷ ⴷⴰⵖ ⵜⴻⵜⵜⵃⵓⵍⴼⵓ ⵙ ⵜⵖⴰⵡⵙⵉⵡⵉⵏ ? 

- ⵉⵡⵓⵎⵉ ⵉ ⵜⴻⵏⴷⴻⵎ ⵜⵉⵙⵙⴰⵙ ⵉⵎⵉ ⵜⴻⴼⴼⴻⵖ ⵙⴻⴳ ⵓⵅⵅⴰⵎ ? 

  

 ⴰⵙⴻⴵⵀⴻⴷ ⵏ ⵜⵡⴰⵛⵓⵍⵜ 

 ⵜⴰⴷⵎⴻⵀⵍⴰ ⵏ ⵓⵄⵉⵡⴻⵏ ⵏ ⵜⵡⴰⵛⵓⵍⵜ ⴷ ⵓⴹⴼⴰⵔ-ⵉⵙ ⴰⴽ ⴷ ⵓⵙⴻⴵⵀⴻⴷ-ⵉⵙ ⵜⴻⵔⵣⴰ : 

- ⵜⵉⴼⵉⵏ ⴰⴽ ⴷ ⵜⵉⴳⵉⵏ ⵏ ⵢⵉⴱⴻⵔⴷⴰⵏ ⵉ ⵓⵄⵉⵡⴻⵏ ⴷ ⵓⴹⴼⴰⵔ ⴰⴽ ⴷ ⵓⵙⴻⴵⵀⴻⴷ ⵏ ⵜⵡⴰⵛⵓⵍⵜ ⵍⴰⴷⵖⴰ ⵜⵉⵡⴰⵛⵓⵍⵉⵏ 

ⵉⵅⵓⵚⵚⴻⵏ ⵏⴻⵖ ⵜⵉⴷ ⵢⴻⵇⵇⵍⴻⵏ ⴷⵉ ⵟⵟⴻⵔⴼ; 

- ⴰⴹⵎⴰⵏ ⵏ ⵜⴻⵎⵄⵉⵡⴻⵏⵜ ⵉ ⵜⵡⴰⵛⵓⵍⵉⵏ ⴷ ⵓⵄⵉⵡⴻⵏ-ⵏⵙⴻⵏⵜ ⴷ ⵓⴹⴼⴰⵔ-ⵏⵙⴻⵏⵜ ⴷⴻⴳ ⵓⵙⴻⴳⵎⵉ ⵏ ⵡⴰⵔⵔⴰⵛ ⴰⴽ ⴷ 

ⵓⵙⴻⵍⵎⴻⴷ-ⵏⵙⴻⵏ. 

  ⵙⴻⴳ ⵓⵎⴰⴳⵔⴰⴷ 03 ⵏ ⵜⴰⵏⴰⴹⵜ ⵏ ⵓⵙⵏⴰⵙ ⵓⵟⵟⵓⵏ 13–135 ⵢⴻⵔⵣⴰⵏ ⴰⵙⴻⴳⴳⴻⵎ ⵏ ⵜⴻⴷⴱⴻⵍⵜ 

ⵜⴰⵏⴰⵎⵎⴰⵙⵜ ⵏ ⵓⵖⵍⵉⴼ ⵏ ⵜⵡⵉⵣⴰ ⵜⴰⵖⴻⵍⵏⴰⵡⵜ ⴰⴽ ⴷ ⵜⵡⴰⵛⵓⵍⵜ ⴰⴽ ⴷ ⵜⴻⵎⵙⴰⵍ ⵏ ⵜⵎⴻⵟⵟⵓⵜ, ⵜⴰⵙⵓⵖⴻⵍⵜ. 

 ⴰⵏⴻⵖⵍⴰⴼ ⵏ ⵜⵡⵉⵣⴰ ⵜⴰⵖⴻⵍⵏⴰⵡⵜ ⴰⴽ ⴷ ⵜⵡⴰⵛⵓⵍⵜ ⴰⴽ ⴷ ⵜⴻⵎⵙⴰⵍ ⵏ ⵜⵎⴻⵟⵟⵓⵜ ⵔⵣⴰⵏ-ⵜ ⵎⴻⵕⵕⴰ 

ⵢⵉⵔⵎⵓⴷⴻⵏ ⵢⴻⵙⵄⴰⵏ ⴰⵙⵙⴰⵖ ⴷ ⵜⵡⵉⵣⴰ ⵜⴰⵖⴻⵍⵏⴰⵡⵜ ⴰⴽ ⴷ ⵜⵡⴰⵛⵓⵍⵜ ⴰⴽ ⴷ ⵜⴻⵎⵙⴰⵍ ⵏ ⵜⵎⴻⵟⵟⵓⵜ ⴰⴽ ⴷ 

ⵓⵙⵏⴻⵔⵏⵉ ⵉⵏⵎⴻⵜⵜⵉ. ⵖⴻⴼ ⵡⴰⴽⴽⴰ, ⵖⴻⴼ ⵡⴰⴽⴽⴻⵏ ⵢⴻⵍⵍⴰ ⵓⵙⴰⴹⵓⴼ, ⴷⴰⵖ ⵎⴰ ⵢⴻⵡⵡⵉ-ⴷ, ⵢⴻⵣⵎⴻⵔ ⴰⴷ 

ⵉⵙⵓⵜⴻⵔ ⵙⵉ ⵜⴻⴷⵎⴻⵀⵍⵉⵡⵉⵏ ⵏ ⵢⵉⵖⵍⵉⴼⴻⵏ-ⵏⵏⵉⴹⴻⵏ ⴰⵏⴻⵛⵜ-ⴰ : 

 - ⴰⵙⴻⴵⵀⴻⴷ ⵏ ⵢⴰⵍ ⴰⵅⴻⴷⴷⵉⵎ ⵢⴻⵜⵜⴰⵡⵉⵏ ⵖⴻⵔ ⵓⵔⴼⴰⴷ ⵏ ⵜⴰⴳⴳⴰⵢⵉⵏ ⵉⵅⵓⵚⵚⴻⵏ ⴷ ⵓⵙⴻⵃⴱⵉⴱⴻⵔ 

ⴼⴻⵍⵍ-ⴰⵙⴻⵏⵜ ⴷ ⵓⵙⴻⴳⵎⵉ-ⵏⵙⴻⵏⵜ ⴰⴽ ⴷ ⵓⵙⴻⴳⴳⴻⵎ ⵏ ⵜⴻⵡⵜⵉⵍⵉⵏ ⵏ ⵜⵓⴷⴻⵔⵜ-ⵏⵙⴻⵏⵜ. 

 

   ⵙⴻⴳ ⵓⵎⴰⴳⵔⴰⴷ 02 ⵏ ⵜⴰⵏⴰⴹⵜ ⵏ ⵓⵙⵏⴰⵙ ⵓⵟⵟⵓⵏ 13–134 ⵉ ⴷ-ⵉⵙⴻⵔⵙⴻⵏ ⵉⵅⴻⴷⴷⵉⵎⴻⵏ ⵏ 

ⵓⵏⴻⵖⵍⴰⴼ ⵏ ⵜⵡⵉⵣⴰ ⵜⴰⵖⴻⵍⵏⴰⵡⵜ ⴰⴽ ⴷ ⵜⵡⴰⵛⵓⵍⵜ ⴰⴽ ⴷ ⵜⴻⵎⵙⴰⵍ ⵏ ⵜⵎⴻⵟⵟⵓⵜ, ⵜⴰⵙⵓⵖⴻⵍⵜ. 

 

 ⴰⵕⵃⴰⵎ  

 ⵢⴻⵏⵏⴰ-ⴷ ⵓⵎⴰⵣⴰⵏ ⵏ ⵕⴻⴱⴱⵉ : “ⵡⵉⴷ ⵉⵕⴻⵃⵎⴻⵏ ⴰⴷ ⵜⴻⵏ-ⵢⴻⵕⵃⴻⵎ ⵕⴻⴱⴱⵉ, ⵕⴻⵃⵎⴻⵜ ⵡⵉⴷ ⵉ 

ⵢⴻⵍⵍⴰⵏ ⴷⵉ ⵍⵇⴰⵄⴰ ⴰⴷ ⴽⴻⵏ-ⵢⴻⵕⵃⴻⵏ ⵡⵉⵏ ⵉ ⵢⴻⵍⵍⴰⵏ ⴷⴻⴳ ⵢⵉⴳⴻⵏⵏⵉ.” 

 ⵢⴻⵏⵏⴰ : “ⵡⵉⵏ ⵓⵔ ⵏⵕⴻⵃⵃⴻⵎ ⴰⵔⴰ ⵓⵔ ⵢⴻⵜⵜⵡⴰⵕⵃⴰⵎ ⴰⵔⴰ.” 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.110. 

 

 ⵍⵅⵉⵔ ⵢⵓⴳⴰⵔ ⵛⵛⴻⵕ  

 ⵉⵙⴻⴼⴽ ⴰⴷ ⵏⴻⵔⵔ ⵉ ⵡⴰⵢⴻⵏ ⵏ ⴷⵉⵔⵉ ⵙ ⵡⴰⵢⴻⵏ ⵏ ⵍⵄⴰⵍⵉ, ⵉ ⵡⵓⵔⴼⴰⵏ ⵙ ⵚⵚⴱⴻⵔ, ⵉ ⵓⵛⵇⵉⵔⴻⵡ ⵙ 

ⵓⵙⵓⵔⴻⴼ ⴰⴽⴽⴻⵏ ⴰⴷ ⵢⵓⵖⴰⵍ ⵓⵛⴻⵏⴳⵓ ⴷ ⴰⵎⴷⴰⴽⴻⵍ, ⴰⵅⵚⵉⵎ ⴷ ⴰⵎⵄⵉⵡⴻⵏ, ⵡⵉⵏ ⵉⴳⴳⵓⴳⴻⵏ ⴷ ⵓⵇⵔⵉⴱ.  

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.110. 

 

 

 ⵜⵉⵎⴻⵜⵜⵉ ⵜⴻⵙⵄⴰ ⴰⵣⴰⵍ ⵎⴻⵇⵇⵔⴻⵏ ⴷⴻⴳ ⵜⵓⴽⴽⵙⴰ ⵏ ⵜⵎⵓⵖⴱⴻⵏⵜ ⵖⴻⴼ ⵢⵉⵄⵓⴹⴰⵔⴻⵏ, ⵙⴻⴳⵣⵓ-ⴷ ⴰⵢⴰ 

ⴷⵉ ⴽⵔⴰ ⵏ ⵢⵉⵊⴻⵔⵔⵉⴹⴻⵏ. 

 ⴷ ⴰⵛⵓ ⴰⵔⴰ ⵢⴻⵅⴷⴻⵎ ⴰⵙⵎⵉ ⴰⵔⴰ ⵢⴻⵔⴱⴻⵃ ?  

 ⴰⵙⵎⵉ ⴰⵔⴰ ⵢⴻⵔⴱⴻⵃ, ⴰⴷ ⵢⴻⵙⴽⴻⵔ ⵜⴰⵎⴻⵖⵔⴰ.    

 ⴰⴷ ⵢⴻⵙⴽⴻⵔ ⵜⴰⵎⴻⵖⵔⴰ ⴰⵙⵎⵉ ⴰⵔⴰ ⵢⴻⵔⴱⴻⵃ. 

 

 ⴷ ⴰⵛⵓ ⴰⵔⴰ ⵢⴻⵅⴷⴻⵎ ⵎⵉ ⴰⵔⴰ ⴷ-ⵢⵓⵖⴰⵍ ⵙⴻⴳ ⵢⵉⵏⵉⴳ ?  

 ⵎⵉ ⴰⵔⴰ ⴷ-ⵢⵓⵖⴰⵍ ⵙⴻⴳ ⵢⵉⵏⵉⴳ, ⴰⴷ ⵢⴻⴱⵏⵓ ⴰⵅⵅⴰⵎ ⵉ ⵡⴰⵔⵔⴰⵡ-ⵉⵙ. 

 ⴰⴷ ⵢⴻⴱⵏⵓ ⴰⵅⵅⴰⵎ ⵉ ⵡⴰⵔⵔⴰⵡ-ⵉⵙ ⵎⵉ ⴰⵔⴰ ⴷ-ⵢⵓⵖⴰⵍ ⵙⴻⴳ ⵢⵉⵏⵉⴳ. 

    

 ⴷ ⴰⵛⵓ ⴰⵔⴰ ⵉⵄⴻⵍⵍ ⵉⵎⵉ ⴰⵔⴰ ⵉⵍⴰⵥ ?   

 ⵉⵎⵉ ⴰⵔⴰ ⵉⵍⴰⵥ, ⴰⴷ ⵢⴻⵞⵞ ⵙⴻⴽⵙⵓ ⴷ ⵜⴱⴰⵣⵉⵏⵜ. 

 ⴰⴷ ⵢⴻⵞⵞ ⵙⴻⴽⵙⵓ ⴷ ⵜⴱⴰⵣⵉⵏⵜ ⵉⵎⵉ ⴰⵔⴰ ⵉⵍⴰⵥ. 

 

 ⴷ ⴰⵛⵓ ⴰⵔⴰ ⵉⵄⴻⵍⵍ ⵙⴻⴳⵎⵉ ⴰⵔⴰ ⵉⵅⴻⴷⴷⴻⵎ ?  

 ⵙⴻⴳⵎⵉ ⴰⵔⴰ ⵉⵅⴻⴷⴷⴻⵎ, ⴰⴷ ⴰⵙ-ⵢⴻⵜⵜⴰⴽⴽ ⵉⴷⵔⵉⵎⴻⵏ ⵉ ⵢⴻⵎⵎⴰ-ⵙ.    

 ⴰⴷ ⴰⵙ-ⵢⴻⵜⵜⴰⴽⴽ ⵉⴷⵔⵉⵎⴻⵏ ⵉ ⵢⴻⵎⵎⴰ-ⵙ ⵙⴻⴳⵎⵉ ⴰⵔⴰ ⵉⵅⴻⴷⴷⴻⵎ. 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ 

ⵜⵔⵉⵔⵉⵜ-ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 ⵙⵙⵏⴻⵖ-ⵜ ⴷⵉ ⵜⴻⵎⵥⵉ-ⵙ ⵢⴻⴱⵖⴻⵙ, ⵢⴻⵜⵜⵇⴰⴱⴰⵍ ⵢⵉⵔ ⴰⵅⴻⵣⵣⵓⵔ ⴰⴽ ⴷ ⵓⵃⵇⴰⵔ ⵙ ⵓⵣⵎⵓⵎⴻⴳ 

ⵏ ⵓⵇⴱⴰⵍ ⴷ ⵓⵄⴻⵣⵣⵉ, ⴰⵃⵓⵍⴼⵓ ⵏ ⵓⵙⴻⵔⴼⵓ ⴷ ⵓⵇⴻⵍⵍⴻⵇ ⵙ ⵓⵚⴻⴱⴱⴻⵃ ⴷ ⵓⵃⵎⴰⴷ ⴷ ⵓⵕⴰⵊⵓ, ⵢⴻⵜⵜⴰⵔⵔⴰ 

ⵉ ⵓⴼⵓⵙ ⵉ ⵢⴰⵙ-ⴷ-ⵢⴻⴼⴽⴰⵏ ⴽⵔⴰ ⵙ ⵡⴰⵡⴰⵍ ⵏ ⵓⵙⵏⴻⵎⵎⴻⵔ ⴷ ⵓⵛⴻⴽⴽⴻⵕ. 

 

 ⵙⵙⵏⴻⵖ-ⵜ ⴷ ⵉⵍⴻⵎⵥⵉ ⵉⵜⵜⴻⴽⵍⴻⵏ ⵖⴻⴼ ⵢⵉⵎⴰⵏ-ⵉⵙ, ⵢⴻⵜⵜⵇⴰⴱⴰⵍ ⵍⴻⵀⵎⵓⵎ ⵉⵎⴰⵏ-ⵉⵙ, ⵢⴻⵜⵜⵛⵓⵃⵓ 

ⴰⴽⴽⴻⵏ ⴰⴷ ⴷ-ⵢⴰⵡⵉ ⵉⴷⵍⵉⵙⴻⵏ ⴷ ⵢⵉⵣⵎⴰⵎⴻⵏ, ⵉⵔⴻⵏⵏⵓ ⴷⴻⴳ ⵍⴵⴻⵀⴷ ⵙⵉ ⵍⵇⴻⵍⵍⴰ ⵏ ⵜⵓⵞⵞⵉⵜ ⴷ ⵓⴱⵄⴰⴷ ⵏ 

ⵓⵖⴻⵔⴱⴰⵣ, ⵣⴻⴷⴷⵉⴳ ⵡⴰⵡⴰⵍ-ⵉⵙ, ⵢⴻⵞⵞⵓⵕ ⴷ ⵜⴰⵎⵓⵙⵙⵏⵉ, ⵄⵍⴰⵢⴻⵜ ⵜⵙⴻⵎⴷⴰⵏⵜ-ⵉⵙ, ⵃⵏⵉⵏ ⵡⵓⵍ-ⵉⵙ.  

 

 ⵙⵙⵏⴻⵖ-ⵜ ⵎⵉ ⵎⴻⵇⵇⴻⵔ, ⵢⴻⵜⵜⴰⴽⴽ ⵉ ⵓⵎⴻⵇⵇⵔⴰⵏ ⴰⵣⴰⵍ-ⵉⵙ ⵏⴻⵜⵜⴰ ⵉ ⵢⴻⵍⵍⴰⵏ ⵜⴻⵜⵜⵡⴰⴽⴽⴻⵙ-ⴰⵙ 

ⵜⵎⴻⵥⵔⵉⵡⵜ ⵏ ⵓⴱⴰⴱⴰⵜ ⵖⵍⴰⵢⴻⵏ ⴷ ⵜⵢⴻⵎⵎⴰⵜ ⵃⵏⵉⵏⴻⵏ, ⵢⴻⵜⵜⴰⴽⴽ ⵉ ⵓⵎⴻⵥⵥⵢⴰⵏ ⴰⵣⵔⴻⴼ-ⵉⵙ ⵏⴻⵜⵜⴰ ⵉ ⵢⴻⵍⵍⴰⵏ 

ⵢⴻⵜⵜⵡⴰⵕⴻⴱⴱⴰ-ⴷ ⴱⴻⵕⵕⴰ ⵏ ⵜⵡⴰⵛⵓⵍⵜ ⴷ ⵢⵉⵎⴰⵡⵍⴰⵏ... ⵡⴰⵍⴰⵖ-ⵜ ⵢⴻⵙⵎⵉⵖⵉⴹ ⵖⴻⴼ ⵓⵙⴻⴽⵍⵓ ⵉ ⵔⵥⴰⵏ 

ⵢⵉⴼⴰⵙⴻⵏ ⵓⵛⵎⵉⵜⴻⵏ, ⴷⴰⵖ ⵢⴻⵃⵣⴻⵏ ⵖⴻⴼ ⵓⵡⴻⵟⵟⵓⴼ ⵉ ⵔⴻⴽⴹⴻⵏ ⵢⵉⴹⴰⵔⴻⵏ ⵉⵜⵜⴻⵜⵜⵓⵏ, ⵢⴻⵜⵜⵔⵓ ⵖⴻⴼ 

ⵢⵉⴳⴹⴰⴹ ⵉ ⵇⴻⴷⴷⵎⴻⵏ ⵉⵏⴻⵣⵍⴰⵏ ⵉ ⴷ-ⵢⴻⵜⵜⵡⴰⵙⵓⵔⴳⴻⵏ; ⵉⵃⴻⵎⵎⴻⵍ ⴰⵎⴷⴰⵏ ⴰⵖⴻⵔⵙⵉⵡ ⴷ ⵢⵉⵎⵖⵉ ⴰⴽ ⴷ 

ⵜⵖⴰⵡⵙⴰ. 

 

 ⵙⵙⵏⴻⵖ-ⵜ ⴷ ⴰⵎⵖⴰⵔ ⴷ-ⵢⵓⴼⵔⴰⵔⴻⵏ ⵢⴻⵞⵞⵓⵕ ⴷⴷⵓⵏⵉⵜ ⵙ ⵢⵉⵔⴳⴰⵣⴻⵏ ⴷ ⵜⵍⴰⵡⵉⵏ, ⵙ ⵢⵉⵎⵙⵓⵊⴰⵢⴻⵏ 

ⴷ ⵢⵉⵊⴻⵏⵢⵓⵕⴻⵏ, ⵙ ⵢⵉⵇⵛⵉⵛⴻⵏ ⴷ ⵜⴻⵇⵛⵉⵛⵉⵏ, ⵢⴻⵍⵍⴰ ⴷ ⴰⵙⴻⴽⵍⵓ-ⵏⵏⵉ ⵢⴻⵍⵀⴰⵏ ⵙⴻⴳ ⵢⵉⵎⵖⵉ ⵢⴻⵍⵀⴰⵏ, ⵉⵙⴰⵖ 

ⴰⵙⴰⴼⵓ ⵏ ⵓⵙⵉⵔⴻⵎ ⵙⵉ ⵜⴰⵍⵍⴻⵙⵜ ⵏ ⵓⵏⵙⴰⵔ, ⵙ ⵢⵉⵎⴰⵏ-ⵉⵙ ⵉⴳⴰ-ⴷ ⴰⵣⴻⴽⴽⴰ-ⵙ ⵉⴼⴰⵡ. 

 ⴷ ⴰⴳⵓⵊⵉⵍ, ⴰⵎⴰⵔⴻⵣⴳ-ⵉⵙ.  

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.112. 

 

 

ⵏⴻⴽ ⴷ ⴰⴳⵓⵊⵉⵍ,  

ⴰⴽⴽⴰ ⵉ ⵉⵔⴰⴷ ⴱⴰⴱ-ⵉⴳⴻⵏⵡⴰⵏ 

ⵓⵔ ⵢⵉ-ⵜⵜⴰⴵⴵⴰⵜ ⵉⵎⴰⵏ-ⵉⵡ,  

ⵙⴰⵔⴰⵎⴻⵖ ⴽⴰⵏ ⴽⵔⴰ ⵏ ⵍⴻⵃⵏⴰⵏⴰ ⴰⴽ ⴷ ⵜⴰⵍⴻⵍⵜ 

3.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⴰⵅⴻⴷⴷⵉⵎ ⵉⵙⴰⵡⴰⴹ 

3. ⵜⵉⴳⵓⵊⴻⵍⵜ ⴰⴽ ⴷ ⵜⴻⵎⵥⵉ 

ⴰⵅⴻⵣⵣⵓⵔ : ⴰⵎⵓⵇⵇⴻⵍ.    ⴰⵣⵎⴰⵎ : ⴰⵍⵓⴳ. 

ⵉⵏⵣⴻⵍ : ⴰⴳⴻⵟⵟⵓⵎ ⵢⴻⵙⵄⴰⵏ ⵜⴰⵇⴰⵎⵓⵎⵜ.  ⵜⴰⵍⵍⴻⵙⵜ : ⵟⵟⵍⴰⵎ. 

ⴰⵏⵙⴰⵔ : ⴰⴷⴷⴰⴷ ⴰⵏⴷⴰ ⵓⵍⴰⵛ ⴽⵔⴰ ⵢⴻⵍⵍⴰⵏ.  ⴼⴰⵡ : ⵙⵄⵓ ⵜⴰⴼⴰⵜ. 

   

- ⴰⵎⴻⴽ ⵉ ⵢⴻⵍⵍⴰ ⵓⴳⵓⵊⵉⵍ ⴷⵉ ⵜⴻⵎⵥⵉ-ⵙ ? 

- ⴰⵏⵜⵉ ⵉ ⴷ ⵚⵚⵉⴼⴰⵜ-ⵉⵙ ⵎⵉ ⵢⴻⵍⵍⴰ ⴷ ⵉⵍⴻⵎⵥⵉ ? 

- ⵉⵏⵉ-ⴷ ⵜⵓⴷⵎⴰⵡⵉⵏ-ⵉⵙ ⵎⵉ ⵎⴻⵇⵇⴻⵔ. 

- ⵎⴻⵙⵍⴰⵢ-ⴷ ⵖⴻⴼ ⵡⴰⵢⴻⵏ ⵉ ⴷ-ⵉⵙⴻⴳⵍⴰ ⵎⵉ ⵢⵓⵖⴰⵍ ⴷ ⴰⵎⵖⴰⵔ. 

 

- ⴰⵎⴻⴽ ⵉ ⵢⴻⵍⵍⴰ ⵢⴻⵜⵜⴰⵔⵔⴰ ⵓⴳⵓⵊⵉⵍ ⵉ ⵡⴰⵜ ⵍⵅⵉⵔ ? 

- ⴰⵢⵖⴻⵔ ⵉ ⵢⴻⵙⵎⵉⵖⵉⴹ ⵖⴻⴼ ⵢⵉⵙⴻⴽⵍⴰ ⴷ ⵓⵡⴻⵟⵟⵓⴼ  ⴷ ⵢⵉⴳⴹⴰⴹ ? 

- ⴰⵎⴻⴽ ⵉ ⴷ-ⵢⴻⴱⵏⴰ ⴰⵣⴻⴽⴽⴰ ⵉⴼⴰⵡ ? 

 

 ⴰⵙⴻⵃⴱⵉⴱⴻⵔ ⵖⴻⴼ ⵜⴻⵎⵥⵉ ⴰⴽ ⴷ ⵜⵍⴻⵎⵥⵉ 

 1. ⵜⴰⵎⴻⵀⵍⴰ ⵏ ⵓⵙⴻⵃⴱⵉⴱⴻⵔ ⴷ ⵓⵙⴻⴳⵎⵓ ⵏ ⵜⴻⵎⵥⵉ ⴰⴽ ⴷ ⵜⵍⴻⵎⵥⵉ ⴰⴽ ⴷ ⵡⴰⵀⵉⵍⴻⵏ ⵏ ⵜⵡⵉⵣⴰ ⵉ 

ⵢⵉⵍⴻⵎⵥⵉⵢⴻⵏ : 

 1.1. ⵜⴰⴷⵎⴻⵀⵍⴰ ⵉ ⵜⴻⵎⵥⵉ ⵜⴰⵎⴻⵛⵟⵓⵃⵜ ⴰⴽ ⴷ ⵜⴻⵎⵥⵉ ⵓⵔ ⵏⴻⵙⵄⵉ ⴰⵔⴰ ⵜⴰⵡⴰⵛⵓⵍⵜ ⵢⴻⵔⵣⴰ-ⵜⵜ 

ⵡⴰⵢⴰ :  

 - ⴰⵇⴻⴷⴷⴻⵛ ⵉ ⵜⴳⵓⵔⵉ, ⵉ ⵜⵉⴽⴽⴻⵍⵜ-ⵏⵏⵉⴹⴻⵏ, ⴷⴻⴳ ⵜⵎⴻⵜⵜⵉ, ⴷⴻⴳ ⵜⵡⴰⵛⵓⵍⵜ, ⵏ ⵡⴰⵔⵔⴰⵛ ⵓⵔ ⵏⴻⵙⵄⵉ 

ⴰⵔⴰ ⵜⴰⵡⴰⵛⵓⵍⵜ; 



         

 
170 

 - ⵜⵉⴳⵉⵏ ⵏ ⵢⵉⴱⴻⵔⴷⴰⵏ ⵉⵡⵓⵍⵎⴻⵏ ⵉ ⵓⴹⴼⴰⵔ ⵏ ⵡⴰⵀⵉⵍⴻⵏ ⵏ ⵓⵙⴻⴳⵎⵉ ⴰⴽ ⴷ ⵓⵙⴰⵄⴻⴼ ⵉⵍⴰⵇⴻⵏ ⵉ 

ⵓⵔⴼⴰⴷ ⵏ ⵜⴻⵎⵥⵉ ⵜⴰⵎⴻⵛⵟⵓⵃⵜ ⴷⴻⴳ ⵜⵙⵓⴷⴰ ⵏ ⵓⵎⴰⴳⴻⵔ ⴷ ⵓⵖⵓⵔⴻⴽ, ⴰⵙⴻⵅⴷⴻⵎ-ⵉⵙ ⴰⴽ ⴷ ⵉⴱⴻⴷⴷⵉ 

ⵖⴻⵔ-ⵙ; 

 - ⵉⴱⴻⴷⴷⵉ ⵖⴻⵔ ⵓⵇⴰⴷⴻⵔ ⵏ ⵢⵉⵙⵓⴹⴰⴼ ⴰⴽ ⴷ ⵜⵓⴷⴷⵙⴰ ⵢⴻⵔⵣⴰⵏ ⴰⵙⵔⵓⵙⵓ ⵏ ⵢⵉⵎⴻⵥⵥⵢⴰⵏⴻⵏ ⴰⴽ 

ⴷ ⵢⵉⵍⴻⵎⵥⵉⵢⴻⵏ ⴷⴻⴳ ⵜⵡⴰⵛⵓⵍⵉⵏ ⴷ ⵓⴹⴼⴰⵔ-ⵏⵙⴻⵏ ⴷ ⵉⴱⴻⴷⴷⵉ ⵖⴻⵔ-ⵙⴻⵏ. 

  ⵙⴻⴳ ⵓⵎⴰⴳⵔⴰⴷ 03 ⵏ ⵜⴰⵏⴰⴹⵜ ⵏ ⵓⵙⵏⴰⵙ ⵓⵟⵟⵓⵏ 13–135 ⵉ ⵢⴻⵔⵣⴰⵏ ⵜⵓⴷⴷⵙⴰ ⵏ ⵜⵎⴻⵀⵍⴰ 

ⵜⴰⵏⴰⵎⵎⴰⵙⵜ ⵏ ⵓⵖⵍⵉⴼ ⵏ ⵜⵡⵉⵣⴰ ⵜⴰⵖⴻⵍⵏⴰⵡⵜ ⴰⴽ ⴷ ⵜⵡⴰⵛⵓⵍⵜ ⴰⴽ ⴷ ⵜⴻⵎⵙⴰⵍ ⵏ ⵜⵎⴻⵟⵟⵓⵜ, ⵜⴰⵙⵓⵖⴻⵍⵜ. 

 

 ⵜⵉⴳⵓⵊⴻⵍⵜ 

ⴰⵀ ⵉ ⵜⴻⵡⵄⴻⵕ ⵜⴳⵓⵊⴻⵍⵜ.  

ⵡⵉⵏ ⴰⵔⴰ ⵢⴻⵙⴳⵓⵊⴻⵍ ⵕⴻⴱⴱⵉ ⵓⵍⴰ ⴰⵔⴰ ⵙ-ⵢⴻⵅⴷⴻⵎ ⵓⵎⴷⴰⵏ-ⵉⵙ. 

ⵢⴻⵏⵏⴰ-ⵢⴰⵙ ⵓⴳⵓⵊⵉⵍ : ⵉⵡⴻⴹ-ⴷ ⵍⵄⵉⴷ ⴰⵏⵡⴰ ⴰⵔⴰ ⵢⵉⵍⵉⵏ ⴷ ⴰⵃⵏⵉⵏ-ⵉⵡ ! 

ⵢⴻⵏⵏⴰ-ⵢⴰⵙ ⵓⴳⵓⵊⵉⵍ : ⵙⴻⴳ ⵡⴰⵙⵎⵉ ⵉ ⴳⵓⵊⵍⴻⵖ ⵓⵔ ⵓⴼⵉⵖ ⵉⵅⴻⴼ ⴰⵎⴻⵍⵍⴰⵍ ! 

 

ⴰⴳⵓⵊⵉⵍ ⵎⴰⵞⵞⵉ ⴽⴰⵏ ⴷ ⵡⵉⵏ ⵢⴻⵙⵕⵓⵃⴻⵏ ⵉⵎⴰⵡⵍⴰⵏ-ⵉⵙ ! 

ⵉⴳⵓⵊⴻⵍ, ⴷ ⴱⴰⴱⴰ-ⵙ ⵢⴻⵍⵍⴰ. 

ⴰⵇⵛⵉⵛ ⴷⵉ ⴷⴷⵓⵃ ⵢⴻⵙⵡⴻⵄⵡⵉⵄ, ⵢⴻⵎⵎⴰ-ⵙ ⵜⴻⵔⵔⴰ-ⵜⵜ ⵉ ⵜⴻⵄⵛⵓⵛⵉⵏ. 

ⵢⴻⵎⵎⴰ-ⵙ ⴷ ⴱⴰⴱⴰ-ⵙ ⵍⴰ ⵜⵜⵎⴻⵏⵟⴰⵔⴻⵏ, ⴰⵇⵛⵉⵛ ⴷⵉ ⵍⴻⵀⵎⵓⵎ ⵍⴰ ⵉⵅⴻⴱⴱⴻⴹ. 

 

ⴰⴳⵓⵊⵉⵍ ⵎⴻⵙⴽⵉⵏ ⴷⴷⵉⵎⴰ ⵢⴻⵜⵜⵡⴰⵃⵇⴰⵔ. 

ⵜⵉⵔⴽⵉⴹⵜ ⵏ ⵓⴳⵓⵊⵉⵍ ⵉ ⵢⴻⵙⵖⴻⵔⵙⴻⵏ ⴰⴳⴻⵔⵜⵉⵍ. 

ⵉⵎⴻⵟⵟⵉ ⵏ ⵓⴳⵓⵊⵉⵍ ⵢⴻⴽⴽⴰⵡ, ⵎⵉ ⵢⴻⵜⵜⵔⵓ ⴰⵏⵡⴰ ⴰⵔⴰ ⵙ-ⵉⴷ-ⵢⴻⵙⵍⴻⵏ ! 

ⵢⴻⵜⵜⵔⵓ ⵖⴻⴼ ⴱⴰⴱⴰ-ⵙ ⵢⴻⵎⵎⵓⵜ ⵓⵍⴰⵛ ⵡⵉⵏ ⴰⵔⴰ ⵙ-ⵉⴳⴻⵏ ⵍⴻⵇⵔⴰⵔ ! 

 

ⴷⵉ ⵍⵃⵉⴼ ⵉ ⴷ-ⵢⴻⵜⵜⴱⵉⵏ ⵓⵔⴳⴰⵣ.  

ⵢⴻⵎⵎⴰ-ⵙ ⵜⴻⵎⵎⴰⵍ ⵉ ⵢⴻⵍⵍⵉ-ⵙ, ⵜⴰⴳⵓⵊⵉⵍⵜ ⵜⴻⵎⵎⴰⵍ ⵉ ⵢⵉⵅⴻⴼ-ⵉⵙ! 

ⵜⴰⴼⵓⵏⴰⵙⵜ ⵉⴳⵓⵊⵉⵍⴻⵏ ⵓⵔ ⵜⴻⵜⵜⵏⵓⵙ ⵓⵔ ⵜⵕⴻⵀⵀⴻⵏ! 

ⴰⴳⵓⵊⵉⵍ ⵢⴻⵜⵜⴽⴰⵍⴰⵢ ⵖⴻⴼ ⵢⵉⵎⴰⵏ-ⵉⵙ. 

 

 

 ⵜⴻⵙⵙⵏⴻⴹ-ⴷ ⴷⵉ ⵜⵓⴷⴻⵔⵜ-ⵉⴽ ⵢⵉⵡⴻⵏ ⵏ ⵓⴳⵓⵊⵉⵍ, ⵎⴻⵙⵍⴰⵢ-ⴷ ⵖⴻⴼ ⵡⴰⵢⴻⵏ ⴰⴽⴽ ⵉ ⵜ-ⵢⴻⵜⵜⴰⵖⴻⵏ ⵢⴰⵍ 

ⴰⵙⵙ, ⵜⵉⵏⵉⴹ-ⴷ ⵜⴰⴳⴳⴰⵢⵉⵏ ⵏ ⵜⴻⴽⵔⵉⴹⵜ ⵉ ⵢⴻⵜⵜⵇⴰⴱⴰⵍ.  

ⴷ ⴰⵛⵓ ⵉ ⴷ-ⵢⵓⵖ ⵓⵙⵙⴰⵏ ⵉ ⵉⵄⴻⴷⴷⴰⵏ ?  ⵢⵓⵖ-ⴷ ⵓⵙⵙⴰⵏ ⵉ ⵉⵄⴻⴷⴷⴰⵏ ⵜⴰⴽⴻⵕⵕⵓⵙⵜ. 

       ⵓⵙⵙⴰⵏ ⵉ ⵉⵄⴻⴷⴷⴰⵏ ⵢⵓⵖ-ⴷ ⵜⴰⴽⴻⵕⵕⵓⵙⵜ. 

       ⴷ ⵜⴰⴽⴻⵕⵕⵓⵙⵜ ⵉ ⴷ-ⵢⵓⵖ ⵓⵙⵙⴰⵏ ⵉ ⵉⵄⴻⴷⴷⴰⵏ 

        

ⴷ ⴰⵛⵓ ⵉ ⵢⴻⵜⵜⵏⴰⴷⵉ ⵣⴳⴻⵍⵍⵉ ?   ⵢⴻⵜⵜⵏⴰⴷⵉ ⵣⴳⴻⵍⵍⵉ ⴰⵢⴻⵜⵎⴰ-ⵙ. 

       ⵣⴳⴻⵍⵍⵉ ⵢⴻⵜⵜⵏⴰⴷⵉ ⴰⵢⴻⵜⵎⴰ-ⵙ. 

       ⴷ ⴰⵢⴻⵜⵎⴰ-ⵙ ⵉ ⵢⴻⵜⵜⵏⴰⴷⵉ ⵣⴳⴻⵍⵍⵉ. 

 

ⴷ ⴰⵛⵓ ⵉ ⵢⴻⵅⴷⴻⵎ ⵉ ⵓⵅⵅⴰⵎ-ⵉⵙ ⵡⵉⵙ ⵙⵉⵏ ? ⴰⵅⵅⴰⵎ-ⵉⵙ ⵡⵉⵙ ⵙⵉⵏ ⵉⵙⴻⵏⵣ-ⵉⵜ. 

       ⴷ ⴰⵙⴻⵏⵣ ⵉ ⵉⵙⴻⵏⵣ ⴰⵅⵅⴰⵎ-ⵉⵙ ⵡⵉⵙ ⵙⵉⵏ. 

 

ⴷ ⴰⵛⵓ ⵉ ⵢⴻⵅⴷⴻⵎ ⵉ ⵢⵉⵙⴻⴽⵍⴰ-ⵙ ?         ⵉⵙⴻⴽⵍⴰ-ⵙ ⵉⵏⴻⵇⵇⴻⵛ-ⵉⵜⴻⵏ ⴷⴰⵖ ⵉⵙⴻⵙⵙ-ⵉⵜⴻⵏ ⵎⴻⵕⵕⴰ. 

 

ⴷ ⴰⵛⵓ ⵉ ⵢⴻⴱⵖⴰ ?    ⵢⴻⴱⵖⴰ ⴰⴷ ⵢⴻⵔⵛⴻⵍ. 

ⴷ ⴰⵛⵓ ⵉ ⵉⵙⴰⵔⴰⵎ ?    ⵉⵙⴰⵔⴰⵎ ⴰⴷ ⴷ-ⵢⴰⵡⵉ ⵉⵣⴻⵔⴼⴰⵏ-ⵉⵙ. 

 

ⴷ ⴰⵛⵓ ⵉ ⵜ-ⵢⴻⵡⵡⵉⵏ ⵖⴻⵔ ⴷⵉⵏⵏⴰ ⵖⵓⵔ-ⵙⴻⵏ ? ⴷ ⵟⵟⵎⴻⵄ ⵉ ⵜ-ⵢⴻⵡⵡⵉⵏ ⵖⴻⵔ ⴷⵉⵏⵏⴰ ⵖⵓⵔ-ⵙⴻⵏ. 

ⴷ ⴰⵛⵓ ⵉ ⵢⴻⴱⵖⴰ ⵖⵓⵔ-ⵙⴻⵏⵜ ?   ⴷ ⴰⴷⵔⵉⵎ ⵉ ⵢⴻⴱⵖⴰ ⵖⵓⵔ-ⵙⴻⵏⵜ. 

 

ⴷ ⴰⵛⵓ ⵉ ⵜ-ⵢⵓⵖⴻⵏ ?    ⴷ ⴰⵇⴻⵔⵔⵓⵢ-ⵉⵙ ⵉ ⵜ-ⵉⵇⴻⵔⵃⴻⵏ. 

ⴷ ⴰⵛⵓ ⵉ ⵜⵜ-ⵢⵓⵖⴻⵏ ?    ⴷ ⵜⴰⵄⴻⴱⴱⵓⴹⵜ-ⵉⵙ ⵉ ⵢⵓⵣⵣⵍⴻⵏ. 

 

ⴷ ⴰⵛⵓ-ⵢⴰⴽ-ⵜ ⵓⵔⴳⴰⵣ-ⵉⵀⵉⵏ ?   ⴷ ⴳⵎⴰ-ⵙ ⴰⵎⴻⵛⵟⵓⵃ ⵏ ⴱⴰⴱⴰ. 

ⴷ ⴰⵛⵓ ⵉ ⴽ-ⵢⴻⵜⵜⵉⵍⵉ ⵓⵇⵛⵉⵛ-ⴰ ?  ⴷ ⵎⵎⵉ-ⵙ ⵏ ⵡⴻⵍⵜⵎⴰ. 

 

ⵙ ⵡⴰⵛⵓ ⵉ ⴷ-ⵢⴻⵇⴹⴰ ?     ⵢⴻⵇⴹⴰ-ⴷ ⵙ ⵜⴽⴻⵕⵕⵓⵙⵜ-ⵉⵙ. 

ⵙ ⵡⴰⵛⵓ ⵉ ⵢⴻⴱⵏⴰ ?    ⵢⴻⴱⵏⴰ ⵙ ⵓⴷⵖⴰⵖ ⴷ ⵙⵙⵉⵎⴰⵏ. 

ⴷⴻⴳ ⵡⴰⵛⵓ ⵉ ⴷ-ⵢⴻⴷⴷⴰ ?   ⵢⴻⴷⴷⴰ-ⴷ ⴷⴻⴳ ⵓⵡⵔⴻⵏ. 

ⴷⴻⴳ ⵡⴰⵛⵓ ⵉ ⴷ-ⵢⵓⵖⴰⵍ ?   ⵢⵓⵖⴰⵍ-ⴷ ⴷⴻⴳ ⵓⵖⴻⵔⵔⴰⴱⵓ. 

 

ⵖⴻⴼ ⵡⴰⵛⵓ ⵉ ⴷ-ⵢⴻⵔⴽⴻⴱ ?   ⵉⵔⴽⴻⴱ-ⴷ ⵖⴻⴼ ⵓⵙⴻⵔⴷⵓⵏ. 

ⵖⴻⴼ ⵡⴰⵛⵓ ⵉ ⵜ-ⵉⴷ-ⵢⴻⵡⵡⵉ ?   ⵢⴻⵡⵡⵉ-ⵜ-ⵉⴷ ⵖⴻⴼ ⵜⵎⴰⵛⵉⵏⵜ. 

 

ⴷⴷⴰⵡ ⵏ ⵡⴰⵛⵓ ⵉ ⵢⴻⵍⵍⴰ ?   ⵢⴻⵍⵍⴰ ⴷⴷⴰⵡ ⵏ ⵓⴷⵍⵉⵙ ⵏ ⵜⵓⵙⵏⴰⴽⵜ. 

ⴷⴻⴼⴼⵉⵔ ⵏ ⵡⴰⵛⵓ ⵉ ⵢⴻⴹⴼⴻⵔ ?  ⵢⴻⴹⴼⴻⵔ ⴷⴻⴼⴼⵉⵔ ⵏ ⵡⵓⵍⵍⵉ-ⵙ. 

ⵣⴷⴰⵜ ⵏ ⵡⴰⵛⵓ ⵉ ⵢⴻⵇⵇⵉⵎ ?   ⵢⴻⵇⵇⵉⵎ ⵣⴷⴰⵜ ⵏ ⵜⴻⵡⵡⵓⵔⵜ. 

ⵏⵏⵉⴳ ⵏ ⵡⴰⵛⵓ ⵉ ⴷ-ⵉⵄⴻⴷⴷⴰ ?   ⵉⵄⴻⴷⴷⴰ-ⴷ ⵏⵏⵉⴳ ⵏ ⵚⵚⵓⵔ. 

ⵙ ⵓⴼⴻⵍⵍⴰ ⵏ ⵡⴰⵛⵓ ⵉ ⵉⴳⴻⵏ ?   ⵉⴳⴻⵏ ⵙ ⵓⴼⴻⵍⵍⴰ ⵏ ⵓⴳⴻⵔⵜⵉⵍ. 

ⵖⴻⵔ ⵜⴰⵎⴰ ⵏ ⵡⴰⵛⵓ ⵉ ⵜ-ⵉⵡⴰⵍⴰ ?   ⵉⵡⴰⵍⴰ-ⵜ ⵖⴻⵔ ⵜⴰⵎⴰ ⵏ ⵍⴵⴰⵎⴻⵄ. 

ⵖⴻⵔ ⵢⵉⴷⵉⵙ ⵏ ⵡⴰⵛⵓ ⵉ ⵢⴻⵖⵍⵉ ?  ⵢⴻⵖⵍⵉ ⵖⴻⵔ ⵢⵉⴷⵉⵙ ⵏ ⵓⵎⴰⵍⵓ. 

 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ 

ⵜⵔⵉⵔⵉⵜ-ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 ⵢⴻⵇⵇⵉⵎ ⵢⴰⵎⴻⵔ ⴷⵉ ⵜⵎⴰⵣⵉⵔⵜ ⵜⴰⵣⴰⵢⴻⵣⵜ ⵖⴻⵔ ⵜⴰⵎⴰ ⵏ ⵢⵉⵡⴻⵏ ⵏ ⵓⵔⴳⴰⵣ ⵢⴻⴷⴷⴰ ⴷⴻⴳ 

ⵢⵉⵙⴻⴳⴳⴰⵙⴻⵏ, ⵢⴻⵜⵜⴱⵉⵏ-ⴷ ⵢⴻⵞⵞⵓⵕ ⴷ ⵍⴻⵀⵎⵓⵎ ⵉⵕⵓⵃ ⵡⴰⵍⵍⴰⵖ-ⵉⵙ, ⵢⴻⵟⵟⴰⵍ ⵖⴻⵔ-ⵙ ⵙⵢⴻⵏ ⵢⴻⵏⵏⴰ : 

“ⴷ ⴰⵛⵓ ⵉ ⴽ-ⵢⵓⵖⴻⵏ ⴰ ⵄⴻⵎⵎⵉ, ⵉⵏⴻⵊⵍⴰ ⵡⴰⵍⵍⴰⵖ-ⵉⴽ, ⵢⴻⵏⵙⴻⵔ ⵡⵓⴷⴻⵎ-ⵉⴽ, ⵓⵔ ⴰⴽ-ⵜⴻⵙⴳⵓⵏⴼⵓ ⴰⵔⴰ 

ⵜⴱⴻⵃⵔⵉⵜ ⵏ ⵜⵎⴰⵣⵉⵔⵜ-ⴰ ⵃⵍⴰⵡⴻⵏ ⴰⴽ ⴷ ⵛⵛⵏⴰ ⵏ ⵢⵉⴳⴹⴰⴹ-ⵉⵙ ⵢⴻⵜⵜⵡⴻⵥⵡⵉⵥⴻⵏ ?” ⵉⵀⵓⵣⵣ ⵓⵎⵖⴰⵔ 

ⴰⵇⴻⵔⵔⵓⵢ-ⵉⵙ ⵢⴻⵏⵏⴰ : “ⴰⵎ ⵡⴰⴽⴽⴻⵏ ⵜⵜⵡⴻⵥⵡⵉⵥⴻⵏ ⵉ ⵢⵉⵍⴻⵎⵥⵉⵢⴻⵏ ⴰⵎ ⴽⴻⵞ, ⵎⴰ ⴷ ⵉⵎⵖⴰⵔⴻⵏ ⵢⴻⴷⴷⴰⵏ 

ⴷⵉ ⵜⵓⴷⴻⵔⵜ ⴰⵎ ⵏⴻⴽ ⵜⴻⴵⴵⴰ-ⵜⴻⵏ ⵜⵓⴷⴻⵔⵜ, ⵜⵓⵏⴰⴳ ⴼⴻⵍⵍ-ⴰⵙⴻⵏ ⵜⵎⴻⵜⵜⵉ.”  

 

 ⵉⵃⵓⵍⴼⴰ ⵢⴰⵎⴻⵔ ⵙ ⵓⵎⴻⵙⵍⴰⵢ ⵏ ⵓⵎⵖⴰⵔ ⴷⵖⴰ ⵉⵇⴻⵔⵔⴻⴱ ⴰⴽⴽⴻⵏ ⴰⴷ ⵢⵉⵙⵙⵉⵏ ⴰⴷⴷⴰⴷ-ⵉⵙ. ⵢⴻⵍⵍⴰ 

ⵓⵎⵖⴰⵔ-ⵏⵏⵉ ⵢⴻⵙⵄⴰ ⵜⴰⵎⴻⵟⵟⵓⵜ ⴰⴽ ⴷ ⴷⴷⴻⵔⵢⴰ, ⵎⵎⵓⵜⴻⵏ ⴷⴻⴳ ⵢⵉⵡⴻⵜ ⵏ ⵜⴻⴷⵢⴰⵏⵜ ⵏ ⵜⴽⴻⵕⵕⵓⵙⵜ, ⴵⴵⴰⵏ-

ⵜ-ⵉⴷ ⵉⵎⴰⵏ-ⵉⵙ ⴷⴻⴳ ⵓⵅⵅⴰⵎ-ⵉⵙ ⴰⵎⴻⵥⵥⵢⴰⵏ. ⵢⴻⵃⵣⴻⵎ ⵓⵎⵖⴰⵔ ⵙⵢⴻⵏ ⵉⵡⴻⵅⵅⴻⵔ ⵖⴻⴼ ⵓⵅⴻⴷⴷⵉⵎ ⴰⴽ 

ⴷ ⵜⵉⵡⵉⵏ ⵏ ⵜⴻⴷⵔⵉⵎⵜ, ⴷⴰⵖ ⵉⵡⴻⵅⵅⴻⵔ ⵖⴻⴼ ⵢⵉⵎⴷⴰⵏⴻⵏ ⴰⵔⵎⵉ ⵜⴻⵖⵍⵉ ⵚⵚⴻⵃⵃⴰ-ⵙ ⵙⵢⴻⵏ ⵜⴰⵔⵡⴰ ⵏ 

ⵢⵉⵄⴻⵎⵎⵉⵜⴻⵏ-ⵉⵙ ⵏⵏⴰⵏ-ⴰⵙ ⵢⴻⵎⵅⴻⵍ, ⴷⵖⴰ ⵡⵡⵉⵏ-ⴰⵙ ⵎⴻⵕⵕⴰ ⴰⵢⵍⴰ-ⵙ, ⴰⵜⴰⵏ ⴰⵙⵙ-ⴰ ⵢⴻⵜⵜⵍⴰⵡⴰⵃ ⴳⴰⵔ 

ⵜⵎⴰⵣⵉⵔⵜ ⴷ ⵍⵇⴰⵀⵡⴰ, ⵓⵔ ⵉⴽⴻⵞⵞⴻⵎ ⴰⵔⴰ ⴰⵅⵅⴰⵎ-ⵉⵙ ⴰⵏⴰⴳⴰⵔ ⴷⴻⴳ ⵢⵉⴹ ⴰⴽⴽⴻⵏ ⴰⴷ ⵉⴳⴻⵏ ⴷⵉ 

ⵜⴻⵅⵅⴰⵎⵜ ⴷ ⵜⴰⵎⴻⵛⵟⵓⵃⵜ ⴰⴽⵢⴰ ⵉ ⵢⴰⵙ-ⴷ-ⴵⴵⴰⵏ ⵡⵉⴷ ⵉ ⵉⵡⴻⵕⵜⴻⵏ ⵙⴻⴳ ⵡⴰⵢⵍⴰ-ⵙ. 

 

4.1. ⴰⴷ ⴷ-ⵖⵔⴻⵖ, ⴰⴷ ⴳⵣⵓⵖ:  

ⵉⵙⴻⴳⴳⴰⵙⴻⵏ ⵢⴻⵜⵜⵡⴰⵜⵜⵓⵏ 

4. ⵉⵣⴻⵔⴼⴰⵏ ⵏ ⵡⵉⴷ ⵢⴻⴷⴷⴰⵏ ⴷⵉ ⵜⵓⴷⴻⵔⵜ  

 ⴰⴽⴽⴻⵏ ⵢⴻⵙⵍⴰ ⵢⴰⵎⴻⵔ ⵙ ⵜⴻⵇⵚⵉⴹⵜ-ⴰ ⵏ ⵓⵎⵖⴰⵔ-ⴰ, ⵢⵓⵖⴰⵍ ⵢⴻⵣⴳⴰ ⴷⴻⴳ ⵜⵎⴰⵣⵉⵔⵜ-ⴰ ⴰⴽⴽⴻⵏ ⴰⴷ 

ⵉⵎⵢⵉⴳⴻⵔ ⵢⵉⴷ-ⵙ ⴰⴷ ⵜ-ⵉⵡⴻⵏⵏⴻⵙ ⴷⴻⴳ ⵡⴰⵢⴻⵏ ⵢⴻⵜⵜⵡⴻⵃⵃⴻⵛ, ⴷⴰⵖ ⵉⵙⴻⴱⵖⴰⵙ-ⵉⵜ ⴰⴽⴽⴻⵏ ⴰⴷ ⵉⵄⴻⴷⴷⵉ 

ⵉ ⵍⵎⴻⵃⵏⴰ-ⵙ, ⵢⴻⵜⵜⴰⵡⵉ-ⵢⴰⵙ-ⴷ ⴽⵔⴰ ⵏ ⵜⵓⵞⵞⵉⵜ ⴰⴽ ⴷ ⵢⵉⵙⴻⵍⵙⴰ. ⵢⴻⵃⴽⴰ-ⵢⴰⵙ-ⴷ ⵓⵎⵖⴰⵔ-ⵏⵏⵉ ⵢⵉⵡⴻⵏ ⵏ 

ⵡⴰⵙⵙ ⵉ ⵢⴰⵎⴻⵔ ⴷⴰⴽⴽⴻⵏ ⵉⵔⴰ ⴰⴷ ⵢⴻⴵⴵ ⴰⵅⵅⴰⵎ-ⵉⵙ ⴰⴷ ⵉⴳⴳⴰⵏ ⴷⵉ ⴱⴻⵕⵕⴰ, ⴰⵛⴽⵓ ⵜⵜⵄⴰⵎⴰⵍⴻⵏ-ⵜ ⵙ 

ⵡⴰⵢⴻⵏ ⵏ ⴷⵉⵔⵉ ⵡⵉⴷ ⵉ ⵙ-ⵢⴻⵜⵜⵉⵍⵉⵏ. 

 

 ⴰⵣⴻⴽⴽⴰ-ⵏⵏⵉ ⵉⵕⵓⵊⴰ ⵢⴰⵎⴻⵔ ⴰⵎⴷⴰⴽⴻⵍ-ⵉⵙ ⴷⵉ ⵜⵎⴰⵣⵉⵔⵜ ⴰⵟⴰⵙ ⴷⴰⵛⵓ ⴰⵎⵖⴰⵔ ⵓⵔ ⴷ-ⵢⵓⵙⵉ 

ⴰⵔⴰ, ⵓⵍⴰ ⴷ ⵉⴳⴹⴰⴹ ⵓⴳⵉⵏ ⴰⴷ ⵥⵡⴻⵥⵡⴻⵏ ⴰⵙⵙ-ⵏⵏⵉ ⵓⴱⵔⵉⴽ, ⵉⵙⴻⵙⵜⴻⵏ ⵢⴰⵎⴻⵔ ⴰⵄⴻⵙⵙⴰⵙ ⵏ ⵜⵎⴰⵣⵉⵔⵜ 

ⵖⴻⴼ ⵓⵎⵖⴰⵔ-ⵏⵏⵉ, ⴷⵖⴰ ⵢⴻⵏⵏⴰ ⵓⵄⴻⵙⵙⴰⵙ : “ⵎⴻⵙⴽⵉⵏ, ⵓⴼⴰⵏ-ⵜ ⵢⴻⵎⵎⵓⵜ ⵖⴻⴼ ⵓⵎⵏⴰⵕ ⵏ ⵜⴻⵡⵡⵓⵔⵜ ⵏ 

ⵓⵅⵅⴰⵎ-ⵉⵙ, ⵢⴻⵏⵖⴰ-ⵜ ⵓⵙⴻⵎⵎⵉⴹ.” ⵢⴻⵔⵔⴰ-ⵢⴰⵙ ⵢⴰⵎⴻⵔ : “ⴰⵍⴰ, ⵉ ⵜ-ⵢⴻⵏⵖⴰⵏ ⴷ ⵓⵔⴼⴰⵏ ⴰⴽ ⴷ ⵓⵖⴹⴰⵔ ⴰⴽ 

ⴷ ⵜⴽⴻⵔⴽⴰⵙ ⵏ ⵢⵉⵎⴰⵡⵍⴰⵏ-ⵉⵙ ⴷ ⵢⵉⵏⵓⵔⴰⴳ-ⵉⵙ.” 

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.116. 

ⵏⴻⵊⵍⵉ : ⵕⵓⵃ ⵡⴰⵔ ⵜⵓⵖⴰⵍⵉⵏ.  

ⵍⴰⵡⴻⵃ, (ⵓⵙⵙⵉⴷ : ⵜⵜⵍⴰⵡⴰⵃ) : ⵕⵓⵃ ⴰⴽⴽⴰ ⵡⴰⴽⴽⴰ. 

ⵙⴻⵙⵜⴻⵏ : ⵙⴻⵇⵙⵉ. 

   

- ⴰⵛⵓⵖⴻⵔ ⵉ ⵉⵎⵓⵖⴱⴻⵏ ⵓⵎⵖⴰⵔ ? 

- ⴰⵎⴻⴽ ⵉ ⵢⴻⴼⴽⴰ ⵢⴰⵎⴻⵔ ⴰⴼⵓⵙ ⵏ ⵜⴰⵍⴻⵍⵜ ⵉ ⵓⵎⵖⴰⵔ-ⵏⵏⵉ ? 

- ⵉⵃⵓⵍⴼⴰ ⵢⴰⵎⴻⵔ ⵙ ⵜⵎⴻⵜⵜⴰⵏⵜ ⵏ ⵓⵎⵖⴰⵔ-ⵏⵏⵉ, ⵏⴻⵖ ⴰⵍⴰ ? ⴰⵢⵖⴻⵔ ? 

 

- ⴰⵛⵉⵎⵉ ⵉ ⵢⴻⵃⵣⴻⵏ ⵓⵎⵖⴰⵔ-ⵏⵏⵉ, ⵉⵡⴻⵅⵅⴻⵔ ⵖⴻⴼ ⵓⵅⴻⴷⴷⵉⵎ ? 

- ⴰⵎⴻⴽ ⵉ ⵢⵓⵖⴰⵍ ⵢⴻⵙⵄⴰ ⴰⵏⴰⴳⴰⵔ ⵢⵉⵡⴻⵜ ⵏ ⵜⴻⵅⵅⴰⵎⵜ ⵓⵍⴰⵛ ⴷⴻⴳ-ⵙ ⴰⴽⵢⴰ ? 

- ⵉⵏⵉ-ⴷ ⴽⵔⴰⴹ ⵏ ⵜⴻⵏⴼⴰⵍⵉⵢⵉⵏ ⵉ ⴷ-ⵢⴻⵙⴽⴰⵏⴰⵢⴻⵏ ⵢⵉⵔ ⴰⵎⵄⴰⵎⴰⵍ ⵏ ⵡⵉⴷ ⵉ ⵙ-ⵢⴻⵜⵜⵉⵍⵉⵏ ⵉ ⵓⵎⵖⴰⵔ-ⵏⵏⵉ ? 

- ⴰⵏⵜⴰ ⵙⵙⴻⴱⴱⴰ ⵉ ⵢⴻⵏⵖⴰⵏ ⴰⵎⵖⴰⵔ-ⵏⵏⵉ ? 

 

 ⵜⵉⵡⵉⵣⴰ 

 ⴰⵏⴻⵖⵍⴰⴼ ⵏ ⵜⵡⵉⵣⴰ ⵜⴰⵖⴻⵍⵏⴰⵡⵜ ⴰⴽ ⴷ ⵜⵡⴰⵛⵓⵍⵜ ⴰⴽ ⴷ ⵜⴻⵎⵙⴰⵍ ⵏ ⵜⵎⴻⵟⵟⵓⵜ ⵔⵣⴰⵏ-ⵜ ⵎⴻⵕⵕⴰ 

ⵢⵉⵔⵎⵓⴷⴻⵏ ⵢⴻⵙⵄⴰⵏ ⴰⵙⵙⴰⵖ ⴷ ⵜⵡⵉⵣⴰ ⵜⴰⵖⴻⵍⵏⴰⵡⵜ ⴰⴽ ⴷ ⵜⵡⴰⵛⵓⵍⵜ ⴰⴽ ⴷ ⵜⴻⵎⵙⴰⵍ ⵏ ⵜⵎⴻⵟⵟⵓⵜ ⴰⴽ ⴷ 

ⵓⵙⵏⴻⵔⵏⵉ ⵉⵏⵎⴻⵜⵜⵉ. ⵖⴻⴼ ⵡⴰⴽⴽⴰ, ⵖⴻⴼ ⵡⴰⴽⴽⴻⵏ ⵢⴻⵍⵍⴰ ⵓⵙⴰⴹⵓⴼ, ⴷⴰⵖ ⵎⴰ ⵢⴻⵡⵡⵉ-ⴷ, ⵢⴻⵣⵎⴻⵔ ⴰⴷ 

ⵉⵙⵓⵜⴻⵔ ⵙⵉ ⵜⴻⴷⵎⴻⵀⵍⵉⵡⵉⵏ ⵏ ⵢⵉⵖⵍⵉⴼⴻⵏ-ⵏⵏⵉⴹⴻⵏ ⴰⵏⴻⵛⵜ-ⴰ : 

 - ⴰⵙⵓⵎⴻⵔ ⵏ ⵡⴰⵀⵉⵍⴻⵏ ⵏ ⵓⵅⴻⴷⴷⵉⵎ ⵢⴻⵔⵣⴰⵏ ⴰⵙⴻⵃⴱⵉⴱⴻⵔ ⴷ ⵓⵙⴻⴳⵎⵓ ⵏ ⵜⵡⴰⵛⵓⵍⵜ ⴰⴽ ⴷ 

ⵜⵎⴻⵟⵟⵓⵜ ⴰⴽ ⴷ ⵓⵎⵖⴰⵔ ⴷ ⵓⴳⵔⵓⴷ ⴷ ⵢⵉⵍⴻⵎⵥⵉ, ⵍⴰⴷⵖⴰ ⵡⵉⴷ ⵢⴻⵇⵇⵍⴻⵏ ⴷⵉ ⵟⵟⴻⵔⴼ ⵏⴻⵖ ⵢⴻⵍⵍⴰⵏ ⴷⴻⴳ 

ⵡⴰⴷⴷⴰⴷ ⵉⵏⵎⴻⵜⵜⵉ ⵢⵓⵄⵕⴻⵏ, ⴷⴰⵖ ⴰⵀⵉⵍⴻⵏ ⵏ ⵜⵡⵉⵣⴰ ⵉ ⵢⵉⵍⴻⵎⵥⵉⵢⴻⵏ ⴷ ⵓⵙⵏⴰⵙ-ⵏⵙⴻⵏ ⵙ ⵓⵙⵉⴽⴽⵉ ⵏ 

ⵜⴰⵖⵓⵍⵉⵏ ⵜⴻⵔⵣⴰ ⵜⴰⵍⵓⴼⵜ. 

   ⵙⴻⴳ ⵓⵎⴰⴳⵔⴰⴷ 02 ⵏ ⵜⴰⵏⴰⴹⵜ ⵏ ⵓⵙⵏⴰⵙ ⵓⵟⵟⵓⵏ 13–134 ⵉ ⴷ-ⵉⵙⴻⵔⵙⴻⵏ ⵉⵅⴻⴷⴷⵉⵎⴻⵏ ⵏ 

ⵓⵏⴻⵖⵍⴰⴼ ⵏ ⵜⵡⵉⵣⴰ ⵜⴰⵖⴻⵍⵏⴰⵡⵜ ⴰⴽ ⴷ ⵜⵡⴰⵛⵓⵍⵜ ⴰⴽ ⴷ ⵜⴻⵎⵙⴰⵍ ⵏ ⵜⵎⴻⵟⵟⵓⵜ, ⵜⴰⵙⵓⵖⴻⵍⵜ. 

 

 ⴰⵎⵖⴰⵔ ⴰⵙⵙ-ⴰ  

 ⴰⴷⴻⴳ ⵏ ⵢⵉⵎⴷⴰⵏⴻⵏ ⵢⴻⴷⴷⴰⵏ ⴷⵉ ⵜⵓⴷⴻⵔⵜ ⴷⵉ ⵜⵎⴻⵜⵜⵉ ⵉⴱⴻⴷⴷⴻⵍ ⵙ ⵡⴰⵟⴰⵙ. ⴰⴱⴻⴷⴷⴻⵍ-ⴰ ⵢⴻⵍⵍⴰ-ⴷ 

ⵍⴰⴷⵖⴰ ⵙⴻⵍⴷ ⵎⵉ ⵜⴻⵡⵡⵉ ⵍⴻⵣⵣⴰⵢⴻⵔ ⵜⵉⵎⵓⵏⴻⵏⵜ. ⴷⵉ ⵜⴻⵖⵣⵉ ⵏ ⵢⵉⵙⴻⴳⴳⴰⵙⴻⵏ-ⴰ ⵉⵏⴻⴳⴳⵓⵔⴰ ⵜⵉⴽⵍⵉ ⵏ 

ⵢⵉⵎⴷⴰⵏⴻⵏ ⴰⴽ ⴷ ⵜⵎⵓⵖⵍⵉ-ⵏⵙⴻⵏ ⵖⴻⴼ ⵢⵉⵎⵖⴰⵔⴻⵏ ⴱⴻⴷⴷⵍⴻⵏⵜ ⴳⴰⵔ ⵣⵉⴽ ⴰⵏⴷⴰ ⵜⵉⵎⴻⵜⵜⵉ ⴷ ⵜⴰⵎⴻⵏⵙⴰⵢⵜ 

ⴰⴽ ⴷ ⵜⵓⵔⴰ ⴰⵏⴷⴰ ⵜⵉⵎⴻⵜⵜⵉ ⴷ ⵜⴰⵜⵔⴰⵔⵜ.  

 

 ⴰⵙⵙ-ⴰ ⴰⵥⴰⵢⴻⵔ ⵏ ⵢⵉⵎⵖⴰⵔⴻⵏ ⵙⵉⵎⵎⴰⵍ ⵢⴻⵜⵜⴰⴷⴻⵔ, ⵜⵜⴱⵉⵏⴻⵏ-ⴷ ⴰⵎ ⵡⴰⴽⴽⴻⵏ ⴷ ⵜⴰⵄⴽⴻⵏⵜ ⴰⵏⴷⴰ 

ⵉⵍⴰⵇ ⴰⴷ ⵜⴻⵏ-ⵏⴻⵔⵔ ⴷⵉ ⵟⵟⴻⵔⴼ ⵏⴻⵖ ⴰⴷ ⵏⵡⴻⵅⵅⴻⵔ ⴼⴻⵍⵍ-ⴰⵙⴻⵏ ⵏⴻⵖ ⴰⴷ ⵏⴻⵔⵡⴻⵍ ⴰⴽⵢⴰ ⵖⴻⵔ ⵡⴰⵏⴷⴰ ⵓⵔ 

ⴷ-ⵜⵜⴱⵉⵏⴻⵏ ⴰⵔⴰ ⴳⴰⵔ ⵡⴰⵍⵍⴻⵏ-ⵏⵏⴻⵖ, ⵎⴰ ⵢⴻⵍⵍⴰ ⵢⴰⴽⴰⵏ ⵓⵔ ⵜⴻⵏ-ⵏⵓⵣⵉⵏ ⴰⵔⴰ ⵖⴻⵔ ⵢⵉⵅⵅⴰⵎⴻⵏ ⵏ ⵢⵉⵎⵖⴰⵔⴻⵏ. 

ⵖⵓⵔ ⵢⵉⵎⵖⴰⵔⴻⵏ ⵢⴻⵙⵄⴰⵏ ⴰⴷⵔⵉⵎ, ⵢⴻⵜⵜⵉⵍⵉ-ⴷ ⵓⵎⴻⵏⵏⵓⵖ ⴳⴰⵔ ⵡⴰⵢⴻⵜⵎⴰⵜⴻⵏ ⵖⴻⴼ ⵡⴰⵏⵡⴰ ⴰⵔⴰ ⵜⴻⵏ-ⵢⴰⵡⵉⵏ 

ⴰⴽⴽⴻⵏ ⴰⴷ ⵢⴰⵡⵉ ⵜⴰⴷⵔⵉⵎⵜ-ⵏⵙⴻⵏ. 

 

 ⵜⵉⵙⵍⵉⵜ, ⴰⴽⴽⴻⵏ ⴽⴰⵏ ⴰⵔⴰ ⵜⴻⵣⵡⴻⴵ ⴰⴷ ⴷ-ⵜⴻⴱⴷⵓ ⵉⵎⴻⵏⵏⵓⵖⴻⵏ ⴷ ⵓⵔⴳⴰⵣ-ⵉⵙ ⵏⴻⵖ ⴷ ⵢⵉⵎⴰⵡⵍⴰⵏ-

ⵉⵙ, ⴰⴷ ⵜⵙⵓⵜⵓⵔ ⴰⴽⴽⴻⵏ ⴰⴷ ⵙ-ⵢⴻⵅⴷⴻⵎ ⴰⵅⵅⴰⵎ ⵉⵎⴰⵏ-ⵉⵙ ⵎⴰ ⵓⵔ ⴷ-ⵢⴻⵍⵍⵉ ⴰⵔⴰ ⵢⴰⴽⴰⵏ ⴷ ⵜⴰⵡⵜⵉⵍⵜ 

ⵓⵇⴱⴻⵍ ⵜⵉⵙⵓⵍⵢⴰ, ⵜⴰⵏⴼⴰⵍⵉⵜ “ⵓⵔ ⵢⵉ-ⵜⵓⵖⴻⴹ ⴰⵔⴰ ⴰⴽⴽⴻⵏ ⴰⴷ ⵅⴻⴷⴷⵎⴻⵖ ⵖⴻⴼ ⵢⵉⵎⴰⵡⵍⴰⵏ-ⵉⴽ.” 

ⵜⴻⵜⵜⵓⵖⴰⵍ-ⴷ ⵙ ⵡⴰⵟⴰⵙ ⴷⴻⴳ ⵢⵉⵎⴰⵡⴻⵏ ⵏ ⵜⵍⴰⵡⵉⵏ. ⴷⴷⴻⵇⵙ ⵏ ⵜⵉⴽⴽⴰⵍ ⴰⴽⴽⴻⵏ ⴽⴰⵏ ⴰⵔⴰ ⵣⴻⵡⴵⴻⵏ ⴰⴷ ⵕⵓⵃⴻⵏ 

ⵙ ⵉⵅⵅⴰⵎⴻⵏ-ⵏⵙⴻⵏ ⵏⴻⵖ ⴰⴷ ⵉⵏⵉⴳⴻⵏ ⵖⴻⵔ ⵜⴻⵎⴷⵉⵏⵜ ⵏⴻⵖ ⵖⴻⵔ ⴽⵔⴰ ⵏ ⵜⵎⵓⵔⵜ-ⵏⵏⵉⴹⴻⵏ ⴰⵏⴷⴰ ⵜⵉⴽⵡⴰⵍ ⴷ 

ⵜⴰⵎⴰⵔⴰ, ⴷ ⴰⵅⴻⴷⴷⵉⵎ ⵉ ⴷ-ⵉⵙⵓⵜⵓⵔⴻⵏ ⴰⵢⴰ; ⵉⵎⵖⴰⵔⴻⵏ ⵜⵜⴰⴼⴻⵏ-ⴷ ⵉⵎⴰⵏ-ⵏⵙⴻⵏ ⵓⵍⴰⵛ ⵡⵉⵏ ⵢⴻⵍⵍⴰⵏ ⵖⴻⵔ 

ⵜⴰⵎⴰ-ⵏⵙⴻⵏ.  

 

 ⵓⵍⴰⵎⵎⴰ ⵜⴰⵎⴻⵟⵟⵓⵜ ⵜⴰⵣⵣⴰⵢⵔⵉⵜ ⵏ ⵡⴰⵙⵙ-ⴰ ⵜⴻⵙⵡⴻⵅⵅⵉⵔ ⴰⵔⴳⴰⵣ-ⵉⵙ ⵖⴻⴼ ⵢⵉⵎⴰⵡⵍⴰⵏ-ⵉⵙ, 

ⵉⵙⵡⵉ-ⵙ, ⴰⴷ ⵜⴰⵡⵉ ⴰⵔⴳⴰⵣ-ⵉⵙ ⵉ ⵢⵉⵎⴰⵏ-ⵉⵙ ⴷⴰⵖ ⴰⴷ ⵜⴻⵅⴷⴻⵎ ⵕⵕⴰⵢ-ⵉⵙ ⴰⴷ ⵜⴰⵡⵉ ⵜⵉⵍⴻⵍⵍⵉ-ⵙ, 

ⴷⴰⵛⵓ ⴷⵉ ⵜⴰⵎⴰ-ⵏⵏⵉⴹⴻⵏ, ⵏⴻⵜⵜⴰⵜ ⵙ ⵜⵉⵎⵎⴰⴷ-ⵉⵙ ⵜⴻⴽⴽⴰⵜ ⴰⵎⴻⴽ ⴰⵔⴰ ⵜⴻⵟⵟⴻⴼ ⴷⴻⴳ ⵢⵉⵎⴰⵡⵍⴰⵏ-ⵉⵙ ⵍⴰⴷⵖⴰ 

ⴷⴻⴳ ⴱⴰⴱⴰ-ⵙ ⴷ ⵢⴻⵎⵎⴰ-ⵙ.  

 

 ⵎⴻⵙⵍⴰⵢ-ⴷ ⴷⴻⴳ ⴽⵔⴰ ⵏ ⵢⵉⵊⴻⵔⵔⵉⴹⴻⵏ ⵖⴻⴼ ⵓⵔⴳⴰⵣ ⵢⴻⴷⴷⴰⵏ ⴷⵉ ⵜⵓⴷⴻⵔⵜ, ⴹⴻⵍⵎⴻⵏ-ⵜ ⴰⵟⴰⵙ 

ⵢⵉⵏⵓⵔⴰⴳ-ⵉⵙ.  

 ⴰⵏⵡⴰ ⵉ ⴷ-ⵢⴻⵣⴳⴰⵏ ⴷ ⴰⵎⴻⵣⵡⴰⵔⵓ ⴷⴻⴳ ⵓⵙⵡⵉⵔ ⵡⵉⵙ ⵙⵉⵏ ⵏ ⵜⵓⵔⴰⴳⵜ. 

 ⴷ ⵎⴰⵣⵉⵖ ⵉ ⴷ-ⵢⴻⵣⴳⴰⵏ ⴷ ⴰⵎⴻⵣⵡⴰⵔⵓ ⴷⴻⴳ ⵓⵙⵡⵉⵔ ⵡⵉⵙ ⵙⵉⵏ ⵏ ⵜⵓⵔⴰⴳⵜ. 

 ⴰⵏⵜⴰ ⵉ ⴷ-ⵢⴻⵡⵡⵉⵏ ⴰⵔⵔⴰⵣ ⴷⵉ ⵜⴰⵣⵣⵍⴰ. 

 ⴷ ⵜⵉⵣⵉⵔⵉ ⵉ ⴷ-ⵢⴻⵡⵡⵉⵏ ⴰⵔⵔⴰⵣ ⴷⵉ ⵜⴰⵣⵣⵍⴰ. 

 ⴰⵏⵡⵉ ⵉ ⴷ ⵉⵎⴰⵣⵉⵖⴻⵏ ? 

ⵉⵎⴰⵣⵉⵖⴻⵏ ⴷ ⵉⵎⴷⴰⵏⴻⵏ ⵉ ⵉⵣⴻⴷⵖⴻⵏ ⴷⴻⴳ ⵜⵎⴰⵖⵣⴰ ⵉ ⴷ-ⵢⴻⵣⴳⴰⵏ ⴷⴻⴳ ⵜⴻⴼⵔⵉⵇⵜ ⵓⴳⴰⴼⴰ, 

ⵜⵜⵎⴻⵙⵍⴰⵢⴻⵏ ⵜⵉⵎⴻⵙⵍⴰⵢⵉⵏ ⵜⵉⵎⴰⵣⵉⵖⵉⵏ. 

 ⴰⵏⵜⵉ ⵉ ⴽⴻⵎ-ⵉⵛⴻⴽⴽⵕⴻⵏ ⴰ ⵜⵉⵙⵍⵉⵜ ? 

 ⴷ ⵢⴻⵎⵎⴰ ⵜⴻⵃⴹⴻⵔ ⵏⴰⵏⵏⴰ ⵉ ⵢⵉ-ⵛⴻⴽⵕⴻⵏ. 

 

 ⵉ ⵡⴰⵏⵡⴰ ⵉ ⴷ-ⵢⵓⵖ ⴰⴱⴻⵕⵏⵓⵙ ? 

 ⵢⵓⵖ-ⴷ ⴰⴱⴻⵕⵏⵓⵙ ⵉ ⵎⵎⵉ-ⵙ, ⴰⴷ ⵢⴻⵣⵡⴻⴵ ⴷⴻⴳ ⵡⴰⵢⵢⵓⵔ ⵉ ⴷ-ⵉⵜⵜⴻⴷⴷⵓⵏ. 

 ⵉ ⵡⴰⵏⵜⴰ ⵉ ⵢⴻⴼⴽⴰ ⵜⴰⴽⴻⵕⵕⵓⵙⵜ ? 

 ⵢⴻⴼⴽⴰ ⵜⴰⴽⴻⵕⵕⵓⵙⵜ ⵉ ⵢⴻⵍⵍⵉ-ⵙ, ⴰⴷ ⵜⴻⴷⴷⵓ ⵓⵙⵙⴰⵏ-ⴰ. 

 ⵉ ⵡⴰⵏⵡⵉ ⵉ ⵢⴻⵏⵏⴰ ⴰⴷ ⴽⴽⵔⴻⵏ ⴰⴷ ⵛⴻⴹⵃⴻⵏ ? 

 ⵉ ⵢⵉⵙⵍⵉ ⴷ ⵜⴻⵙⵍⵉⵜ ⵉ ⵢⴻⵏⵏⴰ ⴰⴷ ⴽⴽⵔⴻⵏ ⴰⴷ ⵛⴻⴹⵃⴻⵏ. 

 ⵉ ⵡⴰⵏⵜⵉ ⵉ ⵢⴻⵏⵏⴰ ⴰⴷ ⴽⴽⵔⴻⵏⵜ ⴰⴷ ⵛⴻⴹⵃⴻⵏⵜ ? 

 ⵉ ⵜⵙⴻⵜⵎⴰⵜⵉⵏ ⵏ ⵢⵉⵙⵍⵉ ⵉ ⵢⴻⵏⵏⴰ ⴰⴷ ⴽⴽⵔⴻⵏⵜ ⴰⴷ ⵛⴻⴹⵃⴻⵏⵜ. 

 ⵡⵉ ⵜ-ⵉⵍⴰⵏ ⵓⵇⵛⵉⵛ-ⴰ ? = ⵏ ⵡⴰⵏⵡⴰ-ⵜ ⵓⵇⵛⵉⵛ-ⴰ ? 

 ⴰⵇⵛⵉⵛ-ⴰ ⴷ ⵎⵎⵉ-ⵙ ⵏ ⴳⵎⴰ. 

 ⵡⵉ ⵜⵜ-ⵉⵍⴰⵏ ⵜⴻⵇⵛⵉⵛⵜ-ⴰ ? = ⵏ ⵡⴰⵏⵡⴰ-ⵜⵜ ⵜⴻⵇⵛⵉⵛⵜ-ⴰ ? 

 ⵜⴰⵇⵛⵉⵛⵜ-ⴰ ⴷ ⵢⴻⵍⵍⵉ-ⵙ ⵏ ⵡⴻⵍⵜⵎⴰ. 

 ⵡⵉ ⵜⴻⵏ-ⵉⵍⴰⵏ ⵡⴰⵔⵔⴰⵛ-ⵉⵀⵉⵏ ? = ⵏ ⵡⴰⵏⵡⴰ-ⵜⴻⵏ ⵡⴰⵔⵔⴰⵛ-ⵉⵀⵉⵏ ?  

 ⴰⵔⵔⴰⵛ-ⵉⵀⵉⵏ ⴷ ⴰⵔⵔⴰⵛ ⵏ ⵓⵏⴰⵔⴰⴳ-ⵏⵏⴻⵖ. 

 ⵡⵉ ⵜⴻⵏⵜ-ⵉⵍⴰⵏ ⵜⴻⵇⵛⵉⵛⵉⵏ-ⵏⵏⵉ ? = ⵏ ⵡⴰⵏⵡⴰ-ⵜⴻⵏⵜ ⵜⴻⵇⵛⵉⵛⵉⵏ-ⵏⵏⵉ ?  

 ⵜⵉⵇⵛⵉⵛⵉⵏ-ⵏⵏⵉ ⴷ ⵜⵉⵏⴻⴱⴳⵉⵡⵉⵏ, ⴷ ⵢⴻⵙⵙⵉⵙ ⵏ ⵜⵍⴻⵍⵍⵉ, ⵜⵉⵏ ⵉ ⵉⵙⴻⵍⵎⴰⴷⴻⵏ ⴷⵉ ⵜⴻⵙⵏⴰⵡⵉⵜ. 

 

 ⵖⴻⵔ ⵡⴰⵏⵡⴰ ⵉ ⵉⵎⵎⴰⵍ ? 

 ⵉⵎⵎⴰⵍ ⵓⴳⴰⵔ ⵖⴻⵔ ⵙⵉⴼⴰⴽⵙ ⵡⴰⵍⴰ ⵙⴰⵍⴰⵙ, ⴷⴰⵛⵓ ⵉⵃⴻⵎⵎⴻⵍ-ⵉⵜⴻⵏ ⵉ ⵙⵉⵏ. 

 ⴷ ⵡⴰⵏⵜⴰ ⵉ ⵉⵜⵜⴻⴷⴷⵓ ?   

 ⵉⵜⵜⴻⴷⴷⵓ ⴷ ⵜⴻⵎⴷⴰⴽⴻⵍⵜ-ⵉⵙ. 

 ⴷ ⵡⴰⵏⵡⵉ ⵉ ⵢⴻⵎⵢⴰⴳⴻⵔ ?   

 ⵢⴻⵎⵢⴰⴳⴻⵔ ⴷ ⵢⵉⵎⴷⵓⴽⴰⵍ-ⵉⵙ ⵏ ⵜⴻⵙⵏⴰⵡⵉⵜ. 

 ⴷ ⵡⴰⵏⵜⵉ ⵉ ⵢⴻⵜⵜⵓⵔⴰⵔ ?   

 ⵢⴻⵜⵜⵓⵔⴰⵔ ⴷ ⵢⴻⵙⵙⵉ-ⵙ ⵏ ⴳⵎⴰ-ⵙ. 

 

 ⴰⵍⴰⵖⵎⵓ : ⵙⴻⵅⴷⴻⵎ ⴰⵎⴰⵡⴰⵍ ⵢⴻⵍⵍⴰⵏ ⴷⴻⴳ ⵓⴹⵔⵉⵙ ⴰⴽⴽⴻⵏ ⴰⴷ ⴷ-ⵜⴳⴻⴹ ⵉⵙⴻⵇⵙⵉⵢⴻⵏ ⴷ 

ⵜⵔⵉⵔⵉⵜ-ⵏⵙⴻⵏ ⴰⵎ ⵡⴰⴽⴽⴰ ⴷ-ⵓⵙⴰⵏ ⴷⵉ ⵜⴻⵎⵙⵉⵔⵜ. 

 ⴰⵅⵅⴰⵎ ⵏ ⵜⴰⵍⵡⵉⵜ ⴷ ⵜⴰⵙⵓⴷⵓⵜ ⵏ ⵍⵅⵉⵔ ⵏ ⵚⵚⴻⵏⴼ ⵉⵏⵎⴻⵜⵜⵉ ⴰⵎⴰⵍⴻⵙ ⵢⴻⵍⵍⴰⵏ ⵙ ⴷⴷⴰⵡ ⵍⴻⵄⵏⴰⵢⴰ ⵏ 

ⵓⵖⵍⵉⴼ ⵏ ⵜⵡⵉⵣⴰ ⵜⴰⵖⴻⵍⵏⴰⵡⵜ ⴷ ⵜⵡⴰⵛⵓⵍⵜ ⴷ ⵜⴻⵎⵙⴰⵍ ⵏ ⵜⵎⴻⵟⵟⵓⵜ, ⵜⴻⵜⵜⵡⴰⵚⴻⵏⵏⴻⴼ ⵜⵙⵓⴷⵓⵜ-ⴰ ⴷⴻⴳ 20 

ⵎⴰⵢⵓ 2002 ⴷ ⵜⴰⵙⵓⴷⵓⵜ ⵜⴰⵣⴰⵢⴻⵣⵜ ⵏ ⵚⵚⴻⵏⴼ ⴰⴷⴻⴱⵍⴰⵏ. ⵜⴻⵜⵜⵡⴰⴷⴻⵛⵛⴻⵏ ⴷⴻⴳ 29 ⴷⵓⵊⴰⵏⴱⴻⵔ 1997, 

ⵜⵔⴻⴼⴼⴻⴷ ⴰⵔⵎⴰ ⴷ 240 ⵏ ⵢⵉⵎⴷⴰⵏⴻⵏ. 

 

 ⵢⴻⵣⴳⴰ-ⴷ ⵓⵅⵅⴰⵎ ⵏ ⵜⴰⵍⵡⵉⵜ ⴷⴻⴳ ⵜⵖⵉⵡⴰⵏⵜ ⵏ ⴱⵉⵔ-ⵅⴰⴷⴻⵎ, ⴷⴻⴳ  ⵡⴰⵖⵉⵔ ⵏ ⵍⴻⵣⵣⴰⵢⴻⵔ 

ⵜⴰⵎⴰⵏⴰⵖⵜ, ⵜⴻⵟⵟⴻⴼ ⵜⴰⵊⵓⵎⵎⴰ ⵏ 7,6 ⵏ ⵢⵉⵀⵉⴽⵟⴰⵔⴻⵏ. 

 

 

 ⵜⵙⴻⵣⴷⴰⵖ ⵜⴰⴳⴳⴰⵢⵉⵏ-ⴰ ⵢⴻⵍⵍⴰⵏ ⵓⴽⴻⵙⵙⴰⵔ-ⴰ, ⵜⵙⴻⵃⴱⵉⴱⵉⵔ ⴼⴻⵍⵍ-ⴰⵙⴻⵏⵜ ⴷⴻⴳ ⵡⴰⵢⴻⵏ 

ⵢⴻⵔⵣⴰⵏ ⵜⴰⵏⴻⴼⵙⵉⵜ-ⵏⵙⴻⵏ, ⵜⴰⴷⴰⵡⵙⴰ-ⵏⵙⴻⵏ ⴷ ⵜⵎⴻⵜⵜⵉ-ⵏⵙⴻⵏ : 

 - ⵉⵎⵖⴰⵔⴻⵏ ⵢⴻⵙⵄⴰⵏ ⵏⵏⵉⴳ ⵏ 65 ⵏ ⵢⵉⵙⴻⴳⴳⴰⵙⴻⵏ ⵓⵔ ⵏⴻⵙⵄⵉ ⴰⵔⴰ ⴰⵙⵙⴰⵖ ⵉⵏⵎⴻⵜⵜⵉ ⴷ ⴽⵔⴰ ⵏ 

ⵜⵡⴰⵛⵓⵍⵜ. 

 - ⵜⵉⵢⴻⵎⵎⴰⵜⵉⵏ ⵓⵔ ⵏⴻⵙⵍⵉ ⴰⵔⴰ ⵉ ⵢⴻⵍⵍⴰⵏ ⴷⴻⴳ ⵓⵙⵡⵉⵔ ⵡⵉⵙ ⴽⵔⴰⴹ ⵏ ⵓⵔⴼⵓⴷ ⵙ ⵜⴰⴷⵉⵙⵜ. 

 - ⵉⵎⴷⴰⵏⴻⵏ ⵉ ⵢⵓⴹⵏⴻⵏ ⴰⵟⵟⴰⵏ ⵓⵔ ⵏⵃⴻⵍⵍⵓ ⴰⵔⴰ ⴷ-ⵢⵓⵙⴰⵏ ⵙⴻⴳ ⵡⴰⵖⵉⵔⴻⵏ ⵏ ⵓⴳⵓⵏⵙⵓ ⵏⴻⵖ ⵏ ⵓⵏⵥⵓⵍ ⵏ 

ⵍⴻⵣⵣⴰⵢⴻⵔ. 

 - ⵉⴳⴻⵔⴷⴰⵏ ⵢⴻⵍⵍⴰⵏ ⴷⴻⴳ ⵓⵎⵉⵀⵉ ⵢⴻⵔⵣⴰⵏ ⵜⵉⴽⵍⵉ-ⵏⵙⴻⵏ ⵉ ⴷ-ⵢⴻⵜⵜⵡⴰⵙⴻⵔⵙⴻⵏ ⵙ ⴷⴷⴰⵡ ⵍⴻⵄⵏⴰⵢⴰ 

ⵏ ⵜⵙⵓⴷⵓⵜ ⵙ ⵓⵣⴰⵔⴰⴼ ⵏ ⵓⵏⵣⴰⵔⴼⵓ ⵏ ⵜⴻⴷⵢⴰⵏⵉⵏ. 

 

 

ⴰⵣⵔⴰⵡ 01:  
ⵜⴰⵙⵓⴷⵓⵜ ⴰⵅⵅⴰⵎ ⵏ ⵜⴰⵍⵡⵉⵜ, ⴱⵉⵔ-ⵅⴰⴷⴻⵎ 

ⴰⵏⴷⴰ ⵉ ⴷ-ⵢⴻⵣⴳⴰ ⵓⵅⵅⴰⵎ ⵏ ⵜⴰⵍⵡⵉⵜ ? 

ⴷ ⴰⵛⵓ ⵉ ⴷ ⴰⵅⵅⴰⵎ ⵏ ⵜⴰⵍⵡⵉⵜ ? 

ⵜⴰⵖⵓⵔⵉ: ⴰⴷ ⴷ-ⵖⵔⴻⵖ, ⴰⴷ ⵏⴰⴷⵉⵖ, ⴰⴷ ⴳⵣⵓⵖ 

- ⴰⵎⴰⴳⴻⵔ; 

- ⵜⵉⵎⴻⵙⵍⵉⵡⵜ; 

- ⴰⵙⴻⵄⵍⴻⵎ ⴷ ⵓⵡⴻⵍⵍⴻⵀ ⵏ ⵜⴰⴳⴳⴰⵢⵉⵏ ⵢⴻⵎⴳⴰⵔⴰⴷⴻⵏ ⵉⵍⵎⴻⵏⴷ ⵏ ⵓⵙⵓⵜⴻⵔ ⵏ ⵢⴰⵍ ⵢⵉⵡⴻⵏ; 

- ⴰⵙⴻⵣⴷⴻⵖ ⵉ ⴽⵔⴰ ⵏ ⵡⴰⴽⵓⴷ ⵓⵔ ⵏⴻⵜⵜⵄⴻⴷⴷⴰⵢ ⴰⵔⴰ 6 ⵏ ⵡⴰⵢⵢⵓⵔⴻⵏ; 

- ⴰⴽⴻⵞⵞⵓⵎ ⴳⴰⵔ ⵢⵉⵄⴻⴳⴳⴰⵍⴻⵏ ⵏ ⵜⵡⴰⵛⵓⵍⵜ. 

 

 

 ⵍⵍⴰⵏ ⴽⵓⵥ ⵏ ⵢⵉⵣⴷⴰⵢⴻⵏ ⵔⵣⴰⵏ ⴰⵙⴻⵣⴷⴻⵖ ⵏ ⵜⴰⴳⴳⴰⵢⵉⵏ ⵢⴻⵎⴳⴰⵔⴰⴷⴻⵏ ⵉ ⵢⴻⵜⵜⵎⴰⴳⴰⵔ ⵓⵅⵅⴰⵎ ⵏ 

ⵜⴰⵍⵡⵉⵜ. 

 

 

- ⴰⵙⴻⴽⵛⴻⵎ ⵖⴻⵔ ⵜⵎⴻⵜⵜⵉ ⵙ ⵓⴱⵔⵉⴷ ⵏ ⵓⵄⵉⵡⴻⵏ ⴰⵏⵖⴻⵔⴱⴰⵣ ⵏⴻⵖ ⵏ ⵓⵙⴻⵍⵎⴻⴷ ⵏ ⴽⵔⴰ ⵏ ⵚⵚⴻⵏⵄⴰ. 

- ⴰⵎⵢⵓⵖⴰⵍ ⴳⴰⵔ ⵢⵉⵄⴻⴳⴳⴰⵍⴻⵏ ⵏ ⵜⵡⴰⵛⵓⵍⵜ : ⵉⵙⵡⵉ-ⵙ ⴷ ⵜⵉⵔⵉⵔⵉⵜ ⵏ ⵢⵉⵎⴷⴰⵏⴻⵏ, ⵢⴻⵙⵄⴰⵏ ⴰⵙⵙⴰⵖ ⴷ 

ⴽⵔⴰ ⵏ ⵜⵡⴰⵛⵓⵍⵜ, ⵖⴻⵔ ⵜⴻⴳⵏⵉⵜ ⵉⵡⵓⵍⵎⴻⵏ ⴷⵉ ⵜⵡⴰⵛⵓⵍⵜ-ⵏⵙⴻⵏ.  

 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.26. 

ⵢⴰⵍ ⵟⵟⴰⵢⴼⴰ ⵜⴻⵜⵜⴰⵡⵉ-ⴷ ⵜⵓⴷⴻⵔⵜ ⵜⴰⵎⴰⵢⵏⵓⵜ ⵉ ⵢⵉⵎⴰⵏ-ⵉⵙ ⴰⴽ ⴷ ⵟⵟⴰⵢⴼⴰ ⴰⵔⴰ ⴷ-ⵢⴻⵔⵏⵓⵏ ⴷⴻⴳ ⵡⴰⵢⴻⵏ 

ⵢⴻⵄⵏⴰⵏ ⵜⵓⵙⵙⵏⴰ ⴰⴽ ⴷ ⵜⴷⴻⵍⵙⴰ ⵓ ⵍⴰⵎⴻⵄⵏⴰ ⵖⴻⴼ ⵜⴷⴻⵍⵙⴰ ⵢⴻⵜⵜⵉⵍⵉ ⵓⵎⵇⴻⵍⵍⴰⵄ ⴳⴰⵔ ⵢⵉⵍⴻⵎⵥⵉ ⴷ 

ⵓⵎⵖⴰⵔ ⵍⴰⴷⵖⴰ ⵖⴻⴼ ⵍⴻⵄⵡⴰⵢⴻⴷ. 

 

ⴰⴷ ⵏⴻⴹⴼⴻⵔ ⴰⵙⴻⴼⵔⵓ 

ⴰⵎⵖⴰⵔ ⴷ ⵉⵍⴻⵎⵥⵉ ⵎⵍⴰⵍⴻⵏ, ⴰ ⵜⵜⴻⵎⵇⴻⵍⵍⴰⵄⴻⵏ, ⴽⵓⵍ ⵢⵉⵡⴻⵏ ⴷ ⴰⵛⵓ ⵉ ⵢⴻⴱⵖⴰ. 

ⵡⴰ ⴷ ⴰⵏⵙⴰⵢⴻⵏ ⴰ ⵉⴱⴻⴷⴷⵍⴻⵏ, ⴰⴷ ⴷ-ⵢⴻⵔⵔ ⵡⵉⴷ-ⵏⵏⵉⴹⴻⵏ, ⵖⴻⵔ ⵖⵓⵔ-ⵙ ⴰⴽⴽⴻⵏ ⵉ ⵢⴻⵍⵀⴰ. 

ⵓⵔ ⵉⵏⵓⴷⴰ ⴰⵢⵖⴻⵔ ⴷ-ⴼⴼⵖⴻⵏ, ⴰⵡⵉ-ⴷ ⴰⴷ ⴽⴽⵙⴻⵏ, ⵖⵓⵔ-ⵙ ⴰⴽⴽⴰ ⵉ ⴷ ⵜⴰⵖⴻⵔⵎⴰ. 

 

ⵢⴻⵏⵏⴰ-ⵢⴰⵙ ⵢⵉⵍⴻⵎⵥⵉ :  

ⴰⵢ ⴰⵎⵖⴰⵔ ⵎⴷⴻⵍ ⴰⵍⵍⴻⵏ, ⵔⵡⴻⵍ ⴰⴷ ⵜⴻⵣⵣⴻⵎ, ⵢⴻⵎⵅⴰⵍⵍⴰⴼ ⵢⵉⴹⴻⵍⵍⵉ ⴷ ⵡⴰⵙⵙ-ⴰ. 

ⵎⴰⵞⵞⵉ ⴷ ⴰⵢⴻⵏ ⴰⴽⴽⴻⵏ ⵉ ⵜⵇⴰⵙⵙⴻⵎ, ⴰ ⴷ-ⵉⵜⵜⴻⴼⴼⵖⴻⵏ, ⴷⴰ ⵢⴻⵍⵀⴰ ⴷⴰ ⵉⵅⵓⵚⵚ ⴽⵔⴰ. 

ⵡⵉⴷ-ⵏⵏⵉ ⴰ ⵜⴻⵏⵜ-ⵉⵖⴻⵣⵣⵍⴻⵏ, ⵓⴳⵉⵏ ⵡⵉ ⴰⵔⴰ ⵙⴻⵏ-ⵉⵎⵎⵍⴻⵏ, ⴰⵡⴰⵍ ⵓⵔ ⵜ-ⴱⵖⵉⵏ  ⴰⵔⴰ. 

ⵎⴻⵙⵍⴰⵢ ⴽⴰⵏ ⴰⵢⴻⵏ ⵉⵍⴰⵇⴻⵏ, ⴰⵎⴻⵙⵍⴰⵢ ⵟⵟⵓⵟⵟⵃⴻⵏ ⵎⴰ ⵡⴻⵣⵣⵉⵍ ⴰⴽⴽⴻⵏ ⵉ ⵢⴻⵍⵀⴰ. 

ⴰⵢⴻⵏ ⴰⴽⴽ ⴰ ⵅⴻⴷⴷⵎⴻⵏ, ⵖⵓⵔ-ⵙⴻⵏ ⵉⵙⴻⴳⴳⴻⵎ, ⴰⵜⴰⵏ ⴷⵉ ⵚⵚⵡⴰⴱ ⵉ ⵢⴻⵍⵍⴰ. 

ⵔⴽⴻⴷ ⵜⵉⵍⵉⴹ ⴷ ⵍⴼⴰⵀⴻⵎ ⴰⴽⴽⴻⵏ ⴰⴷ ⵜⵄⴻⴷⵍⴻⵎ, ⴰⴽⴽⴰ ⵉ ⴷ ⵜⵉⴽⵍⵉ ⵏ ⵍⵡⴻⵇⵜ-ⴰ. 

 

ⴰⵎⵖⴰⵔ :  

ⴰ ⵜⵜⴻⵕⴱⴻⵢⵢⴰ [ⵜⵜⵔⴻⴱⴳⴰ] ⵉⵜⵜⵓⴱⴻⴷⴷⵍⴻⵏ, ⵙⵉ ⴱⴻⵕⵕⴰ ⵉ ⴷ-ⵜⴻⴽⵛⴻⵎ, ⵜⴻⵟⵟⴻⴼ ⵎⴻⵕⵕⴰ ⵜⵉⵙⴻⴳⵡⴰ. 

ⵍⴻⵄⵡⴰⵢⴻⴷ ⵏ ⵣⵉⴽ ⵕⵓⵃⴻⵏ, ⴷ ⵉⵊⴷⵉⴷⴻⵏ ⵉ ⴷⴷⵎⴻⵏ, ⵟⵟⴼⴻⵏ ⴰⵎⴽⴰⵏ ⵏ ⵛⵛⵉⵄⴰ. 

ⵉⵄⵔⴻⵇ-ⴰⵏⴻⵖ ⵛⵛⵉⵟ ⵏⴻⵙⵙⴻⵏ, ⵏⴱⴻⵀⴱⴰ ⵏⴻⵡⵀⴻⵎ, ⴰⵏⵉⴷⴰ ⴰⵔⴰ ⵏⴻⵎⵍⵉⵍ ⵜⵓⵔⴰ. 

ⵟⵟⵍⴻⵎ ⵡⵉⵙⵙⴻⵏ ⵡⵉ ⵉ ⵉⴹⴻⵍⵎⴻⵏ, ⵍⵃⴻⵇⵇ ⵎⴰ ⵖⴻⵔ ⵖⵓⵔ-ⵡⴻⵏ, ⴷ ⴰⴱⵔⵉⴷ ⴰⴷ ⵜⴱⴻⴷⴷⴻⵍ ⵍⵃⵉⵔⴼⴰ. 

ⵎⴰ ⵜⵙⴰⵡⵍⴻⵎ-ⴷ ⴰⴷ ⴽⴻⵏ-ⵏⵄⵉⵡⴻⵏ, ⵓⵔ ⵏⴻⵃⵙⵉⴷ ⵢⵉⵡⴻⵏ, ⴰⵡⵉ-ⴷ ⴰⴷ ⴷ-ⵜⴻⴼⴼⴻⵖ ⵍⴻⵡⵇⴰⵎⴰ. 

ⵍⴻⵎⵎⴻⵔ ⴷ ⴽⵓⵏⵡⵉ ⴰⵔⴰ ⵜⵜ-ⵉⵇⴻⵄⴷⴻⵏ, ⴰⴷ ⵙ-ⵜⴳⴻⵔⵔⵣⴻⵎ ⵓⴷⴻⵎ, ⵖⴻⵔ ⵍⵅⵉⵔ ⴰⴷ ⴼⴼⵖⴻⵏⵜ ⵜⵉⵔⴳⴰ. 

ⵙⵍⴻⵜ ⵛⵛⵉⵟ ⵉ ⵢⵉⵎⵖⴰⵔⴻⵏ, ⴼⴻⵍⵍ-ⴰⵙⴻⵏ ⵉ ⵜⵍⴻⵎⴷⴻⵎ, ⴰⵢⴻⵏ ⴰⴽⴽⴰ ⵉ ⵜⴻⵙⵙⵏⴻⵎ ⵜⵓⵔⴰ. 

ⴰⵢⴻⵏ ⵜⴻⵙⵙⵏⴻⵎ ⴷ ⵡⴰⵢⴻⵏ ⵙⵙⵏⴻⵏ, ⵙⴷⵓⴽⵍⴻⵜ-ⵜⴻⵏ, ⵍⴻⵎⵎⴻⵔ ⴰⴽⴽⴰ ⵉ ⴷ ⵜⵓⵙⵙⵏⴰ. 

ⵖⴻⴼ ⵜⵉⴷⴻⵜ ⵉ ⵢⴻⵍⵀⴰ ⵓⵍⴻⵇⵇⴻⵎ, ⵉⵙⴻⴽⵍⴰ ⴰⴷ ⵊⵓⴵⴵⴳⴻⵏ, ⴰⴷ ⴷ-ⵙⵓⴼⴼⵖⴻⵏ ⵉⴳⵓⵎⵎⴰ. 

 

ⴰⵎⵖⴰⵔ ⵉⴳⵣⴻⵎ-ⵉⵜⵜ ⵡⴻⵃⴷ-ⵙ : 

ⴷⴷⵓⵏⵉⵜ ⴰⴽⴽⴰ ⵉ ⵜⴻⵅⴷⴻⵎ, ⴷ ⴰⵎⴻⵏⵏⵓⵖ ⴷⴰⵢⴻⵎ, ⵢⴰⵍ ⴰⵎⴱⵉⵡⴻⵍ ⵙ ⵙⵙⴻⴱⴱⴰ. 

ⵙⵉ ⵍⵇⵓⵎ ⵖⴻⵔ ⵡⵉⵏ-ⵏⵏⵉⴹⴻⵏ, ⴱⵓ ⵏⵓⴱⴰ ⴰⴷ ⵜⵜ-ⵢⴻⴷⴷⴻⵎ, ⴰⴷ ⵉⴱⴻⴷⴷⴻⵍ ⴰⵢⴻⵏ ⵢⴻⴱⵖⴰ. 

ⴰⴽⴽⴰ ⵙⵉⴷⵏⴰ ⴰⴷⴻⵎ, ⵉⵎⴷⴰⵏⴻⵏ ⵜⵜⵏⴰⵖⴻⵏ, ⵍⴰⵥ ⴷ ⵓⵙⴻⵎⵎⵉⴹ ⴷ ⵜⵏⵓⵣⵖⴰ. 

ⵙⴻⴳ ⵢⵉⵡⵏⴻⵙ ⵓⵙⵙⵉⴷ (ⵎⴲ3), ⵜⵓⴷⴻⵔⵜ ⴷ ⵓⵙⵉⵔⴻⵎ, ⵄⵍⵉ ⴻⵍⵀⴰⴷⵊⴻⵏ  

ⴰⵣⵔⴰⵡ 02:  
ⴰⵎⵖⴰⵔ ⴷ ⵢⵉⵍⴻⵎⵥⵉ ⵎⵍⴰⵍⴻⵏ  

ⴰ ⵕⴻⴱⴱⵉ ⴻⴳ-ⴰⵖ-ⴷ ⵉⴼⴰⴷⴻⵏ, ⴷ ⴽⴻⵞ ⵉ ⵉⵣⴻⵎⵔⴻⵏ, ⵢⴻⵡⵄⴻⵕ ⵜⵜⴽⴰⵍ ⵖⴻⴼ ⴷⴷⴻⵔⵢⴰ. 

ⵉ ⵢⵓⵣⵣⵍⴻⵖ ⴷⴻⴳ ⵢⵉⴷⴻⴼⵍⴰⵡⴻⵏ ⴰⴽ ⴷ ⵢⵉⵙⴻⵎⵎⵉⴹⴻⵏ ⴰⴽⴽⴻⵏ ⴰⴷ ⴰⵡⴹⴻⵏ ⴰⵔ ⵡⴰⵙⵙ-ⴰ. 

ⵡⵉⵏ ⴷ-ⵉⵙⴻⵎⵖⵉⵏ ⴰⴼⵔⵉⵡⴻⵏ, ⴰⴷ ⵢⴰⴼⴻⴳ ⵢⵉⵙ-ⵙⴻⵏ, ⴰⴷ ⵢⴻⵜⵜⵓ ⴰⵏⵙⴰ ⵉ ⴷ-ⵉⵄⴻⴷⴷⴰ. 

ⵙⵉⵡⴰ ⵜⵉⴷⴻⵜ ⵉ ⵉⵍⴰⵇⴻⵏ ⴰⴷ ⵜⵜ-ⵀⴻⴷⵕⴻⵏ ⵎⴻⴷⴷⴻⵏ ⴰⵎⴰ ⵜⵅⵓⵚⵚ ⴰⵎⴰ ⵜⴻⵍⵀⴰ. 

ⵡⴻⵍⵍⴰⵀ, ⴱⵓ ⵢⵉⵙⴻⵎ ⵥⵉⴷⴻⵏ, ⴰⵔ ⵏⴻⴹⵎⴻⵄ ⵙⴻⴳ-ⵙⴻⵏ ⴰⴷ ⴷ-ⵜⴻⵔⵔⴻⵏ ⵍⵅⵉⵔ ⴰⵎ ⵡⴰⵙⵙ-ⴰ. 

ⴰⵙⵎⵉ ⵎⴻⵇⵇⵔⵉⵜ, ⵣⵉⵖ ⵛⴻⵖⵍⴻⵏ, ⵢⴻⵍⵍⴰ ⵡⵉ ⵢⴻⵣⵡⴰⵔⴻⵏ, ⴰⵇⵍ-ⴰⵖ ⴰⴷ ⵏⴻⵔⴵⵓ ⵏⵓⴱⴰ. 

ⵏⴻⴽⵏⵉ ⵎⴰⵞⵞⵉ ⵙⴻⴳ ⵡⵉ ⵉⵜⵜⴰⵢⵙⴻⵏ, ⴰⴷ ⵏⴻⵣⵣⵉ ⵖⵓⵔ-ⵙⴻⵏ ⴱⴰⵍⴰⴽ ⴰⴷ ⵜⴻⴽⴼⵓ ⵏⴻⵇⵎⴰ. 

ⵎⵉ ⵏⵡⴰⵍⴰ ⵡⵉ ⵖ-ⵉⵖⵓⵍⴼⴻⵏ, ⴷ ⵓⵍ ⴰⵔⴰ ⵢⴻⵎⴱⵉⵡⵍⴻⵏ, ⴰⴷ ⵏⵖⵉⵍ ⵜⵓⵙⴰ-ⴷ ⵙⵙⴻⴱⴱⴰ. 

ⴰⴷ ⵏⴻⵛⵔⴻⴽ ⴰⵢⴻⵏ ⵉ ⵜⴻⵏ-ⵢⵓⵖⴻⵏ, ⴰⴷ ⵏⴻⵍⵃⵓ ⴰⴽⴽⴻⵏ, ⵎⵉ ⵏⴷⵓⴽⴻⵍ ⴰⵎⵣⵓⵏ ⵏⴻⵞⵞⴰ. 

ⵏⵉⵜⵏⵉ ⴰ ⵖ-ⵜⵜⴷⴻⵎⵎⵉⵔⴻⵏ, ⵓⴳⵉⵏ ⴰⴷ ⵇⴻⴱⵍⴻⵏ ⴰⴷ ⵖ-ⵙⴻⵕⵡⵓⵏ ⵍⵀⴻⴷⵕⴰ. 

ⵍⴻⵃⵃⵓⵏ ⴰⵎ ⵡⵉⴷⴰⴽ ⵢⵓⴹⵏⴻⵏ, ⵍⵄⵓⵇⵓⵍ ⵙⴻⵡⵇⴻⵏ, ⴰⴷ ⵜⵀⴻⴷⵕⴻⴹ ⵓⵔ ⵙⴻⵍⵍⴻⵏ ⴰⵔⴰ. 

ⴷ ⴷⴷⵓⵏⵉⵜ ⵉ ⵜⴻⵏ-ⵉⵖⴻⵍⴱⴻⵏ, ⴷ ⵍⴻⵇⵏⵉⵄⴰ ⵉⵕⵓⵃⴻⵏ, ⵢⴰⵍ ⴰⵙⵙ ⵉⵅⵓⵚⵚ-ⵉⵜⴻⵏ ⴽⵔⴰ. 

ⵓⵍⴰ ⴷ ⵏⴻⴽⵏⵉ ⴰⵀⴰⵜ ⵏⴻⴹⵍⴻⵎ, ⵏⵓⴳⵉ ⴰⴷ ⵏⴻⴼⵀⴻⵎ ⵍⴻⵀⵍⴰⴽ ⴰⵏⵙⴰ ⵉ ⵜⴻⵏ-ⵉⴷ-ⵢⵓⵙⴰ. 

ⵏⴻⵜⵜⵡⴰⵍⵉ ⴰⵢⴻⵏ ⵉ ⵉⵅⴻⵚⵔⴻⵏ, ⵏⴳⵓⵎⴰ ⴰⴷ ⵏⵄⵉⵡⴻⵏ ⴱⴰⵍⴰⴽ ⴰⴷ ⵙⴻⵏ-ⵏⴰⴼ ⴷⴷⵡⴰ. 

ⴰⴷ ⵏⵥⴻⵔ ⴰⵛⵓ ⵉ ⵜⴻⵏ-ⵉⵅⵓⵚⵚⴻⵏ, ⵎⴰ ⵢⴻⵍⵍⴰ ⴽⵔⴰ ⵏⴻⵙⵙⴻⵏ, ⴰⴷ ⵜ-ⵉⴷ-ⵏⴻⵔⵏⵓ ⵖⴻⵔ ⵜⵜⴻⵕⴱⴻⵢⵢⴰ. 

ⴰⴷ ⵏⵙⵓⵜⴻⵔ ⵡⵉⵏ ⵉ ⵖ-ⵉⵅⴻⵍⵇⴻⵏ, ⴰⴷ ⵖ-ⵢⴻⵍⴷⵉ ⴰⵍⵍⴻⵏ, ⴰⴷ ⵏⵡⴰⵍⵉ ⴰⴱⵔⵉⴷ ⵏ ⵍⴻⵀⵏⴰ. 

ⴰⴷ ⵏⴰⵡⴻⴹ ⴰⵢⴻⵏ ⵏⵙⵓⵔⴻⵎ, ⴰⵔⵔⴰⵛ ⴰⴷ ⵔⴻⴽⴷⴻⵏ, ⵔⵔⴻⵣⵇ ⴰⴷ ⵢⵉⵍⵉ ⵙ ⵍⵓⴼⴰ. 

ⴱⴰⴱⴰ-ⵙ ⴷ ⵎⵎⵉ-ⵙ ⴰⴷ ⴼⴻⵕⵃⴻⵏ, ⴰⴷ ⵎⵙⴻⴼⵀⴰⵎⴻⵏ, ⴰⴷ ⵏⴻⵣⵣⵉ ⵖⴻⵔ ⵍⴻⵡⵇⴰⵎⴰ. 

 

ⵙⴻⴳ ⵢⵉⵡⵏⴻⵙ ⵓⵙⵙⵉⴷ (ⵎⴲ3), ⵜⵓⴷⴻⵔⵜ ⴷ ⵓⵙⵉⵔⴻⵎ, ⵄⵍⵉ ⴻⵍⵀⴰⴷⵊⴻⵏ  

ⴰⵣⵔⴰⵡ 03:  
ⴰ ⵕⴻⴱⴱⵉ ⴻⴳ-ⴰⵖ-ⴷ ⵉⴼⴰⴷⴻⵏ 

 ⵖⴰⵙ ⵜⴰⴽⵔⵉⴹⵜ ⴷ ⵜⵉⵏ ⵢⴻⵇⵇⵏⴻⵏ ⵙ ⵓⵎⴰⵜⴰ ⵖⴻⵔ ⵜⴰⵍⵍⵉⵢⵉⵏ ⵜⵉⵎⴻⵣⵡⵓⵔⴰ ⵏ ⵓⴼⵍⴰⵍⵉ ⵏ ⵓⵎⴷⴰⵏ ⴷⴰⵛⵓ 

ⴷⵉ ⵜⴰⵍⵍⵉⵜ-ⴰ ⴷⴻⴳ ⵉ ⵏⴻⵍⵍⴰ ⴰⵟⴰⵙ ⵉ ⵢⵓⵣⵣⴻⵍ ⴼⴻⵍⵍ-ⴰⵙ ⵢⵉⵎⵔⵓ, ⵔⴻⴼⴷⴻⵏ-ⵜⵜ ⵢⵉⵍⵙⴰⵡⴻⵏ ⴷ ⵢⵉⴼⴰⵙⴻⵏ 

ⴷⴻⴳ ⵢⵉⵅⵅⴰⵎⴻⵏ, ⴷⴻⴳ ⵢⵉⵣⴻⵏⵇⴰⵏ, ⴷⴻⴳ ⵜⵙⵓⴷⴰ, ⵜⵓⵖ ⴷⵉ ⵜⵎⴻⵜⵜⵉ ⴰⵎ ⵜⵎⴻⵙ ⴷⴻⴳ ⵓⵀⵉⵛⵓⵕ, ⵖⴻⴼ ⵡⴰⵢⴰ 

ⵉⵍⴰⵇ ⵓⵙⵉⵔⴻⵎ ⴷⴻⴳ ⵜⵉⴼⵉⵏ ⵏ ⵜⵉⴼⵔⴰⵜ ⴷ ⵓⵡⴻⵅⵅⴻⵔ ⵖⴻⴼ ⵓⵍⴻⵇⵇⴻⵎ-ⵉⵙ ⵓⴳⴰⵔ, ⵙⵢⴻⵏ ⴰⴷ 

ⵢⴻⵜⵜⵡⴰⵏⴵⴻⵕ ⵓⵙⴰⵍⵓ ⴰⵔⴰ ⵖ-ⵢⴰⵡⵉⵏ ⵖⴻⵔ ⵓⵣⴻⴽⴽⴰ ⵏ ⵜⴰⵍⵡⵉⵜ ⴷ ⵓⵔⴽⴰⴷ.   

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.119. 

 

 

 2.1. ⵓⴳⵓⵔⴻⵏ ⴰⴽ ⴷ ⵜⴻⵎⴳⴻⵔⴷⵉⵡⵉⵏ ⴷⵉ ⵜⵡⴰⵛⵓⵍⵜ : ⴳⴰⵔ ⵙⵙⴻⴱⴱⴰⵜ ⵜⵉⵎⴻⵇⵇⵔⴰⵏⵉⵏ 

ⵏ ⵜⴻⴽⵔⵉⴹⵜ ⴷⴻⴳ ⵓⵅⵅⴰⵎ, ⴷⴻⴳ ⵢⵉⵣⴻⵏⵇⴰⵏ, ⴷⴻⴳ ⵜⵙⵓⴷⴰ, ⴰⴷ ⵏⴰⴼ ⵜⵉⵎⴳⴻⵔⴷⵉⵡⵉⵏ ⵉ ⵢⴻⵜⵜⵉⵍⵉⵏ ⴳⴰⵔ 

ⵢⵉⵎⴰⵡⵍⴰⵏ ⴰⴽ ⴷ ⵢⵉⵎⴻⵏⵏⵓⵖⴻⵏ ⴷⴻⴳ ⵜⵡⴰⵛⵓⵍⵉⵏ ⵉ ⴷ-ⵢⴻⵜⵜⴻⴼⵍⴰⵍⵉⵏ ⵙⴻⴳ ⵓⵙⴻⵎⵢⵉⴼ ⴳⴰⵔ ⵜⴰⵔⵡⴰ, ⴰⵎ ⴳⴰⵔ 

ⵢⵉⵎⴻⵛⵟⴰⵃ ⴰⴽ ⴷ ⵢⵉⵎⴻⵇⵇⵔⴰⵏⴻⵏ, ⴳⴰⵔ ⵢⵉⵡⴻⵜⵎⴻⵏ ⴷ ⵜⵡⴻⵜⵎⵉⵏ, ⴷⴰⵖ ⵎⴰ ⵓⵍⴰⵛ ⵉⴱⴻⴷⴷⵉ ⵖⴻⵔ-ⵙⴻⵏ ⵏⴻⵖ 

ⴰⵙⵕⵓⵃⵓ ⵏ ⵢⵉⵡⴻⵏ ⵙⴻⴳ ⵢⵉⵎⴰⵡⵍⴰⵏ ⵏⴻⵖ ⵎⴰ ⵎⵙⴻⴱⵔⴰⵏ. 

 

 2.2. ⵉⴱⴰ ⵏ ⵓⵎⴻⵙⵍⴰⵢ ⴷ ⵓⵙⵇⴻⵔⴷⴻⵛ ⴷⴻⴳ ⵓⵅⵅⴰⵎ ⴷⴰⵖ ⴷⴻⴳ ⵓⵖⴻⵔⴱⴰⵣ : 

ⵜⵉⴽⵡⴰⵍ ⴰⵇⴻⵔⵔⵓⵢ ⵏ ⵓⵅⵅⴰⵎ ⵏⴻⵖ ⴰⵙⴻⵍⵎⴰⴷ ⵜⵜⴰⵟⵟⴰⴼⴻⵏ ⴽⵔⴰ ⵏ ⵍⴻⵕⵢⵓⵢ ⵎⴻⴱⵍⴰ ⵎⴰ ⵟⵟⴰⵍⴻⵏ ⴷ ⴰⵛⵓ ⵉ 

ⵜⵜⵅⴻⵎⵎⵉⵎⴻⵏ ⵡⵉⵢⴰⴹ, ⴷⴰⵖ ⵓⵔ ⵜⵜⵓⵖⴰⵍⴻⵏ ⴰⵔⴰ ⴷⴻⴳ ⵡⴰⵡⴰⵍ-ⵏⵙⴻⵏ ⵖⴰⵙ ⵉⴱⴰⵏ-ⴷ ⴷⴰⴽⴽⴻⵏ ⵛⵛⴹⴻⵏ, ⴰⵏⴻⵛⵜ-

ⴰ ⵢⴻⵙⵍⵓⵖⵓⵢ ⵜⴰⵏⴻⴼⵙⵉⵜ ⵏ ⵓⵎⴷⴰⵏ ⵙ ⵓⵎⴰⵜⴰ, ⵍⴰⴷⵖⴰ ⴰⴳⵔⵓⴷ, ⵉ ⴷ-ⵉⴳⴻⵍⵍⵓⵏ ⵙ ⵔⴻⴼⴼⵓ ⴷⴻⴳ ⵡⵓⵍ-ⵉⵙ ⵉ 

ⵢⴻⵜⵜⴰⵡⵉⵏ, ⵙⵉⵎⵎⴰⵍ ⵜⵜⴻⴷⴷⵓⵏ ⵡⵓⵙⵙⴰⵏ, ⵖⴻⵔ ⵜⴻⴽⵔⵉⴹⵜ. 

 

 2.3. ⴰⵄⴰⵇⴻⴱ ⵏ ⵓⴳⵔⵓⴷ ⴷⴻⴳ ⵓⵅⵅⴰⵎ ⵏⴻⵖ ⵓⵏⴻⵍⵎⴰⴷ ⴷⴻⴳ ⵓⵖⴻⵔⴱⴰⵣ ⴷⵉ 

ⵍⴱⴰⵟⴻⵍ : ⵢⴻⵙⵍⴰⵍⴰⵢ-ⴷ ⵜⵉⵖⵓⵍⵍⵉⵜ ⵍⵇⴰⵢⴻⵏ ⵉ ⵢⴻⵜⵜⴰⵡⵉⵏ ⵖⴻⵔ ⵜⵔⵉⵔⵉⵜ ⵏ ⵜⵜⴻⵕ ⵙⵢⴻⵏ ⴷ ⴰⵙⴰⵡⴻⵏ ⵙ 

ⵜⵜⴰⵡⵉⵍ ⵢⵓⴼⴰ. 

 

1. ⴰⵎⴰⵜⴰ ⵖⴻⴼ ⵜⴻⴽⵔⵉⴹⵜ 

ⵜⴰⵖⵓⵔⵉ: ⴰⴷ ⴷ-ⵖⵔⴻⵖ, ⴰⴷ ⵏⴰⴷⵉⵖ, ⴰⴷ ⴳⵣⵓⵖ 

 2.4. ⵜⵓⴷⴻⵔⵜ ⵏ ⵓⵎⴷⴰⵏ ⵏ ⴽⵔⴰ ⵏ ⵜⴰⵍⵓⴼⵜ ⵜⴰⵏⴻⴼⵙⵉⵜ : ⵍⴰⴷⵖⴰ ⴷⵉ ⵜⴻⵎⵥⵉ, ⴰⵎ ⵜⵎⴻⵜⵜⴰⵏⵜ 

ⵏ ⵢⵉⵡⴻⵏ ⵙⴻⴳ ⵢⵉⵎⴰⵡⵍⴰⵏ-ⵉⵙ ⵏⴻⵖ ⴽⵔⴰ ⵏ ⵜⴻⴷⵢⴰⵏⵜ ⵇⴻⵔⵔⵉⵃⴻⵏ ⵏⴻⵖ ⵟⵟⵔⴰⴷⴰⵜ... 

 

 2.5. ⵜⵓⵞⵞⵉⵜ ⵏ ⵍⴻⵀⵢⵓⴼ ⴰⴽ ⴷ ⵢⵉⵄⴻⵇⵇⴰⵔⴻⵏ ⵢⴻⵙⴷⴻⴱⴷⵉⴱⴻⵏ : ⴷ ⴰⵎⵉⵀⵉ 

ⵎⴻⵇⵇⵔⴻⵏ ⵓⴳⴰⵔ ⴷⴻⴳ ⵜⵎⴻⵜⵜⵉ. 

  

 2.6. ⵙⵙⴻⴱⴱⴰⵜ ⵜⵉⴷⴰⵎⵙⴰⵏⵉⵏ ⴰⴽ ⴷ ⵜⴻⵏⵎⴻⵜⵜⵉⵢⵉⵏ : ⵜⴻⵣⵎⴻⵔ ⴰⴷ ⵜⵉⵍⵉ ⵜⵥⵉⵡⴻⵍⵜ ⴰⴽ 

ⴷ ⵢⵉⵔ ⴰⴷⴷⴰⴷ ⵉⵏⵎⴻⵜⵜⵉ ⴷ ⵙⵙⴻⴱⴱⴰⵜ ⵏ ⵓⵃⵓⵍⴼⵓ ⵏ ⵓⵎⴷⴰⵏ ⵙ ⵏⵏⴻⵇⵙ ⴰⴽ ⴷ ⵓⵔⵡⴰⵢ ⵏ ⵓⵇⴻⵔⵔⵓⵢ-ⵉⵙ 

ⵙⵢⴻⵏ ⴷ ⴰⵙⴰⵡⴻⵏ, ⴰⵢⴰ ⵉⵙⴻⵅⵔⴰⴱ ⵜⴰⵙⴻⵎⴷⴰⵏⵜ-ⵉⵙ ⴰⴷ ⵢⵓⵖⴰⵍ ⴰⵎ ⵡⴰⴽⴽⴻⵏ ⵢⴻⵜⵜⵡⴰⵔⵏⴰ ⵙⵢⴻⵏ ⴰⴷ ⴷ-ⵜⵍⴰⵍ 

ⴹⴹⵉⵇⴰ ⴷⵉ ⵜⵏⴻⴼⵙⵉⵜ-ⵉⵙ ⵉ ⵢⴻⵜⵜⴰⵡⵉⵏ ⵖⴻⵔ ⵓⵙⵓⴼⴼⴻⵖ-ⵉⵙ ⵙ ⵜⵜⴰⵡⵉⵍ ⵏ ⵜⴻⴽⵔⵉⴹⵜ. 

 

 2.7. ⵜⵜⴰⵡⵉⵍⴰⵜ ⵏ ⵜⴻⵢⵡⴰⵍⵜ ⵢⴻⵎⴳⴰⵔⴰⴷⴻⵏ : ⴰⵢⴻⵏ ⴰⴽⴽ ⵉ ⴷ-ⵙⴽⴰⵏⴰⵢⴻⵏ ⵙⴻⴳ ⵢⵉⵙⵓⵔⴰ 

ⵉⵙⵓⴳⴰⴷⴻⵏ ⴰⴽ ⴷ ⵜⵓⴳⵏⵉⵡⵉⵏ ⵏ ⵜⵎⴻⵏⵖⵉⵡⵜ ⴰⴽ ⴷ ⵜⵉⵎⵄⴰⵢⵉⵏ ⴷ-ⵉⵙⴰⵡⴰⵍⴻⵏ ⵖⴻⴼ ⵜⵥⵓⵔⵉ ⵏ ⵓⵛⴻⵍⵍⴻⵃ ⴷ 

ⵓⴳⴻⵣⵣⵓⵎ ⵏ ⵢⵉⴼⴰⴷⴻⵏ ⴰⴽ ⴷ ⵢⵉⴳⵎⴰⵏⴻⵏ ⵎⴻⴱⵍⴰ ⴽⵔⴰ ⵏ ⵓⵖⵉⴹⵉ ⵏⴻⵖ ⵏ ⵜⴻⵏⵙⴰⵡⵜ, ⵉⴳⴻⵍⵍⵓ-ⴷ ⵙ ⵜⴻⴽⵔⵉⴹⵜ. 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.119-120. 

 

 

 3.1. ⵜⴰⴽⵔⵉⴹⵜ ⵎⴳⴰⵍ ⵜⴰⵎⴻⵟⵟⵓⵜ : ⵜⴰⴽⵔⵉⴹⵜ ⵎⴳⴰⵍ ⵜⴰⵎⴻⵟⵟⵓⵜ ⵜⴻⵍⵍⴰ ⵙⵉ ⵣⵉⴽ ⴰⵏⴷⴰ 

ⵜⴻⵜⵜⵡⴰⵙⵏⵓⵣⵓⵢ ⴷⴰⵖ ⵜⴻⵜⵜⵡⴰⵖⴰⵢ, ⵜⵜⵍⵓⵎⵓⵏ-ⵜⵜ, ⵜⵜⴰⴽⵔⴻⵏ-ⵜⵜ, ⵜⵜⵄⴰⵇⴰⴱⴻⵏ-ⵜⵜ, ⵃⴻⵇⵔⴻⵏ-ⵜⵜ ⵖⴻⴼ 

ⵙⵙⴻⴱⴱⴰⵜ ⵜⵉⵎⴻⵛⵟⴰⵃ ⴰⴽⵢⴰ, ⴰⵙⵎⵉ ⵉ ⴷ-ⵜⴻⵡⵡⴻⴹ ⵜⵏⴻⵙⵍⴻⵎⵜ ⵜⵙⴻⵍⵍⴻⴽ-ⵉⵜⵜ-ⵉⴷ ⴷⴰⵖ ⵜⴻⴼⴽⴰ-ⵢⴰⵙ 

ⵉⵣⴻⵔⴼⴰⵏ-ⵉⵙ. ⴰⴽⴽⴰ ⵜⵓⵔⴰ ⵓⵍⴰⵎⵎⴰ ⵜⴰⵎⴻⵟⵟⵓⵜ ⵜⴻⵟⵟⴻⴼ ⴰⵎⴽⴰⵏ ⵄⵍⴰⵢⴻⵏ ⴷⴰⵛⵓ ⵜⵉⴽⵡⴰⵍ ⵜⴻⵜⵜⵡⴰⵔⴳⴰⵎ, 

ⵜⵜⴰⴽⵔⴻⵏ-ⵜⵜ, ⵃⴻⴳⴳⵚⴻⵏ-ⵜⵜ, ⵢⴻⵜⵜⵉⵍⵉ-ⴷ ⵓⵙⴻⵔⵙⴻⵏ ⴼⴻⵍⵍ-ⴰⵙ. 

 

 3.2. ⵜⴰⴽⵔⵉⴹⵜ ⵎⴳⴰⵍ ⴰⵏⴻⵍⵎⴰⴷ : ⵜⴻⵣⵎⴻⵔ ⴰⴷ ⴷ-ⵜⴰⵙ ⵙⴻⴳ ⵓⵎⵉⴷⵉ-ⵙ ⵏⴻⵖ ⵙⴻⴳ 

ⵓⵙⴻⵍⵎⴰⴷ ⵏⴻⵖ ⵙⴻⴳ ⵓⵏⴻⵎⵀⴰⵍ ⵙ ⵜⴰⴳⴳⴰⵢⵉⵏ ⵢⴻⵎⴳⴰⵔⴰⴷⴻⵏ ⴰⵎ ⵓⵔⴻⴳⴳⴻⵎ, ⴰⵃⵇⴰⵔ, ⴰⴳⵍⴰⵎ ⴷⴰⴽⴽⴻⵏ ⴷ 

ⴰⵞⵓⴼⵉⴹ, ⴷ ⴱⵓ ⵢⵉⴹⴻⵙ, ⴷ ⵓⵄⵡⵉⵊ, ⴷ ⴰⴽⵓⵔⴷⴰⵛ. ⵓⵍⴰⵎⵎⴰ ⵉⵙⵓⴹⴰⴼ ⴳⴻⴷⵍⴻⵏ ⴰⵄⴰⵇⴻⴱ ⵙ ⵜⵢⵉⵜⴰ ⵙ 

ⵓⵄⴻⴽⴽⴰⵣ ⵙ ⵓⵖⴻⴳⴳⴰⴷ ⴷⴰⵛⵓ ⵢⴻⵜⵜⵡⴰⵙⴻⵅⴷⴰⵎ ⵙ ⵜⵉⴷⴻⵜ ⴷⵉ ⴽⵔⴰ ⵏ ⵜⵙⵓⴷⴰ ⵏ ⵓⵙⴻⵍⵎⴻⴷ. ⵜⴻⵜⵜⵉⵍⵉ-ⴷ 

ⴷⴰⵖ ⵙ ⵓⵕⴻⴳⴳⴻⵎ ⵏ ⵓⵄⵉⵡⴻⴷ ⵏ ⵓⵙⴻⴳⴳⴰⵙ ⴰⴽ ⴷ ⵓⵄⴰⵇⴻⴱ ⵏ ⵓⴳⵔⴰⵡ ⵡⴰⵔ ⴰⴼⴻⵔⵔⴻⵥ ⴳⴰⵔ ⵡⵉⵏ ⵉ 

ⵢⴻⵛⵛⴹⴻⵏ ⴷ ⵡⵉⵏ ⵓⵔ ⵏⴻⵛⵛⵉⴹ ⴰⵔⴰ. ⴰⴽⴽⴰ ⵜⵓⵔⴰ ⵉⵍⴰⵇ ⵖⴻⴼ ⵢⵉⵎⴷⴻⴱⴱⵕⴻⵏ ⴷⴻⴳ ⵜⴻⴳⵏⵉⵜ ⵏ ⵓⵙⴻⴳⵎⵉ 

ⴰⴽⴽⴻⵏ ⴰⴷ ⴷ-ⵀⴻⵢⵢⵉⵏ ⵜⴰⴳⵏⵉⵜ ⵉⵡⵓⵍⵎⴻⵏ ⴰⵔⴰ ⵉⵄⴰⵡⵏⴻⵏ ⴰⵔⴰ ⵢⴻⵙⵏⴻⵔⵏⵉⵏ ⵉⵙⴻⵖ ⵏ ⵓⵏⴻⵍⵎⴰⴷ ⴰⴽ ⴷ ⵓⵏⴻⴳⵎⵓ-

ⵙ ⵡⴰⵔ ⴰⵃⴱⴰⵙ ⴰⵏⴷⴰ ⴰⵔⴰ ⵢⵉⵍⵉ ⵓⵙⴻⵍⵎⴻⴷ ⵏ ⵡⴰⵣⴰⵍⴻⵏ ⴰⴽ ⴷ ⵜⵉⴽⵍⵉⵡⵉⵏ ⵎⴻⴱⵍⴰ ⵜⴰⴽⵔⵉⴹⵜ. 

 3.3. ⵜⴰⴽⵔⵉⴹⵜ ⵎⴳⴰⵍ ⴰⵙⴻⵍⵎⴰⴷ : ⴷ ⴰⵏⴻⵍⵎⴰⴷ ⵉ ⴷ-ⵉⴳⴻⵍⵍⵓⵏ ⵢⴻⵙ-ⵙ, ⵢⴻⵣⵎⴻⵔ ⵓⵔ 

ⵜⴻⵡⵡⵉⴹ ⴰⵔⴰ ⴰⵏⴻⵛⵜ ⵏ ⵜⵉⵏ ⵢⴻⵍⵍⴰⵏ ⵙ ⵓⴼⴻⵍⵍⴰ-ⵢⴰ ⴷⴰⵛⵓ ⵎⴻⴱⵍⴰ ⵛⵛⴻⴽⴽ ⴷ ⵜⴰⵏⵎⵉⵀⵉⵜ ⵓⴳⴰⵔ, ⴷ ⵜⴰⵎⵙⴰⵍⵜ 

ⵉ ⴷ-ⵉⴽⴻⵛⵛⵎⴻⵏ ⴷⴻⴳ ⵜⵎⴻⵜⵜⵉ-ⵏⵏⴻⵖ ⵉ ⴷ-ⵢⵓⵙⴰⵏ ⵙⴻⴳ ⵓⵅⵓⵚⵚⵓ ⴰⴽ ⴷ ⵜⵓⵛⵛⴹⵉⵡⵉⵏ ⵍⵇⴰⵢⴻⵏ ⵏ ⵓⵙⴻⴳⵎⵉ ⵉ 

ⵉⵙⴻⴼⴽ ⴰⴷ ⵜⵜⵡⴰⵙⴻⵖⵜⵉⵏⵜ, ⵜⴰⵏⴻⴼⵙⵉⵜ ⵏ ⵓⵏⴻⵍⵎⴰⴷ ⵏⴻⵖ ⵏ ⵓⴱⴰⵍⵎⵓⴷ ⵢⵓⴹⵏⴻⵏ ⵜⴻⵔⵔⴰ-ⵢⴰⵖ ⵜⵎⴰⵔⴰ ⴰⴽⴽⴻⵏ 

ⴰⴷ ⵜⴻⵏⵜ-ⵏⵙⵓⵊⵉ. 

 

 3.4. ⵜⴰⴽⵔⵉⴹⵜ ⴷⴻⴳ ⵓⵣⵏⵉⵇ :  ⴷ ⵜⴰⵎⵙⴰⵍⵜ ⵉ ⵢⴻⵜⵜⵉⵎⵖⵓⵔⴻⵏ ⵜⴻⵇⵇⴰⵔ ⵎⴰⵣⴰⵍ ⴰⵎ 

ⵓⵔⴻⴳⴳⴻⵎ ⴷ ⵜⵢⵉⵜⴰ, ⴰⴽ ⴷ ⵜⴻⴽⵔⵉⴹⵜ ⴷⴻⴳ ⵓⴽⴻⵍⵍⴻⵅ ⴳⴰⵔ ⵓⵔⴳⴰⵣ ⴷ ⵜⵎⴻⵟⵟⵓⵜ-ⵉⵙ, ⵜⴰⴽⵔⵉⴹⵜ ⵏ ⴽⵔⴰ 

ⵏ ⵜⴻⵔⴱⴰⵄⵉⵏ ⴰⵏⴷⴰ ⵜⵉⴽⵡⴰⵍ ⵜⴻⵜⵜⴰⵡⴻⴹ ⵖⴻⵔ ⵜⵡⵉⵖⴰ ⵇⴻⵔⵔⵉⵃⴻⵏ ⴰⵏⴷⴰ ⵜⴱⴻⴷⴷⵓ ⵙ ⵜⴰⴽⴻⵔⴹⴰ ⴰⴽ ⴷ 

ⵜⵓⵎⵖⴰ ⵖⴻⴼ ⵡⴰⵢⵍⴰ ⴰⴽ ⴷ ⵢⵉⵣⴻⵔⴼⴰⵏ ⵏ ⵡⵉⵢⴰⴹ ⵙⵢⴻⵏ ⵜⴻⵜⵜⴰⵡⴻⴹ ⵖⴻⵔ ⵓⵅⴹⴰⴼ ⴷ ⵜⵎⴻⵏⵖⵉⵡⵜ ⴷ 

ⵓⵜⵄⴻⴷⴷⵉ. 

 

 3.5. ⵜⴰⴽⵔⵉⴹⵜ ⴷⴻⴳ ⵜⵡⴰⵛⵓⵍⵜ : ⵜⵉⵣⵔⴰⵡⵉⵏ ⴳⴰⵏ ⵢⵉⵎⵓⵙⵙⵏⴰⵡⴻⵏ ⵏ ⵜⵏⴻⴼⵙⵉⵜ ⵏ ⵜⴻⵔⴱⴰⵄⵜ 

ⵏ ⵓⵙⴻⵃⴱⵉⴱⴻⵔ ⵖⴻⴼ ⵜⴻⴷⵢⴰⵏⵉⵏ ⵏ ⵜⴻⵎⵙⴻⵜⵍⴰ ⵜⴰⵖⴻⵍⵏⴰⵡⵜ ⵙⴽⴰⵏⴰⵢⴻⵏⵜ-ⴷ ⴷⴰⴽⴽⴻⵏ ⵜⴰⴽⵔⵉⴹⵜ ⵉ ⵢⴻⵜⵜⵉⵍⵉⵏ 

ⴷⴻⴳ ⵜⵡⴰⵛⵓⵍⵜ ⵜⴰⵣⵣⴰⵢⵔⵉⵜ ⵓⵔ ⴷ-ⵜⵓⵙⵉ ⴰⵔⴰ ⴽⴰⵏ ⴰⴽⴽⴰ, ⴰⴱⴻⴷⴷⴻⵍ ⵉ ⴷ-ⵢⴻⵍⵍⴰⵏ ⴷⴻⴳ ⵢⵉⵙⴻⴳⵔⴰⵏ ⵏ 

ⵓⵙⴻⴳⵎⵉ ⵢⴻⵙⵄⴰ ⵜⴰⵣⵔⵉⵔⵜ ⵖⴻⴼ ⵜⵉⴽⵍⵉ ⵏ ⵓⵎⴷⴰⵏ ⴰⵏⴷⴰ ⵉ ⴷ-ⵢⴻⵙⵍⴰⵍⴰⵢ ⵜⴰⴽⵔⵉⴹⵜ; ⴰⴱⴻⴷⴷⴻⵍ ⵉ ⴷ-

ⵢⴻⵍⵍⴰⵏ ⴷⴻⴳ ⵜⵎⴻⵜⵜⵉ ⵜⴰⵣⵣⴰⵢⵔⵉⵜ ⵉⵄⴰⵡⴻⵏ ⵙ ⵡⴰⵟⴰⵙ ⵜⵉⵍⵉⵏ ⵏ ⵜⴻⴽⵔⵉⴹⵜ, ⴳⴰⵔ-ⴰⵙⴻⵏ ⴱⴻⵟⵟⵓ ⵏ 

ⵜⵡⴰⵛⵓⵍⵜ ⵜⴰⵎⴻⵇⵇⵔⴰⵏⵜ ⵖⴻⴼ ⵜⵡⴰⵛⵓⵍⵉⵏ ⵜⵉⵎⴻⵛⵟⴰⵃ ⵢⴻⴷⴷⵙⴻⵏ ⵙ ⵓⵔⴳⴰⵣ ⴷ ⵜⵎⴻⵟⵟⵓⵜ ⴷ ⵡⴰⵔⵔⴰⵡ-

ⵏⵙⴻⵏ. ⵜⵉⵣⵔⴰⵡⵉⵏ ⵙⴽⴰⵏⴰⵢⴻⵏⵜ-ⴷ ⴷⴰⴽⴽⴻⵏ ⵜⵉⵡⴰⵛⵓⵍⵉⵏ ⵜⵉⵣⵣⴰⵢⵔⵉⵢⵉⵏ ⵎⴱⴻⴽⴽⴻⵏⵜ ⴰⵏⴷⴰ ⴽⵔⴰ ⵏ ⵡⴰⵙⵙ 

ⴰⴷ ⵟⵟⵔⴻⴹⵇⴻⵏⵜ. ⵜⴰⴽⵔⵉⴹⵜ ⴷⴻⴳ ⵜⵡⴰⵛⵓⵍⵜ ⵜⴻⴱⴹⴰ ⵖⴻⴼ ⵡⴰⵟⴰⵙ ⵏ ⵜⴰⴳⴳⴰⵢⵉⵏ, ⵜⴻⵍⵍⴰ ⵜⴻⴽⵔⵉⴹⵜ 

ⵢⴻⵔⵣⴰⵏ ⵜⴰⴼⴻⴽⴽⴰ ⵉ ⵙⴻⵅⴷⴰⵎⴻⵏ ⵢⵉⵔⴳⴰⵣⴻⵏ ⵎⴳⴰⵍ ⵜⵓⵍⴰⵡⵉⵏ-ⵏⵙⴻⵏ, ⵉⵎⴰⵡⵍⴰⵏ ⵎⴳⴰⵍ ⴰⵔⵔⴰⵡ-ⵏⵙⴻⵏ ⴰⴽ 

ⴷ ⵡⵉⴷ ⵉ ⵙⴻⵏ-ⵢⴻⵜⵜⵉⵍⵉⵏ...  

(ⵙⴻⴳ ⵓⵖⵎⵉⵙ ⴻⵍⵅⴰⴱⴰⵔ, 22/10/2013). 

 

 ⴷ ⵜⵉⴷⴻⵜ ⵜⴰⵡⴰⵛⵓⵍⵜ ⴷ ⵍⵙⴰⵙ ⵖⴻⴼ ⵡⴰⵛⵓ ⵜⴻⴱⵏⴰ ⵜⵎⴻⵜⵜⵉ, ⵉⵎⴰⵍⴰ ⵎⴰ ⵏⴻⵙⵕⵓⵃ-ⵉⵜⵜ, ⴰⴷ ⵏⴻⵙⵕⵓⵃ 

ⵉⵎⴰⵏ-ⵏⵏⴻⵖ ⴰⴽ ⴷ ⵜⵎⴻⵜⵜⵉ-ⵏⵏⴻⵖ; ⵜⴰⵏⴻⴱⴷⴰⴷⵜ ⵏ ⵢⵉⵎⴰⵡⵍⴰⵏ ⵜⴻⵙⵄⴰ ⴰⵣⴰⵍ ⵎⴻⵇⵇⵔⴻⵏ ⴷⴻⴳ ⵜⵡⴰⵛⵓⵍⵜ, ⵜⴻⵔⵣⴰ 

ⵉⴱⴻⴷⴷⵉ ⵖⴻⵔ ⵍⴻⵛⵖⴰⵍ-ⵉⵙ ⴷⴻⴳ ⵢⴰⵍ ⵜⴰⵎⴰ, ⵉⵙⴻⴼⴽ ⵖⴻⴼ ⵓⴱⴰⴱⴰⵜ ⴷ ⵜⵢⴻⵎⵎⴰⵜ ⴰⴽⴽⴻⵏ ⴰⴷ ⵃⵓⵍⴼⵓⵏ ⵙ 

ⵡⴰⵣⴰⵍ ⵏ ⵜⵏⴻⴱⴷⴰⴹⵜ-ⴰ ⴰⴽⴽⴻⵏ ⴰⴷ ⵢⴻⵜⵜⵡⴰⴽⴽⴻⵙ ⵓⵎⵉⵀⵉ, ⴰⴷ ⵜⵙⵉⵡⴻⴹ ⵜⵎⴻⵜⵜⵉ ⴰⴷ ⵜⵉⴷⵉⵔ ⵜⵓⴷⴻⵔⵜ 

ⵜⵉⵎⵏⴻⴽⵏⵉⵜ, ⴰⵏⴷⴰ ⴰⵔⴰ ⵢⴻⵜⵜⵡⴰⵙⵉⴷⴻⵔ ⵢⴰⵍ ⵢⵉⵡⴻⵏ : ⴰⴱⴰⴱⴰⵜ, ⵜⴰⵢⴻⵎⵎⴰⵜ, ⴰⵎⵎⵉⵜ, ⵜⴰⵢⴻⵍⵍⵉⵜ ⴷ 

ⵉⵎⴻⵣⴷⵉⵢⴻⵏ ⴽⵉⴼⴽⵉⴼ-ⵉⵜⴻⵏ ⴷⴻⴳ ⵢⵉⵣⴻⵔⴼⴰⵏ ⴰⴽ ⴷ ⵡⴰⵖⴰⵏⴻⵏ. 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.120-121. 

 ⵣⵉⴽ-ⵏⵏⵉ ⵜⴰⵡⴰⵛⵓⵍⵜ ⵜⴰⵣⵣⴰⵢⵔⵉⵜ ⵜⴻⵣⴷⵉ ⴰⵏⴷⴰ ⴰⵔⴰ ⵏⴰⴼ ⵉⵄⴻⵎⵎⵉⵜⴻⵏ ⵜⵜⵉⴷⵉⵔⴻⵏ ⴰⴽⴽⴻⵏ, ⵢⴰⵍ 

ⵢⵉⵡⴻⵏ ⵢⴻⵜⵜⵇⴰⴷⴰⵔ ⵡⴰⵢⴻⴹ, ⴰⵎⵖⴰⵔ ⴷⴷⵉⵎⴰ ⵢⴻⵙⵄⴰ ⴰⵡⴰⵍ-ⵉⵙ ⵖⴰⵙ ⵜⵕⵓⵃ-ⴰⵙ ⵜⴻⵣⵎⴻⵔⵜ-ⵉⵙ, 

ⴰⵎⴻⵥⵥⵢⴰⵏ ⵢⴻⵜⵜⵇⴰⴷⴰⵔ ⴰⵎⴻⵇⵇⵔⴰⵏ ⵓⵔ ⵢⴻⵣⵎⵉⵔ ⴰⴷ ⴰⵙ-ⵢⵉⵏⵉ ⵓⴼ ⴰⵎⴰ ⴷⴻⴳ ⵓⵅⵅⴰⵎ ⵏⴻⵖ ⴷⴻⴳ ⵓⵣⵏⵉⵇ 

ⴰⵎⴰ ⵉ ⵡⵉⵏ ⵢⴻⵙⵙⴻⵏ ⵏⴻⵖ ⵉ ⵓⴱⴻⵕⵕⴰⵏⵉ. ⵉⵙⴻⴳⴳⴰⵙⴻⵏ-ⴰ ⵉⵏⴻⴳⴳⵓⵔⴰ ⵜⵉⵎⴻⵜⵜⵉ ⵜⴰⵣⵣⴰⵢⵔⵉⵜ ⵜⴱⴻⴷⴷⴻⵍ 

ⵙ ⵡⴰⵟⴰⵙ, ⴰⵙⵙⴰⵖⴻⵏ ⵢⴻⵍⵍⴰⵏ ⴳⴰⵔ ⵢⵉⵄⴻⴳⴳⴰⵍⴻⵏ ⵏ ⵜⵡⴰⵛⵓⵍⵜ ⵙⵉⵎⵎⴰⵍ ⵜⵜⵕⵓⵃⵓⵏ, ⵢⴰⵍ ⵢⵉⵡⴻⵏ ⵢⴻⴽⴽⴰⵜ 

ⴽⴰⵏ ⵖⴻⴼ ⵍⴼⴰⵢⴷⴰ-ⵙ ⵖⴻⴼ ⵢⵉⵎⴰⵏ-ⵉⵙ, ⴰⴷ ⵉⴽⴽⴻⵔ ⵎⵎⵉ-ⵙ ⴰⴽⴽⴻⵏ ⴷ ⵉⵍⴻⵎⵥⵉ ⴰⴷ ⵉⵙⴻⵍⵇⴻⴹ ⴱⴰⴱⴰ-

ⵙ, ⴰⴷ ⵜ-ⵉⵜⵜⵏⴰⵎⴻⵔ ⴰⴷ ⴰⵙ-ⵉⵜⵜⴰⵔⵔⴰ ⵙ ⵢⵉⵔ ⴰⵡⴰⵍ. ⵉⵍⵎⴻⵏⴷ ⵏ ⵓⴱⴻⴷⴷⴻⵍ-ⴰ, ⴰⵣⴰⵍ ⴷⴻⴳ ⵓⵕⴻⴱⴱⵉ ⵏ 

ⵓⴱⴰⴱⴰⵜ, ⵏ ⵜⵢⴻⵎⵎⴰⵜ, ⵏ ⵓⵙⴻⵍⵎⴰⴷ, ⴷⴰⵖ ⵏ ⵓⵏⴰⵔⴰⴳ ⵙⵉⵎⵎⴰⵍ ⵢⴻⵜⵜⵕⵓⵃⵓ, ⴰⴷⴻⴳ-ⵉⵙ ⵢⴻⵟⵟⴻⴼ-ⵉⵜ ⵓⵣⵏⵉⵇ, 

ⵜⵉⵍⵉⵥⵔⵉ, ⵉⵏⵜⴻⵔⵏⴻⵜ, ⵓⵔⴰⵔⴻⵏ ⵏ ⵓⵙⴻⵍⴽⵉⵎ ⵏⴻⵖ ⵏ ⵓⵙⴰⵡⴰⵍ. 

 

 ⵖⴻⴼ ⵡⴰⵢⴰ ⵍⵍⴰⵏ-ⴷ ⴷⴷⴻⵇⵙ ⵏ ⵢⵉⵏⵖⴰⵢⴻⵏ ⵎⴳⴰⵍ ⵉⵎⴰⵡⵍⴰⵏ ⴷⴰⵛⵓ ⵖⴻⴼ ⵡⴰⴽⴽⴻⵏ ⵍⵍⴰⵏ ⵡⴰⵏⵙⴰⵢⴻⵏ ⵏ ⵢⴰⵍ 

ⵜⴰⵎⴰ ⵏ ⵜⵎⵓⵔⵜ ⵏ ⵍⴻⵣⵣⴰⵢⴻⵔ ⵜⵜⴱⵉⵏⴻⵏ-ⴷ ⴷ ⵍⵄⴰⵕ ⴰⵏⴷⴰ ⵜⴰⵡⴰⵛⵓⵍⵜ ⵜⴻⵜⵜⵉⵃⵏⵉⵏ, ⵜⴻⵜⵜⵎⵉⵍ ⵖⴻⵔ ⵡⵉⵏ 

ⵢⴻⵏⵖⴰⵏ ⵖⴰⵙ ⵜⵜⵡⴰⵍⵉⵏ ⴰⵏⴻⵛⵜ-ⵏⵏⵉ ⵓⵔ ⵉⵍⴰⵇ ⴰⵔⴰ, ⵜⴻⵜⵜⵉⵍⵉ ⵖⴻⵔ ⵜⴰⵎⴰ-ⵙ ⴰⵛⴽⵓ ⵎⴰ ⵜⵚⴻⵃⴱⴰⴱⴻⵔ ⴼⴻⵍⵍ-

ⴰⵙ ⴰⵎ ⵜⵉⵛⴽⵉ ⵜⵙⴻⵃⴱⴰⴱⴻⵔ ⵖⴻⴼ ⵢⵉⵄⴻⴳⴳⴰⵍⴻⵏ ⵏ ⵜⵡⴰⵛⵓⵍⵜ ⴰⴽⴽⴻⵏ ⵍⵍⴰⵏ, ⵉⵎⵉ ⴷ ⵢⵉⵡⴻⵏ ⵙⴻⴳ ⵜⵡⴰⵛⵓⵍⵜ, 

ⵎⴰ ⵙⵓⵎⵙⴻⵏ-ⵜ ⴰⵎ ⵡⴰⴽⴽⴻⵏ ⵙⵓⵎⵙⴻⵏ ⵜⴰⵡⴰⵛⵓⵍⵜ ⵎⴻⵕⵕⴰ. ⵢⴻⵜⵜⴱⵉⵏ-ⴷ ⴷ ⵜⴰⵎⴰⵔⴰ ⵖⴻⴼ  ⵢⵉⵄⴻⴳⴳⴰⵍⴻⵏ ⵏ 

ⵜⵡⴰⵛⵓⵍⵜ ⴰⴽⴽⴻⵏ ⴰⴷ ⵎⵙⴻⴳⵣⵓⵏ ⴰⴷ ⴼⴼⵔⴻⵏ ⴰⴷ ⵎⴻⴹⵍⴻⵏ ⵢⴰⵍ ⴰⵏⵖⴰ ⵎⴳⴰⵍ ⵉⵎⴰⵡⵍⴰⵏ ⴷⴻⴳ ⵡⵓⵍⴰⵡⴻⵏ-ⵏⵙⴻⵏ, 

ⵢⵉⵡⴻⵏ ⵓⵔ ⵉⵄⴻⵍⵍⴻⵎ ⵙ ⵢⴻⵙ-ⵙ.  

 

 ⵔⵏⵓ ⵖⴻⵔ ⵡⴰⵢⴰ ⵉⵙⴻⴳⴳⴰⵙⴻⵏ ⵉⵄⴻⴷⴷⴰⵏ ⵅⵓⵚⵚⴻⵏⵜ ⵜⵎⵓⵙⵙⵏⵉⵡⵉⵏ ⵉ ⴷ-ⵢⴻⵙⴽⴰⵏⴰⵢⴻⵏ ⴰⴱⵔⵉⴷ 

ⴰⵎⴻⴽ ⵢⴻⵎⵎⵓⵜ ⴽⵔⴰ ⵏ ⵓⵎⴷⴰⵏ, ⴷⴰⵖ ⵢⵓⵄⴻⵕ ⵖⴻⴼ ⵡⵉⴷ ⵜⴻⵔⵣⴰ ⵜⴻⵎⵙⴰⵍⵜ ⴰⴷ ⴽⴻⵛⵎⴻⵏ ⵖⴻⵔ ⵜⵎⴻⵣⴷⵓⵖⵜ 

ⵏ ⵜⵡⴰⵛⵓⵍⵜ ⵎⴰ ⵓⵍⴰⵛ ⴽⵔⴰ ⵏ ⵡⴰⵡⴰⵍ ⵉ ⴷ-ⵢⴻⴼⴼⵖⴻⵏ ⵉ ⵢⵓⵣⵣⵍⴻⵏ. ⵉⵀⵉ, ⵍⵍⴰⵏ ⵡⵉⴷ ⵉ ⴷ-ⵉⵙⴽⴰⵏⴰⵢⴻⵏ ⵉⵏⵖⴰⵢⴻⵏ-

ⴰ ⵎⴳⴰⵍ ⵉⵎⴰⵡⵍⴰⵏ ⴰⵎ ⵡⴰⴽⴽⴻⵏ ⴷ ⵜⴰⵎⴻⵜⵜⴰⵏⵜ ⵙⵖⵓⵔ ⵕⴻⴱⴱⵉ ⵏⴻⵖ ⴷ ⵜⴰⵎⴻⵏⵖⵉⵡⵜ ⵉ ⵏⵖⴰⵏ ⵉⵎⴰⵏ-ⵏⵙⴻⵏ. ⴷⴰⵛⵓ 

ⴰⵙⵙ-ⴰ ⵖⴻⴼ ⵡⴰⴽⴽⴻⵏ ⵜⴻⵍⵃⴰ ⵜⵓⵙⵙⵏⴰ ⴰⴽ ⴷ ⵉⵏⴰⴷⵉⵢⴻⵏ ⵉ ⴷ-ⵢⴻⵜⵜⵉⵍⵉⵏ ⵢⴰⵍ ⵜⵉⴽⴽⴻⵍⵜ, ⴰⵟⴰⵙ ⵏ ⵢⵉⵏⵖⴰⵢⴻⵏ 

ⵎⴳⴰⵍ ⵉⵎⴰⵡⵍⴰⵏ ⵉ ⴷ-ⵢⴻⵜⵜⵡⴰⵙⴽⴻⴼⵍⴻⵏ, ⵔⵏⵓ ⵖⴻⵔ-ⵙ ⵉⵏⵖⴰⵢⴻⵏ ⵎⴳⴰⵍ ⵜⴰⵔⵡⴰ. 

 ⴳⴰⵔ ⵢⵉⵏⵖⴰⵢⴻⵏ ⵉ ⵢⴻⵣⵣⵉⵏ ⴷⴻⴳ ⵡⴰⵍⵍⴰⵖⴻⵏ ⵏ ⵢⵉⵣⵣⴰⵢⵔⵉⵢⴻⵏ ⴰⴷ ⵏⴰⴼ ⵜⵉⵎⴻⵏⵖⵉⵡⵜ ⵏ ⵙⵉⵏ ⵏ 

ⵢⵉⴳⴻⵔⴷⴰⵏ “ⵣ.” ⴷ “ⴰ.” ⵙⵖⵓⵔ ⵙⵉⵏ ⵏ ⵢⵉⵍⴻⵎⵥⵉⵢⴻⵏ ⵉ ⵢⴻⵜⵜⵡⴰⵙⵙⵏⴻⵏ ⵢⴰⴽⴰⵏ ⵙⵖⵓⵔ ⵜⴻⵖⴷⴻⵎⵜ ⴰⵏⴷⴰ 

ⵜⴻⵄⵏⴰ-ⵜⴻⵏ ⵜⴰⵍⵓⴼⵜ ⵏ ⵡⵓⵣⵓⴼ, ⵓⴼⴰⵏ-ⵜⴻⵏ, ⴽⵓⵥ ⵏ ⵡⵓⵙⵙⴰⵏ ⵙⴻⴳⵎⵉ ⵉ ⵜⴻⵏ-ⵡⵡⵉⵏ, ⴷⴻⴳ ⵓⴹⴻⵍⵍⴰⵄ ⴰⴽ ⴷ 

ⵜⵡⴻⵊⵊⵉⴹⵜ ⵏ ⴲⵍⴰⵙⵜⵉⴽ ⵓⵔ ⴳⴳⵓⴳⴻⵏ ⴰⵔⴰ ⵖⴻⴼ ⵓⵅⵅⴰⵎ-ⵏⵙⴻⵏ, ⵉⴱⴰⵏ-ⴷ ⴷⴰⴽⴽⴻⵏ ⵜⵜⵡⴰⵅⴻⵏⵇⴻⵏ. 

 

 ⵙⴻⵏⴷ ⵜⴰⵎⵙⴰⵍⵜ-ⴰ, ⵓⴼⴰⵏ-ⴷ ⵜⴰⴼⴻⴽⴽⴰ ⵏ ⵢⵉⵡⴻⵜ ⵏ ⵜⴻⵇⵛⵉⵛⵜ “ⵛ. ⵢ.” ⴷⴻⴳ ⵜⵎⴻⵇⴱⴻⵔⵜ, ⵉⵏⴰⴷⵉⵢⴻⵏ 

ⵙⵓⴽⴽⵙⴻⵏ-ⴷ ⴷⴰⴽⴽⴻⵏ ⵡⵉⵏ ⵉ ⵜⵜ-ⵢⴻⵏⵖⴰⵏ ⴷ ⵍⴵⴰⵔ-ⵉⵙ ⴰⴽⵢⴰ, ⵢⴻⵔⵡⴻⵍ ⴷⵉ ⵜⴻⵖⵣⵉ ⵏ ⵜⵥⴰ ⵏ ⵢⵉⵙⴻⴳⴳⴰⵙⴻⵏ 

ⵙⴻⵏⴷ ⴰⴷ ⵢⴻⵜⵜⵡⴰⵟⵟⴻⴼ. 

 

 ⴷⵉ ⵜⴰⵍⵍⵉⵜ-ⴰ, ⵜⴻⵍⵍⴰ-ⴷ ⴷⴰⵖ ⵜⵎⴻⵏⵖⵉⵡⵜ ⵏ ⵜⴻⵇⵛⵉⵛⵜ “ⵙ.” ⵜⴻⵜⵜⵡⴰⵅⵏⴻⵇ ⴷⴻⴳ ⵓⵅⵅⴰⵎ-ⵏⵙⴻⵏ ⴰⵏⴷⴰ 

ⵉ ⵢⵓⴼⴰⵏ ⵜⴰⴼⴻⴽⴽⴰ-ⵙ ⵙ ⵓⴼⵓⵙ ⵏ ⵜⵎⴻⵟⵟⵓⵜ ⵏ ⵄⴻⵎⵎⵉ-ⵙ.  

 

 ⵜⵉⵢⴻⵎⵎⴰⵜⵉⵏ ⴷⴰⵖ ⵓⵔ ⵎⵏⵉⵄⴻⵏⵜ ⴰⵔⴰ ⵙⴻⴳ ⵜⵎⴻⵏⵖⵉⵡⵉⵏ ⵉ ⴳⴰⵏ ⵡⵉⴷ ⵉ ⴷ-ⵓⵔⵡⴻⵏⵜ, ⴰⵏⴷⴰ ⵢⵉⵡⴻⵏ ⵏ 

ⵢⵉⵍⴻⵎⵥⵉ ⵢⴻⵙⵄⴰⵏ ⵙⵏⴰⵜ ⵏ ⵜⵎⴻⵔⵡⵉⵏ ⵏ ⵢⵉⵙⴻⴳⴳⴰⵙⴻⵏ ⵢⴻⵅⴷⴻⵎ ⴰⵅⴻⵜⵜⴰⵔ ⴷⴻⴳ ⵜⵡⴰⵛⵓⵍⵜ-ⵉⵙ ⴰⵏⴷⴰ 

ⵉⵄⴻⴷⴷⴰ ⵖⴻⵔ ⵢⴻⵎⵎⴰ-ⵙ ⵢⴻⴵⴵⴰ ⴳⴰⵔ ⵜⵓⴷⴻⵔⵜ ⴷ ⵍⵎⵓⵜ, ⵢⴻⵏⵖⴰ ⵙⵉⵏ ⵏ ⵡⴰⵢⴻⵜⵎⴰⵜⴻⵏ-ⵉⵙ ⵏⵓⵜⵏⵉ ⴳⵏⴻⵏ, 

ⵙⵢⴻⵏ ⵢⴻⴼⴼⴻⵖ ⵙⴻⴳ ⵓⵅⵅⴰⵎ ⴰⵏⴷⴰ ⵉⵡⴻⵜ-ⵉⵜ ⵓⴽⴰⵎⵢⵓ, ⵢⴻⵎⵎⵓⵜ ⴷⴰⵖ ⵏⴻⵜⵜⴰ. 

 

 ⵜⵉⵍⴰⵡⵉⵏ ⴷⴰⵖ ⴷ ⵜⵉⴷ ⵉ ⵉⵅⴻⴷⵎⴻⵏ ⵜⵉⵡⵓⵖⴰ, ⴰⵏⴷⴰ ⵏⵖⴰⵏⵜ ⵉⵔⴳⴰⵣⴻⵏ-ⵏⵙⴻⵏⵜ ⵏ ⵜⵓⴷⴻⵔⵜ, ⴰⵏⴷⴰ ⵢⵉⵡⴻⵏ 

ⵏ ⵓⵔⴳⴰⵣ ⵉⵕⵓⵃ ⴷ ⴰⵙⴼⴻⵍ ⵙ ⵓⴼⵓⵙ ⵏ ⵜⵎⴻⵟⵟⵓⵜ-ⵉⵙ ⴰⵛⴽⵓ ⵉⵜⵜⴻⴷⴷⵓ ⴰⴷ ⴰⵙ-ⵢⴻⴱⵔⵓ ⵓⵇⴱⴻⵍ ⴰⴷ 

ⵢⴻⵄⵔⴻⵇ, ⴰⵢⴻⵏ ⵉ ⵉⵙⴻⵡⵀⴰⵎⴻⵏ ⴷⴻⴳ ⵜⴰⵍⵓⴼⵜ-ⴰ ⴷⴰⴽⴽⴻⵏ ⵜⴰⵎⴻⵟⵟⵓⵜ-ⵉⵙ ⵓⵔ ⵜⴻⵍⵍⵉⵣ ⴰⵔⴰ ⵙ ⵜⵎⴻⵏⵖⵉⵡⵜ 

ⵏⴻⵜⵜⴰⵜ ⴷ ⵓⵎⵔⵉ-ⵙ ⴷⴰⵛⵓ ⵜⴻⴳⵣⴻⵎ-ⵉⵜ ⵙⵢⴻⵏ ⵜⴻⵎⴹⴻⵍ-ⵉⵜ ⵙ ⴷⴷⴰⵡ ⵏ ⵜⴳⴻⵍⵎⵉⵎⵜ ⵏ ⵓⵙⵓⵛⵛⴻⴼ ⴷⴻⴳ 

ⵓⵅⵅⴰⵎ-ⵉⵙ. 

 

 ⵙⴻⴳ ⵓⵖⵎⵉⵙ ⴻⵍⵅⴰⴱⴰⵔ 22/10/2013. 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ ⴻⵍⵍⴰⵄⵓⵏⴼ, ⵙⴱ.121-122. 

 

 

 

 

 

 

4.2. ⵉⵏⵖⴰⵢⴻⵏ ⵉⵙⴻⵎⴱⴰⵡⵉⵏ ⴰⵍⵍⴰⵖⴻⵏ ⵏ ⵢⵉⵣⵣⴰⵢⵔⵉⵢⴻⵏ 

 ⵜⴻⵏⵏⴰ-ⴷ ⵢⵉⵡⴻⵜ ⵏ ⵜⵎⴰⵙⵙⴰⵏⵜ ⴷⴻⴳ ⵜⵏⴻⴼⵙⵉⵜ, ⵏⴰⴷⵉⵢⴰ ⴷⵡⴰⵡⴷⴰ ⴷⴰⴽⴽⴻⵏ ⴰⵢⴰ ⵢⴻⵔⵣⴰ ⵜⴰⵔⵡⴰ ⵉ 

ⵢⴻⵙⵄⴰⵏ ⴷⵉ ⵜⴻⵎⵥⵉ-ⵏⵙⴻⵏ ⵜⴰⵟⵟⴰⵏⵜ ⴷⴻⴳ ⵡⵓⴳⵓⵔⴻⵏ ⵏ ⵜⵏⴻⴼⵙⵉⵜ ⴷ ⵢⵉⵎⴰⵡⵍⴰⵏ-ⵏⵙⴻⵏ ⴰⵏⴷⴰ ⵓⵔ ⵙⴰⵡⴹⴻⵏ 

ⴰⵔⴰ ⴰⴷ ⵜⴻⵏ-ⴼⵔⵓⵏ ⵉⵎⵉⵔ-ⵏⵏⵉ ⴷⴰⵖ ⵓⵔ ⵙⴰⵡⴹⴻⵏ ⴰⴷ ⴷ-ⴽⴽⴻⵏ ⵏⵏⵉⴳ ⵜⴰⵟⵟⴰⵏⵜ-ⵏⵏⵉ ⴰⴷ ⵜⵜ-ⵔⵏⵓⵏ, ⵉⵎⴰⵍⴰ ⵎⴰ 

ⵢⴻⵍⵍⴰ ⵡⵉⴷⴰⴽ-ⴰ ⵙⵄⴰⵏ ⵓⴳⵓⵔⴻⵏ ⴷ ⵢⵉⴱⴰⴱⴰⵜⴻⵏ-ⵏⵙⴻⵏ ⴷⵉ ⵜⴻⵎⵖⴻⵔ-ⵏⵙⴻⵏ ⵢⴻⵙⵀⴻⵍ ⴼⴻⵍⵍ-ⴰⵙⴻⵏ ⴰⴷ ⵜⴻⵏ-

ⵏⵖⴻⵏ ⴰⵛⴽⵓ ⵏⵖⴰⵏ ⵢⴰⴽⴰⵏ ⵉⵏⴽⴰⵏ ⵏ ⵢⵉⴱⴰⴱⴰⵜⴻⵏ-ⵏⵙⴻⵏ ⴷⴻⴳ ⵜⵏⴻⴼⵙⵉⵜ-ⵏⵙⴻⵏ ⴷⴻⴳ ⵡⴰⵍⵍⴰⵖⴻⵏ-ⵏⵙⴻⵏ ⵍⵇⴰⵢⴻⵏ ⴷⴻⴳ 

ⵜⴻⵎⵥⵉ-ⵏⵙⴻⵏ. 

ⵙⴻⴳ ⵓⵖⵎⵉⵙ ⴻⵍⵅⴰⴱⴰⵔ 22/10/2013. 

  ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.122. 

 

 

 ⵙⵉⵏ ⵏ ⵢⵉⵎⴷⴰⵏⴻⵏ ⵉ ⵉⵄⴻⵔⴹⴻⵏ ⴰⴷ ⵏⵖⴻⵏ ⵉⵎⴰⵏ-ⵏⵙⴻⵏ ⴷⵉ ⵎⵉⵍⴰ, ⵜⵜⵡⴰⵙⴻⵍⴽⴻⵏ-ⴷ, ⴷ ⵉⵍⴻⵎⵥⵉⵢⴻⵏ 

ⵢⴻⵙⵄⴰⵏ 13 ⵏ ⵢⵉⵙⴻⴳⴳⴰⵙⴻⵏ, ⵡⴰⵢⴻⴹ 14 ⵏ ⵢⵉⵙⴻⴳⴳⴰⵙⴻⵏ, ⵢⵉⵡⴻⵏ ⵏ ⵢⵉⵍⴻⵎⵥⵉ ⵢⴻⵜⵜⵡⴰⵙⵍⴻⴽ-ⴷ ⴷⴻⴳ 

ⵓⴷⴻⴽⴽⴰⵔ, ⵡⴰⵢⴻⴹ ⵉ ⵢⴻⵙⵄⴰⵏ 15 ⵏ ⵢⵉⵙⴻⴳⴳⴰⵙⴻⵏ ⵢⴻⵎⵎⵓⵜ ⴷⵉ ⵙⵉⴷⵉ-ⵄⵉⴷ, ⴱⴳⴰⵢⴻⵜ, ⴰⵏⴷⴰ ⵜⴻⵔⵏⴰ 

ⵖⵓⵔ-ⵙ ⵢⵉⵡⴻⵜ ⵏ ⵜⴻⵇⵛⵉⵛⵜ ⵙⵢⴻⵏ ⴷ ⴰⵙⴰⵡⴻⵏ; ⴰⵎ ⵡⴰⴽⴽⴻⵏ ⵜⴻⵎⵎⵓⵜ ⴷⴰⵖ ⵢⵉⵡⴻⵜ ⵏ ⵜⴻⵇⵛⵉⵛⵜ ⵢⴻⵙⵄⴰⵏ 9 ⵏ 

ⵢⵉⵙⴻⴳⴳⴰⵙⴻⵏ ⴷⵉ ⵙⵟⵉⴼ.   

 

 ⵢⴰⵍ ⴰⵙⵙ ⵜⴰⵖⴰⵎⵙⴰ, ⴷⴰⵖ ⵉⵙⴰⵍⴻⵏ ⵙⴻⴳ ⵢⵉⵎⵉ ⵖⴻⵔ ⵓⵎⴻⵥⵥⵓⵖ, ⵜⵜⴰⵡⵉⵏ-ⴷ ⵢⵉⵔ ⵉⵙⴰⵍⴻⵏ ⴷⴻⴳ 

ⵡⴰⵢⴻⵏ ⵢⴻⵔⵣⴰⵏ ⵓⵔⴰⵔ-ⴰ ⵉ ⵡⵓⵎⵉ ⴼⴽⴰⵏ ⵉⵙⴻⵎ “ⴰⵃⵓⵜⵉⵡ ⴰⵣⴻⴳⵣⴰⵡ”, ⵢⴻⴽⴽⴻⵔ ⵓⵀⴻⵔⵡⴻⵍ ⴷⴻⴳ 

ⵜⵡⴰⵛⵓⵍⵉⵏ, ⴷⴻⴳ ⵢⵉⵖⴻⵔⴱⴰⵣⴻⵏ, ⴷⴻⴳ ⵢⴰⵍ ⴰⴷⴻⴳ ⵖⴻⴼ ⵡⵓⵔⴰⵔ-ⴰ ⵉ ⴷ-ⵢⴻⴼⴼⵖⴻⵏ ⴷⴻⴳ ⵓⵙⴻⴳⴳⴰⵙ 2016 

ⴷⵉ ⵔⵓⵙ ⴰⵏⴷⴰ ⴰⵔⴰ ⴷ-ⵢⴻⵔⵔ ⵢⵉⵡⴻⵏ ⵖⴻⴼ ⵙⴻⵎⵎⵓⵙ ⵏ ⵜⵎⴻⵔⵡⵉⵏ ⵏ ⵜⵙⴻⵖⵍⵉⵢⵉⵏ ⵙⴻⵏⴷ ⴰⴷ ⵢⴻⵏⵖ ⵉⵎⴰⵏ-

ⵉⵙ, ⴷ ⵓⵔⴰⵔ ⵉ ⵢⴻⵏⵖⴰⵏ ⴰⵛⵃⴰⵍ ⴷ ⵉⵍⴻⵎⵥⵉ ⴷⴻⴳ ⵓⵎⴰⴹⴰⵍ, ⵉⵙⵓⴳⴻⴷ, ⵍⴰ ⵉⵙⵓⴳⴰⴷ ⴰⵛⵃⴰⵍ ⴷ ⵜⴰⵡⴰⵛⵓⵍⵜ 

ⵜⴰⵣⵣⴰⵢⵔⵉⵜ.  

  

 ⵖⴻⵔ ⵢⵉⵎⵓⵙⵙⵏⴰⵡⴻⵏ, ⵓⵔⴰⵔ-ⴰ ⵢⴻⵙⵄⴰ ⵜⴰⵣⵔⵉⵔⵜ ⵜⴰⵎⴻⵇⵇⵔⴰⵏⵜ ⵍⴰⴷⵖⴰ ⵖⴻⴼ ⵡⵉⴷ ⵢⴻⵍⵍⴰⵏ ⵢⴰⴽⴰⵏ 

ⴷ ⵉⵎⴰⵄⵍⴰⵍⴻⵏ. ⴰⴷⴰⴱⵓ ⴰⵣⵣⴰⵢⵔⵉ ⵢⴻⵜⵜⴱⵉⵏ-ⴷ ⵓⵔ ⵢⴻⵣⵎⵉⵔ ⴰⴷ ⵢⴻⵅⴷⴻⵎ ⴽⵔⴰ ⴷⴻⴳ ⵜⴻⵎⵙⴰⵍⵜ-ⴰ ⴰⵛⴽⵓ 

ⵓⵔⴰⵔ-ⴰ ⵢⴻⵍⵍⴰ ⴷⴻⴳ ⵡⴰⵟⴰⵙ ⵢⵉⴷⴳⴰⵏ ⴷⴻⴳ ⵉⵏⵜⴻⵔⵏⴻⵜ, ⴷ ⴰⵡⴻⵣⵖⵉ ⴰⴽⴽⴻⵏ ⴰⴷ ⵉⵙⴻⴽⴽⴻⵕ ⵎⴻⵕⵕⴰ 

ⵉⴷⴳⴰⵏ ⵢⴻⵍⵍⴰⵏ, ⵖⴻⴼ ⵡⴰⵢⴰ ⴰⴱⵔⵉⴷ ⵉ ⵢⴻⴹⴼⴻⵔ ⴷ ⵡⵉⵏ ⵏ ⵓⵡⴻⵍⵍⴻⵀ ⵏ ⵢⵉⵎⴰⵡⵍⴰⵏ ⴰⴷ ⵖⵓⵔⴽⴻⵏ ⵖⴻⴼ ⵜⴰⵔⵡⴰ-

ⵏⵙⴻⵏ, ⴰⴷ ⵇⴰⵔⵄⴻⵏ ⴰⵢⴻⵏ ⵜⵜⵡⴰⵍⵉⵏ ⴷ ⵡⴰⵢⴻⵏ ⵜⵜⵓⵔⴰⵔⴻⵏ ⵡⴰⵔⵔⴰⵡ-ⵏⵙⴻⵏ, ⴰⵎ ⵡⴰⴽⴽⴻⵏ “UNICEF”  

ⵉⴳⴻⵔ-ⴷ ⵉⵎⴰⵏ-ⵉⵙ ⴰⴽⴽⴻⵏ ⴰⴷ ⵉⵄⵉⵡⴻⵏ ⴰⴷⴰⴱⵓ ⴰⵣⵣⴰⵢⵔⵉ ⵉ ⵓⵙⴻⴵⵀⴻⴷ ⵏ ⵜⵜⴰⵡⵉⵍⴰⵜ ⵉ 

ⵉⵙⴻⵃⴱⵉⴱⵉⵔⴻⵏ ⵖⴻⴼ ⵓⵎⴻⵥⵥⵢⴰⵏ ⴷ ⵢⵉⵍⴻⵎⵥⵉ ⵎⴳⴰⵍ ⵉⵎⵉⵀⴰⵏ ⵉ ⵜ-ⵉⴷ-ⵉⵜⵜⵄⴰⵙⵙⴰⵏ. 

 ⵜⵉⴼⴽⵉⵏ ⵏ ⵡⴰⵣⴰⵍ ⵉ ⵓⵙⴻⴳⵎⵉ ⴷⴻⴳ ⵓⵅⵅⴰⵎ, ⴳⴰⵔ ⵢⵉⵎⴰⵡⵍⴰⵏ ⴷ ⵡⴰⵔⵔⴰⵡ-ⵏⵙⴻⵏ; ⴷⴻⴳ 

ⵓⵖⴻⵔⴱⴰⵣ, ⴳⴰⵔ ⵢⵉⵙⴻⵍⵎⴰⴷⴻⵏ ⴷ ⵢⵉⵏⴻⵍⵎⴰⴷⴻⵏ; ⴰⴽ ⴷ ⵓⵥⵥⵓ ⵏ ⵢⵉⴷⵍⴻⵙ ⵏ ⵓⵎⴻⵙⵍⴰⵢ ⴷ ⵓⵇⴱⴰⵍ ⵏ ⵡⴰⵢⴻⴹ, 

ⴰⵙⴻⵅⴷⴻⵎ ⵏ ⵜⵜⴰⵡⵉⵍ ⵏ ⵓⵎⵄⴰⵎⴰⵍ ⴷ ⵡⵉⴷ ⵉ ⴷ-ⵉⵜⵜⵏⴻⴽⴽⴰⵔⴻⵏ ⵎⴻⴱⵍⴰ ⵛⵛⴻⴷⴷⴰ ⴷ ⵓⵙⴻⵅⴷⴻⵎ ⵏ 

ⵓⴷⴻⴱⴱⵓⵣ; ⴷⴰⵖ ⵓⵥⵥⵓ ⵏ ⵍⴻⵎⵄⴰⵏⵉ ⵢⴻⵍⵀⴰⵏ ⴷ ⵜⵄⴻⵙⵙⴰⵙⵜ ⵖⴻⴼ ⵡⴰⴽⴽⴻⵏ ⴰⴷ ⴷⴷⵓⵏ ⵙ ⵜⵉⴽⵍⵉ ⵉⵡⵓⵍⵎⴻⵏ 

ⵉⴳⴳⵓⴳⴻⵏ ⵖⴻⴼ ⵜⵉⴽⵍⵉ ⵏ ⵜⵎⴻⵜⵜⵉⵢⵉⵏ ⵢⴻⵅⴹⴰⵏ ⴰⵏⵙⴰⵢⴻⵏ-ⵏⵏⴻⵖ ⴰⴽ ⴷ ⴷⴷⵉⵏ-ⵏⵏⴻⵖ. 

 

 ⵉⴱⴻⴷⴷⵉ ⵎⴳⴰⵍ ⵎⴻⵕⵕⴰ ⵢⵉⴱⴻⵔⴷⴰⵏ ⵏ ⵜⴻⴽⵔⵉⴹⵜ ⵎⴳⴰⵍ ⵏ ⵢⵉⴳⴻⵔⴷⴰⵏ, ⴰⵡⴻⵅⵅⴻⵔ ⵖⴻⴼ ⵓⵄⴰⵇⴻⴱ 

ⵏ ⵜⴼⴻⴽⴽⴰ ⴰⴽ ⴷ ⵓⵙⴻⵅⴷⴻⵎ ⵏ ⵜⵜⴰⵡⵉⵍⴰⵜ ⵏ ⵓⵕⴻⴱⴱⵉ ⵉⵇⴱⵓⵔⴻⵏ, ⴷ ⵓⵏⴰⴷⵉ ⴷⴷⵉⵎⴰ ⵖⴻⴼ ⵜⵜⴰⵡⵉⵍ ⵏ 

ⵓⵙⴻⵖⵜⵉ ⵏ ⵜⵉⴽⵍⵉ ⵏ ⵓⵇⵛⵉⵛ ⵎⴻⴱⵍⴰ ⴰⵙⴻⵇⵍⵓⵇⴻⵍ ⵏ ⵜⵏⴻⴼⵙⵉⵜ-ⵉⵙ. 

 

 ⵉⴱⴻⴷⴷⵉ ⵖⴻⵔ ⵓⵄⴻⵣⵣⵉ ⴷ ⵡⴰⵔⵔⴻⵣ ⵏ ⵓⵇⵛⵉⵛ ⵎⵉ ⴰⵔⴰ ⵉⵡⴻⵅⵅⴻⵔ ⵖⴻⴼ ⴽⵔⴰ ⵏ ⵜⵓⵛⵛⴹⴰ ⵡⴰⵍⴰ 

ⴰⵄⴰⵇⴻⴱ-ⵉⵙ ⵎⵉ ⴰⵔⴰ ⵢⴻⴳ ⴽⵔⴰ ⵏ ⵜⵓⵛⵛⴹⴰ. 

 

 ⴰⵙⵡⴻⵅⵅⴻⵔ ⵏ ⵡⴰⵔⵔⴰⵛ ⵖⴻⴼ ⵡⵓⴳⵓⵔⴻⵏ ⴷ ⵢⵉⵎⴻⵏⵏⵓⵖⴻⵏ ⵢⴻⵔⵣⴰⵏ ⵉⵎⴻⵇⵇⵔⴰⵏⴻⵏ ⵉⵛⴱⴰⵏ 

ⵜⵉⵎⴳⴻⵔⴷⵉⵡⵉⵏ ⴳⴰⵔ ⵓⵔⴳⴰⵣ ⴷ ⵜⵎⴻⵟⵟⵓⵜ-ⵉⵙ. 

 

 ⵉⵙⴻⴼⴽ ⵉⵎⴰⵡⵍⴰⵏ ⴰⴷ ⵡⴻⵅⵅⵔⴻⵏ ⵖⴻⴼ ⵍⴻⵀⵢⵓⴼ ⴰⴽ ⴷ ⵜⵉⵙⵙⵉⵜ ⵏ ⵛⵛⵔⴰⴱ ⴰⴽⴽⴻⵏ ⴰⴷ ⵙⵉⵡⴹⴻⵏ 

ⴰⴷ ⵕⴻⴱⴱⵉⵏ ⴰⵔⵔⴰⵡ-ⵏⵙⴻⵏ ⴰⴽⴽⴻⵏ ⵉⵡⵓⵍⴻⵎ ⴷⴰⵖ ⴰⴷ ⵙⵄⵓⵏ ⵏⵏⴻⵢⵢⴰ ⵣⴻⴷⴷⵉⴳⴻⵏ ⴷⴰⵖ ⴷ ⵉⵎⴻⴷⵢⴰⵜⴻⵏ 

ⵢⴻⵍⵀⴰⵏ. 

 

 ⴰⵎⵓⵇⵇⴻⵍ ⴷⴻⴳ ⵡⴰⵢⴻⵏ ⵙⴻⵅⴷⴰⵎⴻⵏ ⵡⴰⵔⵔⴰⵛ ⵏ ⵜⵎⵓⵙⵙⵏⵉⵡⵉⵏ ⵜⵉⵎⴰⵢⵏⵓⵜⵉⵏ ⴷⴻⴳ ⵜⵉⵍⵉⵥⵔⵉ, ⴷⴻⴳ 

ⵉⵏⵜⴻⵔⵏⴻⵜ; ⵜⵓⴷⴷⵎⴰ ⵏ ⵡⴰⵢⴻⵏ ⵢⴻⵍⵀⴰⵏ ⵙⴻⴳ-ⵙⴻⵏⵜ, ⴷ ⵜⵔⵉⵔⵉⵜ ⴷⵉ ⵜⴰⵎⴰ ⵏ ⵡⴰⵢⴻⵏ ⴰⴽⴽ ⵉ ⵢⴻⵜⵜⴰⵡⵉⵏ ⵖⴻⵔ 

ⵜⴻⴽⵔⵉⴹⵜ. 

 

 ⵜⵉⴳⵉⵏ ⵏ ⵢⵉⵙⵓⴹⴰⴼ ⵢⴻⵙⵡⴻⵅⵅⵉⵔⴻⵏ ⵎⴳⴰⵍ ⵡⵉⴷ ⵉ ⵉⵜⵜⴳⴻⵏ ⵜⴰⴽⵔⵉⴹⵜ ⵉ ⵜⴻⴱⵖⵓ ⵜⵉⵍⵉ ⴷ ⵓⵙⵏⴰⵙ-

ⵏⵙⴻⵏ ⵎⴻⴱⵍⴰ ⵛⵛⴻⴽⴽ; ⴷⴰⵖ ⵉⴱⴻⴷⴷⵉ ⴷ ⵓⵎⴻⵏⵏⵓⵖ ⵎⴳⴰⵍ ⵜⵜⴰⵡⵉⵍⴰⵜ ⴰⴽ ⴷ ⵙⵙⴻⴱⴱⴰⵜ ⵉ ⵢⴻⵜⵜⴰⵡⵉⵏ ⵖⴻⵔ 

ⵜⵍⴰⵍⵉⵜ ⵏ ⵜⴻⴽⵔⵉⴹⵜ ⴷⴻⴳ ⵓⵎⴽⴰⵏ ⵏ ⵜⴻⴷⵢⴰⵏⵉⵏ ⵏ ⵜⴻⴽⵔⵉⴹⵜ ⴷ ⵓⵄⴰⵇⴻⴱ-ⵏⵙⴻⵏⵜ. 

 

 ⵉⴱⴰⵏ-ⴷ ⵙ ⵜⵉⴷⴻⵜ ⴷⴰⴽⴽⴻⵏ ⴰⴷⵔⵉⵎ ⵢⴻⵔⵏⴰ ⵉⵎⴷⴰⵏⴻⵏ, ⴷⴰⵖ ⵜⴰⵎⵙⴰⵍⵜ ⵏ ⵜⴻⴽⵔⵉⴹⵜ ⵜⴻⴳⴳⴰⵔ-ⴷ 

ⵉⵎⴰⵏ-ⵉⵙ ⴷⴻⴳ ⵡⴰⵏⴻⵛⵜ-ⴰ ⵜⴻⵙⴽⴰⵔⴰⵢ-ⵉⵜⵜ, ⵖⴻⴼ ⵡⴰⵢⴰ ⵢⵉⵡⴻⵏ ⵓⵔ ⵢⴻⵣⵎⵉⵔ ⴰⴷ ⵢⴻⵙⵍⴻⴽ ⵙⴻⴳ-ⵙ, ⵢⵉⵍⵉ 

ⴷ ⴰⵎⴻⵕⴽⴰⵏⵜⵉ ⵏⴻⵖ ⴷ ⴰⵥⴰⵡⴰⵍⵉ, ⴷ ⴰⵎⴻⵇⵇⵔⴰⵏ ⵏⴻⵖ ⴷ ⴰⵎⴻⵥⵥⵢⴰⵏ, ⴷ ⴰⵡⵜⴻⵎ ⵏⴻⵖ ⴷ ⵜⴰⵡⵜⴻⵎⵜ, ⵓⵔ 

ⵜⴻⵔⵣⵉ ⴰⵔⴰ ⴰⵅⵅⴰⵎ ⴽⴰⵏ ⵏⴻⵖ ⴰⵣⵏⵉⵇ ⴽⴰⵏ ⵏⴻⵖ ⵜⴰⵙⵓⴷⴰ ⴽⴰⵏ ⴷⴰⵛⵓ ⴰⴷ ⵜⵏⴻⵔⵏⵉ ⴰⵏⴻⵔⵏⵉ ⵏ ⵜⵎⴻⵙ ⴰⴷ 

ⵜⵙⴻⵔⵖ ⴰⵣⴻⴳⵣⴰⵡ ⴷ ⵓⵇⵓⵔⴰⵏ ⴷⴰⵖ ⴰⴷ ⵜⴻⵟⵟⴻⴼ ⴷⴻⴳ ⵢⵉⵙⵡⵉⵔⴻⵏ ⵏ ⵜⵖⵓⵍⵉⵏ ⵎⴻⵕⵕⴰ ⵏ ⵜⵎⴻⵜⵜⵉ, ⴰⴷ 

ⵜⵙⴻⵏⵅⵓⵅⴻⵍ ⴰⴷⴷⴰⵢⴻⵏ-ⵉⵙ, ⴰⴷ ⵜⴻⵔⵡⵉ ⴰⵙⵙⴰⵖⴻⵏ-ⵉⵙ. 

 

 ⴰⵎⵉⵀⵉ ⴰⵜⴰⵏ ⵖⴻⴼ ⵜⴻⵡⵡⵓⵔⵜ ⵉⵙⴻⴼⴽ ⵓⵎⵓⵇⵇⴻⵍ ⴷⴻⴳ ⵜⴻⵎⵙⴰⵍⵜ-ⴰ ⵓⴳⴰⵔ ⵖⴻⴼ ⵜⴰⵍⵍⵉⵢⵉⵏ 

ⵉⵄⴻⴷⴷⴰⵏ ⵉ ⵜⵉⴳⵉⵏ ⵏ ⵜⵍⵉⵙⴰ ⵉ ⵜⴻⴽⵔⵉⴹⵜ ⴰⵔⴰ ⴷ-ⵏⴻⴱⴷⵓ ⵙⴻⴳ ⵓⵙⴻⴳⵎⵓ ⵏ ⵜⴰⵍⵡⵉⵜ ⴷⴻⴳ ⵜⵡⴰⵛⵓⵍⵜ ⵏ 

ⵓⵇⵛⵉⵛ ⵡⴰⵔ ⵜⵓⴳⵏⵉⵡⵉⵏ ⵏ ⵜⴻⴽⵔⵉⴹⵜ ⴰⴽ ⴷ ⵓⵙⴻⵅⴷⴻⵎ ⵏ ⵢⵉⵖⵉⵍ, ⵙⵢⴻⵏ ⴰⴷ ⵏⵄⴻⴷⴷⵉ ⵖⴻⵔ ⵜⵓⴷⴷⵙⵉⵡⵉⵏ ⵏ 

ⵓⵙⴻⴳⵎⵉ ⵙ ⵓⵙⴻⵍⵎⴻⴷ ⴷⴻⴳ ⵡⴰⵀⵉⵍⴻⵏ-ⵉⵙ ⴰⵏⵣⴰⵢⴻⵏ ⵏ ⵓⵙⵓⵔⴻⴼ ⴷ ⵜⴻⴳⵎⴰⵜ, ⵙⵢⴻⵏ ⵖⴻⵔ-ⵙ ⵖⴻⵔ 

ⵜⴻⵖⴷⴻⵎⵜ ⵜⵉⵏⵎⴻⵜⵜⵉⵜ ⴳⴰⵔ ⵢⵉⵖⵔⵉⵎⴻⵏ ⵎⴻⴱⵍⴰ ⵎⴰ ⵏⴻⵔⵔⴰ ⴷⵉ ⵟⵟⴻⵔⴼ ⵓⵍⴰ ⴷ ⵢⵉⵡⴻⵏ, ⴷ ⵉⴱⴻⴷⴷⵉ 

ⵎⴳⴰⵍ ⴰⴽⴽ ⵜⴰⴳⴳⴰⵢⵉⵏ ⵏ ⵜⴻⴽⵔⵉⴹⵜ ⵙ ⵓⵙⴽⴰⵔⴰⵢ ⵏ ⵢⵉⵙⵓⴹⴰⴼ ⵉⵙⵡⴻⵅⵅⵉⵔⴻⵏ ⵎⴳⴰⵍ ⵢⴰⵍ ⵡⵉⵏ ⵉ 

ⵉⵙⴻⵅⴷⴰⵎⴻⵏ ⵜⴰⴽⵔⵉⴹⵜ ⴰⴽⴽⴻⵏ ⴰⴷ ⵢⴰⵡⴻⴹ ⵖⴻⵔ ⵢⵉⵙⵡⵉ-ⵙ ⴷⴻⴳ ⵡⴰⴷⴻⴳ ⵏ ⵡⵉⵢⴰⴹ, ⵙ ⵡⴰⵢⴰ ⵏⴻⵣⵎⴻⵔ 

ⴰⴷ ⵏⴻⴼⵔⴻⵙ ⵜⴰⵎⵓⵔⵜ-ⵏⵏⴻⵖ ⴰⴽ ⴷ ⵜⵎⴻⵜⵜⵉ-ⵏⵏⴻⵖ ⵙⴻⴳ ⵓⵙⴻⴳⴳⵔⵉ ⵉ ⴷ-ⵜⴻⵜⵜⴰⴵⴵⴰ ⵜⴻⴽⵔⵉⴹⵜ ⴰⵏⴷⴰ ⴷⵉ 

ⵜⵓⴳⴻⵜ ⴷ ⴰⵎⵉⵀⵉ ⴷⴰⵖ ⴷ ⴰⵎⴻⵔⵡⴰⵢ ⴰⵏⴷⴰ ⴰⵔⴰ ⴷ-ⵢⴻⵙⵇⵉⵎ ⵉ ⵜⵎⴻⵜⵜⵉ ⴰⴽ ⴷ ⵜⴷⴰⵎⵙⴰ ⵙ ⵙⵙⵓⵎⴰ 

ⵎⴻⵇⵇⵔⴻⵏ ⵏⴻⵣⵣⴻⵀ. 

 

ⵜⴰⵙⵓⵖⴻⵍⵜ ⵙⴻⴳ ⵓⴷⵍⵉⵙ : ⴰⵎⵃⵓ ⵓⵎⵉⵢⴰⵜⵉ ⴱⵉ ⵝⴰⵇⴰⴼⴰⵜⵉ  ⴻⵍⵍⴰⵄⵓⵏⴼ, ⵙⴱ.122. 

 ⴰⴱⴻⵍⴽⴰⵎ : atomique 

 ⴰⵛⵓⵛⴻⴷ : blâme 

 ⴰⴷⴰⵎⵙⴰⵏ : économique 

 ⴰⴷⴷⴰⴷ ⴰⵖⴰⵔⵉⵎ : état civil 

 ⴰⴷⴻⴱⵍⴰⵏ : administratif  

 ⴰⴷⴻⵔⵙⴰⵏ : minoritaire 

 ⴰⴹⴼⴰⵔ : poursuite 

 ⴰⴼⴰⵔⴰ : progrès 

 ⴰⴼⴹⴰⵔ : piéton 

 ⴰⴼⴻⴽⴽⴰⵏ : corporelle 

 ⴰⴼⴳⵓⵔ : pénal n.    

 ⴰⴼⴳⵓⵔⴰⵏ : pénal adj. 

 ⴰⴳⴰⴷⴰⵏ : équitable adj.   

 ⴰⴳⴰⵎⴰ : nature 

 ⴰⵖⴰⵏ : devoir 

 ⴰⵖⴰⵔⵉⵎ : civil adj. 

 ⴰⵖⴰⵡⴰⵙ : plan 

 ⴰⵖⴰⵥⴰⵔ : race 

 ⴰⵖⴱⴰⵍⵓ : source 

 ⴰⴳⴷⵉⵍ : écran 

 ⴰⴳⴷⵓⴷ : population 

 ⴰⴳⴷⵓⴷⴰⵏ : républicain adj. 

 ⴰⴳⴻⵍⵍⵓⵙ : axe 

 ⴰⵖⴻⵍⵏⴰⵡ /ⴰⵎⴻⵖⵍⴰⵏ : national 

 ⴰⴳⴻⵎⵎⵉⵔ : dignité 

 ⴰⴳⴻⵏⵙⴰⵙ : représentant 

 ⴰⴳⴻⵏⵙⵓ : intérieur 

 ⴰⴳⵍⴰⵎ : description 

 ⴰⵖⵍⴰⵏ : nation 

 ⴰⴳⵎⵓⴹ : résultat 

 ⴰⴳⵏⵓⴳ : instinct 

 ⴰⴳⵔⴰⵖⵍⴰⵏ : international 

 ⴰⵖⵔⴻⴼ : peuple 

 ⴰⵖⵔⵉⵎ : citoyen 

 ⴰⴳⵔⵉⵡⴰⵏ : maritime adj. 

 ⴰⵖⵜⴰⵍ : avertissement 

 ⴰⵖⵜⴰⵙ : décision 

 ⴰⵖⵓⵍⵏⴰⵢ : nationaliste 

 ⴰⵖⵓⵔⴱⵉⵣ/ ⴰⵏⵖⴻⵔⴱⴰⵣ : scolaire 

 ⴰⴽⴰⵔⴰⵎ : dossier 

 ⴰⴽⴻⵔⴷⴰⵙ : diplôme 

 ⴰⴽⴻⵕⵕⵓⵙ : véhicule  

 ⴰⴽⵍⵉ : esclave 

 ⴰⴽⵎⵉⵏ : impasse 

 ⴰⴽⵔⴰⵡⴰⵍ : charte 

 ⴰⴽⵜⴰⵏ : moral 

 ⴰⵍⴰⵎⵎⴰⵙ : médiateur 

 ⴰⵍⴻⴽⵜⵓ : estrade 

 ⴰⵍⴻⵙ : homme 

 ⴰⵍⵖⵓ : communiqué   

 ⴰⵍⵍ : aider 

 ⴰⵍⵙⴰⵏ : humanitaire 

 ⴰⵍⵙⴰⵡ : humaniste n. 

 ⴰⵎⴰⴷ : exploitation 

 ⴰⵎⴰⴷⴻⴳ : siège 

 ⴰⵎⴰⴹⴰⵍ : monde 

 ⴰⵎⴰⴳⴷⴰⵢ : démocratique adj. 

 ⴰⵎⴰⴳⴳⴰⴳ : intellectuel 

 ⴰⵎⴰⵍⴰⵍ : qui aide 

 ⴰⵎⴰⵍⴻⵙ : humain n. et adj. 

 ⴰⵎⴰⵍⵓⵍ : qui nécessite d’être aidé  

 ⴰⵎⴰⵔⴰⵏ : obligatoire 

 ⴰⵎⴰⵔⴰⵙ : employé 

 ⴰⵎⴰⵔⴰⵢ : secrétaire 

 ⴰⵎⴰⵔⵉⵔ : joueur 

 ⴰⵎⴰⵢⴰⵍ : adoptif 

 ⴰⵎⴰⵣⵔⴰⵔ : série 

 ⴰⵎⴰⵣⵣⴰⴳ : spécialiste 

 ⴰⵎⴷⴰⵡ : mineur 

 ⴰⵎⴻⴷ : exploiter 

 ⴰⵎⴻⴷⴳⴰⵏ : autochtone 

 ⴰⵎⴻⴼⴳⵓⵔ : pénaliste  

 ⴰⵎⴻⴳⵍⴰⵜ : refugié 

 ⴰⵎⴻⵖⵔⴰⵙ : martyr    

 ⴰⵎⴻⵊⵍⴰⵏ : technique adj. 

 ⴰⵎⴻⴽⵔⵉⴹ : violent 

 ⴰⵎⴻⵏⴳⴰⴹ : adulte 

 ⴰⵎⴻⵏⵣⴰⵢ : principe 

 ⴰⵎⴻⵏⵥⴰⵡ : continent 

 ⴰⵎⴻⵙⴱⴰⵖⵓⵔ : riche 

 ⴰⵎⴻⵙⵏⵉⵍ : dirigeant 

 ⴰⵎⴻⵙⵏⵉⵎⴰⵏ : psychologique 

 ⴰⵎⴻⵜⵜⵉⴽⴽⵉ : adhérent 

 ⴰⵎⴻⵜⵡⴰⵍ : habile 

 ⴰⵎⴻⵟⵟⴰⴼⴰⵔ : supporteur 

 ⴰⵎⴻⵥⵍⵓ : service 

 ⴰⵎⴳⴰⵍⵙⴻⴽⵍⴰⵢ : antiesclavagiste 

 ⴰⵎⴳⴰⵔⴰⴷ : différend 

 ⴰⵎⵖⴰⵥⴰⵔ : raciste 

 ⴰⵎⴳⴻⵔⴷⴰⵏ : différent adj. 

 ⴰⵎⴳⵉ ⴰⵣⴰⵢⴻⵣ : agent public 

 ⴰⵎⵉⴹⴰⵏ : compte 

 ⴰⵎⵉⵀⴰⵡ/ⴰⵏⵎⵉⵀⵉ : dangereux 

 ⴰⵎⵉⵀⵉ : danger 

 ⴰⵎⵉⵍⴻⵍ : marine adj. 

 ⴰⵎⵏⴻⴽⵏⵉ : équilibre 

 ⴰⵎⵏⵉⴳ : majeur 

 ⴰⵎⵏⵉⴳⵉ : document 

 ⴰⵎⵔⵉⴳ : arme 

 ⴰⵎⵙⴰⴹⵓⴼ : légiste n. et adj. 

 ⴰⵎⵙⴻⴷⴷⴻⵙ : stratège n. 

 ⴰⵎⵙⴻⵖⵍⵉ : éliminatoire 

 ⴰⵎⵙⴻⴳⵎⵉ : éducateur 

 ⴰⵎⵙⴻⵎⵔⴰⵙ : employeur 

 ⴰⵎⵙⵉⴹⴻⴼ : législateur n. et adj. 

 ⴰⵎⵙⵉⵙⵉ : convention   

 ⴰⵎⵙⵓⵍⵍⴻⵙ : sombre 

 ⴰⵎⵙⵓⵍⵓ : égalitaire 

 ⴰⵎⵜⴰⵡⴰ : accord 

 ⴰⵎⵓⴼⵔⵉⵔ : distingué 

 ⴰⵎⵓⵍⴰⵙ (ⵜⵜⵡⴰⵙⵎⵓⵍⴻⵙ) : humanisé  

 ⴰⵎⵓⵇⵇⴰⵏ : engagé 

 ⴰⵎⵓⵇⵇⴻⵏ : fait d’être engagé  

 ⴰⵎⵓⵔⴻⵙ : réussite 

 ⴰⵎⵓⵙⵙⵓ : mouvement 

 ⴰⵎⵢⴰⵔⵓ : correspondance 

 ⴰⵎⵢⴰⵡⵉ : tolérance  

 ⴰⵎⵢⵓⴷⴷⴰⵎ : prise en charge 

 ⴰⵎⵢⵓⵖⴰⵍ : réconciliation 

 ⴰⵎⵣⴻⴳ : concorde 

 ⴰⵎⵥⵉⵡ : monstre 

 ⴰⵏⴰⴱⴰⴹ : gouvernement 

 ⴰⵏⴰⴷⴷⴰⵍ : sportif n. et adj. 

 ⴰⵏⴰⴽⵓⴷ : temporaire 

 ⴰⵏⴰⵎⴰⴷ : exploiteur 

 ⴰⵏⴰⵎⵎⴰⵙ : centre n. central adj. 

 ⴰⵏⴰⵡⵓⵔ : fonctionnaire 

 ⴰⵏⴰⵣⴰⵍ : mention 

 ⴰⵏⴷⴻⴳ : site 

 ⴰⵏⴻⴼⴳⴰⵔ : pénalisation 

 ⴰⵏⴻⴼⵔⴰⵢ : arbitre 

 ⴰⵏⴻⴳⵎⵓ : développement 

 ⴰⵏⴻⵎⵀⴰⵍ : directeur 

 ⴰⵏⴻⵎⵊⴰⵍ : technicien 

 ⴰⵏⴻⵎⵥⵉⵡ : monstrueux 

 ⴰⵏⴻⵇⵇⵉⵙ : rapport 

 ⴰⵏⴻⵙⴷⴰⴱⵓ : autorité 

 ⴰⵏⴻⵙⵖⴰⵎⵓ : membre 

 ⴰⵏⴻⵙⵇⴰⵎ : conseiller n. 

 ⴰⵏⴻⵣⵎⵉⵔ : énergisant  

 ⴰⵏⴻⵣⵣⵓ : commercial 

 ⴰⵏⵖⴰ : crime 

 ⴰⵏⴳⴰⵍ : code    

 ⴰⵏⵖⴰⵏ : criminel 

 ⴰⵏⴳⴰⵏ : matériel 

 ⴰⵏⴳⴻⵏⵙⵓ : interne 

 ⴰⵏⵖⵉⵙⴻⵎ : alcoolique 

 ⴰⵏⵎⴰⴹⴰⵍ : Mondial 

 ⴰⵏⵎⴰⵏⴻⴳ : glorieux 

 ⴰⵏⵎⵓⴹⵉⵏ : infirmier 

 ⴰⵏⵏⴰⴳ : étage 

 ⴰⵏⵙⴰⴷⴰⵔ : professionnelle 

 ⴰⵏⵙⴻⴳⵎⵉ : éducatif 

 ⴰⵏⵙⵓⴼ : bienvenue 

 ⴰⵏⵓⵣⵖⴰⵢ : obscurantiste 

 ⴰⵏⵡⴰⵍⵉ : visible 

 ⴰⵏⵣⴰ : preuve    

 ⴰⵏⵣⴰⵎⵓⵍ : symbolique 

 ⴰⵏⵣⴰⵔⴼⵓ : juge 

 ⴰⵏⵣⵉ : ressembler  

 ⴰⵇⵇⴰⵏ : traité 

 ⴰⵇⵓⵥⵉⵍ : ignorant 

 ⴰⵇⵓⵥⵍⴰⵢ : ignorantiste  

 ⴰⵔⴱⴰⴱ : armé adj. 

 ⴰⵔⴽⴰⵡⴻⵍ : pacte  

 ⴰⵔⵎⴰⵍⴻⵙ : inhumain  

 ⴰⵔⵎⵓⴷ : activité 

 ⴰⵔⵔⴰ : acte, pièce 

 ⴰⵔⵓⵟⵟⵓⵏ : matricule 

 ⴰⵔⵣⴰⵏ : spécial 

 ⴰⵙⴰⴷⴰⵔ : profession 

 ⴰⵙⴰⴹⵓⴼ : loi  

 ⴰⵙⴰⴽⴰⵔ : appareil 

 ⴰⵙⴰⴽⴻⵏ : atelier 

 ⴰⵙⴰⵔⴰⴳ : conférence 

 ⴰⵙⴰⵔⴻⵣ : réserve/ restriction 

 ⴰⵙⴰⵙⵜⴰⵏ : test 

 ⴰⵙⴰⵡⴰⵍ ⵢⴻⵜⵜⵡⴰⵡⴰⵢⴻⵏ : téléphone 

portable 

 ⴰⵙⴰⵣⴻⵍ : valorisation 

 ⴰⵙⴻⴱⵖⴻⵙ : encouragement 

 ⴰⵙⴻⴷⴷⵙⴰⵏ : stratégique adj. 

 ⴰⵙⴻⴷⴷⵓ/ ⵜⵉⵏⴱⴻⴹⵜ : gouvernance  

 ⴰⵙⴻⴷⵎⴻⵔ : affronter 

 ⴰⵙⴻⴷⵔⴰⵜ : calmant 

 ⴰⵙⴻⴷⵔⴻⵙ : raccourcissement  

 ⴰⵙⴻⴼⴽ : cadeau 

 ⴰⵙⴻⴼⵔⴻⴽ : gestion 

 ⴰⵙⴻⴳⴱⴰⵔ : acteur 

 ⴰⵙⴻⵖⵍⵉ : éliminatoire 

 ⴰⵙⴻⴳⵎⵉ : éducation    

 ⴰⵙⴻⴳⵎⵓ : action de développer 

 ⴰⵙⴻⵖⵔⴻⵎ : penalty 

 ⴰⵙⴻⵀⵡⵓ : accident 

 ⴰⵙⴻⴽⵍⴰⵢ : esclavagiste 

 ⴰⵙⴻⴽⵍⵉ : esclavage    

 ⴰⵙⴻⴽⵢⴻⴷ : action d’examiner 

 ⴰⵙⴻⵍⴽⵉⵎ ⵢⴻⵜⵜⵡⴰⵡⴰⵢⴻⵏ : ordinateur 

portable 

 ⴰⵙⴻⵍⴽⵉⵎ : ordinateur 

 ⴰⵙⴻⵎⴳⴰⵔⴰⴷ : différenciateur 

 ⴰⵙⴻⵎⴳⴰⵔⴻⴷ : action de différencier 

 ⴰⵙⴻⵎⴳⴻⵔⴷⴰⵏ : différenciatif adj. 

 ⴰⵙⴻⵎⵢⵉⴼ : préférence 

 ⴰⵙⴻⵏⴼⴰⵔ : projet 

 ⴰⵙⴻⵔⴷⴰⵙ : soldat 

 ⴰⵙⴻⵔⵀⵓ : honneur 

 ⴰⵙⴻⵔⵙⴻⵏ : harcèlement  

 ⴰⵙⴻⵔⵜⴰⵢ : politicien 

 ⴰⵙⴻⵔⵜⵉ/ ⴰⵙⴻⵔⵜⴰⵏ : politique adj..  

 ⴰⵙⴻⵟⵟⴰⴼ : ingrat 

 ⴰⵙⴻⵣⴷⴻⵖ : hébergement 

 ⴰⵙⴻⵣⵎⴻⵔ : rééducation 

 ⴰⵙⴳⵉⵡⴰⵏ : clinique adj. 

 ⴰⵙⵖⵓⵔⴱⴻⵣ : scolarisation 

 ⴰⵙⵉⴹⴻⴼ : action de légiférer 

 ⴰⵙⵉⴹⴼⴰⵏ : législatif  adj.  

 ⴰⵙⵉⴼⴻⵍ : abus 

 ⴰⵙⵉⴼⵔⴻⵔ : action de préciser 

 ⴰⵙⵉⴳⴳⴻⵢ : catégorisation 

 ⴰⵙⵉⵍⴻⵖ : formation 

 ⴰⵙⵉⵔⴰ : bureau 

 ⴰⵙⴽⴰⵣⴰⵍ : évaluation  

 ⴰⵙⵎⵉⵍ : comité 

 ⴰⵙⵎⵓⵍⴰⵙ (ⵜⵜⵡⴰⵙⵎⵓⵍⵓⵙ) : 

humanisable 

 ⴰⵙⵎⵓⵍⴻⵙ : humanisation 

 ⴰⵙⵏⴰⵙ : pratique 

 ⴰⵙⵏⴻⴼⴳⴻⵔ : qui pénalise, pénalisant 

 ⴰⵙⵏⵉⵔⴻⴼ : favoritisme 

 ⴰⵙⵏⵓⵖⴻⵏ : maltraitance 

 ⴰⵙⵇⴰⵎⵓ : commissariat 

 ⴰⵙⵔⴰⴷ : paix 

 ⴰⵙⵔⴰⴳ : heure 

 ⴰⵙⵔⵓⵙ : dépôt 

 ⴰⵙⵓⵖⴻⵏ : traitement 

 ⴰⵙⵓⵎⴻⵔ : proposition 

 ⴰⵙⵓⵔⴻⴳ : permission  

 ⴰⵚⵓⴽ : édifice 

 ⴰⵜⵜⵉⴽⴽⵉ : adhésion 

 ⴰⵜⵓⴳ : salaire 

 ⴰⵜⵡⴰⵍ : habileté 

 ⴰⵡⴰⵏⴻⴽ : Etat    

 ⴰⵡⵎⴻⵙ : fond 

 ⴰⵢⴰⵍ : adoption 

 ⴰⵢⴻⵍ : adopter 

 ⴰⵢⴻⵎ : exagérer 

 ⴰⵢⴻⵜⵍⵉ : richesse    

 ⴰⵢⵉⵡⴰⵏ : unique 

 ⴰⵣⴰⴷⴰⵖ : bâtiment 

 ⴰⵣⴰⴼⴰⵏ : électronique adj. 

 ⴰⵣⴰⵍ : valeur 

 ⴰⵣⴰⵔⴰⴼ : jugement 

 ⴰⵣⴰⵢⴻⵣ : public n. et adj. 

 ⴰⵣⴱⵓ : résistance 

 ⴰⵣⴻⴳⴳⵉⵔ : avance n. 

 ⴰⵣⵎⴰⵍ : signature, action de signer 

 ⴰⵣⵎⵉⵔⴰⵏ : énergitique   

 ⴰⵣⵔⴰⵡ : étude 

 ⴰⵣⵔⴻⴼ : droit n. 

 ⴰⵣⵔⵓⵔⴻⴳ ⵏ ⵢⵉⴼⴹⴰⵔⴻⵏ : passage piéton  

 ⴰⵣⵓⴼⴰⵏ : sexuelle 

 ⴰⵣⵡⴰⵔ : préambule 

 ⴰⵥⴰⵢⴻⵔ : statut n. 

 ⴰⵥⵔⴰⵢ : théorique 

 ⴱⴰ : ê. absent 

 ⴱⵖⴻⵙ : ê. courageux 

 ⵛⵓⵛⴻⴷ : blâmer 

 ⴼⴳⴻⵔ : sanctionner 

 ⴳⴷⴻⵍ : interdire 

 ⴳⴻⵣⵣⵉ : vacciner 

 ⴳⵍⴻⵎ : décrire 

 ⵖⵜⴻⵍ : avertir 

 ⵖⵜⴻⵙ : décider 

 ⵖⵓⵔⴱⴻⵣ : ê. scolarisé 

 ⵉⴼⴻⴽ : don 

 ⵉⵖⴰⵍⴻⵏ : forces 

 ⵉⴳⴻⵏ : armée 

 ⵉⵖⵉⵙⴻⵎ : alcool 

 ⵉⴳⵏⴰⵡ : climat    

 ⵉⵖⵔⴻⵎ : château 

 ⵉⴽⵔⵉⴹ : ê. violent 

 ⵉⵍⴻⵍ : mer 

 ⵉⵍⴻⵍⵍⵉ : libre 

 ⵉⵎⴰⵍⴰⵙ : semaine 

 ⵉⵎⴰⵏ : âme 

 ⵉⵎⴻⴽⴽⵉ : membre 

 ⵉⵏⴻⴹ : artisan 

 ⵉⵏⴻⵣⵣⵉ : virage 

 ⵉⵏⵉⵔⵉ : trottoir 

 ⵉⵏⵉⵅⴻⴼ : capitaine 

 ⵉⵏⵎⴻⵜⵜⵉ : social 

 ⵉⵙⴻⵖ : honneur 

 ⵉⵙⴳⴻⵔ : constituant    

 ⵉⵙⵔⵉ (ⵙⴳ. ⵉⵙⵔⴰⵏ) : besoin 

 ⵉⵡⴻⵏⵏⵉ (ⵙⴳ. ⵉⵡⴻⵏⵏⴰⵏ) : dires  

 ⴽⵍⵉ : devenir esclave 

 ⴽⵔⵉⴹ : violemment 

 ⵎⴰⵍⴻⵙ : humainement 

 ⵎⴰⵔⵉ : ê. obligé 

 ⵎⴻⴵⴵ : ê. délaissé 

 ⵎⴻⵣⴳ : concorder 

 ⵎⴳⴰⵔⴰⴷ : ê. différent 

 ⵎⵊⴻⵍ : ê. technicisé 

 ⵎⵔⴰⵔⵉ : endurer, souffrir 

 ⵎⵓⵇⵇⴻⵏ : être engagé 

 ⵎⵢⴰⵍⵍ : s’entre-aider 

 ⵏⴻⴼⴳⴻⵔ : être pénalisé   

 ⵏⵟⵉⵅⴻⵔ : démissionner 

 ⵏⵓⵖⴻⵏ : ê. maltraité 

 ⵏⵓⵇⵇⴻⵍ : repentir 

 ⵏⵓⵣⴻⵖ : ê. obscurantiste 

 ⵇⵓⵥⴻⵍ : ê. ignorant 

 ⵔⴱⴻⴱ : ê armé 

 ⵔⵉ : vouloir   

 ⵙ ⵜⴳⴰⴷⴰ : équitablement adv. 

 ⵙ ⵜⵎⵉⵥⵡⴰ : monstrueusement adv. 

 ⵙ ⵜⵙⴻⴷⴷⴻⵙⵜ : stratégiquement adv.  

 ⵙ ⵓⴼⴳⵓⵔ : pénalement adv.  

 ⵙ ⵓⵙⵉⴹⴻⴼ : législativement adv. 

 ⵙⴰⵣⴻⵍ : valoriser 

 ⵙⴻⴱⵖⴻⵙ : encourager 

 ⵙⴻⴷⴷⴻⵙ : réaliser une stratégie 

 ⵙⴻⴷⵔⴻⵙ : raccourcir 

 ⵙⴻⴽⵍⵉ : esclavager    

 ⵙⴻⵎⴳⴰⵔⴻⴷ : différencier 

 ⵙⴻⵎⵊⴻⵍ : techniciser 

 ⵙⴻⵏⵎⴻⴷ/ ⵙⵏⵉⵍ : diriger 

 ⵙⴻⵔⴱⴻⴱ : armer 

 ⵙⴻⵔⵙⴻⵏ : harceler 

 ⵙⴻⵜⵡⴻⵍ : rendre habile 

 ⵙⴼⴰⵡ : éclairer 

 ⵙⴳⵓⵏⴼⵓ : se reposer 

 ⵙⵖⵓⵔⴱⴻⵣ : scolariser 

 ⵙⵉⴹⴻⴼ : légiférer  

 ⵙⵉⴼⴻⵍ : abuser 

 ⵙⵉⴼⵔⴻⵔ :  préciser 

 ⵙⵉⴳⴳⴻⵢ : catégoriser 

 ⵙⵉⴽⵔⴻⴹ : rendre violent 

 ⵙⵎⴰⵔⵉ : obliger 

 ⵙⵎⵓⵍⴻⵙ : humaniser 

 ⵙⵎⵓⵇⵇⴻⵏ : engager 

 ⵙⵏⴻⴼⴳⴻⵔ : pénaliser 

 ⵙⵏⵓⵖⴻⵏ : maltraiter 

 ⵙⵇⴰⵎ : conseiller 

 ⵙⵇⵓⵥⴻⵍ : rendre ignorant 

 ⵙⵓⵖⴻⵏ : traiter 

 ⵙⵓⵍⵓ : égaler     

 ⵙⵓⵏⴻⴹ : ordonner 

 ⵙⵓⵔⴻⴳ : permettre, autoriser 

 ⵜⴰⴱⵖⴻⵙⵜ : courage 

 ⵜⴰⴷⴰⵏⴽⵉⵜ : tyrannie 

 ⵜⴰⴷⴰⵡⵙⴰ : santé  

 ⵜⴰⴷⴱⴻⵍⵜ : administration 

 ⵜⴰⴷⴻⵔⵙⵉ : minorité 

 ⵜⴰⴷⴼⵉ : plaisir 

 ⵜⴰⴷⵔⴰ : origine      

 ⵜⴰⴷⵓⴽⵍⵉ : association   

 ⵜⴰⴼⴻⵙⵏⴰ : degré 

 ⵜⴰⴼⴳⵓⵔⵜ : peine, sanction 

 ⵜⴰⴼⵍⴻⵙⵜ : foi   

 ⵜⴰⴼⵔⵉⵜ : conscience 

 ⵜⴰⴳⴰⴷⴰ : équité n. 

 ⵜⴰⵖⴰⵔⵜ : entêtement 

 ⵜⴰⴳⴰⵢⵡⴰⵍⵜ : télécommunication 

 ⵜⴰⵖⴷⴻⵎⵜ : justice   

 ⵜⴰⴳⴷⵓⴷⴰ : république 

 ⵜⴰⵖⴻⵛⵜ : voix 

 ⵜⴰⵖⴻⵍⵍⵉⵙⵜ : sécurité 

 ⵜⴰⴳⴻⵎⵔⴰ : proie 

 ⵜⴰⴳⴻⵣⵣⴰⵢⵜ : vaccin 

 ⵜⴰⴳⴳⴰⵢⵜ : catégorie 

 ⵜⴰⵖⵉⵡⴰⵏⵜ : commune 

 ⵜⴰⵖⵔⴰ : qualité (manière d’être) 

 ⵜⴰⴳⵔⵉⵡⴰ : marine  n. 

 ⵜⴰⵖⵜⴻⵙⵜ : victime 

 ⵜⴰⵀⴰⵔⴰ : coulisse 

 ⵜⴰⴽⴻⵙⵏⴰ : tragédie 

 ⵜⴰⴽⵔⵉⴹⵜ : violence    

 ⵜⴰⵍⴻⵍⵜ (ⵙⴳ. ⵜⵓⵍⵍⵉⵏ) : aide 

 ⵜⴰⵍⴻⵎⵎⴰⵙⵜ : milieu 

 ⵜⴰⵍⴻⵎⵎⵙⴰ : médiation 

 ⵜⴰⵍⴻⵎⵎⵓⵙⵜ : moyenne 

 ⵜⴰⵍⵖⵓⵜ : information 

 ⵜⴰⵍⵉⵍⵜ : pratique 

 ⵜⴰⵍⵙⴰ : humanité 

 ⵜⴰⵍⵙⵉⵡⵜ : humanisme 

 ⵜⴰⵍⵓⵏⵜ : guichet 

 ⵜⴰⵎⴰⴹⵉⵔⵜ : tutelle 

 ⵜⴰⵎⴰⵏⴻⴳⵜ : gloire 

 ⵜⴰⵎⴰⵔⴰ (ⵜⵉⵎⴰⵔⵉⵡⵉⵏ) : obligation 

 ⵜⴰⵎⴰⵔⵉⵜ : secrétariat 

 ⵜⴰⵎⴻⵀⵍⴰ : direction 

 ⵜⴰⵎⴻⴽⵔⴰⵙⵜ : foudre 

 ⵜⴰⵎⴻⵏⴷⴰⵡⵜ : constitution 

 ⵜⴰⵎⴻⵏⵖⴰⵍⵜ : mitrailleuse 

 ⵜⴰⵎⴻⵏⵜⵉⵍⵜ : cause 

 ⵜⴰⵎⴻⵙⵖⴰⵔⴰ : objectivité 

 ⵜⴰⵎⴻⵙⴽⴰⵔⵜ :  opération 

 ⵜⴰⵎⴻⵣⴷⴰⵢⵜ : faculté 

 ⵜⴰⵎⴳⴰⵍⵙⴻⴽⵍⵉⵜ : antiesclavagisme 

 ⵜⴰⵎⴳⴻⵔⴷⴰ : différence 

 ⵜⴰⵎⵉⵍⴰⵍⵜ : entre-aide  

 ⵜⴰⵎⵊⴻⵍⵜ : technique n. 

 ⵜⴰⵎⵍⵉⵍⵜ : rôle    

 ⵜⴰⵎⵔⴰⵡⵜ : décennie 

 ⵜⴰⵎⵓⵍⵉ : signal 

 ⵜⴰⵎⵓⵍⵍⵉ : bienveillance   

 ⵜⴰⵎⵓⵇⵇⵉⵏⵜ : engagement 

 ⵜⴰⵏⴰⴹⵜ : décret 

 ⵜⴰⵏⴰⴳⵉⵜ : certificat 

 ⵜⴰⵏⴰⵎⵎⴰⵙⵜ : central n. 

 ⵜⴰⵏⴰⵢⴰ : souveraineté   

 ⵜⴰⵏⴷⵉⵔⵜ (ⵙⴳ. ⵜⵉⵏⴷⵉⵔⵉⵏ) : inconvénient 

 ⵜⴰⵏⴻⴼⴼⵓⵜ : esprit 

 ⵜⴰⵏⴻⴼⴳⴰⵔⵜ : pénalité   

 ⵜⴰⵏⴻⵀⵔⴰ : manœuvre 

 ⵜⴰⵏⴻⵣⵣⵓⵜ : commerce   

 ⵜⴰⵏⴼⴰⵍⵉⵜ : expression 

 ⵜⴰⵏⴳⴰ : matière 

 ⵜⴰⵏⵀⴻⵡⵜ : dignité 

 ⵜⴰⵏⵉⵙⴻⵖⵜ : pourboire 

 ⵜⴰⵏⵔⵓⵜ : copie   

 ⵜⴰⵏⵙⴰⴹⵓⴼⵜ : législation  

 ⵜⴰⵏⵙⴰⴼⴰⵔⵜ : pharmacie 

 ⵜⴰⵏⵙⴻⵍⵜ : écouteur 

 ⵜⴰⵏⵟⵉⵅⴻⵔⵜ : démission 

 ⵜⴰⵏⵓⴼⴼⵖⴰ : extravagance 

 ⵜⴰⵏⵓⵊⵢⴰ : médecine   

 ⵜⴰⵏⵓⵇⵇⴻⵍⵜ : repentance 

 ⵜⴰⵏⵢⵉⴼⵜ (ⵙⴳ. ⵜⵉⵏⵢⵉⴼⵉⵏ) : avantage 

 ⵜⴰⵙⴰⴼⴳⴰ : aviation 

 ⵜⴰⵙⴻⴷⴷⴻⵙⵜ : stratégie n. 

 ⵜⴰⵙⴻⴹⴼⴻⵔⵜ : suite 

 ⵜⴰⵙⴻⴳⵎⴻⵔⵜ : butin 

 ⵜⴰⵙⴻⵀⵔⴰⵡⴰⵍⵜ : encyclopédie 

 ⵜⴰⵙⴻⴽⴽⴰ : structure 

 ⵜⴰⵙⴻⴽⵍⵉⵜ : esclavagisme 

 ⵜⴰⵙⴻⵍⵡⴰⵍⵉⵜ : audio-visuel  

 ⵜⴰⵙⴻⵎⴷⴰⵏⵜ : personnalité  

 ⵜⴰⵙⴻⵎⴳⴻⵔⴷⴰ : différenciation 

 ⵜⴰⵙⴻⵎⵀⵓⵢⵜ : saison 

 ⵜⴰⵙⴻⵏⴱⴻⵔⵜ : cour 

 ⵜⴰⵙⴻⵏⵙⴻⵍⴽⵉⵎⵜ : informatique 

 ⵜⴰⵙⴻⵟⵟⴰⴼⵜ : ingratitude 

 ⵜⴰⵙⵖⴰⵔⵜ : chance 

 ⵜⴰⵙⴳⵉⵡⵜ : clinique 

 ⵜⴰⵙⵉⴹⴻⴼⵜ : législatif n. 

 ⵜⴰⵙⵉⴼⵔⴻⵔⵜ : précision 

 ⵜⴰⵙⵉⵏⵜ : seconde 

 ⵜⴰⵙⴽⴰⵏⵜ : caractéristique 

 ⵜⴰⵙⵎⵉⵍⵜ : commission 

 ⵜⴰⵙⵏⴰⴽⵜⴰ : idéologie 

 ⵜⴰⵙⵏⵉⴳⵉⵜ (ⵙⴳ. ⵜⵉⵙⵏⵉⴳⴰ) : agence 

 ⵜⴰⵙⵏⵉⵎⴰⵏⵜ : psychologie 

 ⵜⴰⵙⵇⴰⵎⵜ : conseil 

 ⵜⴰⵙⵇⴰⵎⵓⵜ : jury 

 ⵜⴰⵙⵓⴷⵓⵜ : institution 

 ⵜⴰⵙⵓⵔⴻⴳⵜ ⵏ ⵜⴻⵏⵀⴰⵕⵜ : permis de 

conduire 

 ⵜⴰⵙⵓⵔⴻⴳⵜ ⵏ ⵓⵙⵉⴽⴻⵍ : passeport 

 ⵜⴰⵡⴰⵛⵇⴰ : indifférence  

 ⵜⴰⵡⴻⵏⵏⴰⴹⵜ : environnement  

 ⵜⴰⵡⵜⵉⵍⵜ : condition       

 ⵜⴰⵢⴻⵎⵜ : exagération    

 ⵜⴰⵢⵉⴼⵜ (ⵙⴳ. ⵜⵉⵢⵉⴼⵉⵏ) : meilleur n. 

 ⵜⴰⵢⵉⵔⵜ (ⵙⴳ. ⵜⵉⵢⵉⵔⵉⵏ) : pire n. 

 ⵜⴰⵢⵡⴰⵍⵜ : communication 

 ⵜⴰⵣⴰⴼⵜ : électronique n. 

 ⵜⴰⵣⴻⵎⵎⴻⵔⵜ (ⵙⴳ. ⵜⵉⵣⴻⵎⵎⴰⵔ) : capacité 

 ⵜⴰⵣⴻⵎⵔⴰ : habilitation 

 ⵜⴰⵣⴻⵡⵔⴰ : priorité 

 ⵜⴰⵣⵎⴻⵔⵜ (ⵙⴳ. ⵜⵉⵣⵎⴰⵔ) : effort 

 ⵜⴰⵣⵔⴰⴼⵜ : tribunal 

 ⵜⴰⵣⵔⵉⵔⵜ : influence 

 ⵜⴰⵥⵖⴻⵍⵜ : température 

 ⵜⴻⵎⵥⵉ : enfance 

 ⵜⵉⴱⵓⵖⴻⵔⵜ : richesse 

 ⵜⵉⴷⴷⵉⵡⵜ / ⵜⵉⴽⵍⵉ : comportement 

 ⵜⵉⵖⴻⵍⵏⴻⵡⵜ : nationalité 

 ⵜⵉⵖⴻⵔⵎⵉ : citoyenneté 

 ⵜⵉⴳⴳⵔⵉ : retard 

 ⵜⵉⵖⵓⵍⵏⴰ : nationalisme 

 ⵜⵉⵖⵓⵔⴱⴻⵣⵜ : scolarité 

 ⵜⵉⴳⵓⵔⵔⴻⵣⵜ : bien-être 

 ⵜⵉⵖⵓⵥⴻⵔⵜ : racisme 

 ⵜⵉⵍⴻⵍⵍⵉ : liberté 

 ⵜⵉⵎⴰⵏⵉⵜ : autonomie 

 ⵜⵉⵎⴰⵏⵜ : identité 

 ⵜⵉⵎⴻⴵⴵⵉⵜ : délaissement   

 ⵜⵉⵎⴻⵔⵔⵉⵜ : tourisme 

 ⵜⵉⵎⵉⵥⵡⴰ : monstruosité 

 ⵜⵉⵎⵎⴻⴷⵜ : intégrité    

 ⵜⵉⵎⵓⵊⵍⴰ : technicité 

 ⵜⵉⵏⴹⵉ : artisanat 

 ⵜⵉⵏⵓⵣⵖⴰ : obscurantisme 

 ⵜⵉⵇⵓⵥⴻⵍⵜ : ignorance 

 ⵜⵉⵇⵓⵥⵍⴰ : ingorantisme 

 ⵜⵉⵔⴰⵡⵜ : écrit n. 

 ⵜⵉⵔⴻⵎⴳⵉⵜ : délit 

 ⵜⵉⵙⵙⴰⵙ : prestige 

 ⵜⵉⵙⵓⴹⴼⴰ : législature  

 ⵜⵉⵅⵓⵜⴻⵔⵜ : importance 

 ⵜⵉⵣⵎⵉⵔⵜ : énergie 

 ⵜⵜⵡⴰⵙⴻⵎⴳⴰⵔⴻⴷ : ê. différencié  

 ⵜⵜⵡⴰⵙⴻⵏⵙⴻⵏ : ê appliqué 

 ⵜⵜⵡⴰⵙⵉⴳⴳⴻⵢ : ê. catégorisé 

 ⵜⵓⴷⴷⵙⴰ : organisation 

 ⵜⵓⴳⴷⵓⵜ : démocratie 

 ⵜⵓⴽⵙⴰⵏⵜ : envie 

 ⵜⵓⵍⵎⵉⵙⵜ : spécificité 

 ⵜⵓⵍⵓⵜ : égalité   

 ⵜⵓⵎⴰⵙⵜ : identité    

 ⵜⵓⵎⴻⵔⵜ : liesse 

 ⵜⵓⵏⴰⴳⵜ : migration 

 ⵜⵓⵏⵣⴰ : piété 

 ⵜⵓⵔⴷⴰ : hypothèse 

 ⵜⵓⵣⵓⴼⵜ : sexualité 

 ⵜⵡⴻⵍ : ê. habile 

 ⵓⴼⵔⵉⵔ : talent 

 ⵓⵍⵉⵙ : double 

 ⵓⵍⵓ : être égal 

 ⵓⵎⵓⵖ : liste 

 ⵓⵏⴼⵉⵍ : immense 

 ⵓⵏⵓⵖ : dessin 

 ⵓⵙⵓⵖ : bruit 

 ⵓⵟⵟⵓⵏ : numéro 

 ⵓⵢⵉⵍ : adopté 

 ⵓⵣⵓⴼ : sexe 

 ⵣⵔⵉⵔ : influer 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



       

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 


